ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಸ್ಥಿತಿ-ಗತಿ : ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆ ಯನ್ನು ಶೋಧಿಸಲಿಕ್ಕೆ ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಕನ್ನಡ ವಿಶ್ವವಿದ್ಯಾಲಯವು ಕನ್ನಡದ ಹತ್ತಾರು ಕ್ಷೇತ್ರಗಳಿಗೆ ಸಂಬಂಧಿಸಿದ ಪ್ರಮುಖ ವಿಷಯಗಳನ್ನು ಕುರಿತು ಸಾಮಾನ್ಯ ಓದುಗರಿಗೆ ಅರಿವನ್ನು ನೀಡಲು ಮಂಟಪಮಾಲೆಯಲ್ಲಿ ಕಿರುಪುಸ್ತಕಗಳನ್ನು ಪ್ರಕಟಿಸುತ್ತಿದೆ.
‘ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣದ ಸ್ಥಿತಿ-ಗತಿ’ ಎಂಬ ಕಿರುಹೊತ್ತಿಗೆಯನ್ನು ಈ ಮಾಲೆಗಾಗಿ ಬರೆದುಕೊಟ್ಟಿರುವ ಡಾ. ಟಿ.ಆರ್. ಚಂದ್ರಶೇಖರ ಅವರಿಗೆ ವಿಶ್ವವಿದ್ಯಾಲಯದ ಕೃತಜ್ಞತೆಗಳು ಸಲ್ಲುತ್ತವೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ.ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ  ಶ್ರೀ ಬಿ. ಸುಜ್ಞಾನ ಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಡಾ. ಎ. ಮುರಿಗೆಪ್ಪ
ಕುಲಪತಿ
ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಸ್ಥಿತಿ-ಗತಿ:ಪ್ರಸ್ತಾವನೆ
ಶಿಕ್ಷಣವನ್ನು ಸ್ಥೂಲವಾಗಿ ಪ್ರಾಥಮಿಕ (ಮೂಲ) ಮತ್ತು ಉನ್ನತವೆಂದು ವರ್ಗೀಕರಿ ಸುವುದು ರೂಢಿಯಲ್ಲಿದೆ.
[1]ವಾಸ್ತವವಾಗಿ ಇವೆರಡರ ನಡುವೆ ಪ್ರೌಢಶಿಕ್ಷಣ ಹಾಗೂ ಪದವಿಪೂರ್ವ ಶಿಕ್ಷಣವೆಂಬ ಮಧ್ಯಂತರ ಹಂತಗಳೂ ಇವೆ.[2]ಪ್ರಸ್ತುತ ಅಧ್ಯಯನದ ಸಂದರ್ಭದಲ್ಲಿ ೧ರಿಂದ ೧೦ನೆಯ ತರಗತಿಗಳನ್ನು ಒಳಗೊಂಡ ಪ್ರಾಥಮಿಕ ಹಾಗೂ ಪ್ರೌಢಶಿಕ್ಷಣವನ್ನು ಪ್ರಾಥಮಿಕವೆಂದು ಮತ್ತು ಅದರ ನಂತರದ್ದನ್ನು ಉನ್ನತವೆಂದೂ ವರ್ಗೀಕರಿಸಿಕೊಳ್ಳಲಾಗಿದೆ. ಇತ್ತೀಚೆಗೆ ಪೂರ್ವ ಪ್ರಾಥಮಿಕವೆಂಬ ಹಂತವೂ ರೂಪುಗೊಂಡಿದೆ.
ಆರ್ಥಿಕ ಅಭಿವೃದ್ದಿ ಮತ್ತು ಸಾಮಾಜಿಕ ಬದಲಾವಣೆ ದೃಷ್ಟಿಯಿಂದ ಶಿಕ್ಷಣದ ಪಾತ್ರ ತುಂಬಾ ಮಹತ್ವದ್ದಾಗಿದೆ. ಸಾಮಾಜಿಕ-ಆರ್ಥಿಕ ರಚನೆಯಲ್ಲಿ ಮೇಲ್ಮುಖಿ ಚಲನೆಯು ಶಿಕ್ಷಣದಿಂದ ಸಾಧ್ಯವೆಂದು ಹೇಳಲಾಗುತ್ತಿದೆ. ಅಭಿವೃದ್ದಿ ಅರ್ಥಶಾಸ್ತ್ರದಲ್ಲಿ ಶಿಕ್ಷಣವನ್ನು ‘ಮಾನವ ಬಂಡವಾಳ’ವೆಂದು ಪರಿಗಣಿಸಲಾಗಿದೆ. ಅದರ ಮೇಲೆ ತೊಡಗಿಸುವ ಬಂಡವಾಳವನ್ನು ಹೂಡಿಕೆಯೆಂದು ಪರಿಭಾವಿಸಿಕೊಳ್ಳಲಾಗಿದೆ. ಆದರೆ ಶಿಕ್ಷಣಕ್ಕೆ ಎಷ್ಟು ಮಹತ್ವ ಸಲ್ಲಬೇಕೋ ಅಷ್ಟು ಮಹತ್ವವನ್ನು ನಮ್ಮ ಸರ್ಕಾರಗಳು ನೀಡುತ್ತಿಲ್ಲ (ಗೇಲ್ ಒಮ್‌ವಿಡ್ಟ್ ೧೯೯೯:೧೩೪). ಅದರಲ್ಲೂ ಪ್ರಾಥಮಿಕ ಶಿಕ್ಷಣವೂ ಸರ್ಕಾರದ ನೀತಿ ನಿರೂಪಣೆ ಹಾಗೂ ಆಯವ್ಯಯಗಳಲ್ಲಿ ಆದ್ಯತೆಯ ಸಂಗತಿಯಾಗಿಲ್ಲ. ಇಂದು ಸಮಾಜವು ಉನ್ನತ ಶಿಕ್ಷಣ-ಗುಣಮಟ್ಟದ ಶಿಕ್ಷಣವನ್ನು ವ್ಯಸನದಂತೆ ಹಚ್ಚಿಕೊಂಡಿದೆ. ನಮ್ಮ ಸಮಾಜದ ಸಂದರ್ಭದಲ್ಲಿ ಲಾಗಾಯ್ತಿನಿಂದ ಶಿಕ್ಷಣ-ಅಕ್ಷರವನ್ನು ಕೆಲವು ವರ್ಗಗಳು ಗುತ್ತಿಗೆ ಹಿಡಿದಿದ್ದವು (ಜೀನ್ ಡ್ರೀಜ್ ಮತ್ತು ಅಮರ್ತ್ಯಸೆನ್: ೨೦೦೨: ೧೪೫).[3] ಇಂದಿಗೂ ಅವುಗಳ ಗುತ್ತಿಗೆ ಪ್ರಚ್ಛನ್ನ ರೂಪದಲ್ಲಿ ಮುಂದುವರಿದಿದೆ. ಸ್ವಾತಂತ್ರ್ಯಾನಂತರ ಶಿಕ್ಷಣವನ್ನು ಜನಸಮೂಹಕ್ಕೆ ಒದಗಿಸುವ ಜವಾಬುದಾರಿಯನ್ನು ಸರ್ಕಾರವು ವಹಿಸಿಕೊಂಡಿತು. ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಸರ್ಕಾರದ ಪಾತ್ರ ನಿರ್ಣಾಯಕವಾದುದಾಗಿದೆ.[4] ಶಿಕ್ಷಣವನ್ನು ಒದಗಿಸು ವುದಕ್ಕೆ ಸಂಬಂಧಿಸಿದಂತೆ ಸರ್ಕಾರದ ನೀತಿ ಮತ್ತು ಕಾರ್ಯಕ್ರಮಗಳು ತುಂಬಾ ಸರಳವಾಗಿವೆ. ಶಾಲೆಗೆ ಸಂಬಂಧಿಸಿದಂತೆ ಸೌಲಭ್ಯಗಳನ್ನು ಒದಗಿಸಿದರೆ ಸಾಕು, ಜನರು ಶಿಕ್ಷಣ ಸೌಲಭ್ಯವನ್ನು ಪಡೆದುಕೊಳ್ಳುತ್ತಾರೆ ಎಂಬುದು ಸರ್ಕಾರವು ಅನುಸರಿಸಿಕೊಂಡು ಬರುತ್ತಿರುವ ನೀತಿಯಾಗಿದೆ. ಶಾಲಾಕಟ್ಟಡ, ಶಿಕ್ಷಕರು, ಪಠ್ಯಪುಸ್ತಕ ಮುಂತಾದವುಗಳನ್ನು ಒದಗಿಸುವುದೇ ಶಿಕ್ಷಣ ಕಾರ್ಯಕ್ರಮವೆಂದು ಸರ್ಕಾರವು ಭಾವಿಸಿದಂತಿದೆ. ಆದರೆ ಈ ಸಮಸ್ಯೆಯು ಸರ್ಕಾರವು ತಿಳಿದುಕೊಂಡಷ್ಟು ಮುಗ್ಧವಾಗಿಲ್ಲ.[5] ಶಿಕ್ಷಣ, ಅಕ್ಷರ, ವಿದ್ಯೆ, ಶಾಲೆ ಮುಂತಾದ ಸಂಗತಿಗಳೆಲ್ಲ ಸಾಮಾಜಿಕ-ಸಾಂಸ್ಕೃತಿಕ ಆಯಾಮಗಳನ್ನು ಹೊಂದಿವೆ. ಯಾರು ಅಕ್ಷರ ಕಲಿಯಬೇಕು-ಯಾರು ಕಲಿಯಬಹುದು-ಯಾರು ಕಲಿಯಬಾರದು ಎಂಬ ಸಂಗತಿಗಳೆಲ್ಲ ಸಾಮಾಜಿಕವಾಗಿ ನಿರ್ಧಾರವಾಗುವ ಸಂಗತಿಗಳಾಗಿವೆ. ಈ ಹಿನ್ನೆಲೆಯಲ್ಲಿ ಸರ್ಕಾರದ ಶಿಕ್ಷಣ ನೀತಿ-ಶಿಕ್ಷಣ ಕಾರ್ಯಕ್ರಮಗಳನ್ನು ಪರಿಭಾವಿಸಿಕೊಳ್ಳಬೇಕಾಗುತ್ತದೆ. ಶಿಕ್ಷಣ ನೀತಿ-ಕಾರ್ಯಕ್ರಮಗಳನ್ನು ರೂಪಿಸುವಾಗ ಜನಸಮೂಹವನ್ನು ಸರ್ಕಾರವು ಅವಿಭಕ್ತ-ಏಕರೂಪಿ ನೆಲೆಯಲ್ಲಿ ಪರಿಭಾವಿಸಿ ಕೊಂಡು ಬಂದಿದೆ. ಅದು ಒಂದು ದೃಷ್ಟಿಯಿಂದ ಸರಿಯಿರಬಹುದು! ಆದರೆ ಜನಸಮೂಹ ವೆಂಬುದು ಏಕರೂಪಿ-ಅಖಂಡವಾದುದಲ್ಲ ವೆಂಬುದು ಈಗೀಗ ಸ್ಪಷ್ಟವಾಗತೊಡಗಿದೆ. ಸಂವಿಧಾನವನ್ನು ನಾವು ಒಪ್ಪಿಕೊಂಡ ಜನವರಿ ೨೬, ೧೯೫೦ರ ನಂತರ ಹತ್ತು ವರ್ಷಗಳ ಅವಧಿಯಲ್ಲಿ ಶಿಕ್ಷಣವು ಎಲ್ಲರಿಗೂ ಒದಗುವಂತಾಗಬೇಕು ಎಂಬ ಗುರಿಯನ್ನು ನಿಗದಿಪಡಿಸ ಲಾಗಿತ್ತು. ಅದು ಇಂದಿಗೂ ಗುರಿಯಾಗಿ ಉಳಿದಿದೆ. ಸಮಾಜದ ವಿವಿಧ ವರ್ಗಗಳು ಸಾಕ್ಷರತೆಗೆ ಮತ್ತು ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಸಾಧಿಸಿಕೊಂಡಿರುವ ಸಾಧನೆಯೂ ಏಕರೂಪಿಯಾಗಿಲ್ಲ. ಅಂದಮೇಲೆ ಜನಸಮೂಹವೆಂಬುದು ಅಖಂಡವಾದುದಲ್ಲವೆಂಬುದು ಇದರಿಂದ ಸ್ಪಷ್ಟ ವಾಗುತ್ತದೆ (ಗೋಪಾಲಗುರು; ೨೦೦೩). ಪ್ರಸ್ತುತ ಪ್ರಬಂಧದಲ್ಲಿ ಕರ್ನಾಟಕದ ಪ್ರಾಥಮಿಕ ಶಿಕ್ಷಣದ ಸಾಮಾಜಿಕ ಸ್ವರೂಪವನ್ನು ವಿಶ್ಲೇಷಿಸಲು ಪ್ರಯತ್ನಿಸಲಾಗಿದೆ. ಮುಖ್ಯವಾಗಿ ಎರಡು ಸಂಗತಿಗಳ ಬಗ್ಗೆ ಇಲ್ಲಿ ಗಮನವನ್ನು ಕೇಂದ್ರೀಕರಿಸಲಾಗಿದೆ.
೧. ಪ್ರಾಥಮಿಕ ಶಾಲೆಗಳಲ್ಲಿ ಮಕ್ಕಳ ದಾಖಲಾತಿ
೨. ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳ ಪ್ರಮಾಣ.
ಇವೆರಡೂ ಸಂಗತಿಗಳ ಸಾಮಾಜಿಕ ಸ್ವರೂಪವನ್ನು ಪೃಥಕ್ಕರಿಸಲು ಇಲ್ಲಿ ಪ್ರಯತ್ನಿಸ ಲಾಗಿದೆ. ಮುಖ್ಯವಾಗಿ ಮೂರು ಆಯಾಮಗಳನ್ನು ಇಲ್ಲಿ ಚರ್ಚೆಗೆ ಒಳಪಡಿಸಲಾಗಿದೆ.
೧. ಪ್ರಾದೇಶಿಕ ಸ್ವರೂಪ
೨. ಜಾತಿ ಸ್ವರೂಪ
೩. ಲಿಂಗ ಸಂಬಂಧಿ ಸ್ವರೂಪ
ಈ ಅಧ್ಯಯನ ಪ್ರಬಂಧವನ್ನು ಆನುಷಂಗಿಕ ಮಾಹಿತಿಯನ್ನು ಆಧರಿಸಿ ಕಟ್ಟಲಾಗಿದೆ. ಸರ್ವ ಶಿಕ್ಷಣ ಅಭಿಯಾನ ಯೋಜನೆಯಡಿಯಲ್ಲಿ ಸಾರ್ವಜನಿಕ ಶಿಕ್ಷಣ ಇಲಾಖೆಯು “ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ : ೨೦೦೫” ಎಂಬ ಕೋಶವೊಂದನ್ನು ಪ್ರಕಟಿಸಿದೆ. ಅದು ೨೦೦೬ರಲ್ಲಿ ‘ಸಮಗ್ರ ಶೈಕ್ಷಣಿಕ ಮಾಹಿತಿಕೋಶ’ವೆಂಬ ವರದಿಯನ್ನು ಪ್ರಕಟಿಸಿದೆ. ಈ ಕೋಶಗಳಲ್ಲಿನ ಮಾಹಿತಿಯನ್ನು ಆಧರಿಸಿಕೊಂಡು ಇಲ್ಲಿ ಚರ್ಚೆಯನ್ನು ಬೆಳಸಲಾಗಿದೆ. ಸಾಕ್ಷರತೆಗೆ ಸಂಬಂಧಿಸಿದ ಮಾಹಿತಿಯನ್ನು ಜನಗಣತಿ ವರದಿಗಳಿಂದ ಸಂಗ್ರಹಿಸಿಕೊಳ್ಳಲಾಗಿದೆ. ಸರಳವಾದ ಗಣಿತಸೂತ್ರಗಳನ್ನು ಉಪಯೋಗಿಸಿಕೊಂಡು ಕೆಲವು ತಥ್ಯಗಳನ್ನು ರೂಪಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ. ಇಲ್ಲಿ ರೂಪಿಸಿರುವ ತಥ್ಯಗಳು ಹಾಗೂ ತೀರ್ಮಾನಗಳು ಶಿಕ್ಷಣಕ್ಕೆ ಸಂಬಂಧಿಸಿದ ಕಾರ್ಯಕ್ರಮವನ್ನು ಮರುರೂಪಿಸಲು ನೆರವಾಗುತ್ತವೆ ಎಂದು ಭಾವಿಸಲಾಗಿದೆ. ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಕೆಲವು ಕುತೂಹಲಕಾರಿ ಸಂಗತಿಗಳನ್ನು ಇಲ್ಲಿ ಬೆಳಕಿಗೆ ತರಲಾಗಿದೆ. ನೀತಿ ನಿರೂಪಣೆ ದೃಷ್ಟಿಯಿಂದ ಪ್ರಸ್ತುತ ಪ್ರಬಂಧವು ತುಂಬಾ ಮಹತ್ವ ದ್ದಾಗಿದೆ. ಈಗಾಗಲೆ ತಿಳಿಸಿರುವಂತೆ ಇಲ್ಲಿ ಮೂರು ವಿಷಯಗಳಿಗೆ ಒತ್ತು ನೀಡಲಾಗಿದೆ.
ಮೊದಲನೆಯದು ಪ್ರಾಥಮಿಕ ಶಿಕ್ಷಣದ ಪ್ರಾದೇಶಿಕ ಸ್ವರೂಪ. ಇದು ಪ್ರಾದೇಶಿಕ ಅಸಮಾನತೆಯನ್ನು ಅರ್ಥ ಮಾಡಿಕೊಳ್ಳಲು ಹಾಗೂ ಅದನ್ನು ನಿವಾರಿಸುವ ಮಾರ್ಗೋಪಾಯಗಳ ಬಗ್ಗೆ ಬೆಳಕು ಚೆಲ್ಲುತ್ತದೆ. ಎರಡನೆಯದಾಗಿ ಪ್ರಸ್ತುತ ಪ್ರಬಂಧದಲ್ಲಿ ಪ್ರಾಥಮಿಕ ಶಿಕ್ಷಣದ ಶಿಷ್ಟ ಮತ್ತು ಪರಿಶಿಷ್ಟ ನೆಲೆಗಳನ್ನು ಅನ್ವೇಷಿಸಲು ಪ್ರಯತ್ನಿಸಲಾಗಿದೆ. ಪ್ರಾಥಮಿಕ ಶಿಕ್ಷಣ ಹಾಗೂ ಸಾಕ್ಷರತೆಗೆ ಸಂಬಂಧಿಸಿದಂತೆ ದಲಿತರ ಸಿದ್ದಿಸಾಧನೆಗಳನ್ನು ಇಲ್ಲಿ ಹಿಡಿದಿಡಿಲು ಪ್ರಯತ್ನಿಸಲಾಗಿದೆ.
ಮೂರನೆಯದಾಗಿ ಪ್ರಾಥಮಿಕ ಶಿಕ್ಷಣದ ಲಿಂಗ ಸಂಬಂಧಿ ಆಯಾಮವನ್ನು ಗುರುತಿಸ ಲಾಗಿದೆ. ಲಿಂಗ ಸಂಬಂಧಿ ಆಯಾಮದ ಬಗ್ಗೆ ಚರ್ಚಿಸುವಾಗ ದಲಿತ ಮಹಿಳೆ ಹಾಗೂ ದಲಿತೇತರ ಮಹಿಳೆಯನ್ನು ಮುಖಾಮುಖಿಯಾಗಿಸಿ ತಥ್ಯಗಳನ್ನು ರೂಪಿಸಲಾಗಿದೆ.[6]
ಪ್ರಸ್ತಾವನೆ ಹಾಗೂ ಅಧ್ಯಯನದ ತಥ್ಯಗಳ ಭಾಗಗಳನ್ನು ಬಿಟ್ಟು ಪ್ರಬಂಧದಲ್ಲಿ ಮೂರು ಭಾಗಗಳಿವೆ. ಮೊದಲನೆಯ ಭಾಗದಲ್ಲಿ ಕರ್ನಾಟಕವು ೧೯೮೧-೯೧ ಮತ್ತು ೧೯೯೧-೨೦೦೧ರ ದಶಕಗಳಲ್ಲಿ ಸಾಕ್ಷರತೆಗೆ ಸಂಬಂಧಿಸಿದಂತೆ ಸಾಧಿಸಿಕೊಂಡ ಸಾಧನೆಯನ್ನು ಚರ್ಚಿಸಲಾಗಿದೆ. ಇಲ್ಲಿ ಮುಖ್ಯವಾಗಿ ಸಾಕ್ಷರತೆಯ ದಲಿತ ಹಾಗೂ ದಲಿತೇತರ ನೆಲೆಗಳನ್ನು ಹಾಗೂ ಲಿಂಗ ಸಂಬಂಧಿ ಆಯಾಮಗಳನ್ನು ಗುರುತಿಸಲು ಪ್ರಯತ್ನಿಸಲಾಗಿದೆ. ಸಾಕ್ಷರತೆಯ ಪ್ರಾದೇಶಿಕ ಸ್ವರೂಪವನ್ನು ಸ್ಥೂಲವಾಗಿ ಅಂಕಿಸಂಖ್ಯೆಗಳ ರೂಪದಲ್ಲಿ ಮಂಡಿಸಲಾಗಿದೆ. ಇಡೀ ಪ್ರಬಂಧದಲ್ಲಿ ಶಿಕ್ಷಣದ ಪ್ರಾದೇಶಿಕ ಸ್ವರೂಪದ ಬಗ್ಗೆ ಒತ್ತು ನೀಡಲಾಗಿದೆ. ಎರಡನೆಯ ಭಾಗದಲ್ಲಿ ಮಕ್ಕಳ ದಾಖಲಾತಿ ಹಾಗೂ ಅದರ ವಿವಿಧ ಮುಖಗಳನ್ನು ಕುರಿತಂತೆ ಚರ್ಚೆ ಮಾಡಲಾಗಿದೆ. ಮೂರನೆಯ ಭಾಗದಲ್ಲಿ ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳ ಪ್ರಮಾಣವನ್ನು ಕುರಿತಂತೆ ಚರ್ಚಿಸಲಾಗಿದೆ. ಸಂಗ್ರಹ ಭಾಗದಲ್ಲಿ ಅಧ್ಯಯನದ ಮುಖ್ಯ ತಥ್ಯಗಳನ್ನು ನೀಡಲಾಗಿದೆ. ಈ ತಥ್ಯಗಳು ಶಿಕ್ಷಣಕ್ಕೆ ಸಂಬಂಧಿಸಿದ ನೀತಿ-ನಿರೂಪಣೆ ದೃಷ್ಟಿ ಯಿಂದ ತುಂಬಾ ಮಹತ್ವವಾದವುಗಳೆಂದು ಭಾವಿಸಲಾಗಿದೆ.

[1]      ಪ್ರೋಬ್ ತಂಡವು ಸಿದ್ಧಪಡಿಸಿದ ವರದಿಯಲ್ಲಿ ‘ಮೂಲಶಿಕ್ಷಣ’ವೆಂಬ ನುಡಿಯನ್ನು ಬಳಸಿದ್ದರೆ ರಾಷ್ಟ್ರೀಯ ಶೈಕ್ಷಣಿಕ ಯೋಜನೆ ಮತ್ತು ನಿರ್ವಹಣೆ ಸಂಸ್ಥೆ (ಎನ್‌ಐಈಪಿಎ)ಯು ಸಿದ್ಧಪಡಿಸಿರುವ ‘ಸ್ಟೇಟ್ ರಿಪೋರ್ಟ್ ಕಾರ್ಡ್ಸ್ ೨೦೦೫’ರಲ್ಲಿ ‘ಪ್ರಾಥಮಿಕ ಶಿಕ್ಷಣ’ಎಂಬ ನುಡಿ ಬಳಸಲಾಗಿದೆ. [ನೋಡಿ:ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಶನ್ (೨೦೦೨)ಮತ್ತು ಎಲಿಮೆಂಟರಿ ಎಜುಕೇಶನ್ ಇನ್ ಇಂಡಿಯಾ:ವೇರ್ ಡು ವಿ ಸ್ಟಾಂಡ್?(೨೦೦೬)]
[2]      ಈ ಮೂರು ಹಂತಗಳನ್ನು ಅಂಕಿಗಳಲ್ಲಿ ‘೧೦+೨+೩’ಎಂದು ಕರೆಯುತ್ತಾರೆ. ‘೧೦’ಎಂಬುದು ೧೦ ವರ್ಷಗಳ ಪ್ರಾಥಮಿಕ ಹಾಗೂ ಪ್ರೌಢಶಿಕ್ಷಣವನ್ನು ಪ್ರತಿನಿಧಿಸಿದರೆ ‘೨’ಎಂಬುದು ಎರಡು ವರ್ಷಗಳ ಪದವಿಪೂರ್ವ ಶಿಕ್ಷಣವನ್ನು ಮತ್ತು ‘೩’ಎಂಬುದು ಮೂರು ವರ್ಷಗಳ ಪದವಿ ಶಿಕ್ಷಣವನ್ನು ಪ್ರತಿನಿಧಿಸುತ್ತದೆ.
[3]      ವಿವರವಾದ ಚರ್ಚೆಗೆ ನೋಡಿ -ಗೆಲ್ ಒಮ್‌ವೆಡ್ಟ್:೧೯೯೯:೧೩೪
[4]      ರಾಜ್ಯದಲ್ಲಿ ಇಂದು (೨೦೦೫)ಸರಿಸುಮಾರು ೫೩,೪೬೧ ಪ್ರಾಥಮಿಕ ಶಾಲೆಗಳು ಕೆಲಸ ಮಾಡುತ್ತಿವೆ (೧ ರಿಂದ ೭ನೆಯ ತರಗತಿ). ಇವುಗಳಲ್ಲಿ ಸರ್ಕಾರಿ ಶಾಲೆಗಳ ಸಂಖ್ಯೆ ೪೩೫೯೧ (ಶೇ. ೮೧.೫೪). ಕರ್ನಾಟಕ ಸರ್ಕಾರವು ೨೦೦೬-೦೭ನೆಯ ಸಾಲಿನಲ್ಲಿ ಪ್ರಾಥಮಿಕ ಶಿಕ್ಷಣಕ್ಕೆ ಒಟ್ಟು ರೂ. ೪೪೬೬ ಕೋಟಿ ಮೀಸಲಿಟ್ಟಿದೆ. ಇದು ರಾಜ್ಯದ ಯೋಜನೆ ಮತ್ತು ಯೋಜನೇತರ ವೆಚ್ಚದ ಶೇ. ೧೨ರಷ್ಟಾಗುತ್ತದೆ. (ಕರ್ನಾಟಕ ಸರ್ಕಾರ:ಆಯವ್ಯಯ ೨೦೦೬-೦೭)‘ಈ ಸಂವಿಧಾನವು ಶುರುವಾದ ಹತ್ತು ವರ್ಷಗಳೊಳಗಾಗಿ ೧೪ ವರ್ಷಗಳವರೆಗೆ ಪ್ರತಿ ಮಗುವಿಗೂ ಉಚಿತ ಹಾಗೂ ಕಡ್ಡಾಯ ಶಿಕ್ಷಣ ನೀಡುವುದಕ್ಕೆ ಸರ್ಕಾರ ದುಡಿಯುತ್ತದೆ.’(ಭಾರತ ಸಂವಿಧಾನ, ಆರ್ಟಿಕಲ್-೪೫)
[5]       ಸರ್ಕಾರವು ಪ್ರಾಥಮಿಕ ಶಿಕ್ಷಣವನ್ನು ಕೇವಲ ಪೂರೈಕೆ ನೆಲೆಯಿಂದ ಪರಿಭಾವಿಸಿಕೊಂಡಿದೆ. ಆದರೆ ಸರ್ಕಾರವು ಒದಗಿಸುವ ಸೌಲಭ್ಯವನ್ನು ಬಳಸಿಕೊಳ್ಳುವ ಸಾಮರ್ಥ್ಯ ಜನರಿಗಿರಬೇಕಲ್ಲ!ಇದನ್ನು ಅಮರ್ತ್ಯಸೆನ್ ಬಹಳ ಮಾರ್ಮಿಕವಾಗಿ ಚರ್ಚಿಸಿದ್ದಾರೆ. ಅಧಿಕೃತವಾಗಿ ‘ಜಾನ್’ಎನ್ನುವ ಮಗುವಿಗೆ ಶಾಲೆಯನ್ನು ತೆರೆಯಲಾಗಿದೆಯೇ ಎಂಬ ಪ್ರಶ್ನೆಗಿಂತ ಜಾನ್ ಎಂಬ ಮಗು ಶಾಲೆಗೆ ಹೋಗುವಷ್ಟು ಸಂಪನ್ಮೂಲ ಹೊಂದಿದೆಯೇ ಎಂಬುದು ಕೇಳಿಕೊಳ್ಳಬೇಕಾದ ಪ್ರಶ್ನೆ ಎಂದು ಅವರು ಬರೆದಿದ್ದಾರೆ (೧೯೯೯:೪). ಶಾಲೆಗೆ ಹೋಗುವಷ್ಟು ಸ್ವಾತಂತ್ರ್ಯ ಮಗುವಿಗಿದೆಯೇ ಎಂಬುದು ಕೇಳಿಕೊಳ್ಳಬೇಕಾದ ಪ್ರಶ್ನೆಯೆಂದು ಅವರು ವಾದಿಸಿದ್ದಾರೆ. ‘ಅವಕಾಶ’ಗಳನ್ನು ಒದಗಿಸುವುದು ಒಂದು ಸಂಗತಿಯಾದರೆ ಅವುಗಳನ್ನು ‘ಧಾರಣೆ’ಮಾಡಿ ಕೊಳ್ಳುವ ಸಾಮರ್ಥ್ಯವು ಬೇರೊಂದು ಸಂಗತಿಯಾಗಿದೆ.
‘ಒಂದು ಗ್ರಾಮದಲ್ಲಿ ಶಾಲಾ ಸೌಲಭ್ಯವನ್ನು ಒದಗಿಸಲಾಗಿದೆ ಎಂಬುದೇ ಶಾಲೆಗೆ ಸೇರುವ ವಯೋಮಾನದ ಮಕ್ಕಳೆಲ್ಲ ಶಾಲೆಯಲ್ಲಿರುತ್ತಾರೆ ಎಂಬುದಕ್ಕೆ ಖಾತ್ರಿಯಲ್ಲ’(ವಿಮಲಾ ರಾಮಚಂದ್ರನ್, ೨೦೦೪, ೨೧ ಮತ್ತು ೭೦).
[6]      ಮಹಿಳೆಯನ್ನು ಒಂದು ಅಖಂಡ ವರ್ಗವಾಗಿ ನೋಡುವ ಕ್ರಮವಿದೆ. ಕೆಲವು ಸಂದರ್ಭಗಳಲ್ಲಿ ಅದು ಉಪಯುಕ್ತವಾಗಬಹುದು. ಆದರೆ ಭಾರತದ-ಕರ್ನಾಟಕದ ಸಂದರ್ಭಗಳಲ್ಲಿ ಮಹಿಳೆಯರನ್ನು ಅಖಂಡ ವರ್ಗವಾಗಿ ನೋಡುವುದರಿಂದ ಅನೇಕ ಸಮಸ್ಯೆಗಳು ಮೂಲೆಗುಂಪಾಗಿ ಬಿಡುತ್ತವೆ. ಆದರೆ ಪ್ರಸ್ತುತ ಅಧ್ಯಯನದಲ್ಲಿ ಮಹಿಳೆಯನ್ನು ದಲಿತ ಮತ್ತು ದಲಿತೇತರರೆಂದು ವರ್ಗೀಕರಿಸಿಕೊಳ್ಳಲಾಗಿದೆ. ಇದರಿಂದ ಅನೇಕ ಉಪಯುಕ್ತ ಸೂಚನೆಗಳು ದೊರೆಯುತ್ತವೆ. ಸಾಮಾನ್ಯವಾಗಿ ಲಿಂಗಸಂಬಂಧಿ ಅಸಮಾನತೆ ಕುರಿತ ಅಧ್ಯಯನಗಳು ಮಹಿಳೆ ಮತ್ತು ಪುರುಷರ ನಡುವಿನ ಸಂಬಂಧದ ಬಗ್ಗೆ ಚರ್ಚಿಸುತ್ತವೆ. ಆದರೆ ದಲಿತ ಮಹಿಳೆ ಮತ್ತು ದಲಿತೇತರ ಮಹಿಳೆಯರ ನಡುವಿನ ಅಂತರದ ಬಗ್ಗೆಯೂ ಗಮನ ನೀಡಬೇಕಾಗುತ್ತದೆ (ಗೋಪಾಲ ಗುರು :೨೦೦೩).
ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಸ್ಥಿತಿ-ಗತಿ : ಆಕರಸೂಚಿ
ಅಮರ್ತ್ಯಸೆನ್, ೧೯೯೯, ಕಮಾಡಿಟೀಸ್ ಅಂಡ್ ಕೇಪಬಲಿಟೀಸ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನವದೆಹಲಿ, ಪು.೪
ಅರುಣ್ ಸಿ. ಮೆಹತಾ, ೨೦೦೬, ಎಲಿಮೆಂಟರಿ ಎಜುಕೇಶನ್ ಇನ್ ಇಂಡಿಯಾ– ವೇರ್ ಡು ವಿ ಸ್ಟ್ಯಾಂಡ್?, ರಾಷ್ಟ್ರೀಯ ಶೈಕ್ಷಣಿಕ ಯೋಜನೆ ಮತ್ತು ನಿರ್ವಹಣಾ ಸಂಸ್ಥೆ, ನವದೆಹಲಿ.
ಕರ್ನಾಟಕ ಸರ್ಕಾರ, ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿಅಂಶ ೨೦೦೫, ರಾಜ್ಯ ಯೋಜನಾ ನಿರ್ದೇಶಕ, ಸರ್ವ ಶಿಕ್ಷಣ ಅಭಿಯಾನ, ಬೆಂಗಳೂರು
ಕರ್ನಾಟಕ ಸರ್ಕಾರ, ೨೦೦೬, ಆಯವ್ಯಯ, ೨೦೦೬-೦೭ ಮಂಡಿಸಿದವರು ಶ್ರೀ ಬಿ.ಎಸ್. ಯಡಿಯೂರಪ್ಪ, ಉಪಮುಖ್ಯಮಂತ್ರಿಗಳು ಮತ್ತು ಹಣಕಾಸು ಸಚಿವರು
ಕರ್ನಾಟಕ ಸರ್ಕಾರ, ೨೦೦೨, ಸ್ಟೇಟ್ ಡೊಮೆಸ್ಟಿಕ್ ಪ್ರಾಡಕ್ಟ್ – ಕರ್ನಾಟಕ: ೧೯೯೩–೯೪ರಿಂದ ೨೦೦೦–೨೦೦೧,ಆರ್ಥಿಕ ಮತ್ತು ಸಾಂಖ್ಯಿಕ ನಿರ್ದೇಶನಾಲಯ, ಬೆಂಗಳೂರು
ಕರ್ನಾಟಕ ಸರ್ಕಾರ, ೨೦೦೨, ಪ್ರಾದೇಶಿಕ ಅಸಮತೋಲನ ನಿವಾರಣಾ ಅಧ್ಯಯನದ ಉನ್ನತಾಧಿಕಾರ ಸಮಿತಿ, ಅಂತಿಮ ವರದಿ, ಪು.೨೦೧-೨೯೬
ಕರ್ನಾಟಕ ಸರ್ಕಾರ, ೧೯೯೯, ಕರ್ನಾಟಕದಲ್ಲಿ ಮಾನವ ಅಭಿವೃದ್ದಿ ೧೯೯೯, ಯೋಜನಾ ಇಲಾಖೆ, ಬೆಂಗಳೂರು
ಗೇಲ್ ಒಮ್‌ವೆಡ್ಟ್, ೧೯೯೯, ‘ವೈ ಎಲಿಮೆಂಟರಿ ಎಜುಕೇಶನ್ ಇಸ್ ನಾಟ್ ಎ ಪ್ರಯಾರಿಟಿ?’, ಇಲ್ಲಿ ಪ್ರೋತಂಡ, ಪ್ರೋನವದೆಹಲಿ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ಪು. ೧೩೪
ಗೋಪಾಲ ಗುರು, ೨೦೦೩, ‘ದಲಿತ್ ವುಮೆನ್ ಟಾಕ್ ಡಿಫರೆಂಟ್‌ಲಿ’ಇಲ್ಲಿ ಅನುಪಮಾರಾವ್ (ಸಂ.)ಜೆಂಡರ್ ಆಂಡ್ ಕಾಸ್ಟ್, ಕಾಳಿಫಾರ್ ವುಮೆನ್, ನವದೆಹಲಿ, ಪು. ೮೦-೮೫
ಜೀನ್ ಡ್ರೀಜ್ ಮತ್ತು ಅಮರ್ತ್ಯಸೆನ್, ೨೦೦೨, ಇಂಡಿಯಾ: ಡೆವಲಪ್‌ಮೆಂಟ್ ಅಂಡ್ ಪಾರ್ಟಿಸಿಪೇಶನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನವದೆಹಲಿ, ಪು.೧೪೩-೧೮೬
ಚಂದ್ರಶೇಖರ ಟಿ.ಆರ್., ೨೦೦೩, ಕರ್ನಾಟಕ: ಅಭಿವೃದ್ದಿಯ ಸಾಮಾಜಿಕ ನೆಲೆಗಳು,ಸಿವಿಜಿ ಪಬ್ಲಿಕೇಶನ್ಸ್, ಬೆಂಗಳೂರು, ಪು. ೨೭-೩೪ ಮತ್ತು ೪೨-೫೬
ಪ್ರೋತಂಡ ೨೦೦೨, ಪಬ್ಲಿಕ್ ರಿಪೋರ್ಟ್ ಅನ್ ಬೇಸಿಕ್ ಎಜುಕೇಶನ್ ಇನ್ ಇಂಡಿಯಾ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನವದೆಹಲಿ
ವಿಮಲಾ ರಾಮಚಂದ್ರನ್ (ಸಂ.), ೨೦೦೪, ಜೆಂಡರ್ ಆಂಡ್ ಸೋಶಿಯಲ್ ಈಕ್ವಿಟಿ ಇನ್ ಪ್ರೈಮರಿ ಎಜುಕೇಶನ್: ಹೈರಾರ್ಕಿಸ್ ಇನ್ ಆಕ್ಸೆಸ್, ಸೇಜ್ ಪಬ್ಲಿಕೇಶನ್, ನವದೆಹಲಿ
ವಿಮಲಾ ರಾಮಚಂದ್ರನ್, ೨೦೦೨, ಎಜುಕೇಶನ್ ಅಂಡ್ ಸ್ಟೇಟಸ್ ಆಫ್ ವುಮೆನ್, ಇಲ್ಲಿ ಗೋವಿಂದ ಆರ್ (ಸಂ.), ೨೦೦೨, ಇಂಡಿಯಾ ಎಜುಕೇಶನ್ ರಿಪೋರ್ಟ್, ಪು. ೨೫೧-೨೬೪, ಆರ್ಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನವದೆಹಲಿ
ಸೆನ್ಸಸ್ ಆಫ್ ಇಂಡಿಯಾ, ೧೯೯೧, ಸಿರೀಸ್-೧೧, ಕರ್ನಾಟಕ ಪಾರ್ಟ್  ಬಿ. ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ : ಜನರಲ್ ಪಾಪ್ಯುಲೇಶನ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಳೂರು
ಸೆನ್ಸಸ್ ಆಫ್ ಇಂಡಿಯಾ, ೧೯೯೧, ಸಿರೀಸ್-೧೧, ಕರ್ನಾಟಕ ಪಾರ್ಟ್ ಬಿ, ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ : ಶೆಡೂಲ್ಡ್ ಕಾಸ್ಟ್ ಅಂಡ್ ಶೆಡೂಲ್ಡ್ ಟ್ರೈಬ್ಸ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಕರ್ನಾಟಕ
ಸೆನ್ಸಸ್ ಆಫ್ ಇಂಡಿಯಾ, ೨೦೦೧, ಸಿರೀಸ್ ೩೦ ಕರ್ನಾಟಕ ಪೇಪರ್ ೨ ಆಫ್ ೨೦೦೧, ಪ್ರಾವಿಶನಲ್ ಪಾಪ್ಯುಲೇಶನ್ ಟೋಟಲ್ಸ್, ರೂರಲ್–ಅರ್ಬನ್ ಪಾಪ್ಯುಲೇಶನ್, ಡೈರೆಕ್ಟರೇಟ್ ಆಫ್ ಸೆನ್ಸೆಸ್ ಆಪರೇಶನ್, ಕರ್ನಾಟಕ
ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಸ್ಥಿತಿ-ಗತಿ : ಅನುಬಂಧ

ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಅನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಮಾಹಿತಿ ತಂತ್ರಜ್ಞಾನವು ಜಾಗತೀಕರಣದ ಪ್ರಮುಖ ಅಸ್ತ್ರವಾಗಿ ಪ್ರಯೋಗವಾಗುತ್ತಿರುವಾಗ ಈ ಅಸ್ತ್ರವನ್ನು ಕನ್ನಡದ ಅಭಿವೃದ್ಧಿಗಾಗಿ ಬಳಸುವ ಹೊಣೆಗಾರಿಕೆಯು ಕನ್ನಡ ವಿಶ್ವವಿದ್ಯಾಲಯದ ಮೇಲೆ ಇದೆ. ಕನ್ನಡ ತಂತ್ರಾಂಶಗಳ ಅಭಿವೃದ್ಧಿಯ ಎಲ್ಲಾ ತೊಡಕುಗಳನ್ನು ನಿವಾರಿಸಿಕೊಂಡು ಮುಂದೆ ಸಾಗಬೇಕೆನ್ನುವ ಉದ್ದೇಶದಿಂದ ಕನ್ನಡ ವಿಶ್ವವಿದ್ಯಾಲಯ ಈ ಸಂಬಂಧ ಸಾಹಿತಿಗಳ, ಭಾಷಾತಜ್ಞರ, ತಂತ್ರಜ್ಞರ ಸಮಾಲೋಚನೆಯನ್ನು ನಡೆಸಿ ಕನ್ನಡವು ಸರ್ವವ್ಯಾಪಿಯಾಗಿ ಬೆಳೆಯಲು ಶ್ರಮಿಸುತ್ತಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ-ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಡಾ. ಎಚ್.ಡಿ. ಪ್ರಶಾಂತ್ ಅವರು ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ತಮ್ಮ ವಿಶಿಷ್ಟ ಯೋಜನೆಯ ಕಾರ್ಯಗಳಿಂದ ಉತ್ತಮ ಸಾಧನೆ ನಡೆಸಿದ್ದಾರೆ. ‘ಶಾಲಾ ಬಿಸಿಯೂಟ’ ಕುರಿತ ಅವರ ಕಿರುಹೊತ್ತಿಗೆ ಈಗಾಗಲೇ ಕರ್ನಾಟಕ ಸರ್ಕಾರದ ಶಿಕ್ಷಣ ಇಲಾಖೆಯ ಗಮನ ಸೆಳೆದಿದೆ. ‘ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ’ ಎನ್ನುವ ಈ ಯೋಜನೆಯ ಫಲಶ್ರುತಿ ಕರ್ನಾಟಕದ ಪ್ರಾಥಮಿಕ ಶಿಕ್ಷಣದ ಬೆಳವಣಿಗೆಯ ದೃಷ್ಟಿಯಿಂದ ಮಹತ್ವವಾದದ್ದು. ಸಾಕ್ಷರತೆ, ಮಕ್ಕಳ ಶಿಕ್ಷಣ ಮತ್ತು ಬದಲಾಗುತ್ತಿರುವ ಪೋಷಕರ ಮನಸ್ಸು, ಶಾಲೆಯಲ್ಲಿರುವ ಪೀಠೋಪಕರಣಗಳು, ಬಿಸಿಯೂಟ ಇಂತಹ ವಿಷಯಗಳು ಅನೇಕ ವೇದಿಕೆಗಳಲ್ಲಿ ಚರ್ಚೆಯಾಗಿವೆ. ಆದರೆ ಸಮಸ್ಯೆಗಳು ದೊಡ್ಡ ಪ್ರಮಾಣದಲ್ಲಿ ಪರಿಹಾರ ಕಂಡಿಲ್ಲ. ಸಾಕ್ಷರತೆಯ ಕುರಿತು ಚರ್ಚಿಸುವಾಗ ಡಾ. ಎಚ್.ಡಿ. ಪ್ರಶಾಂತ್ ಗ್ರಾಮ ಪಂಚಾಯತಿಗಳ ಸಾಕ್ಷರತೆ ಪ್ರಮಾಣದ ಏರುಪೇರನ್ನು ಗುರುತಿಸುವುದು ಮುಖ್ಯವಾದುದು. ಈ ಕ್ಷೇತ್ರದ ಸಮಸ್ಯೆಗಳಷ್ಟೇ ಗುರುತಿಸಿದೆ ಸೂಕ್ತ ಪರಿಹಾರೋಪಾಯಗಳನ್ನು ಸೂಚಿಸಿದ್ದಾರೆ. ಶಾಲೆಗಳು ಎಲ್ಲರಿಗೂ ದೊರೆತಿವೆಯೇ ಎಂಬ ಪ್ರಶ್ನೆ ನಾವು ಜರೂರಾಗಿ ಎದುರಿಸಬೇಕಾದದ್ದು. ಶಾಲೆಗಳ ಮೂಲ ಸೌಲಭ್ಯಗಳ ಕುರಿತು ಅಧ್ಯಯನವು ಹೆಚ್ಚು ಸೂಕ್ಷ್ಮವಾಗಿ ಅಧ್ಯಯನಶೀಲವಾಗಿದೆ. ಸಾಮಾಜಿಕ ಅಸಮಾನತೆ ಮತ್ತು ಲಿಂಗಾಧಾರಿತ ಪಕ್ಷಪಾತಗಳನ್ನು ಪರಿಹರಿಸಿಕೊಳ್ಳುವುದು ಬೋಧಕ ಸೌಲಭ್ಯವನ್ನು ಕೊಡುವುದಷ್ಟೇ ಮುಖ್ಯ ಎನ್ನುವ ವಾದವನ್ನು ಇಲ್ಲಿ ಸಮರ್ಥವಾಗಿ ಪ್ರತಿಪಾದಿಸಿದ್ದಾರೆ. ಶಾಲಾ ಬಿಸಿಯೂಟ ಕುರಿತು ತುಂಬ ತಲಸ್ಪರ್ಶಿಯಾದ ಅಧ್ಯಯನ ಮಾಡಿರುವ ಡಾ. ಪ್ರಶಾಂತ್ ಅವರು ಅದರ ಎಲ್ಲ ಆಯಾಮಗಳನ್ನು ಜೊತೆಯಾಗಿಯೇ ನಿರ್ವಹಿಸಿದ್ದಾರೆ. ಅವರು ಕೊಟ್ಟಿರುವ ಸಲಹೆಗಳು ತುಂಬ ಮನನೀಯವಾಗಿವೆ. ಸ್ಥಳೀಯ ಮಟ್ಟದಲ್ಲಿ ಶಿಕ್ಷಣದ ಆಡಳಿತ ವಿಸ್ತರಣೆಗಳ ಸವಾಲನ್ನು ಚರ್ಚಿಸುವ ಭಾಗ ಇಡೀ ಯೋಜನೆಯಲ್ಲಿ ಅತ್ಯಂತ ವಿಶಿಷ್ಟವಾದದ್ದು. ನಮ್ಮ ಸಾರ್ವಜನಿಕ ಶಿಕ್ಷಣದ ನೀತಿ ನಿರೂಪಣೆಯಲ್ಲಿ ಸ್ಥಳೀಯ ಮಟ್ಟದ ಸಂಗತಿಗಳಣ್ನು ಪರಿಗಣನೆಗೆ ತೆಗೆದು ಕೊಂಡಿಲ್ಲ. ಸರಕಾರದ ನೀತಿ ನಿರೂಪಣೆಗಳು ಕೇವಲ ಅಂಕಿಸಂಖ್ಯೆಗಳ ಶೇಕಡಾವಾರಿನಲ್ಲಿ, ಸರಾಸರಿಗಳ ಮೋಡಿಯಲ್ಲಿ, ಕೋಷ್ಟಕಗಳ ಗ್ರಾಫ್‌ಗಳ ಮಾಯಾಜಾಲದಲ್ಲಿ ತುಂಬಿಕೊಂಡಿರುತ್ತವೆ. ಈ ಮಾಯಾಜಾಲದಿಂದ ಹೊರಗೆ ಬಾರದೆ, ಪ್ರಾಥಮಿಕ ಮತ್ತು ಮಾಧ್ಯಮಿಕ ಶಿಕ್ಷಣ ಬದಲಾವಣೆ ಸಾಧ್ಯವಾಗುವುದಿಲ್ಲ. ಸಂಖ್ಯಾಶಾಸ್ತ್ರಕ್ಕೆ ನಮ್ಮ ಸರಕಾರ ಕೊಟ್ಟಿರುವ ಅತಿಯಾದ ಪ್ರಾಶಸ್ತ್ಯ ನಮ್ಮ ಅಭಿವೃದ್ಧಿಗೆ ಅನೇಕ ಬಾರಿ ಆತಂಕಕಾರಿಯಾಗಿದೆ. ಈ ಹಿನ್ನೆಲೆಯಲ್ಲಿ ಈ ಪುಸ್ತಕದ ಕೊನೆಯ ಅಧ್ಯಾಯವು ಉತ್ತಮ ಬೆಳವಣಿಗೆ, ಅಸಮಾಧಾನಗಳನ್ನು ಕೊನೆಗೊಳಿಸುವ ಒಳ್ಳೆಯ ಉದಾಹರಣೆ. ಈಶಾನ್ಯ ಕರ್ನಾಟಕ ಹಿಂದುಳಿದ ಪ್ರದೇಶ ಎನ್ನುವ ಘೋಷಣೆಯಿಂದ ಹೊರಬಂದು ನಮ್ಮ ಪ್ರಾಥಮಿಕ ಶಿಕ್ಷಣದ ಸಮಸ್ಯೆಗಳನ್ನು ಇಂತಹ ಯೋಜನೆಗಳ ಮೂಲಕ ಅರ್ಥ ಮಾಡಿಕೊಂಡರೆ ಮಾತ್ರ ಶಿಕ್ಷಣದಲ್ಲಿ ನಿಜವಾದ ಸುಧಾರಣೆ ಸಾಧ್ಯ. ಇಂತಹ ಉಪಯುಕ್ತ ಯೋಜನೆಯನ್ನು ನಿರ್ವಹಿಸಿ ಬರಹದ ರೂಪದಲ್ಲಿ ಒದಗಿಸಿದ ಡಾ. ಎಚ್.ಡಿ. ಪ್ರಶಾಂತ್ ಅವರಿಗೆ ಅಭಿನಂದನೆಗಳು.
ಬಿ.ಎ. ವಿವೇಕ ರೈ
ಕುಲಪತಿ
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೩. ಸಾಕ್ಷರತೆಯಲ್ಲಿ ಪ್ರಾದೇಶಿಕ ಸಾಮಾಜಿಕ ಅಸಮಾನತೆ (೪)
೩.೧೧. ಕಬ್ಬರಗಿ ಗ್ರಾಮಪಂಚಾಯತಿ ಸಾಕ್ಷರತೆ
ಕೊಪ್ಪಳ ಜಿಲ್ಲೆಯಲ್ಲಿ ಇರುವ ನಾಲ್ಕು ತಾಲ್ಲೂಕುಗಳ ಪೈಕಿ, ಕುಷ್ಟಗಿ ತಾಲ್ಲೂಕು ಸಾಕ್ಷರತೆ ದೃಷ್ಟಿಯಿಂದ ಅತ್ಯಂತ ಹಿಂದುಳಿದ ತಾಲ್ಲೂಕು ಎಂದು ಈಗಾಗಲೇ ತಿಳಿದಿದೆ. ಈ ತಾಲ್ಲೂಕಿನಲ್ಲಿ ಬರುವ ಕಬ್ಬರಗಿ ಗ್ರಾಮ ಪಂಚಾಯತಿಯ ಒಟ್ಟು ಸಾಕ್ಷರತೆ ಶೇಕಡ ೪೫.೦೦ ರಷ್ಟಿದೆ. ಇಲ್ಲಿ ಮಹಿಳೆಯರ ಸಾಕ್ಷರತೆ ೨೫.೨೧ ರಷ್ಟಿದೆ. ಇದು ಅಧ್ಯಯನಕ್ಕೆ ಒಳಪಡಿಸಿದ ಗ್ರಾಮಪಂಚಾಯತಿಗಳಲ್ಲಿಯೇ ಮಹಿಳೆಯರ ಸಾಕ್ಷರತೆ ಅತಿಕಡಿಮೆ ಇರುವ ಪಂಚಾಯತಿಯಾಗಿದೆ. ಈ ಪಂಚಾಯತಿಯಲ್ಲಿ ಪುರುಷರ ಸಾಕ್ಷರತೆ ಶೇಕಡ ೬೪.೮೬ ರಷ್ಟಿದೆ. ಕಬ್ಬರಗಿ ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆ ಕೊಪ್ಪಳ ಜಿಲ್ಲೆ ಮತ್ತು ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೬.೯೮ ರಷ್ಟು ಮತ್ತು ಶೇಕಡ ೬.೬೨ ಅಂಶಗಳಷ್ಟು ಕಡಿಮೆ. ಈ ಗ್ರಾಮಪಂಚಾಯತಿ ಪುರುಷರ ಒಟ್ಟು ಸಾಕ್ಷರತೆಯು ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೨.೦೨ ರಷ್ಟು ಮತ್ತು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೩.೧೭ ಅಂಶಗಳಷ್ಟು ಕಡಿಮೆ. ಕಬ್ಬರಗಿ ಗ್ರಾಮಪಂಚಾಯತಿ ಮಹಿಳೆಯರ ಸಾಕ್ಷರತೆ ಕೊಪ್ಪಳ ಜಿಲ್ಲೆಯ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೧.೮೧ ಮತ್ತು ಶೇಕಡ ೯.೨೭ ಅಂಶಗಳಷ್ಟು ಕಡಿಮೆ. ರಾಜ್ಯದ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕಬ್ಬರಗಿ ಗ್ರಾಮಪಂಚಾಯತಿಯ ಮಹಿಳೆಯರ ಸಾಕ್ಷರತೆ ಶೇಕಡ ೨೩.೨೨ ಅಂಶಗಳಷ್ಟು ಕಡಿಮೆ. ರಾಜ್ಯದ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕಬ್ಬರಗಿ ಪಂಚಾಯತಿಯ ಪುರುಷರ ಸಾಕ್ಷರತೆ ಶೇಕಡ ೫.೭೭ ಅಂಶಗಳಷ್ಟು ಕಡಿಮೆ ಇದೆ.
ಕಬ್ಬರಗಿ ಗ್ರಾಮಪಂಚಾಯತಿ ವ್ಯಾಪ್ತಿಗೆ ಬರುವ ನಾಲ್ಕು ಗ್ರಾಮಗಳಾದ ಕಬ್ಬರಗಿ, ಸೇಬಿನಕಟ್ಟೆ, ಮನ್ನೇರಾಳ ಮತ್ತು ಬೀಳಗಿ. ಇವುಗಳಲ್ಲಿ ಇರುವ ಸಾಕ್ಷರತೆಯನ್ನು ತಾಳೆ ನೋಡಲು ಇಲ್ಲಿ ಪ್ರಯತ್ನಿಸಲಾಗಿದೆ. ಕಬ್ಬರಗಿ ಗ್ರಾಮದ ಒಟ್ಟು ಸಾಕ್ಷರತೆ ೩೮.೯೪ ರಷ್ಟಿದೆ. ಇದು ಜಿಲ್ಲೆಯ ಹಾಗೂ ಕುಷ್ಟಗಿ ತಾಲ್ಲೂಕಿನ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೩.೦೪ ಅಂಶಗಳಷ್ಟು ಮತ್ತು ಶೇಕಡ ೧೨.೬೮ ಅಂಶಗಳಷ್ಟು ಕಡಿಮೆ. ಅಲ್ಲದೇ ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೬.೦೬ ಅಂಶಗಳಷ್ಟು ಕಡಿಮೆ. ಕಬ್ಬರಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೫೬.೮೨ ರಷ್ಟಿದೆ. ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕಬ್ಬರಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೧೦.೦೬ ಅಂಶಗಳಷ್ಟು ಕಡಿಮೆ. ಹಾಗೆಯೇ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕಬ್ಬರಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೧೧.೨೪ ಅಂಶಗಳಷ್ಟು ಕಡಿಮೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೨೦.೭೫ ರಷ್ಟಿದೆ. ಕೊಪ್ಪಳ ಜಿಲ್ಲೆಯ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕಬ್ಬರಗಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಕ್ರಮವಾಗಿ ಶೇಕಡ ೧೬.೧೭ ಅಂಶಗಳಷ್ಟು ಮತ್ತು ಶೇಕಡ ೧೪.೬೮ ಅಂಶಗಳಷ್ಟು ಕಡಿಮೆ. ಗ್ರಾಮಪಂಚಾಯತಿಯ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತಲೂ ಕಬ್ಬರಗಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೪.೪೬ ಅಂಶಗಳಷ್ಟು ಕಡಿಮೆ ಇದೆ.
ಸೇಬಿನಕಟ್ಟೆ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೩೭.೩೭ ರಷ್ಟಿದೆ. ಕಬ್ಬರಗಿ ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಸೇಬಿನಕಟ್ಟೆ ಗ್ರಾಮದ ಸಾಕ್ಷರತೆ ಶೇಕಡ ೭.೬೩ ಅಂಶಗಳಷ್ಟು ಕಡಿಮೆ. ಈ ಗ್ರಾಮದ ಸಾಕ್ಷರತೆ ಕೊಪ್ಪಳ ಜಿಲ್ಲೆ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೪.೬೧ ಅಂಶಗಳಷ್ಟು ಮತ್ತು ಶೇಕಡ ೧೪.೨೫ ಅಂಶಗಳಷ್ಟು ಕಡಿಮೆ. ಸೇಬಿನಕಟ್ಟೆ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೫೫.೬೫ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿಯ ಪುರುಷರ ಸಾಕ್ಷರತೆಗಿಂತ ಶೇಕಡ ೯.೨೧ ಅಂಶಗಳಷ್ಟು ಕಡಿಮೆ. ಕೊಪ್ಪಳ ಜಿಲ್ಲೆಯ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಸೇಬಿನಕಟ್ಟೆ ಗ್ರಾಮದ ಪುರುಷರ ಸಾಕ್ಷರತೆ ಕ್ರಮವಾಗಿ ಶೇಕಡ ೧೧.೨೩ ಅಂಶಗಳಷ್ಟು ಮತ್ತು ಶೇಕಡ ೧೨.೧೧ ಅಂಶಗಳಷ್ಟು ಕಡಿಮೆ ಇದೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೧೯.೯೧ ರಷ್ಟಿದೆ. ಇದು ಗ್ರಾಮಪಂಚಾಯತಿ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೫.೩ ಅಂಶಗಳಷ್ಟು ಕಡಿಮೆ. ಸೇಬಿನಕಟ್ಟೆ ಮಹಿಳೆಯರ ಸಾಕ್ಷರತೆ ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೭.೧೧ ಅಂಶಗಳಷ್ಟು ಕಡಿಮೆ ಇದೆ. ಹಾಗೆಯೇ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೫.೦೨ ಅಂಶಗಳಷ್ಟು ಕಡಿಮೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆಯು ನಾವು ಅಧ್ಯಯನ ನಡೆಸಿದ ಇತರ ಎಲ್ಲಾ ಗ್ರಾಮಗಳ ಮಹಿಳೆಯರ ಸಾಕ್ಷರತೆಗಿಂತ ಅತಿ ಕಡಿಮೆ. ಇದು ಕರ್ನಾಟಕದಲ್ಲಿ ಅತ್ಯಂತ ಕಡಿಮೆ ಮಹಿಳೆಯರ ಸಾಕ್ಷರತೆ ಹೊಂದಿರುವ ಶಹಪುರ ತಾಲ್ಲೂಕಿಗಿಂತಲೂ ಬಹಳ ಕಡಿಮೆಯಾಗಿದೆ.

ಮನ್ನೇರಾಳ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೪೯.೩೮ ರಷ್ಟಿದೆ. ಇದು ಕಬ್ಬರಗಿ ಗ್ರಾಮಪಂಚಾಯತಿಗಿಂತ ಶೇಕಡ ೪.೩೮ ಅಂಶಗಳಷ್ಟು ಅಧಿಕವಾಗಿದೆ. ಆದರೆ ಮನ್ನೇರಾಳ ಗ್ರಾಮದ ಸಾಕ್ಷರತೆ ಕೊಪ್ಪಳ ಜಿಲ್ಲೆ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೨.೬ ಅಂಶಗಳಷ್ಟು ಮತ್ತು ಶೇಕಡ ೨.೨೪ ಅಂಶಗಳಷ್ಟು ಕಡಿಮೆ. ಮನ್ನೇರಾಳ ಗ್ರಾಮದ ಮಹಿಳೆಯರ ಸಾಕ್ಷರತೆ ೨೬.೫೧ ರಷ್ಟಿದೆ. ಕಬ್ಬರಗಿ ಗ್ರಾಮಪಂಚಾಯತಿಯ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಮನ್ನೇರಾಳ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೧.೩ ಅಂಶಗಳಷ್ಟು ಹೆಚ್ಚಾಗಿದೆ. ಆದರೆ ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೦.೫೧ ಅಂಶಗಳಷ್ಟು ಕಡಿಮೆ ಇದ್ದರೆ, ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೮.೪೨ ಅಂಶಗಳಷ್ಟು ಕಡಿಮೆ ಇದೆ. ಮನ್ನೇರಾಳ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೩.೦೪ ರಷ್ಟಿದೆ. ಇದು ಕಬ್ಬರಗಿ ಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೮.೧೮ ಅಂಶಗಳಷ್ಟು ಹೆಚ್ಚಾಗಿದೆ. ಹಾಗೆಯೇ ಈ ಗ್ರಾಮದ ಪುರುಷರ ಸಾಕ್ಷರತೆ ಜಿಲ್ಲೆಯ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೬.೧೬ ಅಂಶಗಳಷ್ಟು ಮತ್ತು ಶೇಕಡ ೪.೯೮ ಅಂಶಗಳಷ್ಟು ಹೆಚ್ಚಾಗಿದೆ.
ಕಬ್ಬರಗಿ ಗ್ರಾಮಪಂಚಾಯತಿ ವ್ಯಾಪ್ತಿಯಲ್ಲಿ ಬರುವ ಇತರ ಮೂರು ಗ್ರಾಮಗಳಿಗಿಂತ ಬೀಳಗಿ ಗ್ರಾಮದ ಸಾಕ್ಷರತೆ ಎಲ್ಲಾ ದೃಷ್ಟಿಯಿಂದಲೂ ಸ್ವಲ್ಪ ಹೆಚ್ಚಾಗಿಯೇ ಇದೆ. ಬೀಳಗಿ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೬೯.೯೨ ರಷ್ಟಿದೆ. ಇದು ಒಟ್ಟು ಗ್ರಾಮ ಪಂಚಾಯತಿಯ ಸಾಕ್ಷರತೆಗಿಂತ ಶೇಕಡ ೨೪.೯೨ ಅಂಶಗಳಷ್ಟು ಹೆಚ್ಚಾಗಿದೆ. ಈ ಗ್ರಾಮದ ಸಾಕ್ಷರತೆ ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೧೭.೬೪ ಅಂಶಗಳಷ್ಟು ಹೆಚ್ಚಾಗಿದ್ದರೆ, ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೧೮.೩ ಅಂಶಗಳಷ್ಟು ಅಧಿಕವಾಗಿದೆ. ಬೀಳಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೮೯.೨೭ ರಷ್ಟಿದೆ. ಇದು ಈ ಗ್ರಾಮ ಪಂಚಾಯತಿಯಲ್ಲಿಯೇ ಪುರುಷರ ಅತ್ಯಧಿಕ ಸಾಕ್ಷರತೆಯಾಗಿದೆ. ಗ್ರಾಮಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ಬೀಳಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೨೪.೪೧ ಅಂಶಗಳಷ್ಟು ಅಧಿಕವಾಗಿದೆ. ಬೀಳಗಿ ಗ್ರಾಮದ ಪುರುಷರ ಸಾಕ್ಷರತೆ ಕೊಪ್ಪಳ ಜಿಲ್ಲೆಯ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೨೨.೩೯ ಅಂಶಗಳಷ್ಟು ಮತ್ತು ಶೇಕಡ ೨೧.೨೧ ಅಂಶಗಳಷ್ಟು ಅಧಿಕವಾಗಿದೆ. ಬೀಳಗಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೪೯.೮೦ ರಷ್ಟಿದೆ. ಇದು ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿಯೇ ಅಧಿಕ ಅಕ್ಷರಸ್ಥ ಮಹಿಳೆಯರನ್ನು ಹೊಂದಿರುವ ಗ್ರಾಮವಾಗಿದೆ. ಗ್ರಾಮಪಂಚಾಯತಿಯ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಬೀಳಗಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೨೪.೫೯ ಅಂಶಗಳಷ್ಟು ಅಧಿಕವಾಗಿದೆ. ಬೀಳಗಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಕೊಪ್ಪಳ ಜಿಲ್ಲೆ ಹಾಗೂ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೨.೭೮ ಅಂಶಗಳಷ್ಟು ಮತ್ತು ಶೇಕಡ ೧೪.೮೭ ಅಂಶಗಳಷ್ಟು ಅಧಿಕವಾಗಿದೆ. ವಿಶೇಷವೆಂದರೆ ಅಧ್ಯಯನಕ್ಕೆ ಒಳಪಡಿಸಿದ ಇತರ ೧೭ ಗ್ರಾಮಗಳಿಗಿಂತ ಬೀಳಗಿ ಗ್ರಾಮದ ಮಹಿಳೆಯರ ಸಾಕ್ಷರತೆಯೇ ಅತ್ಯಧಿಕ.
ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿ ಕೂಡ ಪುರುಷರ ಸಾಕ್ಷರತೆ ಮಹಿಳೆಯರ ಸಾಕ್ಷರತೆಗಿಂತ ಅತ್ಯಧಿಕವಾಗಿದೆ. ಈ ಪಂಚಾಯತಿಯಲ್ಲಿ ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೮೯.೨೭ರಷ್ಟು ಬೀಳಗಿ ಗ್ರಾಮದಲ್ಲಿದ್ದರೆ, ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೪೯.೮ರಷ್ಟು ಅದೇ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತಾ ಪ್ರಮಾಣದ ಲಿಂಗತಾರತಮ್ಯದ ಅಂತರ ಶೇಕಡ ೩೯.೪೭ ಅಂಶಗಳಷ್ಟಿದೆ. ಕಬ್ಬರಗಿ ಪಂಚಾಯತಿಯಲ್ಲಿ ಅತಿಕಡಿಮೆ ಪುರುಷರ ಸಾಕ್ಷರತೆ ಶೇಕಡ ೫೫.೬೫ ರಷ್ಟು ಸೇಬಿನಕಟ್ಟೆ ಗ್ರಾಮದಲ್ಲಿದ್ದರೆ, ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೧೯.೯೧ರಷ್ಟು ಅದೇ ಸೇಬಿನಕಟ್ಟೆ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯದ ಅಂತರ ಶೇಕಡ ೩೫.೭೪ ಅಂಶಗಳಷ್ಟಿದೆ. ಒಟ್ಟಾರೇ ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿ ಬೀಳಗಿ ಗ್ರಾಮವು ಸಾಕ್ಷರತೆ ದೃಷ್ಟಿಯಿಂದ ಉತ್ತಮ ಸಾಧನೆ ತೋರಿ ಮೊದಲಸ್ಥಾನದಲ್ಲಿದ್ದರೆ, ಸೇಬಿನಕಟ್ಟೆ ಗ್ರಾಮ ಸಾಕ್ಷರತೆಯಲ್ಲಿ ಅಂತಿಮ ಸ್ಥಾನ ಪಡೆದಿದೆ. ಸಾಕ್ಷರತೆ ದೃಷ್ಟಿಯಿಂದ ಮನ್ನೇರಾಳ ಗ್ರಾಮ ಎರಡನೆಯ ಸ್ಥಾನದಲ್ಲಿ, ಕಬ್ಬರಗಿ ಮೂರನೆಯ ಸ್ಥಾನದಲ್ಲಿದೆ.
ಬಳ್ಳಾರಿ : ಬಳ್ಳಾರಿ ಜಿಲ್ಲೆಯು ಕರ್ನಾಟಕ ರಾಜ್ಯದ ಜನಸಂಖ್ಯೆಯಲ್ಲಿ ಶೇಕಡ ೩.೮೪ರಷ್ಟು ಪಾಲನ್ನು, ರಾಜ್ಯದ ಅಕ್ಷರಸ್ಥರಲ್ಲಿ ಶೇಕಡ ೩.೨೫ ರಷ್ಟು ಪಾಲನ್ನು ಪಡೆದಿದೆ. ರಾಜ್ಯದ ಒಟ್ಟು ಅನಕ್ಷರಸ್ಥರಲ್ಲಿ ಬಳ್ಳಾರಿ ಜಿಲ್ಲೆಯ ಪಾಲು ಶೇಕಡ ೪.೭೮ ರಷ್ಟಿದೆ. ಬಳ್ಳಾರಿ ಜಿಲ್ಲೆಯ ಒಟ್ಟು ಸಾಕ್ಷರತೆ ಶೇಕಡ ೫೮.೦೪ ರಷ್ಟಿದೆ. ಪುರುಷರ ಒಟ್ಟು ಸಾಕ್ಷರತೆ ಶೇಕಡ ೬೯.೫೯ರಷ್ಟು ಇದ್ದರೆ, ಮಹಿಳೆಯರ ಒಟ್ಟು ಸಾಕ್ಷರತೆ ಶೇಕಡ ೪೬.೦೪ ರಷ್ಟಿದೆ. ಇಲ್ಲಿ ಪುರುಷರ ಮತ್ತು ಮಹಿಳೆಯರ ನಡುವಿನ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೨೩.೫೩ ಅಂಶಗಳಷ್ಟಿದೆ. ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಭಾಗದ ಒಟ್ಟು ಸಾಕ್ಷರತೆ ಶೇಕಡ ೫೦.೮೬ ರಷ್ಟಿದೆ. ಇದು ಕರ್ನಾಟಕ ರಾಜ್ಯದ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೮.೮೫ ಅಂಶಗಳಷ್ಟು ಕಡಿಮೆ. ಈ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಮಹಿಳೆಯರ ಸಾಕ್ಷರತೆ ಶೇಕಡ ೩೭.೪೩ ರಷ್ಟಿದೆ. ಇದು ರಾಜ್ಯದ ಗ್ರಾಮೀಣ ಪ್ರದೇಶದ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೧.೦೭ ಅಂಶಗಳಷ್ಟು ಕಡಿಮೆ. ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೬೪.೦೪ ರಷ್ಟಿದೆ. ಇದು ರಾಜ್ಯದ ಗ್ರಾಮೀಣ ಪ್ರದೇಶದ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೬.೫೯ ಅಂಶಗಳಷ್ಟು ಕಡಿಮೆ. ಬಳ್ಳಾರಿ ಜಿಲ್ಲೆಯಲ್ಲಿ ಅತ್ಯಧಿಕ ಸಾಕ್ಷರತೆ ಶೇಕಡ ೭೪.೬೩ ರಷ್ಟು ಬಳ್ಳಾರಿ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ, ಅತ್ಯಂತ ಕಡಿಮೆ ಸಾಕ್ಷರತೆ ಶೇಕಡ ೪೦.೯೫ ರಷ್ಟು ಸಿರುಗುಪ್ಪ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇವೆರಡರ ನಡುವಿನ ಅಂತರ ಶೇಕಡ ೩೩.೭೮ ಅಂಶಗಳಷ್ಟಿದೆ. ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೭೯.೬೬ ರಷ್ಟು ಕೂಡ್ಲಿಗಿ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ, ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೫೪.೯೯ರಷ್ಟು ಸಿರಗುಪ್ಪ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಪುರುಷರ ಅತ್ಯಧಿಕ ಸಾಕ್ಷರತೆ ಮತ್ತು ಮಹಿಳೆಯರ ಅತ್ಯಧಿಕ ಸಾಕ್ಷರತೆಯ ನಡುವಿನ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೬.೮ ಅಂಶಗಳಷ್ಟಿದೆ. ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೫೪.೯೯ ರಷ್ಟು ಸಿರಗುಪ್ಪ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದ್ದರೆ, ಮಹಿಳೆಯರ ಅತಿಕಡಿಮೆ. ಸಾಕ್ಷರತೆ ಶೇಕಡ ೨೬.೯೧ರಷ್ಟು ಅದೇ ತಾಲ್ಲೂಕಿನ ಗ್ರಾಮೀಣ ಭಾಗದಲ್ಲಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೨೮.೦೮ ಅಂಶಗಳಷ್ಟಿದೆ.
ಕೋಷ್ಟಕ ೩.೯ – ಬಳ್ಳಾರಿ ಜಿಲ್ಲೆಯಲ್ಲಿ ಜನಸಂಖ್ಯೆ, ಅಕ್ಷರಸ್ಥರು, ಅನಕ್ಷರಸ್ಥರು ಮತ್ತು ಸಾಕ್ಷರತೆ

ಮೂಲ: ಸೆನ್ಸಸ್ ೨೦೦೧ ಮತ್ತು ಕ್ಷೇತ್ರಕಾರ್ಯ ಮಾಹಿತಿ
ಬಳ್ಳಾರಿ ಜಿಲ್ಲೆಯಲ್ಲಿ ಶೈಕ್ಷಣಿಕವಾಗಿ ಅತ್ಯಂತ ಹಿಂದುಳಿದ ತಾಲ್ಲೂಕು ಸಿರುಗುಪ್ಪ ಈ ತಾಲ್ಲೂಕಿನ ಒಟ್ಟು ಸಾಕ್ಷರತೆ ಶೇಕಡ ೪೪.೧೪ ರಷ್ಟಿದೆ. ನಂತರ ಶೈಕ್ಷಣಿಕವಾಗಿ ಸ್ವಲ್ಪ ಹಿಂದುಳಿದಿರುವ ತಾಲ್ಲೂಕು ಸಂಡೂರು ಈ ತಾಲ್ಲೂಕಿನ ಒಟ್ಟು ಸಾಕ್ಷರತೆ ಶೇಕಡ ೫೩.೭೬ ರಷ್ಟಿದೆ. ಸಂಡೂರು ತಾಲ್ಲೂಕಿನಲ್ಲಿ ಒಟ್ಟು ಪುರುಷರ ಸಾಕ್ಷರತೆ ಶೇಕಡ ೬೪.೬೬ ರಷ್ಟಿದ್ದರೆ, ಮಹಿಳೆಯರ ಒಟ್ಟು ಸಾಕ್ಷರತೆ ಶೇಕಡ ೪೨.೨೪ ರಷ್ಟಿದೆ. ವಿಶೇಷವೆಂದರೆ ಸಂಡೂರು ತಾಲ್ಲೂಕಿನ ನಗರ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೭೪.೫೩ ರಷ್ಟಿದೆ. ಇದು ಬಳ್ಳಾರಿ ತಾಲ್ಲೂಕಿನ ನಗರ ಪ್ರದೇಶದ ಸಾಕ್ಷರತೆಯನ್ನು ಹೊರತುಪಡಿಸಿದರೆ ಬಳ್ಳಾರಿ ಜಿಲ್ಲೆಯ ಇತರ ಭಾಗಗಳಿಗಿಂತ ಅಧಿಕವಾಗಿದೆ. ಈ ತಾಲ್ಲೂಕಿನ ನಗರ ಪ್ರದೇಶ ಹಾಗೂ ಗ್ರಾಮೀಣ ಪ್ರದೇಶಗಳ ನಡುವಿನ ಸಾಕ್ಷರತೆಯ ಅಂತರ ಶೇಕಡ ೨೫.೫೯ ಅಂಶಗಳಷ್ಟಿದೆ. ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೬೧.೯೯ ರಷ್ಟಿದ್ದರೆ, ನಗರ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೭೬.೦೬ ರಷ್ಟಿದೆ. ಹಾಗೆಯೇ ಈ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ೭೨.೮೬ ರಷ್ಟಿದೆ. ಇಲ್ಲಿ ಗ್ರಾಮೀಣ ನಗರ ಸಾಕ್ಷರತೆ ನಡುವಿನ ಅಂತರ ಶೇಕಡ ೩೭.೫೪ ಅಂಶಗಳಷ್ಟಿದೆ.
ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೪೮.೯೮ರಷ್ಟಿದೆ. ಇದು ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೧.೮೮ ಅಂಶಗಳಷ್ಟು ಹಾಗೂ ರಾಜ್ಯದ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೧೦.೭ ಅಂಶಗಳಷ್ಟು ಕಡಿಮೆ. ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ಶೇಕಡ ೩೫.೩೨ರಷ್ಟಿದೆ. ಇದು ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೨.೧೧ ಅಂಶಗಳಷ್ಟು ಹಾಗೂ ರಾಜ್ಯದ ಗ್ರಾಮೀಣ ಪ್ರದೇಶಧಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೩.೧೮ ಅಂಶಗಳಷ್ಟು ಕಡಿಮೆ ಇದೆ. ಈ ತಾಲ್ಲೂಕಿನ ಗ್ರಮೀಣ ಭಾಗದ ಪುರುಷರ ಸಾಕ್ಷರತೆ ಶೇಕಡ ೬೧.೯೯ ರಷ್ಟಿದೆ. ಇದು ಜಿಲ್ಲೆಯ ಮತ್ತು ರಾಜ್ಯದ ಗ್ರಾಮೀಣ ಪ್ರದೇಶಧ ಪುರುಷರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೨.೦೫ ಅಂಶಗಳಷ್ಟು ಹಾಗೂ ಶೇಕಡ ೮.೬೪ ಅಂಶಗಳಷ್ಟು ಕಡಿಮೆ ಇದೆ.
ಕೋಷ್ಟಕ ೩.೧೧ – ಬಳ್ಳಾರಿ ಜಿಲ್ಲೆಯ ತಾಲ್ಲೂಕುವಾರು ಅಕ್ಷರಸ್ಥರು ಮತ್ತು ಸಾಕ್ಷರತೆ

ಮೂಲ : ಸೆನ್ಸಸ್ ೨೦೧೧ ಮತ್ತು ಅಭಿವೃದ್ಧಿ ಅಧ್ಯಯನ ೨೦೦೩
೩.೧೨ ಕೃಷ್ಣನಗರ ಗ್ರಾಮಪಂಚಾಯತಿ ಸಾಕ್ಷರತೆ
ಕೃಷ್ಣನಗರ ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆ ಶೇಕಡ ೪೩.೨೦ ರಷ್ಟಿದೆ. ಈ ಪಂಚಾಯತಿಯ ಒಟ್ಟು ಸಾಕ್ಷರತೆಯು ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೫.೭೮ ಅಂಶಗಳಷ್ಟು ಕಡಿಮೆ ಇದ್ದರೆ, ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೭.೬೬ ಅಂಶಗಳಷ್ಟು ಕಡಿಮೆ ಇದೆ. ಕೃಷ್ಣನಗರ ಪಂಚಾಯತಿಯ ಒಟ್ಟು ಮಹಿಳೆಯರ ಸಾಕ್ಷರತೆ ಶೇಕಡ ೩೧.೫೦ ರಷ್ಟಿದೆ. ಜಿಲ್ಲೆಯ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕೃಷ್ಣನಗರ ಗ್ರಾಮಪಂಚಾಯತಿ ಮಹಿಳೆಯರ ಸಾಕ್ಷರತೆ ಕ್ರಮವಾಗಿ ಶೇಕಡ ೫.೯೩ ಅಂಶಗಳಷ್ಟು ಮತ್ತು ಶೇಕಡ ೩.೮೨ ಅಂಶಗಳಷ್ಟು ಕಡಿಮೆ ಇದೆ. ಕೃಷ್ಣನಗರ ಗ್ರಾಮಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆ ಶೇಕಡ ೫೪.೧೭ ರಷ್ಟಿದೆ. ಇದು ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೯.೮೭ ಅಂಶಗಳಷ್ಟು ಕಡಿಮೆ ಇದ್ದರೆ, ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೭.೮೨ ಅಂಶಗಳಷ್ಟು ಕಡಿಮೆ ಇದೆ.
 [image: 12_23_EKPSMS-KUH]
ದೌಲತ್‌ಪುರ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೧.೦೭ರಷ್ಟಿದೆ. ಇದು ಒಟ್ಟು ಗ್ರಾಮ ಪಂಚಾಯತಿಯ ಸಾಕ್ಷರತದೆಗಿಂತ ಶೇಕಡ ೭.೮೭ ಅಂಶಗಳಷ್ಟು ಅಧಿಕವಾಗಿದೆ. ಅಲ್ಲದೆ ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೨.೦೯ ಅಂಶಗಳಷ್ಟು ಮತ್ತು ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೦.೨೧ ಅಂಶಗಳಷ್ಟು ಅಧಿಕವಾಗಿದೆ. ದೌಲತ್‌ಪುರ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೬.೨೪ ಅಂಶಗಳಷ್ಟು ಕಡಿಮೆ, ದೌಲತ್‌ಪುರ ಗ್ರಾಮದ ಮಹಿಳೆಯರ ಸಾಕ್ಷರತೆಯು, ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೨.೪೨ ಅಂಶಗಳಷ್ಟು ಹೆಚ್ಚಾಗಿದ್ದರೆ, ಬಳ್ಳಾರಿ ಜಿಲ್ಲೆಂiರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೦.೩೧ ಅಂಶಗಳಷ್ಟು ಅಧಿಕವಾಗಿದೆ. ಹಾಗೆಯೇ ಈ ಗ್ರಾಮದ ಪುರುಷರ ಸಾಕ್ಷರತೆ ಕೂಡ ಒಟ್ಟು ಗ್ರಾಮಪಂಚಾಯತಿ ಪುರುಷರ ಸಾಕ್ಷರತೆಗಿಂತ ಶೇಕಡ ೮.೪೧ ಅಂಶಗಳಷ್ಟು ಹೆಚ್ಚಾಗಿದ್ದರೆ, ತಾಲ್ಲೂಕಿನ ಗ್ರಾಮೀಣ ಪ್ರದೇಶಧ ಪುರುಷಕರ ಸಾಕ್ಷರತೆಗಿಂತ ಶೇಕಡ ೦.೮೬ ಅಂಶಗಳಷ್ಟು ಅಧಿಕವಾಗಿದೆ. ಆದರೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೧.೧೯ ಅಂಶಗಳಷ್ಟು ದೌಲತ್‌ಪುರ ಗ್ರಾಮದ ಪುರುಷರ ಸಾಕ್ಷರತೆ ಕಡಿಮೆ ಇದೆ.
ಕೃಷ್ಣನಗರ ಗ್ರಾಮಪಂಚಾಯತಿ ಸಾಕ್ಷರತೆಯು ಸಂಡೂರು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೫.೭೮ ಅಂಶಗಳಷ್ಟು ಕಡಿಮೆ ಇದೆ. ಸಾಕ್ಷರತೆಯ ದೃಷ್ಟಿಯಿಂದ ಕೃಷ್ಣನಗರವು ದೌಲತ್ ಪುರಕ್ಕಿಂತ ಶೇಕಡ ೧೩.೬೧ ಅಂಶಗಳಷ್ಟು ಹಿಂದುಳಿದಿದೆ. ಈ ಪಂಚಾಯತಿಯಲ್ಲಿ ಅತ್ಯಧಿಕ ಪುರುಷರ ಸಾಕ್ಷರತೆ ಶೇಕಡ ೬೨.೮೫ ರಷ್ಟು ದೌಲತ್‌ಪುರದಲ್ಲಿದ್ದರೆ, ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಕೂಡ ಶೇಕಡ ೩೭.೭೪ ಅದೇ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೨೫.೧೧ ಅಂಶಗಳಷ್ಟಿದೆ. ಹಾಗೆಯೇ ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೪೯. ೨೪ರಷ್ಟು ಕೃಷ್ಣನಗರದಲ್ಲಿದ್ದರೆ. ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೨೮.೩೪ ಅದೇ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೨೦.೮೯ ಅಂಶಗಳಷ್ಟಿದೆ. ಒಟ್ಟಾರೆ ಕೃಷ್ಣನಗರ ಗ್ರಾಮಪಂಚಾಯತಿ ಸಾಕ್ಷರತೆ ಅಧ್ಯಯನಕ್ಕೆ ಒಳಪಡಿಸಿದ ಇತರ ಮೂರು ಗ್ರಾಮಪಂಚಾಯತಿಗಳಿಗಿಂತ ಎಲ್ಲಾ ದೃಷ್ಟಿಯಿಂದಲೂ ಕಡಿಮೆ.
೩.೧೩ ಉಪಸಂಹಾರ
ನಮ್ಮ ಅಧ್ಯಯನ ಸಾಕ್ಷರತೆಯಲ್ಲಿ ಕಂಡುಕೊಂಡಿರುವ ಅಂಶಗಳು ಈ ಕೆಳಕಂಡಂತೆ ಇವೆ. ರಾಷ್ಟ್ರ ವ್‌ತು ರಾಜ್ಯದ ಸಾಕ್ಷರತೆಯ ಲಕ್ಷಣವಾದ ಪುರುಷರ ಮತ್ತು ಮಹಿಳೆಯರ ನಡುವಿನ ಸಾಕ್ಷರತೆಯ ಅಂತರವು ನಾವು ಅಧ್ಯಯನ ನಡೆಸಿದ ಪ್ರದೇಶದಲ್ಲಿಯೂ ಇದೆ. ಆದರೆ ರಾಷ್ಟ್ರ ಮತ್ತು ರಾಜ್ಯದ ಮಟ್ಟದಲ್ಲಿ ಸಾಕ್ಷರತೆಯಲ್ಲಿ ಇರುವ ಲಿಂಗತಾರತಮ್ಯ ಅಂತರ ವಿಶಾಲವಾಗಿದ್ದರೂ, ಗ್ರಾಮ ಮಟ್ಟದಲ್ಲಿ ಈ ತಾರತಮ್ಯ ಅತ್ಯಧಿಕವಾಗಿದೆ ಎಂಬುದನ್ನು ನಮ್ಮ ಅಧ್ಯಯನ ಸಾಬೀತು ಪಡಿಸುತ್ತದೆ. ಇದನ್ನು ಒಂದು ಉದಾಹರಣೆಯ ಮೂಲಕ ಸಾಬೀತು ಪಡಿಸಬಹುದು. ನಾವು ಅಧ್ಯಯನ ನಡೆಸಿದ ಗ್ರಾಮಗಳಲ್ಲಿ ಅತ್ಯಧಿಕ ಪುರುಷರ ಸಾಕ್ಷರತೆ ಶೇಕಡ ೯೨.೪೩ರಷ್ಟು ತೂರಮರಿ ಗ್ರಾಮದಲ್ಲಿದ, ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೪೯.೮೦ರಷ್ಟು ಬೀಳಗಿ ಗ್ರಾಮದಲ್ಲಿದೆ. ಇಲ್ಲಿ ಇವೆರಡರ ನಡುವಿನ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೪೨.೬೩ ಅಂಶಗಳಷ್ಟಿದೆ. ನಾವು ಅಧ್ಯಯನ ನಡೆಸಿದ ಗ್ರಾಮಗಳಲ್ಲಿ ಮತ್ತು ಗ್ರಾಮಪಂಚಾಯತಿಗಳಲ್ಲಿ ಮಹಿಳೆಯರ ಸಾಕ್ಷರತೆ ನಿರುತ್ಸಾಹದಾಯಕವಾಗಿದೆ. ಇದಕ್ಕೆ ಮಹಿಳೆಯರ ಶಿಕ್ಷಣದ ಬಗ್ಗೆ ಸ್ಥರ್ಳಯರು ಗ್ರಾಮಸ್ಥರು ಹೊಂದಿರುವ ದಾಸೀನ್ಯವೇ ಪ್ರಮುಖ ಕಾರಣವಾಗಿದೆ. ಹೀಗಾಗಿ ಮಹಿಳಾ ಶಿಕ್ಷಣದಿಂದ ಉಂಟಾಗುವ ಅನುಕೂಲಗಳನ್ನು ಸ್ಥಳೀಯರಿಗೆ ತಿಳಿಸಿಕೊಡುವ ಪ್ರಯತ್ನಗಳು ಇನ್ನೂ ಹೆಚ್ಚು ಹೆಚ್ಚು ನಡೆಯಬೇಕಾಗಿದೆ.ಅಲ್ಲದೇ ಗ್ರಾಮ ಮಟ್ಟದಲ್ಲಿ ಮಹಿಳೆಯರ ಶಿಕ್ಷಣಕುರಿತಂತೆ ಸಾಕ್ಷರತೆಯ ಸಾಮಾಜಿಕ ಆಯಾಮ ಕುರಿತು ಇನ್ನೂ ಹೆಚ್ಚಿನ ಅಧ್ಯಯನಗಳನ್ನು ನಾವು ಎದುರು ನೋಡಬೇಕಾಗಿದೆ.
ಕರ್ನಾಟಕದ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಸ್ವಲ್ಪ ಹೆಚ್ಚಿನ ಸಾಕ್ಷರತೆ ಸಾಧಿಸಿರುವ ನಾಲ್ಕು ಗ್ರಾಮಗಳು ನಮ್ಮ ಅಧ್ಯಯನದಲ್ಲಿ ಸಿಗುತ್ತವೆ. ಅವಂದರೆ ಕಬ್ಬರಗಿ ಗ್ರಾಮಪಂಚಾಯತಿ ಬೀಳಗಿ, ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯ ತೂರಮರಿ, ತಾರಿವಾಳ ಮತ್ತು ಕೊಣ್ಣೂರು. ಇದಕ್ಕೆ ಈ ಗ್ರಾಮಗಳು ಚಿಕ್ಕದಾಗಿರುವುದು ಕಾರಣವೋ, ಒಂದೇ ಜಾತಿಗೆ ಸೇರಿದ ಕುಟುಂಬಗಳು ಹೆಚ್ಚಾಗಿರುವುದು ಕಾರಣವೋ, ಈ ಗ್ರಾಮಗಳ ಪರಿಶಿಷ್ಟ ಜಾತಿ ಮತ್ತು ಪಂಗಡಗಳ ಜನರು ಕಡಿಮೆ ಇರುವುದು ಕಾರಣವೋ, ಎಂಬುದನ್ನು ನಮ್ಮ ಅಧ್ಯಯನ ನಿಖರವಾಗಿ ಗುರುತಿಸದೇ ಇದ್ದರೂ ಮೇಲೆ ತಿಳಿಸಿದ ನಾಲ್ಕು ಗ್ರಾಮಗಳಲ್ಲಿ ಕೃಷಿ ಸಂಬಂಧಿಸಿದ ಚಟುವಟಿಕೆ ಹೆಚ್ಚು ಪ್ರಬಲವಾಗಿರುವುದು, ಜೊತೆಗೆ ಸಾಮಾಜಿಕವಾಗಿ, ಆರ್ಥಿಕವಾಗಿ ಮತ್ತು ರಾಜಕೀಯವಾಗಿ ಪ್ರಬಲವಾಗಿರುವರ ಜನಸಮುದಾಯ ಹೆಚ್ಚಾಗಿರುವುದರಿಂದ ಈ ಗ್ರಾಮಗಳ ಸಾಕ್ಷರತಾ ಪರಿಸರ ಉತ್ತಮವಾಗಿರುವುದಕ್ಕೆ ಕಾರಣವಾಗಿದೆ ಎಂಬುದನ್ನು ಹೇಳಬಹುದು. ಇದನ್ನು ಈ ರೀತಿಯೂ ನೋಡಬಹುದು. ರಾಜ್ಯದ ಹಾಗೂ ಆಯಾ ಜಿಲ್ಲೆಯ ಗ್ರಾಮೀಣ ಸಾಕ್ಷರತೆಗಿಂತ ಅತಿ ಕಡಿಮೆ ಸಾಕ್ಷರತೆ ಹೊಂದಿರುವ ಕಬ್ಬರಗಿ ಗ್ರಾಮಪಂಚಾಯತಿಯ ಕಬ್ಬರಗಿ, ಸೇಬಿನಕಟ್ಟೆ, ಮನ್ನೇರಾಳ ಗ್ರಾಮಗಳು ಹಾಗೂ ಕೃಷ್ಣನಗರ ಮತ್ತು ದೌಲತ್‌ಪುರ ಈ ಗ್ರಾಮಗಳಲ್ಲಿ ಒಟ್ಟು ಸಾಕ್ಷರತೆ ಶೇಕಡ ೫೦.೦೦ ಕ್ಕಿಂತಲೂ ಕಡಿಮೆ ಇದೆ. ಈ ಗ್ರಾಮಗಳಲ್ಲಿ ಬಹುತೇಕ ಜನರು ಕೃಷಿಯ ಜೊತೆಗೆ ಇತರ ಕೌಶಲ್ಯರಹಿತ ದುಡಿಮೆಯನ್ನು ಅವಲಂಬಿಸಿದ್ದಾರೆ. ಅವೆಂದರೆ ಕೂಲಿ, ಡ್ರೈವರ್, ಮ್ಯೆಕಾನಿಕ್, ವಾಚ್‌ಮ್ಯಾನ್ ಇತ್ಯಾದಿ. ಅಲ್ಲದೆ ಈ ಗ್ರಾಮಗಳಲ್ಲಿ ಹೆಚ್ಚಿನ ಕುಟುಂಬಗಳು ಭೂರಹಿತ ಕುಟುಂಬಗಳು. ಮೇಲೆ ತಿಳಿಸಿದ ಐದು ಗ್ರಾಮಗಳಲ್ಲಿ ಪರಿಶಿಷ್ಟ ಜಾತಿ ಮತ್ತು ಪಂಗಡಕ್ಕೆ, ಇತರ ಹಿಂದುಳಿದ ಜಾತಿಗೆ ಹಾಗೂ ಅಲ್ಪಸಂಖ್ಯಾತರ ಕುಟುಂಬಗಳ ಸಂಖ್ಯೆ ಮತ್ತು ಜನಸಂಖ್ಯೆ ಹೆಚ್ಚಾಗಿದೆ. ಇವುಗಳಲ್ಲಿ ಯಾವ ಅಂಶ ಆ ಗ್ರಾಮಗಳು ಸಾಕ್ಷರತೆಯಲ್ಲಿ ಹಿಂದುಳಿಯಲು ಕಾರಣ ಎಂಬುದನ್ನು ನಿರ್ದಿಷ್ಟವಾಗಿ ಹೇಳುನವುದು ಕಷ್ಟ. ಆದರೆ ಭೂ-ರಹಿತ, ಕೃಷಿಯೇತರ, ಕುಶಲ ರಹಿತ ದುಡಿಮೆ ಹಾಗೂ ಕೆಲವು ಸಾಮಾಜಿಕ ಅಂಶಗಳು ತಮ್ಮದೇ ಪ್ರಭಾವ ಮತ್ತು ಪರಿಣಾಮಗಳನ್ನು ಈ ಗ್ರಾಮಗಳ ಸಾಕ್ಷರತೆ ಬೆಳವಣಿಗೆಯ ಮೇಲೆ ಬೀರಿರುವ ಸಾಧ್ಯತೆ ಇದೆ. ಹೀಗಾಗಿ ಈ ವಿಷಯ ಕುರಿತು ಗ್ರಾಮಮಟ್ಟದಲ್ಲಿ ಇನ್ನೂ ಹೆಚ್ಚಿನ ಅಧ್ಯಯನಗಳನ್ನು ನಾವು ಎದುರು ನೋಡಬೇಕಾಗಿದೆ. ಆದರೆ ಸಾಕ್ಷರತೆಯಲ್ಲಿ ಅತಿ ಹಿಂದುಳಿದಿರುವ ಗ್ರಾಮಗಳ, ಅದರಲ್ಲಿಯೂ ಮಹಿಳೆಯರ ಸಾಕ್ಷರತಾ ಅಭಿವೃದ್ಧಿ, ಗ್ರಾಮ ಮಟ್ಟದಲ್ಲಿ ತುರ್ತುಕ್ರಮಗಳನ್ನು ಸ್ಥಳೀಯರ ಜೊತೆ ಜಾರಿಗೊಳಿಸಬೇಕಾಗಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೩. ಸಾಕ್ಷರತೆಯಲ್ಲಿ ಪ್ರಾದೇಶಿಕ ಸಾಮಾಜಿಕ ಅಸಮಾನತೆ (೫)
ಆಕರಗ್ರಂಥಗಳು
ಕರ್ನಾಟಕದಲ್ಲಿ ಮಾನವ ಅಭಿವೃದ್ಧಿ, (೧೯೯೯), ಯೋಜನಾ ಇಲಾಖೆ, ಕರ್ನಾಟಕ ಸರ್ಕಾರ, ಬೆಂಗಳೂರು.
ಕೊಥಾರಿ ಬ್ರಿಜ್ ಅಂಡ್ ಪಿ.ಜಿ.ವಿಶೇರಿ ಚಂದ್, (೨೦೦೩), ರೀಡಿಂಗ್ ಬಿಯಾಂಡ್ ದಿ ಆಲ್ಫಾಬೆಟ್ಸ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗೋವಿಂದ ಆರ್., (೨೦೦೩), ಕಮ್ಯೂನಿಟಿ ಪಾರ್ಟಿಸಿಪೇಷನ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಜನಾರ್ದನ್, (೨೦೦೩), ಕರ್ನಾಟಕ : ತಾಲ್ಲೂಕುವಾರು ಜನಸಂಖ್ಯೆ, ಅಕ್ಷರಸ್ಥರು ಮತ್ತು ಸಾಕ್ಷರತೆ : ೨೦೦೧, ಅಭಿವೃದ್ಧಿ ಅಧ್ಯಯನ; ಸಮಾಜ ವಿಜ್ಞಾನ ಪತ್ರಿಕೆ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ವಿದ್ಯಾರಣ್ಯ, ಸಂಪುಟ-೨, ಸಂಚಿಕೆ-೧, ಜನವರಿ.
ಚಂದ್ರಶೇಖರ್ ಟಿ.ಆರ್., (೧೯೯೯), ಅಮರ್ತ್ಯಸೆನ್ ಅವರ ಅಭಿವೃದ್ಧಿ ಅಧ್ಯಯನಗಳು, ಕನ್ನಡ ಸಂಘ, ಕ್ರೈಸ್ಟ್ ಕಾಲೇಜು, ಬೆಂಗಳೂರು.
ಚಂದ್ರಶೇಖರ್ ಟಿ.ಆರ್., (೨೦೦೩), ಕರ್ನಾಟಕ ಅಭಿವೃದ್ಧಿಯ ಸಾಮಾಜಿಕ ನೆಲೆಗಳು, ಸಿ.ವಿ.ಡಿ. ಪಬ್ಲಿಕೇಷನ್ಸ್, ಬೆಂಗಳೂರು.
ಚಂದ್ರಶೇಖರ್ ಟಿ.ಆರ್., (೨೦೦೧), ಮಹಿಳೆ, ಆರ್ಥಿಕತೆ ಮತ್ತು ಅಭಿವೃದ್ಧಿ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ ಹಂಪಿ, ವಿದ್ಯಾರಣ್ಯ.
ಚಂದ್ರಶೇಖರ ಟಿ.ಆರ್., (೨೦೦೩), ಪರಿಶಿಷ್ಟ ಜಾತಿ ಮತ್ತು ವರ್ಗದ ಸಾಕ್ಷರತೆ, ಜಿಲ್ಲಾವರು, ೧೯೯೧ ಮತ್ತು ೨೦೦೧, ಅಭಿವೃದ್ಧಿ ಅಧ್ಯಯನ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್, ಸಂಪುಟ-೩, ಸಂಚಿಕೆ-೧.
ನಂಜುಂಡಪ್ಪ ಡಿ.ಎಂ., ಅಂಡ್ ಅದರ್ಸ್, (೨೦೦೨), ಹೈಪವರ್ ಕಮಿಟಿ, ಫಾರ್ ರೀ ಅಡ್ರೆಸಲ್ ಆಫ್ ರೀಜಿನಲ್ ಇಮ್‌ಬ್ಯಾಲನ್ಸ್, (ಎಚ್.ಪಿ.ಸಿ. ಎಫ್.ಆರ್.ಆರ್.ಐ.) ಗವರ್ನಮೆಂಟ್ ಆಫಾ ಕರ್ನಾಟಕ, ಬೆಂಗಳೂರು.
ನಾಯರ್ ಪಿ.ಆರ್. ಜಿ., (೧೯೮೧), ಪ್ರೈಮರಿ ಏಜುಕೇಷನ್ ಪಾಪುಲೇಷನ್ ಗ್ರೋತ್ ಅಂಡ್ ಸೋಶಿಯಲ್ ಎಕನಾಮಿಕ್ ಚೇಂಜ್ ಎ ಕಂಪ್ಯಾರಿಟೀವ್ ಸ್ಟಡಿ ವಿತ್ ಪರ್ಟಿಕ್ಯುಲರ್ ರೆಫರೆನ್ಸ್ ಟು ಕೇರಳ, ಅಲೈಡ್, ನ್ಯೂ ಡೆಲ್ಲಿ.
ನ್ಯಾಷನಲ್ ಲಿಟ್ರೆಸಿ ಮಿಷನ್, (೨೦೦೦), ಲಿಟ್ರೆಸಿ ರೇಟ್ಸ್: ಅನ್ ಅನಾಲಿಸಿಸ್ ಬೇಸ್ಡ್ ಆನ್ ದಿ ಎನ್.ಎಸ್.ಎಸ್.ಓ. ಸರ್ವೇ, ೧೯೯೮, ಡೈರೆಕ್ಟರೇಟ್ ಆಫ್ ಅಡಲ್ಟ್ ಏಜುಕೇಶನ್, ನ್ಯೂಡೆಲ್ಲಿ.
ನ್ಯಾಷನಲ್ ಲಿಟ್ರೆಸಿ ಮಿಷನ್, (೧೯೯೪), ಆನ್ಯೂಯಲ್ ರಿಪೋರ್ಟ್ ೧೯೯೩–೯೪ ಲಿಟ್ರೆಸಿ ಟ್ಡ್ ಪೋಸ್ಟ್ ಲಿಟ್ರೆಸಿ ಕ್ಯಾಂಪೆನ್ಸ್ ಇನ್ ಇಂಡಿಯಾ, ಡೆರೈಕ್ಟರೇಟ್ ಆಫ್ ಅಡಲ್ಟ್ ಎಜುಕೇಷನ್, ನ್ಯೂ ಡೆಲ್ಲಿ.
ಪ್ರೋಬ್, (೧೯೯೯), ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕೆ ಎಜುಕೇಷನ್ ಇನ್ ಇಂಡಿಯಾ (ಟೀಮ್), ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ಸೆನ್ಸಸ್ ಆಫ್ ಇಂಡಿಯಾ, (೧೯೯೧), ಸೀರಿಸ್ ೧೧, ಕರ್ನಾಟಕ ಪಾರ್ಟ್ ಬಿ (೧) ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ ಡೈರೆಕ್ಟರ್, ಜನರಲ್ ಪಾಲುಲೇಷನ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಲೂರು.
ಸೆನ್ಸ್‌ಸ್ ಆಫ್ ಇಂಡಿಯಾ, (೨೦೦೧), ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ ಕರ್ನಾಟಕ, ಡೈರೆಕ್ಟರ್ ಜನರಲ್ ಪಾಪುಲೇಶನ್ ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಳೂರು.
ಕೋಷ್ಟಕ ೩.೧೨ – ಕರ್ನಾಟಕದಲ್ಲಿ ಪರಿಶಿಷ್ಟ ಪಂಗಡದ ಸಾಕ್ಷರತೆ : ೧೯೯೧
	ಜಿಲ್ಲೆಗಳು
	ಸಾಕ್ಷರತಾ ಪ್ರಮಾಣ

	
	ಪ್ರದೇಶ
	ಒಟ್ಟು
	ಪುರುಷರು
	ಮಹಿಳೆಯರು

	ಕರ್ನಾಟಕ ರಾಜ್ಯ
	ಒಟ್ಟು
	36.01
	47.95
	23.57

	
	ಗ್ರಾಮೀಣ
	32.57
	44.57
	28.11

	
	ನಗರ
	55.08
	66.34
	43.83

	ಬೆಂಗಳೂರು
	ಒಟ್ಟು
	62.02
	71.64
	51.53

	
	ಗ್ರಾಮೀಣ
	38.72
	50.04
	26.70

	
	ನಗರ
	70.34
	79.22
	60.56

	ಬೆಂಗಳೂರು ಗ್ರಾಮಂತರ
	ಒಟ್ಟು
	37.57
	49.24
	25.03

	
	ಗ್ರಾಮೀಣ
	35.24
	46.90
	22.72

	
	ನಗರ
	58.62
	70.37
	45.95

	ಬೆಳಗಾಂ
	ಒಟ್ಟು
	33.98
	48.42
	19.18

	
	ಗ್ರಾಮೀಣ
	29.84
	44.54
	14.82

	
	ನಗರ
	48.83
	62.23
	34.93

	ಬಳ್ಳಾರಿ
	ಒಟ್ಟು
	33.98
	48.42
	19.18

	
	ಗ್ರಾಮೀಣ
	29.84
	44.54
	14.82

	
	ನಗರ
	48.83
	62.23
	34.93

	ಬೀದರ್
	ಒಟ್ಟು
	29.18
	42.77
	14.89

	
	ಗ್ರಾಮೀಣ
	27.59
	41.00
	13.61

	
	ನಗರ
	55.57
	70.25
	37.87

	ಬಿಜಾಪುರ
	ಒಟ್ಟು
	44.29
	58.81
	29.13

	
	ಗ್ರಾಮೀಣ
	41.80
	56.29
	26.69

	
	ನಗರ
	59.48
	74.11
	44.10

	ಚಿಕ್ಕಮಗಳೂರು
	ಒಟ್ಟು
	39.89
	49.37
	30.08

	
	ಗ್ರಾಮೀಣ
	37.39
	46.83
	27.69

	
	ನಗರ
	70.83
	79.93.
	60.84

	ಚಿತ್ರದುರ್ಗ
	ಒಟ್ಟು
	38.74
	51.98
	24.73

	
	ಗ್ರಾಮೀಣ
	35.27
	48.70
	21.17

	
	ನಗರ
	60.12
	71.70
	47.29

	ದಕ್ಷಿಣ ಕನ್ನಡ
	ಒಟ್ಟು
	60.18
	68.95
	51.40

	
	ಗ್ರಾಮೀಣ
	59.25
	68.09
	50.42

	
	ನಗರ
	67.57
	75.55
	59.31

	ಧಾರವಾಡ
	ಒಟ್ಟು
	46.92
	62.50
	30.13

	
	ಗ್ರಾಮೀಣ
	43.59
	59.65
	26.22

	
	ನಗರ
	60.13
	73.90
	45.50

	ಗುಲ್ಬರ್ಗಾ
	ಒಟ್ಟು
	21.64
	33.30
	09.37

	
	ಗ್ರಾಮೀಣ
	18.68
	29.94
	06.84

	
	ನಗರ
	44.76
	59.36
	29.24

	ಹಾಸನ
	ಒಟ್ಟು
	40.12
	52.72
	27.37

	
	ಗ್ರಾಮೀಣ
	36.08
	48.97
	23.20

	
	ನಗರ
	73.84
	82.28
	64.34

	ಕೊಡಗು
	ಒಟ್ಟು
	25.47
	29.27
	21.48

	
	ಗ್ರಾಮೀಣ
	23.95
	27.69
	19.99

	
	ನಗರ
	65.15
	74.43
	57.01

	ಕೋಲಾರ
	ಒಟ್ಟು
	31.41
	43.65
	18.69

	
	ಗ್ರಾಮೀಣ
	29.64
	41.94
	16.92

	
	ನಗರ
	54.69
	65.66
	42.72

	ಮಂಡ್ಯ
	ಒಟ್ಟು
	37.55
	47.86
	26.69

	
	ಗ್ರಾಮೀಣ
	33.27
	43.59
	22.52

	
	ನಗರ
	53.78
	63.75
	42.91

	ಮೈಸೂರು
	ಒಟ್ಟು
	31.51
	40.23
	22.50

	
	ಗ್ರಾಮೀಣ
	24.11
	32.40
	15.56

	
	ನಗರ
	53.87
	63.80
	43.55

	ರಾಯಚೂರು
	ಒಟ್ಟು
	17.27
	27.91
	06.47

	
	ಗ್ರಾಮೀಣ
	15.85
	26.21
	05.37

	
	ನಗರ
	30.67
	43.77
	17.04

	ಶಿವಮೊಗ್ಗ
	ಒಟ್ಟು
	43.45
	55.40
	30.87

	
	ಗ್ರಾಮೀಣ
	39,58
	51.92
	26.65

	
	ನಗರ
	68.21
	77.26
	58.37

	ತುಮಕೂರು
	ಒಟ್ಟು
	43.82
	56.46
	30.47

	
	ಗ್ರಾಮೀಣ
	41.58
	54.51
	28.00

	
	ನಗರ
	62:02
	71.92
	51.08

	ಉತ್ತರಕನ್ನಡ
	ಒಟ್ಟು
	35.09
	45.72
	23.76

	
	ಗ್ರಾಮೀಣ
	31.85
	42.22
	20.89

	
	ನಗರ
	61.37
	73.28
	47.93

ಕೋಷ್ಟಕ ೩.೧೩ – ಕರ್ನಾಟಕದಲ್ಲಿ ಪರಿಶಿಷ್ಟ ಪಂಗಡದ ಸಾಕ್ಷರತೆ : ೧೯೯೧
	ಜಿಲ್ಲೆಗಳು
	ಸಾಕ್ಷರತಾ ಪ್ರಮಾಣ

	
	ಪ್ರದೇಶ
	ಒಟ್ಟು
	ಪುರುಷರು
	ಮಹಿಳೆಯರು

	ಕರ್ನಾಟಕ ರಾಜ್ಯ
	ಒಟ್ಟು
	38.06
	49.69
	25.95

	
	ಗ್ರಾಮೀಣ
	3i.42
	43,21
	19.23

	
	ನಗರ
	59.18
	70.05
	47.64

	ಬೆಂಗಳೂರು
	ಒಟ್ಟು
	57.28
	67.00
	46.84

	
	ಗ್ರಾಮೀಣ
	39.22
	51.11
	26.48

	
	ನಗರ
	63.19
	72.19
	53.31

	ಬೆಂಗಳೂರು ಗ್ರಾಮಂತರ
	ಒಟ್ಟು
	35.58
	47.67
	22.83

	
	ಗ್ರಾಮೀಣ
	33.60
	45.78
	20.80

	
	ನಗರ
	49.73
	61.10
	37.53

	ಬೆಳಗಾಂ
	ಒಟ್ಟು
	41.38
	56.56
	25.80

	
	ಗ್ರಾಮೀಣ
	36.75
	52.16
	20.91

	
	ನಗರ
	50.33
	73.74
	44.69

	ಬಳ್ಳಾರಿ
	ಒಟ್ಟು
	29.70
	42.02
	17.20

	
	ಗ್ರಾಮೀಣ
	24.24
	36.04
	12.35

	
	ನಗರ
	47.22
	61.00
	32.97

	ಬೀದರ್
	ಒಟ್ಟು
	34.09
	46.12
	21.36

	
	ಗ್ರಾಮೀಣ
	30.42
	42.35
	17.93

	
	ನಗರ
	59.50
	71.26
	46.18

	ಬಿಜಾಪುರ
	ಒಟ್ಟು
	43.22
	57.98
	28.16

	
	ಗ್ರಾಮೀಣ
	40.7 i
	55.44
	25.73

	
	ನಗರ
	54.75
	69.58
	39.43

	ಚಿಕ್ಕಮಗಳೂರು
	ಒಟ್ಟು
	35.17
	45.36
	24.60

	
	ಗ್ರಾಮೀಣ
	32.33
	42.55
	21.79

	
	ನಗರ
	59.11
	68.37
	48.99

	ಚಿತ್ರದುರ್ಗ
	ಒಟ್ಟು
	36.43
	48.69
	23.35

	
	ಗ್ರಾಮೀಣ
	31.96
	44.39
	18.78

	
	ನಗರ
	57.42
	68.57
	45.19

	ದಕ್ಷಿಣ ಕನ್ನಡ
	ಒಟ್ಟು
	56.05
	64.82
	47.19

	
	ಗ್ರಾಮೀಣ
	52.27
	61.02
	43.42

	
	ನಗರ
	70.72
	79.55
	61.81

	ಧಾರವಾಡ
	ಒಟ್ಟು
	40.64
	53.68
	26.92

	
	ಗ್ರಾಮೀಣ
	33.i7
	46.36
	19.20

	
	ನಗರ
	58.24
	71.07
	44.93

	ಗುಲ್ಬರ್ಗಾ
	ಒಟ್ಟು
	25.22
	37.05
	12.80

	
	ಗ್ರಾಮೀಣ
	19.69
	30.68
	08.27

	
	ನಗರ
	50.26
	65.08
	33.94

	ಹಾಸನ
	ಒಟ್ಟು
	35.05
	46.54
	23.47

	
	ಗ್ರಾಮೀಣ
	31.71
	43.36
	20.07

	
	ನಗರ
	59.47
	68.93
	49.30

	ಕೊಡಗು
	ಒಟ್ಟು
	45.74
	55.40
	35.96

	
	ಗ್ರಾಮೀಣ
	43.01
	52.86
	33.05

	
	ನಗರ
	64.58
	72.89
	56.14

	ಕೋಲಾರ
	ಒಟ್ಟು
	37.02
	48.62
	25.22

	
	ಗ್ರಾಮೀಣ
	28.40
	40.60
	15.96

	
	ನಗರ
	70.32
	79.69
	60.83

	ಮಂಡ್ಯ
	ಒಟ್ಟು
	39.08
	49.92
	27.82

	
	ಗ್ರಾಮೀಣ
	35.-65
	46.76
	24.22

	
	ನಗರ
	56.89
	65.96
	47.05

	ಮೈಸೂರು
	ಒಟ್ಟು
	34.98
	44.06
	25.42

	
	ಗ್ರಾಮೀಣ
	28.80
	37.61
	19.58

	
	ನಗರ
	59.39
	69.19
	48.02

	ರಾಯಚೂರು
	ಒಟ್ಟು
	21.25
	31.87
	10.61

	
	ಗ್ರಾಮೀಣ
	16.91
	27.04
	06.81

	
	ನಗರ
	40.22
	52.72
	27.44

	ಶಿವಮೊಗ್ಗ
	ಒಟ್ಟು
	36.86
	48.09
	24.99

	
	ಗ್ರಾಮೀಣ
	31.56
	43.04
	19.47

	
	ನಗರ
	61.57
	71.45
	50.99

	ತುಮಕೂರು
	ಒಟ್ಟು
	36.99
	48.79
	24.56

	
	ಗ್ರಾಮೀಣ
	34.42
	46.36
	21.94

	
	ನಗರ
	58.10
	68.12
	46.87

	ಉತ್ತರಕನ್ನಡ
	ಒಟ್ಟು
	50.18
	61.40
	38.66

	
	ಗ್ರಾಮೀಣ
	43.64
	55.19
	31.71

	
	ನಗರ
	67.66
	78.19
	57.01

ಕೋಷ್ಟಕ ೩.೧೪ – ಕರ್ನಾಟಕದಲ್ಲಿ ಪರಿಶಿಷ್ಟ ಪಂಗಡದ ಸಾಕ್ಷರತೆ : ೨೦೦೧
	ಜಿಲ್ಲೆಗಳು
	ಸಾಕ್ಷರತಾ ಪ್ರಮಾಣ

	
	ಪ್ರದೇಶ
	ಒಟ್ಟು
	ಪುರುಷರು
	ಮಹಿಳೆಯರು

	ಕರ್ನಾಟಕ ರಾಜ್ಯ
	ಒಟ್ಟು
	52.9
	63.8
	41.7

	
	ಗ್ರಾಮೀಣ
	47.3
	58.7
	35.6

	
	ನಗರ
	69.3
	78.3
	59.9

	ಬೆಳಗಾಂ
	ಒಟ್ಟು
	55.6
	69.3
	41.6

	
	ಗ್ರಾಮೀಣ
	51.6
	65.9
	37.1

	
	ನಗರ
	70.8
	82.6
	58.9

	ಬಾಗಲಕೋಟೆ
	ಒಟ್ಟು
	42.4
	56.6
	28.7

	
	ಗ್ರಾಮೀಣ
	38.4
	52.9
	24.5

	
	ನಗರ
	55.7
	68.7
	43.0

	ಬಿಜಾಪುರ
	ಒಟ್ಟು
	47.2
	61.7
	31.9

	
	ಗ್ರಾಮೀಣ
	43.8
	58.8
	28.3

	
	ನಗರ
	63.7
	76.2
	50.4

	ಗುಲ್ಬರ್ಗಾ
	ಒಟ್ಟು
	39.0
	50.7
	27.0

	
	ಗ್ರಾಮೀಣ
	33.5
	44.9
	21.9

	
	ನಗರ
	59.5
	71.4
	46.7

	ಬೀದರ್
	ಒಟ್ಟು
	52.4
	63.8
	40.2

	
	ಗ್ರಾಮೀಣ
	49.9
	61.5
	37.6

	
	ನಗರ
	68.0
	78.3
	56.9

	ರಾಯಚೂರು
	ಒಟ್ಟು
	38.8
	51.4
	26.1

	
	ಗ್ರಾಮೀಣ
	33.3
	46.1
	20.6

	
	ನಗರ
	57.4
	69.3
	45.2

	ಕೊಪ್ಪಳ
	ಒಟ್ಟು
	38.8
	52.0
	25.6

	
	ಗ್ರಾಮೀಣ
	36.1
	49.5
	22.7

	
	ನಗರ
	54.4
	66.6
	42.4

	ಗದಗ
	ಒಟ್ಟು
	48.4
	62.7
	33.7

	
	ಗ್ರಾಮೀಣ
	44.0
	58.6
	29.0

	
	ನಗರ
	60.8
	74.4
	46.8

	ಧಾರವಾಡ
	ಒಟ್ಟು
	61.2
	72.8
	49.3

	
	ಗ್ರಾಮೀಣ
	45.4
	59.1
	31.3

	
	ನಗರ
	71.9
	82.1
	61.4

	ಉತ್ತರ ಕನ್ನಡ
	ಒಟ್ಟು
	65.5
	75.2
	55.5

	
	ಗ್ರಾಮೀಣ
	60.5
	71.0
	49.9

	
	ನಗರ
	76.4
	84.7
	68.0

	ಹಾವೇರಿ
	ಒಟ್ಟು
	50.3
	62.8
	36.9

	
	ಗ್ರಾಮೀಣ
	47.7
	60.5
	34.0

	
	ನಗರ
	67.0
	– 77.7
	55.7

	ಬಳ್ಳಾರಿ
	ಒಟ್ಟು
	42.3
	55.5
	29.0

	
	ಗ್ರಾಮೀಣ
	36.9
	50.4
	23.4

	
	ನಗರ
	55.8
	68.0
	43.4

	ಚಿತ್ರದುರ್ಗ
	ಒಟ್ಟು
	52.8
	64.0
	40.9

	
	ಗ್ರಾಮೀಣ
	50.1
	61.7
	38.0

	
	ನಗರ
	70.9
	80.1
	61.2

	ದಾವಣಗೆರೆ
	ಒಟ್ಟು
	50.0
	61.2
	38.2

	
	ಗ್ರಾಮೀಣ
	46.6
	58.3
	34.6

	
	ನಗರ
	65.5
	74.7
	55.5

	ಶಿವಮೊಗ್ಗ
	ಒಟ್ಟು
	56.8
	66.9
	46.4

	
	ಗ್ರಾಮೀಣ
	52.2
	63.0
	41.1

	
	ನಗರ
	69.5
	77.9
	60.9

	ಉಡುಪಿ
	ಒಟ್ಟು
	70.1
	77.7
	62.8

	
	ಗ್ರಾಮೀಣ
	68.3
	75.9
	61.0

	
	ನಗರ
	79.1
	86.3
	71.9

	ಚಿಕ್ಕಮಗಳೂರು
	ಒಟ್ಟು
	54.6
	64.4
	44.8

	
	ಗ್ರಾಮೀಣ
	52.3
	62.4
	42.3

	
	ನಗರ
	69.8
	77.9
	61.5

	ತುಮಕೂರು
	ಒಟ್ಟು
	54.3
	64.9
	43.4

	
	ಗ್ರಾಮೀಣ
	52.0
	62.9
	40.7

	
	ನಗರ
	69.7
	77.7
	61.2

	ಕೋಲಾರ
	ಒಟ್ಟು
	53.0
	63.7
	42.1

	
	ಗ್ರಾಮೀಣ
	46.5
	58.1
	34.6

	
	ನಗರ
	78.1
	85.6
	70.6

	ಬೆಂಗಳೂರು
	ಒಟ್ಟು
	70.2
	78.1
	62.0

	
	ಗ್ರಾಮೀಣ
	59.0
	68.9
	48.8

	
	ನಗರ
	73.5
	80.8
	65.9

	ಬೆಂಗಳೂರು (ಗ್ರಾಮಾಂತರ)
	ಒಟ್ಟು
	55.3
	65.8
	44.6

	
	ಗ್ರಾಮೀಣ
	53.9
	64.5
	43.0

	
	ನಗರ
	64.0
	73.3
	54.2

	ಮಂಡ್ಯ
	ಒಟ್ಟು
	55.9
	65.6
	46.3

	
	ಗ್ರಾಮೀಣ
	53.0
	63.0
	43.1

	
	ನಗರ
	71.2
	79.0
	63.2

	ಹಾಸನ
	ಒಟ್ಟು
	53.6
	64.2
	43.1

	
	ಗ್ರಾಮೀಣ
	51.1
	61.9
	40.5

	
	ನಗರ
	72.4
	81.1
	63.5

	ದಕ್ಷಿಣ ಕನ್ನಡ
	ಒಟ್ಟು
	66.1
	73.9
	58.4

	
	ಗ್ರಾಮೀಣ
	61.9
	70.0
	53.9

	
	ನಗರ
	78.8
	85.9
	71.8

	ಕೊಡಗು
	ಒಟ್ಟು
	64.9
	73.5
	56.6

	
	ಗ್ರಾಮೀಣ
	63.3
	72.1
	54.7

	
	ನಗರ
	77.2
	83.3
	70.8

	ಮೈಸೂರು
	ಒಟ್ಟು
	54.0
	62.2
	45.5

	
	ಗ್ರಾಮೀಣ
	47.1
	55.5
	38.4

	
	ನಗರ
	73.7
	81.0
	66.1

	ಚಾಮರಾಜನಗರ
	ಒಟ್ಟು
	49.9
	57.3
	42.2

	
	ಗ್ರಾಮೀಣ
	47.4
	54.8
	39.6

	
	ನಗರ
	67.3
	74.1
	60.1


ಮೂಲ: ಸೆನ್ಸಸ್ ೧೯೯೧ ಮತ್ತು ಅಭಿವೃದ್ಧಿ ಅಧ್ಯಯನ ೨೦೦೫
ಕೋಷ್ಟಕ ೩.೧೫ – ಕರ್ನಾಟಕದಲ್ಲಿ ಪರಿಶಿಷ್ಟ ಪಂಗಡದ ಸಾಕ್ಷರತೆ : ೨೦೦೧
	ಜಿಲ್ಲೆಗಳು
	ಸಾಕ್ಷರತಾ ಪ್ರಮಾಣ

	
	ಪ್ರದೇಶ
	ಒಟ್ಟು
	ಪುರುಷರು
	ಮಹಿಳೆಯರು

	ಕರ್ನಾಟಕ ರಾಜ್ಯ
	ಒಟ್ಟು
	48.3
	59.7
	36.6

	
	ಗ್ರಾಮೀಣ
	45.3
	56.9
	33.3

	
	ನಗರ
	64.6
	74.4
	54.3

	ಬೆಳಗಾಂ
	ಒಟ್ಟು
	43.7
	57.8
	29.5

	
	ಗ್ರಾಮೀಣ
	40.9
	55.1
	26.5

	
	ನಗರ
	62.8
	75.9
	49.5

	ಬಾಗಲಕೋಟೆ
	ಒಟ್ಟು
	42.9
	57.3
	28.5

	
	ಗ್ರಾಮೀಣ
	40.9
	55.4
	26.5

	
	ನಗರ
	56.4
	70.5
	42.5

	ಬಿಜಾಪುರ
	ಒಟ್ಟು
	46.2
	59.7
	31.9

	
	ಗ್ರಾಮೀಣ
	43.5
	56.9
	29.2

	
	ನಗರ
	68.2
	82.4
	53.4

	ಗುಲ್ಬರ್ಗಾ
	ಒಟ್ಟು
	32.4
	43.8
	20.8

	
	ಗ್ರಾಮೀಣ
	29.4
	40.7
	18.0

	
	ನಗರ
	52.2
	64.7
	39,2

	ಬೀದರ್
	ಒಟ್ಟು
	48.7
	61.i
	35.6

	
	ಗ್ರಾಮೀಣ
	47.5
	60.0
	34.4

	
	ನಗರ
	65.0
	76.5
	52.6

	ರಾಯಚೂರು
	ಒಟ್ಟು
	29.0
	41.1
	16.9

	
	ಗ್ರಾಮೀಣ
	27.8
	39.9
	15.7

	
	ನಗರ
	41.8
	53.0
	30.1

	ಕೊಪ್ಪಳ
	ಒಟ್ಟು
	42.1
	57.5
	26.5

	
	ಗ್ರಾಮೀಣ
	41.1
	56.7
	25.3

	
	ನಗರ
	55.1
	68.3
	41.8

	ಗದಗ
	ಒಟ್ಟು
	57.7
	72.9
	42.1

	
	ಗ್ರಾಮೀಣ
	55.6
	71.0
	39.6

	
	ನಗರ
	69.2
	82.7
	55.1

	ಧಾರವಾಡ
	ಒಟ್ಟು
	54.5
	66.3
	42.0

	
	ಗ್ರಾಮೀಣ
	47.7
	60.2
	34.4

	
	ನಗರ
	65.6
	76.4
	54.4

	ಉತ್ತರ ಕನ್ನಡ
	ಒಟ್ಟು
	62.7
	71.8
	53.6

	
	ಗ್ರಾಮೀಣ
	60.2
	69.4
	5!.0

	
	ನಗರ
	72.8
	81.1
	64.2

	ಹಾವೇರಿ
	ಒಟ್ಟು
	58.7
	71.3
	45.2

	
	ಗ್ರಾಮೀಣ
	57.6
	70.5
	43.9

	
	ನಗರ
	69.4
	79.9
	.. 58.2

	ಬಳ್ಳಾರಿ
	ಒಟ್ಟು
	41.i
	53.4
	28.8

	
	ಗ್ರಾಮೀಣ
	37.9
	50.5
	25.1

	
	ನಗರ
	51.7
	62.8
	40.7

	ಚಿತ್ರದುರ್ಗ
	ಒಟ್ಟು
	53.9
	65.8
	41.5

	
	ಗ್ರಾಮೀಣ
	51.6
	63.7
	38.9

	
	ನಗರ
	71.9
	81.3
	61.9

	ದಾವಣಗೆರೆ
	ಒಟ್ಟು
	54.1
	64.8
	43.0

	
	ಗ್ರಾಮೀಣ
	52.2
	63.2
	40.7

	
	ನಗರ
	64.2
	72.8
	55.0

	ಶಿವಮೊಗ್ಗ
	ಒಟ್ಟು
	62.1
	7
[.4
	52.5

	
	ಗ್ರಾಮೀಣ
	57.7
	67.6
	47.6

	
	ನಗರ
	77.1
	84.5
	69.4

	ಉಡುಪಿ
	ಒಟ್ಟು
	69.6
	76.7
	62.8

	
	ಗ್ರಾಮೀಣ
	68.0
	75.3
	61.0

	
	ನಗರ
	79.3
	85.0
	73.8

	ಚಿಕ್ಕಮಗಳೂರು
	ಒಟ್ಟು
	58.8
	68.2
	49.4

	
	ಗ್ರಾಮೀಣ
	56.9
	66.4
	47.4

	
	ನಗರ
	17.5
	84.5
	69.8

	ತುಮಕೂರು
	ಒಟ್ಟು
	59.1
	70.3
	48.7

	
	ಗ್ರಾಮೀಣ
	57.7
	68.6
	46.4

	
	ನಗರ
	73.9
	81.8
	65.5

	ಕೋಲಾರ
	ಒಟ್ಟು
	47.8
	59.1
	36.2

	
	ಗ್ರಾಮೀಣ
	46.1
	57.5
	34.4

	
	ನಗರ
	68.2
	77.8
	58.3

	ಬೆಂಗಳೂರು
	ಒಟ್ಟು
	72.8
	80.1
	64.8

	
	ಗ್ರಾಮೀಣ
	58.4
	67.0
	49:3

	
	ನಗರ
	76.6
	83.4
	68.9

	ಬೆಂಗಳೂರು (ಗ್ರಾಮಾಂತರ)
	ಒಟ್ಟು
	56,2
	65.9
	46.0

	
	ಗ್ರಾಮೀಣ
	54.2
	63.9
	44.1

	
	ನಗರ
	70.9
	80.5.
	60.5

	ಮಂಡ್ಯ
	ಒಟ್ಟು
	54.6
	63.7
	45.4

	
	ಗ್ರಾಮೀಣ
	50.8
	60.2
	40.9

	
	ನಗರ
	68.6
	76.6
	61.0

	ಹಾಸನ
	ಒಟ್ಟು
	56.4
	67.3
	45.6

	
	ಗ್ರಾಮೀಣ
	54.0
	65.0
	43.0

	
	ನಗರ
	82.7
	90.2
	74.2

	ದಕ್ಷಿಣ ಕನ್ನಡ
	ಒಟ್ಟು
	72.9
	80.2
	65.7

	
	ಗ್ರಾಮೀಣ
	71.7
	79.3
	64.2

	
	ನಗರ
	80.7
	85.4
	75..5

	ಕೊಡಗು
	ಒಟ್ಟು
	40.4
	46.1
	34.6

	
	ಗ್ರಾಮೀಣ
	39.3
	45.0
	33.5

	
	ನಗರ
	78.9
	82.6
	74.9

	ಮೈಸೂರು
	ಒಟ್ಟು
	46.4
	55.1
	37.5

	
	ಗ್ರಾಮೀಣ
	41.9
	50.8
	32.9

	
	ನಗರ
	67.0
	75.3
	58.6

	ಚಾಮರಾಜನಗರ
	ಒಟ್ಟು
	41.5
	50.2
	32.8

	
	ಗ್ರಾಮೀಣ
	37.2
	45.6
	28.6

	
	ನಗರ
	58.7
	68.8
	48.7


ಮೂಲ: ಸೆನ್ಸಸ್ ೧೯೯೧ ಮತ್ತು ಅಭಿವೃದ್ಧಿ ಅಧ್ಯಯನ ೨೦೦೫
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ಕೃತಜ್ಞತೆಗಳು
ಹೈದರಾಬಾದ್ ಕರ್ನಾಟಕ ಅಧ್ಯಯನ ಪೀಠದಲ್ಲಿ ‘ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ’ ಎಂಬ ಯೋಜನೆಗೆ ಧನಸಹಾಯ ನೀಡಿ ಪ್ರೋತ್ಸಾಹಿಸಿದ ಹಿಂದಿನ ಕುಲಪತಿಗಳಾದ ಡಾ. ಎಚ್. ಜೆ. ಲಕ್ಕಪ್ಪಗೌಡ ಅವರಿಗೆ, ಆಗ ಕುಲಸಚಿವರಾಗಿದ್ದ ಡಾ. ಕೆ.ವಿ. ನಾರಾಯಣ ಅವರಿಗೆ ಕೃತಜ್ಞತೆಗಳು. ಈ ಅಧ್ಯಯನ ಯೋಜನೆಗೆ ಮುನ್ನುಡಿ ಬರೆದು ಹರಸಿದ ಕುಲಪತಿಗಳಾದ ಡಾ. ಬಿ.ಎ. ವಿವೇಕ ರೈ ಅವರಿಗೆ ಹಾಗೂ ಈ ಯೋಜನೆಗೆ ಆಡಳಿತಾತ್ಮಕ ಅನುಮೋದನೆ ನೀಡಿದ ಕುಲಸಚಿವರಾದ ಡಾ. ಕರೀಗೌಡ ಬೀಚನಹಳ್ಳಿ ಅವರಿಗೆ ಕೃತಜ್ಞತೆಗಳು.
ಈ ಅಧ್ಯಯನ ಹೆಚ್ಚು ಉಪಯುಕ್ತವಾಗುವಂತೆ ಚರ್ಚಿಸಿ ಉತ್ತಮ ಸಲಹೆಗಳನ್ನು ಸೂಚಿಸಿದ ಹಿರಿಯ ವಿದ್ವಾಂಸರಾದ ಡಾ. ಟಿ.ಆರ್. ಚಂದ್ರಶೇಖರ ಹಾಗೂ ಡಾ. ಎಂ. ಚಂದ್ರಪೂಜಾರಿ ಅವರಿಗೆ ಕೃತಜ್ಞತೆಗಳು. ಅಭಿವೃದ್ಧಿ ಅಧ್ಯಯನ ವಿಭಾಗದ ಅಧ್ಯಾಪಕರಾದ ಶ್ರೀ ಎ. ಶ್ರೀಧರ, ಶ್ರೀಮತಿ ಸಿದ್ಧಗಂಗಮ್ಮ ಮತ್ತು ಶ್ರೀ ಜನಾರ್ಧನ ಅವರು ಕ್ಷೇತ್ರಕಾರ್ಯ ಹಾಗೂ ಬರವಣಿಗೆಯ ಸಂದರ್ಭದಲ್ಲಿ ಅನೇಕ ಮಾಹಿತಿಗಳನ್ನು ನೀಡಿ ಈ ಅಧ್ಯಯನವನ್ನು ಪರಿಷ್ಕರಿಸಲು ಸಹಕರಿಸಿದ್ದಾರೆ. ಅವರಿಗೆ ಕೃತಜ್ಞತೆಗಳು.
ಈ ಅಧ್ಯಯನದ ಹಲವು ಹಂತಗಳಲ್ಲಿ ಶಿಕ್ಷಣ ಇಲಾಖೆಯ ಅಧಿಕಾರಿಗಳ ಸಹಕರಿಸಿದ್ದಾರೆ. ಅವರಿಗೆ ತುಂಬು ಹೃದಯದ ಕೃತಜ್ಞತೆಗಳು. ಈ ಅಧ್ಯಯನಕ್ಕೆ ಆರಿಸಿಕೊಂಡ ಎಸ್. ಕೆ. ಬೂದಿಹಾಳ, ಕಬ್ಬರಗಿ, ಯರೇಹಂಚಿನಾಳ ಮತ್ತು ಕೃಷ್ಣನಗರ ಈ ನಾಲ್ಕು ಪಂಚಾಯಿತಿಗಳ ಹಳ್ಳಿಗಳಿಗೆ ಭೇಟಿ ನೀಡಿದಾಗ ಅಲ್ಲಿನ ಗ್ರಾಮ ಪಂಚಾಯಿತು ಸದಸ್ಯರು, ಶಾಲಾ ಶಿಕ್ಷಕರು, ಶಾಲಾ ಮುಖ್ಯಸ್ಥರು, ಶಾಲಾಭಿವೃದ್ಧಿ ಸಮಿತಿ ಸದಸ್ಯರು ಹಾಗೂ ಪೋಷಕರು ಬೇಸರಗೊಳ್ಳದೆ ಮಾಹಿತಿ ನೀಡಿ, ಅನುಕೂಲಗಳನ್ನು ಒದಗಿಸಿ ಸಹಕರಿಸಿದ್ದಾರೆ. ಅವರಿಗೆ ವಿಶೇಷ ಕೃತಜ್ಞತೆಗಳು.
ಈ ಪ್ರಕಟಣೆಯನ್ನು ಚೆನ್ನಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಹಿ.ಚಿ. ಬೋರಲಿಂಗಯ್ಯ ಅವರಿಗೆ, ಪುಸ್ತಕದ ಪುಟವಿನ್ಯಾಸಗೊಳಿಸಿದ ಶ್ರೀ ಬಿ. ಸುಜ್ಞಾನಮೂರ್ತಿ ಅವರಿಗೆ, ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಕೆ.ಕೆ. ಮಕಾಳಿ ಅವರಿಗೆ, ಕರಡು ತಿದ್ದಿಕೊಟ್ಟ ಡಾ. ಶ್ರೀಧರರಾವ್ ಪಿಸ್ಸೆ ಅವರಿಗೆ ಡಿ.ಟಿ.ಪಿ ಮಾಡಿ ಜೆ. ಶಿವಕುಮಾರ್ ಕಂಪ್ಯೂಟರ್‌ನಲ್ಲಿ ಡಯಾಗ್ರಾಂ ಅಳವಡಿಸಿದ ಶ್ರೀನಿವಾದ ಕೆ. ಕಲಾಲ್ ಮತ್ತು ರೇಖಾಚಿತ್ರ ಬರೆದುಕೊಟ್ಟು ಶ್ರೀ ಶಶಿಕಾಂತ ಬಸರಿಕಟ್ಟಿ ಅವರಿಗೆ ಕೃತಜ್ಞತೆಗಳು.
ಡಾ. ಎಚ್. ಡಿ. ಪ್ರಶಾಂತ್
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೪. ಮಕ್ಕಳ ಶಿಕ್ಷಣ ಮತ್ತು ಬದಲಾಗುತ್ತಿರುವ ಪೋಷಕರ ಮನೋಭಾವ (೧)
ಪೋಷಕರು ತಮ್ಮ ಮಕ್ಕಳ ಶಿಕ್ಷಣದ ಬಗ್ಗೆ ಯಾವ ರೀತಿಯ ಮನೋಪ್ರವೃತ್ತಿ ಹೊಂದದ್ದಾರೆ ಎಂಬುದನ್ನು ಅರ್ಥಮಾಡಿಕೊಳ್ಳುವುದು ಈ ಅಧ್ಯಾಯ ಮೂಲ ಆಶಯ. ಪೋಷಕರು ಮಕ್ಕಳನ್ನು ಶಾಲೆಗೆ ಕಳುಹಿಸಲು ಹೊಂದಿರುವ ಮನೋಪ್ರವೃತ್ತಿ ಕುರಿತು ಎರಡು ವಾದಗಳು ಈಗಾಗಲೇ ಪ್ರಚಲಿತದಲ್ಲಿವೆ. ಒಂದು, ಶೈಕ್ಷಣಿಕ ಕ್ಷೇತ್ರದಲ್ಲಿ ನಡೆಯುತ್ತಿರುವ ಕೆಲವು ಸಂಶೋಧನೆಗಳು ಪೋಷಕರು ಮಕ್ಕಳನ್ನು ಶಾಲೆಗೆ ಕಳುಹಿಸಲು ಆಸಕ್ತಿ ಹೊಂದಿದ್ದಾರೆ ಎಂದು ವಾದಿಸುತ್ತಿವೆ. ಎರಡು, ಕೆಲವು ಸಂಶೋಧನೆಗಲು ಸೇರಿದಂತೆ, ದಿನಪತ್ರಿಕೆ ಹಾಗೂ ಇತರ ಮಾಧ್ಯಮಗಳಲ್ಲಿ ಪೋಷಕರು ಮಕ್ಕಳನ್ನು ಶಾಲೆಗೆ ಕಳುಹಿಸಲು ವಿಶೇಷ ಆಸಕ್ತಿ ತೋರಿಸುತ್ತಿಲ್ಲ ಎಂಬ ಅಭಿಪ್ರಾಯ ಆಗಿದ್ದಾಂಗೆ ಪ್ರಕಟವಾಗುತ್ತಿದೆ.
[1] ಅಲ್ಲದೆ ಪೋಷಕರು ಮಕ್ಕಳ ಶಿಕ್ಷಣಕ್ಕೆ ಆಸಕ್ತಿ ಹೊಂದಿಲ್ಲ ಎಂಬ ಬಹಳ ಸಾಮಾನ್ಯವಾದ ನಂಬಿಕೆಯು ಅಧಿಕಾರಶಾಹಿ ವರ್ಗ ಮತ್ತು ಅಧಿಕಾರಿದಲ್ಲಿ ಇರುವವರಲ್ಲಿದೆ. ಇದನ್ನು ಅವರು ನಮ್ಮಲ್ಲಿ ಸಾಕ್ಷರತೆ – ಶಾಲಾ ಭಾಗವಹಿಸುವಿಕೆ ಮಟ್ಟವು ಬಹಳ ಕಡಿಮೆ ಮಟ್ಟದಲ್ಲಿ ಇರುವುದಕ್ಕೆ ಪೂರಕವಾಗಿ ನೀಡುತ್ತಾರೆ. ಈ ಅಭಿಪ್ರಾಯಗಳು ಎಷ್ಟರ ಮಟ್ಟಿಗೆಸರಿ ಎಂಬುದನ್ನು ಅರ್ಥಮಾಡಿಕೊಳ್ಳಲು ಪ್ರಸ್ತುತ ಅಧ್ಯಾಯದಲ್ಲಿ ಪ್ರಯತ್ನಿಸಲಾಗಿದೆ. ಅಧ್ಯಯನದ ಅನುಕೂಲಕ್ಕಾಗಿ ಅಧ್ಯಾಯವನ್ನು ಮೂರು ಭಾಗವಾಗಿ ವಿಂಗಡಿಸಲಾಗಿದೆ. ಭಾಗ-೧ರಲ್ಲಿ ಮಕ್ಕಳ ಶಿಕ್ಷಣದ ಬಗ್ಗೆ ಪೋಷಕರು ಹೊಂದಿರುವ ಮನೋಪ್ರವೃತ್ತಿ ಮತ್ತು ಆ ಪ್ರವೃತ್ತಿಯಲ್ಲಿ ಇರುವ ಲಿಂಗ ತಾರತಮ್ಯದ ದೃಷ್ಟಿಕೋನವನ್ನು ವಿಶ್ಲೇಷಣೆ ಮಾಡಲಾಗಿದೆ. ಭಾಗ-೨ರಲ್ಲಿ ಶಿಕ್ಷಣಕ್ಕೂ, ವಿವಾಹಕ್ಕೂ, ಜಾತಿಗೂ ಇರುವ ಸಂಬಂಧ, ಅದರ ಸಾಮಾಜಿಕ ಆಯಾಮಗಳು ಮತ್ತು ಪ್ರೇರಕಾಂಶಗಳು ವಾಸ್ತವಿಕವಾಗಿ ಶಿಕ್ಷಣವನ್ನು ಎಷ್ಟರಮಟ್ಟಿಗೆ ಪ್ರಬಾವಿಸುತ್ತದೆ, ಹಾಗೂ ಶಾಲಾ ವ್ಯವಸ್ಥೆ ಮತ್ತು ಶೈಕ್ಷಣಿಕ ಭರವಸೆಗಳಿಗೆ ಸಂಬಂಧಿಸಿದ ವಿಶ್ಲೇಷಣೆ ಇದೆ. ಭಾಗ-೩ರಲ್ಲಿ ಪ್ರಾಥಮಿಕ ಶಿಕ್ಷಣ ಎಷ್ಟರ ಮಟ್ಟಿಗೆ ಉಚಿತ, ಶಾಲೆಯಿಂದ ಹೊರಗಿರುವ ಮಕ್ಕಳು ಯಾವ ರೀತಿ ಚಟುವಟಿಕೆಯಲ್ಲಿ ಭಾಗವಹಿಸುತ್ತಿದ್ದಾರೆ, ಸಮಾಜದ ಎಲ್ಲಾ ಜಾತಿ ವರ್ಗಗಳ ಜನರಿಗೆ ಶಾಲೆಗಳು ದೊರಕುತ್ತಿದೆಯೇ? ಎಂಬುದನ್ನು ಕುರಿತು ಚರ್ಚಿಸಲಾಗಿದೆ.
ಭಾಗ–೧
ಪೋಷಕರು ತಮ್ಮ ಮಕ್ಕಳ ಶಿಕ್ಷಣದ ಬಗ್ಗೆ ಯಾವ ರೀತಿಯ ಮನೋಪ್ರವೃತ್ತಿ ಹೊಂದಿದ್ದಾರೆ ಎಂಬುದನ್ನು ಈ ಭಾಗದಲ್ಲಿ ಚರ್ಚಿಸಲಾಗಿದೆ. ಪೋಷಕರು ಮಕ್ಕಳ ಶಿಕ್ಷಣಕ್ಕೆ ಆಸಕ್ತಿ ಹೊಂದಿಲ್ಲ ಎಂಬ ಬಹಳ ಸಾಮಾನ್ಯವಾದ ನಂಬಿಕೆಯು ಅಧಿಕಾರಶಾಹಿ ವರ್ಗ ಮತ್ತು ಅಧಿಕಾರದಲ್ಲಿ ಇರುವವರಲ್ಲಿದೆ. ಇದನ್ನು ಅವರು ನಮ್ಮಲ್ಲಿ ಸಾಕ್ಷರತೆ-ಶಾಲಾ ಭಾಗವಹಿಸುವಿಕೆ ಮಟ್ಟವು ಬಹಳ ಕಡಿಮೆ ಮಟ್ಟದಲ್ಲಿ ಇರುವುದಕ್ಕೆ ಪೂರಕವಾಗಿ ನೀಡುತ್ತಾರೆ.
ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣದಲ್ಲಿ ಭಾರತವು ತನ್ನ ಗುರಿಯನ್ನು ಸಾಧಿಸದೆ ಇರುವುದಕ್ಕೆ ಆಡಳಿತಶಾಹಿ ವರ್ಗ, ಅಧಿಕಾರದಲ್ಲಿ ಇರುವ ವರ್ಗ ಮತ್ತು ಯೋಜನಾಕಾರರ ನಂಬಿಕೆಗೆ ವಿರುದ್ಧವಾದ ಅಂಶವನ್ನು ಪ್ರಸ್ತುತ ಅಧ್ಯಯನ ಗುರುತಿಸಿದೆ. ಮಕ್ಕಳ ಶಿಕ್ಷಣದ ಬಗ್ಗೆ ಪೋಷಕರು ಹೊಂದಿರುವ ಉದಾಸಿನತೆಯು ವಿಶಾಲವಾಗಿದ್ದರೂ ಹೆಚ್ಚಿನ ಪೋಷಕರು ಮಕ್ಕಳ ಪ್ರಾಥಮಿಕ ಶಿಕ್ಷಣಕ್ಕೆ ಪ್ರಮುಖ ಆದ್ಯತೆಯನ್ನು ನೀಡಿದ್ದಾರೆ. ಉದಾಹರಣೆಗೆ ಶಿಕ್ಷಣ ಇಂದು ಅವಶ್ಯಕವೆ ಎಂಬ ಪ್ರಶ್ನೆಗೆ ಶೇಕಡ ೯೨.೩೬ರಷ್ಟು ಅವಶ್ಯಕ ಎಂದು ಹೇಳಿದ್ದಾರೆ, ಶೇಕಡ ೩.೨೪ರಷ್ಟು ಪೋಷಕರು ಯಾವುದೇ ಉತ್ತರ ನೀಡಲಿಲ್ಲ. ಶೇಕಡ ೪.೪೦ರಷ್ಟು ಪೋಷಕರು ನಿಖರವಾದ ಉತ್ತರವನ್ನು ನೀಡುವಲ್ಲಿ ವಿಫಲರಾಗಿದ್ದಾರೆ. ಗಂಡು ಮಕ್ಕಳಿಗೆ ಶಿಕ್ಷಣ ಪ್ರಮುಖವೆ ಅಥವಾ ಗಂಡು ಮಕ್ಕಳು ವಿದ್ಯಾವಂತರಾಗುವುದು ಪ್ರಾಮುಖ್ಯವೆ ಎಂಬ ಪ್ರಶ್ನೆಗೆ ಹೌದು ಎಂದು ಉತ್ತರ ನೀಡುವ ಪೋಷಕರ ಪ್ರಮಾಣ ಶೇಕಡ ೯೬.೯೦ರಷ್ಟಿದ್ದರೆ, ಈ ಪ್ರಶ್ನೆಗೆ ಶೇಕಡ ೩.೦೦ ಪೋಷಕರು ಯಾವುದೇ ಉತ್ತರ ನೀಡಲಿಲ್ಲ. ಆದರೆ ಶೇಕಡ ೧.೧೦ರಷ್ಟು ಪೋಷಕರು ಅಗತ್ಯವಿಲ್ಲ ಎಂದು ಉತ್ತರಿಸಿದ್ದಾರೆ. ಹೆಣ್ಣು ಮಕ್ಕಳಿಗೆ ಶಿಕ್ಷಣ ಅವಶ್ಯಕ ಎಂದು ಹೇಳುವ ಪೋಷಕರ ಪ್ರಮಾಣ ಶೇಕಡ ೮೮.೩೧ ಅಂಶಗಳಿಷ್ಟಿದೆ, ಈ ಪ್ರಶ್ನೆಗೆ ಶೇಕಡ ೬.೫೯ರಷ್ಟು ಪೋಷಕರು ಯಾವುದೇ ಉತ್ತರ ನೀಡಿಲ್ಲ. ಉಳಿದ ಶೇಕಡ ೫.೧೦ರಷ್ಟು ಪೋಷಕರು ಹೆಣ್ಣು ಮಕ್ಕಳಿಗೆ ಶಿಕ್ಷಣ ಬೇಡ ಎಂಬ ಅಭಿಪ್ರಾಯ ಹೊಂದಿದ್ದಾರೆ. ಇಲ್ಲಿ ಲಿಂಗತಾರತಮ್ಯದ ಅಂತರ ಶೇಕಡ ೦೮.೫೯ ಅಂಶಗಳಷ್ಟಿದೆ. ಬಹುತೇಕ ಪೋಷಕರು ತಮ್ಮ ಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಮಹತ್ವ ನೀಡುತ್ತಿರುವುದು ಸ್ಪಷ್ಟವಾಗುತ್ತದೆ. ಇದಕ್ಕೆ ಪೋಷಕರೆ ಕೆಲವು ಆಧಾರಗಳನ್ನು ಸಹ ನೀಡುತ್ತಾರೆ. ಈ ಕಾಲದಲ್ಲಿ ವಿದ್ಯಾಭ್ಯಾಸವಿಲ್ಲದೆ ಏನನ್ನು ಮಾಡಲು ಸಾಧ್ಯವಿಲ್ಲ. ನೌಕರಿ ಸಿಗದೆ ಇದ್ದರೂ, ದಿನನಿತ್ಯದ ಆಗು ಹೋಗುಗಳಿಗೆ ಮತ್ತು ಕುಟುಂಬದ ವ್ಯವಹಾರಕ್ಕೆ ಪ್ರಾಥಮಿಕ ಶಿಕ್ಷಣದ ಅವಶ್ಯಕೆತ ಇದೆ ಎಂದು ಹೇಳುವವರ ಸಂಖ್ಯೆ ಕಡಿಮೆ ಇಲ್ಲ. ಇದನ್ನು ಸರಳವಾಗಿ ಅಲ್ಲ ಗಳೆಯಲು ಸಾಧ್ಯವಿಲ್ಲ. ಇದು ವಾಸ್ತವ ಸಂಗತಿ.

ಪೋಷಕರಲ್ಲಿ ಶಿಕ್ಷಣದ ಬಗ್ಗೆ ಇರುವ ಮನೋಭಾವನೆಯ ವಿಭಿನ್ನತೆಯು, ನಿರ್ದಿಷ್ಟವಾಗಿ ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಭಿನ್ನವಾಗಿದೆ. ಅಲ್ಲದೇ ಗಂಡು ಮಕ್ಕಳ ಶಿಕ್ಷಣಕ್ಕಿಂತಲೂ ಅತ್ಯಂತ ಕಡಿಮೆ ಮಹತ್ವವನ್ನು ನೀಡುವ ಕುಟುಂಬಗಳನ್ನು ವಿಶೇಷವಾಗಿ ಮುಸ್ಲಿಂರಲ್ಲಿ ಕಾಣಬಹುದು (ಪ್ರೋಬ್ ೧೯೯೯). ಇದರಿಂದ ಸ್ಪಷ್ಟವಾಗುವ ಅಂಶ, ಶಿಕ್ಷಣದ ಬಗ್ಗೆ ಇರುವ ಸಾಮಾನ್ಯ ಪ್ರವೃತ್ತಿಯು ಒಂದೇ ಆಗಿರದೇ ವಿಭಿನ್ನವಾಗಿದೆ ಎಂಬುದು. ಹೀಗಾಗಿ ಪೋಷಕರಲ್ಲಿ ಇರುವ ವಿಭಿನ್ನತೆಯು ವಿಭಿನ್ನ ಕಾರಣಗಳಿಂದ ಹುಟ್ಟಿದವು ಎಂದು ಹೇಳಬಹುದು. ಈ ದ್ವಂದ್ವದ ನಡುವೆಯು ನಮ್ಮ ಅಧ್ಯಯನಕ್ಕೆ ಮಾದರಿಯಾಗಿ ಆಯ್ಕೆ ಮಾಡಿಕೊಂಡ ಬಹುತೇಕ ಕುಟುಂಬಗಳು ಮತ್ತು ಪೋಷಕರು ತಮ್ಮ ಮಕ್ಕಳಿಗೆ ಉತ್ತಮ ಶಿಕ್ಷಣ ದೊರಕಬೇಕು ಎಂಬುದರ ಬಗ್ಗೆ ಆಸಕ್ತಿ ತೋರಿಸಿದ್ದಾರೆ. ನಮ್ಮ ಗಮನಕ್ಕೆ ಬಂದ ಮತ್ತೊಂದು ಅಂಶವೆಂದರೆ ಕೆಲವು ಗ್ರಾಮಸ್ಥರು ಮತ್ತು ಪೋಷಕರು ಶಾಲೆಯಿಂದಲೇ ತಮ್ಮ ಮಕ್ಕಳಿಗೆ ಸ್ಪಷ್ಟವಾದ ಎಲ್ಲಾ ಕುಶಲತೆಯು ಬರುತ್ತದೆ ಎಂಬುದನ್ನು ಯಾವಾಗಲೂ ಹೇಳಲು ಸಾಧ್ಯವೇ ಇಲ್ಲ ಎಂಬ ಅಭಿಪ್ರಾಯವನ್ನು ಸಹ ವ್ಯಕ್ತಪಡಿಸಿದ್ದಾರೆ. ಈ ಎಲ್ಲಾ ವಿಷಯಗಳನ್ನು ವಿಶದವಾಗಿ ಮುಂದೆ ಚರ್ಚಿಸಲಾಗಿದೆ.

ಸಾಮಾನ್ಯವಾಗಿ ಮಕ್ಕಳ ಶಿಕ್ಷಣ ಕುರಿತು ಪೋಷಕರು ಹೆಚ್ಚಿನ ಆಸಕ್ತಿ ಹೊಂದಿದ್ದಾರೆ ಎಂಬುದು ನಮಗೆ ಈಗಾಗಲೇ ತಿಳಿದಿದೆ. ಅದರಲ್ಲಿಯು ಶೈಕ್ಷಣಿಕವಾಗಿ ಬಹಳ ನಿಧಾನವಾದ ಪ್ರಗತಿ ಸಾಧಿಸುತ್ತಿರುವ ಪ್ರದೇಶ ಹಾಗೂ ರಾಜ್ಯಗಳಲ್ಲಿ ಕೂಡ ಪೋಷಕರ ಆಸಕ್ತಿ ಸ್ವಲ್ಪಮಟ್ಟಿಗೆ ಹೆಚ್ಚಾಗಿಯೇ ಇದೆ. ಶಿಕ್ಷಣವನ್ನು ಆಧುನಿಕ ಸಮಾಜದಲ್ಲಿ ಯಾರು ಕಡೆಗಣಿಸಲಾಗುವುದಿಲ್ಲ ಎಂದು ಅನೇಕ ಪೋಷಕರು ಸ್ಪಷ್ಟವಾಗಿ ಹೇಳುತ್ತಾರೆ. ನಮ್ಮ ಅಧ್ಯಯನದ ಉದಾಹರಣೆಗಳನ್ನು ಹೇಳುವುದಾದರೆ, ಅನಕ್ಷರಸ್ಥರಾಗಿದ್ದರೆ ದಿನ ನಿತ್ಯದ ಬದುಕಿನಲ್ಲಿ ಅನೇಕ ತೊಂದರೆಗಳನ್ನು ಎದುರಿಸಬೇಕಾಗುತ್ತದೆ. ಓದು ಬರಹ ಬರುವ ಒಬ್ಬರು ಮನೆಯಲ್ಲಿ ಇದ್ದರ ಹೊರಗಿನ ಪ್ರಪಂಚದ ಜೊತೆ ವ್ಯವಹರಿಸುವುದು ಸರಳ. ಈ ಪ್ರಪಂಚದಲ್ಲಿ ಅನಕ್ಷರಸ್ಥರನ್ನು ನಂಬಿಸಿ, ಬೇಗನೆ ಮೋಸ ಮಾಡುವವರು ಹೆಚ್ಚಾಗಿದ್ದಾರೆ. ಅನಕ್ಷರಸ್ಥರು ಒಂದು ಪ್ರಾಣಿಗಿಂತಲೂ ಕಡೆ ಎಂದು ಕ್ಷೇತ್ರಕಾರ್ಯದ ಸಂದರ್ಭದಲ್ಲಿ ನಾವು ಸಂದರ್ಶನ ನಡೆಸಿದ ಬಹುತೇಕರು ಹೇಳುತ್ತಾರೆ.
ಪೋಷಕರಲ್ಲಿ ಮಕ್ಕಳನ್ನು ಶಾಲೆಗೆ ಕಳುಹಿಸುವ ಮತ್ತು ಅವರ ಶಿಕ್ಷಣ ಕುರಿತು ಹೆಚ್ಚಾಗಿರುವ ಆಸಕ್ತಿಯಿಂದ ಶಾಲೆಗೆ ದಾಖಲಾಗದ ಮಕ್ಕಳ ಸಂಖ್ಯೆಯು ಅತಿ ವೇಗವಾಗಿ ಕಡಿಮೆಯಾಗುತ್ತದೆ. ಇದು ರಾಷ್ಟ್ರೀಯ ಮಾದರಿ ಸಮೀಕ್ಷೆ (ಎನ್.ಎಸ್.ಎಸ್)ಯ ವರದಿಗಳು, ಶೈಕ್ಷಣಿಕ ವರದಿಗಳು ಮತ್ತು ಪ್ರತಿವರ್ಷ ನಡೆಯುವ ಮಕ್ಕಳ ಜನಗಣತಿಯಿಂದ ತಿಳಿಯುತ್ತದೆ. ಬಿಮಾರು (ಬಿಹಾರ, ಮಧ್ಯಪ್ರದೇಶ, ಉತ್ತರ ಪ್ರದೇಶ ಮತ್ತು ರಾಜಾಸ್ಥಾನ) ರಾಜ್ಯಗಳಲ್ಲಿ ೧೯೮೦-೯೦ರ ದಶಖದಲ್ಲಿ ೬-೧೪ ವಯೋಮಾನದ ಸುಮಾರು ಅರ್ಧದಷ್ಟು ಮಕ್ಕಳು ಶಾಲೆಗೆ ದಾಖಲಾಗುತ್ತಿರಲಿಲ್ಲ. (ಆರ್. ಗೋವಿಂದ, ೧೯೯೭). ೧೯೯೬ರ ಸೆಪ್ಟಂಬರ್‌ನಿಂದ ಡಿಸೆಂಬರ್ ೧೯೯೬ರವರೆಗೆ ಭೀಮಾರು ರಾಜ್ಯದ ೬-೧೪ ವಯೋಮಾನದ ಮಕ್ಕಳು ಶಾಲೆಗೆ ದಾಖಲಾಗದೆ ಇರುವ ಪ್ರಮಾಣ ಶೇಕಡ ೧೯ಕ್ಕಿಂತಲೂ ಕಡಿಮೆ (ಪ್ರೋಬ್, ೧೯೯೯) ಕರ್ನಾಟಕದಲ್ಲಿ ೧ ರಿಂದ ೪ನೇ ತರಗತಿಗೆ ೧೯೫೯-೬೦ರಲ್ಲಿ ೨-೩ ಮಿಲಿಯನ್ ಮಕ್ಕಳು ಶಾಲೆಗೆ ನೊಂದಣಿಯಾಗಿದ್ದರೆ, ೨೦೦೧-೦೨ರಲ್ಲಿ ೮.೫ ಮಿಲಿಯನ್‌ಗೆ ಏರಿಕೆಯಾಗಿದೆ. ೨೦೦೪ರ ಫೆಬ್ರವರಿಯಲ್ಲಿ ನಡೆಸಿದ ಮಕ್ಕಳ ಜನಗಣತಿ ಪ್ರಕಾರ ೬-೧೪ ವಯೋಮಾನದ ಮಕ್ಕಳು ಶಾಲೆಗೆ ದಾಖಲಾಗದೆ ಇರುವ ಮಕ್ಕಳ ಪ್ರಮಾಣಶೇಕಡ ೩.೧೨ರಷ್ಟಿದೆ. ಈ ಅಂಕಿ-ಸಂಖ್ಯೆಗಳು ೬-೧೪ ವಯೋಮಾನದ ಮಕ್ಕಳು ಶಾಲೆಗೆ ದಾಖಲಾಗದೆ ಇರುವುದು ವರ್ಷದಿಂದ ವರ್ಷಕ್ಕೆ ಕಡಿಮೆಯಾಗುತ್ತಿರುವ ಸೂಚನೆ ನೀಡುತ್ತವೆ. ಇದನ್ನು ಹೀಗೂ ಹೇಳಬಹುದು. ಅಂದರೆ ಇಂದು ಬಹುತೇಕ ಪೋಷಕರು ಮಕ್ಕಳಿಗೆ ಶಾಲೆಗೆ ದಾಖಲಾಗುವ ಅವಕಾಶ ಕೊಡುತ್ತಿದ್ದಾರೆ.
ಹೀಗೆ ಇನ್ನು ಅನೇಕ ಸೂಚನೆಗಳು ಪೋಷಕರು ತಮ್ಮ ಮಕ್ಕಳ ಶಿಕ್ಷಣದ ಬಗ್ಗೆ ಹೆಚ್ಚಿನ ಆಸಕ್ತಿ ತೋರಿಸುತ್ತಿರುವುದು ನಮ್ಮ ಗಮನಕ್ಕೆ ಬರುತ್ತವೆ. ಇಲ್ಲಿ ನಮ್ಮ ಅಧ್ಯಯನದ ಉದಾಹರಣೆ ವಿವರಿಸುವುದಾದರೆ, ನಾವು ಅಧ್ಯಯನ ನಡೆಸಿದ ಶೇಕಡ ೮೭.೯೭ರಷ್ಟು ಕುಟುಂಬಗಳ ಪೋಷಕರು ಎಲ್ಲಾ ಮಕ್ಕಳಿಗೂ ಶಿಕ್ಷಣ ಉಚಿತ ಕಡ್ಡಾಯ ಮಾಡಿರುವುದು ಸರಿ ಎಂದು ಹೇಳಿದ್ದಾರೆ. ಶೇಕಡ ೧೨.೦೩ರಷ್ಟು ಪೋಷಕರು ಈ ಪ್ರಶ್ನೆಗೆ ಯಾವುದೇ ಉತ್ತರವನ್ನು ನೀಡಲಿಲ್ಲ. ಇದರ ಅರ್ಥ ಇವರು ಕಡ್ಡಾಯ ಪ್ರಾಥಮಿಕ ಶಿಕ್ಷಣ ಬೇಡ ಎಂಬ ಮನೋಭಾವನೆಯನ್ನು ಹೊಂದಿದ್ದಾರೆ ಎಂದು ಅಲ್ಲ. ಅವರಿಗೆ ಕಡ್ಡಾಯ ಪ್ರಾಥಮಿಕ ಶಿಕ್ಷಣ ಎಂದರೆ ಏನು ಎಂಬುದು ತಿಳಿಯದ ಕಾರಣ ಅವರು ಈ ಉತ್ತರ ನೀಡಿದ್ದಾರೆ. ಆರ್ಥಿಕವಾಗಿ ಸ್ವಲ್ಪ ಉತ್ತಮ ಸ್ಥಿತಿಯಲ್ಲಿ ಇರುವವರು ಮತ್ತು ಸಾಮಾಜಿಕವಾಗಿ ಪ್ರಬಲವಾಗಿರುವ ಕೆಲವರು ಉತ್ತಮ ಗುಣಮಟ್ಟದ ಶಿಕ್ಷಣಕ್ಕಾಗಿ ತಮ್ಮ ಮಕ್ಕಳನ್ನು ಖಾಸಗಿ ಶಾಲೆಗಳಿಗೆ ಕಳುಹಿಸುವ ಆಸಕ್ತಿ ಹೊಂದಿದ್ದಾರೆ. ಉತ್ತಮ ಗುಣಮಟ್ಟದ ಶಿಕ್ಷಣಕ್ಕಾಗಿ ತಮ್ಮ ಮಕ್ಕಳನ್ನು ಖಾಸಗಿ ಶಾಲೆಗಳಿಗೆ ಕಳುಹಿಸುವ ಆಸಕ್ತಿ ಹೊಂದಿದ್ದಾರೆ. ಉತ್ತಮ ಗುಣಮಟ್ಟದ ಶಿಕ್ಷಣ ನೀಡುವ ಉದ್ದೇಶದಿಂದ ಅನೇಕ ರಾಜ್ಯ ಸರ್ಕಾರಗಳು ಪ್ರಾಥಮಿಕ ಶಿಕ್ಷಣದಲ್ಲಿ ಗುಣಮಟ್ಟದ ಶಿಕ್ಷಣಕ್ಕೆ ವಿವಿಧ ಕಾರ್ಯಕ್ರಮಗಳನ್ನು ಜಾರಿಗೆ ತಂದಿವೆ. ಈ ನಿಟ್ಟಿನಲ್ಲಿ ಶಾಲಾ ಸೌಲಭ್ಯಗಳು ಇಲ್ಲದ ಜನವಸತಿ ನೆಲೆಗಳಲ್ಲಿ, ಅದರಲ್ಲಿಯೂ ಬುಡಕಟ್ಟಿನ ಜನರು ಹೆಚ್ಚಾಗಿ ವಾಸವಾಗಿರುವ ಪ್ರದೇಶಗಳಲ್ಲಿ ಶಾಲೆಗಳನ್ನು ತೆರೆಯಲಾಗಿದೆ. ವಿಶೇಷವಾಗಿ ಮಧ್ಯಪ್ರದೇಶ ಸರ್ಕಾರವು ಬುಡಕಟ್ಟಿನ ಜನ ವಸತಿ ನೆಲೆಗಳಿಂದ ಶಾಲಾ ಸೌಲಭ್ಯ ಒದಗಿಸಿ ಎಂಬ ಮನವಿಯನ್ನು ೧೯೯೬-೯೭ನೆಯ ಶೈಕ್ಷಣಿಕ ವರ್ಷದಲ್ಲಿ ಸುಮಾರು ೧೫,೦೦೦ಕ್ಕೂ ಹೆಚ್ಚಿನ ಅರ್ಜಿಗಳನ್ನು ಸ್ವೀಕರಿಸಿದೆ (ಪ್ರೋಬ್. ೧೯೯೯). ಇದೇ ರೀತಿಯಲ್ಲಿ ವಿವಿಧ ರಾಜ್ಯ ಸರ್ಕಾರಗಲು ಸಹ ಪ್ರಾಥಮಿಕ ಶಿಕ್ಷಣದ ಬೇಡಿಕೆ ಇರುವ ಪ್ರದೇಶದಲ್ಲಿ ಶಾಲೆಗಳನ್ನು ತೆರೆದಿವೆ. ಶಾಲೆಯನ್ನು ಪೂರ್ಣ ಪ್ರಮಾಣದಲ್ಲಿ ತೆರೆಯಲು ಸಾಧ್ಯವಾಗದೇ ಇರುವ ಸ್ಥಳ ಅಥವಾ ಜನವಸತಿ ನೆಲೆಗಳಲ್ಲಿ ಮೊಬೈಲ್ ಶಾಲೆಗಳನ್ನು ಹಾಗೂ ವಿವಿಧ ಔಪಚಾರಿಕ ಮತ್ತು ಅನೌಪಚಾರಿಕ ಕಾರ್ಯಗಳನ್ನು ಜಾರಿಗೆ ತಂದಿವೆ. ಆ ಮೂಲಕ ಜನರ ಶಿಕ್ಷಣದ ಬೇಡಿಕೆಯನ್ನು ಪೂರೈಸಲು ಹಾಗೂ ಶೈಕ್ಷಣಿಕ ಅಭಿವೃದ್ಧಿ ಸಾಧಿಸಲು ಸರ್ಕಾರಗಳು ಪ್ರಯತ್ನಿಸುತ್ತಿವೆ.
ಮಕ್ಕಳ ಶಿಕ್ಷಣದ ಬಗ್ಗೆ ಪೋಷಕರ ಆಸಕ್ತಿಯು ವಿವಿಧ ಸಾಮಾಜಿಕ ಗುಂಪುಗಳ ನಡುವೆ ಅಷ್ಟೇನು ವ್ಯತ್ಯಾಸಗಳು ಕಂಡುಬಂದಿವೆ. ಬಹುತೇಕ ಪೋಷಕರು (ತಂದೆ ಅಥವಾ ತಾಯಿ) ಗಂಡು ಮಗುವಿಗೆ ಶಿಕ್ಷಣ ನೀಡಲು ಹೆಚ್ಚಿನ ಕಾಳಜಿಯನ್ನು ಹೊಂದಿದ್ದಾರೆ. ಆದರೆಅದೇ ಆಸಕ್ತಿಯನ್ನು ಹೆಣ್ಣು ಮಗುವಿನ ಶಿಕ್ಷಣದ ಬಗ್ಗೆ ಹೊಂದಿಲ್ಲ. ಇದನ್ನು ನಮ್ಮ ಅಧ್ಯಯನದ ಅನುಭವದಿಂದ ಸ್ಪಷ್ಟಪಡಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ. ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ಶೇಕಡ ೧.೦೦ ರಷ್ಟು ಪೋಷಕರು ಮಾತ್ರ ಬಾಲಕರಿಗೆ ಉನ್ನತ ಶಿಕ್ಷಣ ಪ್ರಮುಖವಲ್ಲ ಎಂದು ಹೇಳಿದರೆ, ಶೇಕಡ ೯೦.೦೦ ರಷ್ಟು ಪೋಷಕರು ಬಾಲಕಿಯರಿಗೆ ಹೆಚ್ಚಿನ ಶಿಕ್ಷಣ ಕೊಡಿಸುವುದು ಪ್ರಮುಖವಲ್ಲ ಎಂದು ಹೇಳಿದ್ದಾರೆ. ಅದೇ ರೀತಿ ಎಲ್ಲಿಯವರೆಗೆ ನಿಮ್ಮ ಗಂಡು ಮಗುವನ್ನು ಅಥವಾ ಹೆಣ್ಣುಮಗುವನ್ನು ವಿದ್ಯಾಭ್ಯಾಸ ಮಾಡಿಸಲು ಆಸಕ್ತಿ ಹೊಂದಿದ್ದೀರಿ ಎಂಬ ಪ್ರಶ್ನೆಗೆ, ಗಂಡು ಮಕ್ಕಳಿಗೆ ಎಲ್ಲಿಯವರೆಗೆ ಸಾಧ್ಯವೋ ಅಲ್ಲಿಯವರೆಗೆ ನಿಮ್ಮ ಗಂಡು ಮಗುವನ್ನು ಅಥವಾ ಹೆಣ್ಣುಮಗುವನ್ನು ವಿದ್ಯಾಭ್ಯಾಸ ಮಾಡಿಸಲು ಆಸಕ್ತಿ ಹೊಂದಿದ್ದೀರಿ ಎಂಬ ಪ್ರಶ್ನೆಗೆ, ಗಂಡು ಮಕ್ಕಳಿಗೆ ಎಲ್ಲಿಯವರೆಗೆ ಸಾಧ್ಯವೋ ಅಲ್ಲಿಯವರೆಗೆ ವಿದ್ಯಾಭ್ಯಾಸ ಕೊಡಿಸಲು ಶೇಕಡ ೮೦.೦೦ರಷ್ಟು ಪೋಷಕರು ಆಸಕ್ತಿ ಹೊಂದಿದ್ದಾರೆ. ಹೆಣ್ಣು ಮಕ್ಕಳಿಗೆ ಹತ್ತನೆಯ ತರಗತಿಯವರೆಗೆ ಮಾತ್ರ ವಿದ್ಯಾಭ್ಯಾಸ ಕೊಡಿಸಲು ಶೇಕಡ ೬೬.೦೯ರಷ್ಟು ಪೋಷಕರು ಆಸಕ್ತಿ ಹೊಂದಿದ್ದಾರೆ. ಇನ್ನು ಉಳಿದ ಶೇಕಡ ೩೩.೯೦ರಷ್ಟು ಪೋಷಕರು ಹೆಣ್ಮು ಮಕ್ಕಳನ್ನು ತಮ್ಮ ಗ್ರಾಮದ ಶಾಲೆಯಲ್ಲಿ ತರಗತಿಗಳು ಇರುವವರೆಗೆ ವಿದ್ಯಾಭ್ಯಾಸ ಕೊಡಿಸಲು ಆಸಕ್ತರಾಗಿದ್ದಾರೆ. ಹೀಗೆ ಬಾಲಕರಿಗೆ ಮತ್ತು ಬಾಲಕಿಯರಿಗೆ ವಿದ್ಯಾಭ್ಯಾಸ ನೀಡುವಾಗ ಇರುವ ಲಿಂಗತಾರತಮ್ಯದ ಸೂಚನೆಗಳು ನಾವು ಸಂಗ್ರಹಿಸಿದ ಪರಿಣಾತ್ಮಕ ಮತ್ತು ಗುಣಾತ್ಮಕ ಮಾಹಿತಿಗಳಿಂದ ದೊರಕುತ್ತವೆ.
ಹೀಗೆ ಹೆಣ್ಣು ಮತ್ತು ಗಂಡು ಮಕ್ಕಳಿಗೆ ಶಿಕ್ಷಣ ನೀಡುವಲ್ಲಿ ಪೋಷಕರು ಹೊಂದಿರುವ ಲಿಂಗ ತಾರತಮ್ಯ ಮನೋಭಾವನೆಯ ಉದ್ದೇಶವನ್ನು ಬಿಡಿ ಬಿಡಿಯಾಗಿ ಅವರ ದೃಷ್ಟಿಕೋನದಿಂದಲೇ ಹೇಗೆ ಬಾಲಕಿಯರ ಮತ್ತು ಬಾಲಕರ ಶಿಕ್ಷಣ ಬೇರೆ ಬೇರೆ ವಿಷಯಗಳು ಮತ್ತು ಆ ವಿಷಯಗಳು ಪ್ರೇರೇಪಿಸುವ ಅಂಶಗಳನ್ನು ಕುರಿತು ಮುಂದೆ ಚರ್ಚಿಸಲಾಗಿದೆ.
೪.೧ ಗಂಡು ಮಕ್ಕಳ ಶಿಕ್ಷಣಕ್ಕೆ ಪ್ರೇರಕಾಂಶಗಳು
ಏಕೆ ಗಂಡು ಮಗುವಿನ ಶಿಕ್ಷಣಕ್ಕೆ ಹೆಚ್ಚಿನ ಒಲವು ಹೊಂದಿದ್ದಾರೆ ಎಂಬ ಪ್ರಶ್ನೆಗೆ ಬರುತೇಕ ಪೋಷಕರು ಇದಕ್ಕೆ ನೀಡುವ ಕಾರಣ ಆರ್ಥಿಕವಾದುದು. ನಾವು ಅಧ್ಯಯನ ನಡೆಸಿರುವ ಕುಟುಂಬಗಳ ಪೋಷಕರು ನಮ್ಮ ಗಂಡು ಮಗುವಿಗೆ ಹೆಚ್ಚಿನ ವಿದ್ಯಾಭ್ಯಾಸ ನೀಡಿದರೆ ನೌಕರಿ ಸಿಗುವ ಅವಕಾಶಗಳು ಹೆಚ್ಚಾಗುತ್ತವೆ ಎಂದು ಹೇಳಿದ್ದಾರೆ.
ದಲಿತ ಸಮುದಾಯಕ್ಕೆ ಸೇರಿದ ಪೋಷಕರೊಬ್ಬರು ಗಂಡು ಮಗುವಿಗೆ ಶಿಕ್ಷಣ ದೊರೆತರೆ ಅವನಿಗೆ ಉದ್ಯೋಗ ಸಿಗಬಹುದು. ಇಲ್ಲವೇ ವ್ಯಾಪಾರ ಮಾಡಬಹುದು, ಅಥವಾ ಅಂಗಡಿ ನಡೆಸಬಹುದು. ಹೈನುಗಾರಿಕೆ ಹಾಗೂ ಕೃಷಿ ಸಂಬಂಧಿತ ಕಸುಬುಗಳನ್ನು ವೈಜ್ಞಾನಿಕವಾಗಿ ಕೈಗೊಳ್ಳಬಹುದು. ಹೀಗೆ ಯಾವುದೋ ಒಂದು ವೃತ್ತಿಯ ಮೂಲಕ ಉತ್ತಮ ಜೀವನ ನಡೆಸಬಹುದು ಎಂದು ಹೇಳುತ್ತಾರೆ. ಶಿಕ್ಷಣಕ್ಕೆ ಉದ್ಯೋಗಾಧಾರಿತ ಪ್ರೇರಣೆ ಇರುವ ಅಂಶವನ್ನು ಈಗಾಗಲೇ ನಡೆದಿರುವ ಅನೇಕ ಅಧ್ಯಯನಗಳು ಗುರುತಿಸಿವೆ. ಕೇವಲ ಈ ರೀತಿಯ ಆರ್ಥಿಕ ಪ್ರೇರಕ ಅಂಶವು ಸಂಕುಚಿತ ಮತ್ತು ಭೌತಿಕ (ಮ್ಯೆಟೀರಿಯಲ್ಸಿಟಿಕ್) ಪ್ರೇರಣೆ. ಈ ರೀತಿಯ ಅಭಿವೃದ್ಧಿಯಾಗಲು ಇರುವ ಸಾಮಾಜಿಕ ಒತ್ತಡಕ್ಕೆ ಇರುವ ಕಾರಣವೆಂದರೆ, ಬಹುತೇಕ ಪೋಷಕರು ಶಿಕ್ಷಣಕ್ಕೆ ಇರುವ ಆರ್ಥಿಕ ಮೌಲ್ಯವೇ ಪ್ರಮುಖ ಎಂದು ತಿಳಿದಿರುವುದು. ಈ ಶಂಕೆಯನ್ನು ಸರಳವಾಗಿ ಅರ್ಥಮಾಡಿಕೊಳ್ಳಬಹುದು. ಆದರೆ ಶಿಕ್ಷಣಕ್ಕೆ ಇರುವ ಆರ್ಥಿಕೇತರ ಮೌಲ್ಯಗಳನ್ನು ಅರ್ಥಮಾಡಿಕೊಳ್ಳದೆ ಇರುವುದು. ಆದರೆ ಶಿಕ್ಷಣಕ್ಕೆ ಇರುವ ಆರ್ಥಿಕೇತರ ಮೌಲ್ಯಗಳನ್ನು ಅರ್ಥಮಾಡಿಕೊಳ್ಳದೆ ಇರುವುದು. ಇದೇ ಸಮಯದಲ್ಲಿ ಶಿಕ್ಷಣಕ್ಕೆ ಇರುವ ಆರ್ಥಿಕ ಆಯಾಮಗಳನ್ನು ಸರಾಸಗಟಾಗಿ ತಳ್ಳಿಹಾಕಲು ಯಾವುದೇ ಆಧಾರಗಳು ಇಲ್ಲ. ಉತ್ತಮ ಉದ್ಯೋಗಾವಕಾಶಕ್ಕೆ ಆರ್ಥಿಕವಾಗಿ ಹಿಂದುಳಿದ ಪೋಷಕರು ಹಾತೊರೆಯುವುದು ಒಳ್ಳೆಯ ಕಾರಣಕ್ಕಾಗಿ. ಇದಕ್ಕೆ ಶಿಕ್ಷಣ ಸಹಾಯಕ ಮಾಡುತ್ತದೆ ಎಂಬುದು ಅವರ ನಂಬಿಕೆ.
ಮುಂದುವರಿದು ಹೇಳುವುದಾದರೆ, ಪೋಷಕರು ಶಿಕ್ಷಣವನ್ನು ಕೇವಲ ಆರ್ಥಿಕ ಅನುಕೂಲಕ್ಕಾಗಿಯೇ ಪಡೆದುಕೊಳ್ಳುವುದು ಎಂದು ಹೇಳುವುದು ಕೂಡ ಸರಿಯಲ್ಲ. ಅವರು ಶಿಕ್ಷಣಕ್ಕೆ ಇರುವ ಅನೇಕ ಆರ್ತಿಕೇತರ ಅನುಕೂಲಗಳನ್ನು ತಿಳಿದವರಾಗಿದ್ದಾರೆ. ಅವುಗಳಲ್ಲಿ ಪ್ರಮುಖವಾದವು ಎಂದರೆ, ಸ್ವಾಭಿಮಾನ ಮತ್ತು ಸಾಮಾಜಿಕ ಸ್ಥಾನವನ್ನು ಹೆಚ್ಚಿಸುವಲ್ಲಿ ಶಿಕ್ಷಣದ ಪಾತ್ರ ಅತ್ಯಂತ ಪ್ರಮುಖ ಎಂಬ ಅರಿವು ಆವರಿಸಿರುವುದು. ಉದಾಹರಣೆಗೆ ಮನ್ಮಥನಾಳ ಗ್ರಾಮದ ಒಬ್ಬ ವ್ಯಕ್ತಿ ಹೇಳುವಾಗ, ಶಿಕ್ಷಣದಿಂದ ಹೊರಗಿನ ಪ್ರಪಂಚದ ಎಲ್ಲಾ ವ್ಯವಹಾರಗಳು ಜೊತೆಗೆ ತೀಕ್ಷ್ಣವಾಗಿ ವ್ಯವಹರಿಸಬಹುದು. ಅಲ್ಲದೆ ವ್ಯವಹಾರಗಳನ್ನು ಧೈರ್ಯವಾಗಿ ಎದುರಿಸುವ ಮತ್ತು ಇತರರೊಡನೆ ಮಾತನಾಡುವ ಆತ್ಮಸ್ಥೆರ್ಯವನ್ನು ಶಿಕ್ಷಣ ನೀಡುತ್ತದೆ. ಇಲ್ಲಿ ನಾವು ಕೆಲವು ಸಾಮಾನ್ಯ ಅನುಭವಗಳನ್ನು ಮಾತ್ರ ಬಳಸಿಕೊಂಡು ಶಿಕ್ಷಣ ಕುರಿತು ಅವರಿಗೆ ಇರುವ ಮನೋಭಾವದ ಅಂಶಗಳನ್ನು ತಿಳಿಯಪಡಿಸಲು ಪ್ರಯತ್ನಿಸಲಾಗಿದೆ. ಇದಕ್ಕೆ ಪೂರಕವಾದಂತೆ ಶಿಕ್ಷಣವು ಪ್ರತಿಯೊಬ್ಬರ ಹಕ್ಕು ಬಾಧ್ಯತೆಗಲನ್ನು ರೂಪಿಸುವುದಲ್ಲದೆ ಹಕ್ಕುಗಳನ್ನು ರಕ್ಷಿಸುತ್ತದೆ. ಉದಾಹರಣೆಗೆ ಶಿಕ್ಷಣ ಪಡೆದರೆ ಯಾವುದೇ ಕಛೇರಿಗೆ ಹೋಗಿ ಅಧಿಕಾರಿಗಳ ಜೊತೆ ಮಾತನಾಡಲು, ವಿವಿಧ ಅಭಿವೃದ್ಧಿ ಕಾರ್ಯಕ್ರಮಗಳ ಮಾಹಿತಿಗಳನ್ನು ಪಡೆಯಲು, ಅವಶ್ಯಕವೆನಿಸಿದ ಅರ್ಜಿ ನಮೂನೆಗಳನ್ನು ತುಂಬಲು ಹಿಂಜರಿಯುವುದಿಲ್ಲ. ಅಲ್ಲದೆ ಹೆಚ್ಚಿನ ಆತ್ಮ ವಿಶ್ವಾಸದಿಂದ ಕಛೇರಿಯ ವ್ಯವಹಾರಗಳನ್ನು ನಿರ್ವಹಿಸುತ್ತಾರೆ. ನಮ್ಮ ಅಧ್ಯಯನದ ಕ್ಷೇತ್ರಕಾರ್ಯ ಸಂದರ್ಭದಲ್ಲಿ ಕಂಡುಬಂದ ಅಂಶಗಳೆಂದರೆ ಶಿಕ್ಷಣಕ್ಕೆ ಇರುವ ಇತರ ಅನುಕೂಲಗಳನ್ನು ಕುರಿತು ಉಲ್ಲೇಖಿತವಾದ ಒಳ್ಳೆಯದು ಕೆಟ್ಟದನ್ನು ಯೋಚಿಸುವ ಶಕ್ತಿ ದೊರಕುತ್ತದೆ. ಆಧುನಿಕ ಕೃಷಿ ತಂತ್ರಜ್ಞಾನ ಅಳವಡಿಸಿಕೊಳ್ಳಲು, ಕೃಷಿ ಮಾರುಕಟ್ಟೆಯಲ್ಲಿ ವ್ಯವಹರಿಸಲು, ಆಸ್ಪತ್ರೆ ಮತ್ತು ಔಷಧಿ ಅಂಗಡಿಗಳಿಗೆ ಹೋದಾಗ ಅಸಲಿ – ನಕಲಿ ಔಷಧಗಳನ್ನು ಗುರುತಿಸಲು, ಹೀಗೆ ಕ್ಷೇತ್ರಕಾರ್ಯದಲ್ಲಿ ದೊರೆತ ಎಲ್ಲಾ ಉತ್ತರ ಅಥವಾ ಮಾಹಿತಿಗಳನ್ನು ಒಂದು ಕಡೆಗೆ ಸೇರಿಸಿದಲ್ಲಿ ಅವು ಶಿಕ್ಷಣದಿಂದ ಇರುವ (ಗಂಡು ಮಕ್ಕಳ ಶಿಕ್ಷಣವೂ ಸೇರಿದಂತೆ) ಅನುಕೂಲಗಳು ವೈಯಕ್ತಿಕ ಹಾಗೂ ಸಾಮಾಜಿಕ ದೃಷ್ಟಿಕೋನಗಳನ್ನು ಹೊಂದಿದವುಗಳಾಗಿವೆ.
೪.೨ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಪ್ರೇರಕಾಂಶಗಳು
ಮಹಿಳೆಯರ ಅಥವಾ ಹೆಣ್ಣುಮಕ್ಕಳ ಶಿಕ್ಷಣ ಕುರಿತು ಪೋಷಕರು ಹೊಂದಿರುವ ಮನೋಭಾವನೆಯನ್ನು ಅರ್ಥಮಾಡಿಕೊಳ್ಳವ ಮೊದಲು, ವಿಶೇಷವಾಗಿ ಉತ್ತರ ಭಾರತದಲ್ಲಿ ಪೋಷಕರು ಹೆಣ್ಣು ಮಕ್ಕಳು ಶಾಲೆಗೆ ಸೇರುವುದು ಕೇವಲ ಅವಳ ಮದುವೆ ದೃಷ್ಟಿಯಿಂದ ಎಂಬುದನ್ನು ಅನೇಕ ಅಧ್ಯಯನಗಳು ಗುರುತಿಸಿವೆ. (ಪ್ರೋಬ್, ೧೯೯೯; ರೇಖಾ ಕೌಲ್, ೧೯೯೩; ರೇಖಾ ವಾಜೀರ್, ೨೦೦೧; ಡ್ರೀಜ್ ಮತ್ತು ಘಜಡರ್, ೧೯೯೬; ವಾಸವಿ, ೨೦೦೦; ಬ್ಯಾನರ್ಜಿ ರುಕ್ಮಿಣಿ ೧೯೯೫; ೧೯೯೮; ಡ್ರೀಜ್ ಅಂಡ್ ಕಿಂಗ್‌ಡಂ, ೨೦೦೧). ಭಾರತದ ಬಹುತೇಕ ಹೆಣ್ಣು ಮಕ್ಕಳು ಮದುವೆಯ ನಂತರ ತಮ್ಮ ಪೋಷಕರ ಮನೆಯನ್ನು ತೊರೆದು, ಗಂಡನ ಮನೆ ಅಥವಾ ಗ್ರಾಮವನ್ನು ಸೇರುವುದು ಸಾಮಾನ್ಯ. ಅಲ್ಲದೆ ಆಕೆಯ ಸಂಬಂಧವು ತಮ್ಮ ಪೋಷಕರ ಜೊತೆ ಸ್ವಲ್ಪ ಮಟ್ಟಿಗೆ ಅಂತರದಿಂದ ಇರುತ್ತದೆ. ಹೀಗಾಗಿ ಹೆಣ್ಣು ಮಕ್ಕಳ ಶಿಕ್ಷಣಕ್ಕಿಂತ ಮದುವೆಯೆ ಪೋಷಕರ ಮೊದಲ ಆದ್ಯತೆಯ ಗುರಿಯಾಗಿರುತ್ತದೆ. ಆದರೆ ಗಂಡುಮಕ್ಕಳಿಗೆ ಶಿಕ್ಷಣ ಕೊಡಿಸುವ ಕುರಿತು ಪರಿಸ್ಥಿತಿ ಸಂಪೂರ್ಣ ವಿಭಿನ್ನವಾಗಿದೆ. ಗಂಡುಮಕ್ಕಳು ಮದುವೆಯ ನಂತರವು ತಮ್ಮ ಜೊತೆ (ಪೋಷಕರ) ಇರುತ್ತಾರೆ. ಅಲ್ಲದೆ ತಮ್ಮ ಇಳಿವಯಸ್ಸಿನಲ್ಲಿ ನಮ್ಮನ್ನು ಸಲಹುತ್ತಾರೆ ಎಂಬ ಭಾವನೆ ಬಹುತೇಕ ಪೋಷಕರಲ್ಲಿದೆ. ಮತ್ತೊಂದು ಬಹಳ ಸಂಕೀರ್ಣವಾದ ವಿಷಯವೆಂದರೆ ಪುರುಷರಿಗಿಂತ ಮಹಿಳೆಯರಿಗೆ ಉದ್ಯೋಗ ಅವಕಾಶಗಲು ಬಹಳ ಸೀಮತಿವಾಗಿರುವುದು. ಈ ಬಗೆಯ ಸಾಮಾಜಿಕ ಒಪ್ಪಂದಗಳಲ್ಲಿ ಅನೇಕ ಬದಲಾವಣೆ ಆಗಿರಬಹುದು (ವಿಶೇಷವಾಗಿ ನಗರ ಪ್ರದೇಶದಲ್ಲಿ). ಆದರೆ ಈ ರೀತಿಯ ಸಾಮಾಜಿಕ ನೀತಿ ಅಥವಾ ಮೌಲ್ಯಗಳು ಇನ್ನು ತಮ್ಮ ಪ್ರಾಬಲ್ಯತೆಯನ್ನು ಗ್ರಾಮೀಣ ಪ್ರದೇಶದಲ್ಲಿ ಹೊಂದಿವೆ.

ಶಾಲೆಗೆ ಗಂಡುಮಕ್ಕಳು ಮನೆಗೆಲಸಕ್ಕೆ ಹೆಣ್ಣು ಮಕ್ಕಳು
ಈ ದೃಷ್ಟಿಕೋನದಲ್ಲಿ ಒಂದು ಅನುಮಾನವಿದೆ. ಅದೇನೆಂದರೆ ಕೆಲವು ಬೆರಳೆಣಿಕೆ ಪ್ರಮಾಣದಷ್ಟು ಪೋಷಕರು ಹೆಣ್ಣು ಮಕ್ಕಳ ಶಿಕ್ಷಣದ ಬಗ್ಗೆ ಸ್ವಲ್ಪ ಭಿನ್ನವಾದ ಮನೋಭಾವನೆ ಹೊಂದಿದವರಾಗಿದ್ದಾರೆ. ಅವರ ದೃಷ್ಟಿಕೋನದಿಂದಲೇ ಹೇಳುವುದಾದರೆ, ಅದರಲ್ಲಿ ಬಹಳ ಮಟ್ಟದ ವ್ಯತ್ಯಾಸಗಳು ಕಂಡುಬರುವುದಿಲ್ಲ. ಹೇಗಿದ್ದರೂ ಅವಳು ನಮ್ಮಿಂದ ದೂರವಾಗುತ್ತಾಳೆ ಎಂಬ ದೃಷ್ಟಿಯಿಂದ ಹೆಣ್ಣುಮಗಳ ಶಿಕ್ಷಣಕ್ಕೆ ಬಂಡವಾಳ ಹಾಕುವುದು ಗಂಡು ಮಕ್ಕಳಿಗಿಂತ ಅತ್ಯಂತ ಕಡಿಮೆ. ಆದರೆ ಈ ದೃಷ್ಟಿಕೋನವು ಗಂಡು ಮಕ್ಕಳ ವಿಷಯದಲ್ಲಿ ಹೆಚ್ಚು ಪ್ರಬಲವಾಗಿದ್ದರೆ, ಹೆಣ್ಣುಮಕ್ಕಳ ವಿಷಯದಲ್ಲಿ ಬಹಳ ದುರ್ಬಲವಾಗಿದೆ. ಅದನ್ನು ಹೀಗೆ ಹೇಳಬಹುದು. ಈ ಮನೋಭಾವನೆಯನ್ನು ಹೆಣ್ಣುಮಕ್ಕಳಿಗೆ ಹೆಚ್ಚಿನ ಶಿಕ್ಷಣ ನೀಡುವ ಅಗತ್ಯವಿಲ್ಲ ಎಂದು ಅಭಿಪ್ರಯಾ ಪಡುವಾಗ ಪೋಷಕರು ಅನೇಕ ಭಿನ್ನತೆ ಹಾಗೂ ದ್ವಂದ್ವದಲ್ಲಿದ್ದಾರೆ. ಪೋಷಕರು ಈ ವಿಷಯವನ್ನು ಕುರಿತು ವಿವರಣೆ ನೀಡುವ ಅಂಶಗಳೆಂದರೆ : ನಾವು ಹೆಣ್ಣು ಮಕ್ಕಳನ್ನು ಬಹಳ ಚಿಕ್ಕವಯಸ್ಸಿನಲ್ಲಿ ಮದುವೆ ಮಾಡುತ್ತೇವೆ. ಇದರಿಂದ ಏನು ಉಪಯೋಗ. ಅವಳು ಉದ್ಯೋಗಕ್ಕಾಗಿ ಹೊರಗೆ ಹೋಗುವುದು ಮತ್ತು ಹೆಚ್ಚಿನ ವಿದ್ಯಾಭ್ಯಾಸ ಕೊಡಿಸುವುದು ನಮ್ಮ ಸಮುದಾಯ ಜಾತಿಯಲ್ಲಿ ಇಲ್ಲ. ಅವಳು ಮುಂದೆ (ಮುದವೆ ನಂತರ) ಮಾಡಬೇಕಾದ ಮನೆ ಕೆಲಸ ಸೇರಿದಂತೆ ಇತರ ಕೆಲಸಗಳನ್ನು ಚೆನ್ನಾಗಿ ಮಾಡುವುದನ್ನು ಕಲಿತರೆ ಸಾಕು. ಹೆಣ್ಣುಮಕ್ಕಳಿಗೆ ಶಿಕ್ಷಣ ನೀಡುವುದು ಮದುವೆಯ ಕಾರಣಕ್ಕಾಗಿ. ಅಂದರೆ ವಿವಾಹಕ್ಕೆ ಉತ್ತಮ ಅವಕಾಶ ದೊರಕುತ್ತದೆ ಎಂಬುದು ಸಾಮಾನ್ಯ ಅಂಶವಾದರೂ ಅದು ಮತ್ತೊಂದು ಸಕಾರಾತ್ಮಕ ಕಾರಣವನ್ನು ಒಳಗೊಂಡಿದೆ. ಆ ಕಾರಣಕ್ಕಾಗಿಯೇ ಪೋಷಕರು ಹೆಣ್ಣುಮಕ್ಕಳಿಗೆ ವಿದ್ಯಾಭ್ಯಾಸ ನೀಡಲು ಆಸಕ್ತಿ ಹೊಂದಿದವರಾಗಿದ್ದಾರೆ. ತುಂಬಾ ಆಸಕ್ತಿಯುತವಾದ ಅಂಶವೆಂದರೆ ಕ್ಷೇತ್ರಕಾರ್ಯದಲ್ಲಿ ಆಗಿದ್ದಾಂಗೆ ಪೋಷಕರು ನೀಡಿದ ಕಾರಣಗಲೆಂದರೆ ವಿದ್ಯಾವಂತ ಹೆಣ್ಣುಮಕ್ಕಳು ಪತ್ರ ಬರೆಯುವ ಮೂಲಕ ಸಂಪರ್ಕ ಇಟ್ಟುಕೊಳ್ಳುತ್ತಾರೆ. ಮನೆಯ ಸಾಮಾನ್ಯ ಲೆಕ್ಕಪತ್ರಗಳನ್ನು ನಿರ್ವಹಿಸಬಲ್ಲ ಶಕ್ತಿಯನ್ನು ಹೊಂದಿದವರಾಗಿದ್ದಾರೆ. ಮನೆಯ ಸಾಮಾನ್ಯ ಲೆಕ್ಕಪತ್ರಗಳನ್ನು ನಿರ್ವಹಿಸಬಲ್ಲ ಶಕ್ತಿಯನ್ನು ಹೊಂದಿದವರಾಗಿದ್ದಾರೆ. ಕ್ಷೇತ್ರಕಾರ್ಯದಲ್ಲಿ ಉತ್ತರಿಸಿದ ಬಹುತೇಕ ವ್ಯಕ್ತಿಗಳು ಅದರಲ್ಲಿಯೂ ಮಹಿಳಾ ವರ್ಕೃಗಳು ಯೋಚಿಸುವ ಅಂಶವೆಂದರೆ, ವಿವಾಹಿತ ಮಗಳು ವಿದ್ಯಾವಂತಳಾಗಿದ್ದಲ್ಲಿ, ಅವಳು ತೊಂದರೆ ಒಳಗಾದ ಸಂದರ್ಭದಲ್ಲಿ (ಪೋಷಕರಿಗೆ) ನಮ್ಮನ್ನು ಸಂಪರ್ಕಿಸಲು ಅನುಕೂಲವಾಗುತ್ತದೆ. ಅಲ್ಲದೇ ನಮ್ಮ ಮಗಳ ಜೊತೆಗೆ ಸ್ವಲ್ಪ ಪ್ರಮಾಣದ ಸಂಪರ್ಕವಿಟ್ಟುಕೊಳ್ಳಲು ಶಿಕ್ಷಣ ಅವಶ್ಯಕವಾಗಿದೆ. ಇದು ಮಹಿಳಾ ಶಿಕ್ಷಣಕ್ಕೆ ಸಾಮಾನ್ಯವಾಗಿ ಕಂಡುಬರುವ ಮತ್ತೊಂದು ಪ್ರೇರಕ ಶಕ್ತಿಯಾದ್ದರೂ ಕೂಡ ಇದು ವಿವಾಹದ ಜೊತೆಗೆ ಸಹ ಸಂಬಂಧವನ್ನು ಹೊಂದಿದೆ. ಇದು ಉತ್ತಮವಾದ ಹುಡುಗನನ್ನು ಹುಡುಕಲು ಅವಕಾಶ ನೀಡುತ್ತದೆ. ಮಗಳಿಗೆ ತನ್ನ ಮಕ್ಕಳನ್ನು ಸರಿಯಾಗಿ ವಿದ್ಯಾಭ್ಯಾಸ ನೀಡಿ ಬಳಸಲು ಸಹಾಯಕವಾಗುತ್ತದೆ. ಒಂದು ವೇಳೆ ವಿವಾಹದ ನಂತರ ವಿಚ್ಛೇದನವಾದರೂ ಅಥವಾ ವಿಧವೆಯಾಗಿ ಜೀವನ ನಿಭಾಯಿಸುವ ಶಕ್ತಿಯನ್ನು ಶಿಕ್ಷಣ ನೀಡುತ್ತದೆ ಎಂದು ಹೇಳುತ್ತಾರೆ.
[image: ಹೆಣ್ಣುಮಕ್ಕಳ ವಿದ್ಯಾಭ್ಯಾಸ ಒಮದೆರಡು ಮೆಟ್ಟಿಲು ಮಾತ್ರ]
ಹೆಣ್ಣುಮಕ್ಕಳ ವಿದ್ಯಾಭ್ಯಾಸ ಒಮದೆರಡು ಮೆಟ್ಟಿಲು ಮಾತ್ರ
ಕೆಲವು ಪೋಷಕರು ಮದುವೆ ಸಂಬಂಧದ ಆಚೆಗೂ, ಉದ್ಯೋಗ ಅವಕಾಶಗಳ ಹೆಚ್ಚಳ, ಸ್ವಾವಲಂಬನೆ ಬೆಳವಣಿಗೆಗೆಯ ದೃಷ್ಟಿ.ಯಿಂದಲೂ ಶಿಕ್ಷಣದ ಮಹತ್ವವನ್ನು ಪರಿಗಣಿಸುತ್ತಾರೆ. ಅಧ್ಯಯನಕ್ಕೆ ಒಳಪಡಿಸಿದ ಶೇಕಡ ೪೦.೦೦ ರಷ್ಟು ಪೋಷಕರು ಮಹಿಳೆಯರ ಶಿಕ್ಷಣಕ್ಕೆ ಆದ್ಯತೆ ನೀಡಿದರೆ, ಗಂಡು ಮಕ್ಕಳ ಶಿಕ್ಷಣ ನೀಡುವವರು ಶೇಕಡ ೮೭.೦೦ರಷ್ಟು. ಇಲ್ಲಿ ಶೇಕಡ ೪೭.೦೦ರಷ್ಟು ಅಂತರವನ್ನು ಗುರುತಿಸಬಹುದು. ಆದರೆ ಸ್ವಲ್ಪ ಹೆಚ್ಚು ಕಡಿಮೆ, ಮಹಿಳೆಯರು ಉದ್ಯೋಗದಲ್ಲಿ ತೊಡಗುವ ಅವಕಾಶ ನೀಡುವುದನ್ನು ಹೆಚ್ಚಿಸಿದ ಪಕ್ಷದಲ್ಲಿ ಮಹಿಳೆಯರ ಶಿಕ್ಷಣಕ್ಕೆ ಹೆಚ್ಚಿನ ಆಸಕ್ತಿಯನ್ನು ಗ್ರಾಮೀಣ ಪೋಷಕರು ಬೆಳೆಸಿಕೊಳ್ಳಬಹುದಾದ ಸೂಚನೆಗಳಿವೆ. ಹೆಣ್ಣುಮಕ್ಕಳಿಗೆ ಶಿಕ್ಷಣ ನೀಡಲು ಪೋಷಕರು ಸ್ವಲ್ಪಮಟ್ಟಿನ ಅಪಾಯಕಾರಿ ಮನೋಭಾವನೆಯನ್ನು ಹೊಂದಿದ್ದಾರೆ. ಈ ರೀತಿಯ ಮನೋಭಾವನೆಗೆ ಪೋಷಕರು ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ತಗಲುವ ವೆಚ್ಚ ಮತ್ತು ಅದರ ಹಿಂದಿರುವ ಪರಿಶ್ರಮವನ್ನು ಮುಂದುಮಾಡುತ್ತಾರೆ. ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಇಂದು ಹೆಚ್ಚಿನ ಖರ್ಚು ತಗಲುತ್ತದೆ ಎಂಬುದು ಪೋಷಕರಲ್ಲಿ ಇರುವ ಪ್ರಮುಖ ವಿರೋಧವಾಗಿದೆ. ಇದರ ಜೊತೆಗೆ ಅವರು ಹೆಣ್ಣುಮಕ್ಕಳ ಶಿಕ್ಷಣಕ್ಕಾಗಿ ಹೆಚ್ಚಿನ ಬಂಡವಾಳ ವ್ಯಯಿಸಲು ತಯಾರಿಲ್ಲ. ಸೇಬಿನಕಟ್ಟೆ ಗ್ರಾಮದ ಒಬ್ಬ ಪೋಷಕರ ಪ್ರಕಾರ ಇಂದು ಶಿಕ್ಷಣಕ್ಕೆ ಹೆಚ್ಚಿನ ಹಣ ವ್ಯಯಿಸಬೇಕು. ನನ್ನ ಆರ್ಥಿಕ ಪರಿಸ್ಥಿತಿ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಹಣ ಖರ್ಚು ಮಾಡುವ ಸ್ಥಿತಿಯಲ್ಲ ಎಂದು ಹೇಳುತ್ತಾರೆ. ಅದೇ ಗ್ರಾಮದ ದಲಿತ ವಿದ್ಯಾವಂತ ಮಹಿಳೆಯೊಬ್ಬರ ಪ್ರಕಾರ, ನಮ್ಮ ಹೆಣ್ಣುಮಕ್ಕಳನ್ನು ಬಹಳ ಚಿಕ್ಕವಯಸ್ಸಿಗೆ ಮದುವೆ ಮಾಡುತ್ತೇವೆ. ಮನ್ಮಥನಾಳ ಗ್ರಾಮದ ವೃದ್ಧರೊಬ್ಬರ ಪ್ರಕಾರ ಗಂಡುಮಕ್ಕಳ ಶಿಕ್ಷಣದಷ್ಟು ಪ್ರಮುಖವಾದದ್ದು ಹೆಣ್ಣುಮಕ್ಕಳ ಶಿಕ್ಷಣ, ಏಕೆಂದರೆ ಹೆಣ್ಣುಮಕ್ಕಳು ಮನೆಯ ಎಲ್ಲಾ ವ್ಯವಹಾರಗಳನ್ನ ನಿರ್ವಹಿಸಬೇಕು. ಅಲ್ಲದೆ ಇತ್ತೀಚೆಗೆ ಪ್ರತಿಯೊಬ್ಬರೂ ಕೂಡ ವಿದ್ಯಾವಂತ ಹುಡುಗಿಯರನ್ನು ಮದುವೆಯಾಗಲು ಬಯಸುತ್ತಿದ್ದಾರೆ ಎಂದು ಹೇಳುತ್ತಾರೆ.
ಹೀಗೆ ಹೆಣ್ಣುಮಕ್ಕಳ ಶಿಕ್ಷಣದ ಬಗ್ಗೆ ಸಕಾರಾತ್ಮಕವಾಗಿ ಚಿಂತಿಸುವವರು ಕೂಡ ಹೆಣ್ಣು ಮಕ್ಕಳಿಗೆ ಶಿಕ್ಷಣವನ್ನು ನೀಡಲು ಉದ್ದೇಶಿಸಿರುವ ಮಟ್ಟ ಬಹಳ ಕಡಿಮೆ. ಚಾರ್ಟ್ ಮೂರು ಸೂಚಿಸುವಂತೆ ಅತ್ಯಧಿಕ ಸಂಖ್ಯೆ ಪೋಷಕರು ತಮ್ಮ ಗಂಡುಮಗ ಓದುವ ತನಕ ಶಿಕ್ಷಣ ಕೊಡಿಸಲು ಆಸಕ್ತಿ ಹೊಂದಿದ್ದಾರೆ. ಕನಿಷ್ಟ ಪಕ್ಷ ೧೦ನೆಯ ತರಗತಿಯವರೆಗೆ ಓದಿಸಲು ಕಟ್ಟಿಬದ್ಧರಾಗಿದ್ದಾರೆ. ಆದರೆ ಬಹುತೇಕ ಪೋಷಕರು ಹೆಣ್ಣುಮಗಳ ಶಿಕ್ಷಣ ಕುರಿತು ಇಂತಹ ಮನೋಭಾವನೆಯನ್ನು ಹೊಂದಿರುವುದಿಲ್ಲ. ಸ್ವಲ್ಪ ಪ್ರಮಾಣದ ಪೋಷಕರು, ಹೆಣ್ಣುಮಕ್ಕಳು ಪ್ರಾಥಮಿಕ ಶಿಕ್ಷಣಕ್ಕಿಂತ ಹೆಚ್ಚಿನ ಶಿಕ್ಷಣ ಪಡೆಯುವುದನ್ನು ವಾಸ್ತವಿಕವಾಗಿ ಒಪ್ಪಿಕೊಳ್ಳುವ ಸ್ಥಿತಿಯಲ್ಲಿಲ್ಲ. ಇದಕ್ಕೆ ಪ್ರಮುಖ ಕಾರಣ ತಮ್ಮ ಗ್ರಾಮದಿಂದ ಸ್ವಲ್ಪ ದೂರದಲ್ಲಿ ಇರುವ ಮತ್ತೊಂದು ಗ್ರಾಮದ ಶಾಲೆಗೆ ಹೆಣ್ಣುಮಕ್ಕಳು ಹೋಗುವುದು ಕೆಲವು ಪೋಷಕರಿಗೆ ಮನಸಿಲ್ಲದಿರುವುದು. ಜೊತೆಗೆ ಪೋಷಕರಲ್ಲಿ ಹೆಣ್ಣು ಮಕ್ಕಳ ಶಿಕ್ಷಣದ ಬಗ್ಗೆ ಸಾಮಾನ್ಯವಾಗಿ ಹೆಚ್ಚಿನ ಆಸೆ ಆಕಾಂಕ್ಷೆಗಳು ಇಲ್ಲದಿರುವುದು ಮತ್ತೊಂದು ಕಾರಣವಾಗಿದೆ. ಇದು ಗ್ರಾಮಗಳಲ್ಲಿ ಮಾಧ್ಯಮಿಕ ಶಾಲೆಗಲು ಮತ್ತು ಪ್ರೌಢ ಶಾಲೆಗಳು ದೊರೆಯದೆ ಇರುವ ಸಮಸ್ಯೆಯನ್ನು ಎತ್ತಿ ತೋರಿಸುತ್ತದೆ. ಪೋಷಕರು ಉನ್ನತ ಶಿಕ್ಷಣ ಪಡೆದ ಹೆಣ್ಣು ಮಕ್ಕಳ ಮದುವೆ ಮಾಡುವುದು ಕೆಲವು ಪರಿಸ್ಥಿತಿಯಲ್ಲಿ ಸ್ವಲ್ಪ ಕಷ್ಟವಾಗುತ್ತದೆ ಎಂದು ಮತ್ತೊಂದು ಪ್ರಮುಖ ಕಾರಣ ನೀಡುತ್ತಾರೆ.
 

[1] ಟೈಮ್ಸ್ ಆಫ್ ಇಂಡಿಯಾ ದಿನಪತ್ರಿಕೆ ೧೫ ಆಗಸ್ಟ್, ೧೯೯೭ ಈ ಪತ್ರಿಕೆಯ ವಿಶೇಷ ಸಂಚಿಕೆಯಲ್ಲಿ ಪ್ರಕಟವಾದ ಲೇಖನದಲ್ಲಿ ಲೇಖಕರು ಪ್ರಾಥಮಿಕ ಶಿಕ್ಷಣ ಸಾಧ್ಯವಾಗದೇ ಇರುವುದಕ್ಕೆ ವಿಷಾದ ವ್ಯಕ್ತಪಡಿಸಿದ್ದಾರೆ. ಇದನ್ನು ಸಮ್ಮತಿಸಬಹುದು.ಆದರೆ ಅನಕ್ಷರಸ್ಥರು ಸ್ವಲ್ಪಮಟ್ಟಿಗೆ ಅಕ್ಷರಸ್ಥ ಪೋಷಕರು ಕೂಡ ತಮ್ಮ ಮಕ್ಕಳನ್ನು ಶಾಲೆಗೆ ಕಳುಹಿಸಲು ಹೆಚ್ಚಿನ ಆಸಕ್ತಿ ಹೊಂದಿಲ್ಲ ಎಂದು ಹೇಳಿ ಇದಕ್ಕೆ ಯಾವುದೇ ಕಾರಣವನ್ನು ನೀಡಿಲ್ಲ. ಶೈಕ್ಷಣಿಕ ಸಮಾಜಶಾಸ್ತ್ರದ ತಜ್ಞರೊಬ್ಬರು ಅದೇ ದಿನ ಶಿಕ್ಷಣ ಕುರಿತು ಲೇಖನವನ್ನು ಇಂಡಿಯನ್ ಎಕ್ಸ್ ಪ್ರೆಸ್ ದಿನ ಪತ್ರಿಕೆಯಲ್ಲಿ ಈ ರೀತಿ ಬರೆದಿದ್ದಾರೆ ‘ಸಾಕ್ಷರತೆ ಜೀವನದ ಪ್ರಮುಖ ಮೂಲಭೂತ ಅಂಶ ಮತ್ತು ಇದನ್ನು ಪಡೆಯುವುದು ಪ್ರತಿಯೊಬ್ಬರ ಮೂಲಭೂತ ಹಕ್ಕು, ಇದನ್ನು ಪ್ರತಿಯೊಬ್ಬರಿಗೂ ವೈಯಕ್ತಿಕವಾಗಿ ತಿಳಿಸುವುದು ಕಷ್ಟ. ಇದೊಂದು ಸಾರ್ವತ್ರಿಕ ಅರಿವು. ಬಹಳ ಮಂದಿ ಬಡತನದ ರೇಖೆಗಿಂತ ಕೆಳಗಿರುವ ನಿರಕ್ಷರಿಗಳಿಗೆ ಶಿಕ್ಷಣದ ಬಗ್ಗೆ ನಂಬಿಕೆಯುಂಟು ಮಾಡುವುದು ಕಷ್ಟದ ಕೆಲಸ’ ಎಂದು ಆ ಲೇಖಕರು ಹೇಳಿದ್ದಾರೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ಕೋಷ್ಟಕಗಳ ಪಟ್ಟಿ
೧.೧. ಸಾಕ್ಷರತೆಯ ದಶವಾರ್ಷಿಕ ಬೆಳವಣಿಗೆಯ ಪ್ರಮಾಣ
೧.೨. ಬೂದಿಹಾಳ ಎಸ್.ಕೆ.ಗ್ರಾಮ ಪಂ.ಯಲ್ಲಿ ಇರುವ ಕುಟುಂಬಗಳ ಸಂಖ್ಯೆ ಜನಸಂಖ್ಯೆ ಮತ್ತು ಸಾಕ್ಷರತೆ
೧.೩. ಯರೇಹಂಚಿನಾಳ, ಕಬ್ಬರಗಿ ಮತ್ತು ಕೃಷ್ಣನಗರ ಗ್ರಾಮ ಪಂ.ಯಲ್ಲಿ ಇರುವ ಕುಟುಂಬಗಳ ಸಂಖ್ಯೆ, ಜನಸಂಖ್ಯೆ ಮತ್ತು ಸಾಕ್ಷರತೆ
೩.೧. ೨೦೦೧ರ ಜನಗಣತಿ ಪ್ರಕಾರ ಭಾರತದ ಸಾಕ್ಷರತಾ ಪ್ರಮಾಣ ರಾಜ್ಯವಾರು(%)
೩.೨. ರಾಜ್ಯ, ಪ್ರದೇಶ-ವಿಭಾಗವಾರು ಜನಸಂಖ್ಯೆ ಪಾಲು, ಅಕ್ಷರಸ್ಥರ ಪಾಲು ಮತ್ತು ಅನಕ್ಷರಸ್ಥರ ಪಾಲು
೩.೩. ವಿಭಾಗ ಮತ್ತು ಪ್ರದೇಶವಾರು ಸಾಕ್ಷರತೆಯ ಪ್ರಮಾಣ

ಭಾಗ – ೨
೪.೩ ಶಿಕ್ಷಣ ವಿವಾಹ ಜಾತಿ
ವಿದ್ಯಾವಂತ ಹೆಣ್ಣುಮಗಳನ್ನು ವಿವಾಹ ಮಾಡುವುದು ಸರಳವೇ ಅಥವಾ ಹೆಚ್ಚಿನ ಕಷ್ಟವೇ ಎಂಬ ಪ್ರಶ್ನೆಯನ್ನು ಕೇಳಿದಾಗ, ಶೇಕಡ ೬೨.೮೪ರಷ್ಟು ಸರಳ ಎಂದು ಶೇಕಡ ೩೭.೧೯ರಷ್ಟು ಪೋಷಕರು ಹೆಚ್ಚು ಕಷ್ಟವಾಗುತ್ತದೆ ಎಂದು ಉತ್ತರಿಸಿದ್ದಾರೆ. ಈ ರೀತಿಯ ಉತ್ತರಗಳನ್ನು ಸಮನ್ವಯಗೊಳಿಸಿದಾಗ ನಮಗೆ ವಿವಾಹದ ನಿರೀಕ್ಷೆಗಳು ಮತ್ತು ವಿವಾಹದ ವೆಚ್ಚದ ನಡುವೆ ಇರುವ ಭಿನ್ನತೆಯನ್ನು ಅಥವಾ ಇವೆರಡರನ್ನು ಬೇರೆ ಬೇರೆಯಾಗಿ ನೋಡಬಹುದು. ಶಿಕ್ಷಣ ಪಡೆದ ಹೆಣ್ಣುಮಕ್ಕಳಿಗೆ ಸಾಮಾನ್ಯವಾಗಿ ಉತ್ತಮ ವಿದ್ಯಾವಂತ ಗಂಡನ ನಿರೀಕ್ಷೆ ಇರುತ್ದತದೆ. ಆ ಸಮಯದಲ್ಲಿ ಅವಳ ಮದುವೆಯ ವೆಚ್ಚವು ಕೂಡ ಹೆಚ್ಚಳವಾಗುತ್ತದೆ. ಏಕೆಂದರೆ ಕೆಲವು ಸಾಮಾಜಿಕ ನಿಯಮಗಳು ಅವಳಿಗೆ ಉತ್ತಮ ಸುಶಿಕ್ಷಿತ ಹುಡುಗನನ್ನು ಹುಡುಕುವಂತೆ ಒತ್ತಾಯಿಸುತ್ತವೆ. ಈ ದ್ವಂದ್ವವನ್ನು ಪೋಷಕರು ಹೇಗೆ ನಿಭಾಯಿಸುತ್ತಾರೆ ಎಂಬುದನ್ನು ಅವರ ಹಣಕಾಸಿನ ಸಂಪನ್ಮೂಲ ಮತ್ತು ಹೆಣ್ಣುಮಗಳ ಭವಿಷ್ಯದ ಯೋಗಕ್ಷೇಮವನ್ನು ಅವಲಂಬಿಸಿರುತ್ತದೆ. ಇದು ವಿವಾಹ ಜವಾಬ್ದಾರಿಗಳು ಮತ್ತು ವಿವಾಹ ವೆಚ್ಚ, ಈ ಎರಡು ಅಂಶಗಳ ಜೊತೆಗೆ ಹೆಣ್ಣುಮಕ್ಕಳ ಶಿಕ್ಷಣದ ಮಟ್ಟವನ್ನು ಅವಲಂಬಿಸಿರುತ್ತದೆ. ಪೋಷಕರು ವಿವಾಹದ ವೆಚ್ಚವು ಹೆಣ್ಣುಮಕ್ಕಳ ಶಿಕ್ಷಣದ ಮಟ್ಟವನ್ನು ಅವಲಂಬಿಸಿರುತ್ತದೆ. ಪೋಷಕರು ವಿವಾಹದ ವೆಚ್ಚವು ಹೆಣ್ಣುಮಕ್ಕಳ ಶಿಕ್ಷಣದ ಜೊತೆಗೆ ಹೆಚ್ಚಳವಾಗುತ್ತದೆ ಎಂದು ನಿರೀಕ್ಷಿಸಿದ್ದಾರೆ.ಇದು ಬಹುಶಃ ತನ್ನ ನಿರೀಕ್ಷೆಯ ನಿಯಮ ಪಾಲಿಸುವಂತೆ ನಿರ್ದೇಶಿಸುತ್ತದೆ. ಈ ರೀತಿಯ ದೃಷ್ಟಿಕೋನವು ಒಂದು ಪ್ರಮುಖ ಅಂಶವನ್ನು ಅವಲಂಬಿಸಿದೆ. ಇದು ಆಯಾ ಜಾತಿ ಅಥವಾ ಜನ ಸಮುದಾಯದ ಸಾಮಾನ್ಯ ಶಿಕ್ಷಣದ ಮಟ್ಟವನ್ನು ಅದರಲ್ಲಿಯೂ ಪುರುಷರ ಶಿಕ್ಷಣವನ್ನು ಅವಲಂಬಿಸಿರುತ್ತದೆ.
ಇದನ್ನು ಹೀಗೂ ವಿಶ್ಲೇಷಿಸಬಹುದು. ಒಂದು ಜನಸಮುದಾಯದಲ್ಲಿ ಪುರುಷರ ಶಿಕ್ಷಣದ ಪ್ರಮಾಣ ಹೆಚ್ಚಳವಾಗಿದ್ದರೆ, ಆ ಜನಸಮುದಾಯದಲ್ಲಿ ವಿದ್ಯಾವಂತ ಹುಡುಗರ ಸಂಖ್ಯೆ ಹೆಚ್ಚಳವಾಗಿರುವುದರಿಂದ ಹೆಣ್ಣುಮಕ್ಕಳನ್ನು ಪ್ರಾಥಮಿಕ, ಮಾಧ್ಯಮಿಕ ಹಾಗೂ ಪ್ರೌಢಶಾಲಾ ಹಂತದವರೆಗೆ ಓದಿಸುವುದು, ಅವಳ ವಿವಾಹದ ವೆಚ್ಚವನ್ನು ಬಹಳ ಪ್ರಮಾಣದಲ್ಲಿ ಹೆಚ್ಚಿಸುವುದಿಲ್ಲ. ಪುರುಷರ ಶಿಕ್ಷಣದ ಮಟ್ಟ ಅತಿಕಡಿಮೆ ಇರುವ ಜನಸಮುದಾಯಗಳಲ್ಲಿ, ಪೋಷಕರು ತಮ್ಮ ಹೆಣ್ಣುಮಗಳಿಗೆ ಹೆಚ್ಚಿನ ಶಿಕ್ಷಣ ನೀಡಲು ಭಯಪಡುತ್ತಾರೆ. ಏಕೆಂದರೆ ತಮ್ಮ ಹೆಣ್ಣುಮಕ್ಕಳಿಗೆ ಸಮಂಜಸವಾದ ಹಾಗೂ ತಮ್ಮ ಖರ್ಚುವೆಚ್ಚಗಳಿಗೆ ಹೊಂದಿಕೊಳ್ಳುವವರು ಸಿಗುವುದು ಬಹಳ ಕಷ್ಟವಾಗುತ್ತದೆ ಎಂಬ ಆತಂಕದ ವಾತಾವರಣ ಆ ಪೋಷಕರಿಗೆ ಇರುತ್ತದೆ. ತಮ್ಮ ಆದಾಯದ ಮಿತಿಯಲ್ಲಿ, ವಿದ್ಯಾವಂತ ಮಗಳಿಗೆ ಸಮಂಜಸವಾದ ವರ ಸಿಗುವುದಿಲ್ಲವೆಂದು ಅವರು ಭಯ ಪಡುತ್ತಾರೆ. ಅತಿ ಬಡತನದ ಕುಟುಂಬಗಳಿಂದ ಬಂದ ಹೆಣ್ಣುಮಕ್ಕಳು ಉತ್ತಮ ವಿದ್ಯಾಭ್ಯಾಸ ಮಾಡುವುದು ಬಹಳ ಕಷ್ಟ. ಏಕೆಂದರೆ, ಅದು ಬಹಳ ವೆಚ್ಚದಾಯಕ. ಜೊತೆಗೆ ವಿದ್ಯಾವಂತ ಹೆಣ್ಣುಮಕ್ಕಳನ್ನು ವಿವಾಹ ಮಾಡಬೇಕಾದರೆ ವರದಕ್ಷಿಣೆಯನ್ನು ಯಾರಾದರೂ ನೀಡಬೇಕು.
ಈ ಕಾರಣಗಳು ಪ್ರಸ್ತುತ ಅಧ್ಯಯನದ ಸಮೀಕ್ಷೆಗೆ ಆಯ್ಕೆ ಮಾಡಿಕೊಂಡ ಗ್ರಾಮಗಳ ಪೋಷಕರಲ್ಲಿ ಅಧ್ಯಯನದ ಉದ್ದಕ್ಕೂ ಅತ್ಯಂತ ಪ್ರಖರವಾಗಿ ಕಂಡುಬರುತ್ತವೆ. ಉತ್ತಮ ಶಿಕ್ಷಣ ಪಡೆದಿರುವ ಜಾತಿ ವರ್ಗಗಳಲ್ಲಿ ಹೆಣ್ಣು ಮಕ್ಕಳು ಹೆಚ್ಚಿನ ವಿದ್ಯಾಭ್ಯಾಸ ಮಾಡುವುದರಿಂದ ಅವರ ವಿವಾಹ ಸ್ವಲ್ಪಮಟ್ಟಿಗೆ ಸರಳವಾಗುತ್ತದೆ ಎಂಬ ಪ್ರವೃತ್ತಿ ಇದೆ. ಅವಕಾಶುವಂಚಿತ ಜಾತಿ ಜನಸಮುದಾಯಕ್ಕೆ ಸೇರಿದ, ಅದರಲ್ಲಿಯೂ ನಿರ್ದಿಷ್ಟವಾಗಿ ದಲಿತ ಜನಸಮುದಾಯಕ್ಕೆ ಸೇರಿದ ಕೆಲವು ಪೋಷಕರ ಪ್ರಕಾರ ವಿದ್ಯಾವಂತ ಹೆಣ್ಣುಮಕ್ಕಳ ಮದುವೆಗೆ ಹೆಚ್ಚಿನ ಬೇಡಿಕೆ ಇದೆ. ಏಕೆಂದರೆ ಅವಳಿಗೆ ಹೆಚ್ಚಿನ ಉದ್ಯೋಗ ಅವಕಾಶಗಳಿವೆ. ಇತ್ತೀಚಿನ ದಿನಮಾನದಲ್ಲಿ ಸರ್ಕಾರಿ ಕೆಲಸಗಳು ನಮ್ಮ ಸಮುದಾಯದ ವಿದ್ಯಾವಂತ ಹೆಣ್ಣುಮಕ್ಕಳಿಗೆ ಹೆಚ್ಚಾಗಿ ದೊರಕುತ್ತಿರುವುದೇ ಇದಕ್ಕೆ ಕಾರಣವಾಗಿದೆ. ಆದರೆ ವಿದ್ಯಾವಂತ ಹೆಣ್ಣುಮಕ್ಕಳನ್ನು ವಿವಾಹ ಮಾಡುವುದು ಕಷ್ಟ, ಎಂದು ಅವಕಾಶ ವಂಚಿತ ಜನಸಮುದಾಯಕ್ಕೆ ಸೇರಿದ ಬಹುತೇಕ ಪೋಷಕರ ದೃಷ್ಟಿಕೋನವಾಗಿದೆ. ನಾವು ನಮ್ಮ ಹೆಣ್ಣುಮಕ್ಕಳನ್ನು ವಿವಾಹ ಮಾಡುವುದು ಕಷ್ಟ, ಎಂದು ಅವಕಾಶ ವಂಚಿತ ಜನಸಮುದಾಯಕ್ಕೆ ಸೇರಿದ ಬಹುತೇಕ ಪೋಷಕರ ದೃಷ್ಟಿಕೋನವಾಗಿದೆ. ನಾವು ನಮ್ಮ ಹೆಣ್ಣುಮಕ್ಕಳಿಗೆ ಹೆಚ್ಚಿನ ವಿದ್ಯಾಭ್ಯಾಸ ಕೊಡಿಸಿದರೆ, ಅವರಿಗೆ ವಿದ್ಯಾವಂತ ವರನನ್ನು ಹುಡುಕಬೇಕು. ಆ ಸಮಯದಲ್ಲಿ ವಿದ್ಯಾವಂತ ವರನ ಕುಟುಂಬದವರು ಹೆಚ್ಚಿನ ಪ್ರಮಾಣದ ವರದಕ್ಷಿಣೆ ಕೇಳುತ್ತಾರೆ ಎಂದು ಬಾರ್‌ಕೇರ್ ಜನ ಸಮುದಾಯಕ್ಕೆ ಸೇರಿದ ಮಹಿಳೆಯೊಬ್ಬರು ಹೇಳುತ್ತಾರೆ. ಕ್ಷೌರಿಕ ಜನಸಮುದಾಯಕ್ಕೆ ಸೇರಿದ ವ್ಯಕ್ತಿಯ ಪ್ರಕಾರ ಉತ್ತಮ ಮತ್ತು ವಿದ್ಯಾವಂತ ಒಳ್ಳೆಯ ಹುಡುಗರ ಕೊರತೆ ಇದಕ್ಕೆ ಪ್ರಮುಖ ಕಾರಣವಾಗಿದೆ. ಇದಕ್ಕೆ ಮರಾಠಿ ಜನ ಸಮುದಾಯಕ್ಕೆ ಸೇರಿದ ಮತ್ತೊಬ್ಬರು ನೀಡುವ ವಿವರಣೆ ಎಂದರೆ, ವಿದ್ಯಾವಂತ ವರನನ್ನು ಹುಡುಕಲು ದೂರದ ಸ್ಥಳಗಳಿಗೆ ಹೋಗಬೇಕು ಈ ಪ್ರದೇಶದಲ್ಲಿ ನಮ್ಮ ಜಾತಿಗೆ ಸೇರಿದ ವರಸಿಗುವುದು ಬಹಳ ಕಡಿಮೆ ಎಂದು ಹೇಳುತ್ತಾರೆ. ವಿದ್ಯಾವಂತ ವರನ ಕುಟುಂಬದ ಸದಸ್ಯರು ಅಥವಾ ಕೆಲವು ಪೋಷಕರು ವಿದ್ಯಾವಂತ ಹೆಣ್ಣುಮಕ್ಕಳನ್ನು ಮನೆಯ ಸೊಸೆ ಮಾಡಿಕೊಳ್ಳುವ ಆಸಕ್ತಿಯನ್ನು ಹೊಂದಿಲ್ಲದಿರುವವರಾಗಿದ್ದಾರೆ. ಸೊಸೆಯಾಗಿ ಬರುವ ಹುಡುಗಿ ಕೇವಲ ಮನೆ ಕೆಲಸ ಮಾಡಬೇಕು. ಸಂಬಂಧಿಕರ ಮನೆಗಳಿಗೆ ಹೋಗಿ ಬರಬೇಕು ಎಂಬ ಮನೋಭಾವನೆ ಹೊಂದಿರುವವರು, ವಿದ್ಯಾಭ್ಯಾಸ ಹೆಚ್ಚು ಮಾಡಿರುವ ಹುಡುಗಿಯನ್ನು ಮನೆಯ ಸೊಸೆ ಮಾಡಿಕೊಳ್ಳಲು ಹೆಚ್ಚಿನ ಆಸಕ್ತಿ ತೋರಿಸದಿರುವುದು ಕಂಡುಬರುತ್ತದೆ (ಪ್ರಶಾಂತ್ ಎಚ್.ಡಿ. ೨೦೦೩).
೪.೪. ಪ್ರೇರಕಾಂಶಗಳ ಸಾಮಾಜಿಕ ಆಯಾಮಗಳು
ಇಲ್ಲಿಯವರೆಗೆ ಪೋಷಕರ ಶಿಕ್ಷಣದ ದೃಷ್ಟಿಕೋನ ಮತ್ತು ಪೋಷಕರ ಇನ್ನಿತರ ದೃಷ್ಟಿಕೋನ ಕುರಿತು ಚರ್ಚಿಸಲಾಗಿದೆ. ಈವರೆಗೆ ಚರ್ಚಿಸಿದ ವಿಷಯವೇನಿದ್ದರೂ ವಾಸ್ತವದಲ್ಲಿ ಪೋಷಕರ ಮನೋಭಾವನೆಯು ಹೆಚ್ಚಾಗಿ (ಇಂಟರ್ ಡಿಪೆಂಡೆಂಟ್) ಒಂದು ಮತ್ತೊಂದನ್ನು ಅವಲಂಬಿಸಿರುವ ಸಾಧ್ಯತೆಗಳೇ ಹೆಚ್ಚು ಎಂದು ತೋರಿಸುತ್ತದೆ. ಶಿಕ್ಷಣ ಮೌಲ್ಯ ಕುರಿತು ಒಬ್ಬ ವ್ಯಕ್ತಿಗೆ ಇರುವ ಚಿಂತನೆ ಅಥವಾ ಮನೋಭಾವನೆಯು ಮತ್ತೊಬ್ಬರಿಂದ ಪ್ರಬಾವಿತವಾದದ್ದು ದಾಗಿರಬಹುದು. ಈ ರೀತಿಯ ಪ್ರಬಾವಗಳು ಒಂದೇ ಕುಟುಂಬದಲ್ಲಿ ಅವನ/ಅವಳ ಮೇಲೆ ಬೀರಬಹುದಾದ ಪ್ರಬಾವಗಳು ಸಮುದಾಯದಿಂದಲೆ ಉಟಾಗಿರಬಹುದು ಅಥವಾ ನೆರೆ ಹೊರೆಯವರ ಪ್ರಭಾವಕ್ಕೆ ಒಳಗಾಗಿರಬಹುದು. ಈ ದೃಷ್ಟಿಯಿಂದ ಶಿಕ್ಷಣಕ್ಕೆ ಇರುವ ಪ್ರೇರಣಾ ಶಕ್ತಿಯು ಪ್ರಮುಖವಾಗಿ ಸಾಮಾಜಿಕ ಆಯಾಮ ಹೊಂದಿದೆ ಎಂದು ಹೇಳಬಹುದು.
ಇದನ್ನು ಉದಾಹರಣೆಗಳ ಜೊತೆಗೆ ವಿವರಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ. ಕೆಲವು ಪೋಷಕರು ನಮ್ಮ ಜಾತಿಯಲ್ಲಿ ಹೆಣ್ಣುಮಕ್ಕಳನ್ನು ಓದಿಸುವ ಪರಿಪಾಠವಿಲ್ಲ ಎಂದು ಬಹಳ ಸರಳವಾಗಿ ಹೇಳುತ್ತಾರೆ. ಇದನ್ನು ಹೀಗೂ ಹೇಳಬಹುದು. ಅವರು ಇದನ್ನು ಒಂದು ಸಾಮಾಜಿಕ ನೀತಿ ಎಂದು ನೋಡಲು ಮತ್ತು ಅದನ್ನು ಪಾಲಿಸಲು ಪ್ರಯತ್ನಿಸುತ್ತಿದ್ದಾರೆ. ಕೆಲವರು ಇತರ ಎಲ್ಲರ ಮನೆಗಳಲ್ಲಿ ಹೆಣ್ಣು ಮಕ್ಕಳನ್ನು ಶಾಲೆಗೆ ಕಳುಹಿಸುತ್ತಿದ್ದಾರೆ. ಹೀಗಾಗಿ ನಾವು ನಮ್ಮ ಹೆಣ್ಣು ಮಕ್ಕಳನ್ನು ಕೂಡ ಶಾಲೆಗೆ ಕಳುಹಿಸುತ್ತಿದ್ದೇವೆ ಎಂದು ಹೇಳುತ್ತಾರೆ. ಈ ಎಲ್ಲಾ ಹೇಳಿಕೆಗಳಲ್ಲಿ ಕಂಡುಬರುವ ಅಂಶವೆಂದರೆ ಶಿಕ್ಷಣದ ಬಗ್ಗೆ ಇರುವ ಸಾಮಾಜಿಕ ಆಯಾಮಗಳು ಸಕಾರಾತ್ಮಕ ಮತ್ತು ನಕಾರಾತ್ಮಕ ಪ್ರಭಾವವನ್ನು ಹೊಂದಿರುವುದು ಸ್ಪಷ್ಟವಾಗುತ್ತದೆ. ಈ ಎರಡು ಅಂಶಗಳು ಶಿಕ್ಷಣದ ಮೇಲೆ ತಮ್ಮದೇ ಪ್ರಭಾವವನ್ನು ಬೀರುವ ಮತ್ತು ಅದನ್ನು ಹೊರಹಾಕುವ ಸಾಧ್ಯತೆ ಇದೆ ಎಂಬುದನ್ನು ಒತ್ತಿ ಹೇಳುತ್ತವೆ.
ಹೆಣ್ಣುಮಗುವಿನ ಶಿಕ್ಷಣ ಪ್ರಮುಖವೇ ಎಂಬ ಪ್ರಶ್ನೆಗೆ, ಒಬ್ಬ ದಲಿತ ಮಹಿಳೆಯು ಮತ್ತೊಂದು ಆಸಕ್ತಿಯುತ ವಿಷಯವನ್ನು ನಮ್ಮ ಮುಂದೆ ವಿವರಿಸಿದರು. ಅದು ನನಗೆ ಹೇಗೆ ಗೊತ್ತಾಗಬೇಕು? ನಾನು ನನ್ನ ಜೀವನದಲ್ಲಿ ಇದುವರೆಗೆ ವಿದ್ಯಾವಂತರನ್ನು ನೋಡಿಯೇ ಇಲ್ಲ! ಎಂದು ಹೇಳುತ್ತಾರೆ. ಇವರ ಅಭಿಪ್ರಾಯವು ಸಕಾರಾತ್ಮಕ ಮತ್ತು ನಕಾರಾತ್ಮಕ ಎರಡು ಅಂಶಗಳನ್ನು ಒಳಗೊಂಡಿದೆ. ಇದು ಜನರು ಶಿಕ್ಷಣದ ಮೌಲ್ಯವನ್ನು ಅರ್ಥಮಾಡಿಕೊಂಡಿರುವ ರೀತಿಯನ್ನು ತಿಳಿಸುವ ಕ್ರಮವಾಗಿದೆ. ವಿದ್ಯಾವಂತರು ಮತ್ತು ಅವಿದ್ಯಾವಂತರ ನಡವಳಿಕೆಯ ಪ್ರವೃತ್ತಿಯಲ್ಲಿ ಯಾವುದೇ ವ್ಯತ್ಯಾಸಗಳನ್ನು ಗುರುತಿಸಲು ಸಾಧ್ಯವಾಗುತ್ತಿಲ್ಲ ಎಂಬುದನ್ನು ತಿಳಿಸುತ್ತದೆ. ರೋಲ್ ಮಾಡಲ್‌ನ್ನು ಉಪೇಕ್ಷೆ ಮಾಡಿ ಹೇಳುವುದು ಕೂಡ ರೋಲ್ ಮಾಡಲ್‌ನ ಪ್ರಭಾವಕ್ಕೆ ಒಳಪಟ್ಟಿರುತ್ತದೆ. ಅಧ್ಯಯನ ಸಂದರ್ಭದಲ್ಲಿ ನಾವು ಕೆಲವು ಗ್ರಾಮಗಳಲ್ಲಿ ಗಮನಿಸಿರುವಂತೆ, ಅಂಗನವಾಡಿಗಳನ್ನು ನಡೆಸುತ್ತಿರುವ ಮಹಿಳೆಯರನ್ನು ನೋಡಿ, ಕೆಲವು ಗ್ರಾಮಗಳಲ್ಲಿ ಗಮನಿಸಿರುವಂತೆ, ಅಂಗನವಾಡಿಗಳನ್ನು ನಡೆಸುತ್ತಿರುವ ಮಹಿಳೆಯರನ್ನು ನೋಡಿ, ಕೆಲವು ಮಹಿಳೆಯರಿಗೆ ಅದರಲ್ಲಿಯೂ ವಿದ್ಯಾವಂತ ಮಹಿಳೆಯರಿಗೆ ಉದ್ಯೋಗ ಅವಕಾಶಗಳು ದೊರಕುತ್ತವೆ ಎಂಬುದು ಕೂಡ ಹೆಣ್ಣುಮಕ್ಕಳ ಶಿಕ್ಷಣದಲ್ಲಿ ಸ್ವಲ್ಪಮಟ್ಟಿನ ಪರಿಣಾಮ ಬೀರಿದೆ. ಈ ರೀತಿ ಸಾಮಾಜಿಕ ಪ್ರಭಾವಗಳು ಕೂಡ ಯಾವ ಬಗೆಯ ಪಾತ್ರವನ್ನು ವಹಿಸುತ್ತವೆ ಎಂಬುದು ಜನರು ಅದನ್ನು ಹೇಗೆ ನೋಡುತ್ತಾರೆ ಎಂಬುದರ ಮೇಲೆ ಅವಲಂಬಿತವಾಗಿರುತ್ತದೆ. ಉದಾಹರಣೆಗೆ ಹೀಗೆ ಊಹಿಸಿಕೊಳ್ಳೋಣ. ಒಂದು ಕುಗ್ ಗ್ರಾಮದಿಂದ ಬಂದ ಮೇಲುಜಾತಿಗೆ ಸೇರಿದ ಹುಡುಗನಿಗೆ ವಿದ್ಯಾಭ್ಯಾಸದ ನಂತರ ಉತ್ತಮವಾದ ಉದ್ಯೋಗ ದೊರೆಯುತ್ತದೆ ಎಂದು ಇಟ್ಟು ಕೊಳ್ಳೋಣ. ಇದು ಮೇಲುಜಾತಿಗೆ ಸೇರಿದ ಹುಡುಗರಲ್ಲಿ ಶಿಕ್ಷಣದ ಬಗ್ಗೆ ಆಸಕ್ತಿಯನ್ನು ಹೆಚ್ಚು ಮಾಡಬಹುದಾದ ಒಂದು ಘಟನೆ ಎಂದು ಗ್ರಹಿಸಬಹುದು. ಇದೇ ಘಟನೆ ತಳಜಾತಿಗೆ ಸೇರಿದ ಕುಟುಂಬಗಳ ಮೇಲೆ ಯಾವ ತರಹದ ಪರಿಣಾಮ ಬೀರಬಲ್ಲದಾಗಿದೆ ಎಂಬುದು, ಅವರು ಅದೇ ರೀತಿಯ ಉದ್ಯೋಗ ಅವಕಾಶ ನಮಗೆ ದೊರಕುತ್ತದೆ ಎಂಬುದನ್ನು ಹೇಗೆ ಪರಿಭಾವಿಸಿಕೊಳ್ಳುತ್ತಾರೆ ಎಂಬುದನ್ನು ಅವಲಂಬಿಸಿದೆ. ಹಾಗೆಯೇ ಸಮಾಜದಿಂದ ಪಡೆದುಕೊಂಡ ಮೌಲ್ಯಗಳ ಪ್ರಬಾವಕ್ಕೆ ಒಳಪಟ್ಟು ಹೆಣ್ಣುಮಕ್ಕಳ ಶಿಕ್ಷಣ ಪ್ರಮುಖ ಅಥವಾ ಪ್ರಮುಖವಲ್ಲ ಎಂದು ಪರಿಗಣಿಸುವುದು ಕೂಡ ಲಿಂಗಾಧಾರಿತ ಶ್ರಮವಿಭಜನೆಯನ್ನು ಅವಲಂಬಿಸಿದೆ. ಇಂತಹ ಪ್ರಭಾವಗಳು ಯಾವುದೇ ಸಮಾಜದಲ್ಲಿ ಸಣ್ಣ ಸಣ್ಣ ಜಾತಿ ವರ್ಗ ಮತ್ತು ಲಿಂಗಧಾರಿತವಾಗಿ ವಿಂಗಡಿಸಿ ನೋಡಿದಾಗ ರೋಲ್ ಮಾಡಲ್‌ನ ಪ್ರಭಾವಗಳು ಕೂಡ ಹೆಚ್ಚು ನಿರ್ದಿಷ್ಟವಾಗಿರುತ್ತದೆ.
ಶಿಕ್ಷಣ ಕುರಿತಂತೆ ಇರುವ ಸಾಮಾಜಿಕ ಆಯಾಮಗಳಿಗೆ ಇರುವ ಮತ್ತೊಂದು ಸಾಕ್ಷಿ ಎಂದರೆಕಡ್ಡಾಯ ಶಿಕ್ಷಣಕ್ಕೆ ಕುರಿತು ಸಮೀಕ್ಷೆಗೆ ಒಳಪಬಡಿಸಿದ ಪೋಷಕರು ನೀಡಿದ ಅಭಿಪ್ರಾಯಗಳು. ಕಡ್ಡಾಯ ಪ್ರಾಥಮಿಕ ಶಿಕ್ಷಣವನ್ನು ನೀವು ಒಪ್ಪುತ್ತೀರ ಎಂಬ ಪ್ರಶ್ನೆಗೆ ಅಥ್ಯಧಿಕ ಪ್ರಮಾಣದಲ್ಲಿ ಶೇಕಡ ೮೭.೦೦ರಷ್ಟು ಹೌದು ಎಂದು ಉತ್ತರಿಸಿದ್ದಾರೆ. ಉಳಿದ ಶೇಕಡ ೧೩.೦೦ರಷ್ಟು ಪೋಷಕರು ಇಲ್ಲ ಎಂದು ವಿರೋಧಿಸದೇ ಇದ್ದರೂ ಅದರ ಬಗ್ಗೆ ಯಾವ ನಿರ್ಧಾರಗಳನ್ನು ಹೇಳಲು ಸಾಧ್ಯವಿಲ್ಲ ಎಂದು ಉತ್ತರಿಸಿದ್ದಾರೆ. ಹೀಗೆ ಇದನ್ನು ವಿರೋಧಿಸುವವರು ಕೂಡ ಕೆಲವು ಸಣ್ಣ ಪುಟ್ಟ ಕಾರಣಗಳಿಗೆ ಸೀಮಿತಗೊಳಿಸಿದ್ದಾರೆ. ಈ ವಿರೋಧವು ಯಾವುದೇ ಬಗೆಯ ತತ್ವ ಆಧಾರಿತವಾದುದ್ದಲ್ಲ. ಕೆಲವರು ನಿರ್ದಿಷ್ಟ ವರ್ಷಗಳವರೆಗೆ ಕಡ್ಡಾಯ ಶಿಕ್ಷಣ ಎಂಬುದನ್ನು ಕಾನೂನು ಮಾಡಿದರೂ ಅದನ್ನು ಆಚರಣೆಗೆ ತರಲು ವಿಫಲವಾಗಿರುವುದರಿಂದ, ಮಕ್ಕಳನ್ನು ಕ್ರಮಬದ್ಧವಾಗಿ ಕೆಲಸ ಮಾಡದೆ ಇರುವ ಶಾಲೆಗಳಿಗೆ ಸುಮ್ಮನೆ ಕಳುಹಿಸುವುದು ನಿರರ್ಥಕ ಎಂದು ಹೇಳಿದ್ದಾರೆ. ಒಟ್ಟಾರೆ ಕಡ್ಡಾಯ ಶಿಕ್ಷಣದ ಕಡೆಗೆ ಪೋಷಕರ ಮನೋಭಾವನೆ ಅಧಿಕ ಪ್ರಮಾಣದಲ್ಲಿ ಸಕಾರಾತ್ಮಕವಾಗಿದೆ. ಒಂದು ನಿರ್ದಿಷ್ಟವಾದ ಕಾರಣಕ್ಕಾಗಿಯೆ ಮಕ್ಕಳನ್ನು ಶಾಲೆಗೆ ಕಳುಹಿಸಲಾಗುತ್ತಿದೆ ಎಂಬುದಕ್ಕೆ ಬಹುದೊಡ್ಡದಾದ ಸಾಮಾಜಿಕ ಆಯಾಮ ನೀಡಿ, ಅನೇಕ ಪೋಷಕರು ಅದನ್ನು ಸಮರ್ಥಿಸಿ, ಸ್ವಯಂ ಇಚ್ಛೆಯಿಂದ ಮಕ್ಕಳನ್ನು ಶಾಲೆಗೆ ಕಳುಹಿಸತೊಡಗಿದ್ದಾರೆ. ಇತರರು ಕೂಡ ಇದನ್ನು ಅನುಸರಿಸಿ ತಮ್ಮ ಮಕ್ಕಳನ್ನು ಶಾಲೆಗೆ ಕಳುಹಿಸುತ್ತಾರೆ. ಕಡ್ಡಾಯ ಶಿಕ್ಷಣವು ಮಕ್ಕಳ ಶಿಕ್ಷಣದ ಬಗ್ಗೆ ಉದಾಸೀನ ಹೊಂದಿರುವ ಪೋಷಕರಿಂದ ಮಕ್ಕಳನ್ನು ರಕ್ಷಿಸಬಹುದಾದ ಶಕ್ತಿಯನ್ನು ಹೊಂದಿದೆ ಎಂದು ಇನ್ನು ಕೆಲವು ಸಂದರ್ಭಗಳಲ್ಲಿ ಕೆಲವು ಪೋಷಕರು ಹೇಳುತ್ತಾರೆ.
ಪ್ರತಿಯೊಂದು ಮಗುವು ೬-೧೪ ವಯೋಮಾನದವರೆಗೆ ತಪ್ಪದೆ ಶಾಲೆಗೆ ಹೋಗಲು ಮತ್ತು ಪೋಷಕರು ಮಕ್ಕಳಿಗೆ ಶಿಕ್ಷಣ ಕೊಡಿಸುವ ಬಗ್ಗೆ ಹೊಂದಿರುವ ಮನೋಪ್ರವೃತ್ತಿಯು ಶಿಕ್ಷಣದ ಸಾಮಾಜಿಕ ಆಯಾಮವನ್ನು ಸೂಚಿಸುವ ಪ್ರಮುಖ ಅಂಶವಾಗಿದೆ. ಒಂದು ರೀತಿಯ ಸಾಮಾಜಿಕ ಒಪ್ಪಿಗೆ ಹಾಗೂ ಒಮ್ಮತವನ್ನು ಮೂಡಿಸಬೇಕು ಎಂಬುದನ್ನು ಪೋಷಕರ ಮನೋಪ್ರವೃತ್ತಿ ಮತ್ತು ಸಾಮಾಜಿಕ ಆಯಾಮ ತಿಳಿಸುತ್ತದೆ. ಇಂತಹ ಸಾಮಾಜಿಕ ಒಪ್ಪಿಗೆಯನ್ನು ಈಗಾಗಲೇ ಕೇರಳದಲ್ಲಿ ಸಾಧಿಸಿರುವುದು ಕಂಡುಬಂದಿದೆ. ಒಂದು ಸಂಶೋಧನೆಯು ಗುರುತಿಸಿರುವಂತೆ ಕೇರಳದಲ್ಲಿ ಮಕ್ಕಳು ಯಾಕೆ ಶಾಲೆಗೆ ಹೋಗುತ್ತಾರೆ ಎಂದು ಪೋಷಕರನ್ನು ಕೇಳಿದ್ದಾರೆ. ಕೆಲವರು ಈ ಪ್ರಶ್ನೆಗೆ ಏನು ಉತ್ತರ ಹೇಳಬೇಕು ಎಂಬುದು ತಿಳಿಯದೆ ಸುಮ್ಮನೆ ನಕ್ಕಿದ್ದಾರೆ. ಮುಂದುವರಿದು ಸ್ವಯಂ ಪ್ರೇರಣೆಯಿಂದ ಮಕ್ಕಳು ಶಾಲೆಗೆ ಹೋಗುತ್ತಾರೆ. ಬಹುತೇಕ ಮಕ್ಕಳು ಇದನ್ನೆ ಅನುಸರಿಸುತ್ತಾರೆ. ಅಲ್ಲದೆ ಶಿಕ್ಷಣದಿಂದ ಇರುವ ಅನುಕೂಲಗಳನ್ನು ನಾವು ಪೋಷಕರು ನಿರ್ದಿಷ್ಟವಾಗಿ ಇದೇ ಎಂದು ಹೇಳುವುದು ತಪ್ಪು. ಏಕೆಂದರೆ ಹೀಗೆ ಮಾಡುವುದರಿಂದ ಶಿಕ್ಷಣಕ್ಕೆ ಇರುವ ಉಪಯೋಗವನ್ನು ನಿರ್ದಿಷ್ಟಗೊಳಿಸಿದಂತೆ ಆಗುತ್ತದೆ ಎಂದು ಹೇಳುತ್ತಾರೆ. ಸ್ವಲ್ಪಮಟ್ಟಿಗೆ ಇದೇ ಬಗೆಯ ಮನೋಪ್ರವೃತ್ತಿಯು ಹಿಮಾಚಲ ಪ್ರದೇಶದಲ್ಲಿ ಬೆಳವಣಿಗೆಯಾಗಿರುವುದು ಪ್ರೋಬ್ ತಂಡ ಗುರುತಿಸಿದೆ.
೪.೫ ಪ್ರೇರಕಾಂಶಗಳು ಪ್ರಭಾವಿಸಬಲ್ಲವೇ?
ಮಕ್ಕಳ ಶಿಕ್ಷಣ ಕುರಿತು ಪೋಷಕರ ಮನೋಪ್ರವೃತ್ತಿಯಲ್ಲಿ ಬದಲಾವಣೆ ಗಳಾಗಿರುವುದನ್ನು ನಾವು ಈಗಾಗಲೇ ಚರ್ಚಿಸಿದ್ದೇವೆ. ಕಳೆದ ಹತ್ತು ಹದಿನೈದು ವರ್ಷಗಳ ಹಿಂದಕ್ಕೆ ಹೋಲಿಸಿ ನೋಡಿದರೆ ಪೋಷಕರು ಇಂದು ತಮ್ಮ ಮಕ್ಕಳ ಶಿಕ್ಷಣದ ಬಗ್ಗೆ ಹೆಚ್ಚಿನ ಜವಾಬ್ದಾರಿ ಮತ್ತು ಆಸಕ್ತಿಯನ್ನು ಹೊಂದಿದವರಾಗಿದ್ದಾರೆ. ಇತ್ತೀಚಿನ ದಿನಮಾನಗಳಲ್ಲಿ ಹೆಣ್ಣುಮಕ್ಕಳ ಶಿಕ್ಷಣದ ಬಗ್ಗೆ ಪೋಷಕರ ಪ್ರವೃತ್ತಿಯಲ್ಲಿ ಉಂಟಾಗಿರುವ ಬದಲಾವಣೆಯನ್ನನ ನಾವು ಬೆಂಬಲಿಸಬಹುದಾಗಿದೆ. ಮಹಿಳೆಯರ ಶಿಕ್ಷಣದ ಬಗ್ಗೆ ಪೋಷಕರು ಬಹಳ ಹಿಂದಕ್ಕೆ ಹೋಗುವ ಅವಶ್ಯಕತೆ ಇಲ್ಲ. ವಿಶೇಷವಾಗಿ ಉತ್ರ ಭಾರತದ ಪೋಷಕರು ಹೆಣ್ಣುಮಕ್ಕಳ ಶಿಕ್ಷಣದ ಬಗ್ಗೆ ಹೊಂದಿರುವ ನಕಾರಾತ್ಮಕ ಮನೋಭಾವನೆ ಒಂದು ರೀತಿ ಜ್ಯಾಡ್ಯವಾಗಿದೆ. ಇಂತಹ ಒಂದು ದೃಷ್ಟಿಕೋನ ಪ್ರೋಬ್ ವರದಿಯಲ್ಲಿದೆ “among the more extreme ones, was that an educated women was likely to become a widow” (ಪ್ರೋಬ್, ೧೯೯೯, ಪುಟ. ೨೫). ಈ ರೀತಿಯ ಮನೋಬಾವನೆಯನ್ನು ನಮ್ಮ ಅಧ್ಯಯನ ಸಂದರ್ಭದಲ್ಲಿ ನಾವು ಗುರುತಿಸಲಾಗಲಿಲ್ಲ. ಇಂದು ಬಹುತೇಕ ಪೋಷಕರು ಹೆಣ್ಣು ಮಕ್ಕಳ ಶಿಕ್ಷಣದ ಬಗ್ಗೆ ಸ್ವಲ್ಪ ಮಟ್ಟಿನ ಆಸಕ್ತಿಯನ್ನು ಹೊಂದಿದವರಾಗಿದ್ದಾರೆ. ಪ್ರಮುಖವಾಗಿ ನವನಾಗರಿಕತೆಯ ವಿಷಯಗಳನ್ನು ಬೆಳೆಸಿಕೊಳ್ಳುವಮಟ್ಟಿಗಾದರೂ ಹೆಣ್ಣುಮಕ್ಕಳಿಗೆ ಶಿಕ್ಷಣ ಪ್ರಮುಖವಾಗಿ ಬೇಕು ಎಂಬ ಆಸೆಯನ್ನು ಹೊಂದಿದವರಾಗಿದ್ದಾರೆ. ಪೋಷಕರಲ್ಲಿ ಇರುವ ಈ ರೀತಿಯ ಪ್ರವೃತ್ತಿಯು ಭವಿಷ್ಯದ ದೀನಮಾನಗಳಲ್ಲಿ ಅಭಿವೃದ್ಧಿಯಾಗುವ ಸಾಧ್ಯತೆ ಇರುವುದು ಸ್ಪಷ್ಟವಾಗಿ ಕಂಡುಬರುತ್ತದೆ. ಪ್ರಾಯಶಃ ಕೆಲವು ಬದಲಾವಣೆಗಳು ಇಂದು ಉಂಟಾಗುತ್ತಿರುವುದನ್ನು ಗುರುತಿಸಬಹುದು. ಇಂತಹ ಪ್ರವೃತ್ತಿಯನ್ನು ಸ್ವಾಭಾವಿಕವಾಗಿ ಹೆಚ್ಚಳಗೊಳಿಸಬೇಕಾದರೆ, ಸಾರ್ವಜನಿಕರ ಸಹಭಾಗಿತ್ವ ಅವಶ್ಯಕವೆ ಎಂಬುದಕ್ಕೆ ನಮ್ಮ ಉತ್ತರ ಹೌದು ಎಂದಾಗಿದೆ.
ಈ ಹಿನ್ನೆಲೆಯಲ್ಲಿ ಅನೇಕ ಅಧ್ಯಯನಗಳು ಈಗಾಗಲೇ ಕೆಲವು ಸಕಾರಾತ್ಮಕ ಸಲಹೆಗಳನ್ನು ನೀಡಿವೆ. ವಿಶೇಷವಾಗಿ ಮಹಿಳಾ ಉದ್ಯೋಗದ ಮೀಸಲಾತಿ ಪಾಲನೆಯು ಅವಕಾಶವಂಚಿತ ಸಮುದಾಯಗಳ ಪೋಷಕರು ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ತೊರಿಸುವ ಆಸಕ್ತಿಯನ್ನು ಸ್ಪಷ್ಟವಾಗಿ ಇಮ್ಮಡಿಗೊಳಿಸಬಲ್ಲ ಶಕ್ತಿಯನ್ನು ಹೊಂದಿದೆ. ಈ ನಿಟ್ಟಿನಲ್ಲಿ ಮಹಿಳಾ ಉದ್ಯೋಗದ ಮೀಸಲಾತಿ ಪ್ರಮುಖ ಪಾತ್ರವಹಿಸುವುದರಲ್ಲಿ ಯಾವುದೇ ಅನುಮಾನಗಳಿಲ್ಲ. ಹಾಗೆಯೇ ಶಾಲಾ ಬಿಸಿಯೂಟ, ಉಚಿತ ಪಠ್ಯ ಪುಸ್ತಕ, ಉಚಿತ ಸಮವಸ್ತ್ರ ಹಾಗೂ ಇತರ ಪ್ರೋತ್ಸಾಹಕ ಕಾರ್ಯಕ್ರಮಗಳು ತಮ್ಮದೆ ಪ್ರಭಾವ ಮತ್ತು ಪರಿಣಾಮವನ್ನು ಪೋಷಕರು ಮಕ್ಕಳನ್ನು ಶಾಲೆಗೆ ಕಲುಹಿಸುವಂತೆ ಒಪ್ಪಿಸುವಲ್ಲಿ ಸ್ವಲ್ಪ ಮಟ್ಟಿಗೆ ಯಶಸ್ವಿಯಾಗಿವೆ. ಯಾವುದೆ ಬಗೆಯ ಭೌತಿಕ ಆಕರ್ಷಣೆ ಇಲ್ಲದೆಯೂ ಕೂಡ ಪೋಷಕರಲ್ಲಿ ಶೈಕ್ಷಣಿಕ ಆಸಕ್ತಿಯನ್ನು ಹೆಚ್ಚಿಸುವ ಪ್ರಬಲವಾದ ಅಂಶವನ್ನು ಶಿಕ್ಷಣವೆ ಹೊಂದಿದೆ. ಇದನ್ನು ಸಂಪೂರ್ಣ ಸಾಕ್ಷರತೆ ನಡೆದಿರುವ ಜಿಲ್ಲೆಗಳಲ್ಲಿ ಈಗಾಗಲೇ ಬೀದಿ ನಾಟಕಗಳ ಮೂಲಕ ಪ್ರದರ್ಶಿಸಲಾಗಿದೆ. ಈ ಕಾರ್ಯಕ್ರಮಕ್ಕೆ ಸಾರ್ವಜನಿಕರ ಮತ್ತು ಸ್ಥಳೀಯ ನಾಯಕರ ಸಂಪೂರ್ಣ ಬೆಂಬಲ ವ್ಯಕ್ತವಾಗಿರುವ ಜಿಲ್ಲೆಗಳಲ್ಲಿ ಇದರ ಪ್ರಬಾವ ಅತ್ಯಂತ ಮಹತ್ವದಾಗಿದೆ.
ಪೋಷಕರು ಮಕ್ಕಳ ಶಿಕ್ಷಣ ಕುರಿತು ಹೊಂದಿರುವ ಮನೋಪ್ರವೃತ್ತಿ ಬಗೆಗಿನ ಚರ್ಚೆಯನ್ನು ಅಂತ್ಯಗೊಳಿಸುವ ಮೊದಲು, ಮಕ್ಕಳ ಶಿಕ್ಷಣದ ಬಗ್ಗೆ ಅತ್ಯಧಿಕ ಕಾಳಜಿ ಹೊಂದಿರುವ ಕೆಲವು ಪೋಷಕರು ಶಾಲಾ ಚಟುವಟಿಕೆ ಕುರಿತು ಯಾವ ಪ್ರಮಾಣದಲ್ಲಿಲೆಕ್ಕಾಚಾರಗಳನ್ನು ಹೊಂದಿದ್ದಾರೆ ಎಂಬುದನ್ನು ತಿಳಿಸಬೇಕು. ಬಹಳ ವಿರಳವಾಗಿ ಕೆಲವು ಪೋಷಕರು ತಮ್ಮ ಅಭಿಪ್ರಾಯ ಹೇಳುವಾಗ ಸ್ಥರ್ಳಯ ಶಾಲೆಯ ಶೈಕ್ಷಣಿಕ ಚಟುವಟಿಕೆಗಳು ಮಕ್ಕಳಲ್ಲಿ ಇರುವ ಕ್ರಿಯಾಶೀಲತೆಯನ್ನು ರಚನಾತ್ಮಕವಾಗಿ ನಿರ್ಮಾಣ ಮಾಡುವ ಮಾದರಿಯಲ್ಲಿ ಇಲ್ಲ ಎಂದು ಹೇಳುತ್ತಾರೆ. ಇದರಜೊತೆಗೆ ಶಿಕ್ಷಕರ ಮತ್ತು ಶಾಲಾ ಆಡಳಿತದ ಅನಾಸ್ಕಿತ, ಶಾಲಾ ವ್ಯವಸ್ಥೆಯಲ್ಲಿ ಯಾವುದೇ ಬದಲಾವಣೆಗಳಾಗಿಲ್ಲ ಎಂದು ಹೇಳುತ್ತಾರೆ. ಇದು ನಮಗೆ ಏನನ್ನು ಸೂಚಿಸುತ್ತದೆ ಎಂದರೆ ಸ್ಥಳೀಯ ಪೋಷಕರಿಗೆ ಇರುವ ಅಧಿಕಾರದ ಆಸಕ್ತಿಯನ್ನು ತಿಳಿಸುತ್ತದೆ. ಮತ್ತು ಗ್ರಾಮಗಳಲ್ಲಿ ಸಮುದಾಯವನ್ನು ತಿಳಿಸುತ್ತದೆ. ಈ ಕುರಿತು ಇನ್ನೂ ಹೆಚ್ಚಿನ ಅಧ್ಯಯನಗಳನ್ನು ಎದುರು ನೋಡಬೇಕಾಗಿದೆ.
೪.೬ ಶಾಲಾ ವ್ಯವಸ್ಥೆ ಮತ್ತು ಶೈಕ್ಷಣಿಕ ಭರವಸೆಗಳು
ಶಿಕ್ಷಣದ ಬಗ್ಗೆ ಪೋಷಕರಲ್ಲಿ ಹೆಚ್ಚಾಗಿರುವ ಆಸಕ್ತಿಯು ಶಾಲೆಯ ಪ್ರತಿದಿನದ ಹಾಜರಾತಿಯನ್ನು ಮತ್ತು ದಾಖಲಾತಿಯನ್ನು ಹೆಚ್ಚಿಸುತ್ತದೆ. ಎಂದು ಹೇಳಲು ಬರುವುದಿಲ್ಲ. ಶಿಕ್ಷಣ ಕುರಿತು ಇರುವ ಮನೋಭಾವನೆ ಹಾಗೂ ಮಕ್ಕಳನ್ನು ಶಾಲೆಗೆ ಕಳುಹಿಸುವ ಮನೋಪ್ರವೃತ್ತಿ ಒಂದೇ ಇರಲು ಸಾಧ್ಯವಿಲ್ಲ. ನಿರ್ದಿಷ್ಟವಾಗಿ ಹೇಳುವುದಾದರೆ ಪೋಷಕರು ಶಿಕ್ಷಣಕ್ಕೆ ಇರುವ ಬಹು ಉಪಯೋಗಿ ಆಯಾಮವನ್ನು ಅರ್ಥಮಾಡಿಕೊಂಡಿರಬಹುದು. ಆದರೆ ಸ್ಥಳೀಯ ಶಾಲಾ ವ್ಯವಸ್ಥೆಯು ಉತ್ತಮವಾದ ಶಿಕ್ಷಣವನ್ನು ನೀಡುವಲ್ಲಿ ವಿಫಲವಾಗಿದೆ ಎಂದು, ಶಾಲೆಯಲ್ಲಿ ಪೋಷಕರು ಎದುರು ನಡುತ್ತಿರುವ ಶಿಕ್ಷಣವನ್ನು ಮಕ್ಕಳಿಗೆ ನೀಡುತ್ತಿಲ್ಲ ಎಂದು ಹೇಳಲಾಗುತ್ತಿದೆ. ಪೋಷಕರು ತಮ್ಮ ಮಕ್ಕಳನ್ನು ಶಾಲೆಗೆ ಕಳುಹಿಸಲು ಆಸಕ್ತಿ ಹೊಂದಿಲ್ಲದಿರುವುದಕ್ಕೆ ಅನೇಕ ಕಾರಣಗಲಿರಬಹುದು. ಉದಾಹರಣೆಗೆ, ಉತ್ತಮ ಸೌಲಭ್ಯವಿಲ್ಲದಿರುವುದು, ಶಾಲೆಯ ಖಾಸಗಿ ವೆಚ್ಚ ಹೆಚ್ಚಾಗಿರುವುದು, ಮನೆಯಲ್ಲಿ ಸಣ್ಣ ಪುಟ್ಟ ಕೆಲಸಗಳಿಗೆ ಮಕ್ಕಳು ಅಗತ್ಯವಿರುವುದು, ಇತ್ಯಾದಿ.
ಗುಣಮಟ್ಟದ ಶಿಕ್ಷಣ ಬೇಕಾಗಿದೆ
ಶಿಕ್ಷಣದ ಬಗ್ಗೆ ಇರುವ ಆಸಕ್ತಿ ಮತ್ತು ಮಕ್ಕಳನ್ನು ಶಾಲೆಗೆ ಕಳುಹಿಸುವ ಆಸಕ್ತಿಯ ನಡುವಿನ ಅಂತರವನ್ನು ಒಂದು ಚಿಕ್ಕ ಪ್ರಶ್ನೆಯ ಮೂಲಕ ಪ್ರಾರಂಭಿಸಬಹುದು. ಪೋಷಕರು ಯಾವರ ರೀತಿಯ ಅಥವಾ ಯಾವ ವಿಧಾನದ ಶಿಕ್ಷಣ ಬೇಕು ಎಂದು ಕೇಳುತ್ತಿದ್ದಾರೆ? ಸಮೀಕ್ಷೆಗೆ ಒಳಪಡಿಸಿದ ಪೋಷಕರು ಬಹಳ ಭಿನ್ನವಾಗಿ ಏನಿಲ್ಲಾ ‘ಗುಣಮಟ್ಟದ ಶಿಕ್ಷಣ’ ಬೇಕು ಎಂದು ಅವರತಿಳಿವಳಿಕೆಯ ಮಟ್ಟದಲ್ಲಿಯೇ ಹೇಳುತ್ತಾರೆ. ಈ ರೀತಿಯ ಉತ್ತರ ಸಕಾರಾತ್ಮಕ ಮತ್ತು ನಕಾರಾತ್ಮಕ ಎರಡು ಅಂಶಗಳನ್ನು ಒಳಗೊಂಡಿದೆ. ಸಕಾರಾತ್ಮಕ ಅಂಶದಲ್ಲಿ ಹಿಂದುಳಿದ ಮತ್ತು ಬಡತನದಲ್ಲಿ ಇರುವ ಪೋಷಕರು ಉತ್ತಮ ಗುಣಮಟ್ಟದ ಶಿಕ್ಷಣ ಬಗ್ಗೆ ಕಾಳಜಿ ಹೊಂದಿದ್ದಾರೆ. ಇದರ ಬಗ್ಗೆ ವಿವಿಧ ಸಾಮಾಜಿಕ ಗುಂಪುಗಳ ನಡುವೆ ಮೂಲಭೂತ ವ್ಯತ್ಯಾಸ ಕಾಣಿಸದೆ ಇದ್ದರೂ ಈ ವಿಷಯದಲ್ಲಿ ಸ್ವಲ್ಪ ಪ್ರಮಾಣದ ಭಿನ್ನ ಭಾವನೆ ಮೇಲುಜಾತಿ ವರ್ಗಕ್ಕೆ ಸೇರಿದವರಲ್ಲಿದೆ. ಸ್ಥಿತಿವಂತ (ಎಲೈಟಿಸ್) ಕುಟುಂಬಗಳು ಒಂದು ಬಗೆ ಗುಣಾತ್ಮಕ ಶಿಕ್ಷಣವನ್ನು ಬಯಸಿದ್ದರೆ, ಬಡ ಕುಟುಂಬಗಳ ಪೋಷಕರು ಮತ್ತೊಂದು ವಿಧಾನದಲ್ಲಿ ಗುಣಮಟ್ಟದ ಶಿಕ್ಷಣ ಕೇಳುತ್ತಾರೆ. ಹೀಗೆ ಎರಡು ಬಗೆಯ ಮತ್ತು ಎರಡು ವಿಧಾನದ ಶಿಕ್ಷಣವನ್ನು ನಿರ್ದಿಷ್ಟವಾಗಿ ಒಂದು ಉದಾಹರಣೆಯೆ ಮೂಲಕ ವಿವರಿಸಬಹುದು. ಬಡತನದಲ್ಲಿ ಇರುವ ಪೋಷಕರು ತಮ್ಮ ಮಕ್ಕಳು ಶಾಲೆಯಲ್ಲಿ ಬುದ್ಧಿವಂತಿಕೆ ಆಧಾರಿತ ಜ್ಞಾನಕ್ಕಿಂತ ಕೈಕುಶಲತೆಯನ್ನು ಕಲಿಯಬೇಕು ಎಂದು ಬಯಸುತ್ತಾರೆ. ಬಹುಶ ಈ ದೃಷ್ಟಿಕೋನವನ್ನು ಅವರು ಹೊಂದಿರುವುದಕ್ಕೆ ಅವರ ಮಕ್ಕಳಿಗೆ ಓದುಬರಹ, ಗಣಿತ ಇತ್ಯಾದಿ ಪಠ್ಯಪುಸ್ತಕಕ್ಕೆ ಸಂಬಂಧಪಟ್ಟ ಜ್ಞಾನಕ್ಕಿಂತ ಕುಶಲತೆ ಆಧಾರಿತ ತಿಳಿವಳಿಕೆ ಅತ್ಯಂತಉಪಯೋಗವಾಗುತ್ತದೆ ಎಂದು ನಂಬಿರುವುದು. ನಮ್ಮ ಅಧ್ಯಯನದಲ್ಲಿ ಸಾಮಾನ್ಯ ವರ್ಗಕ್ಕೆ ಸೇರಿದ ಬರುತೇಕ ಪೋಷಕರು ಈ ದೃಷ್ಟಿಕೋನಕ್ಕೆ ಸ್ವಲ್ಪ ಮಟ್ಟಿನ ಬೆಂಬಲ ಸೂಚಿಸುತ್ತಾರೆ.
ಅದೇನೆ ಇದ್ದರೂ ಪೋಷಕರಿಗೆ ತಮ್ಮ ಮಕ್ಕಳು ಶಾಲೆಯಲ್ಲಿ ಶ್ರಮದಾಯಕ ಕುಶಲ ಕೆಲಸ ಮಾಡುವ ಬಗ್ಗೆ ವಿರೋಧವಿದೆ. ಬಹುತೇಕ ಪೋಷಕರ ಆಸಕ್ತಿ ಮಕ್ಕಳು ಶಾಲೆಯಲ್ಲಿ ಜ್ಞಾನ ಆಧಾರಿತ ಬುದ್ಧಿವಂತಿಕೆಯು ಅಭಿವೃದ್ಧಿಯಾಗಬೇಕು ಎಂಬುದಕ್ಕೆ ಹೆಚ್ಚಿನ ಮಹತ್ವ ನೀಡುತ್ತಾರೆ. ಅಲ್ಲದೆ ಅವರು ಶಾಲೆಯಲ್ಲಿ ಶ್ರಮದಾಯಕ ಕುಶಲ ಕೆಲಸವು ಜ್ಞಾನ ಆಧಾರಿತ ಬುದ್ಧಿವಂತಿಕೆಯನ್ನು ವಿಮುಖವಾಗಿಸುತ್ತದೆ ಎಂದು ಪ್ರಬಲವಾಗಿ ನಂಬಿದ್ದಾರೆ. ಇದರ ಅರ್ಥ ಶಾಲೆಯ ಪಠ್ಯಕ್ರಮದಲ್ಲಿ ಶ್ರಮ ಆಧಾರಿತ ಕುಶಲತೆಯನ್ನು ಸೇರಿಸುವುದು ಸರಿಯಲ್ಲ ಎಂದು ಅಲ್ಲ. ಪಠ್ಯಕ್ರಮದ ರಚನೆಯ ಸಂದರ್ಭದಲ್ಲಿ ವಿಶಾಲವಾಗಿ ಚರ್ಚಿಸಿ ಇದನ್ನು ಸೇರಿಸಬೇಕು ಎಂದು ಪ್ರಬಲವಾದ ಚರ್ಚೆಗಳು ಅಲ್ಲಲ್ಲಿ ನಡೆಯುತ್ತಿವೆ. ಅವೆಂದರೆ, ಎ. ಕುಶಲತೆ ಅಭಿವೃದ್ಧಿ ಪಡಿಸುವ ಶಿಕ್ಷಣ ಶಾಲೆಯಲ್ಲಿ ನೀಡುವುದನ್ನು ಮುಂದಕ್ಕೆ ತಳ್ಳಬೇಕು ಎಂಬುದು ಪೋಷಕರ ಬೇಡಿಕೆಯಲ್ಲ. ಒಂದು ವೇಳೆ ಹಾಗೂ ಇದ್ದರೂ ಅದರ ಪ್ರಮಾಣ ಬಹಳ ಕಡಿಮೆ ಮಟ್ಟದ್ದಾಗಿದೆ. ಬಿ. ಪಠ್ಯಕ್ರಮ ಕುರಿತ ಚರ್ಚೆಯು ಎಲ್ಲಾ ಮಕ್ಕಳಿಗೂ ಅನ್ವ್ಯಿಸ್‌ತದೆ. ಅದು ಕೇವಲ ಆರ್ಥಿಖವಾಗಿ ಅತ್ಯಂತ ಹಿಂದುಳಿದ ದುಡಿಮೆಗಾರ ವರ್ಗಖ್ಕೆ ಮಾತ್ರ ಸೀಮಿತವಾಗಿಲ್ಲ.
ನಾವು ಈಗಾಗಲೇ ಹೇಳಿರುವ ವಿಷಯದ ನಕಾರಾತ್ಮಕ ಅಂಶದ ಕಡೆಗೆ ಒಂದು ಬಾರಿ ನೋಡೋಣ. ಪೋಷಕರು ತಮ್ಮ ಸಾಮಾನ್ಯ ತಿಳಿವಳಿಕೆಯ ಹಿನ್ನೆಲೆಯಲ್ಲಿ ಗುಣಮಟ್ಟದ ಶಿಕ್ಷಣದ ಬಗ್ಗೆ ಹೆಚ್ಚಿನ ಆಸಕ್ತಿ ಹೊಂದಿದ್ದಾರೆ. ದುರ್ದೈವ ಸಂಗತಿ ಎಂದರೆ, ಸಾಮಾನ್ಯ ದೃಷ್ಟಿಕೋನದಲ್ಲಿ ಗುಣಮಟ್ಟದ ಶಿಕ್ಷಣ ಎಂಬುದು ಏನನ್ನು ಒಳಗೊಂಡಿರುತ್ತದೆ ಎಂದರೆ, ಸಮಾಜದಲ್ಲಿ ಈಗಾಗಲೇ ಇರುವ ಪ್ರಬಲ ಮೌಲ್ಯ ವ್ಯವಸ್ಥೆಯಿಂದ ಅದು ಹೆಚ್ಚು ಪ್ರಭಾವಿತವಾಗಿರುತ್ತದೆ. ಇದನ್ನು ಸ್ವಲ್ಪ ವಿಸ್ತೃತವಾಗಿ ನೋಡಿದರೆ ಬಡತನದಲ್ಲಿ ಇರುವ ಪೋಷಕರಿಗೆ ಶಿಕ್ಷಣವು ತಮ್ಮ ಮಕ್ಕಳನ್ನು ವಿಸ್ತೃತವಾಗಿ ನೋಡಿದರೆ ಬಡತನದಲ್ಲಿ ಇರುವ ಪೋಷಕರಿಗೆ ಶಿಕ್ಷಣವು ತಮ್ಮ ಮಕ್ಕಳನ್ನು ಸರ್ಕಾೞ ನೌಕರರನ್ನಾಗಿಸುವ ಒಂದು ಸಾಧನವಾಗಿ ಅಥವಾ ನೌಕರಿಗೆ ಅವಕಾಶ ಒದಗಿಸುವ ಅಂಶವಾಗಿದೆ. ಇದು ನಗರಗಳಲ್ಲಿರುವ ಮಧ್ಯಮ ವರ್ಗ ರೂಪಿಸಿರುವ ಪ್ರಮುಖ ಅಂಶವಾಗಿದೆ. ಈ ರೀತಿಯ ರೋಲ್ ಮಾಡಲ್ ಬಹುಶಃ ಠಾಗೂರ್ ಅವರ ಅರ್ಥದಲ್ಲಿ ಬಹಳ ಸೀಮಿತ ಅರ್ಥದ ಶಿಕ್ಷಣವಾಗಿದೆ.ಅಂದರೆ ಶಾಲೆಗೆ ಹೋಗುವ ಪ್ರಮುಖ ಉದ್ದೇಶವನ್ನು ವಿಶಾಲವಾದ ಅರ್ಥದಲ್ಲಿ ನೋಡಬೇಕಾಗಿದೆ.
ಈರೀತಿಯ ದೃಷ್ಟಿಕೋನದಲ್ಲಿ ಇರುವ ಒಂದು ನಿರ್ದಿಷ್ಟ ಅಂಶವೆಂದರೆ, ಪಠ್ಯಕ್ರಮಕ್ಕೆ ಸಂಬಂಧಿಸಿದ ಬದಲಾವಣೆಯನ್ನು ಪ್ರಬಲ ಮೌಲ್ಯಗಳಿಂದ ಕೂಡಿದ ಸಾಂಪ್ರದಾಯಿಕ ಸಾಮಾಜಿಕ ವ್ಯವಸ್ಥೆಯು ಸ್ವಲ್ಪಮಟ್ಟಿಗೆ ಪ್ರತಿರೋಧಿಸುತ್ತದೆ. ನಾವು ಗಮನಿಸಿದಂತೆ ಗ್ರಾಮೀಣ ಪ್ರದೇಶಧ ಬಹುತೇಕ ಪೋಷಕರು ಶಾಲಾ ವ್ಯವಸ್ಥೆಯ ಬಗ್ಗೆ ಸ್ವಲ್ಪಮಟ್ಟಿಗೆ ಸಾಂಪ್ರದಾಯಪಾಲಕರಾಗಿದ್ದಾರೆ. ಅಲ್ಲದೆ ಅವರು ಸಾಂಪ್ರದಾಯಿಕ ಮಾದರಿಯ ಬೋಧನಾ ವಿಧಾನವನ್ನು ಮನೆಯಲ್ಲಿ ಬಿಟ್ಟು ಬಿಟ್ಟಿದ್ದಾರೆ. ಶಾಲಾ ಸಮವಸ್ತ್ರ, ಔಪಚಾರಿಕ ಪರೀಕ್ಷಾ ವಿಧಾನ ಮತ್ತು ಸ್ವಲ್ಪಮಟ್ಟಿಗೆ ದೈಹಿಕ ಶಿಕ್ಷೆ ಇವುಗಳಲ್ಲಿ ಅವರಿಗೆ ಹೆಚ್ಚಿನ ನಂಬಿಕೆ ಇರುವುದರಿಂದ ಬಹಳ ಹಿಂದಿನಿಂದಲೂ ಪರ್ಯಾಯ ಪಠ್ಯಕ್ರಮದ ರಚನೆಯ ಕುರಿತು ಅವರಿಗೆ ತಗಾದೆ ಇದೆ. ಇತ್ತೀಚಿನ ‘ಕಲಿ-ನಲಿ’ ಬೋಧನಾ ವಿಧಾನದ ಪ್ರಯತ್ನಗಳನ್ನು ಅವರು ಬಹಳಸ ಂದೇಹದಿಂದಲೇ ನೋಡುತ್ತಾರೆ. ಈಬೋಧನಾ ವಿಧಾನದ ಬಗ್ಗೆ ಕೆಲವು ಪೋಷಕರ ಆರೋಪ ಕಾನ್ವೆಂಟ್ ಶಾಲೆಗೆ ಕಳುಹಿಸುತ್ತಾರೆ. ಆದರೆ ನಮ್ಮ ಮಕ್ಕಳನ್ನು ಕೋತಿಯಂತೆ ಕುಣಿಯಲು ಹೇಳುತ್ತಾರೆ. ಇವರಿಗೆ ಬಹುಶಃ ಕಲಿ-ನಲಿ ಬೋಧನಾ ವಿಧಾನವು ಮಕ್ಕಳಲ್ಲಿ ಕಲಿಕಾ ಆಸಕ್ತಿ ಮತ್ತು ಸಾಮರ್ಥ್ಯವನ್ನು ಹೆಚ್ಚಿಸುವಲ್ಲಿ ಬಹಳ ಮಟ್ಟಿಗೆ ಉಪಯುಕ್ತವಾಗಿದೆ ಎಂಬುದು ತಿಳಿದಿಲ್ಲ. ಆದರೆ ಕಲಿ-ನಲಿ ಯಿಂದ ಬೋಧನೆ ಮತ್ತು ಕಲಿಕೆಯಲ್ಲಿ ಹಾಗಿರುವ ಪ್ರಯೋಜನವನ್ನು ಯಾವುದೇ ಕಾರಣದಿಂದಲೂ ನಿರಾಕರಿಸುವಂತಿಲ್ಲ ಅಥವಾ ಬೋಧನೆ ಮತ್ತು ಕಲಿಕೆಗೆ ಸಂಬಂಧಿಸಿದ ವಿಷಯದಲ್ಲಿ ಪೋಷಕರ ಸಂದೇಹ ಬದಲಾಗದ ಸ್ಥಿತಿಯನ್ನು ಅವರ ಹಕ್ಕು ಎಂದು ಹೇಳಲು ಬರುವುದಿಲ್ಲ.
‘ಆಸ್ಪರೇಶನ್ ಹ್ಯಾವ್ ಬಿಕಂ ಸೋ ಯುನಿವರ್ಸಲೈಜಡ್ ದಟ್ ಟುಡೇ. ಇಟ್ ಈಸ್ ಪ್ರಾಕ್ಟಿಕಲಿ ಇಂಪಾಸಿಬಲ್ ಟು ಡಿಸ್ಟಿಂಗ್ವಿಶ್ ಇನ್ ದ ಕಂಟ್ರಿ ಫಾರ್ ದೇರ್ ಚಿಲ್ಡ್ರನ್ಸ್ ಫ್ಯೂಚರ್, ದೇ ಬೋತ್ ದ ಗೌರ‍್ನಮೆಂಟ್ ದ ಸೆಂಟ್ರಲೈಸ್ಡ್ ಸಿಸ್ಟಮ್, ಬೋರ‍್ಡ್ ಎಕ್ಸಾಮ್ಸ್, ಇಂಗ್ಲಿಷ್ ಮೀಡಿಯಂ ಯುನಿಫಾರಂಸ್, ಪ್ಲೆಂಟಿ ಆಫ್ ಬುಕ್ಸ್ ಅಂಡ್ ಹೋಂವರ್ಕ್, ಪೈಯೋನೀರಿಂಗ್ ಆಂಡ್ ಇನ್ನೋವೇಟಿವ್ ಆಟೆಮ್ಟೆಸ್ ಅಟ್ ಮಾಡಿಫೈಯಿಂಗ್ ಕರಿಕ್ಯುಲಂ ಟು ಮೇಕ್ ಇಟ್ ಮೋರ್ ಕಾಂಪ್ಲೆಕ್ಚುಯಲ್ ಅಂಡ್ ರಿವೆಲವೆಂಟ್ ರೆಡ್ಯೂಸಿಂಗ್ ದಿ ಬರ‍್ಡನ್ ಆಫ್ ದಿ ಬುಕ್ಸ್, ಟೀಚಿಂಗ್ ಇನ್ ಲೋಕಲ್ ಡೈಯಲೆಕ್ಟ್‌ಸ್ ಆಂಡ್ ಲೋವರಿಂಗ್ ಕಾಸ್ಟ್ ಬೈ ಎಂಪ್ಲಾಯಿಂಗ್ ನಾನ್ ಡಿಗ್ರಿ ಹೋಲ್ಡರ್ಸ್’ ಆರ್ ಆಲ್ ಪರ‍್ಸೀವ್ಡ್ ಆಸ್ ಡಿಸ್‌ಕ್ರಿಮಿನೇಟರಿ ಆಂಡ್ ಎಗನೆಸ್ಟ್ ದೇರ್ ಇಂಟರೆಸ್ಟ್ ಬೈದ ಕಾಮನ್ ಮ್ಯಾನ್ ಗೀವನ್ ದಿ ಆಪರ್‌ಚುನಿಟಿ ದೇ ವುಡ್ ರ‍್ಯಾದರ್ ಪುಟ್ ದೇರ್ ಚಿಲ್ಡ್ರನ್ ಇನ್ ದ ಮೋಸ್ಟ್ ಎಲೈಟಿಸ್ಟ್ ಸ್ಕೋಲ್ ವಿಥಿನ್ ದೇರ್ ಮೀನ್ಸ್, ಜಸ್ಟ್ ಆಸ್ ವ್ಹೀ ವುಡ್ (ಪ್ರೋಬ್. ೧೯೯೯)
ಹೀಗೆ ಸಾಮಾಜಿಕ ದೃಷ್ಟಿಕೋನಗಳು ವ್ಯಾಖ್ಯಾನಿಸುತ್ತಿರುವ, ಗುಣಮಟ್ಟದ ಶಿಕ್ಷಣದ ಪರಿಕಲ್ಪನೆ ಮುಂದಿನ ದಿನಮಾನಗಳಲ್ಲಿ ಬದಲಾಗಬಹುದು ಮತ್ತು ಇದು ಶೈಕ್ಷಣಿಕ ವ್ಯವಸ್ಥೆಯನ್ನು ಬದಲಾವಣೆಯತ್ತ ಕೊಂಡೊಯ್ಯುವ ಒಂದು ಲಾಂಗ್‌ಟರ್ಮ್ ಕಾರ್ಯ ಸೂಚಿಯನ್ನಾಗಿ ಇದನ್ನು ನೋಡಬೇಕು. ನಮಗೆ ತಕ್ಷಣವೇ ಕಾಣುವ ಸಮಸ್ಯೆ ಎಂದರೆ ಉತ್ತಮ ಗುಣಮಟ್ಟದ ಶಿಕ್ಷಣ, ಇದನ್ನು ಪುನರ್ ವ್ಯಾಖ್ಯಾನಿಸಿಕೊಳ್ಳುವಾಗ ಕೆಲವು ಸಾಮಾನ್ಯ ಅಗತ್ಯಗಳನ್ನು (ಅವೆಂದರೆ, ಶಾಲೆಗಳಲ್ಲಿ ಮೂಲ ಸೌಲಭ್ಯಗಳು ಅಗತ್ಯ ಪ್ರಮಾಣದಲ್ಲಿ ಇಲ್ಲದಿರುವುದು, ಶಿಕ್ಷಕರು ಜವಾಬ್ದಾರಿಯಿಂದ ಕಲಿಕೆ ಹಾಗೂ ಪಠ್ಯಕ್ರಮ ಚಟುವಟಿಕೆಯಲ್ಲಿ ಭಾಗವಹಿಸದಿರುವದು ಇತ್ಯಾದಿ) ಇನ್ನೂ ಪೂರೈಸಲು ಸಾಧ್ಯವಾಗದ ಸ್ಥಿತಿ ಇದೆ (ನೋಡಿ: ಅಧ್ಯಾಯ ೫) ಹೀಗೆ ಶಾಲೆಗಳಲ್ಲಿ ಇರುವ ನಿರುತ್ಸಾಹದಾಯಕ ಪರಿಸ್ಥಿತಿಯು ಯಾವುದೇ ರೀತಿಯಲ್ಲಾದರೂ ಗುಣಮಟ್ಟದ ಶಿಕ್ಷಣವನ್ನು ಹೊರಹಾಕುವ ಸಾಧ್ಯತೆ ಇದೆ. ಈ ಕಾರಣಕ್ಕಾಗಿಯೇ ಪೋಷಕರ ಮನೋಭಾವನೆಯಲ್ಲಿ ಈಗಾಗಲೇ ಇರುವ ಶಾಲಾ ವ್ಯವಸ್ಥೆ ಕುರಿತು ತಾತ್ಸಾಹ ಭಾವನೆ ಹೆಚ್ಚಿನ ಪ್ರಮಾಣದಲ್ಲಿ ಇರುವುದು.
ಬೂದಿಹಾಳ ಎಸ್.ಕೆ. ಗ್ರಾಮದಲ್ಲಿ, ಮೂರು ಮಕ್ಕಳಿರುವ ಒಂದು ಕುಟುಂಬದಲ್ಲಿ ಯಲ್ಲಮ್ಮ ಒಬ್ಬಳೆ ಹೆಣ್ಣುಮಗಳು. ಅವಲು ಎಂದೂ ಶಾಲೆಗೆ ಹೋದವಳಲ್ಲ. ಅವಳ ತಾಯಿ ಲಕ್ಷ್ಮೀ ದೇiಮ (೫೧ ವಯಸ್ಸು) ತಮ್ಮ ಊರಿನ ಶಾಲೆಯ ಬಗ್ಗೆ ಸ್ವಲ್ಪ ಒರಟಾಗಿಯೆ ಉತ್ತರಿಸಿದ್ದರು. ನಮ್ಮ ಮಗಳನ್ನು ಶಾಲೆಗೆ ಕಳುಹಿಸಿದ್ದರೆ, ಮನೆ ಕೆಲಸಕ್ಕೆ ಹೊರಗಿನವರನ್ನು ಕರೆಯಬೇಕು ಮತ್ತು ಅವರಿಗೆ ಕೂಲಿಯನ್ನು ಕೊಡಬೇಕು.ಒಂದು ಪಕ್ಷ ಅವಳನ್ನು ಶಾಲೆಗೆ ಕಳುಹಿಸಿದ್ದರೆ, ಮನೆ ಕೆಲಸಕ್ಕೆ ಹೊರಗಿನವರನ್ನು ಕರೆಯಬೇಕು ಮತ್ತು ಅವರಿಗೆ ಕೂಲಿಯನ್ನು ಕೊಡಬೇಕು. ಒಂದು ಪಕ್ಷ ಅವಳನ್ನು ಶಾಲೆಗೆ ಕಳುಹಿಸಿದ್ದರೂ ಅಲ್ಲಿ ಅವಳು ಏನನ್ನು ಕಲಿಯುವುದಿಲ್ಲ ಎಂದರು. ಆದರೆ ಇವಳ (ಯಲ್ಲಮ್ಮನ) ಇಬ್ಬರೂ ಸಹೋದರರಲ್ಲಿ ಒಬ್ಬ ಏಳನೆಯ ತರಗತಿಯವರೆಗೆ ಕಲಿತಿದ್ದಾನೆ. ಮತ್ತೊಬ್ಬ ಐದನೆಯ ತರಗತಿಯಲ್ಲಿ ಕಲಿಯುತ್ತಿದ್ದಾನೆ. ಏಳನೆಯ ತರಗತಿಯವರೆಗೆ ಓದಿದ ಮಗನಿಗೆ ಓದಲು – ಬರೆಯಲು ಬರುವುದಿಲ್ಲ ಎಂದು ಲಕ್ಷ್ಮೀದೇವಮ್ಮ ಹೇಳಿದ್ದರು.
ಅದೇ ರೀತಿ ದೌಲತ್ ಪುರ ಗ್ರಾಮದ ಅಹಮದ್ ಪಾಷನ ತಂದೆ, ಜಮೀಲ್ ಪಾಷ (೪೮ ವಯಸ್ಸು) ಶಾಲೆಯಲ್ಲಿ ಮಕ್ಕಳಿಗೆ ಉತ್ತಮ ಗುಣಮಟ್ಟದ ಶಿಕ್ಷಣ ದೊರೆಯುತ್ತಿಲ್ಲ ಎಂದು ಆರೋಪಿಸಿದರು. ಶಾಲೆಗಳಲ್ಲಿ ಮಕ್ಕಳಿಗೆ ಕಲಿಸುವ ಪ್ರಕ್ರಿಯೆಯೆ ನಿರಂತರವಾಗಿ ನಡೆಯುತ್ತಿಲ್ಲ, ಹೀಗಾಗಿ ಮಕ್ಕಳು ಕಲಿಕೆಯಲ್ಲಿ ಬಹಳ ಹಿಂದುಳಿದಿದ್ದಾರೆ. ಸರಿಯಾಗಿ ಕಲಿಯದಿದ್ದರೆ ಮಕ್ಕಲು ಶಾಲೆಗೆ ಹೋದರೂ ಏನು ಪ್ರಯೋಜನವಿಲ್ಲ. ಆದುದರಿಂದ ನನ್ನ ಇಬ್ಬರೂ ಮಕ್ಕಳನ್ನು ಶಾಲೆಯಿಂದ ಬಿಡಿಸಿ ವರ್ಕ್‌ಶಾಪ್‌ನ ಕೆಲಸಕ್ಕೆ ಕಳುಹಿಸುತ್ತಿದ್ದೇನೆ ಎಂದರು.
ಕಬ್ಬರಗಿ ಗ್ರಾಮದ ಒಬ್ಬ ಪೋಷಕರು ಶಾಲಾ ವ್ಯವಸ್ಥೆಯನ್ನು ಕುರಿತು ಬಹಳ ಕೋಪ ಗೊಂಡಿದ್ದರೂ. ಅವರೇ ಹೇಳುವಂತೆ ಅವರ ಮಗ ಆರನೆಯ ತರಗತಿಯಲ್ಲಿ ಕಲಿಯುತ್ತಿದ್ದಾನೆ. ಅವನಿಗೆ ಸರಿಯಾಗಿ ಏನನ್ನು ಓದಲು ಬರೆಯಲು, ಲೆಕ್ಕ ಮಾಡಲು ಬರುವುದಿಲ್ಲ. ಶಾಲೆಗೆ ಕಳುಹಿಸಿ ಏನು ಮಾಡುವುದು ಎಂದು ನಮ್ಮನ್ನೆ ಪ್ರಶ್ನಿಸಿದರು.
ಮೇಲಿನ ಈ ಎಲ್ಲಾ ಕಥೆಗಳ ವಿಶಾದಗೊಳಿಸುವ ಅಂಶವೆಂದರೆ ಪೋಷಕರು ಬಯಸುತ್ತಿರುವ ಸಾಮಾನ್ಯ ಗುಣಮಟ್ಟದ ಶಿಕ್ಷಣವನ್ನು ನೀಡಲು ಶಾಲೆಗಳಿಗೆ ಸಾಧ್ಯವಾದದಿರುವುದು. ಪೋಷಕರಿಗೆ ತಮ್ಮ ಮಕ್ಕಳನ್ನು ಶಾಲೆಗೆ ದಿನನಿತ್ಯ ಕಳುಹಿಸಿ ಶಿಕ್ಷಣ ಕೊಡಿಸಬೇಕು ಎಂಬ ಆಸಕ್ತಿ ನಿಜವಾಗಿ ಇದ್ದರೂ ಕೂಡ ಮೇಲೆ ತಿಳಿಸಿದ ಅಂಶಗಳಿಂದ ಅವರನ್ನು ಎದೆಗುಂದಿಸುವ ಸಾಧ್ಯತೆಯೇ ಹೆಚ್ಚು.
ನಾವು ಈಗಾಗಲೇ ತಿಳಿದಂತೆ ಪೋಷಕರ ಅಭಿಪ್ರಾಯಗಳು ಪ್ರತ್ಯೇಕ ಅಥವಾ ವಿಶೇಷವಾದವು (ಐಸೊಲೇಟ್)ಗಳಲ್ಲ. ಇಲ್ಲಿ ನಾವು ಪೋಷಕರ ಉತ್ಸಾಹ ಕುಗ್ಗಿಸುವಂತಹಅನುಭವ ವಿಸ್ತೀರ್ಣವಾಗಿರುವುದನ್ನು ಗುರುತಿಸಬಹುದು. ಆದರೆ ಅನುಭವದ ಪ್ರಮಾಣದಲ್ಲಿ ಪೋಷಕರಿಂದ ಪೋಷಕರಿಗೆ ವ್ಯತ್ಯಾಸಗಳಿವೆ. ಶಾಲಾ ವ್ಯವಸ್ಥೆಯನ್ನು ಕುರಿತು ಪೋಷಕರ ಆರೋಪಗಳು ಒಂದು ರೀತಿಯಲ್ಲಿ ಮುಗಿಯದ ಕಥೆಯಾಗಿದೆ.ಆದರೆ ಶಾಲಾ ವ್ಯವಸ್ಥೆಯಲ್ಲಿ ಅತ್ಯಂತ ನಿಧಾನಗತಿಯ ಪ್ರಗತಿಗೆ ಪೋಷಕರ ನಿಷ್ಪಲತೆಯೂ ಒಂದು ಕಾರಣವಾಗಿದೆ.
ನಮ್ಮ ಅಧ್ಯಯನದಲ್ಲಿ ಮಕ್ಕಳ ಶೈಕ್ಷಣಿಕ ಸಾಧನೆಯನ್ನು ಔಪಚಾರಿಕವಾಗಿ ಒರೆಗೆ ಹಚ್ಚುವ ಪ್ರಯತ್ನವನ್ನು ಮಾಡಿಲ್ಲ. ಆದರೆ ಶಾಲೆಗಳಿಗೆ ಬೇಟಿ ಮಾಡಿದಾಗ ಮಕ್ಕಳೊಂದಿಗೆ ನಡೆಸಿದ ಮಾತುಕತೆಯಿಂದ ಅವರು ಶಾಲೆಯಲ್ಲಿ ಕಲಿತಿರುವುದು ಬಹಳ ಕಡಿಮೆ ಎಂದು ತಿಳಿದುಬಂದಿದೆ. ಉದಾಹರಣೆಗೆ ನಾವು ಗುರುತಿಸಿದಂತೆ ಹಲವಾರು ಮಕ್ಕಳು ಶಾಲೆಯಲ್ಲಿ ನಾಲ್ಕು, ಐದು ವರ್ಷಗಳು ಕಲಿತಿದ್ದರೂ ಅವರಿಗೆ ಓದಲು ಬರೆಯಲು ಬರುವುದಿಲ್ಲ. ಇದನ್ನು ಹೀಗೂ ಹೇಳಬಹುದು, ಆ ಮಕ್ಕಳಿಗೆ ಎರಡು, ಮೂರು ಅಕ್ಷರಗಳಿರುವ ಸರಳ ವಾಕ್ಯಗಳನ್ನು ಹೇಳಲು ಸಾಧ್ಯವಾಗದ ಸ್ಥಿತಿ ಇದೆ. ಮಕ್ಕಳು ಕಲಿಕೆಯಲ್ಲಿ ಬಹಳ ಹಿಂದುಳಿದಿರುವುದನ್ನು ನೋಡಿದರೆ ವಿಶಾದವಾಗುತ್ತದೆ.
ಹೀಗಿದ್ದರೂ ಪೋಷಕರು ಇನ್ನೂ ಯಾಕೆ ಶಾಲೆ ವ್ಯವಸ್ಥೆಯ ಬಗ್ಗೆ ಸ್ವಲ್ಪಮಟ್ಟಿನ ಆಸಕ್ತಿ ಹೊಂದಿದ್ದಾರೆ ಎಂದರೆ, ಶಿಕ್ಷಣಕ್ಕೆ ಇರುವ ವಿಶೇಷ ಮೌಲ್ಯ ಮತ್ತು ಅದರ ಬಗೆಗಿನ ಗೌರವದಿಂದ ಎಂದು ಹೇಳಬಹುದು. ಉದಾಹರಣೆಗೆ ಅವರು ಶಿಕ್ಷಣವನ್ನು ಪಡೆದುಕೊಳ್ಳುವುದು ಬಹಳ ಉತ್ತಮವಾದುದು ಎಂದು ತಿಳಿದಿರುವುದು.ಆದರೆ ಅವರು ಶಿಕ್ಷಣ ಪಡೆದುಕೊಳ್ಳುವುದೇ ಸಾಧನೆ ಎಂದು ಭಾವಿಸಿಲ್ಲ ಅಥವಾ ಬಹುಶಃ ಅವರು ಶಿಕ್ಷಣದಿಂದ ಇರುವ ಅನುಕೂಲಗಳಿಗೆ ಮತ್ತು ಅದರಪ್ರಾಮುಖ್ಯತೆಗೆ ಒಂದು ಹಂತದವರೆಗೆ ಮಾತ್ರ ಆದ್ಯತೆ ನೀಡಲು ಬಯಸುತ್ತಾರ ಹೀಗೆ ಇನ್ನೂ ಮುಂತಾದ ವೈವಿಧ್ಯಮಯ ಅಂಶಗಳ ಪರಿಣಾಮಗಳನ್ನು ಗಮನದಲ್ಲಿ ಇಟ್ಟುಕೊಂಡು ಶಾಲಾವ್ಯವಸ್ಥೆಯನ್ನು ವಿಶ್ಲೇಷಿಸಬೇಕು. ಅವಕಾಶ ವಂಚಿತ ಕುಟುಂಬಗಳನ್ನು ಕುರಿತು ಚರ್ಚಿಸುವಾಗ ಈ ಅಂಶಗಳಿಗೆ ವಿಶೇಷ ಒತ್ತು ನೀಡಬೇಕು.
ಶಾಲಾ ವ್ಯವಸ್ಥೆಯನ್ನು ಕುರಿತು ಇರುವ ನಿರುತ್ಸಾಹಕ ಅಂಶಗಳುಕೇವಲ ಪೋಷಕರಿಗೆ ಮಾತ್ರ ಸೇರಿದವುಗಳಲ್ಲ. ಇದು ಮಕ್ಕಳಲ್ಲಿಯೂ ಕಂಡುಬರುತ್ತದೆ. ಪ್ರಾರಂಭದಲ್ಲಿ ಮಕ್ಕಳು ಶಾಲೆಗೆ ಸಜ್ಜುಗೊಳ್ಳುವುದು ಸಾಮಾನ್ಯವಾಗಿ ಸಕಾರಾತ್ಮಕವಾಗಿರುತ್ತದೆ. ಇದು ಯಾವಾಗ ಎಂದರೆ ಶಾಲೆಯ ಕಾರ್ಯಚಟುವಟಿಕೆಗಳು ಮಕ್ಕಳ ಮನೋಭಾವನೆಯನ್ನು ಸರಳವಾಗಿ ಉಳಿಸಿಕೊಳ್ಳುವ ಪ್ರಯತ್ನ ಮಾಡಿದಾಗ ಮಾತ್ರ. ಉತ್ತಮ ಶಾಲೆಯಲ್ಲಿ ಮಕ್ಕಳು ಅತ್ಯುತ್ಸಾಹದಿಂದ ಕಲಿಕೆಯಲ್ಲಿ ತೊಡಗಿರುವುದನ್ನು ನೋಡಿದರೆ ಖುಷಿಯಾಗುತ್ತದೆ. ಅಲ್ಲದೆ ತರಗತಿಗಳು ಕ್ರಮಬದ್ಧವಾಗಿ ನಡೆಯದೇ ಇರುವ ಶಾಲೆಗಳಿಗೂ ಮಕ್ಕಳು ಹೋಗುವ ಆಸಕ್ತಿಯನ್ನು ಹೊಂದಿದ್ದಾರೆ. ಏಕೆಂದರೆ ಇದು ಅವರಿಗೆ ಇತರ ಮಕ್ಕಳೊಂದಿಗೆ ಕಲಿತು ಆಟವಾಡಲು ಒಂದು ಅವಕಾಶವನ್ನು ಒದಗಿಸುತ್ತದೆ. ಇದನ್ನು ಸ್ವಾಗತಿಸಬಹುದು. ಕಾರಣ ಇದು ತಮ್ಮ ದೈಹಿಕ ಬೆಳವಣಿಗೆಯ ಮೊದಲೇ ಕುಟುಂಬದ ಕೆಲಸದಲ್ಲಿನ ದುಡಿಮೆಯಿಂದ ವಿಮೋಚನೆಯನ್ನು ಒದಗಿಸುತ್ತದೆ.
ಆದರೆ ಕೆಲವು ಮಕ್ಕಳು ನಿಧಾನವಾಗಿ ಶಾಲೆಗೆ ಹಾಜರಾಗುವಲ್ಲಿ ಅನಾಸಕ್ತಿ ತೋರಿಸುತ್ತಿರುವುದು ಕಂಡುಬರುತ್ತದೆ. ಇದಕ್ಕೆ ಬಹಳಸಾಮಾನ್ಯ ಕಾರಣ ಶಾಲೆಯಲ್ಲಿ ಶಿಕ್ಷಕರು ಮಕ್ಕಳಿಗೆ ದೈಹಿಕ ಶಿಕ್ಷೆ ನೀಡುವುದು ಅಥವಾ ಶಿಕ್ಷಕರು ಮಕ್ಕಳನ್ನು ತೇಜೋವಧೆ ಮಾಡುವುದು. ಈ ರೀತಿಯ ಭಾವನೆಯನ್ನು ಒಂದು ಮಗು ವ್ಯಕ್ತಪಡಿಸಿದ್ದರೆ, ಇದನ್ನ ಇನ್ನೂ ಹಲವು ಮಕ್ಕಳು ಸಮ್ಮತಿಸುತ್ತಾರೆ. ಆದರೆ ಶಾಲೆಯಲ್ಲಿ ಕಲಿಯುಗ ಶಿಕ್ಷಕರು ಹೊಡೆದು ಬುದ್ದಿಹೇಳಿ, ಶಿಕ್ಷೆ ನೀಡದಿದ್ದರೆ ನಾವು ಕಲಿತು ಈ ಮಟ್ಟಕ್ಕೆ ಬರುತ್ತಿರಲಿಲ್ಲ ಎಂದು ಹೇಳುವವರ ಸಂಖ್ಯೆ ಕೂಡ ಕಡಿಮೆ ಇಲ್ಲ. ಹೀಗಾಗಿ ಮಕ್ಕಳು ಶಾಲೆಯನ್ನು ಮಧ್ಯದಲ್ಲಿ ಬಿಡಲು, ಶಾಲೆಯಲ್ಲಿ ಶಿಕ್ಷಕರು ನೀಡುವ ಶಿಕ್ಷೆ ಪ್ರಮುಖ ಕಾರಣ ಎಂದು ಹೇಳುವುದು ಅಸಾಮಾನ್ಯ. ಅಲ್ಲದೆ ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟ ಎಲ್ಲಾ ಮಕ್ಕಳಿಗೆ ಮಾತ್ರ ಇದು ಅನ್ವಯಿಸುವುದಿಲ್ಲ. ತರಗತಿಯಲ್ಲಿ ಮೇಸ್ಟ್ರ ಹೊಡೆಯುವುದರಿಂದ, ಪಾಠ ಸರಿಯಾಗಿ ಅರ್ಥವಾಗದೇ ಇದ್ದಾಗ, ಕಲಿಕೆಯಲ್ಲಿ ಬೇಸರ ಇತ್ಯಾದಿ ಕಾರಣಗಳಿಂದ ಮಕ್ಕಳಿಗೆ ಶಾಲೆಯ ಬಗ್ಗೆ ನಿರುತ್ಸಾಹ ಉಂಟಾಗಬಹುದು. ಶಾಲೆಯಲ್ಲಿ ಇರಬಹುದಾದ ಸಾಮಾಜಿಕ ಬೇಧ ಭಾವನೆ (ಮೇಲುಜಾತಿಗೆ ಸೇರಿದ ಶಿಕ್ಷಕರು ದಲಿತ ಮಕ್ಕಳನ್ನು ತಾತ್ಸಾರದಿಂದ ನೋಡುವುದು) ಕೂಡ ಮಕ್ಕಳಿಗೆ ಶಾಲೆಯ ಬಗ್ಗೆ ಅನಾಸಕ್ತಿ ಉಂಟು ಮಾಡಲು ಕಾರಣವಾಗಿದೆ. ವಿಶೇಷವಾಗಿ ಅವಕಾಶ ವಂಚಿತ ಕುಟುಬಗಳಿಂದ ಬಂದ ಮಕ್ಕಳ ಮೇಲೆ ಇದು ತನ್ನದೇ ಪರಿಣಾಮವನ್ನು ಬೀರುವುದರಲ್ಲಿ ಸಂದೇಹವಿಲ್ಲ.
ಹೀಗೆ ನಿರುತ್ಸಾಹಕ ಅಂಶವು ಪೋಷಕರಲ್ಲಿ ಅಥವಾ ಮಕ್ಕಳ ಮೇಲೆ ತನ್ನ ಪ್ರಭಾವವನ್ನು ಬೀರಬಹುದು. ಆದರೆ ಇದರ ಪರಿಣಾಮ ಹೆಚ್ಚಿನ ಪ್ರಮಾಣದಲ್ಲಿ ಕಂಡುಬರುವುದು ಬಡತನದ ರೇಖೆಗಿಂತ ಕೆಳಗಿರುವ ಕುಟುಂಬಗಳಲ್ಲಿ. ನಿರ್ದಿಷ್ಟ ಪ್ರಮಾಣದ ಕಲಿಕಾ ಚಟುವಟಿಕೆಗಳು ನಡೆಯದೇ ಇರುವ ಶಾಲೆಗಳಿರುವ ಪ್ರದೇಶಗಳಲ್ಲಿ ಇದು ಹೆಚ್ಚಾಗಿ ಕಂಡುಬರುತ್ತದೆ. ಉದಾಹರಣೆಗೆ ಖಾಸಗಿಯಾಗಿ ಮಕ್ಕಳನ್ನು ಮನೆ ಪಾಠಕ್ಕೆ ಕಳುಹಿಸಿಸಲಾಗದ ಮತ್ತು ಮನೆಯಲ್ಲಿಯೇ ಮಕ್ಕಳ ಕಲಿಕೆಗೆ ಪೂರಕವಾದ ಪರಿಸರವನ್ನು ಒದಗಿಸಲಾಗದ ಪರಿಸ್ಥಿತಿ ಇರುವ ಕುಟುಂಬಗಳಲ್ಲಿ ಶಾಲೆ ಶಿಕ್ಷಣ ಸಾಕ್ಷರತೆಯನ್ನು ಕುರಿತು ಅನಾಸಕ್ತಿ ಅಥವಾ ತಾತ್ಸಾರ ಹೆಚ್ಚಾಗಿದೆ. ಅದೇ ರೀತಿ ಮನೆಯಲ್ಲಿ ಕಲಿತ ಮೊದಲ ತಲೆಮಾರಿನವರು ಮತ್ತು ಅವರ ಪೋಷಕರ ನಿರುತ್ಸಾಹದ ಮಾತುಗಳು ಜನರನ್ನು ಇನ್ನಷ್ಟು ಘಾಸಿಗೊಳಿಸುತ್ತಿದೆ.
ಶಾಲೆಯ ತರಗತಿಗಳಲ್ಲಿ ಯಾವ ರೀತಿಯ ಪ್ರಕ್ರಿಯೆ ನಡೆಯುತ್ತಿದೆ ಎಂಬುದನ್ನು ಅನಕ್ಷರಸ್ಥ ಪೋಷಕರು ಆಗಿದ್ದಾಂಗೆ ಅವರು ಶಿಕ್ಷಕರಿಂದ ವಿವರ ಪಡೆಯುವುದು ಅಥವಾ ಅದನ್ನು ಪುನರ್ ಪರಿಶೀಲನೆ ಮಾಡಿ ನಿರ್ಧಾರಗಳನ್ನು ವ್ಯಕ್ತಪಡಿಸುವುದು ಬಹಳ ಕಷ್ಟ. ಅಲ್ಲದೇ ತಮ್ಮ ಮಕ್ಕಳ ಕಲಿಕೆಗೆ ಸಹಕರಿಸುವುದು ಕೂಡ ಅವರಿಗೆ ಕಷ್ಟ. ಹೀಗಾಗಿ ಅವರು ತಮ್ಮನ್ನು ತಾವೇ ಆಗಿದ್ದಾಂಗೆ ದೂಷಿಸಿಕೊಳ್ಳುವುದು ಅಥವಾ ಅವರ ಮಕ್ಕಳನ್ನು ದೂಷಿಸುವುದರ ಮೂಲಕ ಶಾಲಾ ವ್ಯವಸ್ಥೆಯಲ್ಲಿ ಇರುವ ನ್ಯೂನತೆಗಳನ್ನು ಗುರುತಿಸುತ್ತಾರೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೧. ಪ್ರಸ್ತಾವನೆ (೧)
ಶಿಕ್ಷಣ ಅಭಿವೃದ್ಧಿಯ ಪ್ರಮುಖ ಸೂಚ್ಯಾಂಕ. ಇದನ್ನು ಸಮಾಜದ ೦೬-೧೪ ವಯೋಮಾನದ ಎಲ್ಲಾ ಮಕ್ಕಳಿಗೆ ಕಡ್ಡಾಯ ಉಚಿತವಾಗಿ ಒದಗಿಸುವುದು ಸರ್ಕಾರಗಳ ಜವಬ್ದಾರಿ. ಇದು ಸಂವಿಧಾನಾತ್ಮಕ ಕರ್ತವ್ಯ ಕೂಡ. ಪ್ರಾಥಮಿಕ ಶಿಕ್ಷಣವನ್ನು ಸಾರ್ವತ್ರೀಕರಣಗೊಳಿಸುವ ಪ್ರಯತ್ನ ಕಳೆದ ಐವತ್ತೇಳು ವರ್ಷಗಳಿಂದ ನಿರಂತರವಾಗಿ ನಡೆಯುತ್ತಿದೆ. ಆದರೆ ಪ್ರಾಥಮಿಕ ಶಿಕ್ಷಣ ಕ್ಷೇತ್ರದ ಪರಿಸ್ಥಿತಿ ನಿಜಕ್ಕೂ ನಿರಾಶಾದಾಯಕ. ೧೯೫೦ರಲ್ಲಿ ಒಟ್ಟಾರೆ ಸಾಕ್ಷರತಾ ಪ್ರಮಾಣ ಶೇಕಡ ೧೮.೩ ರಷ್ಟಿದ್ದರೆ, ಮಹಿಳೆಯರ ಸಾಕ್ಷರತೆ ಶೇಕಡ ೯.೦ ರಷ್ಟು, ಪ್ರಾಥಮಿಕ ಹಂತದಲ್ಲಿ (೧-೫ನೆಯ ತರಗತಿ ವಯೋಮಾನ ೬-೧೧) ಒಟ್ಟು ಶಾಲಾ ದಾಖಲಾತಿ ಪ್ರಮಾಣ ಶೇಕಡ ೨೫.೦ ರಷ್ಟು ಇದ್ದರೆ. ಮಾಧ್ಯಮಿಕ ಶಾಲೆಯ ಹಂತದಲ್ಲಿ (೬-೮ನೆಯ ತರಗತಿ ವಯೋಮಾನ ೧೧-೧೪) ಈ ವಯೋಮಾನದ ಎಂಟು ಮಕ್ಕಳಲ್ಲಿ ಕೇವಲ ಒಂದು ಮಗು ಮಾತ್ರ ಮಾಧ್ಯಮಿಕ ಶಾಲೆಗೆ ದಾಖಲಾಗುತ್ತಿತ್ತು. ಇಪ್ಪತ್ತು ಹೆಣ್ಣು ಮಕ್ಕಳಿಗೆ ಒಂದು ಹೆಣ್ಣು ಮಗು ಮಾತ್ರ ಮಾಧ್ಯಮಿಕ ಹಂತವನ್ನು ಪ್ರವೇಶಿಸುತ್ತಿತ್ತು. ಕಳೆದ ಐದು ದಶಕಗಳ ನಂತರ ಶಿಕ್ಷಣ ಕ್ಷೇತ್ರದಲ್ಲಿ ಅಸಾಧಾರಣವಾದ ಬೆಳವಣಿಗೆಗಳಾಗಿವೆ. ಇಂದು ಸರಿಸುಮಾರು ೦೬-೧೪ ವಯೋಮಾನದ ಐದು ಜನ ಮಕ್ಕಳಲ್ಲಿ ನಾಲ್ಕು ಜನ ಮಕ್ಕಳು ಶಾಲೆಗೆ ದಾಖಲಾಗುತ್ತಿದ್ದಾರೆ. ಮೂರು ಜನರಲ್ಲಿ ಇಬ್ಬರು ವ್ಯವಹಾರಿಕ (ಫಂಕ್ಷನಲ್) ಸಾಕ್ಷರರಾಗಿದ್ದಾರೆ (ಗೋವಿಂದ. ಆರ್., ೨೦೦೨).
ಸಾಕ್ಷರತೆಯ ದಶವಾರ್ಷಿಕ ಬೆಳವಣಿಗೆ ಹೀಗೆ. ೧೯೫೧-೬೧ರ ದಶಕದಲ್ಲಿ ಶೇಕಡ ೧೦.೦೦ ಪ್ರಮಾಣದಲ್ಲಿ; ೧೯೬೧-೭೧ರ ದಶಕದಲ್ಲಿ ಶೇಕಡ ೬.೦೧ರ ಪ್ರಮಾಣದಲ್ಲಿ; ೧೯೭೧-೮೧ರ ದಶಕದಲ್ಲಿ ಶೇಕಡ ೯.೦೧ ಪ್ರಮಾಣದಲ್ಲಿ; ೧೯೮೧-೯೧ರ ದಶಕದಲ್ಲಿ ಶೇಕಡ ೮.೦೭ರ ಪ್ರಮಾಣದಲ್ಲಿ ಮತ್ತು ೧೯೯೧-೨೦೦೧ರ ದಶಕದಲ್ಲಿ ಶೇಕಡ ೧೨.೦೯ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಇದೇ ಅವಧಿಯಲ್ಲಿ (೧೯೬೧ ರಿಂದ ೨೦೦೧) ಅನಕ್ಷರಸ್ಥರ ಸಂಖ್ಯೆ ೨೪೯.೦೦ ಮಿಲಿಯನ್‌ನಿಂದ ೨೬೮.೪೨ ಮಿಲಿಯನ್‌ಗೆ ಹೆಚ್ಚಳವಾಗಿದೆ (ಜನಗಣತಿ, ೧೯೬೧;೨೦೦೧; ರಾಷ್ಟ್ರೀಯ ಸಾಕ್ಷರತಾ ಮಿಷನ್, ೨೦೦೦). ಮೇಲಿನ ಅಂಕಿ ಸಂಖ್ಯೆಯಿಂದ ಸ್ಪಷ್ಟವಾಗುವ ಅಂಶವೆಂದರೆ ಕಳೆದ ಐವತ್ತೇಳು ವರ್ಷಗಳಲ್ಲಿ ಶೈಕ್ಷಣಿಕ ಕ್ಷೇತ್ರದಲ್ಲಿ ಅನೇಕ ಮೈಲಿಗಲ್ಲುಗಳನ್ನು ಕಂಡುಕೊಳ್ಳಲಾಗಿದೆ. ಜೊತೆಗೆ ಈ ಕ್ಷೇತ್ರದಲ್ಲಿ ಸಾಧಿಸಿರುವ ಪ್ರಗತಿ ಯಾವುದೇ ದೃಷ್ಟಿಯಿಂದ ಸಣ್ಣ ಪ್ರಮಾಣದ್ದು ಎಂದು ಹೇಳಲು ಬರುವುದಿಲ್ಲ. ಆದರೆ ಎಲ್ಲರಿಗೂ ಶಿಕ್ಷಣ ನೀಡುವ ಗುರಿಯನ್ನು ಸಾಧಿಸುವಲ್ಲಿ ಹಿಂದುಳಿದಿರುವುದು ವಿಷಾದಕರ.

ಮೂಲ: ಜನಗಣತಿ (೨೦೦೧) ಮತ್ತು ರಾಷ್ಟ್ರೀಯ ಸಾಕ್ಷರತಾ ಮಿಷನ್ (೨೦೦೦)
ಕರ್ನಾಟಕವು ರಾಷ್ಟ್ರದ ಶೈಕ್ಷಣಿಕ ಪರಿಸರದಲ್ಲಿ ಬಿಹಾರದಷ್ಟು ಹಿಂದುಳಿಯದೆ, ಕೇರಳದಷ್ಟು ಅಭಿವೃದ್ದಿ ಸಾಧಿಸದೆ, ಹಿಮಾಚಲ ಪ್ರದೇಶ ಮತ್ತು ತಮಿಳುನಾಡಿನಷ್ಟು ಪ್ರಗತಿಯನ್ನು ಕಾಣದಿದ್ದರೂ ತನ್ನದೇ ಪ್ರಾತಿನಿಧ್ಯವನ್ನು ಪಡೆದಿದೆ. ಈ ದೃಷ್ಟಿಯಿಂದ ಕರ್ನಾಟಕವು ಮಧ್ಯಮಗತಿ ರಾಜ್ಯವಾಗಿದೆ (ಚಂದ್ರಶೇಖರ, ೨೦೦೩). ೨೦೦೧ರ ಜನಗಣತಿ ಪ್ರಕಾರ ಕರ್ನಾಟಕ ಒಟ್ಟು ಸಾಕ್ಷರತೆ ಪ್ರಮಾಣ ೬೭.೦೪ ರಷ್ಟಿದೆ. ಇದರಲ್ಲಿ ಪುರುಷರ ಸಾಕ್ಷರತೆ ಶೇಕಡ ೭೬.೨೯ ಮತ್ತು ಮಹಿಳೆಯರ ಸಾಕ್ಷರತೆ ಈಗಲೂ ಶೇಕಡ ೪೫.೦೦ರಷ್ಟು ಇದೆ. ಇದು ರಾಷ್ಟ್ರದ ಸರಾಸರಿ ಮಹಿಳಾ ಸಾಕ್ಷರತೆಗಿಂತಲೂ ಕಡಿಮೆ. ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೮೨.೨೪ ರಷ್ಟಿದ್ದರೆ, ಪುರುಷರ ಅತ್ಯಧಿಕ ಸಾಕ್ಷರತಾ ಪ್ರಮಾಣ ಶೇಕಡ ೯೨.೫೪ರಷ್ಟಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೧೦.೦೨ ಅಂಶಗಳಷ್ಟಿದೆ. ಒಟ್ಟಾರೆ ಪುರುಷರ ಸಾಕ್ಷರತಾ ಪ್ರಮಾಣವು ಗ್ರಾಮ ನಗರವಾರು ಮಹಿಳೆಯರ ಸಾಕ್ಷರತಾ ಪ್ರಮಾಣಕ್ಕಿಂತ ಅಧಿಕವಾಗಿದೆ (ಸೆನ್ಸಸ್, ೨೦೦೧)
ಕರ್ನಾಟಕದ ಈಶಾನ್ಯ ಜಿಲ್ಲೆಗಳಾದ ಬೀದರ್, ಗುಲಬರ್ಗಾ, ರಾಯಚೂರು, ಬಿಜಾಪುರ, ಬಾಗಲಕೋಟೆ, ಕೊಪ್ಪಳ ಮತ್ತು ಬಳ್ಳಾರಿ ಜಿಲ್ಲೆಗಳಲ್ಲಿ ಗ್ರಾಮೀಣ ಮಹಿಳೆಯರ ಸಾಕ್ಷರತೆಯು ರಾಜ್ಯದ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಬಹಳ ಕಡಿಮೆ ಇದೆ. ರಾಯಚೂರು ಜಿಲ್ಲೆಯ ಮಹಿಳಾ ಸಾಕ್ಷರತೆ (ಶೇಕಡ ೩೬.೮೪). ರಾಜ್ಯದ ಇತರ ಎಲ್ಲಾ ಜಿಲ್ಲೆಗಳ ಮಹಿಳಾ ಸಾಕ್ಷರತೆಗಿಂತ ಬಹಳ ಕಡಿಮೆ (ಸಾಕ್ಷರತೆಯ ಪ್ರಾದೇಶಿಕ ಸಾಮಾಜಿಕ ಅಸಮಾನತೆಯ ವಿವರಣೆಗೆ ನೋಡಿ ಅಧ್ಯಾಯ ಮೂರು). ನಿರ್ದಿಷ್ಟವಾಗಿ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಹೆಣ್ಣು ಮಕ್ಕಳ ಶಾಲಾ ಭಾಗವಹಿಸುವಿಕೆಯು ಅಗಾಧವಾದ ಪ್ರಮಾಣದಲ್ಲಿ ಕಡಿಮೆ ಇದೆ. ಮೇಲೆ ಸೂಚಿಸಿದ ಜಿಲ್ಲೆಗಳಲ್ಲಿ ಹೆಣ್ಣು ಮಕ್ಕಳ ಶಾಲಾ ದಾಖಲಾತಿಯ ನಿರಾಶಾದಾಯಕವಾಗಿದೆ.
೨೦೦೨ ಮಕ್ಕಳ ಜನಗಣತಿ ಪ್ರಕಾರ ೦೬-೧೪ ವಯೋಮಾನದ ಒಟ್ಟು ಮಕ್ಕಳ ಸಂಖ್ಯೆಯಲ್ಲಿ ಸುಮಾರು ೬.೬೬ ಲಕ್ಷ (ಶೇಕಡ ೭.೩೮) ಕ್ಕಿಂತಲೂ ಹೆಚ್ಚಿನ ಮಕ್ಕಳು ಶಾಲೆಯಿಂದ ಹೊರಗಿದ್ದಾರೆ. ಈ ಮಕ್ಕಳಲ್ಲಿ ಶೇಕಡ ೫೪.೦೦ ರಷ್ಟು ಮಕ್ಕಳು ಕರ್ನಾಟಕದ ಈಶಾನ್ಯ ಪ್ರದೇಶದ ಜಿಲ್ಲೆಗಳಿಗೆ ಸೇರಿದವರು. ೨೦೦೪ ಫೆಬ್ರವರಿಯಲ್ಲಿ ನಡೆದ ಮಕ್ಕಳ ಗಣತಿಯ ತಾತ್ಕಲಿಕ ವರದಿ ಪ್ರಕಾರ ಕರ್ನಾಟಕ ರಾಜ್ಯದಲ್ಲಿ ೦೬-೧೪ ವಯೋಮಾನವ ಒಟ್ಟು ಮಕ್ಕಳಲ್ಲಿ ಶೇಕಡ ೪.೦೦ ರಷ್ಟು ಮಕ್ಕಳು ಶಾಲೆಯಿಂದ ಹೊರಗೆ ಇದ್ದಾರೆ. ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಬರುವ ಬೆಳಗಾಂ ಮತ್ತು ಗುಲಬರ್ಗಾ ಎರಡು ಕಂದಾಯ ವಿಭಾಗದಲ್ಲಿ ಶಾಲಯಿಂದ ಹೊರಗೆ ಇರುವ ಮಕ್ಕಳ ಸಂಖ್ಯೆ ಶೇಕಡ ೬.೦೬ರಷ್ಟಿದೆ. ರಾಜ್ಯದಲ್ಲಿ ಶಾಲೆಯಿಂದ ಹೊರಗೆ ಇರುವ ೦೬-೧೪ ವಯೋಮಾನದ ಒಟ್ಟು ಮಕ್ಕಳಲ್ಲಿ ಉತ್ತರ ಕರ್ನಾಟಕ ಪ್ರದೇಶದ ಎರಡು ಕಂದಾಯ ವಿಭಾಗಗಳ ಪಾಲು ಶೇಕಡ ೭೮.೧೪ ರಷ್ಟಿದೆ. ಒಟ್ಟಾರೆ ಶೈಕ್ಷಣಿಕ ಪರಿಸರದ ಬೆಳವಣಿಗೆ ಮತ್ತು ಶೈಕ್ಷಣಿಕ ಮೂಲ ಸೌಲಭ್ಯ ಸೂಚ್ಯಂಕದ ದೃಷ್ಟಿಯಿಂದ ರಾಜ್ಯದಲ್ಲಿ ಅತ್ಯಂತ ಹಿಂದುಳಿದ ಶೇಕಡ ೧೦೦.೦೦ ರಷ್ಟು ತಾಲ್ಲೂಕುಗಳು ಇರುವುದು ಈಶಾನ್ಯ ಕರ್ನಾಟಕ ಪ್ರದೇಶದಲ್ಲಿ (ಎಚ್.ಪಿ.ಸಿ.ಎಫ್. ಆರ್.ಆರ್.ಐ., ೨೦೦೨).
ಈ ಮೇಲಿನ ವಿವರಣೆ ಹಾಗೂ ಅಂಕಿ ಸಂಖ್ಯೆಗಳಿಂದ ಮೂರು ಅಂಶಗಳು ಸ್ಪಷ್ಟವಾಗುತ್ತವೆ. ಒಂದು ಶಿಕ್ಷಣ ಮತ್ತು ಸಾಕ್ಷರತಾ ಕ್ಷೇತ್ರದಲ್ಲಿ ಸಂಪೂರ್ಣ ಅಭಿವೃದ್ಧಿ ಸಾಧಿಸುವುದು ಸಾಧ್ಯವಾಗಿಲ್ಲ ಎಂಬುದು. ಎರಡು, ೦೬-೧೪ ವಯೋಮಾನದ ಎಲ್ಲಾ ಮಕ್ಕಳು ನಿಗದಿತ ಅವಧಿಯಲ್ಲಿ ಶಾಲೆಗೆ ಸೇರದಿರುವುದು ಮತ್ತು ಮಧ್ಯದಲ್ಲಿ ಶಾಲೆಯನ್ನು ಬಿಡುವುದು ಅಥವಾ ಶಾಲೆಯಿಂದ ಹೊರಗೆ ಇರುವುದು. ಮೂರು, ಈಗಾಗಲೇ ಉಂಟಾಗಿರುವ ಶೈಕ್ಷಣಿಕ ಅಭಿವೃದ್ಧಿಯಲ್ಲಿ ಪ್ರಾದೇಶಿಕ ಭಿನ್ನತೆ (ನಗರ ಗ್ರಾಮೀಣ) ಮತ್ತು ಲಿಂಗಾಧಾರಿತ, ಸಾಮಾಜಿಕ ಭಿನ್ನತೆಯ ಅಂತರ ಹೆಚ್ಚಾಗಿರುವುದು. ಏಕೆ ಹೀಗೆ? ಇದಕ್ಕೆ ಕಾರಣಗಳೇನು? ಶೇಕಡ ೧೦೦.೦೦ ರಷ್ಟು ಸಾಕ್ಷರತೆ ಸಾಧಿಸಲು ಸಾಧ್ಯವಾಗಿಲ್ಲವೇಕೆ? ಶೈಕ್ಷಣಿಕ ಕ್ಷೇತ್ರದಲ್ಲಿ ಇರುವ ಲಿಂಗಾಧಾರಿತ ಸಾಮಾಜಿಕ ಸಮಾನತೆಯನ್ನು ಮತ್ತು ಪ್ರಾದೇಶಿಕ ಸಮಾನತೆಯನ್ನು ಸಾಧಿಸಿಕೊಳ್ಳುವುದು ಹೇಗೆ? ಹೀಗೆ ಇನ್ನೂ ಮುಂತಾದ ಪ್ರಶ್ನೆಗಳಿಗೆ ಉತ್ತರವನ್ನು ಕಂಡುಕೊಳ್ಳುವ ಪ್ರಯತ್ನಗಳು ವುಡ್ಸ್ ನಿಯೋಗ (೧೮೫೪)ದಿಂದ, ಇಂದಿನವರೆಗೆ ನಿರಂತರವಾಗಿ ನಡೆದು ಬಂದಿದೆ. ನಿರ್ದಿಷ್ಟವಾಗಿ ೧೯೮೦ರ ದಶಕದಲ್ಲಿ ಶಿಕ್ಷಣ ತಜ್ಞರು, ಸಾಮಾಜಿಕ ಅಭಿವೃದ್ಧಿಯ ಚಿಂತಕರು ರಾಷ್ಟ್ರೀಯ ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ಇದಕ್ಕೆ ನಿರ್ದಿಷ್ಟವಾಗಿ ಕಾರಣಗಳನ್ನು ಗುರುತಿಸಿ ವಿಶ್ಲೇಷಿಸಲು ಪ್ರಯತ್ನಿಸಿದ್ದಾರೆ.
ಈ ಹಿನ್ನೆಲೆಯಲ್ಲಿ ಕೇಂದ್ರ ಸರ್ಕಾರ ಮತ್ತು ರಾಜ್ಯ ಸರ್ಕಾರಗಳು ಪ್ರಾಥಮಿಕ ಶಿಕ್ಷಣ ವ್ಯವಸ್ಥೆಯಲ್ಲಿ ಕಂಡುಬರುವ ಅಸಮಾನತೆ ಮತ್ತು ಮೂಲ ಸೌಲಭ್ಯಗಳ ಕೊರತೆಯನ್ನು ತುಂಬುವ ಉದ್ದೇಶದಿಂದ ಅನೇಕ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಜಾರಿಗೆ ತಂದಿವೆ. ಇಂತಹ ಕಾರ್ಯಕ್ರಮಗಳ ಮೂಲ ಉದ್ದೇಶ ಪ್ರಾಥಮಿಕ ಶಿಕ್ಷಣ ಪರಿಸರದ ಭೌತಿಕ ಮತ್ತು ಬೌದ್ಧಿಕ ಸೌಲಭ್ಯಗಳನ್ನು ಅಭಿವೃದ್ಧಿ ಪಡಿಸುವುದು. ಅಂದರೆ ತರಗತಿಯ ಒಳಗೆ ಉತ್ತಮ ಗುಣಮಟ್ಟದ ಬೋಧನೆಯನ್ನು ಒದಗಿಸುವುದು, ಶಾಲಾ ಪರಿಸರವನ್ನು ಉತ್ತಮ ಪಡಿಸುವುದು ಮತ್ತು ಶಾಲೆಯ ಹೊರಗಿನ ಅಂದರೆ, ಗ್ರಾಮದಲ್ಲಿ ಶಿಕ್ಷಣ ಮತ್ತು ಸಾಕ್ಷರತೆಯ ಅಭಿವೃದ್ಧಿಗೆ ಪೂರಕವಾಗುವ ಪರಿಸರವನ್ನು ಹುಟ್ಟುಹಾಕುವುದು.
ಪ್ರಾಥಮಿಕ ಶಿಕ್ಷಣದ ಅಭಿವೃದ್ಧಿಗೆ ಇರುವ ಎಲ್ಲಾ ಕಾರ್ಯಕ್ರಮಗಳನ್ನು ನಾವು ಮೂರು ರೀತಿಯಲ್ಲಿ ವಿಭಾಗಿಸಬಹುದು. ಒಂದು, ಮೂಲ ಸೌಲಭ್ಯಗಳನ್ನು ಅಭಿವೃದ್ಧಿ ಪಡಿಸಲು ರೂಪುಗೊಂಡ ಕಾರ್ಯಕ್ರಮಗಳು (ಕಪ್ಪು ಹಲಗೆ ಕಾರ್ಯಕ್ರಮ; ಡಿ.ಪಿ.ಇ.ಪಿ; ಸರ್ವಶಿಕ್ಷಾ ಅಭಿಯಾನ ಇತ್ಯಾದಿ). ಎರಡು, ಬೌದ್ಧಿಕ ಪರಿಸರವನ್ನು ಅಭಿವೃದ್ಧಿ ಪಡಿಸುವುದು (ಚಿಣ್ಣರ ಅಂಗಳ; ಕಲಿ-ನಲಿ; ಕಲಿಕಾ_ಖಾತರಿ; ಶಿಕ್ಷಕರಿಗೆ ವಿಷಯವಾರು ಪುನರ್ ಮನನ ಶಿಬಿರಗಳು; ಚೈತನ್ಯ ಹಾಗೂ ವಿವಿಧ ತರಬೇತಿಗಳು ಇತ್ಯಾದಿ) ಮೂರನೆಯದು, ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮಗಳು (ಉಚಿತ ಪಠ್ಯಪುಸ್ತಕ ಮತ್ತು ಸಮವಸ್ತ್ರ ವಿತರಣೆ; ಗ್ರಾಮೀಣ ಹೆಣ್ಣು ಮಕ್ಕಳ ಶಾಲಾ ಹಾಜರಾತಿಗೆ ಪ್ರೋತ್ಸಾಹಕ ಧನ; ಶಾಲಾ ಬ್ಯಾಗ್ ವಿತರಣೆ; ಮಕ್ಕಳ ಶಾಲಾ ಹಾಜರಾತಿಗೆ ಆಹಾರಧಾನ್ಯ ವಿತರಣೆ; ಶಾಲಾ ಬಿಸಿಯೂಟ ಇತ್ಯಾದಿ). ಈ ಮೂರು ಕಾರ್ಯಕ್ರಮಗಳು ಒಂದು ಮತ್ತೊಂದರ ಸಂಬಂಧ ಸಂಪರ್ಕವನ್ನು ಹೊಂದಿವೆ. ಅಲ್ಲದೆ ಕೆಲವು ಕಾರ್ಯಕ್ರಮಗಳು ಮೇಲಿನ ಮೂರು ಅಂಶಗಳನ್ನು ಒಳಗು ಮಾಡಿಕೊಂಡಿವೆ. ಜೊತೆಗೆ ಪೋಷಕರು ಮಕ್ಕಳು ಶಾಲೆ ಶಿಕ್ಷಣ ವ್ಯವಸ್ಥೆಯ ನಡುವೆ ಸಂಪರ್ಕ ಕಲ್ಪಿಸುವ ಉದ್ದೇಶದಿಂದ ಒಂದು ಕಾರ್ಯಕ್ರಮ ಮತ್ತೊಂದು ಕಾರ್ಯಕ್ರಮದಲ್ಲಿ ಬೆರೆತುಕೊಂಡಿದೆ. ಆದರೆ ಈ ಎಲ್ಲಾ ಕಾರ್ಯಕ್ರಮಗಳ ಮೂಲ ಉದ್ದೇಶ ಮಾತ್ರ ಒಂದೇ. ಅದೇನೆಂದರೆ ಪ್ರಾಥಮಿಕ ಶಿಕ್ಷಣವನ್ನು ಸಾರ್ವತ್ರಿಕರಣಗೊಳಿಸಿ, ೦೬-೧೪ ವಯೋಮಾನದ ಎಲ್ಲಾ ಮಕ್ಕಳು ಶಾಲೆಗೆ ಸೇರುವಂತೆ ಮತ್ತು ಕಲಿಕೆಯನ್ನು ಮುಂದುವರಿಸುವಂತೆ ನೋಡಿಕೊಳ್ಳುವುದು. ಆ ಮೂಲಕ ಶಾಲಾ ದಾಖಲಾತಿ ಹಾಜರಾತಿಯನ್ನು ಗರಿಷ್ಟ ಮಟ್ಟಕ್ಕೆ ಹೆಚ್ಚಿಸಿ, ಮಧ್ಯದಲ್ಲಿ ಶಾಲೆ ಬಿಡುವ ೦೬-೧೪ ವಯೋಮಾನದ ಮಕ್ಕಳ ಸಂಖ್ಯೆಯನ್ನು ಕನಿಷ್ಟ ಮಟ್ಟಕ್ಕೆ ಇಳಿಸುವುದು. ಕರ್ನಾಟಕದಲ್ಲಿ ಇತ್ತೀಚೆಗೆ ಜಾರಿಗೆ ಬಂದ ಶಾಲಾ ಬಿಸಿಯೂಟ ಕಾರ್ಯಕ್ರಮವು ಮೇಲೆ ತಿಳಿಸಿದ ಕಾರ್ಯಕ್ರಮದಲ್ಲಿ ಮೂರನೇ ಗುಂಪಿಗೆ ಸೇರುತ್ತದೆ. ಇದು ಬೇರೆ ಎಲ್ಲಾ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳಿಗಿಂತ ಸಮಾಜದಲ್ಲಿ ಇರುವ ತಳ ಸಮುದಾಯಗಳ ಹಾಗೂ ಕಡುಬಡತನದ ಕುಟುಂಬಗಳ ಮಕ್ಕಳು ಶಾಲೆಗೆ ಬರುವಂತೆ ಮಾಡುವುದು. ಆ ಮೂಲಕ ಸಾಕ್ಷರತೆ ಮತ್ತು ಶೈಕ್ಷಣಿಕ ಅಭಿವೃದ್ಧಿಗೆ ಪೂರಕವಾಗುವ ಪರಿಸರವನ್ನು ನಿರ್ಮಿಸುವುದು.
ಹೀಗೆ ಶೈಕ್ಷಣಿಕ ಅಭಿವೃದ್ಧಿಗಾಗಿ ಜಾರಿಗೆ ತಂದಿರುವ ಕಾರ್ಯಕ್ರಮಗಳಲ್ಲಿ ಸ್ಥಳೀಯರು ಹೆಚ್ಚು ಕ್ರಿಯಾಶೀಲರಾಗಿ ಭಾಗವಹಿಸುತ್ತಿಲ್ಲ. ಹೀಗಾಗಿ ಶಿಕ್ಷಣ ವ್ಯವಸ್ಥೆ ಮತ್ತು ಸಮಾಜದ ನಡುವೆ ಅನೇಕ ಬಗೆಯ ಅಂತರಗಳು ಬೆಳವಣಿಗೆಯಾಗುತ್ತಿವೆ. ಈ ಅಂತರವನ್ನು ಕಡಿಮೆ ಮಾಡದ ಹೊರತು ಶೈಕ್ಷಣಿಕ ಅಭಿವೃದ್ಧಿ ಸಾಧ್ಯವಿಲ್ಲ. ಶೈಕ್ಷಣಿಕ ಅಭಿವೃದ್ಧಿ ಪ್ರಕ್ರಿಯೆಯಲ್ಲಿ ಸ್ಥಳೀಯ ಸಮುದಾಯ ಭಾಗವಹಿಸುವುದರ ಬಗ್ಗೆ ಬಹಳ ಗಂಭೀರವಾಗಿ ಪರಿಗಣಿಸಬೇಕಾದ ಅಗತ್ಯವನ್ನು ಶಿಕ್ಷಣ ತಜ್ಞರು, ಶಿಕ್ಷಣದ ನೀತಿ-ನಿಯಮ, ಶೈಕ್ಷಣಿಕ ಅಧ್ಯಯನಗಳು ಮತ್ತು ಶಿಕ್ಷಣ ಆಯೋಗಗಳ ಸಾಹಿತ್ಯಗಳಲ್ಲಿ ಒತ್ತಿ ಹೇಳಲಾಗಿದೆ. ರಾಷ್ಟ್ರೀಯ ಶಿಕ್ಷಣ ನೀತಿ ೧೯೮೬ ಮತ್ತು ಅದರ ಕ್ರಿಯಾಯೋಜನೆಯನ್ನು ೧೯೯೨ರಲ್ಲಿ ಪರಿಷ್ಕರಿಸಿದ ಎರಡೂ ಸಮಿತಿಗಳು, ಪ್ರಾಥಮಿಕ ಶಿಕ್ಷಣದಲ್ಲಿ ಕೇವಲ ಸರ್ಕಾರಗಳು ಭಾಗವಹಿಸಿದರೆ ಸಾಲದು, ಸ್ಥಳೀಯ ಸಮುದಾಯಗಳು ಶಾಲೆಯ ಪ್ರಮುಖವಾದ ಆಡಳಿತಾತ್ಮಕ ನಿರ್ಧಾರಗಳನ್ನು ತೆಗೆದುಕೊಳ್ಳುವಂತೆ ಅವುಗಳನ್ನು ಎಮ್ ಪವರ್ ಮಾಡುವ ಕಡೆಗೆ ಚಲಿಸಬೇಕಾಗಿದೆ ಎಂಬುದನ್ನು ತನ್ನ ವರದಿಗಳಲ್ಲಿ ಶಿಫಾರಸ್ಸು ಮಾಡಿವೆ (ಶಿಕ್ಷಣ ಇಲಾಖೆ, ೧೯೮೬;೧೯೯೨). ಈ ಶಿಫಾರಸ್ಸನ್ನು ನೀಡಿರುವ ಆಯೋಗವು ಪ್ರಾಥಮಿಕ ಮತ್ತು ಮಾಧ್ಯಮಿಕ ಶಾಲೆಗಳ ನಿರ್ವಹಣೆ ಹಾಗೆಯೇ ತಾಂತ್ರಿಕ ತರಬೇತಿ ಮತ್ತು ವೃತ್ತಿ ಶಿಕ್ಷಣ, ವಯಸ್ಕರ ಶಿಕ್ಷಣ ಮತ್ತು ಅನೌಪಚಾರಿಕ ಶಿಕ್ಷಣ ಹಾಗೂ ಸಾಕ್ಷರತೆಗೆ ಸಂಬಂಧಿಸಿದ ಸಾಂಸ್ಥಿಕ ಚಟುವಟಿಕೆಗಳನ್ನು ಪಂಚಾಯತ್ ರಾಜ್ ಸಂಸ್ಥೆಗಳಿಗೆ ವರ್ಗಾಯಿಸುವಂತೆ ಅಜ್ಞಾಪೂರ್ವಕ ವರದಿಯನ್ನು ನೀಡಿತ್ತು (ನೋಡಿ: Article, 243 G of 11th schedule).
ಒಟ್ಟಾರೆ ರಾಷ್ಟ್ರೀಯ ಶಿಕ್ಷಣ ನೀತಿ ಮತ್ತು ಅದರ ಕಾರ್ಯಕ್ರಮಗಳು ತಿಳಿಸುವುದೇನೆಂದರೆ ಶಿಕ್ಷಣದ ನಿರ್ವಹಣೆಯನ್ನು ಎಲ್ಲಾ ಹಂತಗಳಲ್ಲಿ ವಿಕೇಂದ್ರೀಕರಣಗೊಳಿಸುವುದು (ಜಿಲ್ಲೆ, ತಾಲ್ಲೂಕು, ಪಂಚಾಯತಿ, ಗ್ರಾಮ ಮತ್ತು ಶಾಲೆಗಳ ಮಟ್ಟದಲ್ಲಿ)ಮತ್ತು ನೀತಿ ನಿರ್ಧಾರ ಪ್ರಕ್ರಿಯೆಯಲ್ಲಿ ಸ್ಥಳೀಯ ಜನರನ್ನು ತೊಡಗಿಸಿಕೊಳ್ಳುವಂತೆ ಮಾಡುವುದು. ಇದಕ್ಕೆ ಪೂರಕವಾದಂತೆ ೭೩ ಮತ್ತು ೭೪ನೇ ಸಂವಿಧಾನದ ತಿದ್ದುಪಡಿಯನ್ನು ಲೋಕಸಭೆಯ ಎರಡು ಸದನಗಳಲ್ಲಿ ಅನುಮೋದನೆ ದೊರೆತ ನಂತರ, ವಿಕೇಂದ್ರಿಕರಣ ಪ್ರಕ್ರಿಯೆಗೆ ಹೆಚ್ಚು ಮಹತ್ವ ನೀಡಲಾಯಿತು. ಅಲ್ಲದೆ ಸ್ಥಳೀಯ ಸಮುದಾಯಗಳಿಗೆ ನೀತಿ ನಿರ್ಧಾರಗಳನ್ನು ಮತ್ತು ಯೋಜನೆ ರೂಪಿಸುವ ಅಧಿಕಾರ ಕೊಡುವ ಮೂಲಕ, ಶಾಲಾ ಆಡಳಿತದ ನಿರ್ವಹಣೆಯಲ್ಲಿ ಸ್ಥಳೀಯರು ಭಾಗವಹಿಸುವುದನ್ನು ಉತ್ತೇಜನಗೊಳಿಸಲು ನಿರ್ಧರಿಸಲಾಯಿತು (ಉಷಾದೇವಿ ಎಂ.ಡಿ. ೨೦೦೩; ಗೋವಿಂದ ಆರ್. ೧೯೯೭; ಭಾರತ ಸರ್ಕಾರ ೧೯೮೬; ೧೯೯೨; ೧೯೯೩). ಈ ಎಲ್ಲಾ ವರದಿಗಳನ್ನು ಬಹಳ ಗಂಭೀರವಾಗಿ ಪರಿಗಣಿಸಿದ ಕರ್ನಾಟಕ ಸರ್ಕಾರವು, ಗ್ರಾಮ ಶಿಕ್ಷಣ ಸಮಿತಿ (ವಿ.ಇ.ಸಿ) ಶಾಲಾಭಿವೃದ್ಧಿ ಮೇಲುಸ್ತುವಾರಿ ಸಮಿತಿ (ಎಸ್.ಡಿ.ಎಂ.ಸಿ)ಗಳನ್ನು ರಚಿಸುವ ಮೂಲಕ ಶಾಲಾ ಚಟುವಟಿಕೆಯಲ್ಲಿ ಸ್ಥಳೀಯ ಸಮುದಾಯ ಭಾಗವಹಿಸಿಲು ಅವಕಾಶ ನೀಡಿದೆ.
ಪ್ರಾಥಮಿಕ ಶಿಕ್ಷಣ ಕುರಿತು ೧೯೯೦ರ ದಶಕದ ಮಧ್ಯಭಾಗದಲ್ಲಿ ನಡೆದ ಪ್ರಮುಖ ಅಧ್ಯಯನದಲ್ಲಿ ಪ್ರೋಬ್ ತಂಡದ ಅಧ್ಯಯನ ಅತ್ಯಂತ ಪ್ರಮುಖ. ಇದು ೧೯೯೬ರ ಸೆಪ್ಪೆಂಬರ್‌ನಿಂದ ಡಿಸೆಂಬರ್ ೧೯೯೬ರ ವರೆಗೆ ನಡೆಸಿದ ಕ್ಷೇತ್ರಕಾರ್ಯ ಆಧಾರಿತ ಅಧ್ಯಯನವಾಗಿದೆ. ಈ ಅಧ್ಯಯನ ತಂಡವು ಶಾಲೆ ದೊರೆಯುವಿಕೆಯನ್ನು ಕೇವಲ ಭೌತಿಕ ಅಂತರದಿಂದ ಪರಿಗಣಿಸದೆ ಸಾಮಾಜಿಕ ಅಂತರವನ್ನು ಕೂಡ ಪರಿಗಣಿಸಬೇಕು ಎಂಬುದನ್ನು ಒತ್ತಿ ಹೇಳುತ್ತದೆ. ಪ್ರೋಬ್ ಅಧ್ಯಯನವು ಸ್ಥಳೀಯ ಶಾಲೆಗೆ ಮಕ್ಕಳು ಹೋಗುವಾಗ ಇರಬಹುದಾದ ಅನೇಕ ಸಾಮಾಜಿಕ ಅಡೆತಡೆಗಳನ್ನು ಪರಿಗಣಿಸಿದೆ. ಗ್ರಾಮೀಣ ಪೋಷಕರು ವಿಶೇಷವಾಗಿ ಹೆಣ್ಣು ಮಕ್ಕಳನ್ನು ಬೇರೊಂದು ಗ್ರಾಮದ ಶಾಲೆಗೆ ಕಳುಹಿಸಲು ಹೆಚ್ಚಿನ ಆಸಕ್ತಿಯನ್ನು ತೋರುವುದಿಲ್ಲ. ಹೀಗಾಗಿ ಐದು, ಆರು, ಏಳನೆಯ ತರಗತಿಯ ನಂತರ ಹೆಚ್ಚಿನ ಹೆಣ್ಣು ಮಕ್ಕಳು ಶಾಲೆಗೆ ಹೋಗಬೇಕೆಂಬ ಆಸಕ್ತಿಯನ್ನು ಹೊಂದಿದ್ದರೂ ಪೋಷಕರ ವಿರುದ್ಧವಾಗಿ ಶಾಲೆಗೆ ಹೋಗಲಾರದ ಸ್ಥಿತಿ ಇದೆ ಎಂಬುದನ್ನು ಪ್ರೋಬ್ ಗುರುತಿಸಿದೆ.
೦೬-೧೪ ವಯೋಮಾನದ ಮಕ್ಕಳು ಶಾಲೆಯಿಂದ ಹೊರಗಿರಲು ಅವರ ಪೋಷಕರಲ್ಲಿ ಮಕ್ಕಳ ಶಿಕ್ಷಣದ ಬಗ್ಗೆ ಹೆಚ್ಚಿನ ಆಸಕ್ತಿ ಇಲ್ಲದಿರುವುದು ಪ್ರಮುಖ ಕಾರಣ ಎಂಬುದನ್ನು ಆಡಳಿತಶಾಹಿ ವರ್ಗ ಮತ್ತು ಯೋಜನಾಕಾರರು ವಾದಿಸುತ್ತಿದ್ದಾರೆ. ಅದರಲ್ಲಿಯೂ ಗ್ರಾಮೀಣ ಪ್ರದೇಶದಲ್ಲಿ ಇರುವ ತಳ ಸಮುದಾಯಗಳ ಮತ್ತು ತಳ ವರ್ಗದ ಪೋಷಕರು ತಮ್ಮ ಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಮಹತ್ವ ನೀಡುತ್ತಿಲ್ಲ. ಹೀಗಾಗಿ ತಳ ಸಮುದಾಯಗಳಲ್ಲಿ ಮತ್ತು ತಳ ವರ್ಗದಲ್ಲಿ ಶಾಲೆಯಿಂದ ಹೊರಗಿರುವ ಮಕ್ಕಳ ಸಂಖ್ಯೆ ಹೆಚ್ಚಾಗಿದೆ ಎಂದು ಆಡಳಿತಶಾಹಿಗಳು ವಾದಿಸುತ್ತಾರೆ. ಇತ್ತೀಚೆಗೆ ಇದೇ ವರ್ಗದ ಶೈಕ್ಷಣಿಕ ಕಾರ್ಯಕ್ರಮಗಳು ಏಕಮುಖವಾಗಿವೆ ಎಂದು ವಾದಿಸುತ್ತಿದೆ. ಈ ಕ್ಷೇತ್ರದ ಅಭಿವೃದ್ಧಿಗೆ ಸರ್ಕಾರದ ಪಾತ್ರಕ್ಕಿಂತ ಪೋಷಕರ ಅಥವಾ ಸ್ಥಳೀಯರ ಪಾತ್ರ ಬಹಳ ಪ್ರಮೂ ಎಂಬುದನ್ನು ಸರ್ಕಾರಗಳು ಮತ್ತು ಆಡಳಿತಶಾಹಿ ವರ್ಗ ಮುಂದಿಡುತ್ತಿವೆ. ಕೆಲವರು ಇನ್ನು ಸ್ವಲ್ಪ ಮುಂದೆ ಹೋಗಿ ಬಡತನದ ರೇಖೆಗಿಂತ ಕೆಳಗಿರುವ ಕೆಲವು ಕುಟುಂಬಗಳು ಮಕ್ಕಳನ್ನು ಶಾಲೆಗೆ ನೊಂದಾಯಿಸುತ್ತಿರುವುದು, ಕೇವಲ ಉಚಿತ ಕಾರ್ಯಕ್ರಮಗಳನ್ನು ಪಡೆದುಕೊಳ್ಳುವುದಕ್ಕೆ ಮಾತ್ರ ಸೀಮಿತವಾಗಿದೆಯೆ ಹೊರತು ಮಕ್ಕಳ ಶೈಕ್ಷಣಿಕ ಪ್ರಗತಿಗಲ್ಲ ಎಂದು ವಾದಿಸುತ್ತಿದ್ದಾರೆ. ಈ ಎಲ್ಲಾ ವಾದಗಳನ್ನು ಕುರಿತು ಇತ್ತೀಚೆಗೆ ಅನೇಕ ಅಧ್ಯಯನಗಳು ನಡೆದಿವೆ. ಅವುಗಳಲ್ಲಿ ಪ್ರಮುಖವಾದವುಗಳನ್ನು ಇಲ್ಲಿ ಗುರುತಿಸಲಾಗಿದೆ (ಗೋವಿಂದ. ಆರ್ ಮತ್ತು ವಗೇರ್ಶ್, ೧೯೯೩; ಡ್ರೀಜ್ ಮತ್ತು ಲೋಜಾಸ್‌ಕಿ, ೧೯೯೫; ಡ್ರೀಜ್ ಅಂಡ್ ಕಿಂಗ್‌ಡಂ, ೨೦೦೧, ವೈದ್ಯನಾಥನ್ ಮತ್ತು ನಾಯರ್, ೨೦೦೧, ವಿಮಲಾ ರಾಮಚಂದ್ರನ್, ೨೦೦೩). ಈ ಎಲ್ಲಾ ಅಧ್ಯಯನಗಳು ಮೇಲಿನ ಅಂಶಗಳನ್ನು ಕುರಿತು ವಿಶದವಾದ ಅಧ್ಯಯನ ನಡೆಸಿವೆ. ಈ ಅಧ್ಯಯನಗಳು ೦೬-೧೪ ವಯೋಮಾನದ ಎಲ್ಲರಿಗೂ ಸಾರ್ವತ್ರಿಕ ಶಿಕ್ಷಣ ನೀಡಲು ಸರ್ಕಾರಗಳಿಂದ ಸಾಧ್ಯವಾಗದೆ ಇರುವುದಕ್ಕೆ ಆಡಳಿತಶಾಹಿ ಮತ್ತು ಕೆಲವು ಯೋಜನಾಕಾರರು ನೀಡುತ್ತಿರುವ ವಿವರಣೆ ಇದಾಗಿದೆ ಎಂದು ಗುರುತಿಸಿವೆ. ಈ ಅಧ್ಯಯನಗಳು ಶಿಕ್ಷಣದ ಬಗ್ಗೆ ಪೋಷಕರಲ್ಲಿ ಇರುವ ವಿಭಿನ್ನ ನಡವಳಿಕೆಗಳನ್ನು ಅತ್ಯಂತ ಸೂಕ್ಷ್ಮವಾಗಿ ಮತ್ತು ವಿಮರ್ಶಾತ್ಮಕವಾಗಿ ವಿವರಿಸಿವೆ. ಭಾರತದ ಬಹುತೇಕ ಪೋಷಕರುಗಳು ಅದರಲ್ಲಿಯೂ ಶೋಷಣೆಗೆ ಒಳಗಾದ ತಳ ಸಮುದಾಯಗಳ ಮತ್ತು ತಳ ವರ್ಗಗಳ ಪೋಷಕರು ಇತ್ತೀಚೆಗೆ ತಮ್ಮ ಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಮಹತ್ವ ನೀಡುತ್ತಿರುವುದನ್ನು ಅನೇಕ ಆಧಾರಗಳ ಜೊತೆ ವಿವರಸಿವೆ (ನೋಡಿ: ಅಧ್ಯಾಯ-೪).
ಹೀಗೆ ಪ್ರಾಥಮಿಕ ಶಿಕ್ಷಣ ಕುರಿತು ನಡೆದಿರುವ ಅಧ್ಯಯನಗಳು ಬಹಳಷ್ಟು ಸಿಗುತ್ತವೆ. ವಿಶೇಷವೆಂದರೆ ೧೯೯೦ರ ದಶಕದ ಮೊದಲಾರ್ಧ ಭಾಗದಲ್ಲಿ ನಡೆದಿರುವ ಬಹಳಷ್ಟು ಅಧ್ಯಯನಗಳು ಶಿಕ್ಷಣ ವ್ಯವಸ್ಥೆ ಮತ್ತು ಸಾಮಾಜಿಕ ವ್ಯವಸ್ಥೆಯನ್ನು ಇಡಿಯಾಗಿ ನೋಡಿವೆ. ಆದರೆ ೧೯೯೦ರ ದಶಕದ ಕೊನೆಯ ಭಾಗದಲ್ಲಿ ಹಾಗೂ ನಂತರ ನಡೆದ ಕೆಲವು ಅಧ್ಯಯನಗಳು ಶಿಕ್ಷಣ ವ್ಯವಸ್ಥೆ ಮತ್ತು ಸಾಮಾಜಿಕ ವ್ಯವಸ್ಥೆಯನ್ನು ಬಿಡಿ ಬಿಡಿಯಾಗಿ ನೋಡುವ ಮೂಲಕ ಶೈಕ್ಷಣಿಕ ಅಭಿವೃದ್ಧಿಗೆ ಇರಬಹುದಾದ ಸ್ಥಳೀಯ ಸಾಮಾಜಿಕ ತೊಡಕುಗಳನ್ನು ವಿಶ್ಲೇಷಿಸಿವೆ (ರೇಖಾಕೌಲ್, ೨೦೦೧; ರೇಖಾ ವಾಜೀರ್, ೨೦೦೦; ಬಾಟಿ ಕಿರಣ್, ೧೯೯೮; ಬ್ಯಾನರ್ಜಿ ಸುಮಂತ್ ೧೯೯೨; ಜೀನ್ ಡ್ರೀಜ್ ಮತ್ತು ಅಮರ್ತ್ಯಸೇನ್, ೧೯೯೬; ಡ್ರೀಜ್ ಮತ್ತು ಹರೀಸ್ ಘಜಡರ್, ೧೯೯೬, ರೇಖಾಕೌಲ್, ೧೯೯೩; ಎನ್. ಕೃಷ್ಣಾಜಿ, ೨೦೦೦; ಜೋಸಫ್ ಥಾಮಸ್, ೨೦೦೦; ವಿಮಲಾ ರಾಮಚಂದ್ರನ್, ೧೯೯೯, ೨೦೦೩; ೨೦೦೪; ಡೀಜ್ ಮತ್ತು ಅಮರ್ತ್ಯಸೇನ್, ೨೦೦೧; ೨೦೦೨). ಅಲ್ಲದೆ ಕೆಲವು ಅಧ್ಯಯನಗಳು ಸಮುದಾಯದ ಸಹಭಾಗಿತ್ವವನ್ನು ಒತ್ತಿ ಹೇಳಿವೆ. ಈ ಹಿನ್ನೆಲೆಯಲ್ಲಿ ನಮಗೆ ಪ್ರಮುಖವಾಗಿ ಕಂಡುಬರುವ ಅಧ್ಯಯನವೆಂದರೆ ಪೋಬ್ ಮತ್ತು ಆರ್. ಗೋವಿಂದ ಅವರ ನೇತೃತ್ವದಲ್ಲಿ ನಡೆದಿರುವ ಅಧ್ಯಯನಗಳು. ನಿರ್ದಿಷ್ಟವಾಗಿ ಆರ್. ಗೋವಿಂದ ಅವರು ೨೦೦೩ರಲ್ಲಿ ಹೊರತಂದಿರುವ ಕಮ್ಯುನಿಟಿ ಪಾರ್ಟಿಸಿಪೇಶನ್ ಅಂಡ್ ಎಮ್‌ಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಶನ್ ಎಂಬ ಪುಸ್ತಕದಲ್ಲಿ ಪ್ರಸ್ತಾವನೆಯು ಸೇರಿದಂತಿರುವ ಹತ್ತು ಲೇಖನಗಳು ಸಮುದಾಯ ಭಾಗವಹಿಸುವಿಕೆಯಿಂದ ಪ್ರಾಥಮಿಕ ಶಿಕ್ಷಣದಲ್ಲಿ ಉಂಟಾಗಿರುವ ಪ್ರಗತಿಯನ್ನು ವಿವಿಧ ರಾಜ್ಯಗಳ ಅನುಭವಗಳ ಆಧಾರದಲ್ಲಿ ವಿಶ್ಲೇಷಣೆ ನಡೆಸಿದೆ. ಅಲ್ಲದೆ ಮುಂದಿನ ಶತಮಾನದಲ್ಲಿ ಪ್ರಾಥಮಿಕ ಶಿಕ್ಷಣದ ಅಭಿವೃದ್ಧಿಗೆ ಸಮುದಾಯದ ಸಹಭಾಗಿತ್ವವು ಅತ್ಯಂತ ಅಗತ್ಯ ಎಂಬುದನ್ನು ಒತ್ತಿ ಹೇಳಿದ ಕರ್ನಾಟಕ ಸರ್ಕಾರ ೧೯೯೯,೧೯೯೮; ಆರ್. ಗೋವಿಂದ, ೨೦೦೦, ೨೦೦೩; ಅನುರಾಧ ಪಾಂಡೆ, ೨೦೦೩; ಅಂಜಲಿ ನರೋರ, ೨೦೦೩; ಶಾಂತ ಮೋಹನ್, ಗಾಯತ್ರಿದೇವಿ ದತ್ತ ಮತ್ತು ಆಂತೋಣಿ, ೨೦೦೩).
ಆದರೆ ಶಿಕ್ಷಣದಲ್ಲಿ ಸಮುದಾಯದ ಭಾಗವಹಿಸುವಿಕೆಯು ಭಾರತದ ಮಟ್ಟಿಗೆ ಹೊಸದಾದ ಪರಿಕಲ್ಪನೆಯಲ್ಲ. ಶಿಕ್ಷಣವನ್ನು ಸ್ವಾತಂತ್ರ್ಯ ಪೂರ್ವದ ವರ್ಷಗಳಲ್ಲಿ ಬಿಡುಗಡೆಯ ಅಭಿಯಾನದ ದೃಷ್ಟಿಯಲ್ಲಿ ನೋಡಲಾಗುತ್ತಿತ್ತು. ನಿರ್ದಿಷ್ಟವಾಗಿ ಗಾಂಧಿಯವರ ಶಿಕ್ಷಣ ನೀತಿಯಲ್ಲಿ, ಶಾಲೆ ಅಥವಾ ಯಾವುದೇ ಬಗೆಯ ಶೈಕ್ಷಣಿಕ ವ್ಯವಸ್ಥೆಯು ಸಮುದಾಯದ ಒಂದು ಭಾಗವಾಗಿ ಕಂಡುಬರುತ್ತದೆ. ಹೀಗಾಗಿ ಶಾಲೆಯ ಕೆಲಸ ಕಾರ್ಯದಲ್ಲಿ ಸಮುದಾಯದ ಭಾಗವಹಿಸುವಿಕೆಯ ಪ್ರಶ್ನೆಯು ಹೆಚ್ಚಿನ ಚರ್ಚೆ ಹಾಗೂ ಅನುಸಂಧಾನಗಳು ನಡೆದಿರುವ ವಿಷಯವಾಗಿದೆ. ಇದೇನೆ ಇದ್ದರೂ ಸ್ವಾತಂತ್ರ್ಯ ನಂತರದ ವರ್ಷಗಳಲ್ಲಿ ಇದಕ್ಕೆ ಭಿನ್ನವಾದ ಸಂಗತಿಗಳು ಶಿಕ್ಷಣ ಕ್ಷೇತ್ರದಲ್ಲಿನ ಬೆಳವಣಿಗೆಯಾಗಿವೆ. ಪ್ರಾಥಮಿಕ ಶಿಕ್ಷಣವನ್ನು ಸರಕಾರೀಕರಣಗೊಳಿಸುವ ಗುಣ ಲಕ್ಷಣದಿಂದ ಶಾಲೆಯೆಂಬುದು ಸಮುದಾಯ ಸೇವೆಯಿಂದ ಸಂಪೂರ್ಣವಾಗಿ ವಿಮುಖಗೊಂಡಿತು. ಮತ್ತೆ ಸಮುದಾಯದ ಭಾಗವಹಿಸುವಿಕೆಯು ಪ್ರಮುಖವಾದ ಚರ್ಚೆಯ ವಿಷಯವಾಗಿದ್ದು ೧೯೮೦ರ ದಶಕದ ಮಧ್ಯಭಾಗದಲ್ಲಿ, ಅದರಲ್ಲಿಯೂ ವಿಕೇಂದ್ರಿಕರಣವು ಶೈಕ್ಷಣಿಕ ವ್ಯವಸ್ಥೆಯ ಪುನರ್ ನಿರ್ಮಾಣ ಮತ್ತು ಬದಲಾವಣೆ ಪ್ರಕ್ರಿಯೆಯ ಅತ್ಯಂತ ಪ್ರಮುಖವಾದ ಅಂಶ ಎಂದು ಗುರುತಿಸಿದ ನಂತರ, ಈ ಪ್ರಕ್ರಿಯೆ ಮೂಲಕ ಉದ್ದೇಶಿತ ಶಾಸನಬದ್ಧ ಜವಬ್ದಾರಿಗಳನ್ನು ನೀಡುವ ಮೂಲಕ, ಪೋಷಕರನ್ನು ಮತ್ತು ಸ್ಥಳೀಯ ಚುನಾಯಿತ ಜನಪ್ರತಿನಿಧಿಗಳನ್ನು ಶೈಕ್ಷಣಿಕ ವ್ಯವಸ್ಥೆಯ ಅಭಿವೃದ್ಧಿಗೆ ತೊಡಗಿಸುವುದಾಗಿದೆ.
ಒಟ್ಟಾರೆ, ಇದುವರೆಗೂ ನಡೆದಿರುವ ಅಧ್ಯಯನಗಳಿಂದ ಮೂರು ಪ್ರಮುಖ ಅಂಶಗಳು ವ್ಯಕ್ತವಾಗುತ್ತವೆ. ಒಂದು, ಶೈಕ್ಷಣಿಕ ನೀತಿ ನಿಯಮಗಳು ಮತ್ತು ಶಿಕ್ಷಣ ಅಯೋಗಗಳ ಸಾಹಿತ್ಯಗಳನ್ನು ಆಧರಿಸಿ ಹೇಳುವುದಾದರೆ, ವಿಕೇಂದ್ರಕರಣ ಮಾದರಿಯ ಆಡಳಿತ, ಶಾಲಾ ನಿರ್ವಹಣೆಯಲ್ಲಿ ಸ್ಥಳೀಯ ಸಿವಿಲ್ ಸೊಸೈಟಿಯ ಪಾತ್ರ ಹೆಚ್ಚಾಗುತ್ತಿರುವುದು, ಶಾಲಾ ಆಡಳಿತಕ್ಕೆ ಸಂಬಂಧಿಸಿದಂತೆ ಸ್ಥಳೀಯ ಸಮುದಾಯವನ್ನು ಸಬಲೀಕರಣಗೊಳಿಸುವುದು ಇತ್ಯಾದಿ. ಎರಡು, ಸಾರ್ವಜನಿಕ ಮತ್ತು ಖಾಸಗಿ ವಲಯ ಎರಡು ಕ್ಷೇತ್ರಗಳು ಸೇರಿ ಇಂದು ಪ್ರಾಥಮಿಕ ಶಿಕ್ಷಣ ಕ್ಷೇತ್ರ ಬೃಹತ್ ವ್ಯವಸ್ಥೆಯಾಗಿ ರೂಪುಗೊಂಡಿದೆ. ಭಾರತದಲ್ಲಿ ಸುಮಾರು ೬೧೦೭೬೩ ಪ್ರಾಥಮಿಕ ಶಾಲೆಗಳಿವೆ. ಕರ್ನಾಟಕದಲ್ಲಿ ಇವುಗಳ ಸಂಖ್ಯೆ ೪೬,೬೦೦ (ಗೋವಿಂದ ಆರ್. ೨೦೦೨; ಕರ್ನಾಟಕ ಸರ್ಕಾರ, ೧೯೯೯). ಹೀಗೆ ಗಾತ್ರದ ದೃಷ್ಟಿಯಿಂದ ಪ್ರಾಥಮಿಕ ಶಿಕ್ಷಣ ರಂಗವೇ ಬೃಹತ್ತಾಗಿ ಬೆಳೆದಿದೆ. ಆದರೆ ಗುಣದ ದೃಷ್ಟಿಯಿಂದ ಅಲ್ಲಿ ಸಮಸ್ಯೆಗಳಿವೆ ಎಂಬುದನ್ನು ಬಹುತೇಕ ಎಲ್ಲಾ ಅಧ್ಯಯನಗಳು ಗುರುತಿಸಿರುವುದು. ಮೂರು ಶೈಕ್ಷಣಿಕ ವ್ಯವಸ್ಥೆಯ ಗತಿಶೀಲತೆಯನ್ನು ಕುರಿತು ಇದುವರೆಗೂ ನಡೆದಿರುವ ಬಹುತೇಕ ಅಧ್ಯಯನಗಳ (ಕೆಲವನ್ನು ಹೊರತುಪಡಿಸಿ) ವ್ಯಾಪ್ತಿಯು ರಾಜ್ಯ, ಜಿಲ್ಲೆ, ಹೆಚ್ಚೆಂದರೆ ತಾಲ್ಲೂಕು ಮಟ್ಟಕ್ಕೆ ಸೀಮಿತವಾಗಿವೆ. ಕೆಲವು ಅಧ್ಯಯನಗಳು ಗ್ರಾಮಮಟ್ಟದಲ್ಲಿ ನಡೆದಿದ್ದರೂ ಗ್ರಾಮ ಪಂಚಾಯತಿ ಮಟ್ಟದ ಶೈಕ್ಷಣಿಕ ವ್ಯವಸ್ಥೆಯ ಸಾಮಾಜಿಕ ಸ್ವರೂಪವನ್ನು ಹಿಡಿದಿಡುವಲ್ಲಿ ವಿಫಲವಾಗಿವೆ. ಗ್ರಾಮಪಂಚಾಯತಿ ಮಟ್ಟದ ಶೈಕ್ಷಣಿಕ ಸ್ಥಿತಿ ಗತಿಗಳ ಬಗ್ಗೆ ಹೆಚ್ಚಿನ ಆದ್ಯತೆಗಳನ್ನು ನೀಡಬೇಕಾದ ಸಂದರ್ಭದಲ್ಲಿ ನಾವು ಇದ್ದೇವೆ. ಅದರಲ್ಲಿಯೂ ಸಂವಿಧಾನದ ೭೩-೭೪ನೇ ತಿದ್ದುಪಡಿಯ ನಂತರ ಸ್ಥಳೀಯ ಜನರು ಯೋಜನೆಗಳನ್ನು ರೂಪಿಸುವುದರಿಂದ, ಅವುಗಳನ್ನು ಜಾರಿಗೆ ತರುವವರೆಗೆ ಪಾಲುಗೊಳ್ಳುತ್ತಿರುವ ಪ್ರಕ್ರಿಯೆಗೆ ಹೆಚ್ಚಿನ ಆದ್ಯತೆಗಳು ದೊರಕುತ್ತಿವೆ. ಇದಕ್ಕೆ ಪೂರಕವಾದಂತೆ ಅನೇಕ ಕಾರ್ಯಕ್ರಮಗಳನ್ನು ಸರ್ಕಾರಗಳು, ಸರ್ಕಾರೇತರ ಸಂಸ್ಥೆಗಳು ಮತ್ತು ಸಂಶೋಧನಾ ಸಂಸ್ಥೆಗಳು ರೂಪಿಸಿವೆ. ಆದರೆ ಇದುವರೆಗೆ ರೂಪಿತವಾದ ಬಹುತೇಕ ಎಲ್ಲಾ ಯೋಜನೆಗಳು ಸ್ಥಳೀಯ ಸಾಮಾಜಿಕ ಗತಿಶೀಲತೆಗಳನ್ನು ಅರ್ಥಮಾಡಿಕೊಳ್ಳದೆ ರೂಪಿತವಾದವುಗಳೇ ಹೆಚ್ಚು. ಹೀಗೆ ಸ್ಥಳೀಯ ಸಾಮಾಜಿಕ ಗತಿಶೀಲತೆಯನ್ನು ಅರ್ಥಮಾಡಿಕೊಳ್ಳದೆ ರೂಪಿತವಾದ ಅಭಿವೃದ್ಧಿ ಯೋಜನೆಗಳಿಂದ ಅಭಿವೃದ್ಧಿಯನ್ನು ನಿರೀಕ್ಷಿತ ಮಟ್ಟಕ್ಕೆ ಕೊಂಡೊಯ್ಯಲು ಸಾಧ್ಯವಿಲ್ಲ. ಈ ಹಿನ್ನೆಲೆಯಲ್ಲಿ ಶಿಕ್ಷಣ ಕ್ಷೇತ್ರದ ಸ್ಥಳೀಯ ಗತಿಶೀಲತೆ ಮತ್ತು ತೊಡಕುಗಳನ್ನು ವಿಮರ್ಶಾತ್ಮಕವಾಗಿ ನೋಡುವ ಸ್ಥಳೀಯ ಸಾಂಸ್ಕೃತಿಕ, ಸಾಮಾಜಿಕ, ಆರ್ಥಿಕ ಅಂಶಗಳು ಪ್ರಾಥಮಿಕ ಶಿಕ್ಷಣವನ್ನು ಎಷ್ಟರಮಟ್ಟಿಗೆ ಪ್ರಭಾವಿಸಿವೆ ಎಂಬುದನ್ನು ಅರ್ಥಮಾಡಿಕೊಳ್ಳುವ ಪ್ರಯತ್ನ ಪ್ರಸ್ತುತ ಅಧ್ಯಯನದಲ್ಲಿ ಮಾಡಲಾಗಿದೆ.
ಪ್ರಸ್ತುತ ಅಧ್ಯಯನವು ಕರ್ನಾಟಕದ ಶೈಕ್ಷಣಿಕ ಪರಿಸರವನ್ನು ವಿಶಾಲ ಅರ್ಥದಲ್ಲಿ ಗರುತಿಸಲು ಪ್ರಯತ್ನಿಸಿದರೂ ಶೈಕ್ಷಣಿಕವಾಗಿ ಹಿಂದುಳಿದಿರುವ ಕರ್ನಾಟಕದ ಈಶಾನ್ಯ ಗ್ರಾಮೀಣ ಪ್ರದೇಶದ ಪ್ರಾಥಮಿಕ ಶಿಕ್ಷಣದ ಗತಿಶೀಲತೆಯನ್ನು ಅರ್ಥಮಾಡಿಕೊಳ್ಳುವ ಪ್ರಮುಖ ಉದ್ದೇಶ ಹೊಂದಿದೆ. ಗ್ರಾಮ ಹಾಗೂ ಗ್ರಾಮಪಂಚಾಯತಿ ಮಟ್ಟದ ಶೈಕ್ಷಣಿಕ ಪರಿಸರದ ಸಾಮಾಜಿಕ ಸ್ವರೂಪ ಯಾವ ಬಗೆಯದು? ಸಾಕ್ಷರತೆಯಲ್ಲಿ ಇರುವ ಅಸಮಾನತೆ ಯಾವ ಬಗೆಯದು? ಶಾಲೆಗೆ ೦೬-೧೪ ವಯೋಮಾನದ ಎಲ್ಲ ಮಕ್ಕಳು ಯಾಕೆ ದಾಖಲಾಗುತ್ತಿಲ್ಲ? ಶಾಲಾ ದಾಖಲಾತಿಯ ಬೆಳವಣಿಗೆಯಲ್ಲಿ ಲಿಂಗ ಸಂಬಂಧಿ ಸ್ವರೂಪ ಮತ್ತು ಸಾಮಾಜಿಕ ಸ್ವರೂಪ ಯಾವ ಬಗೆಯದು? ಮಧ್ಯದಲ್ಲಿ ಮಕ್ಕಳು ಶಾಲೆಯನ್ನು ಯಾಕೆ ಬಿಡುತ್ತಾರೆ? ಇವುಗಳಿಗೆ ಬಡತನ ಮುಖ್ಯಕಾರಣವೇ? ಈ ದಿಶೆಯಲ್ಲಿ ಶೈಕ್ಷಣಿಕ ಕಾರ್ಯಕ್ರಮಗಳ ಪಾತ್ರವೇನು? ಶಾಲೆಯಿಂದ ಹೊರಗಿರುವ ಮಕ್ಕಳ ಸಾಮಾಜಿಕ ಸ್ವರೂಪದ ಯಾವ ಬಗೆಯದು? ಮಕ್ಕಳು ಶಿಕ್ಷಣದ ಬಗ್ಗೆ ಜನರ ಮನೋಭಾವ ಎಂತಹದು? ಅದರ ಸಾಮಾಜಿಕ ಆಯಾಮ ಎಂತಹದು? ಶಾಲೆಗಳಲ್ಲಿರುವ ಸೌಲಭ್ಯಗಳು ಯಾವುವು? ಈಗಾಗಲೇ ಶಾಲೆಗಳಲ್ಲಿ ಇರುವ ಸೌಲಭ್ಯದ ಗುಣಮಟ್ಟ ಎಂತಹದು? ವಿವಿಧ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳ ಬಗ್ಗೆ ಜನರ ಅಭಿಪ್ರಾಯವೇನು? ಇದರ ಸಾಮಾಜಿಕ ಸ್ವರೂಪ ಯಾವ ಬಗೆಯದು? ವಿಶೇಷವಾಗಿ ಬಿಸಿಯೂಟ ಕಾರ್ಯಕ್ರಮವನ್ನು ಕೆಲವು ಗ್ರಾಮಗಳ ಜನರು ಯಾವುದೇ ಆಧಾರಗಳಿಲ್ಲದೆ ವಿರೋಧಿಸಿದ್ದು ಇದೆ. ಶಾಲೆಗಳಲ್ಲಿ ಅಡಿಗೆ ಮಾಡಲು ಪರಿಶಿಷ್ಟ ಜಾತಿ ಮತ್ತು ಪಂಗಡದವರನ್ನು ನೇಮಕ ಮಾಡಿಕೊಂಡಾಗ ಪ್ರತಿಭಟನೆಗಳು ಮತ್ತು ಸಂಘರ್ಷಗಳು ನಡೆದ ನಿದರ್ಶನಗಳಿವೆ. ಶಾಲೆಯಲ್ಲಿ ಊಟ ಮಾಡಿದ ಮಕ್ಕಳು ಅಸ್ವಸ್ಥರಾದ ಸಂದರ್ಭದಲ್ಲಿ ಈ ಕಾರ್ಯಕ್ರಮವನ್ನು ಸಂಪೂರ್ಣವಾಗಿ ನಿಲ್ಲಿಸಬೇಕು ಎನ್ನುವ ಮಟ್ಟಿಗೂ ವಿರೋಧಗಳು ವ್ಯಕ್ತವಾಗಿದ್ದವು. ಇಂತಹ ವಿರೋಧಗಳು ಯಾವ ಬಗೆಯವು? ಅವುಗಳ ಹಿನ್ನೆಲೆ ಏನು? ಎಂಬುದನ್ನು ಅರ್ಥ ಮಾಡಿಕೊಳ್ಳಬೇಕಾಗಿದೆ. ಬಡ ಕುಟುಂಬಗಳಿಂದ ಬಂದ ಮಕ್ಕಳ ಕಲಿಕೆಗೆ ಶಾಲಾ ಬಿಸಿಯೂಟ ಎಷ್ಟರಮಟ್ಟಿಗೆ ಸಹಕಾರಿಯಾಗಿದೆ, ಸಹಕಾರಿಯಾಗಿದ್ದರೆ ಅದು ಯಾವ ಬಗೆಯದು, ಇಲ್ಲವಾದಲ್ಲಿ ಕಾರಣಗಳೇನು? ಈ ಯೋಜನೆಯಿಂದ ಶಾಲಾ ಹಾಜರಾತಿ ಹೆಚ್ಚಳಗೊಂಡಿದೆಯೇ? ಹೆಚ್ಚಳವಾಗಿದ್ದರೆ ಅದು ಯಾವ ಬಗೆಯದು? ಇಲ್ಲ ವಾದಲ್ಲಿ ಕಾರಣಗಳೇನು? ಬಿಸಿಯೂಟ ಯೋಜನೆಯಿಂದ ಶಾಲಾ ದಾಖಲಾತಿ ಹೆಚ್ಚಳ ಗೊಂಡಿದೆಯೇ? ಹೆಚ್ಚಳವಾಗಿದ್ದರೆ ಅದು ಯಾವ ಪ್ರಮಾಣದ್ದು? ಈ ಕಾರ್ಯಕ್ರಮದ ನಿರ್ವಹಣೆಗೆ ಇರುವ ತೊಡಕುಗಳಾವುವು? ನಿರ್ವಹಣೆಗೆ, ಶಿಕ್ಷಕರಿಗೆ ಹೆಚ್ಚಿನ ಸಮಯದ ಅವಶ್ಯಕತೆ ಇದೆಯೇ? ಕೆಲವು ಶಿಕ್ಷಕರು ಈ ಕಾರ್ಯಕ್ರಮ ಜಾರಿಗೆ ಬಂದ ನಂತರ ತರಗತಿಯಲ್ಲಿ ಬೋಧನೆ ನಿಂತು ಹೋಗಿದೆ ಎಂಬ ಅಭಿಪ್ರಾಯ ವ್ಯಕ್ತ ಪಡಿಸುತ್ತಿದ್ದಾರೆ. ಇದು ಎಷ್ಟರಮಟ್ಟಿಗೆ ಸರಿ? ಬಿಸಿಯೂಟ ಕಾರ್ಯಕ್ರಮದ ಬಗ್ಗೆ ಜನರ ಅಭಿಪ್ರಾಯವೇನು? ಮುಂತಾದ ಪ್ರಶ್ನೆಗಳನ್ನು ಕೂಲಂಕುಷವಾಗಿ ಚರ್ಚಿಸಿ ಅರ್ಥಮಾಡಿಕೊಳ್ಳುವ ಮೂಲಕ ಬಿಸಿಯೂಟ ಕಾರ್ಯಕ್ರಮದ ಸಾದಕ ಬಾಧಕಗಳನ್ನು ಒರೆಗೆ ಹಚ್ಚುವ ಪ್ರಯತ್ನವನ್ನು ಪ್ರಸ್ತುತ ಅಧ್ಯಯನದಲ್ಲಿ ಮಾಡಲಾಗಿದೆ. ವಿಶೇಷವಾಗಿ ಬಿಸಿಯೂಟದ ಸಾಧನಾಶಕ್ತಿ ಮತ್ತು ಪ್ರಯೋಜನಗಳನ್ನು ಬಹಳ ಹತ್ತಿರದಿಂದ ಅಧ್ಯಯನ ಮಾಡಿ ವಿಶ್ಲೇಷಣೆಗೆ ಒಳಪಡಿಸಲಾಗಿದೆ. ಜೊತೆಗೆ ಬಿಸಿಯೂಟದಿಂದ ಶಾಲಾ ತರಗತಿಗಳ ಬೋಧನ ಪ್ರಕ್ರಿಯೆಗೆ ಉಂಟಾಗಿರುಬಹುದಾದ ತೊಡಕುಗಳನ್ನು ಅಧ್ಯಯನಕ್ಕೆ ಒಳಪಡಿಸಲಾಗಿದೆ. ಅಲ್ಲದೆ ಸ್ಥಳೀಯ ಮಟ್ಟದಲ್ಲಿ ಶಿಕ್ಷಣದ ಆಡಳಿತ ವಿಸ್ತರಣೆಗೆ ಇರುವ ಸವಾಲುಗಳು ಯಾವುವು ಎಂಬುದನ್ನು ಸೂಕ್ಷ್ಮವಾಗಿ ಹಿಡಿದಿಡುವ ಪ್ರಯತ್ನ ಈ ಅಧ್ಯಯನದಲ್ಲಿ ಮಾಡಲಾಗಿದೆ. ಒಟ್ಟಾರೆ ಪ್ರಾಥಮಿಕ ಶಿಕ್ಷಣದ ಸಾಮಾಜಿಕ ಸ್ವರೂಪವನ್ನು ಹಿಡಿದಿಡಲು ಪ್ರಸ್ತುತ ಅಧ್ಯಯನವು ಪ್ರಯತ್ನಿಸಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೧. ಪ್ರಸ್ತಾವನೆ (೨)
೧.೧. ಅಧ್ಯಯನದ ಉದ್ದೇಶ
೧. ಶಿಕ್ಷಣ ಸಾಕ್ಷರತೆಯಲ್ಲಿ ಇರುವ ಪ್ರಾದೇಶಿಕ ಅಸಮಾನತೆಯ ಸ್ವರೂಪವನ್ನು ಗುರುತಿಸುವುದು.
೨. ಮಕ್ಕಳ ಶಿಕ್ಷಣದ ಬಗ್ಗೆ ಪೋಷಕರ ಮನೋಭಾವನೆಯನ್ನು ಹಿಡಿದಿಡುವುದು.
೩. ಪ್ರಾಥಮಿಕ ಶಿಕ್ಷಣಕ್ಕೆ ತಗುಲಬಹುದಾದ ಖಾಸಗಿ ವೆಚ್ಚವನ್ನು ಗುರುತಿಸುವುದು.
೪. ಶಾಲೆಗಳಲ್ಲಿನ ಭೌತಿಕ ಬೌದ್ಧಿಕ ಬೋಧನಾ ಸೌಲಭ್ಯ ಸಲಕರಣೆಗಳನ್ನು ಪರೀಕ್ಷಿಸುವುದು.
೫. ಮಧ್ಯಾಹ್ನದ ಶಾಲಾ ಬಿಸಿಯೂಟ ಕಾರ್ಯಕ್ರಮದ ಮೌಲ್ಯಮಾಪನ.
೬. ಶಾಲಾ ಬಿಸಿಯೂಟ ಕಾರ್ಯಕ್ರಮದಿಂದ ಉಂಟಾಗಿರುವ ಶಾಲಾ ದಾಖಲಾತಿ ಹಾಜರಾತಿಯ ಸ್ವರೂಪವನ್ನು ವಿಶ್ಲೇಷಿಸುವುದು.
೭. ಸ್ಥಳೀಯ ಮಟ್ಟದಲ್ಲಿ ಶಿಕ್ಷಣದ ಆಡಳಿತ ವಿಸ್ತರಣೆಗೆ ಇರುವ ಸವಾಲುಗಳನ್ನು ಗುರುತಿಸುವುದು.
೧.೨. ಅಧ್ಯಯನ ವಿಧಾನ
ಪ್ರಸ್ತುತ ಅಧ್ಯಯನವು ಮೂಲತಃ ದೃಷ್ಟಾಂತವಾದಿ (ಎಂಪಿರಿಕಲ್) ಅಧ್ಯಯನವಾಗಿದೆ. ಇದು ದೃಷ್ಟಾಂತವಾದಿ ಅಧ್ಯಯನವಾಗಿದ್ದರೂ ವಿಶ್ಲೇಷಣೆಗೆ ಒಳಪಡಿಸುವ ಸಂದರ್ಭಗಳಲ್ಲಿ ಸೈದ್ಧಾಂತಿಕ ಸಂಗತಿಗಳನ್ನು ಪರಿಗಣಿಸಲಾಗಿದೆ. ಪ್ರಾಥಮಿಕ ಮತ್ತು ಅನುಷಂಗಿಕ ಮೂಲಗಳಿಂದ ಸಂಗ್ರಹಿಸಿದ ಪರಿಮಾಣಾತ್ಮಕ ಮತ್ತು ಗುಣಾತ್ಮಕ ಮಾಹಿತಿಯನ್ನು ವಿಶ್ಲೇಷಣೆ ಮಾಡಲು ಮೌಲ್ಯಮಾಪನ ಮಾದರಿಯನ್ನು ಅಧ್ಯಯನ ಅಳವಡಿಸಿಕೊಂಡಿದೆ. ಪ್ರಸ್ತುತ ಅಧ್ಯಯನವು ಮಾದರಿ ಆಯ್ಕೆಗೆ ಬಹುಹಂತದ ಶ್ರೇಣೀಕೃತ ಮಾದೃಚ್ಫಿಕ (ಸ್ಟ್ರಾಟಿಫಾಯ್‌ಡ್ ರಾಂಡಮ್) ನಮೂನೆ ಉಪಯೋಗಿಸಿಕೊಂಡಿದೆ. ಇದನ್ನು ನಾಲ್ಕು ಹಂತಗಳಲ್ಲಿ ವಿನ್ಯಾಸ ಮಾಡಿಕೊಳ್ಳಲಾಗಿದೆ. ಪ್ರಾಥಮಿಕ ಶಿಕ್ಷಣದ ಪ್ರಾದೇಶಿಕ ಸ್ವರೂಪವನ್ನು ಹಿಡಿದಿಡುವ ದೃಷ್ಟಿಯಿಂದ ಮೊದಲ ಹಂತದಲ್ಲಿ ಹೈದ್ರಾಬಾದ್ ಕರ್ನಾಟಕ ಪ್ರದೇಶದ ಎರಡು ಮತ್ತು ಬಾಂಬೆ ಕರ್ನಾಟಕ ಪ್ರದೇಶದ ಒಂದು ಜಿಲ್ಲೆಯನ್ನು ಒಟ್ಟು ಮೂರು ಜಿಲ್ಲೆಗಳನ್ನು ಯಾದೃಚ್ಫಿಕ ನಮೂನೆಯಲ್ಲಿ ಆಯ್ಕೆ ಮಾಡಲಾಗಿದೆ.
ಎರಡನೆಯ ಹಂತದಲ್ಲಿ ಯಾದೃಚ್ಫಿಕ ನಮೂನೆಯಲ್ಲಿ ಆಯ್ಕೆ ಮಾಡಿಕೊಂಡ ಜಿಲ್ಲೆಗಳಲ್ಲಿ ಶೈಕ್ಷಣಿಕವಾಗಿ ಹಿಂದುಳಿದ ತಾಲ್ಲೂಕುಗಳನ್ನು ಆಯ್ಕೆ ಮಾಡಲಾಯಿತು. ಮೂರನೆಯ ಹಂತದಲ್ಲಿ, ಎರಡನೆಯ ಹಂತದಲ್ಲಿ ಆಯ್ಕೆ ಮಾಡಿಕೊಂಡ ತಾಲ್ಲೂಕುಗಳಲ್ಲಿ ದೊರೆತ ಅನುಷಂಗಿಕ ಮಾಹಿತಿಯನ್ನು ಬಳಸಿ ಪ್ರತಿ ತಾಲ್ಲೂಕಿನಿಂದ ಒಂದು ಗ್ರಾಮ ಪಂಚಾಯತಿಯನ್ನು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಯಿತು. ನಾಲ್ಕನೆಯ ಹಂತದಲ್ಲಿ ಆಯ್ಕೆ ಮಾಡಿಕೊಂಡ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ಬರುವ ಒಟ್ಟು ಕುಟುಂಬಗಳ ಸಂಖ್ಯೆಯನ್ನು ಆಯಾ ಗ್ರಾಮಪಂಚಾಯತಿ ಮತ್ತು ಜನಗಣತಿಗಳಿಂದ (ಒಟ್ಟು ಕುಟುಂಬಗಳ ಸಂಖ್ಯೆ ೪೨೧೫) ಪಡೆದುಕೊಂಡ ಅದರಲ್ಲಿ ಶೇಕಡ ೧೦ರಷ್ಟು ಕುಟುಂಬಗಳನ್ನು (೪೨೪) ಶ್ರೇಣೀಕೃತ ಯಾದೃಚ್ಫಿಕ ನಮೂನೆಯಲ್ಲಿ ಅಧ್ಯಯನಕ್ಕೆ ಆಯ್ಕೆ ಮಾಡಲಾಗಿದೆ. ಹೀಗೆ ಒಟ್ಟು ನಾಲ್ಕು ಗ್ರಾಮಪಂಚಾಯತಿಯ ವ್ಯಾಪ್ತಿಯಲ್ಲಿ ಬರುವ ೧೮ ಗ್ರಾಮಗಳು, ೨೦ ಶಾಲೆಗಳು ಮತ್ತು ಒಟ್ಟು ೪೨೪ ಕುಟುಂಬಗಳನ್ನು (ಇದರಲ್ಲಿ ಪರಿಶಿಷ್ಟ ಜಾತಿಗೆ ಸೇರಿದ ೯೮ ಕುಟುಂಬಗಳು ಮತ್ತು ಪರಿಶಿಷ್ಟ ಪಂಗಡಕ್ಕೆ ಸೇರಿದ ೫೫ ಕುಟುಂಬಗಳು) ಕೊನೆಯ ಹಂತ ಮಾದರಿ ಸಮೀಕ್ಷೆಗೆ ಒಳಪಡಿಸಲಾಗಿದೆ. ಪ್ರಾಥಮಿಕ ಮಾಹಿತಿಯನ್ನು, ಕುಟುಂಬಗಳು, ಶಿಕ್ಷಕರು, ವಿವಿಧ ಸಮಿತಿಗಳ ಸದಸ್ಯರುಗಳ ನೇರ ಸಂದರ್ಶನ, ಚರ್ಚೆ ಮತ್ತು ಕ್ಷೇತ್ರಕಾರ್ಯದ ಟಿಪ್ಪಣಿಗಳಿಂದ ಸಂಗ್ರಹಿಸಲಾಗಿದೆ. ಅನುಷಂಗಿಕ ಮಾಹಿತಿಯನ್ನು ಶಾಲೆಗಳ ದಾಖಲೆಗಳು, ಶಿಕ್ಷಣ ಇಲಾಕೆಯ ಪ್ರಕಟಣೆಗಳು, ಶಿಕ್ಷಣ ಆಯೋಗಗಳು, ವರದಿಗಳು ಮತ್ತು ಇದುವರೆಗೂ ನಡೆದಿರುವ ಅಧ್ಯಯನಗಳ ಸಾಹಿತ್ಯಗಳಿಂದ ಪಡೆದುಕೊಳ್ಳಲಾಗಿದೆ.
ಅಧ್ಯಯನವು ನಿಗದಿಪಡಿಸಿದ ಉದ್ದೇಶಗಳಿಗೆ ಸಂಬಂಧಿಸಿದ ಮಾಹಿತಿಯನ್ನು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ಗ್ರಾಮಗಳ ಕುಟುಂಬಗಳಿಂದ ಮತ್ತು ಶಾಲೆಗಳಿಂದ ಪಡೆದುಕೊಳ್ಳಲಾಗಿದೆ. ಸ್ಥಳೀಯ ಜನರು ನಿರ್ದಿಷ್ಟವಾಗಿ ಶಾಲೆಯಲ್ಲಿ ಇರುವ ಮಕ್ಕಳ ಪೋಷಕರು, ಶಿಕ್ಷಣ ವ್ಯವಸ್ಥೆ ಮತ್ತು ಅದರ ಕ್ರಿಯಾಯೋಜನೆ ಬಗ್ಗೆ ಹೊಂದಿರುವ ಮನೋಭಾವನೆಯನ್ನು ನೇರವಾಗಿ ಸಂದರ್ಶಿಸುವ ಮೂಲಕ ಪಡೆದುಕೊಳ್ಳಲಾಗಿದೆ. ಜೊತೆಗೆ ಸ್ಥಳೀಯ ಚುನಾಯಿತ ಸಂಸ್ಥೆಗಳ ಜನಪ್ರತಿನಿಧಿಗಳು, ಶಿಕ್ಷಕರು, ಶಿಕ್ಷಣ ಇಲಾಖೆಯ ಅಧಿಕಾರಿಗಳನ್ನು ಪ್ರಶ್ನಾವಳಿಯ ಮೂಲಕ ಸಂದರ್ಶಿಸಿ ಮತ್ತು ಅನೌಪಚಾರಿಕವಾಗಿ ಚರ್ಚಿಸಿ ಶಾಲೆಯ ಒಟ್ಟಾರೆ ಕಾರ್ಯ ಕ್ಷಮತೆಯ ಬಗ್ಗೆ ಸ್ಥಳೀಯರ ಅಭಿಪ್ರಾಯವನ್ನು ಸಂಗ್ರಹಿಸಲಾಗಿದೆ. ಬಿಸಿಯೂಟ ವಿತರಣೆಯಾಗುವ ಸಂದರ್ಭದಲ್ಲಿ ಶಾಲೆಗಳಿಗೆ ಭೇಟಿನೀಡಿ ಇಲ್ಲಿನ ಚಟುವಟಿಕೆಯನ್ನು ಸೂಕ್ಷ್ಮವಾಗಿ ದಾಖಲಿಸಲಾಗಿದೆ. ಹೀಗೆ ಸಂಗ್ರಹಿಸಿದ ಮಾಹಿತಿಯನ್ನು ತುಲನಾತ್ಮಕವಾಗಿ ವಿಮರ್ಶಿಸಿ ವಿಶ್ಲೇಷಣೆಗೆ ಒಳಪಡಿಸಲಾಗಿದೆ.
ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮ ಮತ್ತು ಅದಕ್ಕೆ ಪೂರಕವಾದ ಮಾಹಿತಿಯನ್ನು ಶಾಲೆಗಳಿಂದ ಮತ್ತು ಶಿಕ್ಷಣ ಇಲಾಖೆಯಿಂದ ಪಡೆದುಕೊಳ್ಳಲಾಗಿದೆ. ಹೀಗೆ ಪಡೆದುಕೊಂಡ ಮಾಹಿತಿಯು ಮಾದರಿಗೆ ಆಯ್ಕೆ ಮಾಡಿಕೊಂಡ ಶಾಲೆಗಳಲ್ಲಿ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳು, ಕಾರ್ಯಚಟುವಟಿಕೆಗಳು, ಸರ್ಕಾರ ಮತ್ತು ಡಿ.ಎಸ್.ಇ.ಆರ್.ಟಿ ಯು ರೂಪಿಸಿರುವ ಮಾನದಂಡದ ಮಾದರಿಯಲ್ಲಿ ಆಚರಣೆಗೆ ಬರುತ್ತಿದೆಯೇ ಅಥವಾ ಇಲ್ಲವೇ ಎಂಬುದನ್ನು ಗುರುತಿಸಲಾಗಿದೆ. ಇದಕ್ಕೆ ಸರ್ಕಾರವೇ ನಿಗದಿಪಡಿಸಿದ ಮಾನದಂಡವನ್ನು ಆಧಾರವಾಗಿ ಇಟ್ಟುಕೊಂಡು, ನಿಗದಿಪಡಿಸಿದ ಮಟ್ಟಕ್ಕೆ ಸಮ ಅಥವಾ ಅದಕ್ಕಿಂತ ಉತ್ತಮ ಅಥವಾ ಕಡಿಮೆ ಎಂದು ವಿಶ್ಲೇಷಿಸಿ ಕೆಲವು ನಿರ್ಧಾರಗಳಿಗೆ ಬರಲಾಗಿದೆ. ಉದಾಹರಣೆಗೆ ಅಧ್ಯಯನಕ್ಕೆ ಒಳಪಡಿಸಿರುವ ಶಾಲೆಗಳಲ್ಲಿ ಬಿಸಿಯೂಟ ಕಾರ್ಯಕ್ರಮಕ್ಕೆ ಇರುವ ಸೌಲಭ್ಯ, ತೊಂದರೆಗಳು, ಅಗತ್ಯವಾಗಿ ಬೇಕಾಗುವ ಸೌಲಭ್ಯ ಇತ್ಯಾದಿ ಮಾಹಿತಿಯನ್ನು ಶಾಲೆಗೆ ಭೇಟಿ ನೀಡಿ ಪಡೆದುಕೊಳ್ಳಲಾಗಿದೆ. ಬಿಸಿಯೂಟ ಕಾರ್ಯಕ್ರಮಕ್ಕೆ ಅಗತ್ಯವಾದ ಸೌಲಭ್ಯಗಳನ್ನು ಸರಕಾರವು ತನ್ನ ಅಧಿಸೂಚನೆಯಲ್ಲಿ ಈಗಾಗಲೇ ನಿಗದಿಪಡಿಸಿದೆ (ಕರ್ನಾಟಕ ಸರ್ಕಾರ, ೨೦೦೨). ಹಾಗೆಯೇ ಶಾಲೆಯಲ್ಲಿ ಇರುವ ಭೌತಿಕ ಬೌದ್ಧಿಕ ಬೋಧನಾ ಸೌಲಭ್ಯ ಸಲಕರಣಗಳನ್ನು ಪರಿಶೀಲಿಸಿ ತಾಳೆ ನೋಡಲಾಗಿದೆ. ಹೀಗೆ ನಿಗದಿಪಡಿಸಿದ ಸೌಲಭ್ಯಗಳನ್ನು, ಅಸ್ತಿತ್ವದಲ್ಲಿ ಇರುವ ಸೌಲಭ್ಯಗಳ ಜೊತೆ ತಾಳೆ ನೋಡಿ ಇರುವ ವ್ಯತ್ಯಾಸ ಮತ್ತು ಅಂತರವನ್ನು ಕಂಡುಕೊಳ್ಳಲಾಗಿದೆ. ಇದರ ಜೊತೆಗೆ ಮಧ್ಯಾಹ್ನದ ಶಾಲಾ ಬಿಸಿಯೂಟ ಕಾರ್ಯಕ್ರಮದ ಬಗ್ಗೆ ಸ್ಥಳೀಯ ಜನರ ಅಭಿಪ್ರಾಯ ವಿಶ್ಲೇಷಣೆ ಅತ್ಯಂತ ಅವಶ್ಯಕ. ಹೀಗಾಗಿ ಸ್ಥಳೀಯ ವಾಸ್ತವಿಕ ಅಂಶಗಳ ಒಟ್ಟಿಗೆ ವಿವಿಧ ಜಾತಿ ವರ್ಗಗಳ ಜನರು ಬಿಸಿಯೂಟ ಕಾರ್ಯಕ್ರಮದ ಬಗ್ಗೆ ಹೊಂದಿರುವ ತಿಳುವಳಿಕೆ ನಂಬಿಕೆ ಅಭಿಪ್ರಾಯ, ಜನರು ಬಿಸಿಯೂಟ ಕಾರ್ಯಕ್ರಮವನ್ನು ಹೇಗೆ ಪರಿಭಾವಿಸಿಕೊಂಡಿದ್ದಾರೆ, ಇನ್ನು ಮುಂತಾದ ಮಾಹಿತಿಯನ್ನು ವಿವರಣಾತ್ಮಕವಾಗಿ ವಿಶ್ಲೇಷಿಲಾಗಿದೆ.
ಮೇಲಿನ ವಿಧಾನದಲ್ಲಿ ಮಾಹಿತಿ ಸಂಗ್ರಹಿಸಿದರೂ ಕ್ಷೇತ್ರಕಾರ್ಯಕ್ಕೆ ಆಯ್ಕೆ ಮಾಡಿಕೊಂಡ ಗ್ರಾಮಗಳ ಆರ್ಥಿಕ ಚಟುವಟಿಕೆಗಳು, ಭೌಗೋಳಿಕ ಪರಿಸರ, ಸಾಮಾಜಿಕ ಪರಿಸ್ಥಿತಿ, ಸಾಕ್ಷರತೆಯ ಮಟ್ಟ ಇನ್ನೂ ಮುಂತಾದ ಅಂಶಗಳನ್ನು ಸೂಕ್ಷ್ಮವಾಗಿ ಪರಿಗಣಿಸಲಾಗಿದೆ. ಸ್ಥಳೀಯ ಸಮುದಾಯಗಳು ಶೈಕ್ಷಣಿಕ ಅಭಿವೃದ್ಧಿಯಲ್ಲಿ ಭಾಗವಹಿಸದೇ ಇರುವುದು ಮತ್ತು ಭಾಗವಹಿಸುತ್ತಿರುವುದು ಯಾವ ಹಿನ್ನೆಲೆಯಿಂದ ಎಂಬುದನ್ನು ಗುಣಾತ್ಮಕವಾಗಿ ಮತ್ತು ಪರಿಮಾಣಾತ್ಮಕವಾಗಿ ವಿಶ್ಲೇಷಣೆ ಮಾಡಿ ಕೆಲವು ನಿರ್ಧಾರಗಳಿಗೆ ಬರಲಾಗಿದೆ. ಇದೇ ಮಾಹಿತಿಗಳನ್ನು ಆಧಾರವಾಗಿ ಇಟ್ಟುಕೊಂಡು ಶೈಕ್ಷಣಿಕ ಕಾರ್ಯಕ್ರಮಗಳನ್ನು ಬೆಂಬಲಿಸುವವರ ಮತ್ತು ವಿರೋಧಿಸುವವರ ಸಾಮಾಜಿಕ, ಆರ್ಥಿಕ ಮತ್ತು ಶೈಕ್ಷಣಿಕ ಸ್ವರೂಪವನ್ನು ಗುರುತಿಸಲು ಪ್ರಯತ್ನಿಸಲಾಗಿದೆ. ಇದರ ಜೊತೆಗೆ ಕ್ಷೇತ್ರಕಾರ್ಯದಲ್ಲಿ ದೊರಕುವ ಸ್ಥಳೀಯ ವಾಸ್ತವಿಕ ಅಂಶಗಳನ್ನು ವಿವಿಧ ಜಾತಿ ವರ್ಗಗಳ ಜನರು ಶಿಕ್ಷಣದ ಬಗ್ಗೆ ಹೊಂದಿರುವ ಮನೋಭಾವನೆ, ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳಿಂದ ಉಂಟಾಗಿರುವ ಅನುಕೂಲ ಹಾಗೂ ಅನಾನುಕೂಲಗಳನ್ನು ಅರ್ಥಮಾಡಿಕೊಳ್ಳಲು ಪ್ರಯತ್ನ ಮಾಡಲಾಗಿದೆ.
ಹೀಗೆ ಸಂಗ್ರಹಿಸಿದ ಮಾಹಿತಿಗಳನ್ನು ವಿವರಣಾತ್ಮಕ ವಿಧಾನದಲ್ಲಿ ವಿಶ್ಲೇಷಿಸಿದರೂ ಗುಣಾತ್ಮಕ ವಿಶ್ಲೇಷಣೆಗೂ ಆದ್ಯತೆ ನೀಡಲಾಗಿದೆ. ಶಾಲೆಯ ಒಟ್ಟಾರೆ ಕಾರ್ಯಕ್ಷಮತೆ ಶೈಕ್ಷಣಿಕ ಅಭಿವೃದ್ಧಿಗೆ ಎಷ್ಟರಮಟ್ಟಿಗೆ ಪೂರಕವಾಗಿದೆ ಎಂಬುದನ್ನು ವಿಶ್ಲೇಷಿಸಿ ಕೆಲವು ನಿರ್ಧಾರಗಳಿಗೆ ಬರಲಾಗಿದೆ. ಮಾಹಿತಿಯನ್ನು ವಿಶ್ಲೇಷಿಸುವಾಗ ಸಾಧ್ಯವಾದ ಮತ್ತು ಸೂಕ್ತವಾದ ಸಂದರ್ಭಗಳಲ್ಲೆಲ್ಲಾ ಮಾಹಿತಿಯನ್ನು ಕೋಷ್ಟಕಗಳ ರೂಪದಲ್ಲಿ ಪ್ರಸ್ತುತ ಪಡಿಸಲಾಗಿದೆ. ಕೋಷ್ಟಕಗಳನ್ನು ಉಪಯೋಗಿಸದೆ ಇರುವ ಭಾಗಗಳಲ್ಲಿ ಶೇಕಡವಾರು ಪ್ರಮಾಣದಲ್ಲಿ ಮಾಹಿತಿಯನ್ನು ವಿಶ್ಲೇಷಿಸಲಾಗಿದೆ.
೧.೩. ಅಧ್ಯಯನ ಕ್ಷೇತ್ರ
ಪ್ರಾದೇಶಿಕ ಅಸಮಾನತೆ ಅಧ್ಯಯನ ಸಮಿತಿಯು ರಾಜ್ಯದ ತಾಲ್ಲೂಕುಗಳನ್ನು ಸಾಪೇಕ್ಷವಾಗಿ ಅಭಿವೃದ್ಧಿ ಹೊಂದಿದ, ಹಿಂದುಳಿದ, ಸ್ವಲ್ಪ ಹಿಂದುಳಿದ ಅತ್ಯಂತ ಹಿಂದುಳಿದ ತಾಲ್ಲೂಕುಗಳು ಎಂದು ಗುರುತಿಸಲು ಆರ್ಥಿಕ, ಸಾಮಾಜಿಕ ಕ್ಷೇತ್ರಗಳಿಗೆ ಸಂಬಂಧಿಸಿದ ಸುಮಾರು ೩೪ ಸೂಚ್ಯಾಂಕಗಳನ್ನು ಬಳಸಿಕೊಂಡಿದೆ. ಅದರಲ್ಲಿ ಶಿಕ್ಷಣವು ಒಂದು, ಶೈಕ್ಷಣಿಕವಾಗಿ ಮುಂದುವರಿದ ಅಥವಾ ಹಿಂದುಳಿದ ಪ್ರದೇಶವನ್ನು ಗುರುತಿಸಲು ಆ ಪ್ರದೇಶದ, ಒಟ್ಟು ಸಾಕ್ಷರತೆ (ಮಹಿಳೆ ಮತ್ತು ಪುರುಷರು ಬೇರೆ ಬೇರೆ), ಮಕ್ಕಳು ಶಿಕ್ಷಕರ ಪರಿಮಾಣ, ಮಧ್ಯದಲ್ಲಿ ಶಾಲೆ ಬಿಟ್ಟ ೭-೧೪ ವಯೋಮಾನದ ಮಕ್ಕಳ ಸಂಖ್ಯೆ, ಸರ್ಕಾರಿ, ಅನುದಾನಿತ ಮತ್ತು ಅನುದಾನರಹಿತ ಶಿಕ್ಷಣ ಸಂಸ್ಥೆಗಳ ಸಂಖ್ಯೆ, ಶಾಲಾ ದಾಖಲಾತಿಯ ಪ್ರಮಾಣ ಇತ್ಯಾದಿ ಸೂಚ್ಯಂಕಗಳನ್ನು ಬಳಸಿಕೊಂಡಿದೆ. ಇದನ್ನು ಶಿಕ್ಷಣದ ಮೂಲ ಸೌಲಭ್ಯ ಸೂಚ್ಯಂಕ (Education Infrastucture Index) ಎಂದು ಕರೆಯಲಾಗಿದೆ (ಎಚ್.ಪಿ.ಸಿ ಎಫ್. ಆರ್. ಆರ್. ಐ., ೨೦೦೨) ಇದನ್ನು ಬಳಸಿಕೊಂಡು ಕರ್ನಾಟಕದ ಉತ್ತರ ಭಾಗ ಹಾಗೂ ದಕ್ಷಿಣ ಭಾಗಗಳನ್ನು ಒಳಗೊಂಡಿರುವ ನಾಲ್ಕು ಕಂದಾಯ ವಿಭಾಗದಲ್ಲಿ ಬರುವ ೧೭೫ ತಾಲ್ಲೂಕುಗಳನ್ನು ಸಾಪೇಕ್ಷವಾಗಿ ಮುಂದುವರಿದ, ಹಿಂದುಳಿದ, ಸ್ವಲ್ಪ ಹಿಂದುಳಿದ, ಅತ್ಯಂತ ಹಿಂದುಳಿದ ವಿಭಾಗಗಳೆಂದು ಗುರುತಿಸಿದೆ.
ಶೈಕ್ಷಣಿಕ ಮೂಲ ಸೌಲಭ್ಯ ಸೂಚ್ಯಂಕದ ಪ್ರಕಾರ ೯೦ ತಾಲ್ಲೂಕುಗಳು ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಮತ್ತು ೫೩ ತಾಲ್ಲೂಕುಗಳು ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಸಾಪೇಕ್ಷವಾಗಿ ಮುಂದುವರಿದಿವೆ. ಇವುಗಳ ಸಂಖ್ಯೆ ಒಟ್ಟು ೧೫೩. ದಕ್ಷಿಣ ಕರ್ನಾಟಕ ಪ್ರದೇಶಗಳಲ್ಲಿ, ಮೂರು ತಾಲ್ಲೂಕು, ಉತ್ತರ ಕರ್ನಾಟಕ ಪ್ರದೇಶದಲ್ಲಿ ೮ ತಾಲ್ಲೂಕು ಹಿಂದುಳಿದ ತಾಲ್ಲೂಕುಗಳಾಗಿವೆ. ಇವುಗಳ ಒಟ್ಟು ಸಂಕ್ಯೆ ೧೧. ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಸ್ವಲ್ಪ ಹಿಂದುಳಿದಿರುವ ತಾಲ್ಲೂಕುಗಳ ಸಂಖ್ಯೆ ೨ ಇದ್ದರೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಇವುಗಳ ಸಂಖ್ಯೆ ೯ ಒಟ್ಟು ಸ್ವಲ್ಪ ಹಿಂದುಳಿದಿರುವ ತಾಲ್ಲೂಕುಗಳ ಸಂಖ್ಯೆ ಒಟ್ಟು ೧೧. ವಿಶೇಷವೆಂದರೆ ಅತ್ಯಂತ ಹಿಂದುಳಿದ ತಾಲ್ಲೂಕುಗಳು ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಇಲ್ಲವಾದರೆ, ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಇವುಗಳ ಸಂಖ್ಯೆ ೧೦.
ಇಲ್ಲಿ ಸ್ವಷ್ಟವಾಗುವ ಅಂಶವೆಂದರೆ ದಕ್ಷಿಣ ಕರ್ನಾಟಕ ಪ್ರದೇಶವು ಉತ್ತರ ಕರ್ನಾಟಕ ಪ್ರದೇಶಕ್ಕಿಂತ ಸಾಪೇಕ್ಷವಾಗಿ ಅಭಿವೃದ್ಧಿ ಸಾಧಿಸಿದ ತಾಲ್ಲೂಕುಗಳನ್ನು ಹೆಚ್ಚಾಗಿ ಹೊಂದಿದೆ ಎಂಬುದು. ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಇರುವ ೨ ವಿಭಾಗಗಳನ್ನು ತುಲನಾತ್ಮಕವಾಗಿ ನೋಡಿದಾಗ ಬೆಳಗಾವಿ ವಿಭಾಗಕ್ಕಿಂತ ಗುಲ್ಬರ್ಗಾ ವಿಭಾಗದಲ್ಲಿ ಹಿಂದುಳಿದ ಮತ್ತು ಅತ್ಯಂತ ಹಿಂದುಳಿದ ತಾಲ್ಲೂಕುಗಳು ಹೆಚ್ಚಾಗಿರುವುದು ಕಂಡುಬರುತ್ತದೆ. ಅಲ್ಲದೆ ಸಾಪೇಕ್ಷ ಅಭಿವೃದ್ಧಿ ಸಾಧಿಸಿರುವ ತಾಲ್ಲೂಕುಗಳ ಸಂಖ್ಯೆ ಬೆಳಗಾವಿ ವಿಭಾಗದಲ್ಲಿ ೪೦ ಇದ್ದರೆ, ಗುಲಬರ್ಗಾ ವಿಭಾಗದಲ್ಲಿ ಅವುಗಳ ಸಂಖ್ಯೆ ಕೇವಲ ೧೩. ಇದರಿಂದ ಸ್ಪಷ್ಟವಾಗುವ ಅಂಶವೆಂದರೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಬರುವ ೨ ಕಂದಾಯ ವಿಭಾಗಗಳಲ್ಲಿ ಗುಲಬರ್ಗಾ ವಿಭಾಗವು ಬೆಳಗಾವಿ ವಿಭಾಗಕ್ಕಿಂತ ಹಿಂದುಳಿದ ಮತ್ತು ಅತ್ಯಂತ ಹಿಂದುಳಿದ ತಾಲ್ಲೂಕುಗಳನ್ನು ಹೆಚ್ಚಾಗಿ ಹೊಂದಿರುವುದು.
ಶಿಕ್ಷಣ ಮೂಲ ಸೌಲಭ್ಯ ಸೂಚ್ಯಂಕದ ದೃಷ್ಟಿಯಿಂದ ನೋಡಿದಾಗ, ಬಾಗಲಕೋಟೆ ಜಿಲ್ಲೆಯ ಬೀಳಗಿ ತಾಲ್ಲೂಕನ್ನು ಹೊರತುಪಡಿಸಿ ಉಳಿದ ೫ ತಾಲ್ಲೂಕುಗಳು ಸಾಪೇಕ್ಷವಾಗಿ ಅಭಿವೃದ್ಧಿ ಹೊಂದಿ ತಾಲ್ಲೂಕುಗಳಾಗಿವೆ. ಆದರೆ ಬೀಳಗಿ ತಾಲ್ಲೂಕಿನಲ್ಲಿ ಸ್ವಲ್ಪ ಹೆಚ್ಚು ಕಡಿಮೆ ಸಂಪೂರ್ಣ ನೀರಾವರಿ ಆಧಾರಿತ ಕೃಷಿ ಚಟುವಟಿಕೆ ನಡೆಯುತ್ತಿದೆ. ಈ ಹಿನ್ನೆಲೆಯಲ್ಲಿ ಆ ತಾಲ್ಲೂಕಿಗೆ ಬದಲಾಗಿ ಸಾಪೇಕ್ಷವಾಗಿ ಅಭಿವೃದ್ಧಿ ಹೊಂದಿದ್ದು, ಆಗಿಂದ್ದಾಗೆ ಬರಪೀಡಿತಕ್ಕೆ ಒಳಪಡುವ ಹುನಗುಂದ ತಾಲ್ಲೂಕಿಗೆ ಮೊದಲ ಆದ್ಯತೆ ನೀಡಿ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಯಿತು. ಕೊಪ್ಪಳ ಜಿಲ್ಲೆಯ ಯಲಬುರ್ಗಾವು ಶಿಕ್ಷಣ ಮೂಲಸೌಲಭ್ಯ ಸೂಚ್ಯಂಕದ ಪ್ರಕಾರ ಅತ್ಯಮತ ಹಿಂದುಳಿದಿರುವ ತಾಲ್ಲೂಕು. ಸ್ವಲ್ಪ ಹಿಂದುಳಿದ ತಾಲ್ಲೂಕುಗಳು ಎಂದರೆ ಗಂಗಾವತಿ ಮತ್ತು ಕುಷ್ಟಗಿ. ಗಂಗಾವತಿ ತಾಲ್ಲೂಕು ಸಂಪೂರ್ಣವಾಗಿ ನೀರಾವರಿ ಪ್ರದೇಶವಾದ್ದರಿಂದ ಯಲಬುರ್ಗಾ ಮತ್ತು ಕುಷ್ಟಗಿ ತಾಲ್ಲೂಕಿಗೆ ಕ್ರಮವಾಗಿ ಮೊದಲನೆಯ ಮತ್ತು ಎರಡನೆಯ ಆದ್ಯತೆ ನೀಡಿ ಆಯ್ಕೆ ಮಾಡಲಾಯಿತು. ಬಳ್ಳಾರಿ ಜಿಲ್ಲೆಯಲ್ಲಿ ಇರುವ ಒಟ್ಟು ಏಳು ತಾಲ್ಲೂಕುಗಳಲ್ಲಿ ಶಿಕ್ಷಣ ಮೂಲಸೌಲಭ್ಯ ಸೂಚ್ಯಂಕದ ಪ್ರಕಾರ ಐದು ತಾಲ್ಲೂಕುಗಳು ಸಾಪೇಕ್ಷವಾಗಿ ಅಭಿವೃದ್ಧಿ ಹೊಂದಿದವು. ಉಳಿದ ಎರಡು ತಾಲ್ಲೂಕುಗಳಲ್ಲಿ ಸಿರಗುಪ್ಪ ಅತ್ಯಮತ ಹಿಂದುಳಿದಿದ್ದರೆ, ಸಂಡೂರು ಸ್ವಲ್ಪ ಹಿಂದುಳಿದ ತಾಲ್ಲೂಕಾಗಿದೆ. ಸಿರಗುಪ್ಪ ತಾಲ್ಲೂಕು ಕೂಡ ನೀರಾವರಿ ಪ್ರದೇಶವಾದ್ದರಿಂದ ಸಂಡೂರು ತಾಲ್ಲೂಕನ್ನು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಗಿದೆ.
ಹೀಗೆ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ಹುನಗುಂದ ತಾಲ್ಲೂಕಿನಿಂದ ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯನ್ನು, ಯಲಬುರ್ಗ ತಾಲ್ಲೂಕಿನಿಂದ ಯರೇಹಂಚಿನಾಳ ಗ್ರಾಮಪಂಚಾಯತಿಯನ್ನು, ಕುಷ್ಟಗಿ ತಾಲ್ಲೂಕಿನಿಂದ ಕಬ್ಬರಗಿ ಗ್ರಾಮಪಂಚಾಯತಿಯನ್ನು ಮತ್ತು ಸಂಡೂರು ತಾಲ್ಲೂಕಿನಿಂದ ಕೃಷ್ಣನಗರ ಗ್ರಾಮಪಂಚಾಯತಿಗಳನ್ನು ಅಧ್ಯಯನ ಮಾಡಲಾಯಿತು. ಒಟ್ಟು ನಾಲ್ಕು ಗ್ರಾಮಪಂಚಾಯತಿಗಳನ್ನು ಮತ್ತು ಅದರ ವ್ಯಾಪ್ತಿಯಲ್ಲಿ ಬರುವ ೧೮ ಗ್ರಾಮಗಳು ಮತ್ತು ಆ ಗ್ರಾಮಗಳಲ್ಲಿ ಇರುವ ೨೦ ಶಾಲೆಗಳನ್ನು ಅಧ್ಯಯನಕ್ಕೆ ಒಳಪಡಿಸಲಾಗಿದೆ. ಹೀಗೆ ಆಯ್ಕೆ ಮಾಡಿಕೊಳ್ಳುವಾಗ ಎಚ್.ಪಿ.ಸಿ.ಸಿ. ಎಫ್.ಆರ್.ಆರ್.ಐ ೨೦೦೨ ಈ ಸಮಿತಿ ಬಳಸಿರುವ ಶಿಕ್ಷಣ ಮೂಲಸೌಲಭ್ಯ ಸೂಚ್ಯಂಕವನ್ನು ಬಳಸಿಕೊಂಡು ಶೈಕ್ಷಣಿಕವಾಗಿ ಅತ್ಯಂತ ಹಿಂದುಳಿದ, ಸ್ವಲ್ಪ ಹಿಂದುಳಿದ ತಾಲ್ಲೂಕುಗಳನ್ನು ಮೊದಲಿಗೆ ಆಯ್ಕೆ ಮಾಡಿಕೊಳ್ಳಲಾಯಿತು. ನಂತರ ಇದೇ ಸೂಚ್ಯಾಂಕ ಬಳಸಿ ಶೈಕ್ಷಣಿಕವಾಗಿ ಹಿಂದುಳಿದ ಗ್ರಾಮಪಂಚಾಯತಿಯನ್ನು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಯಿತು. ಇದರ ಜೊತೆಗೆ ತಾಲ್ಲೂಕು ಪಂಚಾಯತಿ, ಜಿಲ್ಲಾ ಪಂಚಾಯತಿಯ ವಿವಿಧ ಇಲಾಖೆಗಳಲ್ಲಿ ಸಿಗಬಹುದಾದ ಅನುಷಂಗಿಕ ಮಾದರಿಗಳನ್ನು ಆಧರಿಸಿ ಅತ್ಯಂತ ಹಿಂದುಳಿದ ಗ್ರಾಮಪಂಚಾಯತಿಗೆ ಆದ್ಯತೆ ನೀಡಿ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಳ್ಳಲಾಗಿದೆ. ಗ್ರಾಮಪಂಚಾಯತಿಗಳನ್ನು ಆಯ್ಕೆ ಮಾಡಿಕೊಳ್ಳುವಾಗ ಅತ್ಯಂತ ಕಡಿಮೆ ನೀರಾವರಿ ಕೃಷಿ ಭೂಮಿ ಹೊಂದಿರುವ, ಪರಿಶಿಷ್ಟ ಜಾತಿ ಮತ್ತು ಪಂಗಡಗಳು ಹಾಗೂ ಇತರ ಹಿಂದುಳಿದ ಜಾತಿ ಮತ್ತು ವರ್ಗಗಳು ಹೆಚ್ಚಾಗಿರುವ, ಬಿ.ಪಿ.ಎಲ್ ಕುಟುಂಬಗಳ ಸಂಖ್ಯೆ ಹೆಚ್ಚಾಗಿರುವ, ಭೂರಹಿತ ಕೃಷಿ ಕೂಲಿಗಳು ಹೆಚ್ಚಾಗಿರುವ, ಗ್ರಾಮಗಳ ಸಂಖ್ಯೆ ಮತ್ತು ಜನಸಂಖ್ಯೆ ಆದಷ್ಟು ಕಡಿಮೆ ಇರುವ, ಇನ್ನು ಮುಂತಾದ ಅಂಶಗಳಿಗೆ ಮೊದಲ ಆದ್ಯತೆ ನೀಡಿ ಗ್ರಾಮಪಂಚಾಯತಿಗಳನ್ನು ಆಯ್ಕೆ ಮಾಡಿಕೊಳ್ಳಲಾಗಿದೆ.
೧.೪. ಅಧ್ಯಯನ ಕ್ಷೇತ್ರದ ಪರಿಚಯ
ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯು ಬಾಗಲಕೋಟೆ ಜಿಲ್ಲೆಯ ಹುನಗುಂದ ತಾಲ್ಲೂಕಿನಲ್ಲಿದೆ. ಈ ಪಂಚಾಯತಿಯು ನಾರಾಯಣಪುರ ಅಣೆಕಟ್ಟೆಯ ಹಿನ್ನೆಲೆಗೆ (ಬ್ಯಾಕ್‌ವಾಟರ್) ಸುಮಾರು ೧೨ ಕಿ.ಮೀ. ದೂರದಲ್ಲಿದೆ. ಹುನಗುಂದದಿಂದ ಲಿಂಗಸೂರಿಗೆ ಹೋಗುವ ಮಾರ್ಗದಲ್ಲಿ ಇಳಕಲ್ಲು ಹಳ್ಳದ ನಂತರ ಎಡಕ್ಕೆ ತಿರುಗಿ ಸುಮಾರು ೪ ೧/೨ ಕಿ.ಮೀ ಹೋದರೆ ಬೂದಿಹಾಳ ಎಸ್.ಕೆ. ಗ್ರಾಮ ಸಿಗುತ್ತದೆ. ಇಲ್ಲಿಗೆ ಇಳಕಲ್ಲಿನಿಂದ ದಿನಕ್ಕೆ ನಾಲ್ಕು ಬಾರಿ ಎನ್. ಇ.ಕೆ.ಆರ್.ಟಿ.ಸಿಯ ಬಸ್ಸುಗಳು ಹೋಗಿ ಬರುತ್ತವೆ. ಬೂದಿಹಾಳ ಎಸ್.ಕೆ. ಸೇರಿದಂತೆ ಈ ಗ್ರಾಮಪಂಚಾಯತಿಗೆ ಒಟ್ಟು ೯ ಗ್ರಾಮಗಳು ಸೇರುತ್ತವೆ. ಅವೆಂದರೆ ಬೂದಿಹಾಳ್ ಎಸ್.ಕೆ., ಬೆನಕನದೋಣಿ, ನಿಡಸನೂರ, ಮನ್ಮಥನಾಳ, ಪಾಲಥಿ, ಕೂಣ್ಣೂರು, ತಾರಿವಾಳ, ಹೇಮವಾಡಗಿ ಮತ್ತು ತೂರಮರಿ. ಈ ಎಲ್ಲಾ ಗ್ರಾಮಗಳು ಇಳಕಲ್ ಹಳ್ಳದ ಆಚೆಬದಿ ಮತ್ತು ಈಚೆಬದಿಗೆ ಇವೆ. ಬೆನಕನದೋಣಿ ಗ್ರಾಮದಿಂದ ಸುಮಾರು ೫ ಕಿ.ಮೀ ಹೋದರೆ ರಾಯಚೂರು ಜಿಲ್ಲೆಯ ಗಡಿ ಸಿಗುತ್ತದೆ. ಹೇಮವಾಡಗಿ, ಕೊಣ್ಣೂರು, ಪಾಲಥಿ ಮತ್ತು ತೊರಮರಿ ಗ್ರಾಮಗಳಿಗೆ ಯಾವುದೇ ರೀತಿಯ ಸಾರಿಗೆ ಸೌಲಭ್ಯಗಳು ಇರುವುದಿಲ್ಲ. ಅದರಲ್ಲಿಯೂ ಹೇಮವಾಡಗಿ ಗ್ರಾಮಕ್ಕೆ ಸರಿಯಾಗಿ ನಡೆದುಕೊಂಡು ಹೋಗಿ ಬರಲು ರಸ್ತೆ ಇರುವುದಿಲ್ಲ. ಈ ಗ್ರಾಮಗಳ ಜನರು ಪ್ರಮುಖ ರಸ್ತೆ ತಲುಪಲು ಒಂದರಿಂದ ಎರಡು ಕಿ.ಮೀ. ದೂರ ನಡೆದುಕೊಂಡು ಬರಬೇಕು.
ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿ ವ್ಯಾಪ್ತಿಯ ಹಳ್ಳಿಗಳಲ್ಲಿ ಲಿಂಗಾಯತ (ಪಂಚಶಾಲಿ, ಬಣಜಿಗ, ಪಾಕನಕ, ಜಂಗಮ, ರೆಡ್ಡಿಲಿಂಗಾಯತ ಇತ್ಯಾದಿ) ಕುರುಬ, ಅಗಸ, ವಾಲ್ಮೀಕಿ, ಮಾದರು, ತಳವಾರ, ಮರಾಠ, ಬೇಗಾರ್, ಚಲವಾದಿ, ಗಾಣಿಗ, ಕ್ಷೌರಿಕ, ಉಪ್ಪಾರ ಇತ್ಯಾದಿ ಜನಸಮುದಾಯಗಳಿವೆ. ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯಲ್ಲಿ ಒಟ್ಟು ೮೬೪ ಕುಟುಂಬಗಳಿವೆ. ಇಲ್ಲಿನ ಒಟ್ಟು ಜನಸಂಖ್ಯೆ ೪೯೪೪. ಇದರಲ್ಲಿ ಪುರುಷರ ಸಂಖ್ಯೆ ೨೪೮೭ ಮತ್ತು ಮಹಿಳೆಯರ ಸಂಖ್ಯೆ ೨೪೫೭. ಇಲ್ಲಿನ ಪರಿಶಿಷ್ಟ ಜಾತಿಯ ಒಟ್ಟು ಜನಸಂಖ್ಯೆ ೮೬೨. ಇದರಲ್ಲಿ ಪುರುಷರ ಸಂಖ್ಯೆ ೪೦೫ ಮತ್ತು ಮಹಿಳೆಯರ ಸಂಖ್ಯೆ ೪೮೭. ಪರಿಶಿಷ್ಟ ಪಂಗಡಕ್ಕೆ ಸೇರಿದವರ ಒಟ್ಟು ಜನಸಂಖ್ಯೆ ೨೦೨. ಇದರಲ್ಲಿ ಪುರುಷರ ಜನಸಂಖ್ಯೆ ೯೬ ಮತ್ತು ಮಹಿಳೆಯರ ಸಂಖ್ಯೆ ೧೦೬. ಬೂದಿಹಾಳ ಗ್ರಾಮಪಂಚಾಯತಿಯ ಸರಾಸರಿ ಒಟ್ಟು ಸಾಕ್ಷರತಾ ಪ್ರಮಾಣ ಶೇಕಡ ೫೮,೨೧ ರಷ್ಟಿದೆ. ಮಹಿಳೆಯರ ಸಾಕ್ಷರತೆಯು ಶೇಕಡ ೩೬.೫೭ ಮತ್ತು ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೭೯.೫೯ ರಷ್ಟಿದೆ. ಇಲ್ಲಿನ ಒಟ್ಟು ಅನಕ್ಷರಸ್ಥರ ಸಂಖ್ಯೆ ೨೫೦೧. ಇದರಲ್ಲಿ ೭೭೯ ಪುರುಷರು ಮತ್ತು ೧೭೨೨ ಜನ ಮಹಿಳೆಯರು ಅನಕ್ಷರಸ್ಥರಾಗಿದ್ದಾರೆ.
ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿ ಪ್ರದೇಶದಲ್ಲಿ ಭೂಮಿಯು ಯರೇಮಣ್ಣಿನ ಲಕ್ಷಣ ಹೊಂದಿದೆ. ಈ ಪಂಚಾಯತಿಯ ಗ್ರಾಮಗಳಲ್ಲಿ ಬಹುತೇಕ ಜನರ ದುಡಿಮೆಯೆ ಮೂಲ ಕೃಷಿ ಮತ್ತು ಕೃಷಿ ಕೂಲಿ. ಹೇಮವಾಡಗಿ ಹಾಗೂ ತೂರಮರಿ ಗ್ರಾಮಗಳಲ್ಲಿ ಕ್ರಮವಾಗಿ ನಾಲ್ಕು ಮತ್ತು ಮೂರು ಕುಟುಂಬಗಳು ಬೋರ್‌ವೇಲ್ ಆಧಾರಿತ ಸಣ್ಣ ನೀರಾವರಿಯಿಂದ ಕೃಷಿ ಮಾಡುತ್ತಿವೆ. ಈ ಕುಟುಂಬಗಳನ್ನು ಹೊರತುಪಡಿಸಿ ಉಳಿದ ಬಹುತೇಕ ಎಲ್ಲಾ ಗ್ರಾಮಗಳಲ್ಲಿ ಜನರು ಕೃಷಿಗೆ ಮಳೆಯನ್ನೆ ಸಂಪೂರ್ಣವಾಗಿ ಅವಲಂಬಿಸಿದ್ದಾರೆ. ಇಲ್ಲಿನ ಮುಖ್ಯ ಬೆಳೆಗಳೆಂದರೆ, ಹತ್ತಿ, ಸೂರ್ಯಕಾಂತಿ, ಜೋಳ, ಗೋಧಿ, ಶೇಂಗಾ, ತೊಗರಿ, ಕಡ್ಲೆ ಇತ್ಯಾದಿ.
ಯರೇಹಂಚಿನಾಳ ಗ್ರಾಮಪಂಚಾಯತಿಯು ಕೊಪ್ಪಳ ಜಿಲ್ಲೆಯ ಯಲಬುರ್ಗಾ ತಾಲ್ಲೂಕಿನಲ್ಲಿ ಬರುತ್ತದೆ. ಯಲಬುರ್ಗಾದಿಂದ ಕೂಕನೂರು, ಚಿಕ್ಕನಕೊಪ್ಪ ಮಾರ್ಗವಾಗಿ ಗದಗಕ್ಕೆ ಹೋಗುವ ಮಾರ್ಗದಲ್ಲಿ ಯರೇಹಂಚಿನಾಳ ಸಿಗುತ್ತದೆ. ಈ ಪಂಚಾಯತಿಗೆ ಯರೇಹಂಚಿನಾಳವು ಸೇರಿದಂತೆ ಮೂರು ಹಳ್ಳಿಗಳು ಸೇರುತ್ತವೆ. ಅವೆಂದರೆ ಯರೇಹಂಚಿನಾಳ, ಭಿನ್ನಾಳ ಮತ್ತು ಶಿದ್ನೇಕೊಪ್ಪ, ಯರೇಹಂಚಿನಾಳ ಕೊಪ್ಪಳ ಜಿಲ್ಲೆಯ ಗಡಿಮಾತ್ರವಾಗದೆ ಹೈದ್ರಾಬಾದ್ ಕರ್ನಾಟಕ ಪ್ರದೇಶದ ಕೊನೆಯ ಗ್ರಾಮವೂ ಆಗಿದೆ. ಯರೇಹಂಚಿನಾಳದಿಂದ ಪಶ್ಚಿಮಕ್ಕೆ ಮೂರು ಕಿ.ಮೀ ಹೋದರೆ ಬಾಂಬೆ ಕರ್ನಾಟಕ ಪ್ರದೇಶದ ಗದಗ ಜಿಲ್ಲೆ ಗಡಿ ಸಿಗುತ್ತದೆ. ಈ ಭಾಗದಲ್ಲಿ ಯರೇಹಂಚಿನಾಳ ಗ್ರಾಮ ಸ್ವತಂತ್ರ ಹೋರಾಟದಲ್ಲಿ ಪ್ರಮುಖ ಪಾತ್ರವಹಿಸಿದ್ದು ಮತ್ತು ರಜಾಕರ ದಾಳಿಗೆ ಒಳಪಟ್ಟಿದ್ದು ಈಗ ಚರಿತ್ರೆಯ ಭಾಗ. ಈ ಹಳ್ಳಿಗಳಲ್ಲಿ ವಿಶೇಷವೆಂದರೆ ಅಗೇವುಗಳು. ಇವು ಯರೇಹಂಚಿನಾಳ ಮತ್ತು ಭಿನ್ನಾಳದಲ್ಲಿ ಶಾಲೆಯ ಆವರಣದಲ್ಲಿ ಅಥವಾ ಮುಂಭಾಗದಲ್ಲಿ ಇದ್ದರೆ, ಶಿದ್ನೇಕೊಪ್ಪದಲ್ಲಿ ಗ್ರಾಮದ ಮುಂಭಾಗದಲ್ಲಿ ಇವೆ. ಸ್ಥಳೀಯರ ಪ್ರಕಾರ ಒಂದು ಅಗೇವುನಲ್ಲಿ ಕನಿಷ್ಟ ೧೦೦ ಚೀಲದಿಂದ ೩೦೦ ಚೀಲದವರೆಗೆ ಜೋಳವನ್ನು ತುಂಬಬಹುದು. ಹೀಗೆ ತುಂಬಿದ ಜೋಳ ನಾಲ್ಕು, ಐದು ವರ್ಷಗಳವರೆಗೆ ಕೆಡದಂತೆ ಇಡಬಹುದು.
ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಲಿಂಗಾಯತ (ಪಂಚಮಸಾಲಿ, ರೆಡ್ಡಿ ಲಿಂಗಾಯತ, ಬಣಜಿಗ, ಜಂಗಮ, ಪಾಕನಕ ಇತ್ಯಾದಿ) ಕುರುಬ, ವಾಲ್ಮೀಕಿ, ಮಾದರು, ಚಲವಾದಿ, ಬಾರ್‌ಕೇರ್, ಬೇಗಾರ್, ಉಪ್ಪಾರ, ಮರಾಠಿ, ವಿಶ್ವಕರ್ಮ, ಕ್ಷೌರಿಕ, ಗಾಣಿಗ, ಕೊರವರು, ಮುಸ್ಲಿಮರು, ಬಜಂತ್ರಿ ಮುಂತಾದ ಜನ ಸಮುದಾಯಗಳಿವೆ. ಈ ಪಂಚಾಯತಿಯಲ್ಲಿ ಒಟ್ಟು ೧೧೫೯ ಕುಟುಂಬಗಳಿವೆ. ಇಲ್ಲಿನ ಒಟ್ಟು ಜನಸಂಖ್ಯೆ ೬೫೦೮. ಇದರಲ್ಲಿ ಪುರುಷರ ಸಂಖ್ಯೆ ೩೩೨೮ ಮತ್ತು ಮಹಿಳೆಯರ ಸಂಖ್ಯೆ ೩೧೮೦. ಯರೇಹಂಚಿನಾಳ ಪಂಚಾಯತಿ ವ್ಯಾಪ್ತಿಯಲ್ಲಿ ಒಟ್ಟು ೭೨೫ ಜನರು ಪರಿಶಿಷ್ಟ ಜಾತಿಗೆ ಸೇರಿದ್ದರೆ, ಇವರಲ್ಲಿ ಪುರುಷರ ಸಂಖ್ಯೆ ೩೭೦ ಮತ್ತು ಮಹಿಳೆಯರ ಸಂಖ್ಯೆ ೩೫೫. ಪರಿಶಿಷ್ಟ ಪಂಗಡಕ್ಕೆ ಸೇರಿದ ಒಟ್ಟು ಜನಸಂಖ್ಯೆ ೪೮೮. ಇದರಲ್ಲಿ ಪುರುಷರ ಜನಸಂಖ್ಯೆ ೨೫೦ ಮತ್ತು ಮಹಿಳೆಯರ ಜನಸಂಖ್ಯೆ ೨೩೮ ಆಗಿದೆ. ಈ ಗ್ರಾಮಪಂಚಾಯತಿಯ ಸರಾಸರಿ ಒಟ್ಟು ಸಾಕ್ಷರತೆ ಶೇಕಡ ೫೬.೯೧ ರಷ್ಟಿದೆ. ಪುರುಷರ ಸಾಕ್ಷರತೆ ಶೇಕಡ ೭೪.೧೬ ಮತ್ತು ಮಹಿಳಾ ಸಾಕ್ಷರತಾ ಪ್ರಮಾಣ ಶೇಕಡ ೩೮.೮೯ ರಷ್ಟಿದೆ. ಇಲ್ಲಿ ಇರುವ ಒಟ್ಟು ಅನಕ್ಷರಸ್ಥರ ಸಂಖ್ಯೆ ೩೩೬೪ ಅನಕ್ಷರಸ್ಥ ಪುರುಷರ ಸಂಖ್ಯೆ ೧೨೩೫ ಮತ್ತು ಮಹಿಳಾ ಅನಕ್ಷರಸ್ಥರ ಸಂಖ್ಯೆ ೨೧೨೯. ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಬಹುತೇಕ ಜನರು ಕೃಷಿ ಮತ್ತು ಕೃಷಿ ಕೂಲಿಯನ್ನು ಅವಲಂಬಿಸಿದ್ದಾರೆ. ಈ ಭಾಗದ ಭೂಮಿ ಕೂಡ ಯರೇಮಣ್ಣಿನ ಲಕ್ಷಣ ಹೊಂದಿದೆ. ಈ ಭಾಗದಲ್ಲಿ ಯಾವುದೇ ಬಗೆಯ ನೀರಾವರಿ ಕೃಷಿ ಇಲ್ಲ. ಇಲ್ಲಿನ ಕೃಷಿ ಚಟುವಟಿಕೆಯು ಸಂಪೂರ್ಣವಾಗಿ ಮಳೆಯನ್ನು ಅವಲಂಬಿಸಿದೆ. ಪ್ರಮುಖ ಕೃಷಿ ಬೆಳೆಯೆಂದರೆ ಜೋಳ, ಸೂರ್ಯಕಾಂತಿ, ಹತ್ತಿ, ಕುಸುಬೆ, ಕಡ್ಲೆ ಇತ್ಯಾದಿ.
ಕೋಷ್ಟಕ ೧.೨ – ಬೂದಿಹಾಳ ಎಸ್.ಕೆ. ಗ್ರಾಮ ಪಂ.ಯಲ್ಲಿ ಇರುವ ಕುಟುಂಬಗಳ ಸಂಖ್ಯೆ, ಜನಸಂಖ್ಯೆ ಮತ್ತು ಸಾಕ್ಷರತೆ

ಕಬ್ಬರಗಿ ಗ್ರಾಮಪಂಚಾಯತಿ ಕೊಪ್ಪಳ ಜಿಲ್ಲೆಯ ಕುಷ್ಟಗಿ ತಾಲ್ಲೂಕಿನಲ್ಲಿದೆ. ಕುಷ್ಟಗಿಯಿಂದ ಹನುಮಸಾಗರ, ಗುಡೂರು ಮಾರ್ಗವಾಗಿ ಬಾದಾಮಿಗೆ ಹೋಗುವ ಮಾರ್ಗದಲ್ಲಿ ಕಬ್ಬರಗಿ ಗ್ರಾಮಪಂಚಾಯತಿ ಇದೆ. ಈ ಗ್ರಾಮಪಂಚಾಯತಿಗೆ ಕಬ್ಬರಗಿಯೂ ಸೇರಿದಂತೆ ಒಟ್ಟು ನಾಲ್ಕು ಗ್ರಾಮಗಳು ಬರುತ್ತವೆ. ಅವೆಂದರೆ ಕಬ್ಬರಗಿ, ಬೀಳಗಿ, ಮನ್ನೇರಾಳ ಮತ್ತು ಸೇಬಿನಕಟ್ಟೆ, ಬೀಳಗಿ ಮತ್ತು ಕಬ್ಬರಗಿ ಗ್ರಾಮಗಳಿಗೆ ಹೊಂದಿಕೊಂಡಂತೆ ಒಂದು ಬೆಟ್ಟದ ಸಾಲಿದೆ. ಇದನ್ನು ಬಿಳಿಕಲ್ಲಿನ ಬೆಟ್ಟ ಎಂದು ಕರೆಯುತ್ತಾರೆ. ಈ ಬೆಟ್ಟದಲ್ಲಿ ದೇವಸ್ಥಾನ ನಿರ್ಮಾಣ ಮಾಡಲು ಬೇಕಾಗುವ ಬಿಳೀಕಲ್ಲು ಸಿಗುತ್ತದೆ. ಬಾದಾಮಿ ಮತ್ತು ಪಟ್ಟದಕಲ್ಲಿನಲ್ಲಿ ಇರುವ ದೇವಸ್ಥಾನಗಳಿಗೆ ಬಳಸಿರುವ ಕಲ್ಲು ಈ ಬೆಟ್ಟದೇ ಎಂದು ಸ್ಥಳೀಯರು ಹೇಳುತ್ತಾರೆ. ಸೇಬಿನಕಟ್ಟೆ ಗ್ರಾಮದ ಸುತ್ತಮುತ್ತ ಕೆಂಪು ಗ್ರಾನೈಟ್ ಸಿಗುತ್ತದೆ. ಈ ಗ್ರಾನೈಟ್ ಇಳಕಲ್ ಪಿಂಕ್‌ನಲ್ಲಿ ಅತ್ಯಂತ ಉತ್ತಮ ಮತ್ತು ಇದಕ್ಕೆ ಹೆಚ್ಚಿನ ಬೇಡಿಕೆ ಇದೆ. ಈ ಚಟುವಟಿಕೆಯಿಂದ ಸ್ಥಳೀಯರಿಗೆ ಸ್ವಲ್ಪಮಟ್ಟಿನ ಕೂಲಿ ದೊರೆಯುವುದು ಬಿಟ್ಟರೆ ಹೆಚ್ಚಿನ ಅನುಕೂಲವಿಲ್ಲ.
ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿ ಕುರುಬ, ಲಿಂಗಾಯತ, (ಜಂಗಮ, ರೆಡ್ಡಿ ಲಿಂಗಾಯತ, ಪಂಚಮಶಾಲಿ ಇತ್ಯಾದಿ) ಉಪ್ಪಾರ, ಬಜಂತ್ರಿ, ವಾಲ್ಮೀಕಿ, ಅಂಬಿಗೇರ್, ಗಾಣಿಗ, ಮಾದರ, ಕೊರವ, ಕೋಳಿ, ಕ್ಷತ್ರಿಯ, ಗೊಂದಳಿ, ಗೊಲ್ಲ, ಪಾಂಚಾಳ ಇನ್ನು ಮುಂತಾದ ಜನಸಮುದಾಯಗಳಿವೆ. ಇಲ್ಲಿ ಇರುವ ಒಟ್ಟು ಕುಟುಂಬಗಳ ಸಂಖ್ಯೆ ೧೧೪೧. ಇಲ್ಲಿನ ಒಟ್ಟು ಜನಸಂಖ್ಯೆ ೬೫೧೭ ಇದೆ. ಇವರಲ್ಲಿ ಪುರುಷರ ಜನಸಂಖ್ಯೆ ೩೩೦೦ ಮತ್ತು ಮಹಿಳೆಯರ ಜನಸಂಖ್ಯೆ ೩೨೧೭. ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿ ಒಟ್ಟು ೫೪೯ ಜನರು ಪರಿಶಿಷ್ಟ ಜಾತಿಗೆ ಸೇರಿದ್ದಾರೆ. ಇವರಲ್ಲಿ ಪುರುಷರ ಸಂಖ್ಯೆ ೨೮೩ ಮತ್ತು ಮಹಿಳೆಯರ ಸಂಖ್ಯೆ ೨೬೬. ಪರಿಶಿಷ್ಟ ಪಂಗಡಕ್ಕೆ ಸೇರಿದವರ ಒಟ್ಟು ಸಂಖ್ಯೆ ೧೦೪೪. ಇವರಲ್ಲಿ ೫೩೧ ಜನ ಪುರುಷರಿದ್ದರೆ, ೫೬೩ ಜನ ಮಹಿಳೆಯರಿದ್ದಾರೆ. ಈ ಗ್ರಾಮಪಂಚಾಯತಿಯ ಸರಾಸರಿ ಒಟ್ಟು ಸಾಕ್ಷರತೆ ಶೇಕಡ ೪೫.೦೦ ಪುರುಷರ ಸಾಕ್ಷರತೆ ೬೪.೮೬ ಮತ್ತು ಮಹಿಳೆಯರ ಸಾಕ್ಷರತಾ ಪ್ರಮಾಣ ಶೇಕಡ ೨೫.೨೧ ಆಗಿದೆ. ಈ ಗ್ರಾಮಪಂಚಾಯತಿಯಲ್ಲಿ ಇರುವ ಒಟ್ಟು ಅನಕ್ಷರಸ್ಥರ ಸಂಖ್ಯೆ ೪೧೭೦. ಇದರಲ್ಲಿ ಪುರುಷರ ಅನಕ್ಷರಸ್ಥರ ಸಂಖ್ಯೆ ೧೬೧೨ ಮತ್ತು ಮಹಿಳಾ ಅನಕ್ಷರಸ್ಥರ ಸಂಖ್ಯೆ ೨,೫೫೮.
ಕಬ್ಬರಗಿ ಗ್ರಾಮಪಂಚಾಯತಿಯ ಭಾಗದಲ್ಲಿ ಮಣ್ಣು ಸ್ವಲ್ಪಮಟ್ಟಿಗೆ ಕೆಂಪು ಮಿಶ್ರಿತವಾಗಿದೆ. ಇಲ್ಲಿನ ಬಹುತೇಕ ಜನರ ಪ್ರಮುಖ ಆರ್ಥಿಕ ಚಟುವಟಿಕೆ ಕೃಷಿ. ಕೃಷಿಗೆ ಪೂರಕವಾದ ಆರ್ಥಿಕ ಚಟುವಟಿಕೆಗಳು ಮತ್ತು ಕೂಲಿ. ಕಬ್ಬರಗಿ, ಬೀಳಗಿ ಮತ್ತು ಮನ್ನೇರಾಳ ಗ್ರಾಮಗಳ ಸುತ್ತಮುತ್ತ ಕೆಲವರು ಬೋರ್‌ವೆಲ್ ಆಧಾರಿತ ನೀರಾವರಿಯಿಂದ ಕೃಷಿ ಮಾಡುತ್ತಿದ್ದಾರೆ. ಬಹುತೇಕ ಜನರು ಕೃಷಿಗೆ ಮಳೆಯನ್ನು ಸಂಪೂರ್ಣವಾಗಿ ಅವಲಂಬಿಸಿದ್ದಾರೆ. ಕೆಲವರು ಗ್ರಾನೈಟ್ ಗಣಿಗಳಲ್ಲಿ ಕೂಲಿಗಳಾಗಿ ದುಡಿಯುತ್ತಿದ್ದಾರೆ. ಆದರೆ ಇವರ ಸಂಖ್ಯೆ ಬಹಳ ಕಡಿಮೆ. ಇಲ್ಲಿನ ಪ್ರಮುಖ ಕೃಷಿ ಬೆಳೆಗಳೆಂದರೆ ಸೂರ್ಯಕಾಂತಿ, ಜೋಳ, ಗೋಧಿ, ನವಣೆ, ಕಡ್ಲೆ, ಶೇಂಗಾ, ಕುಸುಬೆ, ಹತ್ತಿ ಇತ್ಯಾದಿ.
ಕೃಷ್ಣನಗರ ಗ್ರಾಮಪಂಚಾಯತಿಯು ಬಳ್ಳಾರಿ ಜಿಲ್ಲೆಯ ಸಂಡೂರು ತಾಲ್ಲೂಕಿನಲ್ಲಿದೆ. ಈ ಗ್ರಾಮಪಂಚಾಯತಿಯಲ್ಲಿ ಕೃಷ್ಣನಗರವು ಸೇರಿದಂತೆ ಎರಡು ಗ್ರಾಮಗಳಿವೆ. ಒಂದು ಕೃಷ್ಣಾನಗರ ಮತ್ತೊಂದು ದೌಲತ್‌ಪುರ, ಸಂಡೂರು ಪಟ್ಟಣದಿಂದ ಒಂದು ಕಿ.ಮೀ ದೂರದಲ್ಲಿ ಮತ್ತು ದೌಲತ್‌ಪುರ ಎರಡು ಕಿ.ಮೀ ದೂರದಲ್ಲಿದೆ. ಸಂಡೂರು ಕಬ್ಬಿಣ ಮತ್ತು ಮ್ಯಾಗನೀಸ್ ಅದಿರಿನಿಂದ ರಾಷ್ಟ್ರ ಮತ್ತು ಅಂತಾರಾಷ್ಟ್ರೀಯ ಖ್ಯಾತಿ ಪಡೆದಿದೆ. ಗಣಿಗಾರಿಕೆಯಿಂದ ಕೃಷ್ಣನಗರ ಮತ್ತು ದೌಲತ್‌ಪುರದ ಸಾಮಾನ್ಯ ಜನರಿಗೆ ಆಗಿರುವ ಅನುಕೂಲವೆಂದರೆ ಕೂಲಿ ದೊರಕುವುದು. ಇದನ್ನು ಹೊರತುಪಡಿಸಿ ಬೇರೆ ಯಾವುದೇ ಅನುಕೂಲಗಳು ಈ ಗ್ರಾಮಸ್ಥರಿಗೆ ಆಗಿಲ್ಲ. ಕೃಷ್ಣನಗರ ಘೋರ್ಪಡೆ ಸಂಸ್ಥಾನದ ಹಳೇಕೋಟೆಯ ಒಳಗಿದೆ. ಕೋಟೆಯ ವಿಸ್ತೀರ್ಣ ಸುಮಾರು ಎರಡು ಕಿ.ಮೀ ಇದೆ. ಈಗಾಗಲೇ ಕೃಷ್ಣನಗರ ಮನೆಗಳಿಂದ ತುಂಬಿದೆ. ದೌಲತ್‌ಪುರ ಸಂಡೂರಿನಿಂದ ಸುಮಾರು ಎರಡು ಕಿ.ಮೀ ದೂರದಲ್ಲಿದೆ. ಈ ಗ್ರಾಮಕ್ಕೆ ಕೃಷ್ಣನಗರದಂತೆ ಕೋಟೆ ಇಲ್ಲ. ಅದುದರಿಂದ ಕೃಷ್ಣನಗರದಂತೆ ಮನೆಗಳು ಮತ್ತು ಜನಗಳು ತುಂಬಿ ಉಸಿರುಗಟ್ಟಿದ ವಾತಾವರಣವಿಲ್ಲ.
ಕೃಷ್ಣನಗರ ಗ್ರಾಮಪಂಚಾಯತಿಯಲ್ಲಿ ಒಟ್ಟು ೧೦೫೧ ಕುಟುಂಬಗಳಿವೆ. ಈ ಗ್ರಾಮಪಂಚಾಯತಿಯಲ್ಲಿ ಒಟ್ಟು ೬೩೩೮ ಜನಸಂಖ್ಯೆ ಇದೆ. ಇದರಲ್ಲಿ ಪುರುಷರ ಜನಸಂಖ್ಯೆ ೩೨೮೪ ಮತ್ತು ಮಹಿಳೆಯರ ಜನಸಂಖ್ಯೆ ೩೦೫೮ ಇದೆ. ಇಲ್ಲಿ ಇರುವ ಒಟ್ಟು ಕುಟುಂಬಗಳಲ್ಲಿ ಶೇಕಡ ೬೦ರಷ್ಟು ಮುಸ್ಲಿಂ ಕುಟುಂಬಗಳು. ಇನ್ನು ಉಳಿದ ಜನಸಮುದಾಯಗಳೆಂದರೆ, ಕುರುಬ, ಲಿಂಗಾಯತ (ಜಂಗಮ, ರೆಡ್ಡಿ ಲಿಂಗಾಯತ ಇತ್ಯಾದಿ) ವಾಲ್ಮೀಕಿ, ಮರಾಠಿ, ಮಾದರು, ಚಲವಾದಿ ಇತ್ಯಾದಿ. ಪರಿಶಿಷ್ಟ ಜಾತಿಗೆ ಒಟ್ಟು ೫೮೩ ಜನರು ಸೇರುತ್ತಾರೆ. ಇವರಲ್ಲಿ ೨೯೫ ಜನ ಪುರುಷರು ಮತ್ತು ೨೮೮ ಜನ ಮಹಿಳೆಯರು ಇದ್ದಾರೆ. ಪರಿಶಿಷ್ಟ ಪಂಗಡಕ್ಕೆ ಸೇರಿದವರ ಒಟ್ಟು ಸಂಖ್ಯೆ ೬೦ ಇವರಲ್ಲಿ ೩೩ ಜನ ಪುರುಷರು ಮತ್ತು ೨೭ ಜನ ಮಹಿಳೆಯರಾಗಿದ್ದಾರೆ. ಇಲ್ಲಿನ ಸರಾಸರಿ ಒಟ್ಟು ಸಾಕ್ಷರತೆ ಶೇಕಡ ೪೩.೨೦ ಇದರಲ್ಲಿ ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೫೪.೧೭ ಮತ್ತು ಮಹಿಳೆಯ ಸಾಕ್ಷರತಾ ಪ್ರಮಾಣ ಶೇಕಡ ೩೧.೨೦ ರಷ್ಟಿದೆ. ಈ ಗ್ರಾಮಪಂಚಾಯತಿಯಲ್ಲಿ ಇರುವ ಒಟ್ಟು ಅನಕ್ಷರಸ್ಥರ ಸಂಖ್ಯೆ ೪೧೧೮, ಇದರಲ್ಲಿ ಪುರುಷ ಅನಕ್ಷರಸ್ಥರ ಸಂಖ್ಯೆ ೧೮೫೧ ಮತ್ತು ಮಹಿಳಾ ಅನಕ್ಷರಸ್ಥರ ಸಂಖ್ಯೆ ೨೨೬೭ ಜನ ಇದ್ದಾರೆ.
ಕೃಷ್ಣನಗರ ಗ್ರಾಮಪಂಚಾಯತಿ ವ್ಯಾಪ್ತಿ ಪ್ರದೇಶದ ಭೂಮಿಯು ಅಥವಾ ಮಣ್ಣು ಸ್ವಲ್ಪ ಕೆಂಪು ಮಿಶ್ರಿತವಾಗಿದೆ. ಇಲ್ಲಿ ಕೆಲವು ಕುಟುಂಬಗಳು ಬೋರ್‌ವೇಲ್ ಆಧಾರಿತ ನೀರಾವರಿ ಕೃಷಿ ನಡೆಸುತ್ತಿದ್ದಾರೆ. ಆದರೆ ಬಹುತೇಕ ಜನರು ಕೃಷಿಗೆ ಮಳೆಯನ್ನೆ ಅವಲಂಬಿಸಿದ್ದಾರೆ. ಕೃಷಿ ಚಟುವಟಿಕೆಗಳು ಹೆಚ್ಚಾಗಿ ನಡೆಯುವ ಸಂದರ್ಭದಲ್ಲಿ ಕೃಷಿ ಕೂಲಿಯನ್ನು, ಕೃಷಿ ಚಟುವಟಿಕೆಯು ಕಡಿಮೆ ಇದ್ದ ಸಮಯದಲ್ಲಿ ಗಣಿಗಳಲ್ಲಿ ಕೂಲಿ ಕೆಲಸವನ್ನು ಇಲ್ಲಿನ ಭೂರಹಿತರು ಅವಲಂಬಿಸಿದ್ದಾರೆ. ಈ ಎರಡು ಹಳ್ಳಿಗಳ ಗಣಿಗಳಲ್ಲಿ ಕೆಲಸ ಮಾಡುವವರ ಸಂಖ್ಯೆ ಹೆಚ್ಚಾಗಿದೆ. ಈ ಗ್ರಾಮಗಳ ಜನರು ಗಣಿಗಳಲ್ಲಿ ಡ್ರೈವರ್, ಲೋಡರ್, ವಾಚಮಾನ್ ಇತ್ಯಾದಿ ಶ್ರಮದಾಯಕ ದುಡಿಮೆಯಲ್ಲಿ ತೊಡಗಿದ್ದಾರೆ. ಇಲ್ಲಿ ಗಣಿಗಾರಿಕೆಯು ಬಹಳ ಹೆಚ್ಚಾಗಿ ನಡೆಯುತ್ತಿರುವುದರಿಂದ ವಾಹನಗಳ ರೀಪೇರಿ ಮಾಡುವ ವರ್ಕ್‌ಶಾಪ್‌ಗಳು ಹೆಚ್ಚಾಗಿವೆ. ಕೆಲವರು ವರ್ಕ್‌ಶಾಪ್‌ಗಳಲ್ಲಿ ಮತ್ತು ಕೆಲವರು ಗಣಿಗಳಲ್ಲಿ ಮೆಕ್ಯಾನಿಕ್‌ಗಳಾಗಿ ದುಡಿಯುತ್ತಿದ್ದಾರೆ. ಒಟ್ಟಾರೆ ಕೃಷ್ಣನಗರ ಗ್ರಾಮಪಂಚಾಯತಿಯಲ್ಲಿ ಕೃಷಿ ಚಟುವಟಿಕೆಯಷ್ಟೇ ಪ್ರಾಮುಖ್ಯತೆಯನ್ನು ಗಣಿಗಾರಿಕೆ ಪೂರಕ ಚಟುವಟಿಕೆಗಳು ಪಡೆದುಕೊಂಡಿವೆ. ಇದರಿಂದ ಈ ಗ್ರಾಮಗಳ ಜನರು ಈ ಎರಡು ಕ್ಷೇತ್ರಗಳನ್ನು ದುಡಿಮೆಗಾಗಿ ಅವಲಂಬಿಸಿದ್ದಾರೆ.
ಕೃಷ್ಣನಗರ ಗ್ರಾಮಪಂಚಾಯತಿಯನ್ನು ಹೊರತುಪಡಿಸಿ, ಅಧ್ಯಯನಕ್ಕೆ ಒಳಪಡಿಸಿದ ಇತರ ಮೂರು ಗ್ರಾಮಪಂಚಾಯತಿ ಪ್ರದೇಶದಲ್ಲಿ ಕೃಷಿ ಭೂಮಿಯು ಯರೇಮಣ್ಣಿನ ಲಕ್ಷಣ ಹೊಂದಿದೆ. ವೈಜ್ಞಾನಿಕವಾಗಿ ಈ ಭೂಮಿಯಲ್ಲಿ ಬೆಳಯಬಹುದಾದ ಬೆಳೆಗಳಿಗೆ ಕನಿಷ್ಟ ೪೫ ದಿನಗಳಿಗೆ ಒಂದು ಮಳೆ ಬಂದರೆ ಬೆಳೆ ಉತ್ತಮವಾಗಿ ಬರುತ್ತದೆ. ಹೀಗಾಗಿ ಮುಂಗಾರಿನಲ್ಲಿ ೨ ರಿಂದ ೩ ಉತ್ತಮ ಮಳೆ ಮತ್ತು ಹಿಂಗಾರಿನಲ್ಲಿ ೩ ರಿಂದ ೪ ಉತ್ತಮ ಮಳೆಯಾದರೆ ಈ ಭೂಮಿಯಲ್ಲಿ ಕೃಷಿಗೆ ಯಾವುದೇ ತೊಂದರೆ ಇಲ್ಲ. ಇದು ಕೃಷಿಯನ್ನು ಅವಲಂಬಿಸಿರುವವರಿಗೆ, ಭೂರಹಿತ ಕೃಷಿ ಕಾರ್ಮಿಕರಿಗೆ ಸಾಕಷ್ಟು ಕೂಲಿ ಮತ್ತು ವರ್ಷದ ಜೀವನಕ್ಕೆ ಬೇಕಾಗುವ ಆಹಾರ ಧಾನ್ಯಗಳನ್ನು ಒದಗಿಸುತ್ತದೆ ಎಂಬುದು ಸ್ಥಳೀಯರ ಅಭಿಪ್ರಾಯ. ನಿರಂತರ ೩ ವರ್ಷಗಳಿಂದ (೨೦೦೧, ೨೦೦೨ ಮತ್ತು ೨೦೦೩) ಬರ ಈ ಗ್ರಾಮದ ಜನರನ್ನು ಬಹಳ ಗಂಭೀರವಾಗಿ ಕಾಡುತ್ತಿದೆ. ಬರದಿಂದ ಸ್ಥಳೀಯವಾಗಿ ದೊರಕುವ ಕೃಷಿ ಕೂಲಿ ಕೆಲಸ ನಿಂತು ಹೋಗಿದೆ. ಹೀಗಾಗಿ ಇಲ್ಲಿಯ ಜನರು ಬೇರೆ ಸ್ಥಳಗಳಿಗೆ ದುಡಿಮೆಯನ್ನು ಅರಸಿ ಗುಳೆ ಹೋಗುತ್ತಾರೆ.
ಕೃಷ್ಣನಗರ ಗ್ರಾಮಪಂಚಾಯತಿಯನ್ನು ಹೊರತು ಪಡಿಸಿ ಅಧ್ಯಯನಕ್ಕೆ ಒಳಪಡಿಸಿದ ಎಲ್ಲಾ ಗ್ರಾಮಗಳಲ್ಲಿ ತಳವರ್ಗಕ್ಕೆ ಹಾಗೂ ತಳಜಾತಿಗೆ ಸೇರಿದ ಅದರಲ್ಲಿಯೂ ವಿಶೇಷವಾಗಿ ಭೂರಹಿತರು ಮತ್ತು ಅತ್ಯಂತ ಸಣ್ಣ ಹಿಡುವಳಿದಾರರು, ದುಡಿಮೆಯನ್ನು ಅರಸಿ ಜನವರಿಯಿಂದ ಮೇ ಜೂನ್‌ವರೆಗೆ ರತ್ನಗಿರಿ, ಹುಬ್ಬಳ್ಳಿ, ಮಂಗಳೂರು, ಉಡುಪಿ, ಗೋವಾ, ಬಾಂಬೆ, ಪೂನಾ, ಚಿಕ್ಕಮಗಳೂರು, ಬೆಂಗಳೂರು, ಹಾಸನ, ಮಡಿಕೇರಿ ಮುಂತಾದ ಭಾಗಗಳಿಗೆ ಗುಳೆ ಹೋಗುತ್ತಾರೆ. ದೂರದ ಸ್ಥಳಗಳಿಗೆ ಹೋಗಲು ಕನಿಷ್ಠ ವ್ಯವಸ್ಥೆಯೂ ಇಲ್ಲದವರು ಹತ್ತಿರವಿರುವ ಪಟ್ಟಣ ಹಾಗೂ ನೀರಾವರಿ ಪ್ರದೇಶಕ್ಕೆ ಗುಳೆ ಹೋಗುತ್ತಾರೆ. ಒಂದು ಗ್ರಾಮದಿಂದ ಕನಿಷ್ಠ ೫೦ ರಿಂದ ೧೫ಕ್ಕೂ ಹೆಚ್ಚಿನ ಜನರು ಮೇಲೆ ತಿಳಿಸಿದ ಸ್ಥಳಗಳಿಗೆ ಗುಳೆ ಹೋಗಿದ್ದಾರೆ. ಇದನ್ನು ಸ್ಥಳೀಯರು ‘ಸುಗ್ಗಿ ಮಾಡಲಿಕ್ಕೆ’ ಹೋಗಿದ್ದಾರೆ ಎಂದು ಕರೆಯುತ್ತಾರೆ. ಹೀಗೆ ಹೋಗಿರುವವರು ಹೆಚ್ಚಾಗಿ ದುಡಿಯುವ ವಯೋಮಾನದವರೆ ಆಗಿರುತ್ತಾರೆ (ಇದು ೦೯-೧೦ ವರ್ಷದ ಮಕ್ಕಳಿಂದ ಪ್ರಾರಂಭವಾಗಿ ೪೫-೫೦ ವರ್ಷದವರು).
ಒಂದು ಕುಟುಂಬದಲ್ಲಿ ಒಬ್ಬರಿಂದ ೪-೫ ಮಂದಿ, ಕೆಲವು ಸಂದರ್ಭದಲ್ಲಿ ಇಡೀ ಕುಟುಂಬ ಗುಳೆ ಹೋಗಿರುವುದು ತಿಳಿಯುತ್ತದೆ. ದುಡಿಯಲು ಶಕ್ತಿ ಇಲ್ಲದವರು (ವೃದ್ಧರು) ಅವಕಾಶ ವಂಚಿತರು (ಅಂಗವಿಕಲರು) ಅತ್ಯಂತ ಚಿಕ್ಕ ವಯೋಮಾನಕ್ಕೆ ಸೇರಿದವರು ಅನೇಕ ಕಾರಣಗಳಿಂದ ಮೂಲಸ್ಥಳದಲ್ಲಿ ಉಳಿಯುತ್ತಾರೆ. ಗುಳೆ ಹೋಗುವಾಗ ಸ್ವಲ್ಪ ಹೆಚ್ಚು ಕಡಿಮೆ ಅವಲಂಬಿತರನ್ನು ಬಿಟ್ಟು, ಸ್ವಲ್ಪ ಮಟ್ಟಿಗೆ ಸಹಾಯ ಮಾಡಬಲ್ಲರು ಎಂಬ ಕಾರಣದಿಂದ ಮಕ್ಕಳನ್ನು ಶಾಲೆ ಬಿಡಿಸಿ ಕರೆದುಕೊಂಡು ಹೋಗಿರುವ ನಿದರ್ಶನಗಳಿವೆ. ಕೆಲವರು ಮಾತ್ರ ತಮ್ಮ ಮಕ್ಕಳನ್ನು ಸಂಬಂಧಿತರ ಬಳಿ ಬಿಟ್ಟು ಹೋಗಿರುತ್ತಾರೆ. ಗುಳೆ ಹೋಗಿರುವ ಬಹಳಷ್ಟು ಮಂದಿ ತಮ್ಮ ಮಕ್ಕಳನ್ನು ಶಾಲೆಯಿಂದ ಬಿಡಿಸಿ ಕರೆದುಕೊಂಡು ಹೋಗುತ್ತಾರೆ. ಇದು ಹೈದ್ರಾಬಾದ್ ಕರ್ನಾಟಕದ (ನೀರಾವರಿಯಾಗಿರುವ ಪ್ರದೇಶವನ್ನು ಹೊರತುಪಡಿಸಿ) ಬಹುತೇಕ ಗ್ರಾಮೀಣ ಪ್ರದೇಶದಲ್ಲಿ ಪ್ರತಿ ಬೇಸಿಗೆಯಲ್ಲಿ ಸಾಮಾನ್ಯವಾಗಿ ಕಂಡುಬರುವ ಲಕ್ಷಣ. ನಿರಂತರವಾಗಿ ಮೂರು ವರ್ಷಗಳಿಂದ ಹೆಚ್ಚಾಗಿ ಕಾಡಿದ ಭೀಕರ ಬರದಿಂದ ಈ ಭಾಗದ ಜನ ಬಸವಳಿದಿದ್ದಾರೆ. ಅದರಲ್ಲಿಯೂ ತಳವರ್ಗದ ಮತ್ತು ತಳಜಾತಿಗೆ ಸೇರಿದ ಗ್ರಾಮೀಣ ಜನರ ಜೀವನ ಅತ್ಯಂತ ಶೋಚನೀಯ.
೧.೫ ಅಧ್ಯಯನದ ಮಿತಿ
ಪ್ರಸ್ತುತ ಅಧ್ಯಯನಕ್ಕೆ ಕೆಲವು ಮಿತಿಗಳಿವೆ. ಅಧ್ಯಯನದಲ್ಲಿ ಅಂಕಿ ಅಂಶಗಳು ಮತ್ತು ಮಾಹಿತಿ ಸಂಗ್ರಹಣೆಯ ಮೂಲಕ ಫಲಿತಗಳನ್ನು ಕಂಡುಕೊಳ್ಳಬೇಕಾಗಿದೆ. ಹೀಗೆ ಮಾಡುವಾಗ ವಿವರಣಾತ್ಮಕ ವಿಶ್ಲೇಷಣೆಗೆ ಹೆಚ್ಚಿನ ಮಹತ್ವ ದೊರಕುವ ಸಾಧ್ಯತೆಗಳಿವೆ. ಗ್ರಾಮಪಂಚಾಯತಿ ಮಟ್ಟದಲ್ಲಿ ಬರುವ ಶಾಲೆಗಳಲ್ಲಿ ಲಭ್ಯವಿರುವ ಮಾಹಿತಿಗಳನ್ನು ಹೆಚ್ಚಾಗಿ ಅವಲಂಬಿಸಲಾಗಿದೆ. ಇದ್ದರಿಂದ ಕೆಲವು ಅಂಕಿ-ಅಂಶಗಳ ಕೊರತೆಯು ಎದುರಾಗಬಹುದು. ಜೊತೆಗೆ ಅಧ್ಯಯನದ ವ್ಯಾಪ್ತಿ ಕೂಡ ಅಧ್ಯಯನದ ಮಿತಿಯಾಗಿದೆ.
೧.೬. ಅಧ್ಯಯನದ ಮಹತ್ವ
ಪ್ರಸ್ತುತ ಅಧ್ಯಯನವು ಎಂಪಿರಿಕಲ್ ಮಾದರಿಯ ಮೌಲ್ಯಮಾಪನ ಅಧ್ಯಯನವಾಗಿದೆ. ಈ ಅಧ್ಯಯನದಿಂದ ಕಂಡುಕೊಮಡ ಫಲಿತಗಳ ಆಧಾರದ ಮೇಲೆ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಹೆಚ್ಚು ಸುಧಾರಿಸಬಹುದಾಗಿದೆ. ಅಲ್ಲದೇ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮದಿಂದ ಉಂಟಾಗುತ್ತಿರುವ ಉತ್ತಮ ಪರಿಣಾಮಗಳನ್ನು ಈ ಅಧ್ಯಯನವು ಎತ್ತಿತೋರಿಸುತ್ತದೆ.
ಸರ್ಕಾರಕ್ಕೆ ವಿಶೇಷವಾಗಿ ಶಿಕ್ಷಣ ಇಲಾಖೆಗೆ ಪ್ರಸ್ತುತ ಅಧ್ಯಯನ ತುಂಬಾ ಉಪಯುಕ್ತವಾಗಿದೆ. ಶಿಕ್ಷಣ ಇಲಾಖೆಯು ಸದರಿ ಅಧ್ಯಯನದ ಆಧಾರದ ಮೇಲೆ ಅನೇಕ ಸುಧಾರಣಾ ಕ್ರಮಗಳನ್ನು ಅಳವಡಿಸಿಕೊಳ್ಳಬಹುದು. ಜೊತೆಗೆ ಗ್ರಾಮ ಪಂಚಾಯತಿ ಮತ್ತು ಗ್ರಾಮ ಮಟ್ಟದಲ್ಲಿ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳಿಗೆ ಇರುವ ಸ್ಥಳೀಯ ಮಟ್ಟದಲ್ಲಿನ ತೊಡಕುಗಳನ್ನು ಗುರುತಿಸುವುದರಿಂದ ಅಂತಹ ತೊಡಕುಗಳಿಗೆ ಪರಿಹಾರವನ್ನು ಸ್ಥಳೀಯವಾಗಿಯೇ ಕಂಡುಕೊಳ್ಳಬಹುದಾಗಿದೆ. ಅಲ್ಲದೇ ಸ್ಥಳೀಯ ಮಟ್ಟದಲ್ಲಿ ಯೋಜನೆಗಳನ್ನು ರೂಪಿಸಲು ಸಹಕಾರಿಯಾಗಿದೆ.
ಸೈದ್ಧಾಂತಿಕವಾಗಿ ನಮ್ಮ ಸಮಾಜವು ಇನ್ನೂ ಏಕೆ ಜಾತಿ ಬೇಧಗಳಿಂದ ನರಳುತ್ತಿದೆ ಎಂಬುದನ್ನು ಈ ಅಧ್ಯಯನದಲ್ಲಿ ತೋರಿಸಲಾಗಿದೆ. ಇದರಿಂದ ಶಿಕ್ಷಣದ ಅಭಿವೃದ್ಧಿಗೆ ಸ್ಥಳೀಯವಾಗಿ ಇರುವ ಸಾಮಾಜಿಕ ಆಯಾಮಗಳನ್ನು ಅರ್ಥಮಾಡಿಕೊಳ್ಳಬಹುದು. ಅಲ್ಲದೇ ಬಿಸಿಯೂಟ ಕಾರ್ಯಕ್ರಮದ ಸಾಧಕ ಬಾಧಕಗಳನ್ನು ಸ್ಥಳೀಯ ಜನರೊಂದಿಗೆ ಚರ್ಚಿಸುವ ಮೂಲಕ ಪರಿಹಾರಗಳಣ್ನು ಕಂಡುಕೊಳ್ಳಬಹುದಾಗಿದೆ. ಹೀಗೆ ಪ್ರಸ್ತುತ ಅಧ್ಯಯನವು ತನ್ನದೇ ಆದ ಕಾಣಿಕೆಯನ್ನು ಶೈಕ್ಷಣಿಕ ಅಭಿವೃದ್ಧಿಗೆ ನೀಡುವುದರಲ್ಲಿ ಸಂದೇಹವಿಲ್ಲ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೧. ಪ್ರಸ್ತಾವನೆ (೩)
ಆಕರಗ್ರಂಥಗಳು
ಅಂಜಲಿ ನರೋನ, ೨೦೦೩, ಕಮ್ಯೂನಿಟಿ ಇನ್ ಚೆಂಜ್: ಶೇಡ್ಸ್ ಆಫ್ ಎಕ್ಸ್‌ಪೀರಿಯನ್ಸ್ ಫ್ರಮ್ ಮಧ್ಯಪ್ರದೇಶ, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಉಷಾದೇವಿ ಎಂ.ಡಿ., (೨೦೦೩), ‘ಗ್ರಾಸ್‌ರೂಟ್ಸ್‌ಸ್ಟ್ರಕ್ಚರ್ ಇನ್‌ಡಿಸೆಂಟ್ರಲೈಸ್ಡ್ ಮ್ಯಾನೆಜ್‌ಮೆಂಟ್ ಆಫ್ ಎಲಿಮೆಂಟರಿ ಎಜುಕೇಷನ್ ಇನ್ ಕರ್ನಾಟಕ: ಕ್ರಿಟಿಕಲ್ ಇಶ್ಯೂಸ್ ಇನ್ ಕೆಪಾಸಿಟಿ ಬಿಲ್ಡಿಂಗ್’ ಇಂಡಿಯಾ ಸೋಶಿಯಲ್ ಸೈನ್ಸ್‌ರಿವ್ಯೂ, ವಾಲ್ಯೂಮ್-೫, ನವೆಂಬರ್ – ಡಿಸೆಂಬರ್ ೨, ಸೇಜ್, ನ್ಯೂಡೆಲ್ಲಿ.
ಕರ್ನಾಟಕದಲ್ಲಿ ಮಾನವ ಅಭಿವೃದ್ಧಿ (೧೯೯೯) ಯೋಜನಾ ಇಲಾಖೆ, ಕರ್ನಾಟಕ ಸರ್ಕಾರ, ಬೆಂಗಳೂರು.
ಕೃಷ್ಣಾಜಿ ಎನ್., (೨೦೦೦), ‘ಪಾವರ್ಟಿ ಜೆಂಡರ್ ಆಂಡ್ ಸ್ಕೂಲಿಂಗ್ : ಎ ಸ್ಟಡಿ ಆಫ್ ಟೂ ಡಿಸ್ಟ್ರಿ ಕ್ಟ್ ಇನ್ ಆಂಧ್ರ ಪ್ರದೇಶ್’, ಇನ್, ವೈದ್ಯನಾಥನ್, ಎ ಆಂಡ್ ಪಿ.ಆರ್.ಜಿ ನಾಯರ್, (ಎಡ್), ಎಲಿಮೆಂಟರಿ ಎಜುಕೇಷನ್ ಇನ್ ರೂರಲ್ ಇಂಡಿಯಾ : ಎ ಗ್ರಾಸ್ ರೂಟ್ಸ್‌ ವ್ಯೂ ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಕೊಥಾರಿ ಬ್ರಿಜ್ ಆಂಡ್ ಪಿ.ಜಿ.ವಿ. ಶೇರಿ ಚಂದ್, (೨೦೦೩), ರೀಡಿಂಗ್ ಬಿಯಾಂಡ್ ದಿ ಆಲ್ಫಾಬೆಟ್ಸ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗಾಯಿತ್ರಿ ದೇವಿ ದತ್ತ, (೨೦೦೩), ‘ಕಮ್ಯೂನಿಟಿ ಪಾರ್ಟಿಸಿಪೇಷನ್ ಇನ್ ಪ್ರೈಮರಿ ಎಜುಕೇಷನ್ ದಿ ಕರ್ನಾಟಕ ಎಕ್ಸ್‌ಪೀರಿಯನ್ಸ್’, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗೋವಿಂದ ಆರ್ ಅಂಡ್ ವರ್ಗೀಸ್ ಎನ್.ವಿ., (೧೯೯೩), ‘ಕ್ವಾಲಿಟಿ ಆಫ್ ಪ್ರೈಮರಿ ಸ್ಕೂಲಿಂಗ್ : ಇನ್ ಎಮ್ ಪೆರಿಕಲ್ ಸ್ಟಡಿ, ಜರ್ನಲ್ ಆಫ್ ಎಜುಕೇಷನಲ್ ಪ್ಲ್ಯಾನಿಂಗ್‌ ಅಂಡ್ ಆಡ್ಮಿನಿಸ್ಟ್ರೇಶನ್, ೬
ಗೋವಿಂದ ಆರ್, (೧೯೯೭), ಡಿಸೆಂಟ್ರಲೈಜೆಷನ್ ಆಫ್ ಎಜುಕೇಷನಲ್ ಮ್ಯಾನೇಜ್ ಮೆಂಟ್ ಎಕ್ಸ್ ಪೀರಿಯನ್ಸ್ ಫ್ರಮ್ ಸೌತ್ ಏಷಿಯಾ, ಯು.ಎನ್.ಇ.ಎಸ್.ಸಿ.ಓ; ಎನ್.ಐ.ಇ.ಪಿ.ಎ.
ಗೋವಿಂದ ಆರ್, (೨೦೦೨), ಇಂಡಿಯಾ ಎಜುಕೇಶನ್ ರಿಪೋರ್ಟ್ : ಎ ಪ್ರೋಫೈಲ್ ಆಫ್ ಬೇಸಿಕ್ ಎಜುಕೇಷನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಗೋವಿಂದ ಆರ್, (೨೦೦೩), ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗೋವಿಂದ ಆರ್, (೨೦೦೩), ಡೈನಾಮಿಕ್ಸ್ ಆಫ್ ಡಿಸೆಂಟ್ರಲೈಜ್ಡ್ ಮ್ಯಾನೆಜ್‌ಮೆಂಟ್ ಇನ್ ಪ್ರೈಮರಿ ಎಜುಕೇಶನ್ : ಪಾಲಿಸಿ ಆಂಡ್ ಪ್ರಾಕ್ಟೀಸ್ ಇನ್ ರಾಜಸ್ಥಾನ್ ಆಂಡ್ ಮಧ್ಯಪ್ರದೇಶ, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಇಂಡಿಯಾ, (೧೯೯೩), ಸಿ.ಎ.ಬಿ.ಇ ಕಮಿಟಿ ಆನ್ ಡಿಸೆಂಟ್ರಲೈಜ್ಡ್ ಮ್ಯಾನೇಜ್‌ಮೆಂಟ್ ಆಫ್ ಎಜುಕೇಶನ್, ಮಿನಿಷ್ಟ್ರಿ ಆಫ್ ಹ್ಯೂಮನ್ ರಿಸೋರ್ಸ್ ಡೆವಲ್ಪಮೆಂಟ್, ಡಿಪಾರ್ಟ್‌ಮೆಂಟ್ ಆಫ್ ಎಜುಕೇಶನ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಕರ್ನಾಟಕ, (೧೯೯೯), ಹ್ಯೂಮನ್ ಡೆವಲಪ್‌ಮೆಂಟ್ ರಿಪೋರ್ಟ್, ಡಿಪಾರ್ಟಮೆಂಟ್ ಆಫ್ ಪ್ಲಾನಿಂಗ್, ಬೆಂಗಳೂರು.
ಗವರ್ನಮೆಂಟ್ ಆಫ್ ಕರ್ನಾಟಕ, (೨೦೦೧), ಸ್ಕೂಲ್ ಡೆವಲಪ್ ಮೆಂಟ್ ಆಂಡ್ ಮಾನಿಟರಿಂಗ್ ಕಮಿಟಿ (ಎಸ್.ಡಿ.ಎಂ.ಸಿ), ರೆಕಮಂಡೆಷನ್ ಆಫ್ ದಿ ಸ್ಟೇಟ್ ಟಾಸ್ಕ್ ಫೋರ್ಸ್ ಆಫ್ ಎಜುಕೇಷನ್, ಡಿಪಾರ್ಟ್‌ಮೆಂಟ್ ಆಫ್ ಎಜುಕೇಷನ್, ಬೆಂಗಳೂರು.
ಗವರ್ನಮೆಂಟ್ ಆಫ್ ಇಂಡಿಯಾ, (೧೯೮೬), ನ್ಯಾಷನಲ್ ಪಾಲಿಸಿ ಆನ್ ಎಜುಕೇಷನ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಇಂಡಿಯಾ, (೧೯೯೨), ನ್ಯಾಷನಲ್ ಪಾಲಿಸಿ ಆನ್ ಎಜುಕೇಷನ್, (ರಿವೈಸ್ಡ್) ನ್ಯೂಡೆಲ್ಲಿ.
ಗಾಯಿತ್ರಿ ದೇವಿ ದತ್ತ, (೨೦೦೩), ‘ಕಮ್ಯೂನಿಟಿ ಪಾರ್ಟಿಸಿಪೇಷನ್ ಇನ್ ಪ್ರೈಮರಿ ಎಜುಕೇಷನ್ ದಿ ಕರ್ನಾಟಕ ಎಕ್ಸ್‌ಪೀರಿಯನ್ಸ್’, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ. ಗೋವಿಂದ ಆರ್ (೨೦೦೨) ಇಂಡಿಯಾ ಎಜುಕೇಶನ್ ರಿಪೋರ್ಟ್ : ಎನ್.ಐ.ಇ.ಪಿ.ಎ ಆಂಡ್ ಯು.ಎನ್.ಇ.ಎಸ್.ಇ.ಸಿ.ಓ. ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಚಂದ್ರಶೇಖರ ಟಿ.ಆರ್., (೨೦೦೩), ಪರಿಶಿಷ್ಟ ಜಾತಿ ಮತ್ತು ವರ್ಗದ ಸಾಕ್ಷರತೆ, ಜಿಲ್ಲಾವಾರು, ೧೯೯೧ ಮತ್ತು ೨೦೦೧ ಅಭಿವೃದ್ಧಿ ಅಧ್ಯಯನ, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ, ಸಂಪುಟ ೩., ಸಂಚಿಕೆ-೧
ಜೋಸೆಫ್ ಏ ಥಾಮಸ್., (೨೦೦೦), ಡೈನಮಿಕ್ಸ್ ಆಫ್ ಎಜುಕೇಷನಲ್ ಡೆವಲಪ್‌ಮೆಂಟ್ : ಎ ಕೇಸ್ ಸ್ಟಡಿ ಆಫ್ ಸೆಲೆಕ್ಟ್ ಡ್ ಬ್ಯಾಕ್ ವರ್ಡ್ ವಿಲೇಜಸ್ಸ್, ಇನ್ ಕೇರಳ, ಇನ್, ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್ (ಎಡ್) ಎಲಿಮೆಂಟರಿ ಎಜುಕೇಶನ್ ಇನ್ ರೂರಲ್ ಇಂಡಿಯಾ : ಎ ಗ್ರಾಸ್ ರೂಟ್ಸ್‌ವ್ಯೂ, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಜೀನ್ ಡ್ರೀಜ್ ಆಂಡ್ ಲೊಜಾಕೆ, (೧೯೯೫), “ಲಿಟರೆಸ್ ಇನ್ ಇಂಡಿಯಾ ಆಂಡ್ ಚೈನಾ”, ಎಕನಾಮಿಕ್ ಆಂಡ್ ಪೊಲಿಟಕಲ್ ವೀಕ್ಲಿ, ೧೧ ನವೆಂಬರ್.
ಜೀನ್ ಡ್ರೀಜ್ ಆಂಡ್ ಕಿಂಗ್ ಡಂ, ಗೀತಾ ಗಾಂಧಿ, ೨೦೦೧, ‘ಸ್ಕೂಲ್ ಪಾರ್ಟಿಸಿಪೇಶನ್ ಇನ್ ರೂರಲ್ ಇಂಡಿಯಾ’ ರಿವ್ಯೂ ಆಫ್ ಡವಲಪ್‌ಮೆಂಟ್ ಎಕನಾಮಿಕ್ಸ್, ೫.
ಜೀನ್ ಡ್ರೀಜ್ ಆಂಡ್ ಸೇನ್ ಅಮರ್ತ್ಯ, (೧೯೯೬), ಇಂಡಿಯಾ ಡೆವಲಪ್‌ಮೆಂಟ್ ಸೆಲೆಕ್ಟೆಡ್ ರೀಜನಲ್ ಪ್ರಾಸ್‌ಪೆಕ್ಟಿವ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಜೀನ್ ಡ್ರೀಜ್ ಆಂಡ್ ಸೆನ್ ಅಮರ್ತ್ಯ, (೧೯೯೫), ಇಂಡಿಯಾ: ಎಕನಾಮಿಕ್ ಡೆವಲಪ್‌ಮೆಂಟ್ ಆಂಡ್ ಸೋಶಿಯಲ್ ಆಪರ್ಚುನಿಟಿ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಜೀನ್ ಡ್ರೀಜ್ ಆಂಡ್ ಲೊನ್ ಜಾಕಿ, (೧೯೯೫), ‘ಲಿಟ್ರೆಸಿ ಇನ್ ಇಂಡಿಯಾ ಆಂಡ್ ಚೈನಾ’ ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೧ ನವೆಂಬರ್.
ಜೀನ್ ಡ್ರೀಜ್ ಆಂಡ್ ಸರೆನ್, ಮೃಣಾಲಿನಿ, (೧೯೯೫), ’ಪ್ರೈಮರಿ ಎಜುಕೇಷನ್ ಆಂಡ್ ಎಕನಾಮಿಕ್’ ಡೆವಲಪ್‌ಮೆಂಟ್ ಇನ್ ಚೈನಾ ಆಂಡ್ ಇಂಡಿಯಾ : ಓವರ್ ವ್ಯಾ ಅಂಡ್ ಟೂ ಕೇಸ್ ಸ್ಟಡೀಸ್.
ಜೀನ್ ಡ್ರೀಜ್ ಆಂಡ್ ಸೆನ್ ಅಮರ್ತ್ಯ, (೧೯೯೫ ಎ), ಇಂಡಿಯಾ : ಎಕನಾಮಿಕ್ ಡೆವಲಪ್‌ಮೆಂಟ್ ಆಂಡ್ ಸೋಶಿಯಲ್ ಆಪರ್ಚುನಿಟಿ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ಡೆಲ್ಲಿ.
ಜೀನ್ ಡ್ರೀಜ್ ಆಂಡ್ ಸೆನ್ ಅಮರ್ತ್ಯ, (೧೯೯೫ ಬಿ), ’ಬೇಸಿಕ್ ಎಜುಕೇಷನ್ ಆಸ್ ಎ ಪೊಲಿಟಿಕಲ್ ಇಶ್ಯು’ ಜರ್ನಲ್ ಆಫ್ ಎಜುಕೇಷನ್ ಪ್ಲಾನಿಂಗ್ ಅಂಡ್ ಅಡ್ಮಿನಿಸ್ಟ್ರೇಶನ್ ೯
ಜೀನ್ ಡ್ರೀಜ್ ಆಂಡ್ ಸೆನ್ ಅಮರ್ತ್ಯ, (೨೦೦೧), ಇಂಡಿಯಾ ಡೆವಲಪ್‌ಮೆಂಟ್ ಆಂಡ್ ಪಾರ್ಟಿಸಿಪೇಷನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ನ್ಯೂಡೆಲ್ಲಿ.
ಜೀನ್ ಡ್ರೀಜ್ ಆಂಡ್ ಸೆನ್ ಅಮರ್ತ್ಯ, (೧೯೯೬), ಇಂಡಿಯಾ ಡೆವಲಪ್‌ಮೆಂಟ್: ಸೆಲೆಕ್ಟೆಡ್ ರಿಜನಲ್ ಪ್ರಾಸ್‌ಪೆಕ್ಟಿವ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ನಂಜುಂಡಪ್ಪ ಡಿ.ಎಂ., ಆಂಡ್ ಅದರ್ಸ್, (೨೦೦೨), ಹೈಪವರ್ ಕಮಿಟಿ, ಫಾರ್ ರೀ ಅಡ್ರೆಸಲ್ ಆಫ್ ರೀಜಿನಲ್ ಇಮ್‌ಬ್ಯಾಲನ್ಸ್, ಗವರ್ನಮೆಂಟ್ ಆಫ್ ಕರ್ನಾಟಕ, ಬೆಂಗಳೂರು.
ನಾಯರ್ ಪಿ.ಆರ್.ಜಿ, (೧೯೮೧), ಪ್ರೈಮರಿ ಎಜುಕೇಷನ್ ಪಾಪುಲೇಷನ್ ಗ್ರೋತ್ ಅಂಡ್ ಸೋಶಿಯಲ್ ಎಕನಾಮಿಕ್ ಚೇಂಚ್ ಎ ಕಂಪ್ಯಾರಿಟೀವ್ ಸ್ಟಡಿ ವಿತ್ ಪರ್ಟಿಕ್ಯುಲರ್ ರೆಫರೆನ್ಸ್ ಟು ಕೇರಳ, ಅಲೈಡ್, ನ್ಯೂಡೆಲ್ಲಿ.
ನ್ಯಾಷನಲ್ ಕೌನ್ಸಿಲ್ ಆಫ್ ಎಜುಕೇಷನಲ್ ರಿಸರ್ಚ್ ಅಂಡ್ ಟ್ರೈನಿಂಗ್, (೧೯೯೨), ಫಿಫ್ತ್ ಅಲ್ ಇಂಡಿಯಾ ಎಜುಕೇಷನಲ್ ಸರ್ವೆ ೨ ವಾಲ್ಯೂಮ್ಸ್, (ಎನ್.ಸಿ.ಇ.ಆರ್.ಟಿ), ನ್ಯೂಡೆಲ್ಲಿ.
ನ್ಯಾಷನಲ್ ಲಿಟ್ರೆಸಿ ಮಿಷನ್, (೧೯೯೪), ಆನ್ಯೂಯಲ್ ರಿರ್ಪೋಟ್ ೧೯೯೩–೯೪ ಲಿಟ್ರೆಸಿ ಆಂಡ್ ಪೋಸ್ಟ್ ಲಿಟ್ರೆಸಿ ಕ್ಯಾಂಪೆನ್ಸ್ ಇನ್ ಇಂಡಿಯಾ, ಡೈರಕ್ಟರೇಟ್ ಆಫ್ ಅಡಲ್ಟ್ ಎಜುಕೇಷನ್, ನ್ಯೂಡೆಲ್ಲಿ.
ನ್ಯಾಷನಲ್ ಲಿಟ್ರೆಸಿ ಮಿಷನ್, (೨೦೦೦), ಲಿಟ್ರೆಸಿ ರೇಟ್ಸ್ ಆನ್ ಅನಾಲಿಸಿನ್, ಬೇಸ್ಡ್ ಆನ್ ದಿ ಎನ್.ಎಸ್.ಎಸ್.ಓ. ಸರ್ವೇ, ೧೯೯೮ ಡೈರಕ್ಟರೇಟ್ ಆಫ್ ಅಡಲ್ಟ್ ಎಜುಕೇಷನ್, ನ್ಯೂಡೆಲ್ಲಿ.
ಬಾಟಿ, ಕಿರಣ್, (೧೯೯೮), ಎಜುಕೇಷನ್ ಡಿಪ್ರವೇಶನ್ ಇನ್ ಇಂಡಿಯಾ ಎ ಸರ್ವೇ ಆಫ್ ಫೀಲ್ಡ್ ಇನ್‌ವೆಸ್ಟಿಗೇಶನ್ಸ್, ಪಬ್ಲಿಷ್ಡ್ ಇನ್ ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೪ ಜುಲೈ ಆಂಡ್ ೧೦ ಜುಲೈ.
ಬಾಟಿ, ಕಿರಣ್, ಜೆ.ಪಿ. ಶಿವಕುಮಾರ್ ಆಂಡ್ ಅದರ್ಸ್, (೧೯೯೭), ಕ್ಲಾಸ್‌ ಸ್ಟ್ರಗಲ್, ಇಂಡಿಯಾ ಟು ಡೇ, ೧೩ ಅಕ್ಟೋಬರ್
ಬಟ್ಟಿ, ಕಿರಣ್, (೧೯೯೮), ಎಜುಕೇಷನಲ್ ಡಿಪ್ರವೇಶನ್ ಇನ್ ಇಂಡಿಯಾ ಎ ಸರ್ವೇ ಆಫ್ ಫೀಲ್ಡ್ ಇನ್‌ವೆಸ್ಟಿಗೇಶನ್ಸ್, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೪-೧೦ ಜುಲೈ.
ಬ್ಯಾನರ್ಜಿ, ಸುಮಂತ್, (೧೯೯೨), ಯೂಸಸ್ ಆಫ್ ಲಿಟ್ರೆಸಿ: ಟೋಟೆಲ್ ಲಿಟ್ರೆಸಿ ಕ್ಯಾಂಪೆನ್ ಇನ್ ತ್ರಿ ವೆಸ್ಟ್ ಬೆಂಗಾಲ್ ಡಿಸ್ಟ್ರಿಕ್ಟ್, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೯ ಫೆಬ್ರವರಿ.
ಪ್ರೋಬ್, (೧೯೯೯), ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಷನ್ ಇನ್ ಇಂಡಿಯಾ (ಟೀಮ್)
ಪ್ರೋಬ್, (೧೯೯೯), ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಷನ್ ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಭಾರತ ಸರ್ಕಾರ, (೧೯೯೩ ಎ), ಎಜುಕೇಷನ್ ಫರ್ ಆಲ್ ದಿ ಇಂಡಿಯಾ ಸೀನ್, ಮಿನಿಸ್ಟ್ರಿ ಆಫ್ ಹ್ಯೂಮನ್ ರಿಸೋರ್ಸ್ ಡೆವಲಪ್‌ಮೆಂಟ್, ನ್ಯೂಡೆಲ್ಲಿ.
ಭಾರತ ಸರ್ಕಾರ, (೧೯೯೩ ಎ), ಎಜುಕೇಷನ್ ಫರ್ ಆಲ್ ದಿ ಇಂಡಿಯಾ ಸೀನ್ ವೈಡನಿಂಗ್ ಹೊರೈಸಾನ್ಸ್, ಮಿನಿಸ್ಟ್ರಿ ಆಫ್ ಹ್ಯೂಮನ್ ರಿಸೋರ್ಸ್ ಡೆವಲಪ್‌ಮೆಂಟ್, ನ್ಯೂಡೆಲ್ಲಿ.
ಯುಎನ್‌ಡಿಪಿ, (೧೯೯೫), ಹ್ಯೂಮನ್ ಡೆವಲಪ್‌ಮೆಂಟ್, ರಿಪೋರ್ಟ್ ೧೯೯೫ ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ರಾಮಚಂದ್ರನ್, ವಿಮಲ್, (೨೦೦೩), ಕಮ್ಯೂನಿಟಿ ಪಾರ್ಟಿಸಿಪೇಶನ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್ : ಡಿಸ್‌ಕೆಷನ್ ಆಫ್ ಎಕ್ಸ್‌ಪೀರಿಯನ್ಸ್ ಫ್ರಮ್ ರಾಜಸ್ಥಾನ, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ರಾಮಚಂದ್ರನ್, ವಿಮಲ, (೨೦೦೩), ಗೆಟಿಂಗ್ ಚಿಲ್ಡ್ರನ್ ಬ್ಯಾಕ್ ಟು ಸ್ಕೂಲ್ ಕೇಸ್ ಸ್ಟಡಿ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ರಾಮಚಂದ್ರನ್, ವಿಮಲ, (೧೯೯೯), “ಅಡಲ್ಟ್ ಎಜುಕೇಷನ್ ಎ ಟೇಲ್ ಆಫ್ ಎಂಪವರ್‌ಮೆಂಟ್ ಡಿನೈಡ್”, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ವಾಲ್ಯೂಮ್ ನಂ. ೧೫, ಪು.೩೪೯೯೩
ರೇಖಾ ಕೌಲ್, (೧೯೯೩), ಕಾಸ್ಟ್ ಕ್ಲಾಸ್ ಆಂಡ್ ಎಜುಕೇಷನ್, ಸೇಜ್ ನ್ಯೂಡೆಲ್ಲಿ.
ರೇಖಾ ಕೌಲ್, (೨೦೦೧), “ಅಸೆಸಿಂಗ್ ಪ್ರೈಮರಿ ಎಜುಕೇಶನ್ ಗೋಯಿಂಗ್ ಬಿಯಾಂಡ್ ದಿ ಕ್ಲಾಸ್‌ರೂಂ”, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ಜನವರಿ ೧೩.
ರೇಖಾ ವಜೀರ್, (೨೦೦೦), ದಿ ಜೆಂಡರ್ ಗ್ಯಾಪ್ ಇನ್ ಬೇಸಿಕ್ ಎಜುಕೇಷನ್ ಎನ್.ಜಿ.ಓ ಆಸ್ ಚೇಂಜ್ ಏಜನ್ಸಿ ಸೇಜ್, ನ್ಯೂಡೆಲ್ಲಿ.
ರೇಖಾ ಕೌಲ್, (೨೦೦೧), “ಆಕ್‌ಸೆಸಿಂಗ್ ಪ್ರೈಮರಿ ಎಜುಕೇಶನ್ ಗೋಯಿಂಗ್ ಬಿಯಾಂಡ್ ದಿ ಕ್ಲಾಸ್‌ರೂಂ”, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ಜನವರಿ ೧೨.
ವಾಸವಿ ಎ.ಆರ್., (೨೦೦೦), “ಎಕ್ಸ್‌ಕ್ಲೂಷನ್, ಎಲಿಮಿನೇಷನ್ ಆಂಡ್ ಆಪರ್ಚುನಿಟಿ: ಪ್ರೈಮರಿ ಸ್ಕೂಲ್ಸ್ ಆಂಡ್ ಸ್ಕೂಲಿಂಗ್ ಇನ್ ಸೆಲೆಕ್ಟೆಡ್ ರೀಜನ್ಸ್ ಆಫ್ ಇಂಡಿಯಾ”, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಅಡ್ವಾನ್ಡ್ ಸ್ಟಡೀಸ್, ಬೆಂಗಳೂರು.
ವಾಸಂತಿ ಎ.ಆರ್., (೨೦೦೦), “ಎಕ್ಸ್‌ಕ್ಲೂಷನ್, ಎಲಿಮಿನೇಷನ್ ಆಂಡ್ ಆಪರ್ಚುನಿಟಿ: ಪ್ರೈಮರಿ ಸ್ಕೂಲ್ಸ್ ಆಂಡ್ ಸ್ಕೂಲಿಂಗ್ ಇನ್ ಸೆಲೆಕ್ಟೆಡ್ ರೀಜನ್ಸ್ ಆಫ್ ಇಂಡಿಯಾ”, ಡ್ರಾಫ್ಟ್ ರಿಪೋರ್ಟ್, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಅಡ್ವಾನ್ಡ್ ಸ್ಟಡೀಸ್, ಬೆಂಗಳೂರು.
ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್, (೨೦೦೦), ಎಲಿಮೆಂಟರಿ ಎಜುಕೇಶನ್ ಇನ್ ರೂರಲ್ ಇಂಡಿಯಾ : ಎ ಗ್ರಾಸ್ ರೂಟ್ಸ್‌ವ್ಯೂ, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಶ್ರೀವಾತ್ಸವ ರವಿ, (೧೯೯೭), “ಅಸೆಸ್ ಟು ಬೇಸಿಕ್ ಎಜುಕೇಷನ್ ಇನ್ ಉತ್ತರ ಪ್ರದೇಶ್ : ರಿಸಲ್ಟ್ಸ್ ಫ್ರಮ್ ಫೀಲ್ಡ್ ಸರ್ವೆ”, ಪ್ರಾಜೆಕ್ಟ್ ಆನ್ ಸ್ಟ್ರಾಟಜಿಸ್ ಆಂಡ್ ಫೈನಾನ್ಸಿಂಗ್ ಫಾರ್ ಹ್ಯೂಮನ್ ಡೆವಲಪ್‌ಮೆಂಟ್, ಯು.ಎನ್.ಡಿ.ಪಿ. ನ್ಯೂಡೆಲ್ಲಿ.
ಶ್ರೀವಾತ್ಸವ ರವಿ, (೨೦೦೧ ಎ), ಎನ್ ಇಕ್ವ್ಯಲಿಟಿ ಆಂಡ್ ಎಜ್ಯುಕೇಷನಲ್ ಸೆಕ್ಯೂರಿಟಿ ಇನ್ ಮಹೇಂದ್ರ ದೇವ್ ಎಟ್ ಆಲ್ (೨೦೦೧).
ಶ್ರೀವಾತ್ಸವ ರವಿ, (೨೦೦೧ ಬಿ), ’ಅಸೆಸ್ ಟು ಬೇಸಿಕ್ ಎಜುಕೇಷನ್ ಇನ್ ರೂರಲ್ ಉತ್ತರ ಪ್ರದೇಶ’, ಇನ್ ವೈದ್ಯನಾಥನ್ ಆಂಡ್ ನಾಯರ್ (೨೦೦೦) ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಸಾರಥಿ ಆಚಾರ್ಯ, (೨೦೦೦), “ಅಸೆಸಿಂಗ್ ಟು ಪ್ರೈಮರಿ ಎಜುಕೇಷನ್: ರೂರಲ್ ಮಹಾರಾಷ್ಟ್ರ ಆಂಡ್ ಮಧ್ಯಪ್ರದೇಶ”, ಇನ್ ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್ (ಇಡ್) ಎಲಿಮೆಂಟರಿ ಎಜುಕೇಷನ್ ಇನ್ ರೂರಲ್ ಇಂಡಿಯಾ: ಎ ಗ್ರಾಸ್ ರೂಟ್ಸ್ ವ್ಯೂ, ಸೇಜ್, ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಸೇನ್ ಅಮರ್ತ್ಯ ಆಂಡ್ ಜೀನ್ ಡ್ರೀಜ್, (೧೯೯೫), ಇಂಡಿಯಾ ಎಕಾನಮಿ ಡೆವಲಪ್‌ಮೆಂಟ್ ಆಂಡ್ ಸೋಶಿಯಲ್ ಅಪರ್ಚುನಿಟೀಸ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಸೆನ್ಸಸ್ ಆಫ್ ಇಂಡಿಯಾ, (೧೯೯೧), ಸಿರೀಸ್ ೧೧, ಕರ್ನಾಟಕ ಪಾರ್ಟ್ ಬಿ (I) ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ ಡೈರೆಕ್ಟರ್, ಜನರಲ್ ಪಾಪುಲೇಶನ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಳೂರು.
ಸೆನ್ಸಸ್ ಆಫ್ ಇಂಡಿಯಾ, (೨೦೦೧), ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ ಕರ್ನಾಟಕ, ಡೈರೆಕ್ಟರ್, ಜನರಲ್ ಪಾಪುಲೇಶನ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಳೂರು.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೨. ಪ್ರಾಥಮಿಕ ಶಿಕ್ಷಣದ ಪ್ರಾಮುಖ್ಯತೆ
ಪ್ರಾಥಮಿಕ ಶಿಕ್ಷಣವನ್ನು ಪಡೆದುಕೊಳ್ಳುವುದು ಎಲ್ಲರ ಮೂಲಭೂತ ಹಕ್ಕು. ಪ್ರತಿಯೊಬ್ಬರಿಗೂ ಪ್ರಾಥಮಿಕ ಶಿಕ್ಷಣ ಲಭ್ಯವಾಗಬೇಕು ಎಂಬ ಉದ್ದೇಶದಿಂದ ಸಂವಿಧಾನದಲ್ಲಿ ೮೩ನೇ ತಿದ್ದುಪಡಿಯನ್ನು ೧೯೯೭ರ ಜುಲೈನಲ್ಲಿ ರಾಜ್ಯಸಭೆಯಲ್ಲಿ ಅಂಗೀಕರಿಸಲಾಯಿತು. ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣದ ಈ ಪ್ರಯತ್ನ ಕೇವಲ ಆರಂಭವೆ ಹೊರತು ಕೊನೆಯಲ್ಲ. ಪ್ರಾಥಮಿಕ ಶಿಕ್ಷಣವನ್ನು ಸಾರ್ವತ್ರೀಕರಣಗೊಳಿಸುವ ಆಶಯ ಹೊಂದಿದ ಕಾನೂನುಗಳಿಂದ ಸುಮಾರು ಅರ್ಧ ಶತಮಾನ ಉಪೇಕ್ಷೆಗೆ ಒಳಗಾಗಿದೆ. ಪ್ರಾಥಮಿಕ ಶಿಕ್ಷಣ ಗುಣಾತ್ಮಕವಾಗಿ ಎಲ್ಲರಿಗೂ ದೊರೆಯಬೇಕಾದರೆ ಅಗಾಧವಾದ ಪ್ರಯತ್ನ ಅಗತ್ಯ. ಈ ಪ್ರಯತ್ನ ಕೇವಲ ಸರ್ಕಾರದಿಂದ ಮಾತ್ರ ಸಾಧ್ಯವಿಲ್ಲ. ಆದರೂ ಸರ್ಕಾರಗಳು ಪ್ರಾಥಮಿಕ ಶಿಕ್ಷಣವನ್ನು ಸಾರ್ವತ್ರೀಕರಣಗೊಳಿಸಲು ವಿಶೇಷವಾದ ಜವಾಬ್ದಾರಿಯನ್ನು ಮತ್ತು ಕಾರ್ಯಕ್ರಮಗಳನ್ನು ಹೊಂದಿರಬೇಕಾಗುತ್ತದೆ. ಅಲ್ಲದೆ ವಿರೋಧ ಪಕ್ಷಗಳು, ಸಾಮಾಜಿಕ ಚಳುವಳಿಗಳು ಶೈಕ್ಷಣಿಕ ಕಾರ್ಯಕ್ರಮ ಅನುಷ್ಠಾನವಾದ ಬಗ್ಗೆ ಸರ್ಕಾರದ ಔದಾಸಿನ್ಯತೆಯನ್ನು ಆಗಾಗ್ಗೆ ತುಂಬುವಂತಿರಬೇಕು. ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣವು ಗುಣಾತ್ಮಕವಾಗಿ ಜಾತಿಗೊಳ್ಳಬೇಕಾದರೆ ಶಿಕ್ಷಕರು, ಜನಪ್ರತಿನಿಧಿಗಳು, ಪೋಷಕರು ಮತ್ತು ಸಮಾಜದ ಇತರ ಸದಸ್ಯರು ಮತ್ತು ಸಂಘ ಸಂಸ್ಥೆಗಳು ಶೈಕ್ಷಣಿಕ ಅಭಿವೃದ್ಧಿಗೆ ಪೂರಕವಾಗುವಂತೆ ತೊಡಗಿಸಿಕೊಳ್ಳುವುದು ಕೂಡ ಅವಶ್ಯಕವಾಗಿದೆ. ಶಿಕ್ಷಕರು ಶಾಲೆಯ ಕೊಠಡಿಗಳಿಂದ ಹೊರಗೆ ಉಳಿದ ಮಕ್ಕಳನ್ನು ಶಾಲೆಗೆ ಬರುವಂತೆ ತಿಳಿಸದೆ ಇರುವುದು ಅಥವಾ ಪೋಷಕರು ಕ್ಷುಲ್ಲಕ ಕಾರಣಗಳಿಗೆ ಮಕ್ಕಳನ್ನು ಶಾಲೆಗೆ ಕಳುಹಿಸದಿರುವುದು ಅಥವಾ ಬಾಲಕಾರ್ಮಿಕರನ್ನು ಶೋಷಿಸುವುದು ಇತ್ಯಾದಿ ಅಂಶಗಳು ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣದ ಹಕ್ಕನ್ನು ಧಿಕ್ಕರಿಸುತ್ತವೆ. ಹೀಗಾಗಿ ಪ್ರಾಥಮಿಕ ಶಿಕ್ಷಣದ ಹಕ್ಕನ್ನು ಸಕಾರಾತ್ಮಕವಾಗಿ ಎತ್ತಿ ಹಿಡಿಯುವುದು ಸಾಮಾಜಿಕ ಜವಾಬ್ದಾರಿ. ಇದರಿಂದ ಯಾರೊಬ್ಬರೂ ಹೊರತಾಗುವಂತಿಲ್ಲ.
೨.೧. ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣ ಅವಶ್ಯವೆ?
ಈ ಪ್ರಶ್ನೆ ಹುಟ್ಟಿ ಸುಮಾರು ದಶಕಗಳೆ ಕಳೆದಿವೆ ಮತ್ತು ಈ ಪ್ರಶ್ನೆಯನ್ನು ಕುರಿತು ಹೆಚ್ಚಿನ ಚರ್ಚೆ ಅಗತ್ಯವಿಲ್ಲ. ಸಂವಿಧಾನದ ೪೫ನೆಯ ನಿರ್ದೇಶಕ ತತ್ವದನ್ವಯ ಎಲ್ಲಾ ರಾಜ್ಯಗಳು ೦೬-೧೪ ವರ್ಷದ ಎಲ್ಲಾ ಮಕ್ಕಳಿಗೆ ಉಚಿತ, ಕಡ್ಡಾಯ ಸರ್ವತ್ರಿಕ ಪ್ರಾಥಮಿಕ ಶಿಕ್ಷಣವನ್ನು ನೀಡಬೇಕು, ಎಂಬುದಕ್ಕೆ ಬದಲಾಗಿ ಪ್ರಾಥಮಿಕ ಶಿಕ್ಷಣ ಪಡೆಯುವುದು ಮೂಲಭೂತ ಹಕ್ಕು ಎಂದು ಇಂದು ಪರ್ಯಾಲೋಚಿಸಲಾಗಿದೆ. ಆದರೆ ಎಲ್ಲಾ ನಾಗರಿಕರು ಸುಶಿಕ್ಷಿತರಾಗುವ ಅವಶ್ಯಕತೆ ಇಲ್ಲ ಎಂಬ ಭಾವನೆ ಕೆಲವರಲ್ಲಿ ಬಹಳ ವಿಸ್ತಾರವಾಗಿದೆ. ಅಲ್ಲದೆ ಪ್ರಾಥಮಿಕ ಶಿಕ್ಷಣ ನೀಡುವುದು ಸಾಮಾಜಿಕ ಜವಾಬ್ದಾರಿ ಏಕೆ? ಇನ್ನೂ ಕೆಲವು ಶಿಕ್ಷಕರು ಕೂಡ ತಳವರ್ಗ ಜಾತಿಯ ಮಕ್ಕಳಿಗೆ ಶಿಕ್ಷಣ ಅನವ್ಯಶಕ ಎಂಬ ದೃಷ್ಟಿಕೋನವನ್ನು ಹೊಂದಿದ್ದಾರೆ. ಸ್ವಲ್ಪ ಹೆಚ್ಚು ಕಡಿಮೆ ವಾಸ್ತವಿಕವಾಗಿ ಈ ದೃಷ್ಟಿಕೋನವು ಕೆಲವು ಮಕ್ಕಳಿಗೆ ಶಾಲೆಯು ಅನವಶ್ಯಕ ಆಗಿದೆ. ಏಕೆಂದರೆ ಪಠ್ಯಕ್ರಮ ಮತ್ತು ಬೋಧನಾ ವಿಧಾನಗಳು ಕೆಲವು ಸಲ ಅನುಪಯುಕ್ತವೆನಿಸುತ್ತಿವೆ. ಆಸಕ್ತಿಯ ವಿಷಯವೆಂದರೆ, ಶಿಕ್ಷಣದ ಬಗ್ಗೆ ತಳವರ್ಗ ಜಾತಿಯ ಪೋಷಕರಲ್ಲಿ ಉತ್ತಮ ಮನೋಭಾವನೆ ಇರುವುದನ್ನು ನಾವು ಸಹ ಗುರುತಿಸಿದ್ದೇವೆ. ಆದರೆ ಮೇಲುವರ್ಗ ಜಾತಿಯ ಪೋಷಕರಲ್ಲಿ ಮಕ್ಕಳಿಗೆ ಉತ್ತಮವೆನಿಸಿದ ಶಿಕ್ಷಣ ನೀಡಬೇಕು ಎಂಬ ಹಂಬಲ ಇರುವುದು ತಿಳಿಯುತ್ತದೆ. ಇದು ಏನೇ ಇದ್ದರೂ ಶಿಕ್ಷಣದ ಮೌಲ್ಯವನ್ನು ಕುರಿತ ಚರ್ಚೆಯು ಮೇಲಿನ ರೀತಿಯಲ್ಲಿ ಸರಿ ತಪ್ಪುಗಳನ್ನು ಬಿಡದೆ ಕಾಡುತ್ತಿದೆ (ಹೆಚ್ಚಿನ ವಿವರಣೆಗೆ ನೋಡಿ ಅಧ್ಯಾಯ-೪)
ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣದ ಪರವಾಗಿರುವ ಎಲ್ಲರಿಗೂ ಈ ಸಾಮಾಜಿಕ ಗುರಿ ಯಾವಾಗಲೂ ಎಷ್ಟು ಪ್ರಮುಖವಾದದ್ದು ಎಂಬುದರ ಬಗೆಗೆ ಸಂಪೂರ್ಣವಾದ ಅರಿವು ಇಲ್ಲ. ಉದಾಹರಣೆಗೆ ಸರ್ಕಾರಗಳ ಯೋಜನಾಕಾರರು ಮತ್ತು ವ್ಯಾಪಾರಿ ಗುಂಪುಗಳು, ಆಗಾಗ ಆರ್ಥಿಕ ಬೆಳವಣಿಗೆಗೆ ಶಿಕ್ಷಣ ಅಗತ್ಯ ಎಂಬುದನ್ನು ಪ್ರತಿಪಾದಿಸುತ್ತವೆ. ಇದು ಸತ್ಯ, ಆದರೆ ಪ್ರಾಥಮಿಕ ಶಿಕ್ಷಣದ ಪ್ರಾಮುಖ್ಯತೆ ಮಾನವ ಬಂಡವಾಳವನ್ನು ಉತ್ಪಾದಿಸುವುದಕ್ಕಿಂತಲೂ ಹೆಚ್ಚಿನದಾಗಿದೆ. ಇಂತಹ ಅಸಂಬಂಧ ಕ್ಷೀಣಿತ ದೃಷ್ಟಿಕೋನಗಳು ಮತ್ತು ತರ್ಕಗಳು ಬಹುಶಃ ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣದಲ್ಲಿ ಸಂಘಟಿತ ಮತ್ತು ಗುರಿ ಕಾಣದೆ ಇರಲು ಕೆಲವು ಕಾರಣಗಳನ್ನು ನೀಡಲು ಸರ್ಕಾರಗಳಿಗೆ ಸಹಕಾರಿಯಾಗಿವೆ. ಪ್ರಾಥಮಿಕ ಶಿಕ್ಷಣವು ಮಾನವ ಬಂಡವಾಳವನ್ನು ಉತ್ಪಾದಿಸುವುದಕ್ಕಿಂತಲೂ ಹೆಚ್ಚಿನದು ಎಂಬುದನ್ನು ಎಂಟು ಪ್ರಮುಖ ಅಂಶಗಳಿಂದ ಪ್ರತಿಪಾದಿಸಬಹುದು.
೧. ಮೂಲಭೂತ ಹಕ್ಕು
ಈಗಾಗಲೇ ನಮಗೆ ತಿಳಿದಿರುವಂತೆ ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣ ಸಂವಿಧಾನದ ನಿರ್ದೇಶಕ ತತ್ವಗಳಲ್ಲಿ ಅತ್ಯಮತ ಪ್ರಮುಖವಾದದ್ದು. ಉದಾಹರಣೆಗೆ ವ್ಯಕ್ತಿಯೊಬ್ಬ ವೈಯಕ್ತಿಕ ಸಂಪತ್ತನ್ನು ಹೊಂದಿರುವ ಹಾಗೆ, ಇತರ ಸಂವಿಧಾನದ ಹಕ್ಕುಗಳು ಎಲ್ಲರಿಗೂ ಶಿಕ್ಷಣ ನೀಡುವ ಹಕ್ಕನ್ನು ಒಳಗು ಮಾಡಿಕೊಳ್ಳಬೇಕು ಎಂಬ ಅಂಶವನ್ನು ೧೯೯೩ ಫೆಬ್ರವರಿಯಲ್ಲಿ ಸುಪ್ರಿಂಕೋರ್ಟ್ ಎತ್ತಿಹಿಡಿಯಿತು. ಪ್ರಾಥಮಿಕ ಶಿಕ್ಷಣ ಪಡೆಯುವುದು ಮೂಲಭೂತ ಹಕ್ಕು ಎಂಬುದನ್ನು ೮೩ ನೆಯ ಸಂವಿಧಾನ ತಿದ್ದುಪಡಿಯಲ್ಲಿ ವಿಶೇಷವಾದ ಮಾನ್ಯತೆ ನೀಡಿ ಪರಿಗಣಿಸಲಾಗಿದೆ. ಇದಕ್ಕೆ ಪ್ರತಿಪಾದಿಸಿರುವ ಸಂವಿಧಾನ ತಿದ್ದುಪಡಿಯ ವಾದವೆಂದರೆ, ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣ ಒಂದು ಪ್ರಮುಖ ಮತ್ತು ಅವಶ್ಯಕವಾದ ಸಾಮಾಜಿಕ ಗುರಿಯಾಗಿ ಪರಿಗಣಿಸುವುದು.
೨. ಸಾರ್ವತ್ರಿಕ ಬೇಡಿಕೆ
ಬಡತನದಲ್ಲಿ ಇರುವ ಪೋಷಕರು ತಮ್ಮ ಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಆಸಕ್ತಿಯನ್ನು ತೋರಿಸುತ್ತಿಲ್ಲ ಎಂಬ ಸಾಮಾನ್ಯ ಅಭಿಪ್ರಾಯಕ್ಕೆ ವಿರೋಧವಾದ ಅಭಿಪ್ರಾಯವನ್ನು ಶಿಕ್ಷಣಕ್ಕೆ ಅಗಾಧವಾದ ಪ್ರಮಾಣದಲ್ಲಿ ಬೇಡಿಕೆ ಇದೆ ಎಂಬುದನ್ನು ‘ಪ್ರೋಬ್’ ಸಮೀಕ್ಷೆ ತಿಳಿಸುತ್ತದೆ. ನಮ್ಮ ಅಧ್ಯಯನದಲ್ಲಿಯೂ ಕೂಡ ಪೋಷಕರು ಇದೆ ಅಭಿಪ್ರಾಯವನ್ನು ವ್ಯಕ್ತಪಡಿಸಿದ್ದಾರೆ. ಶಿಕ್ಷಣ ಇಂದು ಅವಶ್ಯಕವೆ ಎಂಬ ಪ್ರಶ್ನೆಗೆ ಶೇಕಡ ೯೨.೩೬ ರಷ್ಟು ಪೋಷಕರು ಅವಶ್ಯಕ ಎಂದು ಹೇಳಿದ್ದರೆ, ಶೇಕಡ ೩.೨೪ ರಷ್ಟು ಪೋಷಕರು ಯಾವುದೇ ಉತ್ತರವನ್ನು ನೀಡಲಿಲ್ಲ. ಶೇಕಡ ೪.೪೦ರಷ್ಟು ಪೋಷಕರು ನಿಖರವಾದ ಉತ್ತರವನ್ನು ನೀಡುವಲ್ಲಿ ವಿಫಲರಾಗಿದ್ದಾರೆ (ನೋಡಿ: ಅಧ್ಯಾಯ-೪) ಕೆಲವರು ನಮಗೆ ಇರುವ ಆದಾಯದಿಂದ ನಮ್ಮ ಮಕ್ಕಳಿಗೆ ಉತ್ತಮ ಗುಣಮಟ್ಟದ ಉನ್ನತ ಶಿಕ್ಷಣವನ್ನು ನೀಡಲು ಸಾಧ್ಯವಾಗುತ್ತಿಲ್ಲ ಎಂದು ಅಸಹಾಯಕತೆಯನ್ನು ತೋರಿಸಿದ್ದಾರೆ. ಹೀಗಾಗಿ ಶಿಕ್ಷಣಕ್ಕೆ ಇರುವ ಬೇಡಿಕೆ ಸಾರ್ವತ್ರಿಕವಾಗಿಲ್ಲ, ಆದರೆ ಇದು ವಿಶಾಲವಾಗಿದೆ ಮತ್ತು ಶರವೇಗದಲ್ಲಿ ಬೆಳೆಯುತ್ತಿದೆ. ಈಗಾಗಲೇ ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣಕ್ಕೆ ಹಿನ್ನಡೆ ಉಂಟಾಗಿರುವುದು ಸಾರ್ವತ್ರಿಕ ಹೆಬ್ಬಯಕೆಯನ್ನು ಧಿಕ್ಕರಿಸಿದಂತೆ.
೩. ಮಾನವ ಬಂಡವಾಳ
ಆರ್ಥಿಕ ಸಬಲೀಕರಣಕ್ಕೆ ಶಿಕ್ಷಣ ಅತ್ಯಂತ ಪ್ರಮುಖವಾದ ಅಂಶ ಎಂಬ ವಿಷಯವನ್ನು ಇತ್ತೀಚಿನ ಅಧ್ಯಯನಗಳು ಎತ್ತಿಹಿಡಿದಿವೆ. ದೂರದೃಷ್ಟಿಯಿಂದ ಈ ಅಂಶವು ಬಡತನದಲ್ಲಿ ಇರುವ ಪೋಷಕರಿಗೆ ಹೆಚ್ಚು ಮಹತ್ವದಾಗಿದೆ. ಹಾಗಾಗಿ ಇತರ ಆರ್ಥಿಕ ಅಭಿವೃದ್ಧಿಗಿಂತ, ಮಕ್ಕಳ ಶಿಕ್ಷಣವು ವಿಶೇಷವಾಗಿ ಗಂಡು ಮಕ್ಕಳ ಶಿಕ್ಷಣವು ಪ್ರಮುಖವಾಗಿ ಉತ್ತಮ ವೃತ್ತಿಗಳನ್ನು ಮತ್ತು ಹೆಚ್ಚಿನ ಆದಾಯವನ್ನು ನೀಡುವ ಅವಕಾಶವನ್ನು ಕಲ್ಪಿಸುತ್ತದೆ ಎಂದು ಭಾವಿಸಿರುವವರ ಸಂಖ್ಯೆ ಕಡಿಮೆ ಏನು ಇಲ್ಲ (ನೋಡಿ: ಅಧ್ಯಾಯ-೪) ಬೌದ್ಧಿಕ ಶಿಕ್ಷಣದ ಈ ಭೌತಿಕ ದೃಷ್ಟಿಯನ್ನು ಕೆಲವು ಅಧ್ಯಯನಕಾರರು ಕಡೆಗಣಿಸುತ್ತಾರೆ. ಆದರೆ ಆರ್ಥಿಕವಾಗಿ ಬಹಳ ಹಿಂದುಳಿದಿರುವ ಪೋಷಕರ ಆರ್ಥಿಕ ರಕ್ಷಣೆಯ ಮನೋಭಾವನೆಯನ್ನು ಕಡೆಗಣಿಸಲು ಯಾವುದೇ ಕಾರಣವಿಲ್ಲ. ಹಾಗೆಯೇ ಆರ್ಥಿಕ ಸ್ವಾವಲಂಬನೆಯೂ ಕೂಡ ನಿರಾಕರಣೆ ಮಾಡುವ ಅಂಶವಲ್ಲ.
೪. ಕಲಿ–ನಲಿ
ಕಲಿಕೆಗೆ ಪೂರಕವಾದ ಪರಿಸರವಿರುವ ಮಕ್ಕಳು ಶಾಲಾ ವ್ಯವಸ್ಥೆಯಲ್ಲಿ ಸ್ನೇಹಿತರು, ಆಟ ಹಾಗೂ ಓದಿನ ಮೂಲಕ ವಿಶಿಷ್ಟ ಅನುಭವಗಳನ್ನು ಪಡೆಯುತ್ತಾರೆ. ನಮ್ಮ ಅಧ್ಯಯನದಲ್ಲಿ ಮಕ್ಕಳಿಗೆ ಏಕೆ ನೀವು ಓದುವುದನ್ನು ಮುಂದುವರಿಸುತ್ತಿದ್ದೀರಿ ಎಂಬ ಪ್ರಶ್ನೆ ಕೇಳಿದಾಗ, ಅವರ ಉತ್ತರ ದೂರದೃಷ್ಟಿಗೆ ವಿರುದ್ಧವಾಗಿ ಭವಿಷ್ಯದ ಅನುಕೂಲಗಳಿಗಿಂತ ತಾತ್ಕಾಲಿಕವಾದ ತೃಪ್ತಿ (ಶಾಲೆಯಲ್ಲಿನ ಆಟ ಪಾಠ, ಸ್ನೇಹಿತರು ಇತ್ಯಾದಿ) ಬಹಳ ಇಷ್ಟ ಎಂದು ಉತ್ತರಿಸುತ್ತಾರೆ. ಅನೇಕ ವರ್ಷಗಳ ನಂತರ ವಿಶೇಷ ಅನುಭವವಿಲ್ಲದ ಇಂತಹ ಅವಕಾಶಗಳಿಂದ ವಂಚಿತರಾದ ಉದಾಹರಣೆಗಳಿವೆ. ಹೆಣ್ಣು ಮಕ್ಕಳನ್ನು ಶಾಲೆ ಬಿಡಿಸಿ ಮನೆ ಕೆಲಸಕ್ಕೆ ನಿರ್ದೇಶಿದಾಗ, ಅವರು ಆಗಾಗ್ಗೆ ತಮ್ಮ ಶಾಲೆಯ ದಿನಗಳನ್ನು ಕಾತುರದಿಂದ ಮೆಲುಕು ಹಾಕುತ್ತಿರುತ್ತಾರೆ. ಅಲ್ಲದೇ ಕೆಲವು ಸಂದರ್ಭದಲ್ಲಿ ಶಾಲೆಯ ಪರಿಸರವೂ ಉಲ್ಲಾಸ ಭರಿತ ಕಲಿಕೆಗೆ ತಾತ್ಕಾಲಿಕ ಅವಕಾಶವನ್ನು ಮಾಡಿಕೊಡುವುದಿಲ್ಲ, ಇದು ಅನೇಕ ಮಕ್ಕಳ ಮನೋವ್ಯಾಧಿಗೂ ಕಾರಣವಾಗಿದೆ. ಹೀಗಾಗಿ ಕೇವಲ ಪ್ರಾಥಮಿಕ ಶಿಕ್ಷಣವನ್ನು ಪಡೆಯುವುದು ಹಕ್ಕು ಎನ್ನುವುದಕ್ಕಿಂತ ಗುಣಮಟ್ಟದ ಪ್ರಾಥಮಿಕ ಶಿಕ್ಷಣ ಪಡೆಯುವ ಹಕ್ಕು ಎನ್ನುವ ರೀತಿಯಲ್ಲಿ ಅರ್ಥಮಾಡಿಕೊಳ್ಳಬೇಕು. ಆಟ ಪಾಠ, ಸಂತೋಷದಿಂದ ಕಲಿ-ನಲಿ ಶಿಕ್ಷಣ ಪಡೆಯಬೇಕಾದ ಮಕ್ಕಳಿಗೆ ಶಾಲೆಯಲ್ಲಿ ಬೇಸರ ಅಪಮಾನ ಶಿಕ್ಷೆ ಪ್ರತಿದಿನ ಕಾರ್ಯಕ್ರಮದಂತಿದ್ದರೆ ಮಕ್ಕಳ ಮನಸ್ಸನ್ನು ಹಿಸುಕಿದಂತೆ ಆಗುತ್ತದೆ.
೫. ನಡವಳಿಕೆ
ಶಿಕ್ಷಣ ಮತ್ತು ನಡವಳಿಕೆಗಳ ನಡುವಿನ ಸಂಬಂಧ ಆರ್ಥಿಕ ಬೆಳವಣಿಗೆ ಮತ್ತು ಕಲಿ-ನಲಿಗಿಂತ ಮಹತ್ವದ್ದು. ಇದಕ್ಕೆ ಅನೇಕ ಉದಾಹರಣೆಗಳಿವೆ. ಶಿಕ್ಷಣವು ಉತ್ತಮವಾದ ಆರೋಗ್ಯವನ್ನು ಕಾಪಾಡಿಕೊಳ್ಳಲು ಬಹಳ ಮಟ್ಟಿಗೆ ಸಹಕಾರಿಯಾಗಿದೆ ಮತ್ತು ಮಕ್ಕಳನ್ನು ರೋಗಾಣುಗಳಿಂದ ದೂರವಿರಿಸುತ್ತದೆ. ಈ ಕಾರಣದಿಂದಲೇ ಭಾರತದ ಪ್ರಥಮ ಸಾಕ್ಷರತೆ ಸಾಧಿಸಿರುವ ಕೇರಳ ರಾಜ್ಯದಲ್ಲಿ ಶಿಶುಮರಣ ದರವು ಹುಟ್ಟುವ ಒಂದು ಸಾವಿರ ಮಕ್ಕಳಲ್ಲಿ ಕೇವಲ ೧೪ ಮಾತ್ರ. ಇದನ್ನು ಮಧ್ಯಪ್ರದೇಶದ ಶಿಶುಮರಣ ದರದ (ಸಾವಿರಕ್ಕೆ ೯೭) ಜೊತೆ ಹೋಲಿಸಿ ನೋಡಿದರೆ ಬಹಳ ಕಡಿಮೆ. ಶಿಕ್ಷಣವು ವೈಯಕ್ತಿಕ ನಡವಳಿಕೆಯನ್ನು ವೃದ್ಧಿಸುತ್ತದೆ. ಸಾಮಾನ್ಯವಾಗಿ ಅನಕ್ಷರಸ್ಥನೊಬ್ಬ ಕಡಿಮೆ ಮಟ್ಟ ಸ್ವಾಭಿಮಾನ ಮತ್ತು ಸಾಮಾಜಿಕ ಸ್ಥಾನವನ್ನು ಹೊಂದಿರುತ್ತಾನೆ. ಇದೇ ಮನೋಭಾವನೆಯು ಶಾಲೆ ಬಿಟ್ಟ ಮಕ್ಕಳ ಬಗ್ಗೆಯು ಇದೆ. ಶಾಲೆ ಬಿಟ್ಟ ಮಕ್ಕಳಲ್ಲಿ ಕೆಲವರು ಮುಂದಿನ ದಿನಗಳಲ್ಲಿ ದುಡಿಯುವ ಬಾಲಕಾರ್ಮಿಕರಾಗಿ ದೈಹಿಕ ಶೋಷಣೆಗೆ ಒಳಗಾಗುತ್ತಾರೆ. ಉತ್ತಮ ಗುಣಮಟ್ಟದ ಶೈಕ್ಷಣಿಕ ಅವಕಾಶಗಳು ಸಾಮಾನ್ಯವಾಗಿ ಮಕ್ಕಳ/ಜನರ ಚಟುವಟಿಕೆಯ ಸಮಷ್ಟಿಯನ್ನು ಮೌಲ್ಯೀಕರಿಸಿ ಇಮ್ಮಡಿಗೊಳಿಸುತ್ತವೆ. ಉದಾಹರಣೆಗೆ ದಿನಪತ್ರಿಕೆಗಳಲ್ಲಿ ಬರುವ ಸುದ್ದಿಗಳು ಹೊಸ ಹೊಸ ಅವಕಾಶಗಳ ಬಗ್ಗೆ, ಶೋಷಣೆ ಮತ್ತು ಕಿರುಕುಳಗಳಿಂದ ರಕ್ಷಣೆ ಪಡೆಯುವ ಬಗ್ಗೆ, ಬ್ಯಾಂಕ್‌ನಲ್ಲಿ ಸಾಲ ತೆಗೆದುಕೊಳ್ಳುವ ವಿಧಾನದ ಬಗ್ಗೆ, ಸರ್ಕಾರಗಳಿಂದ ದೊರಕುವ ಸೌಲಭ್ಯಗಳನ್ನು ಪಡೆದುಕೊಳ್ಳುವ ಬಗ್ಗೆ ಮತ್ತು ಸ್ಥಳೀಯ ರಾಜಕೀಯದಲ್ಲಿ ಭಾಗವಹಿಸುವ ಅವಕಾಶಗಳು, ಹೀಗೆ ಇನ್ನೂ ಮುಂತಾದ ಅನೇಕ ವಿಷಯಗಳನ್ನು ಶಿಕ್ಷಣದಿಂದ ಪಡೆದುಕೊಳ್ಳಬಹುದು. ಹೀಗೆ ದೊರಕುವ ಮಾಹಿತಿಯು ಜನರ ಆರ್ಥಿಕ, ಸಾಮಾಜಿಕ, ಸಾಂಸ್ಕೃತಿಕ ಮತ್ತು ರಾಜಕೀಯ ನಡವಳಿಕೆಯನ್ನು ಬಹುಶಃ ಬದಲಾಯಿಸಿ ಬಿಡಬಹುದು.
೬. ಸಾಮಾಜಿಕ ಪ್ರಗತಿ
ಶಿಕ್ಷಣದ ಮೌಲ್ಯಗಳು ಹಾಗೂ ಉಪಯೋಗಗಳು ಶಿಕ್ಷಣ ಪಡೆದ ವ್ಯಕ್ತಿಗೆ ಮಾತ್ರ ಸಿಗದೆ, ಸಮಾಜದಲ್ಲಿ ಇತರರಿಗೂ ಉತ್ತಮ ಗುಣಮಟ್ಟದ ಶಿಕ್ಷಣ ದೊರೆತರೆ, ಅವನ/ಅವಳ ಸಾಮರ್ಥ್ಯವು ಅನೇಕ ಸಂದರ್ಭಗಳಲ್ಲಿ ಸಮುದಾಯ ಮಟ್ಟದ ಮತ್ತು ಕೌಟುಂಬಿಕ ಮಟ್ಟದ ಪ್ರಗತಿಗೂ ಕಾರಣೀಭೂತವಾಗುತ್ತದೆ. ಇದೇ ರೀತಿ ಅಕ್ಷರಸ್ಥ ತಾಯಿಯೊಬ್ಬರು ತನ್ನ ಮಕ್ಕಳನ್ನು ಶಾಲೆಗೆ ಕಳುಹಿಸಲು ಹೆಚ್ಚು ಉತ್ಸುಕಳಾಗುತ್ತಾಳೆ. ಈ ರೀತಿಯ ಶಿಕ್ಷಣದ ಅನುಕೂಲಗಳು ತಲೆ ತಲಾಂತರ ನಡುವೆ ಸಂಯೋಜಕ ಅಂಶವಾಗಿ ಕೆಲಸ ಮಾಡುತ್ತದೆ. ವಿಸ್ತೃತವಾಗಿ ಶೈಕ್ಷಣಿಕ ಪರಿಸರದಿಂದ ಸಾಮಾಜಿಕ ಸಮಸ್ಯೆಗಳನ್ನು ಬಗೆಹರಿಸಿಕೊಳ್ಳಬಹುದು. ಅದು ಹೇಗೆಂದರೆ ಮುಕ್ತ ಚರ್ಚೆ ಹಾಗೂ ಸಾರ್ವತ್ರಿಕ ಕ್ರಿಯೆಯ ಮೂಲಕ ಸಾಂಕ್ರಾಮಿಕ ರೋಗಗಳು, ಪರಿಸರ ಮಾಲಿನ್ಯ, ಇನ್ನೂ ಅನೇಕ ಸಮಸ್ಯೆಗಳ ಬಗ್ಗೆ ಪರಿಣಾಮಕಾರಿಯಾದ ತಿಳುವಳಿಕೆಯನ್ನು ನೀಡಬಹುದು. ಪ್ರಜಾಪ್ರಭುತ್ವ ಮಾದರಿಯು ವಿಶಾಲವಾಗಿ ವಿಸ್ತೃತವಾದ ಪ್ರಮಾಣದಲ್ಲಿ ನಡೆಯಬೇಕಾದರೆ ವಿಶಾಲ ಮಾಹಿತಿಯ ಹಂಚಿಕೆ ಮತ್ತು ವಿತರಣೆಯು ಇಂದು ಪ್ರತ್ಯಕ್ಷವಾಗಿ ಮತ್ತು ಪರೋಕ್ಷವಾಗಿ ಸಾಮಾಜಿಕ ಅಭಿವೃದ್ಧಿಯನ್ನು ಬೆಂಬಲಿಸುತ್ತದೆ. ವಿವಿಧ ದೃಷ್ಟಿಕೋನಗಳನ್ನು ಜನರಲ್ಲಿ ಮೂಡಿಸಲು ಇದು ಪ್ರಮುಖ ಮಾಧ್ಯಮವಾಗಿದೆ.
೭. ರಾಜಕೀಯ ಭಾಗವಹಿಸುವಿಕೆ
ಸಮಾಜದಲ್ಲಿ ಪ್ರತಿ ಒಬ್ಬ ನಾಗರಿಕರು ರಾಜಕೀಯ ಪ್ರಕ್ರಿಯೆಯಲ್ಲಿ ಭಾಗವಹಿಸದೆ ಇರುವುದರಿಂದಲೆ ವಾಸ್ತವಿಕ ಪ್ರಜಾಪ್ರಭುತ್ವವು ಇನ್ನೂ ಮರೀಚಿಕೆಯಾಗಿದೆ. ಇದಕ್ಕೆ ಸಾಮಾನ್ಯ ಕಾರಣಗಳೆಂದರೆ ಆರ್ಥಿಕ ಅಸ್ಥಿರತೆ, ಸಾಮಾಜಿಕ ರಕ್ಷಣೆ ಇಲ್ಲದೇ ಇರುವುದು, ಸಂಘಟನೆಯ ಕೊರತೆ ಇತ್ಯಾದಿ. ಹೀಗೆ ಸಕ್ರೀಯ ರಾಜಕೀಯ ಭಾಗವಹಿಸುವಿಕೆಗೆ ಇರುವ ಕೊರತೆಗಳನ್ನು ತುಂಬುವ ಸಾಮರ್ಥ್ಯವನ್ನು ಶಿಕ್ಷಣ ಹೊಂದಿದೆ. ಇದು ಮತದಾನದಲ್ಲಿ ಜಾಗೃತಿ ಮೂಡಿಸುವ ಮೂಲಕ, ಹೇಳಿಕೆಗಳನ್ನು ನೀಡುವ ಮೂಲಕ ಅಥವಾ ಪ್ರತಿಭಟನೆಯನ್ನು ಸಂಘಟಿಸುವ ಮೂಲಕ ಸಾರ್ವಜನಿಕ ಚರ್ಚೆಯ ಪ್ರಕ್ರಿಯೆಗಳಿಗೆ ಪೂರಕವಾಗಿ ಕೆಲಸ ಮಾಡಲು ಸಹಕಾರಿಯಾಗುತ್ತದೆ. ಅಲ್ಲದೆ ಸಾಮಾಜಿಕ ಅಭಿವೃದ್ಧಿ ಮತ್ತು ಸುಧಾರಣೆಗಳ ಬಗ್ಗೆ ನಡೆಯುತ್ತಿರುವ ಚರ್ಚೆಗಳನ್ನು ವಿಶದಗೊಳಿಸುತ್ತದೆ. ಯಾವುದೇ ಸಮಾಜದ ಆರ್ಥಿಕ ಸುಧಾರಣೆಗಳು ಎಲ್ಲರಿಗೂ ಸಂಬಂಧ ಪಟ್ಟಿರುತ್ತವೆ. ವಾಸ್ತವವಾಗಿ ಒಂದು ವರ್ಗದ ಚಿಕ್ಕ ಗುಂಪು ಮಾತ್ರ ಈ ಪ್ರಕ್ರಿಯೆಯಲ್ಲಿ ತೊಡಗಿಕೊಂಡಿರುತ್ತದೆ. ಇತ್ತೀಚಿನ ಅನೇಕ ಸಮೀಕ್ಷೆಗಳು ನೀಡಿರುವ ಮಾಹಿತಿ ಪ್ರಕಾರ, ಭಾರತದಲ್ಲಿ ಬಹುಸಂಖ್ಯಾತರಿಗೆ ಆರ್ಥಿಕ ಸುಧಾರಣೆಗಳು ಉಂಟಾಗುತ್ತಿರುವುದು ತಿಳಿದಿಲ್ಲ. ಜನರಿಗೆ ಈ ವಿಷಯದ ಬಗ್ಗೆ ಸ್ವಲ್ಪಮಟ್ಟಿನ ಜ್ಞಾನವಿದ್ದರೂ, ಸುಧಾರಣೆಗಳನ್ನು ಬೆಂಬಲಿಸುವ ಅಥವಾ ವಿರೋಧಿಸುವ, ಸುಧಾರಣೆಗಳು ಹೇಗೆ ನಡೆಯುತ್ತದೆ ಎಂಬುದರ ಬಗ್ಗೆ ಎಚ್ಚರವಿರುವುದು ಅಗತ್ಯವಾಗಿದೆ. ಇದೇ ರೀತಿ uniform circle code, ಕೃಷಿ ಬೀಜದ ವಿಧಾನಗಳು, ಅಣುಬಾಂಬ್, ಮೂಲಭೂತವಾದ, ಭಯೋತ್ಪಾದನೆ, ಲಿಂಗ ಅಸಮನಾತೆ, ಮಹಿಳಾ ಮೀಸಲಾತಿ, ಉದಾರೀಕರಣ ಮತ್ತು ಖಾಸಗೀಕರಣ ಮುಂತಾದ ಚರ್ಚೆಗಳ ಬಗ್ಗೆ ಇದನ್ನೇ ಹೇಳಬಹುದು. ಹೀಗಾಗಿ ಪ್ರತಿಯೊಂದು ಸಮಾಜದಲ್ಲಿ ಜನರನ್ನು ಎಚ್ಚರಿಸಿ ತಿಳಿವಳಿಕೆ ನೀಡುವ ಮೂಲಕ ಜನರು ಸಾಮಾಜಿಕ ಮತ್ತು ರಾಜಕೀಯ ಪ್ರಕ್ರಿಯೆಯಲ್ಲಿ ಭಾಗವಹಿಸಲು ಶಿಕ್ಷಣ ಪೂರಕವಾಗಿದೆ.
೮. ಸಾಮಾಜಿಕ ನ್ಯಾಯ
ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣವು ಸಾಮಾಜಿಕ ನ್ಯಾಯದ ದೃಷ್ಟಿಯಿಂದಲೂ ಅಗತ್ಯವಾಗಿದೆ. ಶೈಕ್ಷಣಿಕ ಅಸಮಾನತೆಗೆ ಭಾರತದಲ್ಲಿ ವಿಶಾಲ ಮತ್ತು ವಿಸ್ತೃತವಾದ ಚರಿತ್ರೆ ಇದೆ. ಇಲ್ಲಿ ವರ್ಗ ಜಾತಿ ಮತ್ತು ಲಿಂಗಾಧಾರಿತ ಸಾಮಾಜಿಕ ದೈವೀಕರಣವನ್ನು ಕಾಣಬಹುದು. ಇದೇ ಸ್ಥಿತಿ ಈಗಲೂ ಅನ್ವಯಿಸುವ ರೀತಿಯಲ್ಲಿ ಮುಂದುವರೆದಿದೆ. ಎಲ್ಲಾ ಸೌಲಭ್ಯಗಳನ್ನು ಹೊಂದಿದ್ದ ಸಾಮಾಜಿಕ ಗುಂಪುಗಳಿಗೆ ಹೆಚ್ಚಿನ ಪ್ರಮಾಣದ ಉತ್ತಮ ಶೈಕ್ಷಣಿಕ ಅವಕಾಶಗಳು ಇವೆ. ಈ ಗುಣಲಕ್ಷಣವು ಅವರ ಸೌಲಭ್ಯಗಳನ್ನು ಮತ್ತು ಸಾಮರ್ಥ್ಯವನ್ನು ಮತ್ತೇ ಕ್ರೂಢೀಕರಿಸುತ್ತದೆ. ಹೀಗಾಗಿ ಶೈಕ್ಷಣಿಕ ಅಸಮಾನತೆ ಮತ್ತು ಸಾಮಾಜಿಕ ಅಸಮಾನತೆಗಳ ನಡುವಿನ ಸಂಬಂಧವು ದಿನದಿಂದ ದಿನಕ್ಕೆ ಪ್ರಬಲವಾಗುತ್ತಿರುವುದರಿಂದ ಆತ್ಮರಕ್ಷಣೆಗೆ ಸಾಕ್ಷರತೆ ಮತ್ತು ಶಿಕ್ಷಣವು ಪ್ರಮುಖವಾದ ಮಾಧ್ಯಮವಾಗಿದೆ. ಆಧುನಿಕ ಸಮಾಜದಲ್ಲಿ ನಿರಕ್ಷರಿಗಳಾದರೆ ಅಧಿಕಾರ ರಹಿತರಾಗಿರಬೇಕಾದ ಸಾಧ್ಯತೆಗಳು ಹೆಚ್ಚಾಗಿದೆ. ಅನಕ್ಷರತೆಯು ಸಮಸ್ಯೆಗಳನ್ನು ಹೆಚ್ಚಿಸುತ್ತದೆ ಎಂಬ ಮನೋಭಾವನೆ ನಾವು ಅಧ್ಯಯನ ನಡೆಸಿದ ಗ್ರಾಮಗಳ ಜನರಲ್ಲಿ ಮೇಲುನೋಟಕ್ಕೆ ಕಂಡುಬರುತ್ತದೆ (ನೋಡಿ: ಅಧ್ಯಾಯನ-೪)
ಮೇಲಿನ ಎಲ್ಲಾ ಚರ್ಚೆಗಳು ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ವಿಶೇಷವಾದ ಆದ್ಯತೆಯನ್ನು ನೀಡದೆ ಇದ್ದರೆ, ಉಪಯೋಗವಾಗುವುದು ನಿರುಪಯುಕ್ತವಾಗಿ ಬೀಡುವ ಸಾಧ್ಯತೆ ಹೆಚ್ಚು. ಏಕೆಂದರೆ ಒಂದು ಪಠ್ಯಕ್ರಮವು ವಿಶಾಲವಾದ ಶೈಕ್ಷಣಿಕ ಮತ್ತು ಸಾಮಾಜಿಕ ನ್ಯಾಯವನ್ನು ಲಿಂಗ ಅಸಮಾನತೆಯ ನಡುವೆ ವಿಸ್ತೃತ ಸಂಬಂಧ ಹೊಂದಿರಬೇಕು ಹಾಗೂ ಸಮಾನತೆಯನ್ನು ಸಾಧಿಸುವಂತಿರಬೇಕು. ಗ್ರಾಮೀಣ ಪ್ರದೇಶದ ಹೆಣ್ಣುಮಕ್ಕಳಲ್ಲಿ ಹೆಚ್ಚಾಗಿ ಕಂಡುಬರುವ ಅನಕ್ಷರತೆಯು ಅವರನ್ನು ಕುಟುಂಬದಲ್ಲಿ ಮತ್ತು ಸಮಾಜದಲ್ಲಿ ಅಧಿಕಾರ ರಹಿತತೆಯನ್ನು ಅಧಿಕಗೊಳಿಸುತ್ತದೆ. ಆದ್ದರಿಂದ ಹೆಣ್ಣು ಮಕ್ಕಳು ಶಾಲೆಗೆ ಹೋಗುವ ಉತ್ತಮ ಅವಕಾಶಗಳನ್ನು ನೀಡುವುದು ಲಿಂಗ ಸಮಾನತೆಯನ್ನು ಸಾಧಿಸಲು ಇಟ್ಟ ಅಗತ್ಯ ಹೆಜ್ಜೆಯಾಗಬೇಕು. ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ವಿಶೇಷವಾದ ಆದ್ಯತೆಯನ್ನು ನೀಡಬೇಕು ಎಂಬುದಕ್ಕೆ ನೀಡಬಹುದಾದ ಮತ್ತೊಂದು ವಾದ. ಈ ವಾದವು ಸ್ವಲ್ಪ ಹೆಚ್ಚು ಕಡಿಮೆ ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣದಲ್ಲಿ ಅಂತರ್‌ಗತವಾಗಿದೆ. ಈ ಕಾರಣಕ್ಕಾಗಿಯೇ ನಮ್ಮ ಅಧ್ಯಯನದಲ್ಲಿ ಹೆಣ್ಣುಮಕ್ಕಳ ಶಿಕ್ಷಣವನ್ನು ಪ್ರತ್ಯೇಕವಾಗಿ ನೋಡಿಲ್ಲ. ಆದರೆ ಲಿಂಗ ಸಂಬಂಧಿ ಅಂಶವು ನಮ್ಮ ಅಧ್ಯಯನದ ಪ್ರತಿ ಹಂತದಲ್ಲಿ ಹಾದುಹೋಗುತ್ತದೆ.
ಹೀಗಾಗಿ ಶಿಕ್ಷಣವು ಎಲ್ಲಾ ಸಾಮಾಜಿಕ ರೋಗಗಳಿಗೂ ಔಷಧಿ ಎಂದು ನಾವು ಭಾವಿಸಬಹುದು. ಆದರೆ ನಮ್ಮಲ್ಲಿ ಅದು ಹಾಗಿಲ್ಲ. ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣವು ತನ್ನದೇ ಆದ ಮಹತ್ವ ಹೊಂದಿದೆ. ಇತರ ಮೂಲಭೂತ ಹಕ್ಕುಗಳಿಗಿಂತ ಭಿನ್ನವಾದ ಮಹತ್ವವನ್ನು ಶಿಕ್ಷಣ ಪಡೆದಿದೆ. ಅಲ್ಲದೇ, ಒಂದು ಮೂಲಭುತ ಹಕ್ಕಿಗೆ ಮತ್ತೊಂದು ಮೂಲಭೂತ ಹಕ್ಕನ್ನು ಮುಖಾಮುಖಿ ಮಾಡುವ ಅಗತ್ಯವಿಲ್ಲ. ಪ್ರಾಥಮಿಕ ಶಿಕ್ಷಣದಿಂದಲೇ ಎಲ್ಲಾ ದೊರೆಯುವುದರಿಂದ ಅಜ್ಞಾನವು ಸ್ವಾಭಾವಿಕವಾಗಿ ಮೂಲಭೂತ ಹಕ್ಕುಗಳ ನಡುವಿನ ಜ್ಞಾನವನ್ನು ಉಡುಗೊರೆಯಾಗಿ ನೀಡುತ್ತದೆ. ವಿಶಾಲವಾದ ವ್ಯಕ್ತಿ ವಿಕಾಸಕ್ಕೆ, ವೈಯಕ್ತಿಕ ಹಕ್ಕು ಮತ್ತು ಸಾಮಾಜಿಕ ಗುರಿಗಳನ್ನು ಸಾಧಿಸಲು ಶಿಕ್ಷಣವು ಸಂಯೋಜಕ ಅಂಶವಾಗಿದೆ. ಶಿಕ್ಷಣವು ಮೂಲಭೂತ ಹಕ್ಕಾಗಿ ಸಾಮಾಜಿಕ ಅಸಮಾನತೆಯ ಆಯಾಮಗಳನ್ನು ಮೌಲ್ಯೀಕರಿಸಲು ಶಿಕ್ಷಣ ಮತ್ತು ಅದರ ಕ್ರಿಯೆಗಳ ನಡುವಿನ ಪೂರಕ ಸಂಬಂಧ ಅಗತ್ಯವಾಗಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೩. ಸಾಕ್ಷರತೆಯಲ್ಲಿ ಪ್ರಾದೇಶಿಕ ಸಾಮಾಜಿಕ ಅಸಮಾನತೆ (೧)
ಪ್ರಸ್ತುತ ಅಧ್ಯಾಯದಲ್ಲಿ ಸಾಕ್ಷರತೆಯಲ್ಲಿ ಇರುವ ಪ್ರಾದೇಶಿಕ ಸಾಮಾಜಿಕ ಅಸಮಾನತೆಯನ್ನು ವಿಶ್ಲೇಷಣೆಗೆ ಒಳಪಡಿಸಲಾಗಿದೆ. ಈ ಅಧ್ಯಾಯವನ್ನು ಎರಡು ಭಾಗಗಳಾಗಿ ವಿಭಾಗಿಸಲಾಗಿದೆ. ಭಾಗ-೧ ರಲ್ಲಿ ಶಾಲೆ ಶಿಕ್ಷಣ ಸಾಕ್ಷರತೆ ಇವುಗಳಿಗೆ ಇರುವ ವ್ಯತ್ಯಾಸ ಮತ್ತು ಅಂತರ್ ಸಂಬಂಧ, ಸಾಕ್ಷರತೆ ಮತ್ತು ಅಭಿವೃದ್ಧಿಯ ನಡುವಿನ ಸಂಬಂಧವನ್ನು ವಿವಿಧ ನೆಲೆಗಳಲ್ಲಿ ಚರ್ಚಿಸಲು ಪ್ರಯತ್ನಿಸಲಾಗಿದೆ. ರಾಷ್ಟ್ರ ಮತ್ತು ರಾಜ್ಯ ಮಟ್ಟದಲ್ಲಿ ಶಿಕ್ಷಣ ಸಾಕ್ಷರತೆಯ ಪ್ರಗತಿ ಮತ್ತು ಅಸಮಾನತೆಯನ್ನು ಗುರುತಿಸಲಾಗಿದೆ. ನಿರ್ದಿಷ್ಟವಾಗಿ ಕರ್ನಾಟಕದ ಸಾಕ್ಷರತಾ ಪರಿಸರದಲ್ಲಿನ ಪ್ರಗತಿ ಮತ್ತು ಭಿನ್ನತೆಯನ್ನು ವಿಭಾಗ, ಉತ್ತರ ದಕ್ಷಿಣ ಪ್ರದೇಶವಾರು ಹಾಗೂ ಪೂರ್ವ ಪಶ್ಚಿಮ ಪ್ರದೇಶವಾರು ವಿಶ್ಲೇಷಿಸಲಾಗಿದೆ. ಭಾಗ-೨ ರಲ್ಲಿ ಅಧ್ಯಯನಕ್ಕೆ ಒಳಪಡಿಸಿದ ಜಿಲ್ಲೆ, ತಾಲ್ಲೂಕು ಹಾಗೂ ಗ್ರಾಮಪಂಚಾಯತಿಗಳ ಸಾಕ್ಷರತಾ ಪರಿಸರದಲ್ಲಿನ ಭಿನ್ನತೆ ಹಾಗೂ ಅಸಮಾನತೆಯನ್ನು ಕುರಿತ ಚರ್ಚೆ ಇದೆ. ಹೀಗೆ ಮಾಡುವಾಗ ಅಧ್ಯಯನಕ್ಕೆ ಒಳಪಡಿಸಿದ ಗ್ರಾಮಗಳ ಸಾಕ್ಷರತೆ ಆಯಾಯ ಜಿಲ್ಲೆಯ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಎಷ್ಟು ಅಂಶಗಳಲ್ಲಿ ಮುಂದಿದೆ ಅಥವಾ ಹಿಂದಿದೆ ಎಂಬುದನ್ನು ಗುರುತಿಸಲಾಗಿದೆ.

ಭಾಗ – ೧
೩.೧ ಶಾಲೆ ಶಿಕ್ಷಣ ಸಾಕ್ಷರತೆ
ಶಾಲಯು ಶಿಕ್ಷಣವನ್ನು ಪಡೆದುಕೊಳ್ಳುವ ಒಂದು ಮಾಧ್ಯಮ ಮಾತ್ರವಲ್ಲ, ಶಾಲೆ ಮತ್ತು ಶಿಕ್ಷಣ ಇವೆರಡು ನಿಕಟ ಅಂತರ್ ಸಂಬಂಧ ಹೊಂದಿವೆ. ನಿರ್ದಿಷ್ಟವಾಗಿ ಹೇಳುವುದಾದರೆ ನಿಗದಿತ ವರ್ಷಗಳಲ್ಲಿ ಶಾಲೆಗೆ ಹೋಗುವುದು ಶಿಕ್ಷಣ ಎಂದು ಸಾಮಾನ್ಯವಾಗಿ ಅರ್ಥಮಾಡಿಕೊಳ್ಳಲಾಗುತ್ತದೆ (ಸಂವಿಧಾನದ ೪೫ನೇ ನಿರ್ದೇಶಕ ತತ್ವದ ಪ್ರಕಾರ ಎಂಟು ವರ್ಷಗಳು). ನಾವು ಇದೇ ಸಂಪ್ರದಾಯವನ್ನು ಪಾಲಿಸುತ್ತೇವೆ. ಆದರೆ ನಾವು ಶಿಕ್ಷಣವೆಂದರೆ ಶಾಲೆಗೆ ಹೋಗುವುದು ಎಂದು ಅರ್ಥೈಸಿಕೊಳ್ಳಬಾರದು, ಶಿಕ್ಷಣವು ಶಾಲೆಗಿಂತ ಬಹಳ ವಿಶಾಲವಾದ ಅರ್ಥವನ್ನು ಹೊಂದಿದೆ ಎಂಬುದನ್ನು ಮರೆಯಬಾರದು. ರವೀಂದ್ರನಾಥ ಠಾಗೂರ್ ಅವರು ಹೇಳಿರುವಂತೆ ‘ಶಾಲೆಯ ಚಟುವಟಿಕೆಗಳು ಶಿಕ್ಷಣಕ್ಕೆ ಪೂರಕವಾಗಿ ಕೆಲಸ ಮಾಡುತ್ತವೆ. ಇವು ಒಂದು ಮತ್ತೊಂದನ್ನು ಯಾವಾಗಲೂ ಪ್ರತಿಬಿಂಬಿಸುತ್ತಿರುತ್ತವೆ. ಈ ಪ್ರಕ್ರಿಯೆಯಿಂದ ಕೆಲವು ಕುಶಲತೆಗಳು ಹೊರಬರುತ್ತಿರುತ್ತವೆ. ಇಂತಹ ಕೆಲವು ಮಟ್ಟದ ಬೌದ್ಧಿಕ ಕುಶಲತೆಯನ್ನು ಪಡೆದುಕೊಳ್ಳುವುದಕ್ಕೆ ಆಧುನಿಕ ಸಮಾಜದ ಮತ್ತು ಆರ್ಥಿಕ ವ್ಯವಸ್ಥೆಯು ಹೆಚ್ಚಿನ ಮಹತ್ವ ನೀಡುತ್ತಿದೆ.
ಈ ರೀತಿಯ ಕುಶಲತೆಯಲ್ಲಿ ಸಾಕ್ಷರತೆಯು ಒಂದು ಆರ್ಥಿಕ ಬೆಳವಣಿಗೆಯ ಸಂಶೋಧನೆಯಲ್ಲಿ, ಸಾಕ್ಷರತೆ ಮತ್ತು ಶಿಕ್ಷಣ ಈ ಎರಡು ಪರಿಕಲ್ಪನೆಗಳನ್ನು ಸ್ವಲ್ಪ ಮಟ್ಟಿಗೆ ಅದಲು ಬದಲಾಗಿ ಬಳಸುವ ಪ್ರವೃತ್ತಿ ಇದೆ. ಏಕೆಂದರೆ ಸಾಕ್ಷರತೆಯ ದರವನ್ನು ಅಂಕಿ ಸಂಖ್ಯೆಯ ಸೂಚ್ಯಂಕಗಳ ಮೂಲಕ ಅಳೆದು ಶಿಕ್ಷಣದ ಮಟ್ಟವನ್ನು ತಿಳಿಯಲು ಸಹಕಾರಿಯಾಗಿದೆ. ಶೈಕ್ಷಣಿಕ ಸಾಧನೆಯಲ್ಲಿ ಸಾಕ್ಷರತೆಯು ಅಪರಿಮಿತವಾದ ಪ್ರಾಮುಖ್ಯತೆ ಹೊಂದಿದೆ. ಆದರೆ ಈ ವಾದವು ಸಾಕ್ಷರತೆ ಮತ್ತು ಶಿಕ್ಷಣದ ನಡುವಿನ ದ್ವಂದ್ವವನ್ನು ಹೋಗಲಾಡಿಸದು. ಹೀಗಾಗಿ ಶೈಕ್ಷಣಿಕ ಪಾಲಿಸಿಗಳು ಒಟ್ಟು ಸಾಕ್ಷರತೆಯನ್ನು ಸಾಧಿಸಲು ಮಿತಿಗೊಳ್ಳದೆ ಶೈಕ್ಷಣಿಕ ಅಭಿವೃದ್ಧಿಗೆ ಹೆಚ್ಚಿನ ಆದ್ಯತೆ ನೀಡಬೇಕು. ಎಲ್ಲರಿಗೂ ಶಿಕ್ಷಣ ಎಂಬುದರ ಅರ್ಥ ಬಹಳ ವಿಶಾಲವಾಗಿದೆ. ಜೊತೆಗೆ ಬಹಳ ಬೇಡಿಕೆ ಇರುವ ಸಾಮಾಜಿಕ ಗುರಿಯಾಗಿದೆ. ಈ ಹಿನ್ನೆಲೆಯಲ್ಲಿ ಪ್ರಸ್ತುತ ಅಧ್ಯಯನದಲ್ಲಿ ಸಾಕ್ಷರತೆ ಮತ್ತು ಶಿಕ್ಷಣ ಎಂಬ ಎರಡು ಪದಗಳನ್ನು ಬೇರೆ ಬೇರೆ ಎಂದು ಪರಿಭಾವಿಸಿಕೊಳ್ಳಲಾಗಿಲ್ಲ.
೩.೨. ಸಾಕ್ಷರತೆ ಅಭಿವೃದ್ಧಿ
ಸಾಕ್ಷರತೆ ಮತ್ತು ಅಭಿವೃದ್ಧಿಯ ನಡುವಿನ ಸಂಬಂಧವನ್ನು ವಿವಿಧ ನೆಲೆಗಳಲ್ಲಿ ಚರ್ಚಿಸಲು ಸಾಧ್ಯ. ಸಾಕ್ಷರತೆಯು ಮಾನವ ಬಂಡವಾಳವನ್ನು ಅಭಿವೃದ್ಧಿ ಪಡಿಸುವ ಸಾಧನ. ಸಾಕ್ಷರತೆಯು ಜನರನ್ನು ಸುಶಿಕ್ಷತರನ್ನಾಗಿಸುವ ಮೂಲಕ ಅವರ ಉತ್ಪಾದನಾ ಕ್ಷಮತೆಯನ್ನು, ಕುಶಲತೆಯನ್ನು ಉತ್ತಮವಾಗಿ ರೂಪಿಸುತ್ತದೆ. ಇದರಿಂದ ಅವರ ಆರ್ಥಿಕ ದುಡಿಮೆ ಹೆಚ್ಚಾಗುತ್ತದೆ. ಸಾಕ್ಷರತೆಯು ಆಧುನೀಕರಣ ಕೈಗಾರಿಕೀಕರಣ ಪ್ರಕ್ರಿಯೆಗಳ ಸಾಮಾಜೀಕರಣವನ್ನು ಹೇಳಿಕೊಡುವ ಒಂದು ಪ್ರಮುಖ ಸಾಧನವೆಂದೂ ಹೇಳಲಾಗುತ್ತಿದೆ. ಇವೆಲ್ಲವೂ ಒಂದು ದೃಷ್ಟಿಯಿಂದ ಸರಿಯಾದ ವಿಚಾರಗಳೇ ಆಗಿವೆ. ಆದರೆ ಇದು ಸಾಕ್ಷರತೆಯ ಒಂದು ಮುಖ ಮಾತ್ರವಾಗಿದೆ ಎಂಬುದನ್ನು ಅಮರ್ತ್ಯಸೇನ್ ವಿಶದವಾಗಿ ವಿಶ್ಲೇಷಿಸುತ್ತಾರೆ. ಸೇನ್ ಅವರ ಪ್ರಕಾರ ಸಾಕ್ಷರತೆಯು ಅಭಿವೃದ್ಧಿಯ ಸಾಧನವೂ ಹೌದು ಮತ್ತು ಅದರ ಸಾಧ್ಯವೂ ಹೌದು. ಹೀಗಾಗಿ ಸಾಕ್ಷರತೆಯು ತನ್ನಷ್ಟಕ್ಕೇ ತಾನೇ ಮಹತ್ವವಾದುದಾಗಿದೆ.
ಕೇವಲ ಶ್ರಮಶಕ್ತಿಯ ಕಾರ್ಯಕ್ಷಮತೆಯನ್ನು, ಕುಶಲತೆಯನ್ನು ಸಾಕ್ಷರತೆ ಉತ್ತಮ ಪಡಿಸುತ್ತದೆ ಎಂಬ ಕಾರಣಕ್ಕೆ ಮಾತ್ರ ಅದು ಮಹತ್ವದ್ದಾಗಬೇಕಾಗಿಲ್ಲ. ಅದಕ್ಕೆ ಉಪಕರಣವಾದಿ (ಇನ್‌ಸ್ಟ್ರಮೆಂಟಲ್) ಮಹತ್ವವೂ ಇದೆ ಮತ್ತು ಅಂತಸ್ಥವಾದಿ ಅಥವಾ ನೈಜವಾದ (ಇಂಟ್ರೆನ್ಸಿಕ್) ಮಹತ್ವವೂ ಇದೆ ಇದು ಸಾಕ್ಷರತೆಯ ಒಂದು ಪ್ರಮುಖ ಗುಣವೂ ಹೌದು, ಒಂದು ಶಕ್ತಿಯೂ ಹೌದು, ಎಂದು ಅಮರ್ತ್ಯಸೇನ್ ವಾದಿಸುತ್ತಾರೆ (ಚಂದ್ರಶೇಖರ್ ಟಿ.ಆರ್.೧೯೯೯:೨೦೦೦;೨೦೦೨) ಅವರ ಪ್ರಕಾರ ಸಾಕ್ಷರತೆ ಇಲ್ಲದಿರುವುದು ಧಾರಣಶಕ್ತಿಯ ದುಸ್ಥಿತಿಯ ಸೂಚಿಯಾಗಿದೆ. ಹೀಗಾಗಿ ಅಕ್ಷರ ಜ್ಞಾನ ಇಲ್ಲದಿರುವ ಸ್ಥಿತಿಯು ಬಡತನವೆಂದು ನಿರ್ವಚಿಸಿದ್ದಾರೆ. ಅಕ್ಷರಸ್ಥರ ಸಂಖ್ಯೆ ಹಾಗೂ ಪ್ರಮಾಣ ಯಾವ ಪ್ರದೇಶದಲ್ಲಿ ಕಡಿಮೆ ಇರುತ್ತದೊ ಅಥವಾ ಅನಕ್ಷರಸ್ಥರ ಸಂಖ್ಯೆ ಅಧಿಕವಾಗಿರುತ್ತದೊ ಅಲ್ಲಿ ಮನುಷ್ಯನಿಗೆ ಬದುಕುವ ಅವಕಾಶಗಳು ಸಹ ಕಡಿಮೆ ಇರುತ್ತವೆ. ಅಲ್ಲದೆ ಅಲ್ಲಿ ಬಡತನವು ತೀವ್ರವಾಗಿರುತ್ತದೆ ಎಂದು ಹೇಳಬಹುದು. ಸಾಕ್ಷರತೆಯು ಜನರಿಗೆ ಸ್ವಾತಂತ್ರ್ಯವನ್ನು, ಬದುಕುವ ಅವಕಾಶಗಳನ್ನು ಒದಗಿಸುವ ಒಂದು ಗುಣವಾಗಿದೆ. ಹೀಗಾಗಿ ಸಾಕ್ಷರತೆ ಎಂದರೆ ಸ್ವಾತಂತ್ರ್ಯವೆಂದೂ ಸಾಕ್ಷರತೆಯೆಂದರೆ ಅಭಿವೃದ್ಧಿಯೆಂದು ಪರಿಭಾವಿಸಬಹುದಾಗಿದೆ.
ಅಮರ್ತ್ಯಸೇನ್ ಅವರು ‘ಸಾಕ್ಷರತೆಯೇ ಅಭಿವೃದ್ಧಿ’ ಎಂದು ಹೇಳುತ್ತಾರೆ. ಧಾರಣಶಕ್ತಿಯನ್ನು ಒದಗಿಸುವ ಗುಣ ಶಕ್ತಿ ಸಾಕ್ಷರತೆಗೆ ಇದೆ. ‘ಧಾರಣಶಕ್ತಿಯೆಂದರೆ ಬದುಕುವ ಅವಕಾಶಗಳನ್ನು ತನ್ನದಾಗಿಸಿಕೊಳ್ಳಲು ಅಗತ್ಯವಾದ ‘ಸಾಮರ್ಥ್ಯ’ ಹಾಗೂ ಸಮಾಜದಲ್ಲಿನ ಅವಕಾಶಗಳನ್ನು ಅಥವಾ ಹರಿದು ಬರುವ ಅವಕಾಶಗಳಲ್ಲಿ ತನಗೆ ಅಥವಾ ತಮಗೆ ಬೇಕಾದುದನ್ನು ಆಯ್ಕೆ ಮಾಡಿಕೊಳ್ಳುವ ಸ್ವಾತಂತ್ರ್ಯ ‘ಚಂದ್ರಶೇಖರ್ ಟಿ.ಆರ್. ೨೦೦೦) ಈ ಧಾರಣಶಕ್ತಿಯು ಇಲ್ಲದಿರುವ ಸ್ಥಿತಿಯನ್ನೇ ಅಮರ್ತ್ಯಸೇನ್ ‘ಬಡತನ’ ಎಂದು ಕರೆದಿದ್ದಾರೆ. ಸಾಕ್ಷರತೆಗೆ ಧಾರಣಶಕ್ತಿಯನ್ನು ಸಂವರ್ಧಿಸುವ ಶಕ್ತಿಯಿದೆ. ಅದಕ್ಕೆ ಬದುಕನ್ನು ಉತ್ತಮಪಡಿಸಿಕೊಳ್ಳಲು ಅಗತ್ಯವಾದ ಅವಕಾಶಗಳನ್ನು ತನ್ನದಾಗಿಸಿಕೊಳ್ಳಬಲ್ಲ ‘ಸಾಮರ್ಥ್ಯ’ವನ್ನು ಒದಗಿಸುವ ಶಕ್ತಿಯಿದೆ.
ಮೆಹಬೂಬ್-ಉಲ್-ಹಕ್ ಅವರು ಯುಎನ್‌ಡಿಪಿಗೆ ಸಿದ್ಧಮಾಡಿಕೊಟ್ಟಿರುವ ‘ಮಾನವ ಅಭಿವೃದ್ಧಿ ವರದಿ’ (ಎಚ್.ಡಿ.ಆರ್)ಗಳಲ್ಲಿ ಅಭಿವೃದ್ಧಿಯನ್ನು ಅಳೆಯಲು ‘ಆರೋಗ್ಯ ಸಾಕ್ಷರತೆ-ವರಮಾನ’ ಮೂರನ್ನೂ ಒಳಗೊಂಡ ಒಂದು ಸಂಯುಕ್ತ ಸೂಚ್ಯಂಕವನ್ನು ಬಳಸಿದ್ದಾರೆ. ಆ ಸೂಚಿಯನ್ನು ‘ಮಾನವ ಅಭಿವೃದ್ಧಿ ಸೂಚ್ಯಂಕ’ (ಎಚ್.ಡಿ.ಐ) ಎಂದು ಕರೆಯಲಾಗಿದೆ. ಈ ಸೂಚ್ಯಂಕದಲ್ಲಿ ಆರೋಗ್ಯಕ್ಕೆ ಮೊದಲನೆಯ ಸ್ಥಾನವನ್ನು, ಸಾಕ್ಷರತೆಗೆ ಎರಡನೆಯ ಸ್ಥಾನವನ್ನು ಮತ್ತು ವರಮಾನಕ್ಕೆ ಮೂರನೆಯ ಸ್ಥಾನವನ್ನು ನೀಡಲಾಗಿದೆ. ಮಾನವ ಅಭಿವೃದ್ಧಿ ವಿಚಾರ ಪ್ರಣಾಳಿಕೆಯು ಸಾಕ್ಷರತೆಯನ್ನು ಅಭಿವೃದ್ಧಿಯ ಸಾಧನವೆಂದೂ ಅಭಿವೃದ್ಧಿಯ ‘ಸಾಧ್ಯ’ವೂ ಎಂದೂ ಪರಿಗಣಿಸುತ್ತದೆ.
ಸಾಕ್ಷರತೆಯು ಸಮಾಜವೊಂದರ ಸ್ಥಿತಿ-ಗತಿಯನ್ನು ಅಭಿವ್ಯಕ್ತಪಡಿಸುವ ಒಂದು ಸೂಚಿಯಾಗಿದೆ. ಇದನ್ನು ಸಾಮಾಜಿಕ ಚೌಕಟ್ಟನಿಂದ ಪ್ರತ್ಯೇಕಿಸಿ ನೋಡುವುದು ಅಥವಾ ಪರಿಭಾವಿಸುವುದು ಸಾಧ್ಯವಿಲ್ಲ. ಸಾಕ್ಷರತೆ ಶಿಕ್ಷಣ ಎಂಬ ಸಂಗತಿಗಳೆಲ್ಲ ಮೌಲ್ಯ ನಿರಪೇಕ್ಷವಾದ ಸಂಗತಿಗಳೇನಲ್ಲ. ಆದ್ದರಿಂದ ಅಭಿವೃದ್ಧಿ ಕುರಿತ ಚರ್ಚೆಯಲ್ಲಿ ಸಾಕ್ಷರತೆ ಬಗ್ಗೆ ಒಂದು ನಿರ್ದಿಷ್ಟವಾದ ನಿಲುವು ತಳೆಯುವುದು ತುಂಬಾ ಅವಶ್ಯಕ. ಸಾಕ್ಷರತೆ ಯಾರಿಗೆ ಸಿಗಬೇಕು? ಯಾರಿಗೆ ಸಿಗಬಾರದು? ಯಾರಿಗೆ ಎಷ್ಟು ದೊರೆಯಬೇಕು? ಈ ಸಂಗತಿಗಳನ್ನೆಲ್ಲಾ ಸಾಮಾಜಿಕ ವ್ಯವಸ್ಥೆ ನಿರ್ಧರಿಸುತ್ತಿರುತ್ತದೆ. ಈ ಕಾರಣಕ್ಕಾಗಿಯೇ ನಮ್ಮ ಸಮಾಜದ ಸಂದರ್ಭದಲ್ಲಿ ಸಾಕ್ಷರತೆಗೆ ಸಂಬಂಧಿಸಿದಂತೆ ಲಿಂಗಭೇದ ಜಾತಿಭೇದ ವರ್ಗಭೇದಗಳು ತೀವ್ರವಾಗಿರುವುದನ್ನು ನೋಡಬಹುದು. ಮಹಿಳೆಯರ ಸಾಕ್ಷರತೆಯು ಪುರುಷರ ಸಾಕ್ಷರತೆಗಿಂತ ಕಡಿಮೆ ಇದ್ದರೆ ಅದು ಕೇವಲ ಜೈವಿಕ ಸ್ವರೂಪದ ಫಲವಲ್ಲ, ಅದು ಸಮಾಜವೂ ಕಟ್ಟಿಕೊಟ್ಟಿರುವ ಒಂದು ಆರ್ಡರ್, ಪರಿಶಿಷ್ಟ ಜನರ ಸಾಕ್ಷರತಾ ಪ್ರಮಾಣವು ಪರಿಶಿಷ್ಟೇತರ ಜನರ ಸಾಕ್ಷರತಾ ಪ್ರಮಾಣಕ್ಕಿಂತ ಕಡಿಮೆ ಇದ್ದರೆ ಅದು ಸಾಮಾಜಿಕ ವ್ಯವಸ್ಥೆಯಿಂದ ನಿಷ್ಟನ್ನವಾದ ಒಂದು ಪರಿಣಾಮವಾಗಿದೆ. ಸಾಕ್ಷರತೆಗೆ ಸಂಬಂಧಿಸಿದ ಸಿದ್ಧಿ ಸಾಧನೆಗಳನ್ನು ವೈಫಲ್ಯಗಳನ್ನು ವ್ಯಕ್ತಿಗತ ನೆಲೆಯಲ್ಲಿ ಅಥವಾ ಜೈವಿಕ ನೈಸರ್ಗಿಕ ಪ್ರಾಕೃತಿಕ ನೆಲೆಯಲ್ಲಿ ಪರಿಭಾವಿಸುವುದು ಸಾಧ್ಯವಿಲ್ಲ. ಇವೆಲ್ಲವೂ ಸಾಮಾಜಿಕ ವ್ಯವಸ್ಥೆಯು ರೂಪಿಸಿದ ಒಂದು ಸಂಗತಿಯಾಗಿದೆ (ಚಂದ್ರಶೇಖರ್ ಟಿ.ಆರ್. ೨೦೦೦).
ಪ್ರಸ್ತುತ ಅಧ್ಯಾಯನದಲ್ಲಿ ಕರ್ನಾಟಕದ ಸಾಕ್ಷರತೆಯ ಪರಿಸರವನ್ನು ವಿಶಾಲ ಅರ್ಥದಲ್ಲಿ ಗುರುತಿಸಲು ಪ್ರಯತ್ನಿಸಿದರೂ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡಿರುವ ಗ್ರಾಮಪಂಚಾಯತಿಗಳು ಹಾಗೂ ಗ್ರಾಮಗಳು ಇರುವ ಜಿಲ್ಲೆ, ತಾಲ್ಲೂಕಿನ ಸಾಕ್ಷರತೆ ಪರಿಸರದ ಸಂಗತಿಗಳನ್ನು, ಲಿಂಗ ಸಂಬಂಧಿ ನೆಲೆಗಳನ್ನು ಹಾಗೂ ಸಾಮಾಜಿಕ ಸ್ವರೂಪವನ್ನು ಗುರುತಿಸಲು ಪ್ರಯತ್ನಿಸಲಾಗಿದೆ.
೩.೩. ಸತತ ಪ್ರಗತಿ ಮತ್ತು ಅಸಮಾನತೆ
ಭಾರತವು ತನ್ನ ಜಿ.ಎನ್.ಪಿ.ಯಲ್ಲಿ ಶೇಕಡ ೩.೮ ಭಾಗವನ್ನು ಶಿಕ್ಷಣದ ಮೇಲೆ ವೆಚ್ಚ ಮಾಡುತ್ತಿದೆ. ಒಟ್ಟು ಜನಸಂಖ್ಯೆಯಲ್ಲಿ ಶೇಕಡ ೩೪.೬೨ಕ್ಕಿಂತ ಹೆಚ್ಚಿನ ಜನರು ಅನಕ್ಷರಸ್ಥರಾಗಿದ್ದಾರೆ. ನೆರೆಯ ಚೀನಾವು ತನ್ನ ಜಿ.ಎನ್.ಪಿಯಲ್ಲಿ ಶೇಕಡ ೨.೬ರಷ್ಟು ಭಾಗವನ್ನು ಮಾತ್ರ ಶಿಕ್ಷಣದ ಮೇಲೆ ವೆಚ್ಚ ಮಾಡುತ್ತಿದೆ. ಆದರೆ ಅಲ್ಲಿ ಶೇಕಡ ೧೮.೦೦ ರಷ್ಟು ಜನ ಮಾತ್ರ ಅನಕ್ಷರಸ್ಥರಾಗಿದ್ದಾರೆ. ಪ್ರಪಂಚದ ಅನಕ್ಷರಸ್ಥರಲ್ಲಿ ಮೂರನೆಯ ಒಂದು ಭಾಗದಷ್ಟು ಮಂದಿ ಭಾರತದಲ್ಲಿದ್ದಾರೆ.
ಭಾರತದ ಸಾಕ್ಷರತಾ ದರವು ೧೯೫೧ರಲ್ಲಿ ಶೇಕಡ ೧೬.೭ ರಷ್ಟು ಇತ್ತು. ೨೦೦೨ರಲ್ಲಿ ಶೇಕಡ ೬೫.೩೮ಕ್ಕೆ ತಲುಪಿತು. ಇದೇ ಅವಧಿಯಲ್ಲಿ ಮಹಿಳಾ ಸಾಕ್ಷರತೆಯು ಶೇಕಡ ೭.೯ ರಿಂದ ೫೪.೧೬ಕ್ಕೆ ಏರಿತು. ೧೯೫೧ರ ನಂತರ ಶೈಕ್ಷಣಿಕ ಸಂಸ್ಥೆಗಳ ಸ್ಥಾಪನೆಯಲ್ಲಿ ಗಣನೀಯ ಪ್ರಗತಿ ಇದೆ. ಪ್ರಾಥಮಿಕ ಶಾಲೆಗಳ ಸಂಖ್ಯೆ ಮೂರು ಪಟ್ಟು ಹೆಚ್ಚಾಗಿದೆ. ಸಾಮಾನ್ಯ ಶಿಕ್ಷಣದ ಕಾಲೇಜುಗಳ ಸಂಖ್ಯೆ ೧೮ ಪಟ್ಟು ಮತ್ತು ವಿಶ್ವವಿದ್ಯಾನಿಲಯಗಳ ಸಂಖ್ಯೆ ೧೦ ಪಟ್ಟು ಹೆಚ್ಚಾಗಿದೆ. ಈ ಅವಧಿಯಲ್ಲಿ ಶಾಲಾ ದಾಖಲಾತಿಯು ೬ ಪಟ್ಟು ಹೆಚ್ಚಾಗಿದೆ. ೧೯೫೦-೫೧ ಮತ್ತು ೧೯೯೬-೯೭ರ ನಡುವೆ ಒಟ್ಟಾರೆ ನೋಂದಣಿ ಅನುಪಾತವು ಪ್ರಾಥಮಿಕ ಹಂತದಲ್ಲಿ (೧ ರಿಂದ ೭ನೇ ತರಗತಿ) ೩೨.೧ ರಿಂದ ೮೦.೭ಕ್ಕೆ ಏರಿಕೆಯಾಗಿದೆ. ಇದು ಬಾಲಕಿಯರ ಸಂಬಂಧಪಟ್ಟಂತೆ ೧೭.೭ ರಿಂದ ೭೧.೮ಕ್ಕೆ ಏರಿದೆ. ಮಧ್ಯದಲ್ಲಿ ಶಾಲೆ ಬಿಡುವವರ ಪ್ರಮಾಣವು ಪ್ರಾಥಮಿಕ ಹಂತದಲ್ಲಿ ೧೯೬೦-೬೧ರಲ್ಲಿ ಶೇಕಡ ೭೮.೩ ಇದ್ದದು, ೧೯೯೫-೯೬ರಲ್ಲಿ ಶೇಕಡ ೫೨.೭ಕ್ಕೆ ಇಳಿದಿದೆ. ೧೯೫೦-೫೧ರಲ್ಲಿ ೭.೫ ಲಕ್ಷವಿದ್ದು ಅಧ್ಯಾಪಕರ ಸಂಖ್ಯೆ, ೧೯೯೬-೯೭ರಲ್ಲಿ ೪೫ ಲಕ್ಷಗಳಿಗೆ ಹೆಚ್ಚಳಗೊಂಡು ಆರು ಪಟ್ಟು ಹೆಚ್ಚಳವನ್ನು ಕಂಡಿದೆ. ಇದೇ ಅವಧಿಯಲ್ಲಿ ಮಹಿಳಾ ಅಧ್ಯಾಪಕಿಯರ ಸಂಖ್ಯೆ ೧ ಲಕ್ಷದಿಂದ ೧೫.೫ ಲಕ್ಷಗಳನ್ನು ತಲುಪಿದೆ (ಗೋವಿಂದ ಆರ್. ೨೦೦೩; ಬ್ರೀಜ್ ಕೊಠಾರಿ, ೨೦೦೩).
ಕೋಷ್ಟಕ ೩.೧ – ೨೦೦೧ರ ಜನಗಣತಿ ಪ್ರಕಾರ ಭಾರತದ ಸಾಕ್ಷರತಾ ಪ್ರಮಾಣ ರಾಜ್ಯವಾರು (%)

ಮೂಲ: ಸೆನ್ಸಸ್ ೨೦೦೧.
ಪ್ರಾಥಮಿಕ ಶಿಕ್ಷಣದ ಸರಾಸರಿ ಸಾಧನೆಯು ಭಾರತದಲ್ಲಿ ಅತ್ಯಂತ ಕೆಳಮಟ್ಟದಲ್ಲಿದ್ದು ಬಹಳ ಶ್ರೇಣೀಕೃತವಾಗಿದೆ. ಉದಾಹರಣೆಗೆ ಕೇರಳ ರಾಜ್ಯದ ನಗರ ಪ್ರದೇಶಗಳ ಸಾಕ್ಷರತೆಯು ಸಾರ್ವತ್ರಿಕವಾಗಿದೆ. ಗ್ರಾಮೀಣ ಪ್ರದೇಶಗಳಲ್ಲಿ ಕಡಿಮೆ ಮಟ್ಟದ ಶೈಕ್ಷಣಿಕ ಸಾಧನೆ ಕಂಡುಬರುತ್ತದೆ. ಬಿಮಾರು ರಾಜ್ಯಗಳಲ್ಲಿ ಪರಿಶಿಷ್ಟ ಜಾತಿ ಮಹಿಳೆಯರಲ್ಲಿ ಅತ್ಯಂತ ಕಡಿಮೆ ಮಟ್ಟದ ಸಾಧನೆಯನ್ನು ಕಾಣಬಹುದು.
ಸಾಮಾನ್ಯವಾಗಿ ಸಾಕ್ಷರತೆಯ ಪ್ರಮಾಣವು ಪ್ರದೇಶ, ವರ್ಗ, ಜಾತಿ ಮತ್ತು ಲಿಂಗಾಧಾರಿತ ಪರಿಮಾಣದಲ್ಲಿ ವ್ಯತ್ಯಾಸ ಕಂಡುಬರುತ್ತದೆ. ಭಾರತದ ಸಾಕ್ಷರತೆಯ ಭೂಪಟವನ್ನು ಸೂಕ್ಷ್ಮವಾಗಿ ಗಮನಿಸಿದರೆ, ಭಾರತದ ದಕ್ಷಿಣ ಪಶ್ಚಿಮ ಭಾಗದಲ್ಲಿ ಸಾಕ್ಷರತೆಯು ಉತ್ತರ ಪೂರ್ವ ಭಾಗಕ್ಕಿಂತ ಬಹಳ ಹೆಚ್ಚಿನ ಪ್ರಮಾಣದ ಸಾಧನೆಯನ್ನು ಮಾಡಿರುವುದು ಕಂಡು ಬರುತ್ತದೆ (ಹೆಚ್ಚಿನ ವಿವರಗಳಿಗೆ ನೋಡಿ. ಕೋಷ್ಟಕ ೩.೧) ಸಾಕ್ಷರತೆಯಲ್ಲಿ ಬಹಳ ಮುಂದಿರುವ ರಾಜ್ಯವಾದ ಕೇರಳದಲ್ಲಿ ಅನಕ್ಷರತೆಯನ್ನು ವಾಸ್ತವವಾಗಿ ತೊಡೆದು ಹಾಕಲಾಗಿದೆ. ಆದರೆ ಬಿಹಾರ, ಮಧ್ಯಪ್ರದೇಶ, ರಾಜಸ್ಥಾನ ಮತ್ತು ಉತ್ತರ ಪ್ರದೇಶಗಳು ಬಹಳ ಕಡಿಮೆ ಶೈಕ್ಷಣಿಕ ಸಾಧನೆ ಮಾಡಿರುವುದು ತಿಳಿಯುತ್ತದೆ. ಈ ನಾಲ್ಕು ರಾಜ್ಯಗಳಲ್ಲಿ ೭೨ ಜಿಲ್ಲೆಗಳಲ್ಲಿ ಸಮೀಕ್ಷೆ ನಡೆಸಿದ ಪ್ರೋಬ್ ತಂಡವು ೦೬-೧೪ ವಯೋಮಾನದ ಹೆಚ್ಚಿನ ಮಕ್ಕಳು ಅನಕ್ಷರಸ್ಥರಾಗಿರುವುದು ಅಚ್ಚರಿಯನ್ನು ಉಂಟು ಮಾಡುತ್ತದೆ ಎಂಬ ಅಭಿಪ್ರಾಯವನ್ನು ವ್ಯಕ್ತಪಡಿಸಿದೆ (ಪ್ರೋಬ್:೧೯೯೯).
ಒಂದೇ ಪ್ರದೇಶದ ಒಳಗೆ ಆರ್ಥಿಕವಾಗಿ ಹಿಂದುಳಿದಿರುವ ಸಮುದಾಯಗಳಲ್ಲಿ ಸಾಕ್ಷರತಾ ಪ್ರಮಾಣ ಕಡಿಮೆ ಮಟ್ಟದಲ್ಲಿದೆ. ಅಲ್ಲದೆ ಪರಿಶಿಷ್ಟ ಜಾತಿ, ಪರಿಶಿಷ್ಟ ಪಂಗಡ ಮತ್ತು ಮುಸ್ಲಿಮರಲ್ಲಿ ಸಾಕ್ಷರತೆಯ ಪ್ರಮಾಣವು ಬಹುಮಟ್ಟಿಗೆ ರಾಷ್ಟ್ರದ ಎಲ್ಲಾ ಭಾಗಗಳಲ್ಲಿ ಅತ್ಯಮತ ಕಡಿಮೆ ಮಟ್ಟದಲ್ಲಿದೆ. ಅವಕಾಶ ವಂಚಿತ ಸಮುದಾಯಗಳು ಮತ್ತು ಕಡಿಮೆ ಆದಾಯವಿರುವ ಕುಟುಂಬದ ಮಕ್ಕಳು ಶಾಲೆಗೆ ಹೋಗಲು ಅನಾಸಕ್ತಿ ತೋರಿಸುತ್ತಾರೆ ಎಂದು ಪ್ರೋಬ್ ತಂಡವು ಗುರುತಿಸಿದೆ.
ಶೈಕ್ಷಣಿಕ ಪರಿಸರದಲ್ಲಿ ಕಂಡುಬರುವ ಮತ್ತೊಂದು ಆಸಕ್ತಿಯುತ ಮಾದರಿ ಎಂದರೆ, ಎಲ್ಲಾ ಪ್ರದೇಶಗಳಲ್ಲಿ ಮಹಿಳೆಯರ ಸಾಕ್ಷರತಾ ಪ್ರಮಾಣ ಪುರುಷರ ಸಾಕ್ಷರತೆಯು ಪ್ರಮಾಣಕ್ಕಿಂತ ಬಹಳ ಕಡಿಮೆ ಇರುವುದು (ಹೆಚ್ಚಿನ ವಿವರಗಳಿಗೆ ನೋಡಿ ರೇಖಾ ಚಿತ್ರ ಸಂಖ್ಯೆ ೧ ರಿಂದ ೭) ಹೀಗಾಗಿ ಪ್ರಪಂಚದಲ್ಲಿ ಮಹಿಳೆ ಮತ್ತು ಪುರುಷರ ಸಾಕ್ಷರತೆಯ ಪ್ರಮಾಣದಲ್ಲಿ ಬಹಳ ಅಂತರ ಹೊಂದಿರುವ ರಾಷ್ಟ್ರಗಳಲ್ಲಿ ಭಾರತವು ಒಂದು. ೧೯೯೮ರ ಮಾನವ ಅಭಿವೃದ್ಧಿ ವರದಿ ಪ್ರಕಾರ, ಮಹಿಳಾ ಮತ್ತು ಪುರುಷರ ಸಾಕ್ಷರತೆಯನ್ನು ಭಾರತಕ್ಕಿಂತ ಹೆಚ್ಚಿನ ಅಂತರವನ್ನು ಹೊಂದಿರುವ ಐದು ರಾಷ್ಟ್ರಗಳು ಎಂದರೆ ಭೂತಾನ್, ಸಿರಿಯಾ, ಟೋಗೊ, ಮಾಲ್‌ವಿಯಾ ಮತ್ತು ಮೂಜಾಂಬಿಯ. ಆಸಕ್ತಿಯ ವಿಷಯವೆಂದರೆ ರಾಜಸ್ಥಾನ ಒಂದೇ ಈ ಎಲ್ಲಾ ರಾಷ್ಟ್ರಗಳ ಜನಸಂಖ್ಯೆಯನ್ನು ಹೊಂದಿದೆ ಹಾಗೂ ರಾಜಸ್ಥಾನದಲ್ಲಿ ಇರುವಷ್ಟು ಮಹಿಳೆ ಪುರುಷರ ಸಾಕ್ಷರತೆಯ ಅಂತರವು ಪ್ರಪಂಚದ ಯಾವುದೇ ರಾಷ್ಟ್ರವು ಹೊಂದಿಲ್ಲ. ಪ್ರೋಬ್ ಅಧ್ಯಯನ ನಡೆಸಿರುವ ರಾಜ್ಯಗಳಿಗೆ ರಾಜಸ್ಥಾನವನ್ನು ಹೋಲಿಸಿದರೆ ರಾಜಾಸ್ಥಾನದ ಸಾಕ್ಷರತೆ ಸ್ವಲ್ಪ ಉತ್ತಮವಾಗಿದೆ.
೩.೪. ನಿರುತ್ಸಾಹದಾಯಕ ಪ್ರಯತ್ನಗಳು
ಪ್ರಾಥಮಿಕ ಶಿಕ್ಷಣ ಕ್ಷೇತ್ರದಲ್ಲಿ ಭಾರತದ ನಿರುತ್ಸಾಹದಾಯಕ ಪ್ರಯತ್ನಗಳು ಬಹುಮಟ್ಟಿಗೆ ಸರ್ಕಾರಗಳ ನಿರ್ಲಕ್ಷತೆಯನ್ನು ಪ್ರತಿಬಿಂಬಿಸುತ್ತದೆ. ಇದು ತನ್ನದೇ ರೂಪವನ್ನು ಹೊಂದಿದೆ. ಉದಾಹರಣೆಗೆ ಶೈಕ್ಷಣಿಕ ಸೌಲಭ್ಯಗಳ ಪೂರ್ವಸಿದ್ಧತೆ ಮತ್ತು ಹಂಚಿಕೆ, ಶಾಲಾ ವ್ಯವಸ್ಥೆಗೆ ಸಾಕಾಗದ ಮೇಲು ವಿಚಾರಣೆ, ವಂಚಿತ ಸಮುದಾಯ ಮತ್ತು ಪ್ರದೇಶಗಳ ಬಗ್ಗೆ ಉಪೇಕ್ಷೆ, ಹೀಗೆ ಇನ್ನೂ ಅನೇಕ ಅಂಶಗಳು ಎದ್ದು ಕಾಣುತ್ತವೆ. ಇತ್ತೀಚಿನ ವರ್ಷಗಳಲ್ಲಿ ಶಾಲಾ ವ್ಯವಸ್ಥೆಯ ಸೌಲಭ್ಯಗಳ ಕೊರತೆ ತುಂಬುವ ಉದ್ದೇಶದಿಂದ ಅನೇಕ ಮಹತ್ವದ ಹೆಜ್ಜೆಗಳನ್ನು ವಿವಿಧ ಕಾರ್ಯಕ್ರಮಗಳ ಮೂಲಕ ಕೈಗೊಂಡಿದೆ. ಅವೆಂದರೆ ಸಂಪೂರ್ಣ ಸಾಕ್ಷರತಾ ಕಾರ್ಯಕ್ರಮ; ಅನೌಪಚಾರಿಕ ಶಿಕ್ಷಣ ಡಿ.ಪಿ.ಇ.ಪಿ; ಕಪ್ಪು ಹಲಗೆ ಕಾರ್ಯಕ್ರಮ; ಸರ್ವಶಿಕ್ಷಾ ಅಭಿಯಾನ; ಮಕ್ಕಳಿಗೆ ಪೋಷಕರಿಗೆ ಬೆಂಬಲ ಮತ್ತು ಪ್ರೋತ್ಸಾಹಕ ಕಾರ್ಯಕ್ರಮಗಳು; ಸಮುದಾಯದತ್ತ ಶಾಲೆ: ಶಾಲಾಭಿವೃದ್ಧಿ ಮತ್ತು ಮೇಲುಸ್ತುವಾರಿ ಸಮಿತಿಗಳ ರಚನೆ; ಇತ್ಯಾದಿ. ಈ ಎಲ್ಲಾ ಶೈಕ್ಷಣಿಕ ಕಾರ್ಯಕ್ರಮಗಳು ಹೆಚ್ಚುವರಿ ಮತ್ತು ಅಡಾಕ್ ಸ್ವರೂಪವನ್ನು ಹೊಂದಿವೆ. ಆದರೆ ಶಾಲಾ ಪರಿಸರದ ಮೂಲ ಸೌಲಭ್ಯಗಳಿಗೆ ಸಂಬಂಧಿಸಿದಂತೆ ಮಹತ್ವದ ಪ್ರಗತಿ ಮಾತ್ರ ಇಲ್ಲವಾಗಿದೆ (ನೋಡಿ. ಅಧ್ಯಾಯ-೫) ಇದಕ್ಕಿಂತ ಪ್ರಮುಖವಾಗಿ ಪ್ರಾಥಮಿಕ ಶಿಕ್ಷಣವು ಇತ್ತೀಚೆಗೆ ಪ್ರಮುಖ ರಾಜಕೀಯ ಉದ್ದೇಶಕ್ಕೆ ಸಂಬಂಧಿಸಿದ ವಿಷಯ ಆಗಿರುವ ಸೂಚನೆ ಕಾಣುತ್ತಿದೆ.
ಭಾರತದಲ್ಲಿ ಪ್ರಾಥಮಿಕ ಶಿಕ್ಷಣವು ಕೇಂದ್ರ ಮತ್ತು ರಾಜ್ಯ ಎರಡು ಸರ್ಕಾರಗಳಿಗೆ ಸೇರಿದ ಜವಾಬ್ದಾರಿ. ಆಚರಣೆಯಲ್ಲಿ ಪ್ರಮುಖ ಪಾತ್ರವನ್ನು ರಾಜ್ಯ ಸರ್ಕಾರಗಳು ವಹಿಸಿದರೂ, ವಾಸ್ತವಿಕವಾಗಿ ಸ್ಥಳೀಯ, ಅಧಿಕಾರಶಾಹಿಗಳದೇ ಆಡಳಿತದ ಕಾರುಬಾರು. ಈ ಕಾರಣದಿಂದಲೇ ಶಾಲಾ ವ್ಯವಸ್ಥೆಯ ಗುಣಮಟ್ಟವು ರಾಜ್ಯದಿಂದ ರಾಜ್ಯಕ್ಕೆ, ಪ್ರದೇಶದಿಂದ ಪ್ರದೇಶಕ್ಕೆ, ಜಿಲ್ಲೆಯಿಂದ ಜಿಲ್ಲೆಗೆ, ತಾಲ್ಲೂಕಿನಿಂದ ತಾಲ್ಲೂಕಿಗೆ ವ್ಯತ್ಯಾಸಗೊಳ್ಳುತ್ತದೆ. ಕೆಲವು ರಾಜ್ಯಗಳು ಅಧಿಕಾರಶಾಹಿಗಳ ಮತ್ತು ಸ್ಥಳೀಯ ಸಂಸ್ಥೆಗಳ ಆಸಕ್ತಿಯಿಂದ ಉತ್ತಮ ಫಲಿತಾಂಶದೊಂದಿಗೆ ಹೊರಬಂದಿವೆ. ಇದಕ್ಕೆ ಪ್ರಮುಖ ಉದಾಹರಣೆ ಕೇರಳ. ಇದಕ್ಕೆ ಅಲ್ಲಿನ ಆಡಳಿತ ಮತ್ತು ಸಾರ್ವಜನಿಕರು ಬಹಳ ಆಸಕ್ತಿಯಿಂದ ಐತಿಹಾಸಿಕವಾಗಿ ಶಿಕ್ಷಣದ ಪ್ರಗತಿಗೆ ಶ್ರಮಿಸಿರುವುದನ್ನು ಕಾಣುತ್ತೇವೆ. ಇದೇ ರೀತಿಯಲ್ಲಿ ತಮಿಳುನಾಡು ಮತ್ತು ಹಿಮಾಚಲ ಪ್ರದೇಶಗಳು ಸಂಪೂರ್ಣ ಸಾಕ್ಷರತೆಯನ್ನು ಸಾಧಿಸಲು ಬಹಳ ವೇಗದ ಪ್ರಗತಿಯನ್ನು ಮಾಡಿರುವ ಸೂಚನೆಗಳು ಇವೆ. ಇದಕ್ಕೆ ವಿರುದ್ಧವಾದ ಪರಿಸ್ಥಿತಿ ಬಿಹಾರ್, ಮಧ್ಯಪ್ರದೇಶ, ರಾಜಾಸ್ಥಾನ ಮತ್ತು ಉತ್ತರ ಪ್ರದೇಶಗಳಲ್ಲಿದೆ. ಇದಕ್ಕೆ ಆ ರಾಜ್ಯಗಳಲ್ಲಿ ಅಧಿಕಾರಿಗಳ ಔದಾಸೀನ್ಯತೆ ರಾಜಕೀಯ ಇಚ್ಫಾಶಕ್ತಿಯ ಕೊರತೆ, ಸ್ಥಳೀಯರ ಸ್ಥಿತಿ ಸ್ಥಾಪಕತೆ ಪ್ರಮುಖ ಕಾರಣವಾಗಿದೆ ಎಂದು ಪ್ರೋಬ್ ತಂಡ ಗುರುತಿಸಿದೆ. ಹೀಗೆ ಶೈಕ್ಷಣಿಕ ಯೋಜನೆಗಳ ನಿರ್ವಹಣೆ, ಆಚರಣೆ ಮತ್ತು ಸಾಧನೆಯಲ್ಲಿ ರಾಜ್ಯದಿಂದ ರಾಜ್ಯ, ಪ್ರದೇಶದಿಂದ ಪ್ರದೇಶಕ್ಕೆ, ಅನೇಕ ಅಂಶಗಳಲ್ಲಿ ವ್ಯತ್ಯಾಸಗಳನ್ನು ಗುರುತಿಸಬಹುದು. ಈ ಹಿನ್ನೆಲೆಯಲ್ಲಿ ನಾಲ್ಕು ಗ್ರಾಮ ಪಂಚಾಯತಿಯ ಒಟ್ಟಾರೆ ಸಾಕ್ಷರತಾ ಪರಿಸರವನ್ನು ರಾಜ್ಯದ, ಜಿಲ್ಲೆಯ ಮತ್ತು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಯ ಜೊತೆಗೆ ಹೋಲಿಸಿ ಗುರುತಿಸುವುದು ಈ ಅಧ್ಯಾಯನದ ಮೂಲ ಆಶಯ.
೩.೫. ಕರ್ನಾಟಕದಲ್ಲಿ ಪ್ರಗತಿ ಮತ್ತು ಅಸಮಾನತೆ
ಕರ್ನಾಟಕವು ರಾಷ್ಟ್ರದ ಶೈಕ್ಷಣಿಕ ಪರಿಸರದಲ್ಲಿ ಬಿಹಾರದಷ್ಟು ಹಿಂದುಳಿಯದೆ, ಕೇರಳದಷ್ಟು ಅಭಿವೃದ್ಧಿ ಸಾಧಿಸದೆ ಇದ್ದರೂ ತನ್ನದೆ ಪ್ರಾತಿನಿಧ್ಯವನ್ನು ಪಡೆದಿದೆ. ಈ ದೃಷ್ಟಿಯಿಂದ ಕರ್ನಾಟಕವು ಸಾಕ್ಷರತೆಯಲ್ಲಿ ಮಧ್ಯಮಗತಿ ರಾಜ್ಯವಾಗಿದೆ (ಚಂದ್ರಶೇಖರ್ ಟಿ.ಆರ್. ೨೦೦೩). ೨೦೦೧ರ ಜನಗಣತಿ ಪ್ರಕಾರ ಕರ್ನಾಟಕದಲ್ಲಿ ಒಟ್ಟು ೩೦೭೭೪೯೮೮ ಜನ ಅಕ್ಷರಸ್ಥರಾಗಿದ್ದಾರೆ. ಇದರಲ್ಲಿ ೧೭೮೧೭೬೮೨ ಜನ ಪುರುಷರು ಮತ್ತು ೧೨೯೫೭೩೦೬ ಜನ ಮಹಿಳೆಯರು. ಇದೇ ಸಮಯದಲ್ಲಿ ಕರ್ನಾಟಕ ರಾಜ್ಯದಲ್ಲಿ ಇರುವ ಒಟ್ಟು ಅನಕ್ಷರಸ್ಥರ ಸಂಖ್ಯೆ ೧೫೧೩೨೮೦೦೨. ಇದರಲ್ಲಿ ೫೫೩೭೧೬೨ ಜನ ಪುರುಷರು ಮತ್ತು ೯೫೯೫೬೪೦ ಜನ ಮಹಿಳೆಯರು ಅನಕ್ಷರಸ್ಥರಾಗಿದ್ದಾರೆ. ಕರ್ನಾಟಕದಲ್ಲಿ ಒಟ್ಟು ಸಾಕ್ಷರತಾ ಪ್ರಮಾಣ ಶೇಕಡ ೬೭.೦೪ ರಷ್ಟಿದೆ. ಮಹಿಳೆಯರ ಸಾಕ್ಷರತಾ ಪ್ರಮಾಣ ಶೇಖಡ ೫೭.೪೫ ರಷ್ಟಿದ್ದರೆ, ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೭೬.೨೯ ರಷ್ಟಿದೆ. ಒಟ್ಟು ಸಾಕ್ಷರತಾ ಪ್ರಮಾಣವು ರಾಜ್ಯದ ಎಲ್ಲಾ ಪ್ರದೇಶ ಮತ್ತು ವಿಭಾಗಗಳಲ್ಲಿ ಸಮಾನವಾಗಿರುವುದಿಲ್ಲ. ಏಣಿಶ್ರೇಣಿ ಮತ್ತು ಲಿಂಗತಾರತಮ್ಯಗಳು ವ್ಯಾಪಕವಾಗಿರುವ ನಮ್ಮ ಸಾಮಾಜಿಕ ಸಂದರ್ಭದಲ್ಲಿ ಸಾಕ್ಷರತೆಯನ್ನು ಇಡಿಯಾಗಿ ನೋಡಿದರೆ ಅದರ ವಾಸ್ತವಿಕ ಸ್ವರೂಪವನ್ನು ಕಾಣಲು ಸಾಧ್ಯವಿಲ್ಲ. ಯಾವುದೇ ಸಾಮಾಜಿಕ ವ್ಯವಸ್ಥೆ ಅಖಂಡವಾದುದಲ್ಲ. ವರ್ಗ, ಜಾತಿ, ಧರ್ಮ, ಪ್ರಾಂತ್ಯ ಅಥವಾ ಪ್ರದೇಶ ಮುಂತಾದ ಛಿದ್ರ ವಿಚ್ಫಿದ್ರಗಳು ಎಲ್ಲಾ ಸಮಾಜದಲ್ಲಿ ಕ್ರಿಯಾಶೀಲವಾಗಿವೆ. ಅದರಲ್ಲಿಯೂ ನಮ್ಮ ಸಮಾಜದಲ್ಲಿ ಇಂತಹ ಛಿದ್ರ, ವಿಚ್ಫಿದ್ರಗಳು ಸ್ವಲ್ಪಮಟ್ಟಿಗೆ ಹೆಚ್ಚಾಗಿಯೆ ಇವೆ. ಹೀಗಾಗಿ ಒಟ್ಟು ಸಾಕ್ಷರತಾ ಪ್ರಮಾಣವನ್ನು ಬಿಡಿಸಿದ ಅದರ ಪ್ರಾದೇಶಿಕ ಸ್ವರೂಪವನ್ನು ಮತ್ತು ಲಿಂಗಸಂಬಂಧಿ ಸ್ವರೂಪವನ್ನು ಅನಾವರಣ ಮಾಡಬೇಕಾಗಿದೆ. ಇಲ್ಲಿ ವಿಭಾಗ ಮತ್ತು ಪ್ರದೇಶಗಳ ಸಾಕ್ಷರತಾ ಪನದ ವಿವರಗಳನ್ನು ಲಿಂಗವಾರು ಜಿಲ್ಲೆವಾರು, ವಿಭಾಗವಾರು ಮತ್ತು ಪ್ರದೇಶವಾರು ವಿವರಿಸಲಾಗಿದೆ.
೩.೬. ಸಾಕ್ಷರತೆಯಲ್ಲಿ ವಿಭಾಗ–ಪ್ರದೇಶವಾರು ಭಿನ್ನತೆ
ಕರ್ನಾಟಕದ ೨೦೦೧ರ ಜನಸಂಖ್ಯೆ, ಅಕ್ಷರಸ್ಥರ ಸಂಖ್ಯೆ, ಅನಕ್ಷರಸ್ಥರ ಸಂಖ್ಯೆಯನ್ನು ವಿಭಾಗ ಮತ್ತು ಪ್ರದೇಶವಾರು ಚರ್ಚಿಸಲಾಗಿದೆ. ಬೆಂಗಳೂರು ವಿಭಾಗವು ಒಟ್ಟು ಜನಸಂಖ್ಯೆಯಲ್ಲಿ ಶೇಕಡ ೩೪.೯೭ರಷ್ಟು ಪಾಲನ್ನು, ಅಕ್ಷರಸ್ಥರಲ್ಲಿ ಶೇಕಡ ೩೮.೫೬ರಷ್ಟು ಪಾಲನ್ನು ಮತ್ತು ಅನಕ್ಷರಸ್ಥರಲ್ಲಿ ಶೇಕಡ ೨೯.೧೪ ಹೊಂದಿದೆ. ಈ ವಿಭಾಗವು ಮೇಲಿನ ಮೂರು ಅಂಶಗಳಲ್ಲಿ ಇತರ ಮೂರು ಕಂದಾಯ ವಿಭಾಗಗಳಿಗಿಂತ ಸ್ವಲ್ಪ ಹೆಚ್ಚಿನ ಪಾಲನ್ನು ಪಡೆದಿರುವ ವಿಭಾಗವಾಗಿದೆ. ಸಾಕ್ಷರತೆಯಲ್ಲಿ ಕೂಡ ಬೆಂಗಳೂರು ವಿಭಾಗವು ಇತರ ಮೂರು ಕಂದಾಯ ವಿಭಾಗಗಳಿಗಿಂತ ಹೆಚ್ಚಿನ ಸಾಧನೆಯನ್ನು ತೋರಿದೆ. ಈ ವಿಭಾಗದ ಒಟ್ಟು ಸಾಕ್ಷರತೆ ಶೇಕಡ ೭೨.೯೧ರಷ್ಟಿದ್ದರೆ, ಪುರುಷರ ಸಾಕ್ಷರತೆ ಶೇಕಡ ೮೦.೫೬ರಷ್ಟು ಮತ್ತು ಮಹಿಳಾ ಸಾಕ್ಷರತೆ ೬೪.೭೮ರಷ್ಟಿದೆ. ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ಬೆಳಗಾವಿ ಕಂದಾಯ ವಿಭಾಗವು ಶೇಕಡ ೨೪.೭೨ರಷ್ಟು ಪಾಲು ಪಡೆದಿದೆ. ಇದು ಜನಸಂಖ್ಯೆ ಹೆಚ್ಚಿನ ಪಾಲು ಪಡೆದ ಎರಡನೆಯ ವಿಭಾಗವಾಗಿದ್ದರೆ, ಮೈಸೂರು ವಿಭಾಗವು ಜನಸಂಖ್ಯೆಯಲ್ಲಿ ಶೇಕಡ ೨೨.೩೧ರಷ್ಟು ಪಾಲು ಪಡೆದು ಮೂರನೆಯ ಸ್ಥಾನದಲ್ಲಿದೆ. ರಾಜ್ಯದ ಜನಸಂಖ್ಯೆಯಲ್ಲಿ ನಾಲ್ಕನೆಯ ಸ್ಥಾನ ಪಡೆದಿರುವ ಗುಲಬರ್ಗಾ ವಿಭಾಗವು ಒಟ್ಟು ಜನಸಂಖ್ಯೆಯಲ್ಲಿ ಶೇಕಡ ೧೮.೦೦ರಷ್ಟು ಪಾಲು ಪಡೆದಿದೆ. ಬೆಂಗಳೂರು ಮತ್ತು ಮೈಸೂರು ವಿಭಾಗಗಳು ಜನಸಂಖ್ಯೆ ಹೊಂದಿರುವ ಪಾಲಿಗಿಂತ ಸ್ವಲ್ಪ ಹೆಚ್ಚಿನ ಪಾಲನ್ನು ಸಾಕ್ಷರತೆಯಲ್ಲಿ ಪಡೆದುಕೊಂಡಿವೆ. ರಾಜ್ಯದ ಒಟ್ಟು ಅನಕ್ಷರಸ್ಥರಲ್ಲಿ ಮೈಸೂರು ವಿಭಾಗವು ಶೇಕಡ ೨೧.೨೦ರಷ್ಟು ಪಾಲು ಪಡೆದು ಕೊನೆ ಸ್ಥಾನದಲ್ಲಿದೆ. ರಾಜ್ಯದ ಒಟ್ಟು ಅನಕ್ಷರಸ್ಥರಲ್ಲಿ ಹೆಚ್ಚಿನ ಪಾಲು ಹೊಂದಿರುವ (ಶೇಕಡ ೨೯.೧೪) ವಿಭಾಗವೆಂದರೆ ಬೆಂಗಳೂರು (ನೋಡಿ: ಕೋಷ್ಟಕ ೩.೨ ಮತ್ತು ೩.೩.)
ಇದನ್ನು ಉತ್ತರ ಕರ್ನಾಟಕ ಪ್ರದೇಶ ಮತ್ತು ದಕ್ಷಿಣ ಕರ್ನಾಟಕ ಪ್ರದೇಶಗಳಾಗಿ ವಿಭಾಗಿಸಿ ಕೂಡ ನೋಡಬಹುದು. ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ಉತ್ತರ ಕರ್ನಾಟಕ ಪ್ರದೇಶದ ಪಾಲು ಶೇಕಡ ೪೨.೭೦ರಷ್ಟಿದ್ದರೆ, ದಕ್ಷಿಣ ಕರ್ನಾಟಕ ಪ್ರದೇಶದ ಪಾಲು ಶೇಕಡ ೫೭.೩೦ ರಷ್ಟಿದೆ. ರಾಜ್ಯದ ಒಟ್ಟು ಅಕ್ಷರಸ್ಥರಲ್ಲಿ ಶೇಕಡ ೩೭.೯೨ ರಷ್ಟು ಪಾಲನ್ನು ಉತ್ತರ ಕರ್ನಾಟಕ ಪ್ರದೇಶ ಪಡೆದಿದ್ದರೆ, ದಕ್ಷಿಣ ಕರ್ನಾಟಕ ಪ್ರದೇಶವು ಶೇಕಡ ೬೨.೦೮ ರಷ್ಟು ಪಾಲು ಪಡೆದಿದೆ. ಸಾಕ್ಷರತೆಯನ್ನು ಲಿಂಗ ಸಂಬಂಧಿ ಆಯಾಮ ದೃಷ್ಟಿಯಿಂದಲೂ ನೋಡಬಹುದು. ರಾಜ್ಯದಲ್ಲಿ ಇರುವ ಒಟ್ಟು ಪುರುಷ ಅಕ್ಷರಸ್ಥರಲ್ಲಿ ಉತ್ತರ ಕರ್ನಾಟಕ ಪ್ರದೇಶದ ಪಾಲು ಶೇಕಡ ೩೭.೫೯ರಷ್ಟಿದ್ದರೆ, ದಕ್ಷಿಣ ಕರ್ನಾಟಕದ ಪ್ರದೇಶವು ಶೇಕಡ ೬೦.೪೧ರಷ್ಟು ಪಾಲು ಪಡೆದಿದೆ. ರಾಜ್ಯದಲ್ಲಿ ಇರುವ ಒಟ್ಟು ಮಹಿಳಾ ಅಕ್ಷರಸ್ಥರಲ್ಲಿ ಉತ್ತರ ಕರ್ನಾಟಕ ಪ್ರದೇಶವು ಶೇಕಡ ೩೫.೬೩ರಷ್ಟು ಪಾಲು ಪಡೆದಿದ್ದರೆ, ದಕ್ಷಿಣ ಕರ್ನಾಟಕ ಪ್ರದೇಶವು ಶೇಕಡ ೬೪.೩೭ರಷ್ಟು ಪಾಲು ಪಡೆದಿದೆ. ಕರ್ನಾಟಕ ರಾಜ್ಯದಲ್ಲಿ ಇರುವ ಒಟ್ಟು ಅನಕ್ಷರಸ್ಥರಲ್ಲಿ ಉತ್ತರ ಕರ್ನಾಟಕ ಪ್ರದೇಶದ ಪಾಲು ಶೇಕಡ ೪೯.೬೭ರಷ್ಟಿದ್ದರೆ, ದಕ್ಷಿಣ ಕರ್ನಾಟಕ ಪ್ರದೇಶದ ಪಾಲು ೫೦.೩೩ ರಷ್ಟಿದೆ. ರಾಜ್ಯದಲ್ಲಿ ಇರುವ ಒಟ್ಟು ಪುರುಷ ಅನಕ್ಷರಸ್ಥರಲ್ಲಿ ಉತ್ತರ ಕರ್ನಾಟಕ ಪ್ರದೇಶವು ಶೇಕಡ ೪೯.೯೫ರಷ್ಟು ಪಾಲು ಪಡೆದಿದ್ದರೆ ದಕ್ಷಿಣ ಕರ್ನಾಟಕ ಪ್ರದೇಶವು ಶೇಕಡ ೫೧.೦೫ರಷ್ಟು ಪಾಲು ಪಡೆದಿದೆ. ಇದಕ್ಕೆ ವ್ಯತಿರಿಕ್ತವಾಗಿ ರಾಜ್ಯದ ಒಟ್ಟು ಮಹಿಳಾ ಅನಕ್ಷರಸ್ಥರಲ್ಲಿ ಉತ್ತರ ಕರ್ನಾಟಕ ಪ್ರದೇಶವು ಶೇಕಡ ೫೦.೦೯ರಷ್ಟು ಪಾಲು ಪಡೆದಿದ್ದರೆ; ದಕ್ಷಿಣ ಕರ್ನಾಟಕ ಪ್ರದೇಶವು ಶೇಕಡ ೪೯.೯೧ರಷ್ಟು ಪಾಲು ಪಡೆದಿದೆ (ನೋಡಿ: ಕೋಷ್ಟಕ ೩.೨)
ಕೋಷ್ಟಕ ೩.೨ – ರಾಜ್ಯ, ಪ್ರದೇಶ-ವಿಭಾಗವಾರು ಜನಸಂಖ್ಯೆ ಪಾಲು, ಅಕ್ಷರಸ್ಥರ ಪಾಲು ಮತ್ತು ಅನಕ್ಷರಸ್ಥರ ಪಾಲು

[1] ೨೦೦೧ನೆಯ ಜನಗಣತಿಯ ಪರಿಶಿಷ್ಟ ಜಾತಿ ಮತ್ತು ವರ್ಗಗಳ ಸಾಕ್ಷರತೆ ಪ್ರಮಾಣದ ಅಂಕಿ ಸಂಖ್ಯೆಗಳು ಈ ಅಧ್ಯಯನ ಪೂರ್ಣವಾಗಿ ಮುಗಿದ ನಂತರ ದೊರೆತ ಕಾರಣಇದನ್ನು ಪ್ರಸ್ತುತ ಅಧ್ಯಾಯದಲ್ಲಿ ವಿಶ್ಲೇಷಣೆ ಮಾಡಲು ಸಾಧ್ಯವಾಗಿಲ್ಲ. ಆದರೆ ಪರಿಶಿಷ್ಟಜಾತಿ ಮತ್ತು ಪರಿಶಿಷ್ಟ ವರ್ಗಗಳ ಜಿಲ್ಲಾವರಾ (೧೯೯೧-೨೦೦೧), ಸಾಕ್ಷರತೆ ಪ್ರಮಾಣವನ್ನು ಮೂರನೇ ಅಧ್ಯಾಯದ ಕೊನೆಯಲ್ಲಿ ನೀಡಲಾಗಿದೆ. ಓದುಗರು ಓದುವಾಗ ಅದನ್ನು ಗಮನಿಸಿದರೆ ಹೆಚ್ಚಿನ ಒಳನೋಟಗಳು ಸಿಗುತ್ತವೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೩. ಸಾಕ್ಷರತೆಯಲ್ಲಿ ಪ್ರಾದೇಶಿಕ ಸಾಮಾಜಿಕ ಅಸಮಾನತೆ (೨)
ಸಾಕ್ಷರತಾ ಪ್ರಮಾಣವನ್ನು ಇಡಿಯಾಗಿ ನೋಡದೆ ಪ್ರದೇಶ ಮತ್ತು ವಿಭಾಗವಾರು ಬಿಡಿ ಬಿಡಿಯಾಗಿ ನೋಡಿದಾಗ ಅನೇಕ ಭಿನ್ನತೆಗಳು ಕಾಣಸಿಗುತ್ತವೆ. ಬೆಂಗಳೂರು ವಿಭಾಗದ ಒಟ್ಟು ಸಾಕ್ಷರತಾ ಪ್ರಮಾಣ ಶೇಕಡ ೭೨.೯೧ ರಷ್ಟಿದೆ. ಪುರುಷರ ಸಾಕ್ಷರತೆ ಶೇಕಡ ೮೦.೫೬ ಮತ್ತು ಮಹಿಳೆಯರ ಸಾಕ್ಷರತೆ ಶೇಕಡ ೬೪.೭೮ ರಷ್ಟಿದೆ. ಇದು ಇತರ ಮೂರು ವಿಭಾಗಗಳಿಗಿಂತ ಹೆಚ್ಚಾಗಿದೆ. ಬೆಳಗಾವಿ ಕಂದಾಯ ವಿಭಾಗದ ಒಟ್ಟು ಸಾಕ್ಷರತೆ ಶೇಕಡ ೬೫.೪೦ರಷ್ಟು ಈ ವಿಭಾಗದಲ್ಲಿ ಪುರುಷರ ಸಾಕ್ಷರತೆ ಶೇಕಡ ೭೬.೩೦ ರಷ್ಟು ಮತ್ತು ಮಹಿಳಾ ಸಾಕ್ಷರತೆ ಶೇಕಡ ೫೪.೦೬ ರಷ್ಟಿದೆ. ಗುಲಬರ್ಗಾ ವಿಭಾಗದ ಒಟ್ಟು ಸಾಕ್ಷರತೆ ಶೇಕಡ ೫೪.೪೦ ರಷ್ಟಿದೆ. ಇಲ್ಲಿ ರಾಜ್ಯದ ಒಟ್ಟು ಸರಾಸರಿ ಸಾಕ್ಷರತೆಗಿಂತ ಶೇಕಡ ೧೨.೬೪ ಅಂಶಗಳಷ್ಟು ಅಂತರವನ್ನು ಗುರುತಿಸಬಹುದು. ಗುಲಬರ್ಗಾ ವಿಭಾಗ ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೬೬.೫೧ರಷ್ಟು ಮತ್ತು ಮಹಿಳಾ ಸಾಕ್ಷರತಾ ಪ್ರಮಾಣ ೪೧.೯೨ರಷ್ಟಿದೆ. ಇಲ್ಲಿ ರಾಜ್ಯದ ಒಟ್ಟು ಪುರುಷರ ಮತ್ತು ಮಹಿಳೆಯರ ಸಾಕ್ಷರತೆಗಿಂತ ಗುಲಬರ್ಗಾ ವಿಭಾಗ ಪುರುಷರ ಮತ್ತು ಮಹಿಳೆಯರ ಸಾಕ್ಷರತೆಯಲ್ಲಿ ಕ್ರಮವಾಗಿ ಶೇಕಡ ೯.೭೫ ಅಂಶಗಳಷ್ಟು ಮತ್ತು ೧೫.೫೩ ಅಂಶಗಳಷ್ಟು ಅಂತರವಿದೆ. ಮೈಸೂರು ವಿಭಾಗವು ಸಾಕ್ಷರತೆಯ ದೃಷ್ಟಿಯಿಂದ ಎರಡನೆಯ ಸ್ಥಾನ ಪಡೆದಿರುವ ವಿಭಾಗ ಈ ವಿಭಾಗದ ಒಟ್ಟು ಸಾಕ್ಷರತೆ ೬೯.೩೦ರಷ್ಟಿದ್ದರೆ, ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೭೭.೦೨ರಷ್ಟು ಮತ್ತು ಮಹಿಳೆಯರ ಸಾಕ್ಷರತಾ ಪ್ರಮಾಣ ಶೇಕಡ ೬೧.೬೪ ರಷ್ಟಿದೆ. ಈ ವಿಭಾಗದ ಸಾಕ್ಷರತೆಯು ಎಲ್ಲಾ ದೃಷ್ಟಿಯಿಂದ ರಾಜ್ಯದ ಒಟ್ಟು ಸರಾಸರಿಗಿಂತ ಸ್ವಲ್ಪ ಹೆಚ್ಚಿನ ಪ್ರಮಾಣದ್ದಾಗಿದೆ. ಉತ್ತರ ಕರ್ನಾಟಕ ಪ್ರದೇಶದ ಒಟ್ಟು ಸಾಕ್ಷರತೆಯು ೬೦.೮೨ ರಷ್ಟಿದೆ. ಇಲ್ಲಿ ರಾಜ್ಯದ ಒಟ್ಟು ಸಾಕ್ಷರತೆ ಶೇಕಡ ೬೭.೦೪ ಮತ್ತು ಉತ್ತರ ಕರ್ನಾಟಕ ಪ್ರದೇಶ ಸಾಕ್ಷರತೆಯ ನಡುವಿನ ಅಂತರ ಶೇಕಡ ೬.೨೨ ಅಂಶಗಳಷ್ಟಿದೆ. ಹಾಗೆಯೇ ಉತ್ತರ ಕರ್ನಾಟಕ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೭೨.೨೪ ಮತ್ತು ರಾಜ್ಯದ ಒಟ್ಟು ಪುರುಷರ ಸಾಕ್ಷರತೆ ಶೇಕಡ ೭೬.೨೬ ರಷ್ಟಾಗಿದೆ. ಇಲ್ಲಿ ಈ ಎರಡರ ನಡುವಿನ ಅಂತರ ಶೇಕಡ ೪.೦೨ ಅಂಶಗಳಷ್ಟಿದೆ. ಉತ್ತರ ಕರ್ನಾಟಕ ಪ್ರದೇಶ ಮಹಿಳೆಯರ ಸಾಕ್ಷರತೆ ಶೇಕಡ ೪೮.೯೯ರಷ್ಟು ಮತ್ತು ರಾಜ್ಯದ ಮಹಿಳೆಯ ಸಾಕ್ಷರತೆ ಶೇಕಡ ೫೭.೪೫ರಷ್ಟು. ಇಲ್ಲಿ ಈ ಎರಡರ ನಡುವಿನ ಅಂತರ ಶೇಕಡ ೮.೪೬ ಅಂಶಗಳಷ್ಟಿದೆ (ನೋಡಿ : ಕೋಷ್ಟಕ ೩.೩)
ದಕ್ಷಿಣ ಕರ್ನಾಟಕ ಪ್ರದೇಶದ ಒಟ್ಟು ಸಾಕ್ಷರತೆಯು ಉತ್ತರ ಕರ್ನಾಟಕ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೧೦.೭೨ ಅಂಶಗಳಷ್ಟು. ಇದು ರಾಜ್ಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೪.೪೬ ಅಂಶಗಳಷ್ಟು ಹೆಚ್ಚಾಗಿದೆ. ದಕ್ಷಿಣ ಕರ್ನಾಟಕ ಪ್ರದೇಶದ ಪುರುಷರ ಸಾಕ್ಷರತೆಯು, ಉತ್ತರ ಕರ್ನಾಟಕ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೩.೦೪ ಅಂಶಗಳಷ್ಟು ಮತ್ತು ರಾಜ್ಯದ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೭.೦೬ ಅಂಶಗಳಷ್ಟು ಕಡಿಮೆ ಇದೆ. ಆದರೆ ದಕ್ಷಿಣ ಕರ್ನಾಟಕ ಪ್ರದೇಶದ ಮಹಿಳಾ ಸಾಕ್ಷರತೆಯು ಉತ್ತರ ಕರ್ನಾಟಕ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೪.೫೩ ಅಂಶಗಳಷ್ಟು ಮತ್ತು ಕರ್ನಾಟಕ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೬.೦೭ ಅಂಶಗಳಷ್ಟು ಹೆಚ್ಚಾಗಿದೆ. ಮೇಲಿನ ವಿವರಣೆಯಿಂದ ಎರಡು ಅಂಶಗಳು ಸ್ಪಷ್ಟವಾಗುತ್ತವೆ. ಒಂದು ಉತ್ತರ ಕರ್ನಾಟಕ ಪ್ರದೇಶವು ಒಟ್ಟು ಸಾಕ್ಷರತೆಯಲ್ಲಿ ದಕ್ಷಿಣ ಕರ್ನಾಟಕ ಪ್ರದೇಶಕ್ಕಿಂತ ಶೇಕಡ ೧೦.೭೨ ಅಂಶಗಳಷ್ಟು ಹಿಂದುಳಿದಿರುವುದು. ಸಾಕ್ಷರತೆಯಲ್ಲಿ ಬೆಳಗಾಂ ಮತ್ತು ಗುಲಬರ್ಗಾ ವಿಭಾಗಗಳು ಬೆಂಗಳೂರು ವಿಭಾಗಕ್ಕಿಂತ ಕ್ರಮವಾಗಿ ಶೇಕಡ ೭.೫೧ ಅಂಶಗಳಷ್ಟು ಮತ್ತು ೧೮.೫೧ ಅಂಶಗಳಷ್ಟು ಹಿಂದುಳಿದಿದೆ. ಹಾಗೆಯೇ ಬೆಳಗಾಂ ಮತ್ತು ಗುಲಬರ್ಗಾ ವಿಭಾಗಗಳು ಮೈಸೂರು ವಿಭಾಗಕ್ಕಿಂತ ಕ್ರಮವಾಗಿ ಶೇಕಡ ೩.೯೦ ಅಂಶಗಳಷ್ಟು ಮತ್ತು ಶೇಕಡ ೧೪.೯೦ ಅಂಶಗಳಷ್ಟು ಕಡಿಮೆಯಿದೆ. ಎರಡು ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಬರುವ ಬಿಜಾಪುರ, ಬೀದರ, ಬಳ್ಳಾರಿ, ಬಾಗಲಕೋಟೆ, ಕೊಪ್ಪಳ, ಗುಲಬರ್ಗಾ ಮತ್ತು ರಾಯಚೂರು ಇವುಗಳನ್ನು ಕರ್ನಾಟಕದಲ್ಲಿ ಅತ್ಯಂತ ಹಿಂದುಳಿದ ಜಿಲ್ಲೆಗಳೆಂದು ಗುರುತಿಸಬಹುದು. ಇದು ಕರ್ನಾಟಕದಲ್ಲಿ ಮಾನವ ಅಭಿವೃದ್ಧಿ ೧೯೯೯ ಮತ್ತು ಜನಗಣತಿ ವರದಿಗಳಲ್ಲೂ ಸ್ಪಷ್ಟವಾಗಿ ಕಂಡುಬರುತ್ತದೆ. ಇತ್ತೀಚಿನ ಡಿ.ಎಂ. ನಂಜುಂಡಪ್ಪ ಅವರ ಅಧ್ಯಕ್ಷತೆಯಲ್ಲಿ ಪ್ರಾದೇಶಿಕ ಅಸಮಾನತೆ ಅಧ್ಯಯನ ನಡೆಸಿದ (ಎಚ್.ಪಿ.ಸಿ.ಎಫ್.ಆರ್.ಆರ್.ಐ., ೨೦೦೨) ವರದಿಯಲ್ಲಿಯು ಇದು ಕಂಡುಬರುತ್ತದೆ. ಸಾಕ್ಷರತೆಯ ನೆಲೆಯಿಂದ ನೋಡಿದರೆ ಸದರಿ ಏಳು ಜಿಲ್ಲೆಗಳ ಸ್ಥಾನ ಉಳಿದ ಜಿಲ್ಲೆಗಳಿಗಿಂತ ಕೆಳಮಟ್ಟದಲ್ಲಿರುವುದು ಸ್ಪಷ್ಟವಾಗುತ್ತದೆ. ರಾಜ್ಯದ ಜನಸಂಖ್ಯೆಯಲ್ಲಿ ಶೇಕಡ ೨೪.೪೭ ರಷ್ಟು ಪಾಲು ಪಡೆದಿರುವ ಹಿಂದುಳಿದ ಏಳು ಜಿಲ್ಲೆಗಳು ರಾಜ್ಯದ ಅಕ್ಷರಸ್ಥರಲ್ಲಿ ಶೇಕಡ ೧೯.೬೦ ರಷ್ಟು ಪಾಲು ಪಡೆದಿವೆ. ಕರ್ನಾಟಕ ರಾಜ್ಯದ ಸಾಕ್ಷರತಾ ಪ್ರಮಾಣಕ್ಕಿಂತ ಸದರಿ ಏಳು ಜಿಲ್ಲೆಗಳ ಸಾಕ್ಷರತಾ ಪ್ರಮಾಣ ಕೆಳಮಟ್ಟದಲ್ಲಿದೆ. ೨೦೦೧ರ ಜನಗಣತಿ ಪ್ರಕಾರ ಹಿಂದುಳಿದ ಜಿಲ್ಲೆಗಳ ಸಾಕ್ಷರತಾ ಪ್ರಮಾಣವು ರಾಜ್ಯದ ಸರಾಸರಿಗಿಂತ ಶೇಕಡ ೧೧.೭೭ ಅಂಶಗಳಷ್ಟು ಕಡಿಮೆಯಿದ್ದರೆ, ಉಳಿದ ೨೦ ಜಿಲ್ಲೆಗಳ ಸಾಕ್ಷರತಾ ಪ್ರಮಾಣವು ರಾಜ್ಯದ ಸರಾಸರಿಗಿಂತ ಶೇಕಡ ೩.೬೭ರಷ್ಟು ಅಂಶಗಳಷ್ಟು ಅಧಿಕವಾಗಿದೆ (ನೋಡಿ : ರೇಖಾಚಿತ್ರ ಸಂಖ್ಯೆ ೧ ರಿಂದ ೭).

ಮೂಲ: ಸೆನ್ಸಸ್ ೨೦೦೧ ಮತ್ತು ಅಭಿವೃದ್ಧಿ ಅಧ್ಯಯನ ೨೦೦೩
೩.೭. ಗ್ರಾಮೀಣ ನಗರ ಸಾಕ್ಷರತೆಯಲ್ಲಿ ಅಂತರ
ಸಾಕ್ಷರತೆಯಲ್ಲಿ ಇರಬಹುದಾದ ಅಂತರವನ್ನು ಗ್ರಾಮೀಣ ನಗರ ಪ್ರದೇಶವಾರು ನೋಡಬಹುದಾಗಿದೆ. ಪ್ರಸ್ತುತ ಅಧ್ಯಯನವು ಗ್ರಾಮೀಣ ಪ್ರದೇಶಕ್ಕೆ ಸೀಮಿತವಾಗಿರುವುದರಿಂದ ಗ್ರಾಮ ನಗರ ಪ್ರದೇಶದ ವ್ಯತ್ಯಾಸವನ್ನು ಕಂಡುಕೊಳ್ಳುವುದು ಉಪಯುಕ್ತ. ಅಲ್ಲದೆ ಗ್ರಾಮೀಣ ಪ್ರದೇಶದ ಸಾಕ್ಷರತೆಯ ಜೊತೆ ನಗರ ಪ್ರದೇಶದ ಸಾಕ್ಷರತೆಯನ್ನು ತಾಳೆ ನೋಡುವುದು ಕ್ರಮವಲ್ಲ. ಏಕೆಂದರೆ, ನಗರ ಪ್ರದೇಶದಲ್ಲಿ ಇರುವ ಶೈಕ್ಷಣಿಕ ಸೌಲಭ್ಯಗಳು ಮತ್ತು ಸಮಸ್ಯೆಗಳೇ ಬೇರೆ, ಬೇರೆ. ಇವೆರಡನ್ನು ಒಟ್ಟಿಗೆ ನೋಡುವುದರಿಂದ ಅಧ್ಯಯನಕ್ಕೆ ನಿರ್ದಿಷ್ಟ ರೂಪಬರುವುದಿಲ್ಲ. ಹೀಗಾಗಿ ಕರ್ನಾಟಕದ ಗ್ರಾಮೀಣ ಪ್ರದೇಶದ ಸಾಕ್ಷರತೆಯನ್ನು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡಿರುವ ಜಿಲ್ಲೆ ಹಾಗೂ ತಾಲ್ಲೂಕುಗಳ ಗ್ರಾಮೀಣ ಸಾಕ್ಷರತೆಯನ್ನು ಇಟ್ಟುಕೊಂಡು ಗ್ರಾಮಪಂಚಾಯತಿ ಹಾಗೂ ಗ್ರಾಮಮಟ್ಟದ ಸಾಕ್ಷರತೆಯನ್ನು ಗುರುತಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ.
ಕರ್ನಾಟಕದಲ್ಲಿ ಒಟ್ಟು ಸರಾಸರಿ ಸಾಕ್ಷರತೆ ಶೇಕಡ ೬೭.೦೪ ರಷ್ಟಿದೆ. ಗ್ರಾಮೀಣ ಪ್ರದೇಶದ ಇಲ್ಲಿ ಸಾಕ್ಷರತೆ ಶೇಕಡ ೫೯.೬೮ರಷ್ಟಿದೆ. ಇವೆರಡರ ನಡುವಿನ ಅಂತರ ಶೇಕಡ ೭.೩೬ ಅಂಶಗಳಷ್ಟಿದೆ. ಕರ್ನಾಟಕದ ಒಟ್ಟು ಮಹಿಳೆಯರ ಸಾಕ್ಷರತೆ ಶೇಕಡ ೫೭.೪೬ ರಷ್ಟಿದ್ದರೆ, ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ೪೮.೫೦ರಷ್ಟಿದೆ. ಇವೆರಡರ ನಡುವಿನ ಅಂತರ ಶೇಕಡ ೮.೯೬ ಅಂಶಗಳಷ್ಟಿದೆ. ಹಾಗೆಯೇ ಕರ್ನಾಟಕದ ಒಟ್ಟು ಪುರುಷರ ಸಾಕ್ಷರತೆ ಶೇಕಡ ೭೬.೨೬ ರಷ್ಟಿದ್ದರೆ, ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೭೦.೬೩ರಷ್ಟಿದೆ. ಇಲ್ಲಿ ಇವೆರಡರ ನಡುವಿನ ಅಂತರ ಶೇಕಡ ೫.೬೩ ಅಂಶಗಳಾಗಿದೆ. ಗ್ರಾಮೀಣ ಪ್ರದೇಶಕ್ಕೆ ಸಂಬಂಧಿಸಿದಂತೆ ಅತ್ಯಧಿಕ ಸಾಕ್ಷರತಾ ಪ್ರಮಾಣವನ್ನು ಶೇಕಡ ೭೯.೬೩ ರಷ್ಟು ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿದ್ದರೆ, ಗ್ರಾಮೀಣ ಪ್ರದೇಶದ ಅತ್ಯಂತ ಕಡಿಮೆ ಸಾಕ್ಷರತೆ ಶೇಕಡ ೪೨.೭೩ ರಷ್ಟು ಗುಲಬರ್ಗಾ ಜಿಲ್ಲೆಯಲ್ಲಿದೆ. ಇಲ್ಲಿ ಇವೆರಡರ ನಡುವಿನ ಅಂತರ ಶೇಕಡ ೩೭.೨ ಅಂಶಗಳಷ್ಟಿದೆ. ಈ ಎರಡು ಜಿಲ್ಲೆಗಳ ನಡುವಿನ ಅಂತರ ಮತ್ತೊಂದು ರೀತಿ ಗುರುತಿಸಬಹುದು. ಅತ್ಯಧಿಕ ಒಟ್ಟು ಸಾಕ್ಷರತಾ ಪ್ರಮಾಣ ಶೇಕಡ ೮೭.೨೯ರಷ್ಟು. ಮಂಗಳೂರು ತಾಲ್ಲೂಕಿನಲ್ಲಿದ್ದರೆ, ಅತ್ಯಂತ ಕಡಿಮೆ ಸಾಕ್ಷರತೆ ಶೇಕಡ ೩೭.೪೩ರಷ್ಟು ಯಾದಗಿರಿ ತಾಲ್ಲೂಕಿನಲ್ಲಿದೆ. ಇವೆರಡರ ನಡುವಿನ ಅಂತರ ಶೇಕಡ ೪೯.೮೬ ಅಂಶಗಳಷ್ಟಿದೆ. ಮಹಿಳೆಯರ ಮತ್ತು ಪುರುಷರ ಅತ್ಯಧಿಕ ಸಾಕ್ಷರತೆ ಸಹ ಕ್ರಮವಾಗಿ ಶೇಕಡ ೮೨.೨೪ ರಷ್ಟು ಮತ್ತು ಶೇಕಡ ೯೨.೫೧ರಷ್ಟು ಮಂಗಳೂರು ತಾಲ್ಲೂಕಿನಲ್ಲಿದೆ. ಮಹಿಳೆಯರ ಸಾಕ್ಷರತೆಯಲ್ಲಿ ಅತಿ ಕಡಿಮೆ ಶೇಕಡ ೨೬.೯೭ ರಷ್ಟು ಶಹಾಪುರ ತಾಲ್ಲೂಕಿನಲ್ಲಿದೆ. ಇಲ್ಲಿ ಇವೆರಡರ ನಡುವಿನ ಅಂತರ ಕ್ರಮವಾಗಿ ಶೇಕಡ ೫೫.೨೭ರಷ್ಟು ಮತ್ತು ಶೇಕಡ ೪೭.೭೭ ಅಂಶಗಳಷ್ಟಿದೆ.
ಗ್ರಾಮೀಣ ಪ್ರದೇಶದ ಸಾಕ್ಷರತೆಯಲ್ಲಿ ಕಡಿಮೆ ಪ್ರಮಾಣ ಹೊಂದಿರುವ ಎರಡನೆಯ ಜಿಲ್ಲೆ ರಾಯಚೂರು. ಈ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೪೩.೧೫ ರಷ್ಟಿದೆ. ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೫೬.೮೭ ಮತ್ತು ಮಹಿಳೆಯರ ಸಾಕ್ಷರತಾ ಪ್ರಮಾಣ ಶೇಕಡ ೨೯.೩೮ ರಷ್ಟಿದೆ. ಕರ್ನಾಟಕ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆ ಮತ್ತು ರಾಯಚೂರು ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಯ ನಡುವಿನ ಅಂತರ ಶೇಕಡ ೧೬.೪೮ ಅಂಶಗಳಷ್ಟಿದೆ. ಕರ್ನಾಟಕದ ಒಟ್ಟು ಗ್ರಾಮೀಣ ಪ್ರದೇಶದ ಪುರುಷರ ಮತ್ತು ಮಹಿಳೆಯರ ಸಾಕ್ಷರತೆಗಿಂತ ರಾಯಚೂರು ಜಿಲ್ಲೆ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ನಡುವಿನ ಅಂತರ ಕ್ರಮವಾಗಿ ಶೇಕಡ ೧೩.೭೮ ರಷ್ಟು ಮತ್ತು ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ನಡುವಿನ ಅಂತರ ಶೇಖಡ ೧೯.೧೨ ಅಂಶಗಳಷ್ಟಿದೆ. ಚಾಮರಾಜನಗರ ಜಿಲ್ಲೆಯು ಅತಿಕಡಿಮೆ ಗ್ರಾಮೀಣ ಪ್ರದೇಶದ ಸಾಕ್ಷರತೆ ಹೊಂದಿರುವ ಮೂರನೆಯ ಜಿಲ್ಲೆಯಾಗಿದೆ. ಈ ಜಿಲ್ಲೆಯ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆ ಶೇಕಡ ೪೭.೫೮ ರಷ್ಟಿದ್ದರೆ, ಪುರುಷರ ಮತ್ತು ಮಹಿಳೆಯರ ಸಾಕ್ಷರತೆಯು ಕ್ರಮವಾಗಿ ಶೇಕಡ ೫೫.೮೨ ಮತ್ತು ಶೇಕಡ ೩೯.೦೦ ರಷ್ಟಿದೆ. ರಾಜ್ಯದ ಗ್ರಾಮೀಣ ಪ್ರದೇಶದ ಸಾಕ್ಷರತೆ ಹಾಗೂ ಚಾಮರಾಜನಗರ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆ ನಡುವಿನ ಅಂತರ ಶೇಕಡ ೧೨.೧೦ ಅಂಶಗಳಷ್ಟಿದೆ. ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ನಡುವಿನ ಅಂತರ ಶೇಕಡ ೧೪.೮೧ ಅಂಶಗಳಷ್ಟಿದ್ದರೆ, ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ನಡುವಿನ ಅಂತರ ಶೇಕಡ ೯.೪೦ ಅಂಶಗಳಷ್ಟಿದೆ.
ಪ್ರಸ್ತುತ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡಿರುವ ಬಳ್ಳಾರಿ, ಕೊಪ್ಪಳ ಮತ್ತು ಬಾಗಲಕೋಟೆ ಜಿಲ್ಲೆಗಳು ಅತಿಕಡಿಮೆ ಗ್ರಾಮೀಣ ಪ್ರದೇಶದ ಸಾಕ್ಷರತೆಯನ್ನು ಹೊಂದಿರುವ ಜಿಲ್ಲೆಗಳಲ್ಲಿ ಕ್ರಮವಾಗಿ ನಾಲ್ಕನೆಯ, ಐದನೆಯ ಮತ್ತು ಆರನೆಯ ಸ್ಥಾನ ಪಡೆದುಕೊಂಡಿವೆ. ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೫೦.೮೬ ರಷ್ಟಿದೆ. ಈ ಪ್ರದೇಶದ ಪುರುಷರ ಸಾಕ್ಷರತೆಯು ಶೇಕಡ ೬೪.೦೪ ರಷ್ಟಿದ್ದರೆ, ಮಹಿಳೆಯರ ಸಾಕ್ಷರತೆ ೩೭.೪೫ ರಷ್ಟಿದೆ. ರಾಜ್ಯದ ಗ್ರಾಮೀಣ ಪ್ರದೇಶದ ಸಾಕ್ಷರತೆ ಹಾಗೂ ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಯ ನಡುವಿನ ಅಂತರ ಶೇಕಡ ೮.೮೨ ಅಂಶಗಳಷ್ಟಿದೆ. ರಾಜ್ಯದ ಗ್ರಾಮೀಣ ಪುರುಷರ ಸಾಕ್ಷರತೆ ಹಾಗೂ ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ನಡುವಿನ ಅಂತರ ಶೇಕಡ ೬.೫೯ ಅಂಶಗಳಷ್ಟಿದೆ. ರಾಜ್ಯದ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ಮತ್ತು ಬಳ್ಳಾರಿ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ನಡುವಿನ ಅಂತರ ಶೇಕಡ ೧೧.೦೫ ಅಂಶಗಳಷ್ಟಿದೆ.
ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೫೧.೯೮ ರಷ್ಟಿದೆ. ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೬೬.೮೮ ರಷ್ಟಿದ್ದರೆ, ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ೩೭.೦೨ ರಷ್ಟಿದೆ. ರಾಜ್ಯದ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆ ಹಾಗೂ ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆ ನಡುವಿನ ಅಂತರ ಶೇಕಡ ೭.೭ ರಷ್ಟಿದೆ. ರಾಜ್ಯ ಮತ್ತು ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ನಡುವಿನ ಅಂತರ ಶೇಕಡ ೩.೭೫ ರಷ್ಟಿದ್ದರೆ, ಮಹಿಳೆಯರ ಸಾಕ್ಷರತೆ ನಡುವಿನ ಅಂತರ ಶೇಕಡ ೧೧.೪೮ ಅಂಶಗಳಷ್ಟಿದೆ. ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೫೨.೦೦ ರಷ್ಟಿದೆ. ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೬೬.೭೧ ರಷ್ಟಿದ್ದರೆ, ಮಹಿಳೆಯರ ಸಾಕ್ಷರತೆ ಶೇಕಡ ೩೭.೧೧ ರಷ್ಟಿದೆ. ರಾಜ್ಯ ಮತ್ತು ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಯ ಅಂತರ ಶೇಕಡ ೭.೬೮ ಅಂಶಗಳಷ್ಟಿದೆ. ರಾಜ್ಯ ಹಾಗೂ ಜಿಲ್ಲೆಯ ಪುರುಷರ ಸಾಕ್ಷರತೆ ನಡುವಿನ ಅಂತರ ಶೇಕಡ ೩.೯೨ ಅಂಶಗಳಷ್ಟಿದ್ದರೆ, ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ನಡುವಿನ ಅಂತರ ಶೇಕಡ ೧೧.೩೯ ಅಂಶಗಳಷ್ಟಿದೆ.
ಈ ಮೇಲಿನ ವಿವರಣೆಗಳಿಂದ ಮತ್ತು ಕೋಷ್ಟಕ ಸಂಖ್ಯೆ ೩.೩; ೩.೪ ಮತ್ತು ೩.೫ ನೀಡಿರುವ ಅಂಕಿ ಸಂಖ್ಯೆಗಳಿಂದ ಹಾಗೂ ರೇಖಾಚಿತ್ರ ಸಂಖ್ಯೆ ೧ ರಿಂದ ೭ ನೀಡುವ ಮಾಹಿತಿಯಿಂದ ಮೂರು ಅಂಶಗಳು ಸ್ಪಷ್ಟವಾಗುತ್ತವೆ. ಒಂದು ಪುರುಷರ ಸಾಕ್ಷರತಾ ಪ್ರಮಾಣವು ಗ್ರಾಮೀಣ ನಗರ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಅಧಿಕವಾಗಿರುವುದು. ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೮೨.೨೪ ರಷ್ಟಿದ್ದರೆ ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೯೨.೫೪ ರಷ್ಟು. ಇಲ್ಲಿ ಸಾಕ್ಷರತೆಯಲ್ಲಿ ಲಿಂಗ ತಾರತಮ್ಯ ಶೇಕಡ ೧೦.೦೩ ಅಂಶಗಳಷ್ಟಿದೆ. ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೨೯.೯೭ ರಷ್ಟಿದ್ದರೆ, ಪುರುಷರ ಕನಿಷ್ಟ ಸಾಕ್ಷರತೆ ಶೇಕಡ ೪೭.೭೧ ರಷ್ಟಿದೆ. ಇಲ್ಲಿ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೨೦.೭೪ ಅಂಶಗಳಷ್ಟಿದೆ. ಇದರಿಂದ ನಮಗೆ ಸಾಕ್ಷರತಾ ಪ್ರಮಾಣ ಅತ್ಯಧಿಕ ಮಟ್ಟದಲ್ಲಿದ್ದರೆ ಲಿಂಗತಾರತಮ್ಯವು ಕಡಿಮೆ ಇರುತ್ತದೆ ಮತ್ತು ಅದು ಕೆಳಮಟ್ಟದಲ್ಲಿದ್ದರೆ ಲಿಂಗತಾರತಮ್ಯವು ತೀವ್ರವಾಗಿರುತ್ತದೆ ಎಂಬ ಸಂಗತಿ ಸ್ಪಷ್ಟವಾಗುತ್ತದೆ.

ಎರಡು ರಾಜ್ಯದ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆ ಮತ್ತು ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ನಡುವಿನ ಅಂತರ ಕಡಿಮೆ ಪ್ರಮಾಣದ್ದಾಗಿದ್ದರೆ, ರಾಜ್ಯದ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ಮತ್ತು ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ನಡುವಿನ (ಚಾಮರಾಜನಗರ ಜಿಲ್ಲೆ ಹೊರತುಪಡಿಸಿ) ಅಂತರ ಬಹಳ ಹೆಚ್ಚಾಗಿದೆ.
ಮೂರು, ಕರ್ನಾಟಕವನ್ನು ಉತ್ತರ ದಕ್ಷಿಣ ಪ್ರದೇಶ ಎಂದು ವಿಭಾಗಿಸಿ ನೋಡುವುದಕ್ಕೆ ಬದಲಾಗಿ, ಪೂರ್ವ ಪಶ್ಚಿಮ ಪ್ರದೇಶಗಳಾಗಿ ವಿಭಾಗಿಸಿ ನೋಡಿದರೆ ಸಾಕ್ಷರತೆಯ ಕೆಲವು ವಿಭಿನ್ನ ನೋಟಗಳು ಕಾಣಸಿಗುತ್ತವೆ. ಹೀಗಾಗಿ ನಾವು ಕರ್ನಾಟಕವನ್ನು ಪೂರ್ವ ಪಶ್ಚಿಮವಾಗಿ ವಿಭಾಗಿಸಿ ನೋಡಲು ಇಲ್ಲಿ ಪ್ರಯತ್ನಿಸಲಾಗಿದೆ. ಕರ್ನಾಟಕದ ಪೂರ್ವ ಪ್ರದೇಶಕ್ಕೆ ಬರುವ ಜಿಲ್ಲೆಗಳಾದ ಬೀದರ್, ಬಿಜಾಪುರ, ಬಾಗಲಕೋಟೆ, ಗುಲಬರ್ಗಾ, ರಾಯಚೂರು, ಬಳ್ಳಾರಿ, ಕೊಪ್ಪಳ, ಚಿತ್ರದುರ್ಗ, ತುಮಕೂರು, ಕೋಲಾರ, ಮಂಡ್ಯ, ಮೈಸೂರು ಮತ್ತು ಚಾಮರಾಜ ನಗರ ಜಿಲ್ಲೆಗಳಲ್ಲಿ ಗ್ರಾಮೀಣ ಪ್ರದೇಶದ ಸಾಕ್ಷರತೆ (ಸ್ವಲ್ಪಮಟ್ಟಿಗೆ ತುಮಕೂರು ಮತ್ತು ಚಿತ್ರದುರ್ಗ ಜಿಲ್ಲೆಗಳು ಹೊರತುಪಡಿಸಿ) ಶೇಕಡ ೬೦.೦೦ನ್ನು ದಾಟಿಲ್ಲ. ಆದರೆ ಕರ್ನಾಟಕದ ಪಶ್ಚಿಮ ಭಾಗದಲ್ಲಿ ಬರುವ (ಬೆಳಗಾಂ ಜಿಲ್ಲೆ ಹೊರತುಪಡಿಸಿ) ಬಹುತೇಕ ಎಲ್ಲಾ ಜಿಲ್ಲೆಗಳ ಗ್ರಾಮೀಣ ಪ್ರದೇಶದ ಸಾಕ್ಷರತೆಯು ಶೇಕಡ ೬೦.೦೦ಕ್ಕಿಂತ ಹೆಚ್ಚಾಗಿದೆ. ಕೇವಲ ಗ್ರಾಮೀಣ ಪ್ರದೇಶದ ಸಾಕ್ಷರತಾ ಪ್ರಮಾಣದಲ್ಲಿ ಮಾತ್ರ ಪಶ್ಚಿಮದ ಜಿಲ್ಲೆಗಳು ಮುಂದಿರದೆ, ಒಟ್ಟಾರೆ ಸಾಕ್ಷರತೆಯ ದೃಷ್ಟಿಯಿಂದಲೂ ಈ ಭಾಗದ ಜಿಲ್ಲೆಗಳು ಅತ್ಯಂತ ಮುಂದುವರಿದ ಜಿಲ್ಲೆಗಳಾಗಿವೆ. ಪೂರ್ವ ಮತ್ತು ಪಶ್ಚಿಮ ಪ್ರದೇಶಗಳಲ್ಲಿ ಬರುವ ಜಿಲ್ಲೆಗಳ ನಡುವೆ ಇರಬಹುದಾದ ವ್ಯತ್ಯಾಸಗಳನ್ನು ಎಲ್ಲಾ ದೃಷ್ಟಿಯಿಂದಲೂ ನೋಡುವ ಅವಶ್ಯಕತೆ ಇದೆ. ಈ ಕುರಿತು ಹೆಚ್ಚಿನ ಅಧ್ಯಯನಗಳನ್ನು ಎದುರು ನೋಡಬೇಕಾಗಿದೆ.
ಭಾಗ–೨
೩.೮. ಅಧ್ಯಯನ ಕ್ಷೇತ್ರದಲ್ಲಿ ಸಾಕ್ಷರತೆ
ಬಾಗಲಕೋಟೆ: ಕರ್ನಾಟಕ ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ಬಾಗಲಕೋಟೆ ಜಿಲ್ಲೆಯ ಜನಸಂಖ್ಯೆ ಶೇಕಡ ೩.೧೩ ಪಾಲ ಪಡೆದಿದೆ. ಕರ್ನಾಟಕ ರಾಜ್ಯದ ಅಕ್ಷರಸ್ಥರಲ್ಲಿ ಈ ಜಿಲ್ಲೆಯ ಪಾಲು ಶೇಕಡ ೨.೬೨ ರಷ್ಟಿದ್ದರೆ, ರಾಜ್ಯದ ಅನಕ್ಷರಸ್ಥರಲ್ಲಿ ಬಾಗಲಕೋಟೆ ಜಿಲ್ಲೆಯ ಪಾಲು ಶೇಕಡ ೩.೯೦ ರಷ್ಟಿದೆ. ಬಾಲಗಕೋಟೆ ಜಿಲ್ಲೆಯ ಒಟ್ಟು ಸಾಕ್ಷರತೆ ಶೇಕಡ ೫೭.೮೧ ರಷ್ಟಿದೆ. ಈ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೫೨.೦೦ ರಷ್ಟಿದೆ. ನಗರ ಪ್ರದೇಶ ಒಟ್ಟು ಸಾಕ್ಷರತೆ ಶೇಕಡ ೭೧.೬೨ ರಷ್ಟಿದೆ. ಇಲ್ಲಿ ನಗರ ಮತ್ತು ಗ್ರಾಮೀಣ ಪ್ರದೇಶಗಳ ನಡುವಿನ ತಾರತಮ್ಯ ಶೇಕಡ ೧೯.೬೨ ಅಂಶಗಳಷ್ಟಿದೆ. ಬಾಗಲಕೋಟೆ ಜಿಲ್ಲೆಯ ಪುರುಷರ ಒಟ್ಟು ಸಾಕ್ಷರತೆ ಶೇಕಡ ೭೧.೩೧ ರಷ್ಟಿದೆ. ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೬೬.೭೧ ರಷ್ಟಿದ್ದರೆ. ನಗರ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೮೨.೧೫ ರಷ್ಟಿದೆ. ಇಲ್ಲಿ ಈ ಎರಡರ ನಡುವಿನ ತಾರತಮ್ಯ ಶೇಕಡ ೧೫.೧೪ ಅಂಶಗಳಷ್ಟಿದೆ. ಬಾಗಲಕೋಟೆ ಜಿಲ್ಲೆಯ ಮಹಿಳೆಯರ ಒಟ್ಟು ಸಾಕ್ಷರತೆ ೪೪.೧೦ ರಷ್ಟಿದೆ. ಗ್ರಾಮೀಣ ಮತ್ತು ನಗರ ಪ್ರದೇಶದ ಮಹಿಳೆಯರ ಸಾಕ್ಷರತಾ ಪ್ರಮಾಣ ಕ್ರಮವಾಗಿ ಶೇಕಡ ೩೭.೧೧ ಮತ್ತು ಶೇಕಡ ೬೦.೮೨ ರಷ್ಟಿದೆ. ಇವೆರಡರ ನಡುವಿನ ತಾರತಮ್ಯ ಶೇಕಡ ೨೩.೮೧ ಅಂಶಗಳಷ್ಟಾಗಿದೆ. ಬಾಗಲಕೋಟೆ ಜಿಲ್ಲೆಯಲ್ಲಿ ಅತ್ಯಧಿಕ ಸಾಕ್ಷರತೆ ಶೇಕಡ ೭೯.೪೨ ರಷ್ಟು ಬಾಗಲಕೋಟೆ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ, ಅತಿಕಡಿಮೆ ಸಾಕ್ಷರತೆ ಶೇಕಡ ೪೯.೭೫ ರಷ್ಟು ಬೀಳಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇಲ್ಲಿ ಇವೆರಡರ ನಡುವಿನ ಅಂತರ ಶೇಕಡ ೨೯.೬೭ ಅಂಶಗಳಷ್ಟಿದೆ. ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೮೮.೧೯ ರಷ್ಟು ಬಾಗಲಕೋಟೆ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ, ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೬೧.೯೮ರಷ್ಟು ಜಮಖಂಡಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇಲ್ಲಿ ಈ ಎರಡರ ನಡುವಿನ ಅಂತರ ಶೇಕಡ ೨೬.೨೧ ಅಂಶಗಳಷ್ಟಿದೆ. ಬಾಗಲಕೋಟೆ ಜಿಲ್ಲೆಯಲ್ಲಿ ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೭೦.೧೩ ರಷ್ಟು ಬಾಗಲಕೋಟೆ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ, ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೩೪.೪೧ ಬಾದಾಮಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇಲ್ಲಿ ಈ ಎರಡರ ನಡುವಿನ ಅಂತರ ಶೇಕಡ ೩೫.೭೨ ಅಂಶಗಳಷ್ಟಿದೆ. ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೬೧.೯೮ರಷ್ಟು ಜಮಖಂಡಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದ್ದರೆ, ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೩೪.೪೧ರಷ್ಟು ಬಾದಾಮಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇಲ್ಲಿ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೨೭.೫೭ ಅಂಶಗಳಷ್ಟಿದೆ. ಬಾಗಲಕೋಟೆ ಜಿಲ್ಲೆಯು ಸಾಕ್ಷರತೆಯಲ್ಲಿ ಸ್ವಲ್ಪ ಹೆಚ್ಚು ಕಡಿಮೆ ರಾಜ್ಯದ ಗುಣಲಕ್ಷಣವನ್ನು ತೋರಿಸುತ್ತದೆ. ಪುರುಷರ ಮತ್ತು ಮಹಿಳೆಯರ ಸಾಕ್ಷರತೆಗಳ ನಡುವಿನ ಅಂತರ ಮತ್ತು ಗ್ರಾಮೀಣ ಹಾಗೂ ನಗರ ಪ್ರದೇಶಗಳ ನಡುವಿನ ಅಂತರ ಬಹಳ ದೊಡ್ಡದಾಗಿರುತ್ತದೆ (ನೋಡಿ : ಕೋಷ್ಟಕ ೩.೪ ಮತ್ತು ೩.೫)
ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತಾ ಪ್ರಮಾಣವು, ರಾಜ್ಯದ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೭.೬೮ ಅಂಶಗಳಷ್ಟು ಕಡಿಮೆ. ಈ ಜಿಲ್ಲೆಯ ಗ್ರಾಮೀಣ ಮಹಿಳೆಯರ ಸಾಕ್ಷರತೆಯು ರಾಜ್ಯದ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧೧.೩೯ ಅಂಶಗಳಷ್ಟು ಕಡಿಮೆ. ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಯು ರಾಜ್ಯದ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೩.೯೨ ಅಂಶಗಳಷ್ಟು ಕಡಿಮೆ ಇದೆ. ಬಾಗಲಕೋಟೆ ಜಿಲ್ಲೆಯಲ್ಲಿ ಬಾಗಲಕೋಟೆ ತಾಲ್ಲೂಕು ಸಾಕ್ಷರತೆ ದೃಷ್ಟಿಯಿಂದ ಪ್ರಥಮ ಸ್ಥಾನದಲ್ಲಿದ್ದರೆ, ಎರಡನೆಯ ಸ್ಥಾನವನ್ನು ಹುನಗುಂದ ತಾಲ್ಲೂಕು ಪಡೆದುಕೊಂಡಿದೆ. ಸಾಕ್ಷರತೆಯಲ್ಲಿ ಸ್ವಲ್ಪ ಹಿಂದುಳಿದ ತಾಲ್ಲೂಕುಗಳೆಂದರೆ ಬೀಳಗಿ ಮತ್ತು ಮುಧೋಳ. ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆ ಶೇಕಡ ೪.೦೬ ಅಂಶಗಳಷ್ಟು ಅಧಿಕವಾಗಿದೆ. ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪುರುಷರ ಸಾಕ್ಷರತೆಗಿಂತ ಶೇಕಡ ೭.೩ ಅಂಶಗಳಷ್ಟು ಅಧಿಕವಾಗಿದೆ. ಹಾಗೆಯೇ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆ ಶೇಕಡ ೦.೯೨ ಅಂಶಗಳಷ್ಟು ಹೆಚ್ಚಾಗಿದೆ. ವಿಶೇಷವೆಂದರೆ ಬಾಗಲಕೋಟೆ ಜಿಲ್ಲೆಯಲ್ಲಿ ಸಾಕ್ಷರತೆಯ ದೃಷ್ಟಿಯಿಂದ ಬಾಗಲಕೋಟೆ ತಾಲ್ಲೂಕು ಮೊದಲನೆಯ ಸ್ಥಾನದಲ್ಲಿದ್ದರೂ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆ, ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಯು ಸೇರಿದಂತೆ ಜಿಲ್ಲೆಯ ಇತರ ತಾಲ್ಲೂಕುಗಳ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೩.೦೦ ಅಂಶಗಳಷ್ಟು ಅಧಿಕವಾಗಿದೆ. ಹೀಗಾಗಿ ಹುನಗುಂದ ತಾಲ್ಲೂಕು ಸಾಕ್ಷರತೆ ದೃಷ್ಟಿಯಿಂದ ಸಾಪೇಕ್ಷವಾಗಿ ಮುಂದುವರಿದ ತಾಲ್ಲೂಕು ಎಂದು ಗುರುತಿಸಬಹುದು. ಆದರೆ ಶೈಕ್ಷಣಿಕವಾಗಿ ಹಿಂದುಳಿದಿರುವ ರಾಜ್ಯ ಏಳು ಜಿಲ್ಲೆಗಳಲ್ಲಿ ಬಾಗಲಕೋಟೆ ಜಿಲ್ಲೆಯು ಒಂದು. ಇದು ಇತ್ತೀಚೆಗೆ ಪ್ರಾದೇಶಿಕ ಅಸಮಾನತೆ ಅಧ್ಯಯನ ನಡೆಸಿದ (ಎಚ್.ಪಿ.ಸಿ.ಎಫ್.ಆರ್.ಆರ್.ಐ.೨೦೦೨) ವರದಿಯಲ್ಲಿಯೂ ಕಂಡುಬರುತ್ತದೆ.
ಕೋಷ್ಟಕ ೩.೪ – ಬಾಗಲಕೋಟೆ ಜಿಲ್ಲೆಯಲ್ಲಿ ಜನಸಂಖ್ಯೆ ಅಕ್ಷರಸ್ಥರು ಮತ್ತು ಅನಕ್ಷರಸ್ಥರು, ಸಾಕ್ಷರತೆ

ಮೂಲ: ಸೆನ್ಸಸ್ ೨೦೦೧
ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆ

	ಮಹಿಳೆಯರು

	೧.
	ಬಾಗಲಕೋಟೆ ಜಿಲ್ಲೆ
	೫೨.೦೦
	೬೬.೭೧
	೩೭.೧೧

	೨.
	ಹುನಗುಂದ ತಾಲ್ಲೂಕು
	೫೯.೦೬
	೭೪.೦೧
	೩೮.೦೩

	೩.
	ಬೂದಿಹಾಳ ಎಸ್.ಕೆ.
	೫೮.೨೧
	೭೫.೫೯
	೩೬.೩೭


ಮೂಲ ಸೆನ್ಸಸ್ ೨೦೦೧ ಮತ್ತು ಕ್ಷೇತ್ರಕಾರ್ಯ
ಹುನಗುಂದ ತಾಲ್ಲೂಕಿನಲ್ಲಿ ನಾವು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡಿರುವ ಬೂದಿಹಾಳ ಎಸ್. ಕೆ. ಗ್ರಾಮ ಪಂಚಾಯತಿಯು ಒಟ್ಟು ಸಾಕ್ಷರತೆ ಶೇಕಡ ೫೮.೨೧ ರಷ್ಟಿದೆ. ಇಲ್ಲಿ ಮಹಿಳೆಯರ ಸಾಕ್ಷರತೆ ಶೇಕಡ ೩೬.೫೭ ರಷ್ಟಿದ್ದರೆ, ಪುರುಷರ ಸಾಕ್ಷರತಾ ಪ್ರಮಾಣ ಶೇಕಡ ೭೯.೫೯ ರಷ್ಟಿದೆ. ಈ ಪಂಚಾಯತಿಯ ಒಟ್ಟು ಸಾಕ್ಷರತೆ ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೬.೨೧ ಅಂಶಗಳಷ್ಟು ಅಧಿಕವಾಗಿದೆ. ಆದರೆ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೦.೮೫ ಅಂಶಗಳಷ್ಟು ಕಡಿಮೆ. ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯ ಮಹಿಳೆಯರ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಹಾಗೂ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೦.೫೪ ಅಂಶಗಳಷ್ಟು ಮತ್ತು ಶೇಕಡ ೧.೪೬ ಅಂಶಗಳಷ್ಟು ಕಡಿಮೆ. ಆದರೆ ಬೂದಿಹಾಳ ಎಸ್. ಕೆ. ಪಂಚಾಯತಿಯ ಪುರುಷರ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶ ಪುರುಷರ ಸಾಕ್ಷರತೆಗಿಂತ ಶೇಕಡ ೧೨.೮೮ ಅಂಶಗಳಷ್ಟು ಮತ್ತು ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪುರುಷರ ಸಾಕ್ಷರತೆ ಶೇಕಡ ೫.೫೮ ಅಂಶಗಳಷ್ಟು ಅಧಿಕವಾಗಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೩. ಸಾಕ್ಷರತೆಯಲ್ಲಿ ಪ್ರಾದೇಶಿಕ ಸಾಮಾಜಿಕ ಅಸಮಾನತೆ (೩)
೩.೯. ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿ ಸಾಕ್ಷರತೆ
ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿ ವ್ಯಾಪ್ತಿಗೆ ಬೂದಿಹಾಳವು ಸೇರಿದಂತೆ ಒಟ್ಟು ೯ ಗ್ರಾಮಗಳು ಸೇರುತ್ತವೆ. ಅವೆಂದರೆ ಬೂದಿಹಾಳ ಎಸ್. ಕೆ. ಬೆನಕನದೋಣಿ, ನಿಡಸನೂರ, ತೂರಮರಿ, ತಾರಿವಾಳ, ಕೊಣ್ಣುರು, ಹೇಮವಾಡಗಿ, ಮನ್ಮಥನಾಳ ಮತ್ತು ಪಾಲಥಿ, ಈ ಗ್ರಾಮಗಳ ಸಾಕ್ಷರತೆಯನ್ನು ತಾಳೆ ನೋಡುವುದರಿಂದ ಗ್ರಾಮಪಂಚಾಯತಿ ಒಳಗೆ ಇರುವ ಭಿನ್ನತೆ ವ್ಯತ್ಯಾಸಗಳನ್ನು ಕಂಡುಕೊಳ್ಳಬಹುದಾಗಿದೆ. ಬೂದಿಹಾಳ ಎಸ್. ಕೆ. ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೯.೩೧ ರಷ್ಟಿದೆ. ಇದು ಜಿಲ್ಲೆಯ ಹಾಗೂ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೭.೩೧ ಅಂಶಗಳಷ್ಟು ಮತ್ತು ಶೇಕಡ ೦.೨೫ ಅಂಶಗಳಷ್ಟು ಅಧಿಕ. ಹಾಗೆಯೇ ಒಟ್ಟು ಗ್ರಾಮಪಂಚಾಯತಿ ಸಾಕ್ಷರತೆಗಿಂತ ಶೇಕಡ ೧.೧ ಅಂಶಗಳಷ್ಟು ಹೆಚ್ಚಾಗಿದೆ. ಈ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೬.೫೫ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿಯ ಪುರುಷರ ಸಾಕ್ಷರತೆಗಿಂತ ಶೇಕಡ ೩.೦೪ ಅಂಶಗಳಷ್ಟು ಕಡಿಮೆ. ಆದರೆ ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೯.೮೪ ಅಂಶಗಳಷ್ಟು ಮತ್ತು ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೨.೫೪ ಅಂಶಗಳಷ್ಟು ಬೂದಿಹಾಳ ಎಸ್. ಕೆ. ಗ್ರಾಮದ ಪುರುಷರ ಸಾಕ್ಷರತೆ ಅಧಿಕವಾಗಿದೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೪೧.೮೩ ರಷ್ಟಿದೆ. ಒಟ್ಟು ಗ್ರಾಮಪಂಚಾಯತಿಯ ಮಹಿಳೆಯರ ಸಾಕ್ಷರತೆಗಿಂತ ಬೂದಿಹಾಳ ಎಸ್.ಕೆ. ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೫.೩೧ ಅಂಶಗಳಷ್ಟು ಅಧಿಕವಾಗಿದೆ. ಬೂದಿಹಾಳ ಎಸ್. ಕೆ. ಗ್ರಾಮದ ಮಹಿಳೆಯರ ಸಾಕ್ಷರತೆ ಬಾಗಲಕೋಟೆ ಜಿಲ್ಲೆ ಹಾಗೂ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೪.೨೭ ಅಂಶಗಳಷ್ಟು ಹಾಗೂ ಶೇಕಡ ೩.೮ ಅಂಶಗಳಷ್ಟು ಅಧಿಕವಾಗಿದೆ.

ಬೆನಕನದೋಣಿ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೬.೯೨ ರಷ್ಟಿದೆ. ಇದು ಗ್ರಾಮಪಂಚಾಯತಿ ಒಟ್ಟು ಸಾಕ್ಷರತೆಗಿಂತ ಶೇಕಡ ೧.೨೯ ಅಂಶಗಳಷ್ಟು ಮತ್ತು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೨.೧೪ ಅಂಶಗಳಷ್ಟು ಕಡಿಮೆ ಇದೆ. ಆದರೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೪.೯೨ ಅಂಶಗಳಷ್ಟು ಅಧಿಕವಾಗಿದೆ. ಈ ಗ್ರಾಮದ ಮಹಿಳೆಯರ ಒಟ್ಟು ಸಾಕ್ಷರತೆ ಶೇಕಡ ೩೮.೬೨ ರಷ್ಟಿದೆ. ಇದು ಗ್ರಾಮಪಂಚಾಯತಿ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೨.೦೫ ಅಂಶಗಳಷ್ಟು ಮತ್ತು ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೫೧ ಅಂಶಗಳಷ್ಟು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೦.೫೯ ಅಂಶಗಳಷ್ಟು ಅಧಿಕವಾಗಿದೆ. ಬೆನಕನದೋಣಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೬.೫೫ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿ ಪುರುಷರ ಸಾಕ್ಷರತೆಗಿಂತ ಶೇಕಡ ೩.೦೪ ಅಂಶಗಳಷ್ಟು ಕಡಿಮೆ. ಆದರೆ ಈ ಗ್ರಾಮದ ಪುರುಷರ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೯.೮೪ ಅಂಶಗಳಷ್ಟು ಮತ್ತು ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೨.೫೧ ಅಂಶಗಳಷ್ಟು ಹೆಚ್ಚಾಗಿದೆ.
ನಿಡಸನೂರು ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೮.೨೬ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಸ್ವಲ್ಪ ಹೆಚ್ಚಾಗಿದೆ. ಜಿಲ್ಲೆಯ ಗ್ರಾಮೀಣ ಭಾಗದ ಒಟ್ಟು ಸಾಕ್ಷರತೆಗಿಂತ ನಿಡಸನೂರು ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೬.೨೬ ಅಂಶಗಳಷ್ಟು ಹೆಚ್ಚಾಗಿದ್ದರೆ, ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೦.೮ ಅಂಶಗಳಷ್ಟು ಕಡಿಮೆ ಇದೆ. ನಿಡಸನೂರು ಗ್ರಾಮದ ಮಹಿಳೆಯರ ಸಾಕ್ಷರತೆಯು ೩೪.೮೦ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೭೭ ಅಂಶಗಳಷ್ಟು ಕಡಿಮೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಜಿಲ್ಲೆಯ ಹಾಗೂ ತಾಲ್ಲೂಕಿನ ಗ್ರಾಮೀನ ಮಹಿಳೆಯರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೨.೩೧ ಅಂಶಗಳಷ್ಟು ಮತ್ತು ಶೇಕಡ ೩.೨೩ ಅಂಶಗಳಷ್ಟು ಕಡಿಮೆ ಇದೆ. ನಿಡಸನೂರು ಗ್ರಾಮದ ಪುರುಷರ ಒಟ್ಟು ಸಾಕ್ಷರತಾ ಪ್ರಮಾಣ ಶೇಕಡ ೭೮.೩೦ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ೧.೨೯ ಅಂಶಗಳಷ್ಟು ಕಡಿಮೆ. ಆದರೆ ನಿಡಸನೂರು ಗ್ರಾಮದ ಪುರುಷರ ಸಾಕ್ಷರತೆ ಬಾಗಲಕೋಟೆ ಜಿಲ್ಲೆಯ ಮತ್ತು ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೧.೫೯ ಅಂಶಗಳಷ್ಟು ಮತ್ತು ಶೇಕಡ ೪.೨೯ ಅಂಶಗಳಷ್ಟು ಅಧಿಕವಾಗಿದೆ.
ಕೋಷ್ಟಕ ೩.೫ – ಬಾಗಲಕೋಟೆ ಜಿಲ್ಲಯೆ ತಾಲ್ಲೂಕುವಾರು ಅಕ್ಷರಸ್ಥರು ಮತ್ತು ಸಾಕ್ಷರತೆ

ಮೂಲ: ಸೆನ್ಸಸ್‌೨೦೦೧ ಮತ್ತು ಅಭಿವೃದ್ಧಿ ಅಧ್ಯಯನ ೨೦೦೩.
ತೂರಮರಿ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೬೭.೯೧ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೯.೭೦ ಅಂಶಗಳಷ್ಟು ಅಧಿಕವಾಗಿದೆ. ಬಾಗಲಕೋಟೆ ಜಿಲ್ಲೆ ಹಾಗೂ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೫.೯೨ ಅಂಶಗಳಷ್ಟು ಮತ್ತು ಶೇಕಡ ೮.೮೫ ಅಂಶಗಳಷ್ಟು ಅಧಿಕವಾಗಿದೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೪೩.೯೧ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿಯ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೭.೩೪ ಅಂಶಗಳಷ್ಟು ಹೆಚ್ಚಾಗಿದೆ. ಜಿಲ್ಲೆಯ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಒಟ್ಟು ಸಾಕ್ಷರತೆಗಿಂತ ತೂರಮರಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಕ್ರಮವಾಗಿ ಶೇಕಡ ೬.೮ ಅಂಶಗಳಷ್ಟು ಮತ್ತು ಶೇಕಡ ೫.೮೮ ಅಂಶಗಳಷ್ಟು ಹೆಚ್ಚಾಗಿದೆ. ತೂರಮರಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೯೨.೪೩ ರಷ್ಟಿದೆ. ಇದು ಅಧ್ಯಯನ ನಡೆಸಿದ ಇತರ ಎಲ್ಲಾ ಗ್ರಾಮಗಳಿಗಿಂತ ಪುರುಷರ ಅತ್ಯಧಿಕ ಸಾಕ್ಷರತೆಯಾಗಿದೆ. ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ತೂರಮರಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೧೨.೮೪ ಅಂಶಗಳಷ್ಟು ಅಧಿಕವಾಗಿದೆ. ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಭಾಗದ ಪುರುಷರ ಒಟ್ಟು ಸಾಕ್ಷರತೆಗಿಂತ ತೂರಮರಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೨೫.೭೨ ಅಂಶಗಳಷ್ಟು ಅಧಿಕವಾಗಿದೆ. ಹಾಗೆಯೇ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ತೂರಮರಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೧೮.೪೨ ಅಂಶಗಳಷ್ಟು ಹೆಚ್ಚಾಗಿದೆ.
ತಾರಿವಾಳ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೬೧.೬೬ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿ ಸಾಕ್ಷರತೆಗಿಂತ ಶೇಕಡ ೩.೪೫ ಅಂಶಗಳಷ್ಟು ಜಿಲ್ಲೆಯ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೯.೬೬ ಅಂಶಗಳಷ್ಟು ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೨.೬ ಅಂಶಗಳಷ್ಟು ಅಧಿಕವಾಗಿದೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೩೬.೫೯ ರಷ್ಟಿದೆ. ಗ್ರಾಮಪಂಚಾಯತಿಯ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೦.೦೨ ಅಂಶಗಳಷ್ಟು ಅಧಿಕವಾಗಿದ್ದರೆ, ಜಿಲ್ಲೆಯ ಗ್ರಾಮೀಣ ಪ್ರದೇಶ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೦.೫೨ ಅಂಶಗಳಷ್ಟು ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೪೪ ಅಂಶಗಳಷ್ಟು ಕಡಿಮೆ ಇದೆ. ತಾರಿವಾಳ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೮೬.೬೪ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಪುರುಷರ ಒಟ್ಟು ಸಾಕ್ಷರತೆಗಿಂತ ಶೇಕಡ ೭.೦೫ ಅಂಶಗಳಷ್ಟು ಅಧಿಕವಾಗಿದೆ. ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ತಾರಿವಾಳ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೧೯.೯೩ ಅಂಶಗಳಷ್ಟು ಹಾಗೂ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ತಾರಿವಾಳ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೧೨.೬೩ ಅಂಶಗಳಷ್ಟು ಹೆಚ್ಚಾಗಿದೆ.

ಕೊಣ್ಣೂರು ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೬೨.೬೩ ರಷ್ಟಿದೆ. ಇದು ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೪.೪೧ ಅಂಶಗಳಷ್ಟು ಅಧಿಕವಾಗಿದೆ. ಕೊಣ್ಣೂರು ಗ್ರಾಮ ಒಟ್ಟು ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೧೦.೬೨ ಅಂಶಗಳಷ್ಟು ಮತ್ತು ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೩.೫೬ ಅಂಶಗಳಷ್ಟು ಹೆಚ್ಚಾಗಿದೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೨೯.೬೭ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೬.೯ ಅಂಶಗಳಷ್ಟು, ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೭.೪೪ ಅಂಶಗಳಷ್ಟು ಮತ್ತು ತಾಲ್ಲೂಕಿನ ಗ್ರಾಮೀಣ ಭಾಗದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೮.೩೬ ಅಂಶಗಳಷ್ಟು ಕಡಿಮೆ ಇದೆ. ಆದರೆ ಕೊಣ್ಣೂರು ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೯೦.೬೫ ರಷ್ಟಿದೆ. ಇದು ಅಧ್ಯಯನಕ್ಕೆ ಒಳಪಡಿಸಿದ ಗ್ರಾಮಗಳಲ್ಲಿಯೇ ಪುರುಷರ ಸಾಕ್ಷರತೆಯಲ್ಲಿ ಎರಡನೆಯ ಸ್ಥಾನ ಪಡೆದಿರುವ ಗ್ರಾಮವಾಗಿದೆ. ಈ ಗ್ರಾಮದ ಪುರುಷರ ಸಾಕ್ಷರತೆಯು ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೧೧.೦೬ ಅಂಶಗಳಷ್ಟು ಅಧಿಕವಾಗಿದೆ. ಹಾಗೆಯೇ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಒಟ್ಟು ಸಾಕ್ಷರತೆಗಿಂತ ಶೇಕಡ ೨೩.೯೪ ಅಂಶಗಳಷ್ಟು ಮತ್ತು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೧೬.೬೪ ಅಂಶಗಳಷ್ಟು ಕೊಣ್ಣೂರು ಗ್ರಾಮದ ಪುರುಷರ ಸಾಕ್ಷರತೆ ಹೆಚ್ಚಾಗಿದೆ.
ಹೇಮವಾಡಗಿ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೬.೯೮ ರಷ್ಟಿದೆ. ಇದು ಒಟ್ಟು ಗ್ರಾಮಪಂಚಾಯತಿ ಸಾಕ್ಷರತೆಗಿಂತ ಶೇಕಡ ೧.೨೩ ಅಂಶಗಳಷ್ಟು ಹಾಗೂ ತಾಲ್ಲೂಕಿನ ಗ್ರಾಮೀಣ ಭಾಗದ ಸಾಕ್ಷರತೆಗಿಂತ ಶೇಕಡ ೨.೦೮ ಅಂಶಗಳಷ್ಟು ಕಡಿಮೆ ಇದ್ದರೆ, ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೪.೯೮ ಅಂಶಗಳಷ್ಟು ಅಧಿಕವಾಗಿದೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೩೫.೪೨ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೧೫ ಅಂಶಗಳಷ್ಟು, ಜಿಲ್ಲೆ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧.೬೯ ಅಂಶಗಳಷ್ಟು ಮತ್ತು ಶೇಕಡ ೨.೬೧ ಅಂಶಗಳಷ್ಟು ಕಡಿಮೆ ಇದೆ. ಹೇಮವಾಡಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೬.೮೪ ರಷ್ಟಿದೆ. ಇದು ಒಟ್ಟು ಬೂದಿಹಾಳ ಎಸ್. ಕೆ. ಗ್ರಾಮ ಪಂಚಾಯತಿಯ ಪುರುಷರ ಸಾಕ್ಷರತೆಗಿಂತ ಶೇಕಡ ೨.೭೫ ಅಂಶಗಳಷ್ಟು ಕಡಿಮೆ. ಆದರೆ ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೧೦.೧೩ ಅಂಶಗಳಷ್ಟು ಹೆಚ್ಚಾಗಿದ್ದರೆ, ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಹೇಮವಾಡಗಿ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೨.೮೩ ಅಂಶಗಳಷ್ಟು ಅಧಿಕವಾಗಿದೆ.
ಮನ್ಮಥನಾಳ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೨.೮೫ ರಷ್ಟಿದೆ. ಇದು ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೫.೩೬ ಅಂಶಗಳಷ್ಟು ಕಡಿಮೆ ಇದ್ದರೆ, ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೬.೨೧ ಕಡಿಮೆ ಇದೆ. ಆದರೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೦.೮೫ ಅಂಶಗಳಷ್ಟು ಅಧಿಕವಾಗಿದೆ. ಮನ್ಮಥನಾಳ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೨೭.೮೮ ರಷ್ಟಿದೆ. ಇದು ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯಲ್ಲಿಯೇ ಮನ್ಮಥನಾಳ ಗ್ರಾಮದ ಮಹಿಳೆಯರ ಸಾಕ್ಷರತೆ ಅತಿ ಕಡಿಮೆ. ಇದು ಒಟ್ಟು ಪಂಚಾಯತಿಯ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೮.೬೯ ಅಂಶಗಳಷ್ಟು ಕಡಿಮೆ. ಈ ಗ್ರಾಮದ ಮಹಿಳೆಯರ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೯.೨೩ ಅಂಶಗಳಷ್ಟು ಕಡಿಮೆ ಇದ್ದರೆ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯ ಸಾಕ್ಷರತೆಗಿಂತ ಶೇಕಡ ೧೦.೧೫ ಅಂಶಗಳಷ್ಟು ಕಡಿಮೆ ಇದೆ. ಮನ್ಮಥನಾಳ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೭.೩೫ ರಷ್ಟಿದೆ. ಇದು ಗ್ರಾಮ ಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೨.೨೪ ಅಂಶಗಳಷ್ಟು ಕಡಿಮೆ. ಆದರೆ ಮನ್ಮಥನಾಳ ಗ್ರಾಮದ ಪುರುಷರ ಸಾಕ್ಷರತೆ ಜಿಲ್ಲೆಯ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೧೦.೬೪ ಅಂಶಗಳಷ್ಟು ಮತ್ತು ಶೇಕಡ ೩.೩೪ ಅಂಶಗಳಷ್ಟು ಹೆಚ್ಚಾಗಿದೆ.
ಪಾಲಥಿ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೧.೯೪ ರಷ್ಟಿದೆ. ಈ ಗ್ರಾಮ ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯಲ್ಲಿ ಅತಿಕಡಿಮೆ ಅಕ್ಷರಸ್ಥರನ್ನು ಹೊಂದಿರುವ ಗ್ರಾಮವಾಗಿದೆ. ಪಾಲಥಿ ಗ್ರಾಮದ ಒಟ್ಟು ಸಾಕ್ಷರತೆಯು ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೬.೨೯ ಅಂಶಗಳಷ್ಟು ಕಡಿಮೆ. ಹಾಗೆಯೇ ಈ ಗ್ರಾಮದ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೦.೦೮ ಅಂಶಗಳಷ್ಟು ಕಡಿಮೆ ಇದ್ದರೆ, ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಶೇಕಡ ೭.೧೪ ಅಂಶಗಳಷ್ಟು ಕಡಿಮೆ ಇದೆ. ಪಾಲಥಿ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೩೧.೬೦ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೪.೯೭ ಅಂಶಗಳಷ್ಟು, ಜಿಲ್ಲೆಯ ಒಟ್ಟು ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೫.೫೧ ಅಂಶಗಳಷ್ಟು ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಒಟ್ಟು ಸಾಕ್ಷರತೆಗಿಂತ ಶೇಕಡ ೬.೪೩ ಅಂಶಗಳಷ್ಟು ಕಡಿಮೆ. ಪಾಲಥಿ ಗ್ರಾಮದ ಪುರುಷರ ಒಟ್ಟು ಸಾಕ್ಷರತೆ ಶೇಕಡ ೭೪.೨೨ ರಷ್ಟಿದೆ. ಇದು ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯಲ್ಲೇ ಅತಿಕಡಿಮೆ ಪುರುಷರ ಸಾಕ್ಷರತೆ ಹೊಂದಿರುವ ಗ್ರಾಮವಾಗಿದೆ. ಗ್ರಾಮಪಂಚಾಯತಿ ಒಟ್ಟು ಸಾಕ್ಷರತೆಗಿಂತ ಪಾಲಥಿ ಗ್ರಾಮದ ಸಾಕ್ಷರತೆ ಶೇಕಡ ೫.೩೭ ಅಂಶಗಳಷ್ಟು ಕಡಿಮೆ. ಪಾಲಥಿ ಗ್ರಾಮದ ಪುರುಷರ ಸಾಕ್ಷರತೆ ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೭.೫೧ ಅಂಶಗಳಷ್ಟು ಹೆಚ್ಚಾಗಿದ್ದರೆ, ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೦.೨೧ ಅಂಶಗಳಷ್ಟು ಮಾತ್ರ ಹೆಚ್ಚಾಗಿದೆ.
ಮೇಲಿನ ವಿಶ್ಲೇಷಣೆಯಿಂದ ಸ್ಪಷ್ಟವಾಗುವ ಅಂಶವೆಂದರೆ ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿ ಒಟ್ಟಾರೆ ಸಾಕ್ಷರತೆಯು ಬಾಗಲಕೋಟೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಹೆಚ್ಚಾಗಿದೆ. ಆದರೆ ಹುನಗುಂದ ತಾಲ್ಲೂಕಿನ ಗ್ರಾಮೀಣ ಪ್ರದೇಶ ಸಾಕ್ಷರತೆಗೆ ಸ್ವಲ್ಪ ಹೆಚ್ಚು ಕಡಿಮೆ. ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯ ಸಾಕ್ಷರತೆ ಸಮನಾಗಿದೆ. ಈ ಪಂಚಾಯತಿಯಲ್ಲಿ ತೂರಮರಿ ಗ್ರಾಮ ಸಾಕ್ಷರತೆ ದೃಷ್ಟಿಯಿಂದ ಉತ್ತಮ ಸಾಧನೆ ತೋರಿ ಮೊದಲನೆಯ ಸ್ಥಾನದಲ್ಲಿದ್ದರೆ, ಪಾಲಥಿ ಮತ್ತು ಮನ್ಮಥನಾಳ ಗ್ರಾಮಗಳು ಸ್ವಲ್ಪ ಹೆಚ್ಚು ಕಡಿಮೆ ಕೊನೆಯ ಸ್ಥಾನದಲ್ಲಿ ನಿಲ್ಲುತ್ತವೆ. ಬೂದಿಹಾಳ ಎಸ್. ಕೆ. ಪಂಚಾಯತಿಯಲ್ಲಿ ಮಹಿಳೆಯರಿಗೆ ಸಂಬಂಧಿಸಿದಂತೆ ಅತ್ಯಧಿಕ ಸಾಕ್ಷರತಾ ಪ್ರಮಾಣ ಶೇಕಡ ೪೩.೯೧ ರಷ್ಟು ತೂರಮರಿ ಗ್ರಾಮದಲ್ಲಿದ್ದರೆ ಮಹಿಳೆಯರ ಅತ್ಯಂಥ ಕಡಿಮೆ ಸಾಕ್ಷರತೆ ಶೇಕಡ ೨೭.೮೮ ಮನ್ಮಥನಾಳದಲ್ಲಿದೆ. ಇವೆರಡರ ಎರಡರ ನಡುವಿನ ಅಂತರ ಶೇಕಡ ೧೬.೦೩ ಅಂಶಗಳಷ್ಟಿದೆ. ಹಾಗೆಯೇ ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೯೨.೪೩ ರಷ್ಟು ತೂರಮರಿ ಗ್ರಾಮದಲ್ಲಿದ್ದರೆ, ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೭೪.೨೨ ರಷ್ಟು ಪಾಲಥಿ ಗ್ರಾಮದಲ್ಲಿದೆ. ಇವೆರಡರ ನಡುವಿನ ಅಂತರ ಶೇಕಡ ೧೮.೨೧ ಅಂಶಗಳಷ್ಟಿದೆ. ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೪೩.೯೧ ರಷ್ಟು ತೂರಮರಿ ಗ್ರಾಮದಲ್ಲಿದ್ದರೆ, ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೯೨.೪೩ ರಷ್ಟು ಅದೇ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೪೮.೫೨ ಅಂಶಗಳಷ್ಟಿದೆ. ಹಾಗೆಯೇ ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೨೭.೮೮ ರಷ್ಟು ಮನ್ಮಥನಾಳ ಗ್ರಾಮದಲ್ಲಿದ್ದರೆ ಪುರುಷರ ಅಡಿಕಡಿಮೆ ಸಾಕ್ಷರತಾ ಪ್ರಮಾಣ ಶೇಕಡ ೭೪.೨೨ ರಷ್ಟು ಪಾಲಥಿ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೪೬.೩೪ ಅಂಶಗಳಷ್ಟಿದೆ.
ಕೊಪ್ಪಳ ಜಿಲ್ಲೆ : ಕರ್ನಾಟಕದ ಒಟ್ಟು ಜನಸಂಖ್ಯೆಯಲ್ಲಿ ಕೊಪ್ಪಳ ಜಿಲ್ಲೆಯ ಜನಸಂಖ್ಯೆ ಶೇಕಡ ೨.೨೬ ರಷ್ಟು ಪಾಲು ಪಡೆದಿದೆ. ರಾಜ್ಯದ ಅಕ್ಷರಸ್ಥರಲ್ಲಿ ಈ ಜಿಲ್ಲೆಯ ಪಾಲು ಶೇಕಡ ೧.೭೭ ರಷ್ಟಿದ್ದರೆ, ಅನಕ್ಷರಸ್ಥರಲ್ಲಿ ಕೊಪ್ಪಳ ಜಿಲ್ಲೆಯ ಪಾಲು ಶೇಕಡ ೨.೯೬ ರಷ್ಟಿದೆ. ಕೊಪ್ಪಳ ಜಿಲ್ಲೆಯ ಒಟ್ಟು ಸಾಕ್ಷರತೆ ಶೇಕಡ ೫೫.೦೨ ರಷ್ಟಿದೆ. ಈ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆ ಶೇಕಡ ೫೧.೯೮ ರಷ್ಟಿದ್ದರೆ, ನಗರ ಪ್ರದೇಶದ ಒಟ್ಟು ಸಾಕ್ಷರತಾ ಪ್ರಮಾಣವು ಶೇಕಡ ೬೯.೭೯ ರಷ್ಟಿದೆ. ಇಲ್ಲಿ ನಗರ ಗ್ರಾಮೀಣ ಪ್ರದೇಶಗಳ ನಡುವಿನ ತಾರತಮ್ಯ ಶೇಕಡ ೧೭.೮೧ ಅಂಶಗಳಷ್ಟಿದೆ. ಜಿಲ್ಲೆಯ ಪುರುಷರ ಸಾಕ್ಷರತೆ ಶೇಕಡ ೬೯.೧೫ ರಷ್ಟಿದ್ದರೆ, ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೬೬.೮೮ ಮತ್ತು ನಗರ ಪ್ರದೇಶದ ಪುರುಷರ ಸಾಕ್ಷರತೆ ೮೦.೦೯ ರಷ್ಟಿದೆ. ಗ್ರಾಮೀಣ ಮತ್ತು ನಗರ ಪ್ರದೇಶದ ಪುರುಷರ ಸಾಕ್ಷರತೆ ನಡುವಿನ ತಾರತಮ್ಯ ಶೇಕಡ ೧೩.೨೧ ಅಂಶಗಳಷ್ಟಿದೆ.
ಕೊಪ್ಪಳ ಜಿಲ್ಲೆಯ ಒಟ್ಟು ಮಹಿಳೆಯರ ಸಾಕ್ಷರತೆ ಶೇಕಡ ೪೦.೭೬ ಅಂಶಗಳಷ್ಟಿದೆ. ಗ್ರಾಮೀಣ ಮತ್ತು ನಗರ ಪ್ರದೇಶದ ಮಹಿಳೆಯರ ಸಾಕ್ಷರತಾ ಪ್ರಮಾಣ ಕ್ರಮವಾಗಿ ಶೇಕಡ ೩೭.೦೨ ಮತ್ತು ಶೇಕಡ ೫೯.೧೫ ಅಂಶಗಳಷ್ಟಿದೆ. ಇವೆರಡರ ನಡುವಿನ ತಾರತಮ್ಯ ಶೇಕಡ ೨೨.೧೬ ಅಂಶಗಳಷ್ಟಿದೆ. ಕೊಪ್ಪಳ ಜಿಲ್ಲೆಯಲ್ಲಿ ಅತ್ಯಧಿಕ ಸಾಕ್ಷರತೆ ಶೇಕಡ ೭೩.೩೭ ರಷ್ಟು, ಕೊಪ್ಪಳ ತಾಲ್ಲೂಕಿನ ನಗರ ಪ್ರದೇಶದಲ್ಲಿದೆ. ಅತಿ ಕಡಿಮೆ ಸಾಕ್ಷರತೆ ಶೇಕಡ ೪೯.೨೯ ರಷ್ಟು ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇವೆರಡರ ನಡುವಿನ ಅಂತರ ಶೇಕಡ ೨೪.೦೮ ಅಂಶಗಳಷ್ಟಿದೆ. ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೮೨.೦೭ ಕೊಪ್ಪಳ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ, ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೬೩.೪೭ ರಷ್ಟು ಗಂಗಾವತಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇವೆರಡರ ನಡುವಿನ ಅಂತರ ಶೇಕಡ ೧೭.೭೬ ಅಂಶಗಳಷ್ಟಿದೆ. ಕೊಪ್ಪಳ ಜಿಲ್ಲೆಯಲ್ಲಿ ಅತ್ಯಧಿಕ ಮಹಿಳೆಯರ ಸಾಕ್ಷರತೆ ಶೇಕಡ ೬೪.೩೧ ರಷ್ಟು ಕೊಪ್ಪಳ ತಾಲ್ಲೂಕಿನ ನಗರ ಪ್ರದೇಶದಲ್ಲಿದ್ದರೆ ಅತಿ ಕಡಿಮೆ ಸಾಕ್ಷರತೆ, ಶೇಕಡ ೩೨.೦೨ರಷ್ಟು, ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇವೆರಡರ ನಡುವಿನ ಅಂತರ ಶೇಕಡ ೩೨.೨೯ ಅಂಶಗಳಷ್ಟಿದೆ. ಕೊಪ್ಪಳ ಜಿಲ್ಲೆಯಲ್ಲಿ ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೬೩.೪೭ ಗಂಗಾವತಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದ್ದರೆ, ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೩೨.೦೨ ರಷ್ಟು ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದಲ್ಲಿದೆ. ಇಲ್ಲಿ ಸಾಕ್ಷರತೆಯಲ್ಲಿ ಲಿಂಗತಾರತಮ್ಯ ಶೇಕಡ ೩೧.೪೫ ಅಂಶಗಳಷ್ಟಿದೆ. ರಾಜ್ಯದ ಸಾಕ್ಷರತಾ ಪ್ರಮಾಣದಲ್ಲಿ ಕಂಡುಬರುವ ಲಕ್ಷಣಗಳನ್ನೇ ಕೊಪ್ಪಳ ಜಿಲ್ಲೆಯ ಸಾಕ್ಷರತೆಯು ತೋರಿಸುತ್ತದೆ.
ಕೋಷ್ಟಕ ೩.೬ – ಕೊಪ್ಪಳ ಜಿಲ್ಲೆಯ ಜನಸಂಖ್ಯೆ ಅಕ್ಷರಸ್ಥರು ಮತ್ತು ಅನಕ್ಷರಸ್ಥರು, ಸಾಕ್ಷರತೆ

ಮೂಲ: ಸೆನ್ಸಸ್ ೨೦೦೧ ಮತ್ತು ಕ್ಷೇತ್ರಕಾರ್ಯ ಮಾಹಿತಿ
ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತಾ ಪ್ರಮಾಣವು, ರಾಜ್ಯದ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೭.೭ ಅಂಶಗಳಷ್ಟು ಕಡಿಮೆ. ಈ ಜಿಲ್ಲೆಯ ಗ್ರಾಮೀಣ ಮಹಿಳೆಯರ ಸಾಕ್ಷರತೆಯು ರಾಜ್ಯದ ಗ್ರಾಮೀಣ ಮಹಿಳೆಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೧೧.೪೮ ಅಂಶಗಳಷ್ಟು ಕಡಿಮೆ ಇದ್ದರೆ, ಪುರುಷರ ಸಾಕ್ಷರತೆ ಶೇಕಡ ೩.೭೫ ಅಂಶಗಳಷ್ಟು ಕಡಿಮೆ ಇದೆ. ವಿಶೇಷವೆಂದರೆ ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಯಲಬರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆ ಶೇಕಡ ೩.೦೦ ಅಂಶಗಳಷ್ಟು ಹೆಚ್ಚಾಗಿರುವುದು. ಕೊಪ್ಪಳ ಜಿಲ್ಲೆಯ ಗ್ರಾಮಿಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಕುಷ್ಟಗಿ ತಾಲ್ಲೂಕಿನ ಒಟ್ಟು ಸಾಕ್ಷರತೆಯು ಶೇಕಡ ೨.೬೯ ಅಂಶಗಳಷ್ಟು ಕಡಿಮೆಯಿದ್ದರೆ, ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕುಷ್ಟಗಿ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆ ಶೇಕಡ ೦.೫೧ ಅಂಶಗಳಷ್ಟು ಮತ್ತು ಗ್ರಾಮೀಣ ಮಹಿಳೆಯರ ಸಾಕ್ಷರತೆ ಶೇಕಡ ೫.೦೦ ಅಂಶಗಳಷ್ಟು ಕಡಿಮೆ ಇದೆ.

೩.೧೦. ಯರೇಹಂಚಿನಾಳ ಗ್ರಾಮಪಂಚಾಯತಿ ಸಾಕ್ಷರತೆ
ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಒಟ್ಟು ಸಾಕ್ಷರತೆ ಶೇಕಡ ೫೬.೯೧ ರಷ್ಟಿದೆ. ಇಲ್ಲಿ ಮಹಿಳೆಯರ ಸಾಕ್ಷರತೆ ಶೇಕಡ ೩೮.೩೯ ರಷ್ಟಿದ್ದರೆ, ಪುರಷರ ಸಾಕ್ಷರತಾ ಪ್ರಮಾಣ ಶೇಕಡ ೭೪.೧೬ ರಷ್ಟಿದೆ. ಯರೇಹಂಚಿನಾಳ ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಯು ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶ ಒಟ್ಟು ಸಾಕ್ಷರತೆಗಿಂತ ಶೇಕಡ ೪.೯೩ ಅಂಶಗಳಷ್ಟು ಅಧಿಕವಾಗಿದೆ. ಯಲಬುರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಒಟ್ಟು ಸಾಕ್ಷರತೆಗಿಂತ ಯರೇಹಂಚಿನಾಳ ಗ್ರಾಮಪಂಚಾಯತಿಯ ಸಾಕ್ಷರತೆ ಶೇಕಡ ೧.೬೩ ಅಂಶಗಳಷ್ಟು ಅಧಿಕವಾಗಿದೆ. ಯರೇಹಂಚಿನಾಳ ಗ್ರಾಮಪಂಚಾಯತಿಯ ಮಹಿಳೆಯರ ಸಾಕ್ಷರತೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೩೭ ಅಂಶಗಳಷ್ಟು ಅಧಿಕವಾಗಿದೆ. ಆದರೆ ಯಲಬುರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೨.೨ ಅಂಶಗಳಷ್ಟು ಕಡಿಮೆ. ರಾಜ್ಯದ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಯರೇಹಂಚಿನಾಳ ಗ್ರಾಮಪಂಚಾಯತಿ ಮಹಿಳೆಯರ ಸಾಕ್ಷರತೆಯು ಶೇಕಡ ೧೦.೧೧ ಅಂಶಗಳಷ್ಟು ಕಡಿಮೆ. ಆದರೆ ಯರೇಹಂಚಿನಾಳ ಗ್ರಾಮಪಂಚಾಯತಿ ಪುರುಷರ ಸಾಕ್ಷರತೆ ರಾಜ್ಯದ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೩.೫೩ ಅಂಶಗಳಷ್ಟು, ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರಿಗಿಂತ ಶೇಕಡ ೭.೨೮ ಅಂಶಗಳಷ್ಟು ಮತ್ತು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೪.೭೮ ಅಂಶಗಳಷ್ಟು ಹೆಚ್ಚಾಗಿದೆ.
ಯರೇಹಂಚಿನಾಳ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ಬರುವ ಮೂರು ಗ್ರಾಮಗಳಾದ ಯರೇಹಂಚಿನಾಳ, ಭಿನ್ನಾಳ ಮತ್ತು ಸಿದ್ನೇಕೊಪ್ಪಗಳಲ್ಲಿ ಸಾಕ್ಷರತೆಯನ್ನು ತಾಳೆ ನೋಡುವುದರಿಂದ ಗ್ರಾಮಪಂಚಾಯತಿ ಒಳಗೆ ಇರುವ ಭಿನ್ನತೆಗಳನ್ನು ಕಂಡುಕೊಳ್ಳಬಹುದಾಗಿದೆ. ಯರೇಹಂಚಿನಾಳ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೯.೦೯ ರಷ್ಟಿದೆ. ಇದು ಜಿಲ್ಲೆಯ ಒಟ್ಟು ಗ್ರಾಮೀಣ ಸಾಕ್ಷರತೆಗಿಂತ ಶೇಕಡ ೭.೧೧ ಅಂಶಗಳಷ್ಟು, ತಾಲ್ಲೂಕಿನ ಒಟ್ಟು ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೩.೧೦ ಅಂಶಗಳಷ್ಟು ಅಧಿಕವಾಗಿದೆ. ಆದರೆ ಒಟ್ಟು ಗ್ರಾಮಪಂಚಾಯತಿಯ ಸಾಕ್ಷರತೆಗಿಂತ ಶೇಕಡ ೦.೮೨ ಅಂಶಗಳಷ್ಟು ಕಡಿಮೆ. ಈ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೬.೨೬ ರಷ್ಟಿದೆ. ಇದು ಗ್ರಾಮಪಂಚಾಯತಿಯಲ್ಲಿಯೇ ಅತ್ಯಧಿಕ ಸಾಕ್ಷರತಾ ಪ್ರಮಾಣವಾಗಿದೆ. ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರಷರ ಸಾಕ್ಷರತೆಗಿಂತ ಶೇಕಡ ೯.೩೮ ಅಂಶಗಳಷ್ಟು ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೬.೯೨ ಅಂಶಗಳಷ್ಟು ಅಧಿಕವಾಗಿದೆ. ಯರೇಹಂಚಿನಾಳ ಗ್ರಾಮದ ಮಹಿಳೆಯರ ಸಾಕ್ಷರತೆ ಶೇಕಡ ೪೦.೩೭ ರಷ್ಟಿದೆ. ಇದು ಗ್ರಾಮ ಪಂಚಾಯತಿಯಲ್ಲಿ ಬರುವ ಇತರ ಗ್ರಾಮಗಳಿಗಿಂತ ಹೆಚ್ಚಾಗಿದೆ. ಕೊಪ್ಪಳ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೩.೩೫ ಅಂಶಗಳಷ್ಟು ಅಧಿಕವಾಗಿದ್ದರೆ, ಯಲಬುರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೦.೨೨ ಅಂಶಗಳಷ್ಟು ಕಡಿಮೆ ಇದೆ.
ಕೋಷ್ಟಕ ೩.೮ – ಕೊಪ್ಪಳ ತಾಲ್ಲೂಕುವಾರು ಅಕ್ಷರಸ್ಥರು ಮತ್ತು ಸಾಕ್ಷರತೆ

ಮೂಲ: ಸೆನ್ಸಸ್‌೨೦೦೧ ಮತ್ತು ಅಭಿವೃದ್ಧಿ ಅಧ್ಯಯನ ೨೦೦೩.
ಭಿನ್ನಾಳ ಗ್ರಾಮದ ಒಟ್ಟು ಸಾಕ್ಷರತೆ ೫೪.೦೭ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೨.೮೪ ಅಂಶಗಳಷ್ಟು ಯಲಬುರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೦.೯೨ ಅಂಶಗಳಷ್ಟು ಕಡಿಮೆ. ಆದರೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಶೇಕಡ ೨.೦೯ ಅಂಶಗಳಷ್ಟು ಭಿನ್ನಾಳ ಗ್ರಾಮದ ಸಾಕ್ಷರತೆ ಅಧಿಕವಾಗಿದೆ. ಈ ಗ್ರಾಮದ ಪುರುಷರ ಸಾಕ್ಷರತೆ ಶೇಕಡ ೭೦.೬೭ ರಷ್ಟಿದೆ. ಗ್ರಾಮಪಂಚಾಯತಿಯ ಪುರುಷರ ಸಾಕ್ಷರತೆಗಿಂತ ಶೇಕಡ ೨.೪೯ ಅಂಶಗಳಷ್ಟು ಕಡಿಮೆ. ಆದರೆ ಜಿಲ್ಲೆಯ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೪.೭೯ ಅಂಶಗಳಷ್ಟು ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಶೇಕಡ ೨.೩೩ ಅಂಶಗಳಷ್ಟು ಅಧಿಕವಾಗಿದೆ. ಭಿನ್ನಾಳ ಗ್ರಾಮದ ಮಹಿಳೆಯರ ಸಾಕ್ಷರತೆ ಒಟ್ಟು ಗ್ರಾಮಪಂಚಾಯತಿಯ ಸಾಕ್ಷರತೆಗಿಂತ ಶೇಕಡ ೨.೩೭ ಅಂಶಗಳಷ್ಟು ಜಿಲ್ಲೆಯ ಗ್ರಾಮೀಣ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೦೦ ಅಂಶಗಳಷ್ಟು ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೪.೫೭ ಅಂಶಗಳಷ್ಟು ಕಡಿಮೆ ಇದೆ.
ಸಿದ್ನೇಕೊಪ್ಪ ಗ್ರಾಮದ ಒಟ್ಟು ಸಾಕ್ಷರತೆ ಶೇಕಡ ೫೭.೦೭ ರಷ್ಟಿದೆ. ಇದು ಗ್ರಾಮಪಂಚಾಯತಿಯ ಒಟ್ಟು ಸಾಕ್ಷರತೆಗಿಂತ ಶೇಕಡ ೦೦.೧೧ ಅಂಶಗಳಷ್ಟು ಹೆಚ್ಚಾಗಿದೆ. ಈ ಗ್ರಾಮದ ಸಾಕ್ಷರತೆ ಕೊಪ್ಪಳ ಜಿಲ್ಲೆಯ ಹಾಗೂ ಯಲಬುರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೫.೦೪ ಅಂಶಗಳಷ್ಟು ಮತ್ತು ಶೇಕಡ ೨.೦೩ ಅಂಶಗಳಷ್ಟು ಅಧಿಕವಾಗಿದೆ. ಸಿದ್ನೇಕೊಪ್ಪ ಗ್ರಾಮದ ಪುರುಷರ ಸಾಕ್ಷರತೆ ಗ್ರಾಮಪಂಚಾಯತಿಯ ಒಟ್ಟು ಪುರುಷರ ಸಾಕ್ಷರತೆಗಿಂತ ಶೇಕಡ ೦.೮೯ ಅಂಶಗಳಷ್ಟು ಕಡಿಮೆ. ಇದು ಜಿಲ್ಲೆ ಹಾಗೂ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಪುರುಷರ ಸಾಕ್ಷರತೆಗಿಂತ ಕ್ರಮವಾಗಿ ಶೇಕಡ ೬.೩೯ ಅಂಶಗಳಷ್ಟು ಮತ್ತು ಶೇಕಡ ೩.೯೩ ಅಂಶಗಳಷ್ಟು ಅಧಿಕವಾಗಿದೆ. ಸಿದ್ನೇಕೊಪ್ಪ ಗ್ರಾಮದ ಮಹಿಳೆಯರ ಸಾಕ್ಷರತೆ ಗ್ರಾಮಪಂಚಾಯತಿ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೧.೯೯ ಅಂಶಗಳಷ್ಟು ಅಧಿಕವಾಗಿದೆ. ಕೊಪ್ಪಳ ಜಿಲ್ಲೆ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೩.೩೨ ಅಂಶಗಳಷ್ಟು ಹೆಚ್ಚಾಗಿದ್ದರೆ, ಯಲಬುರ್ಗಾ ತಾಲ್ಲೂಕಿನ ಗ್ರಾಮೀಣ ಪ್ರದೇಶದ ಮಹಿಳೆಯರ ಸಾಕ್ಷರತೆಗಿಂತ ಶೇಕಡ ೦.೨೫ ಅಂಶಗಳಷ್ಟು ಕಡಿಮೆ ಇದೆ.
ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಪುರುಷರ ಸಾಕ್ಷರತೆ ಮಹಿಳೆಯರ ಸಾಕ್ಷರತೆಗಿಂತ ಅತ್ಯಧಿಕವಾಗಿದೆ. ಈ ಪಂಚಾಯತಿಯಲ್ಲಿ ಪುರುಷರ ಅತ್ಯಧಿಕ ಸಾಕ್ಷರತೆ ಶೇಕಡ ೭೬.೨೬ ರಷ್ಟು ಯರೇಹಂಚಿನಾಳ ಗ್ರಾಮದಲ್ಲಿ ಇದ್ದರೆ, ಮಹಿಳೆಯರ ಅತ್ಯಧಿಕ ಸಾಕ್ಷರತೆ ಶೇಕಡ ೪೦.೩೭ ರಷ್ಟು ಅದೇ ಗ್ರಾಮದಲ್ಲಿದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೩೫.೮೯ ಅಂಶಗಳಷ್ಟಿದೆ. ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಪುರುಷರ ಅತಿಕಡಿಮೆ ಸಾಕ್ಷರತೆ ಶೇಕಡ ೭೧.೬೭ ಭಿನ್ನಾಳ ಗ್ರಾಮದಲ್ಲಿದ್ದರೆ, ಮಹಿಳೆಯರ ಅತಿಕಡಿಮೆ ಸಾಕ್ಷರತೆ ಶೇಕಡ ೩೬.೦೨ರಷ್ಟು ಭಿನ್ನಾಳ ಗ್ರಾಮದಲ್ಲಿಯೇ ಇದೆ. ಇಲ್ಲಿ ಸಾಕ್ಷರತೆಯ ಲಿಂಗತಾರತಮ್ಯ ಶೇಕಡ ೩೫.೬೫ ಅಂಶಗಳಷ್ಟಿದೆ. ಒಟ್ಟಾರೆ ಯರೇಹಂಚಿನಾಳ ಗ್ರಾಮವು ಸಾಕ್ಷರತೆಯಲ್ಲಿ ಉತ್ತಮ ಸಾಧನೆ ತೋರಿದರೆ, ಸಿದ್ನೇಕೊಪ್ಪ ಗ್ರಾಮವು ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಮಧ್ಯಗತಿಯಲ್ಲಿದ್ದರೆ, ಸಾಕ್ಷರತೆ ದೃಷ್ಟಿಯಿಂದ ಭಿನ್ನಾಳ ಗ್ರಾಮ ಕೊನೆಯ ಸ್ಥಾನ ಪಡೆದಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೬. ಶಾಲಾ ಬಿಸಿಯೂಟ (೩)
ಬೂದಿಹಾಳ ಎಸ್.ಕೆ. ಯರೇಹಂಚಿನಾಳ, ಕಬ್ಬರಗಿ ಮತ್ತು ಕೃಷ್ಣನಗರ ಗ್ರಾಮ ಪಂಚಾಯತಿಗಳಲ್ಲಿ ಇರುವ ಶಾಲೆಗಳಲ್ಲಿ ದಲಿತರ ಮಕ್ಕಳಿಗೆ ಪ್ರತ್ಯೇಕವಾದ ಆಸನವಾಗಲಿ, ಜಾತಿ ಆಧಾರಿತ ತಾರತಮ್ಯವಾಗಲಿ ಕಂಡುಬರಲಿಲ್ಲ. ಎಲ್ಲಾ ಜನ ಸಮುದಾಯಗಳಿಗೆ ಸೇರಿದ ಮಕ್ಕಳು ಒಟ್ಟಿಗೆ ಕುಳಿತು, ಕಲಿಯುವ ಮತ್ತು ಒಟ್ಟಿಗೆ ಕುಳಿತು ಒಂದೇ ಬಗೆಯ ಆಹಾರವನ್ನು ಹಂಚಿಕೊಂಡು ಊಟ ಮಾಡುವಲ್ಲಿ ತಲ್ಲೀನವಾಗಿರುವುದನ್ನು ನಾವು ಗಮನಿಸಿದೆವು. ಆದರೆ, ಬೂದಿಹಾಳ ಎಸ್.ಕೆ. ಗ್ರಾಮ ಪಂಚಾಯತಿಯ ವ್ಯಾಪ್ತಿಯಲ್ಲಿ ಬರುವ ತೊರಮರಿ, ತಾರಿವಾಳ, ನಿಡಸನೂರು ಗ್ರಾಮಗಳಲ್ಲಿ ಪರಿಶಿಷ್ಟ ಜಾತಿಯ ಜನರನ್ನು ಸಮಾನವಾಗಿ ನೋಡುತ್ತಿಲ್ಲ. ಈ ಸಮುದಾಯಕ್ಕೆ ಸೇರಿದ ಮಕ್ಕಳು ಇತರ ಜಾತಿಯ ಮಕ್ಕಳ ಜೊತೆಗೆ ಸರಾಗವಾಗಿ ಬೆರೆಯುವುದಿಲ್ಲ. ಪರಿಶಿಷ್ಟ ಜಾತಿಗೆ ಸೇರಿದ ಮಕ್ಕಳು ಮೊದಲು ಶಾಲೆಯಲ್ಲಿ ಯಾವುದೇ ಪಾತ್ರೆಗಳನ್ನು ಮುಟ್ಟುತ್ತಿರಲಿಲ್ಲ. ಆದರೆ ಶಾಲಾ ಬಿಸಿಯೂಟ ಪ್ರಾರಂಭವಾದ ದಿನದಿಂದ ಎಲ್ಲಾ ಮಕ್ಕಳನ್ನು ಒಟ್ಟಿಗೆ ಸೇರಿಸುವ ಪ್ರಯತ್ನ ನಡೆಸಲಾಗುತ್ತಿದೆ. ಆದರೂ ಪರಿಶಿಷ್ಟ ಜಾತಿಯ ಮಕ್ಕಳು ಅಂಜಿಕೊಳ್ಳುತ್ತಾರೆ ಎಂದು ಮೇಲೆ ತಿಳಿಸಿದ ಮೂರು ಶಾಲೆಯ ಶಿಕ್ಷಕರು ಹೇಳುತ್ತಾರೆ. ಅಧ್ಯಯನದ ಮಾದರಿ ಆಯ್ಕೆಯಲ್ಲಿ ಬೇರೆ ಬೇರೆ ಜಾತಿ ವರ್ಗಗಳಿಗೆ ಸೇರಿದ ಪೋಷಕರನ್ನು ನಾವು ಸಂದರ್ಶಿಸಿದಾಗಲೂ ಕೂಡ ಬಹಳಷ್ಟು ಪೋಷಕರು ಅನೇಕ ಕಾರಣ ನೀಡಿ ಬಿಸಿಯೂಟ ವ್ಯವಸ್ಥೆಯನ್ನು ಸ್ವಾಗತಿಸುತ್ತಾರೆ. ಬೆರಳೆಣಿಕೆಯ ಪೋಷಕರು ಮಾತ್ರ ಅವರ ಮಕ್ಕಳು ಇತರ ಜಾತಿಗೆ ಸೇರಿದ ಮಕ್ಕಳ ಜೊತೆಗೆ ಆಹಾರ ಹಂಚಿಕೊಳ್ಳುವುದನ್ನು ವಿರೋಧಿಸುತ್ತಾರೆ.

	ಪೋಷಕರು ಶಾಲೆಯಲ್ಲಿ ನಿಮ್ಮ ಮಕ್ಕಳು ಕೆಳ ಜಾತಿ ಮಕ್ಕಳ ಜೊತೆ ಊಟ ಮಾಡುವುದಕ್ಕೆ ವಿರೋಧವಿದೆಯೇ?
	೦೪
(%೦.೯೪)
	೨೬೭
(%೬೨.೯೭)

	೦೩
	ದಲಿತ ಪೋಷಕರು ನಿಮ್ಮ ಮಕ್ಕಳು ಶಾಲೆಯಲ್ಲಿ ಊಟ ಮಾಡುವಾಗ ಜಾತಿ ಆಧಾರಿತವಾಗಿ ತಾರತಮ್ಯಕ್ಕೆ ಒಳಗಾಗಿದ್ದಾರೆಯೇ?
	–
	೧೫೩
(%೧೦೦)


ಮೂಲ: ಕ್ಷೇತ್ರ ಕಾರ್ಯದ ಮಾಹಿತಿ
ಮೇಲಿನ ಎಲ್ಲಾ ಪ್ರತಿಕ್ರಿಯೆಗಳು ಹೇಗೆ ಇದ್ದರೂ, ವಿಶೇಷವಾಗಿ ಗ್ರಾಮೀಣ ಪ್ರದೇಶದಲ್ಲಿ ನಮ್ಮ ಅಧ್ಯಯನಗಳ ಹಿಡಿತಕ್ಕೆ ಸಿಗದೆ ನುಣುಚಿಕೊಳ್ಳಬಹುದಾದ ಜಾತಿಯ ಆಧಾರಿತ ಮತ್ತು ಸಾಮಾಜಿಕ ಪಕ್ಷಪಾತಗಳು ಇರುವುದನ್ನು ತಳ್ಳಿಹಾಕುವಂತಿಲ್ಲ. ಶಾಲಾ ಬಿಸಿಯೂಟದ ಮೇಲೆ ಬಹಿರಂಗವಾದ ವಿರೋಧಗಳು ಬಹಳ ಅಪರೂಪ. ಹೀಗಿದ್ದರೂ ಕೂಡ ಬಿಸಿಯೂಟದಲ್ಲಿ ಇರುವ ಸಣ್ಣ-ಪುಟ್ಟ ತೊಡಕುಗಳನ್ನು ಕಾರಣ ಮಾಡಿ ವಿರೋಧಿಸುವಾಗ ಬೇರೆ ಬೇರೆ ಹಿತಾಸಕ್ತಿಗಳು ಇದರ ಹಿಂದೆ ಕೆಲಸ ಮಾಡುತ್ತವೆ. ಅಲ್ಲದೆ ಈ ಕಾರ್ಯಕ್ರಮದಲ್ಲಿ ಇರುವ ಅನಿಶ್ಚಿತತೆಯನ್ನು ಮೇಲು ಜಾತಿಗೆ ಸೇರಿದ ಪೋಷಕರು ವಿರೋಧಿಸುವುದು ಕೂಡ ಬಹಳ ಅಪರೂಪ. ಆದರೆ ಮೇಲು ಜಾತಿಗೆ ಸೇರಿದ ಕೆಲವು ಪೋಷಕರು ತಮ್ಮ ಮಕ್ಕಳಿಗೆ ಶಾಲೆಗೆ ಬರುವಾಗ ಮಧ್ಯಾಹ್ನದ ಊಟಕ್ಕೆ ಮನೆಗೆ ಬಾ ಅಥವಾ ಊಟದ ಡಬ್ಬಿಯನ್ನು ತೆಗೆದುಕೊಂಡು ಹೋಗು ಎಂದು ಹೇಳುತ್ತಾರೆ. ಈ ಅಭಿಪ್ರಾಯಗಳು ಜಾತಿ ಆಧಾರಿತ ಪೂರ್ವಗ್ರಹಗಳಿಂದ ಕೂಡಿದೆ ಎಂದು ನಿರ್ದಿಷ್ಟವಾಗಿ ಹೇಳಲಾಗದಿದ್ದರೂ ಜಾತಿ ಆಧಾರಿತ ಪೂರ್ವಗ್ರಹಗಳಿಂದ ಕೂಡಿದೆ ಎಂದು ನಿರ್ದಿಷ್ಟವಾಗಿ ಹೇಳಲಾಗದಿದ್ದರೂ ಜಾತಿ ಆಧಾರದಿಂದ ಕೂಡಿದ ಅಂಶಗಳು ಅನೇಕ ಘಟನೆಗಳಲ್ಲಿ ಪ್ರಮುಖ ವಿಷಯವಾಗಿ ಪಾತ್ರವಹಿಸುತ್ತದೆ ಎಂದು ಹೇಳಬಹುದು.
ಕರ್ನಾಟಕ ರಾಜ್ಯದಲ್ಲಿ ಶಾಲಾ ಬಿಸಿಯೂಟಕ್ಕೆ ಅಡಿಗೆಯವರಾಗಿ ನೇಮಕವಾಗಿರುವವರು ಹೆಚ್ಚಿನವರು ದಲಿತರು ಎಂದು ಸರಕಾರಿ ದಾಖಲಾತಿಗಳಿಂದ ತಿಳಿಯುತ್ತದೆ. ಅಲ್ಲದೆ ಇದಕ್ಕೆ ವಿಶಾಲವಾದ ಅರ್ಥದಲ್ಲಿ ಸಾಮಾಜಿಕ ಒಪ್ಪಿಗೆಯೂ ದೊರೆತಿದೆ. ಆದರೆ ದಲಿತರನ್ನು ಅಡಿಗೆಯವರಾಗಿ ಶಾಲೆಗಳಿಗೆ ನೇಮಿಸಿಕೊಳ್ಳುವಾಗ ಮೇಲುಜಾತಿಯವರಿಂದ ಪ್ರತಿರೋಧಗಳು ಕಂಡುಬಂದಿವೆ. ಜುಲೈ ೨೦೦೩ರಲ್ಲಿ ಕರ್ನಾಟಕದ ಪ್ರದೇಶದಲ್ಲಿ ಜಾರಿಗೆ ಬಂದ ಸಂದರ್ಭಕ್ಕಿಂತ ಹೆಚ್ಚಿನ ಪ್ರಮಾಣದಲ್ಲಿ ಜಾತಿ ಆಧಾರದ ಪೂರ್ವಾಚಾರಗಳು ಬೆಳಕಿಗೆ ಬಂದಿವೆ. ತುಮಕೂರು ಜಿಲ್ಲೆಯ ಚಿಕ್ಕತುರುವೇಕೆರೆ ಶಾಲೆಯಲ್ಲಿ ಮೇಲು ಜಾತಿಗೆ ಸೇರಿದ ಮಕ್ಕಳು ದಲಿತರು ತಯಾರಿಸಿದ ಊಟ ಮಾಡಿದ್ದರಿಂದ ಕೆಲವು ಮಕ್ಕಳಿಗೆ ಜಾತಿ ಪೂರ್ವಾಚಾರದಲ್ಲಿ ಶುದ್ಧತೆ ಶಾಸ್ತ್ರವಿಧಿಗಳಿಗೆ ಒಳಪಡಿಸಿದ ಘಟನೆಯೂ ನಡೆದಿದೆ. ದಲಿತ ಮಹಿಳೆಯರನ್ನು ಶಾಲೆಯಲ್ಲಿ ಅಡುಗೆ ಮಾಡಲು ನೇಮಕಮಾಡಿದ ಸಂದರ್ಭದಲ್ಲಿ ಅನೇಕ ಗ್ರಾಮಗಳಲ್ಲಿ ವಿರೋಧಿಸಿದ್ದಿದೆ. ಕೆಲವು ಸಂದರ್ಭಗಳಲ್ಲಿ ಮಕ್ಕಳು ಶಾಲೆಗೆ ಹೋಗದಂತೆ ತಡೆದಿರುವ, ಶಾಲೆಯಿಂದ ಬಿಡಿಸಿರುವ ಘಟನೆಗಳು ನಡೆದಿವೆ (ಪ್ರಜಾವಾಣಿ, ೨೦೦೩)
ನಮ್ಮ ಅಧ್ಯಯನ ಸಂದರ್ಭದಲ್ಲಿ ದಲಿತ ಮಹಿಳೆಯರನ್ನು ಅಡಿಗೆಯವರಾಗಿ ನೇಮಕ ಮಾಡಿಕೊಳ್ಳುವಾಗ ವಿರೋಧಗಳು ಬಹಿರಂಗವಾಗಿ ನಡೆದಿರುವ ಘಟನೆಗಳು ಕಂಡುಬಂದಿಲ್ಲ. ಆದರೆ, ಶಾಲೆಗೆ ನೇಮಕ ಮಾಡಿಕೊಂಡಿರುವ ಮಹಿಳೆಯರು ಬಹುಮಟ್ಟಿಗೆ ದಲಿತರು. ಆದರೆ ಅವರಲ್ಲಿ ಬಹುತೇಕ ಜನರು ಅಸ್ಪೃಶ್ಯ ಜಾತಿಗೆ ಸೇರಿದವರಲ್ಲ. ಅಂದರೆ ಅಸ್ಪೃಶ್ಯತೆ ಯನ್ನು ಅನುಭವಿಸದೆ ಇರುವ ದಲಿತ ಜನಸಮುದಾಯಕ್ಕೆ ಸೇರಿದವರಾಗಿದ್ದಾರೆ. ಅದರಲ್ಲಿಯೂ ಪರಿಶಿಷ್ಟ ಪಂಗಡದವರಿಗೆ ಸ್ವಲ್ಪ ಮಟ್ಟಿನ ಹೆಚ್ಚಿನ ಆದ್ಯತೆ ದೊರೆತಿದೆ. ಇದರಿಂದ ಸ್ಪಷ್ಟವಾಗುವ ಅಂಶ, ಈಗಲೂ ಸಹ ಗ್ರಾಮಗಳಲ್ಲಿ ಅಸ್ಪೃಶ್ಯತೆಯ ಬಗ್ಗೆ ಪೂರ್ವಾಚಾರ ಮನೋಭಾವನೆ ಗಟ್ಟಿಯಾಗಿ ಇರುವುದು. ಒಂದು ವೇಳೆ ಅಸ್ಪೃಶ್ಯತೆಯನ್ನು ಅನುಭವಿಸುತ್ತಿರುವ ಜಾತಿಗೆ ಸೇರಿದವರನ್ನು ಅಡಿಗೆಯವರಾಗಿ ನೇಮಿಸಿದರೂ ಅವರಿಗೆ ಶಾಲಾ ಅಡಿಗೆಯಲ್ಲಿ ಪ್ರಮುಖ ಕೆಲಸವನ್ನು ಮಾಡುವ ಅವಕಾಶ ಕಲ್ಪಿಸಿಲ್ಲ. ಅಡುಗೆಗೆ ಪೂರಕವಾದ ಕೆಲಸಗಳಾದ ನೀರು ತರುವುದು, ಪಾತ್ರೆ ತೊಳೆಯುವುದು, ಆಹಾರ ಪದಾರ್ಥಗಳ ಸ್ವಚ್ಛತೆ ಮತ್ತು ಫ್ಲೋರ್‌ಮಿಲ್‌ಗೆ ಗೋಹುವುದು ಇತ್ಯಾದಿ ಅಡಿಗೆ ಮನೆಯ ಹೊರಗಿನ ಶ್ರಮದಾಯಕ ಕೆಲಸಗಳಿಗೆ ನಿಯೋಜಿಸಲಾಗಿದೆ. ನಾವು ಅಧ್ಯಯನ ಮಾಡಿದ ಶಾಲೆಗಳಲ್ಲಿ ಇರುವ ಒಟ್ಟು ಅಡಿಗೆ ಕೆಲಸದವರಲ್ಲಿ ೫ ಜನ ಮಾತ್ರ ಪರಿಶಿಷ್ಟ ಜಾತಿಗೆ ಸೇರಿದವರು. ಇದರಲ್ಲಿ ಮುಖ್ಯ ಅಡುಗೆಯವರಾಗಿ ಕಾರ್ಯನಿರ್ವಹಿಸುತ್ತಿರುವವರು ಕೇವಲ ಒಬ್ಬರು ಮಾತ್ರ. ಅದು ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿ ವ್ಯಾಪ್ತಿಯ ಬೆನಕನದೋಣಿ ಗ್ರಾಮದ ಶಾಲೆಯಲ್ಲಿ. ಇವರು ಪ್ರಮುಖ ಅಡುಗೆಯವರಾಗಿ ಆಯ್ಕೆಯಾಗಿರುವುದು ಈ ಗ್ರಾಮದಲ್ಲಿ ಪರಿಶಿಷ್ಟ ಜಾತಿಗೆ (ಮಾದರ) ಸೇರಿದ ಜನರು ಹೆಚ್ಚಾಗಿ ಇರುವುದರಿಂದಲೇ. ಪ್ರಮುಖ ಅಡಿಗೆಯ ಸಂಬಂಧಿಯು ಗ್ರಾಮ ಪಂಚಾಯತಿಯ ಸದಸ್ಯರಾಗಿರುವ ಕಾರಣಕ್ಕಾಗಿ ಆಯ್ಕೆಯಾಗಿದ್ದಾರೆಯೇ, ಇವರ ಗಂಡ ಎನ್.ಇ.ಕೆ.ಆರ್.ಟಿ.ಸಿಯಲ್ಲಿ ಡ್ರೈವರಾಗಿರುವ ಕಾರಣದಿಂದಾಗಿಯೇ ಅಥವಾ ಇವರು ಎಸ್.ಎಸ್.ಎಲ್.ಸಿ. ಪಾಸಾಗಿರುವುದಕ್ಕಾಗಿಯೇ, ಎಂಬುದರ ಬಗ್ಗೆ ಹೆಚ್ಚಿನ ಅಧ್ಯಯನದ ಅವಶ್ಯಕತೆ ಇದೆ. ಆದರೆ ಇಲ್ಲಿ ಒಂದು ಅಂಶ ಸ್ಪಷ್ಟವಾಗುತ್ತಿದೆ. ಅದೇನೆಂದರೆ ಬೆನಕನದೋಣಿಯ ಮುಖ್ಯ ಅಡುಗೆಯವರ ಆಯ್ಕೆಯಲ್ಲಿ ರಾಜಕೀಯ, ಆರ್ಥಿಕ, ಸಾಮಾಜಿಕ ಮತ್ತು ಶೈಕ್ಷಣಿಕ ಅಂಶಗಳು ತಮ್ಮದೇ ಪ್ರಭಾವವನ್ನು ಬೀರಿರುವುದರಲ್ಲಿ ಸಂಶಯವಿಲ್ಲ.
ಬೂದಿಹಾಳ ಎಸ್.ಕೆ. ಪ್ರಾಥಮಿಕ ಹಿರಿಯ ಶಾಲೆಯಲ್ಲಿ ಮೂವರು ಅಡಿಗೆಯವರು ಇದ್ದಾರೆ. ಇವರಲ್ಲಿ ಪ್ರಮುಖ ಅಡುಗೆಯವರು ಪಾಕನಾಕ ರೆಡ್ಡಿ ಲಿಂಗಾಯತ ಜಾತಿಗೆ ಸೇರಿದವರು. ಅಡಿಗೆ ಸಹಾಯಕ-೧ ಕುರುಬ ಜಾತಿಗೆ ಸೇರಿದವರು. ಅಡಿಗೆ ಸಹಾಯಕುರ -೨ ಮಾದರ ಜಾತಿಗೆ ಸೇರಿದವರು. ಮುಖ್ಯ ಅಡಿಗೆಯವರು ಸರಿಯಾಗಿ ಅಡಿಗೆ ಕೆಲಸಕ್ಕೆ ಬರುವುದಿಲ್ಲ. ಇದಕ್ಕೆ ಅವರು ಅನಾರೋಗ್ಯ ಕಾರಣ ನೀಡುತ್ತಾರೆ. ಆದರೂ ನಾವು ತಿಂಗಳ ಸಂಬಳವನ್ನು ತಪ್ಪದೆ ಅವರಿಗೆ ನೀಡಬೇಕು ಎಂದು ಶಾಲಾ ಮುಖ್ಯಸ್ಥರು ಮತ್ತು ಶಿಕ್ಷಕರು ಹೇಳುತ್ತಾರೆ. ಇದಕ್ಕೆ ಕಾರಣ ಅವರು ಗ್ರಾಮ ಪಂಚಾಯತಿ ಸದಸ್ಯರ ಸೊಸೆ, ಅವರು ಈ ಭಾಗದಲ್ಲಿ ಎಲ್ಲಾ ರೀತಿಯಿಂದಲೂ ಪ್ರಬಲವಾಗಿದ್ದಾರೆ. ಇವರಿಗೆ ಸುಮಾರು ೨೫ ಎಕರೆಗೂ ಹೆಚ್ಚಿನ ಭೂಮಿ ಇದೆ. ಇವರ ಕುಟುಂಬವು ಈ ಗ್ರಾಮ ಪಂಚಾಯತಿಯಲ್ಲಿ ರಾಜಕೀಯವಾಗಿ ಪ್ರಬಲವಾಗಿದ್ದಾರೆ. ಹೀಗಾಗಿ ಅವರ ಮೇಲೆ ಒತ್ತಡ ಹಾಕಿ ಕೆಲಸಕ್ಕೆ ಸರಿಯಾಗಿ ಬರುವಂತೆ ಹೇಳುವುದು ಬಹಳ ಕಷ್ಟ ಎಂದು ಶಾಲಾ ಮುಖ್ಯಗುರುಗಳು ಹೇಳುತ್ತಾರೆ. ಮುಖ್ಯ ಅಡಿಗೆಯವರ ಕೆಲಸವೂ ಸೇರಿದಂತೆ ಬಹುತೇಕ ಎಲ್ಲಾ ಕೆಲಸಗಳನ್ನು ಉಳಿದ ಇನ್ನಿಬ್ಬರು ಮಾಡುತ್ತಿದ್ದಾರೆ. ಮೊದಲೇ ತಿಳಿಸಿದಂತೆ ಇದರಲ್ಲಿ ಒಬ್ಬರು ಮಾದರ ಜಾತಿಗೆ ಸೇರಿದವರು. ಇವರು ಅಡಿಗೆಗೆ ಸಹಾಯಕವಾದ ಕೆಲಸಗಳನ್ನು ಹೊರತುಪಡಿಸಿ ಬೇರೆ ಯಾವುದೇ ಕೆಲಸಗಳನ್ ಮಾಡಲು ಗ್ರಾಮಸ್ಥರು ಬಿಡುತ್ತಿಲ್ಲ. ಹೀಗಾಗಿ ಅವರು ಆಹಾರ ಪದಾರ್ಥಗಳ ಸ್ವಚ್ಛತೆ, ಫೋರ್‌ಮಿಲ್‌ಗೆ ಹೋಗುವುದು ಹೊರತುಪಡಿಸಿ, ಅಡಿಗೆಯ ಪಾತ್ರೆಗಳನ್ನು ಅಡುಗೆಯ ಸಂದರ್ಭದಲ್ಲಿ ಮತ್ತು ಪಾತ್ರೆಗಳನ್ನು ತೊಳೆದ ನಂತರ ಮುಟ್ಟುವ ಹಾಗಿಲ್ಲ. ಇದರಿಂದಾಗಿ ಎರಡನೆಯ ಅಡುಗೆ ಸಹಾಯಕರೆ ಎಲ್ಲಾಅಡಿಗೆ ಕೆಲಸಗಳನ್ನು ಮಾಡುತ್ತಿರುವುದನ್ನು ನಾವು ಗುರುತಿಸಿದ್ದೇವೆ. ಈ ಮೇಲಿನ ವಿವರಣೆಯಿಂದ ಸ್ಪಷ್ಟವಾಗುವ ಅಂಶವೆಂದರೆ ರಾಜಕೀಯವಾಗಿ ಮತ್ತು ಆರ್ಥಿಕವಾಗಿ ಪ್ರಬಲವಾಗಿರುವ ಸ್ಥಳೀಯರು, ತಮ್ಮ ಕರ್ತವ್ಯಗಳನ್ನು ಸರಿಯಾಗಿ ಮಾಡದಿರುವುದರ ಜೊತೆಗೆ, ತಮ್ಮ ತಮ್ಮ ಜಾತಿಯ ಪ್ರಬಾವ ಬಳಸಿ ಪರಿಶಿಷ್ಟ ಜಾತಿಗೆ ಸೇರಿದ ಮಹಿಳೆ ಅಡಿಗೆ ಕೆಲಸದಲ್ಲಿ ಸಂಪೂರ್ಣವಾಗಿ ಭಾಗಿಯಾಗುತ್ತಿರುವುದನ್ನು ತಡೆಯುತ್ತಿದ್ದಾರೆ.
ಈ ಅಂಶವನ್ನು ಹೆಚ್ಚು ಗಟ್ಟಿಗೊಳಿಸುವ ಇನ್ನೂ ಎರಡು ಘಟನೆಯನ್ನು ನಮ್ಮ ಅಧ್ಯಯನ ಗುರುತಿಸಿದೆ. ಒಂದು ಶಿದ್ನೇಕೊಪ್ಪ ಶಾಲೆಗೆ ಒಬ್ಬ ವಿದ್ಯಾವಂತ (ಎಸ್.ಎಸ್.ಎಲ್.ಸಿ. ತೇರ್ಗಡೆಯಾದ) ಮಹಿಳೆಯು ಮುಖ್ಯ ಅಡುಗೆಯವರ ಕೆಲಸಕ್ಕೆ ಅರ್ಜಿಯನ್ನು ಸಲ್ಲಿಸಿದ್ದಾರೆ. ಇವರು ಪರಿಶಿಷ್ಟ ಜಾತಿಯಲ್ಲಿ ಮಾದರ ಸಮುದಾಯಕ್ಕೆ ಸೇರಿದವರು. ಮೊದಲ ಹಂತದಲ್ಲಿ ಇವರಿಗೆ ಮುಖ್ಯ ಅಡುಗೆಯವರ ಕೆಲಸ ನೀಡಬಹುದು ಎಂದು ಮುಖ್ಯ ಗುರುಗಳು ಪ್ರಸ್ತಾವನೆಯನ್ನು ಮಂಡಿಸಿದರು. ಆದರೆ ಎಸ್.ಡಿ.ಎಂ.ಸಿ. ಸಮಿತಿ ಸಭೆಯಲ್ಲಿ ಬಹಳಷ್ಟು ಸದಸ್ಯರು ಇದನ್ನು ವಿರೋಧಿಸಿದ್ದಾರೆ. ವಿರೋಧಕ್ಕೆ ನೀಡಿದ ಕಾರಣವನ್ನು ಒಬ್ಬ ಶಿಕ್ಷಕರು ಅನೌಪಚಾರಿಕವಾಗಿ ಚರ್ಚಿಸುವಾಗ ವಿವರಿಸಿದ್ದು ಹೀಗೆ: ‘ಆಕೆಯು ಪರಿಶಿಷ್ಟ ಜಾತಿಗೆ ಸೇರಿದವವಳು, ಅದರಲ್ಲಿಯೂ ಮಾದರ ಜಾತಿಗೆ ಸೇರಿದವಳು. ಆಕೆಯು ಶಾಲೆಯಲ್ಲಿ ಮಾಡಿದ ಊಟವನ್ನು ನಮ್ಮ ಮಕ್ಕಳು ಊಟ ಮಾಡುವುದು ಹೇಗೆ ಎಂಬ ಅಭಿಪ್ರಾಯವನ್ನು ಸಭೆಯಲ್ಲಿ ರೂಪಿಸಿದರು’. ಅಲ್ಲದೆ ಹಿಂದುಳಿದವರಿಗೆ ನೀಡಬೇಕು ಎಂಬ ಸರಕಾರದ ಮಾರ್ಗಸೂಚಿ ಬಳಸಿ ಹಿಂದುಳಿದ ಬಾರ್‌ಕೇರ್ ಸಮುದಾಯದವರಿಗೆ ಈ ಕೆಲಸವನ್ನು ನೀಡಬೇಕು ಎಂದು ನಿರ್ಧಾರವನ್ನು ತೆಗೆದುಕೊಂಡರು. ಬಾರ್ ಕೇರ್ ಸಮುದಾಯ ಆರ್ಥಿಕವಾಗಿ, ರಾಜಕೀಯವಾಗಿ ಹಿಂದುಳಿದವರು. ಆದರೆ ಇವರು ಅಸ್ಪೃಶ್ಯತೆಯನ್ನು ಅನುಭವಿಸಿದ ಸಮುದಾಯವಲ್ಲ. ಇದು ವಿಶೇಷವಾಗಿ ಬಿಸಿಯೂಟ ಅಡಿಗೆಗೆ ಅಸ್ಪೃಶ್ಯರನ್ನು ನೇಮಕ ಮಾಡುವಾಗ ಉಂಟಾದ ವಿರೋಧಗಳಿಗೆ ಅನೇಕ ಗ್ರಾಮಗಳಲ್ಲಿ ಅಸ್ಪೃಶ್ಯರನ್ನು ಕೆಳಮಟ್ಟದಲ್ಲಿ ನೋಡುವ ಮನೋಭಾವನೆ ಅನಿರ್ಬಂಧಿತವಾಗಿರುವುದು ಕಾರಣವಾಗಿದೆ. ಈ ಬಗೆಯ ಜಾತಿ ಆಧಾರಿತ ತಾರತಮ್ಯಗಳು ಮತ್ತು ಅಸಮಾನತೆಗಳು ಕೇವಲ ನಾವು ಅಧ್ಯಯನ ನಡೆಸಿದ ಗ್ರಾಮಗಳಿಗೆ ಮಾತ್ರ ಸೀಮಿತವಾಗಿಲ್ಲ. ಇದು ನಮ್ಮ ಸಮಾಜದಲ್ಲಿ ಅನೂಚಾನವಾಗಿ ನಡೆದು ಬಂದಿರುವ ಪ್ರಕ್ರಿಯೆಯಾಗಿದೆ. ಇದರಿಂದ ಈಗಲಾದರೂ ಹೊರಬರದೆ ಹೋದರೆ, ಬಿಸಿಯೂಟದ ಸಾಮಾಜೀಕರಣ ಉದ್ದೇಶ ಸೋಲುವುದರಲ್ಲಿ ಸಂಶಯವಿಲ್ಲ. ಈ ಕುರಿತು ಹೆಚ್ಚು ನಿರ್ದಿಷ್ಟವಾದ ಅಧ್ಯಯನಗಳನ್ನು ನಾವು ಎದುರು ನೋಡಬೇಕಾಗಿದೆ.
ಆದರೆ ಈ ಎಲ್ಲಾ ಮಹತ್ವದ ಸಂಗತಿಗಳಿಂದ ಬಿಯೂಟ ಕಾರ್ಯಕ್ರಮವು ಹೊಂದಿರುವ ಸಾಮಾನ್ಯ ಸಾಮಾಜೀಕರಣದ ಮೌಲ್ಯವನ್ನು ಕುಂದಿಸಲಾರದು. ಉದಾಹರಣೆಗೆ, ಸೇಬಿನಕಟ್ಟೆ ಗ್ರಾಮಕ್ಕೆ ಸೇರಿದ ‘ಮಾನಪ್ಪ ಭಜಂತ್ರಿಯವರ ಪ್ರಕಾರ ಬಿಸಿಯೂಟ ಶಾಲೆಯಲ್ಲಿ ಪ್ರಾರಂಭವಾದಾಗ ಬೇರೆ ಬೇರೆ ಜಾತಿಯವರನ್ನು ಪ್ರತ್ಯೇಕವಾಗಿ ಕೂರಿಸಲಾಗುತ್ತಿತ್ತು. ಇತ್ತೀಚೆಗೆ ಎಲ್ಲಾ ಜಾತಿಯ ಮಕ್ಕಳು ಒಟ್ಟಿಗೆ ಬಿಸಿಯೂಟವನ್ನು ಸೇವಿಸುತ್ತಿದ್ದಾರೆ ಎಂದು ಹೇಳುತ್ತಾರೆ.’ ಈ ತಿಳುವಳಿಕೆಗಳ ಹಿನ್ನೆಲೆಯಲ್ಲಿಯೇ ಮೇಲುಜಾತಿಗೆ ಸೇರಿದ ಕೆಲವು ಸಂಪ್ರದಾಯವಾದಿಗಳು ಉದ್ದೇಶಪೂರ್ವಕವಾಗಿ ಇದನ್ನು ವಿರೋಧಿಸುತ್ತಿದ್ದಾರೆ. ಇಂತಹ ವಿರೋಧಗಳಿಂದ ಹೊರಬರಬೇಕಾದ ಅವಶ್ಯಕತೆ ಇದೆ. ಹಾಗೂ ಇದು ಹೆಚ್ಚು ಮೌಲ್ಯಯುತವಾದುದು. ಕಾಲಾಂತರದಲ್ಲಿ ಜಾತಿ ಆಧಾರಿತ ಅಡ್ಡಿ ಆತಂಕಗಳು ಅಥವಾ ರೂಢಿಗಳು ಅತ್ಯಂತ ವೇಗವಾಗಿ ತನ್ನ ಅಸ್ತಿತ್ವವನ್ನು ಕಳೆದುಕೊಳ್ಳದಿದ್ದರೆ ಸಾಂಪ್ರದಾಯಿಕ ಜಾತಿ ವ್ಯವಸ್ಥೆಯಲ್ಲಿ ನಂಬಿಕೆ ಇರುವ, ಮೂಲಭೂತ ಸಂಪ್ರದಾಯವಾದಿಗಳಿಗೆ ಹೆಚ್ಚು ಅವಕಾಶ ನೀಡಿದಂತೆ ಆಗುತ್ತದೆ. ಈ ಎಲ್ಲಾ ಚರ್ಚೆಯು ಕೇವಲ ಜಾತಿಗೆ ಮಾತ್ರ ಸೀಮಿತವಾಗಿರದೆ ಎಲ್ಲಾ ಧರ್ಮಗಳಿಗೂ ಕೂಡ ಅನ್ವಯಿಸುತ್ತದೆ. ಇತ್ತೀಚಿನ ದಿನಗಳಲ್ಲಿ ದೇಶಾದ್ಯಂತ ಕೋಮುಬಾವನೆ ಹೆಚ್ಚಾಗುತ್ತಿರುವ ಹಿನ್ನೆಲೆಯಲ್ಲಿ ಬೇರೆ ಬೇರೆ ಧರ್ಮ, ಜಾತಿಗೆ ಸೇರಿದ ಮಕ್ಕಳು ಒಟ್ಟಿಗೆ ಕಲಿಯುವ ಮತ್ತು ಒಂದೇ ಬಗೆಯ ಆಹಾರವನ್ನು ಹಂಚಿಕೊಂಡು ಊಟ ಮಾಡುವ ಮೌಲ್ಯವನ್ನು ಬೋಧಿಸುವುದು ಅತ್ಯಂತ ಮಹತ್ವದ್ದಾಗಿದೆ.
೬.೮. ಬಿಸಿಯೂಟ-ಲಿಂಗ ಸಮಾನತೆ
ಶಾಲಾ ಬಿಸಿಯೂಟವು ಒಂದು ಕಡೆ ಜಾತಿ ಪೂರ್ವಾಚಾರಗಳನ್ನು ಕಡಿಮೆಗೊಳಿಸಲು ಸಹಾಯಕವಾಗುವುದರ ಜೊತೆಗೆ ಲಿಂಗ ಸಮಾನತೆಯ ಬೆಳವಣಿಗೆಗೂ ತನ್ನತೇ ಆದ ಕೊಡುಗೆಯನ್ನು ನೀಡುತ್ತಿದೆ. ಈ ಕಾರ್ಯಕ್ರಮ ಜಾರಿಗೆ ಬಂದ ನಂತರ ಶಾಲಾ ಹಾಜರಾತಿಯಲ್ಲಿ ಅದರಲ್ಲಿಯೂ ಹೆಣ್ಣುಮಕ್ಕಳ ಹಾಜರಾತಿಯಲ್ಲಿ ಉಂಟಾಗಿರುವ ಹೆಚ್ಚಳದ ಮೂಲಕ ಪ್ರಾಥಮಿಕ ಶಿಕ್ಷಣದಲ್ಲಿ ಇರುವ ಲಿಂಗ ಅಸಮಾನತೆಯನ್ನು ಕಡಿಮೆಗೊಳಿಸಲು ಇದು ಸಹಕಾರಿಯಾಗಿದೆ ಎಂಬುದನ್ನು ಈಗಾಗಲೇ ನಡೆದಿರುವ ಅಧ್ಯಯನಗಳು ಗುರುತಿಸಿವೆ. (ಜೀನ್ ಡ್ರೀಜ್, ೨೦೦೩, ಡ್ರೀಜ್ ಮತ್ತು ಗೋಯಲ್, ೨೦೦೩, ಸೀತಿ, ೨೦೦೩). ಅನೇಕ ಸ್ಥಿರವಾದ ಆಧಾರಗಳು ಸೂಚಿಸುವುದೇನೆಂದರೆ, ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮಗಳಿಂದ ಹೆಣ್ಣುಮಕ್ಕಳ ಶಿಕ್ಷಣವು ಗಂಡು ಮಕ್ಕಳ ಶಿಕ್ಷಣಕ್ಕಿಂತಲೂ ಹೆಚ್ಚು ಪ್ರಗತಿದಾಯಕವಾಗಿದೆ. ಪ್ರೋಬ್ ಅಧ್ಯಯನ ಗುರುತಿಸುವಂತೆ ‘ಪೋಷಕರು ಸಾಮಾನ್ಯವಾಗಿ ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ವಿರೋಧಿಸುವುದಿಲ್ಲ. ಆದರೆ ಅವರಿಗೆ ಹೆಣ್ಣುಮಕ್ಕಳ ಶಿಕ್ಷಣಕ್ಕೆ ವೆಚ್ಚ ಮಾಡುವುದಕ್ಕೆ ಒಲವಿಲ್ಲ. ಇಂತಹ ಸ್ಥಿತಿ ಇರುವಲ್ಲಿ ಶಾಲಾ ಬಿಸಿಯೂಟವು ಪೋಷಕರ ಶಾಲಾ ವೆಚ್ಚವನ್ನು ಕಡಿಮೆಗೊಳಿಸುವ ಮೂಲಕ ಲಿಂಗ ಸಮಾನತೆಯಲ್ಲಿ ಬಹಳ ದೊಡ್ಡ ವ್ಯತ್ಯಾಸವನ್ನು ಹುಟ್ಟಿಹಾಕಿದೆ’ (ಪ್ರೋಬ್, ೧೯೯೯).
[image: ಕಲಿಕೆಯಲ್ಲಿ ಲಿಂಗ ಸಮಾನತೆಯಪರಿಸರ]
ಕಲಿಕೆಯಲ್ಲಿ ಲಿಂಗ ಸಮಾನತೆಯಪರಿಸರ
ಕೋಷ್ಟಕ ೬.೪ – ಪ್ರಾಥಮಿಕ ಶಿಕ್ಷಣದ ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮಗಳ ಬಗ್ಗೆ ವಿವಿಧ ಜಾತಿ, ವರ್ಗಗಳ ಜನರ ಅಭಿಪ್ರಾಯ

ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಗ್ರಾಮೀಣ ಪ್ರದೇಶಗಳಲ್ಲಿ ಬಡಕುಟುಂಬಗಳ ಮಹಿಳೆಯರಿಗೆ ಉದ್ಯೋಗ ಅವಕಾಶವನ್ನು ಒದಗಿಸುವ ಮೂಲಕ ಶಾಲಾ ಬಿಸಿಯೂಟವು ಮತ್ತೊಂದು ರೀತಿಯಲ್ಲಿ ಲಿಂಗ ಸಮಾನತೆಯನ್ನು ಹುಟ್ಟುಹಾಕುವಲ್ಲಿ ಸಹಕಾರಿಯಾಗಿದೆ. ಸಿ.ಇ.ಎಸ್. ಅಧ್ಯಯನ ತಂಡವು ಸಮೀಕ್ಷೆ ನಡೆಸಿದ ಶೇಕಡ ೬೮ರಷ್ಟು ಶಾಲೆಗಳಲ್ಲಿ ಅಡುಗೆಯವರು ಮಹಿಳೆಯರು. ಇವರು ಬಹುಮಟ್ಟಿಗೆ ಸೌಲಭ್ಯವಂಚಿತ ಹಿನ್ನೆಲೆಯಿಂದ ಬಂದವರು. ಇದು ಅಚ್ಚರಿಯ ವಿಷಯವಲ್ಲ. ಕೆಲವು ಶಾಲೆಗಳಲ್ಲಿ ಕೆಲಸ ಹೆಚ್ಚಾಗಿದ್ದು, ಸಂಬಳ ಬಹಳ ಕಡಿಮೆ ಇದೆ. ಜೊತೆಗೆ ಬಿಸಿಯೂಟ ಕಾರ್ಯಕ್ರಮದ ಮಾರ್ಗಸೂಚಿಯ ಪ್ರಕಾರ ರಾಜ್ಯಗಳು ಅಡಿಗೆಯವರನ್ನು ನೇಮಕ ಮಾಡಿಕೊಳ್ಳುವಾಗ ಅವಕಾಶ ವಂಚಿತ ಸಮುದಾಯದಿಂದ ಬಂದವರಿಗೆ ಆದ್ಯತೆ ನೀಡಬೇಕೆಂದು ಕೇಂದ್ರ ಸರಕಾರ ಸೂಚಿಸಿದೆ. ಕರ್ನಾಟಕದಲ್ಲಿ ಇದಕ್ಕೆ ಸಂಬಂಧಿಸಿದಂತೆ ನಿರ್ದಿಷ್ಟ ಮಾರ್ಗಸೂಚಿಯನ್ನು ಈಗಾಗಲೇ ನೀಡಲಾಗಿದೆ (ಕರ್ನಾಟಕ ಸರ್ಕಾರ, ೨೦೦೨). ಸಿ.ಇ.ಎಸ್. ಅಧ್ಯಯನ ನಡೆಸಿದ ಶಾಲೆಗಳಲ್ಲಿ ಅಡಿಗೆ ಮಾಡುವವರು ಎಲ್ಲರೂ ಮಹಿಳೆಯರು. ಇದರಲ್ಲಿ ಶೇಕಡ ೫೦ ರಷ್ಟು ದಲಿತ ಮಹಿಳೆಯರು, ಶೇಕಡ ೨೫ರಷ್ಟು ವಿಧವೆಯರಾಗಿರುವ ಮಹಿಳೆಯರು ಇದ್ದಾರೆ (ಜೀನ್ ಡ್ರೀಜ್ ಮತ್ತು ಗೋಯಲ್, ೨೦೦೩).
ನಾವು ಅಧ್ಯಯನ ನಡೆಸಿದ ೨೦ ಶಾಲೆಗಳಲ್ಲಿ ಒಟ್ಟು ೫೧ ಜನ ಅಡಿಗೆ ಕೆಲಸದವರು ಇದ್ದಾರೆ. ಇವರುಗಳಲ್ಲಿ ಎಲ್ಲರೂ ಮಹಿಳೆಯರು. ಇದರಲ್ಲಿ ೧೫ ಜನರು ಕುರುಬ ಜನಸಮುದಾಯಕ್ಕೆ, ೧೦ ಜನ ಲಿಂಗಾಯತ ಜನಸಮುದಾಯದ ವಿವಿಧ ಒಳಪಂಡಗಳಿಗೆ (ಪಾಕನಕ ರೆಡ್ಡಿ, ಪಂಚಮಸಾಲಿ, ಬಣಜಿಗ, ಜಂಗಮ ಇತ್ಯಾದಿ) ಸೇರಿದ್ದಾರೆ. ೧೨ ಜನ ಪರಿಶಿಷ್ಟ ಪಂಗಡದ ವಿವಿಧ ಜನಸಮುದಾಯಕ್ಕೆ (ವಾಲ್ಮೀಕಿ, ನಾಯಕ, ಬೇಡ, ಓಲೆಕಾರ, ಇತ್ಯಾದಿ) ಸೇರಿದವರಾಗಿದ್ದಾರೆ. ೬ ಜನ ಪರಿಶಿಷ್ಟಜಾತಿ ಜನಸಮುದಾಯಕ್ಕೆ (ಮಾದರ್, ಚಲವಾದಿ, ಬೇಗಾರ್, ಇತ್ಯಾದಿ) ಸೇರಿದವರು. ಉಳಿದ ೮ ಜನರಲ್ಲಿ ಇಬ್ಬರು ಮುಸ್ಲಿಂ ಜನಸಮುದ್ಯಾಕ್ಕೆ, ಮೂವರು ಉಪ್ಪಾರ ಜನಸಮುದಾಯಕ್ಕೆ, ಇಬ್ಬರು ಬಾರ್‌ಕೇರ್ ಜನಸಮುದಾಯಕ್ಕೆ ಮತ್ತು ಒಬ್ಬರು ಗಾಣಿಗ ಜನಸಮುದಾಯಕ್ಕೇ ಸೇರಿದವರಾಗಿದ್ದಾರೆ. ಇವರಲ್ಲಿ ಲಿಂಗಾಯತ ಸಮುದಾಯಕ್ಕೆ ಸೇರಿದ ಇಬ್ಬರು ಮುಖ್ಯ ಅಡುಗೆ ಕೆಲಸದವರು, ಕೃಷಿಭೂಮಿ ಹೊಂದಿದ್ದಾರೆ. ಒಂದು ಕುಟುಂಬವು ೨೫ ಎಕರೆ ಕೃಷಿ ಭೂಮಿಯನ್ನು, ಮತ್ತೊಂದು ಕುಟುಂಬವು ೧೨ ಎಕರೆ ಕೃಷಿ ಭೂಮಿಯನ್ನು ಹೊಂದಿವೆ. ಇದೇ ಜನಸಮುದಾಯಕ್ಕೆ ಸೇರಿದ ೪ ಜನ ಮಹಿಳೆಯ ಕುಟುಂಬಗಳು ೫ ಎಕರೆಗಿಂತ ಹೆಚ್ಚಿನ ಕೃಷಿ ಭೂಮಿಯನ್ನು ಹೊಂದಿವೆ. ಕುರುಬ ಜನಸಮುದಾಯಕ್ಕೆ ಸೇರಿದ ೬ ಕುಟುಂಬಗಳು ೫ ಎಕರೆಗಿಂತ ಹೆಚ್ಚಿನ ಕೃಷಿ ಭೂಮಿಯನ್ನು ಹೊಂದಿವೆ. ಉಪ್ಪಾರ ಜನಸಮುದಾಯಕ್ಕೆ ಸೇರಿದ ಎಲ್ಲಾ ೩ ಕುಟುಂಬಗಳು ೪ ರಿಂದ ೫ ಎಕರೆಗಿಂತ ಹೆಚ್ಚಿನ ಕೃಷಿ ಭೂಮಿಯನ್ನು ಹೊಂದಿವೆ. ಕುರುಬ ಜನಸಮುದಾಯಕ್ಕೆ ಸೇರಿದ ೬ ಕುಟುಂಬಗಳು ೫ ಎಕರೆಗಿಂತಹೆಚ್ಚಿನ ಕೃಷಿ ಭೂಮಿಯನ್ನು ಹೊಂದಿವೆ. ಉಪ್ಪಾರ ಜನಸಮುದಾಯಕ್ಕೆ ಸೇರಿದ ಎಲ್ಲಾ ೩ ಕುಟುಂಬಗಳು ೪ ರಿಂದ ೫ ಎಕರೆ ಕೃಷಿ ಭೂಮಿಯನ್ನು ಹೊಂದಿವೆ. ಬಾರ್‌ಕೇರ್ ಜನಸಮುದಾಯಕ್ಕೆ ಸೇರಿದ ಎರಡು ಕುಟುಂಬದಲ್ಲಿ ಒಂದು ಕುಟುಂಬವು ೬ ಎಕರೆ ಕೃಷಿ ಭೂಮಿಯನ್ನು ಹೊಂದಿದೆ. ಈ ಕುಟುಂಬಗಳನ್ನು ಹೊರತು ಪಡಿಸಿದರೆ, ಬೇರೆ ಎಲ್ಲ ಅಡಿಗೆಯವರ ಕುಟುಂಬಗಳು ೨ ಎಕರೆ ಮತ್ತು ಅದಕ್ಕಿಂತಲೂ ಕಡಿಮೆ ಕೃಷಿ ಭೂಮಿಯನ್ನು ಹೊಂದಿವೆ. ವಿಶೇಷವೆಂದರೆ ಪರಿಶಿಷ್ಟ ಪಂಗಡಕ್ಕೆ ಸೇರಿದ ೧೨ ಕುಟುಂಬಗಳಲ್ಲಿ ೪ ಕುಟುಂಬಗಳಿಗೆ ಮಾತ್ರ ಕೃಷಿ ಭೂಮಿ ಇದೆ. ಉಳಿದ ೮ ಕುಟುಂಬಗಳಿಗೆ ಮತ್ತು ಪರಿಶಿಷ್ಟ ಜಾತಿಗೆ ಸೇರಿದ ಎಲ್ಲಾ ೫ ಅಡಿಗೆಯವರ ಕುಟುಂಬಗಳು ಯಾವುದೇ ರೀತಿ ಕೃಷಿ ಭೂಮಿ ಹೊಂದಿಲ್ಲ. ಇಲ್ಲಿ ಎರಡು ಅಂಶಗಳು ಸ್ಪಷ್ಟವಾಗುತ್ತವೆ. ಒಂದು ಮೇಲುಜಾತಿಗೆ ಸೇರಿದ ಅಡಿಗೆಯವರ ಕುಟುಂಬಗಳು ಸ್ವಲ್ಪ ಹೆಚ್ಚಿನ ಪ್ರಮಾಣದಲ್ಲಿ ಕೃಷಿ ಭೂಮಿ ಹೊಂದಿರುವುದು. ಎರಡು, ಪರಿಶಿಷ್ಟ ಜಾತಿ ಮತ್ತು ಪಂಗಡಕ್ಕೆ ಸೇರಿದ, ಹಾಗೂ ಇತರ ಕೆಲವು ಹಿಂದುಳಿದ ಜಾತಿಗಳಿಗೆ ಸೇರಿದ ಅಡಿಗೆಯವರ ಕುಟುಂಬಗಳು ಅತ್ಯಂತ ಕಡಿಮೆ ಪ್ರಮಾಣದ ಕೃಷಿ ಭೂಮಿ ಹೊಂದಿರುವುದು. ಎರಡನೆಯ ಅಂಶಕ್ಕೆ ಸೇರಿದ ಕುಟುಂಬಗಳು ಹಾಗೂ ಭೂರಹಿತ ಕುಟುಂಬಗಳು ಕೃಷಿ ಕೂಲಿ ಹಾಗೂ ಇತರ ಕೂಲಿಯನ್ನು ಜೀವನಕ್ಕಾಗಿ ಆಶ್ರಯಿಸಿವೆ. ಇಂತಹ ಕುಟುಂಬಗಳ ಸದಸ್ಯರು ಹೆಚ್ಚಿನ ಮಳೆಯಾಗದೇ ಕೂಲಿ ಅಥವಾ ಕೃಷಿ ಕೂಲಿ ಸ್ಥಳೀಯವಾಗಿ ದೊರಕದೆ ಹೋದರೆ, ರತ್ನಗಿರಿ, ಗೋವಾ, ಕಾರವಾರ, ಮಂಗಳೂರು, ಮುಂಬೈ, ಮಡಿಕೇರಿ, ಹಾಸನ ಮುಂತಾದ ಸ್ಥಳಗಳಿಗೆ ದುಡಿಯಲು ಹೋಗುತ್ತಾರೆ. ಅದರಲ್ಲೂಯು ೨೦೦೧, ೨೦೦೨ ಮತ್ತು ೨೦೦೩ರ ನಿರಂತರ ಬರ ಈ ಭಾಗದ ಭೂರಹಿತ ಕುಟುಂಬಗಳನ್ನು ಮತ್ತು ಕೃಷಿ ಕಾರ್ಮಿಕರನ್ನು ಬಸವಳಿಯುವಂತೆ ಮಾಡಿದೆ. ಈ ಮೇಲಿನ ವಿವರಣೆಯಿಂದ ಸ್ಪಷ್ಟವಾಗುವ ಅಂಶವೆಂದರೆ, ನಾವು ಅಧ್ಯಯನ ನಡೆಸಿದ ಗ್ರಾಮಗಳ ಗ್ರಾಮಸ್ಥರಿಗೆ ದುಡಿಯಲು ಇರುವುದು ಪ್ರಮುಖವಾಗಿ ಎರಡೇ ಅವಕಾಶಗಳು. ಒಂದು ಕೃಷಿ ಮತ್ತು ಕೃಷಿ ಕೂಲಿಗಳಗಾಗಿ ದುಡಿಯುವುದು. ಮತ್ತೊಂದು ಇತರ ಸಣ್ಣ ಪುಟ್ಟ ಕೂಲಿ ಮಾಡುವುದು. ಇವುಗಳನ್ನು ಹೊರತುಪಡಿಸಿ ಬೇರೆ ಯಾವುದೇ ದುಡಿಯುವ ಅವಕಾಶಗಳು ಈ ಭಾಗದ ಗ್ರಾಮೀಣ ಪ್ರದೇಶದಲ್ಲಿ ನಮಗೆ ನೋಡಲು ಸಿಗುವುದಿಲ್ಲ.
ನಾವು ಅಧ್ಯಯನಕ್ಕೆ ಒಳಪಡಿಸಿದ ಶಾಲೆಗಳಲ್ಲಿ ಅಡುಗೆ ಕೆಲಸಗಳಿಗೆ ನೇಮಕವಾಗಿರುವು ಒಟ್ಟು ೫೧ ಮಹಿಳೆಯರಲ್ಲಿ (೧೭) ಶೇಕಡ ೩೩.೩ ರಷ್ಟು ಮಹಿಳೆಯರು ವಿಧವೆಯರು. ಇವರಲ್ಲಿ ಪರಿಶಿಷ್ಟ ಪಂಗಡಕ್ಕೆ ಸೇರಿದವರು ಆರು ಮಹಿಳೆಯರು, ಪರಿಶಿಷ್ಟ ಜಾತಿಗೆ ಸೇರಿದ ಮಹಿಳೆಯ ಸಂಖ್ಯೆ ಮೂರು ಮತ್ತು ಇತರ ಜಾತಿಗಳಿಗೆ ಸೇರಿದ ಮಹಿಳೆಯರ ಸಂಖ್ಯೆ ಎಂಟು. ಇದಲ್ಲದೆ ವಿಚ್ಛೇದನ ಪಡೆಯದೆ ಗಂಡಂದಿರಿಂದ ದೂರವಾಗಿರುವ ಮಹಿಳೆಯರ ಸಂಖ್ಯೆ ಒಟ್ಟು ಎಂಟು. ಇವರಲ್ಲಿ ವಿವಿದ ಜಾತಿಗೆ ಸೇರಿದ ಮಹಿಳೆಯರ ಸಂಖ್ಯೆ ನಾಲ್ಕು. ಈ ಎಲ್ಲಾ ವಿವರಣೆಯಿಂದ ನಮಗೆ ಅಡಿಗೆ ಕೆಲಸದವರ ವೈವಾಹಿಕ, ಆರ್ಥಿಕ ಮತ್ತು ಸಾಮಾಜಿಕ ಸ್ಥಿತಿ ತಿಳಿಯುತ್ತದೆ.
ಕ್ಷೇತ್ರಕಾರ್ಯದ ಸಂದರ್ಭದಲ್ಲಿ ಅಡಿಗೆಯವರ ಆರ್ಥಿಕ ಸ್ಥಿತಿಯನ್ನು ಕುರಿತು ಅವರುಗಳ ಜೊತೆ ಚರ್ಚೆ ನಡೆಸಿದೆವು. ಆ ಸಂದರ್ಭದಲ್ಲಿ ನೀವು ಬಿಸಿಯೂಟದ ಕೆಲಸಕ್ಕೆ ಸೇರಿದನಂತರ ನಿಮ್ಮ ಆರ್ಥಿಕ ಸ್ಥಿತಿ ಸುಧಾರಣೆಯಾಗಿಯೇ ಎಂಬ ಪ್ರಶ್ನೆಗೆ ಸುಧಾರಣೆಯಾಗಿದೆ ಎಂದು ಶೇಕಡ ೮೪.೩೧ರಷ್ಟು ಮಹಿಳೆಯರು (ಸಂಖ್ಯೆ ೪೩) ಹೇಳಿದ್ದಾರೆ. ಯಾವುದೇ ಸುಧಾರಣೆಯಾಗಿಲ್ಲ ಎಂದು ಶೇಕಡ ೧೫.೬೮ರಷ್ಟು ಮಹಿಳೆಯರು (ಸಂಖ್ಯೆ ಕೇವಲ ೮) ಹೇಳಿದ್ದಾರೆ. ಹೀಗೆ ಹೇಳಿದ ಎಲ್ಲಾ ಮಹಿಳೆಯರು ಮೇಲುಜಾತಿಗೆ (ಲಿಂಗಾಯತ) ಸೇರಿದವರಾಗಿದ್ದಾರೆ. ನಮ್ಮ ಆರ್ಥಿಕ ಸ್ಥಿತಿ ಸುಧಾರಣೆಯಾಗಿದೆ ಎಂದು ಹೇಳಿದ ಬಹುತೇಕ ಮಹಿಳೆಯ ತಳಜಾತಿಗೆ ಮತ್ತು ತಳವರ್ಗಕ್ಕೆ ಸೇರಿದವರು. ಆ ಮಹಿಳೆಯರ ಮಾತುಗಳಲ್ಲೇ ಹೇಳುವುದಾದರೆ, ಈ ಕೆಲಸ ನಮಗೆ ದೊರೆತ ನಂತರ ತಿಂಗಳಿಗೆ ಅಷ್ಟು ಇಷ್ಟು ಸಂಬಳ ಅಂತ ಬರುತ್ತಾಯಿದೆ. ಶಾಲೆ ನಡೆಯುವ ದಿನಗಳಲ್ಲಿ ನಾವು ಶಾಲೆಯಲ್ಲಿಯೇ ಊಟ ಮಾಡುತ್ತೇವೆ. ಈ ಸಂಬಳ ಬರುವುದಕ್ಕೆ ಮೊದಲು ಚಿಕ್ಕಪುಟ್ಟ ಖರ್ಚುಗಳಿಗೆ ನಮ್ಮ ಗಂಡಂದಿರ ಮುಂದೆ ಕೈ ಚಾಚಬೇಕಾಗಿತ್ತು. ಹಾಗೆ ನೋಡಿದರೆ ನಮ್ಮ ಪರಿಸ್ಥಿತಿ ಈಗ (ಅಡಿಗೆ ಕೆಲಸ ದೊರೆತ ನಂತರ) ನಿಜವಾಗಲೂ ಬದಲಾಗಿದೆ ಎಂದು ಹೇಳುತ್ತಾರೆ. ಆದರೆ ಇವರೆಲ್ಲರಲ್ಲಿ ಒಂದು ಕೊರಗಿದೆ. ಅದೇನೆಂದರೆ ಸಂಬಳ ಸಾಕಾಗುವುದಿಲ್ಲ. ಸಂಬಳವನ್ನು ಸ್ವಲ್ಪ ಹೆಚ್ಚಿಸಬೇಕು ಎಂಬುದು. ಇದೇನೇ ಇದ್ದರೂ, ಈ ಕಾಯ೪ಕ್ರಮ ಜಾರಿಗೆ ಬಂದ ನಂತರ, ಕುಟುಂಬದಲ್ಲಿ ಯಾವುದೇ ಆದಾಯದ ಮೂಲಗಳಿಲ್ಲದ ಮತ್ತು ಕುಟುಂಬದಿಂದ ಯಾವುದೇ ಬೆಂಬಲವಿಲ್ಲದ ಅಸಹಾಯಕ ಮಹಿಳೆಯರಿಗೆ ಈ ಕೆಲಸ ಒಂದು ರೀತಿಯಲ್ಲಿ ಆದಾಯದ ಮೂಲವಾಗಿದ್ದರೆ, ಮತ್ತೊಂದು ರೀತಿಯಲ್ಲಿ ಸಾಮಾಜಿಕ ರಕ್ಷಣೆಯಂತಿದೆ. ನಿರ್ದಿಷ್ಟವಾಗಿ ಗಂಡಂದಿರಿಂದ ದೂರ ಇರುವ ಮತ್ತು ವಿಧವೆಯರಾದ ಮಹಿಳೆಯರಿಗೆ ಬಿಸಿಯೂಟದ ಕೆಲಸಬೆಂಬಲವಾಗಿದೆ. ಇದು ಎಷ್ಟು ಜನರಿಗೆ ಎಂಬುದು ಬೇರೆ ಪ್ರಶ್ನೆ. ಆದರೆ ಪ್ರತಿ ಗ್ರಾಮದಲ್ಲಿ ಬೆರಳೆಣಿಕೆಯ ಮಹಿಳೆಯರಿಗೆ ಸಹಕಾರಿಯಾಗಿರುವುದು ವಾಸ್ತವ. ನಿರ್ದಿಷ್ಟವಾಗಿ ಬಿಸಿಯೂಟ ಅಡುಗೆಯವರ ಆರ್ಥಿಕ ಸ್ಥಿತಿ, ಕುಟುಂಬಗಳ ಒಳಗೆ ಮತ್ತು ಹೊರಗೆ ಅವರ ಸ್ಥಾನ ಸುಧಾರಿಸಿದೆ ಎಂಬುದನ್ನು ಹೇಳಲಾಗದಿದ್ದರೂ ಇದು ಲಿಂಗಸಮಾನತೆಯ ಬೆಳವಣಿಗೆಗೆ ಪೂರಕವಾಗಿದೆ ಎಂದು ಸ್ಪಷ್ಟವಾಗಿ ಹೇಳಬಹುದು.
ಶಾಲಾ ಬಿಸಿಯೂಟದಿಂದ ಉಂಟಾಗಿರುವ ಮತ್ತೊಂದು ಪೂರಕ ಪರಿಣಾಮವೆಂದರೆ, ಕೃಷಿ ಕೂಲಿಗಳಾಗಿ ಅಥವಾ ಕೂಲಿಗಳಾಗಿ ಮನೆಯಿಂದ ಹೊರಗೆ ಹೋಗಿ ದುಡಿಯುವ ಮಹಿಳೆಯರನ್ನ ಸ್ವಲ್ಪ ಮಟ್ಟಿಗೆ ಬಂಧ ಮುಕ್ತಿಗೊಲಿಸಿದೆ. ಈ ವಿಷಯ ಯಾವುದೇ ಆರ್ಥಿಕ ಸ್ಥಿತಿ ಅಥವಾ ಜನ ಸಮುದಾಯಕ್ಕೆ ಸೇರಿದ್ದಲ್ಲ. ಏಕೆಂದರೆ ನಾವು ಅಧ್ಯಯನ ನಡೆಸಿದ ಎಲ್ಲಾ ಹಳ್ಳಿಗಳಲ್ಲಿ ಪ್ರಮುಖ ವೃತ್ತಿ ಕೃಷಿ ಮತ್ತು ಕೃಷಿ ಕೂಲಿ. ದುಡಿಮೆಯ ಉದ್ದೇಶದಿಂದ ಬಹುತೇಕ ಮಹಿಳೆಯರು ಪ್ರತಿದಿನ ಹೊರಗೆ ಹೋಗುತ್ತಾರೆ. ಕೃಷಿ ಚಟುವಟಿಕೆಗಳು ಹೆಚ್ಚಾಗಿ ನಡೆಯುತ್ತಿರುವ ಸಂದರ್ಭದಲ್ಲಿ ಕುಟುಂಬದ ಎಲ್ಲಾ ಸದಸ್ಯರು ದುಡಿಯಲು ಮನೆಯಿಂದ ಹೊರಗೆ ಹೋಗುತ್ತಾರೆ. ಮಹಿಳೆಯರು ಮಧ್ಯಾಹ್ನ ಅಥವಾ ಸಂಜೆ ಕೂಲಿಯಿಂದ ಅಥವಾ ದುಡಿಮೆಯಿಂದ ಬೇಗ ಬಂದು ಶಾಲೆಯಿಂದ ಬರುವ ಮಕ್ಕಳಿಗೆ ಆಹಾರ ತಯಾರಿಸುವ ಕೆಲಸ ಮಾಡಬೇಕಾಗಿತ್ತು. ಶಾಲೆಗಳಲ್ಲಿ ಮಕ್ಕಳಿಗೆ ಮಧ್ಯಾಹ್ನದ ಬಿಸಿಯೂಟ ದೊರೆಯಲು ಪ್ರಾರಂಭಿಸಿದ ನಂತರ, ತಾಯಂದಿರು ಮಕ್ಕಳಿಗೆ ಮಧ್ಯಾಹ್ನ ಮನೆಯಲ್ಲಿ ಆಹಾರವನ್ನು ನೀಡಿ ಪೋಷಿಸಬೇಕಾದ ಕೆಲಸದಿಂದ ಸ್ವಲ್ಪ ಮುಕ್ತಿಯನ್ನು ಹೊಂದಿದ್ದಾರೆ. ಈ ಗುಣಲಕ್ಷಣವು ವಿಶೇಷವಾಗಿ ವಿಧವೆಯರಾಗಿ ಮನೆಯಲ್ಲಿ ಯಾವುದೇ ಬೆಂಬಲವಿಲ್ಲದೆ, ಮನೆಯಿಂದ ಹೊರಗೆ ಹೋಗಿ ದುಡಿಯುವ ಮಹಿಳೆಯರು ತಮ್ಮ ಮಕ್ಕಳನ್ನು ಶಾಲೆಗೆ ಕಳುಹಿಸಲು ಹೆಚ್ಚು ಸಹಕಾರಿಯಾಗಿದೆ. ಯರೇಹಂಚಿನಾಳ ಗ್ರಾಮದ ಪರಿಶಿಷ್ಟ ಜಾತಿಗೆ ಸೇರಿದ ಫಕೀರವ್ವ ಚಲವಾದಿ ಎಂಬ ಮಹಿಳೆಯ ಪ್ರಕಾರ ‘ನಮ್ಮ ಮನೆಯಲ್ಲಿ ನಾನು ಮತ್ತು ನಮ್ಮ ಯಜಮಾನರು ಕೂಲಿ ಬೇರೆಯವರ ಹೊಲಕ್ಕೆ ದುಡಿಯಲು ಹೊರಗೆ ಹೋಗುತೇವೆ. ಹೀಗಾಗಿ ಮಧ್ಯಾಹ್ನ ಮನೆಗೆ ಬಂದು ಶಾಲೆಗ ಹೋಗುವ ಮಕ್ಕಲನ್ನು ನೋಡಿಕೊಳ್ಳಲು ಸಮಯವಿಲ್ಲ, ಮಕ್ಕಲನ್ನು ನೋಡಿಕೊಳ್ಳಲು ಯಾರಾದರೂ ಒಬ್ಬರು ಬಂದು ಹೋಗಬೇಕಾಗಿತ್ತು ಅಥವಾ ದುಡಿಮೆಯಿಂದ ಸಂಜೆ ಬೇಗನೆ ಬರಬೇಕಾಗಿತ್ತು. ಆದರೆ ಬಿಸಿಯೂಟ ಶಾಲೆಯಲ್ಲಿ ಪ್ರಾರಂಭವಾದ ನಂತರ ಮಕ್ಕಲು ಶಾಲೆಯಿಂದ ಹಸಿದು ಬರುತ್ತಾರೆ ಎಂಬು ಆತಂಕ ಇಲ್ಲವಾಗಿದೆ ಮತ್ತು ಮಧ್ಯದಲ್ಲಿ ಬಂದು ಮಕ್ಕಳಿಗೆ ಅಡಿಗೆಯನ್ನು ಬೇಗನೆ ಮಾಡುವ ಆತಂಕವಿಲ್ಲ’ ಎಂದು ವಿವರಿಸುತ್ತಾರೆ. ಹೀಗೆ ಬಿಸಿಯೂಟದಿಂದ ಅನೇಕ ಕೊಡುಗೆಗಳೂ ಇದ್ದರೂ ನಮ್ಮ ಹಿಡಿತಕ್ಕೆ ಸಿಗದೆ ಅನೇಕ ಬಗೆಯ ಅಸಮಾನತೆಯ ಆಚರಣೆಗಳು ಇವೆ. ಈ ಕುರಿತು ಹೆಚ್ಚು ಅಧ್ಯಯನಗಳ ಮತ್ತು ಸಾರ್ವಜನಿಕ ಚರ್ಚೆಯ ಅವಶ್ಯಕತೆ ಇದೆ.
೬.೯. ಬಿಸಿಯೂಟಕ್ಕೆ ಇರುವ ಕೆಲವು ಟೀಕೆಗಳು
ಶಾಲಾ ಬಿಸಿಯೂಟವು ಕೆಲವು ದೋಷಗಳಿಂದಾಗಿ ನಿಂದನೆಗೆ ಒಳಗಾಗಿದೆ. ಇದರ ಬಗ್ಗೆ ಇರುವ ಕೆಲವು ನಿಂದನೆಗಳನ್ನು ಸರಳವಾಗಿ ತಳ್ಳಿಬಾಕಬಹುದು. ಅವುಗಳಲ್ಲಿ ಪ್ರಮುಖವಾಗಿ ಮೇಲುಜಾತಿಗೆ ಸೇರಿದ ಕೆಲವು ಪೋಷಕರು ಬಿಸಿಯೂಟ ಕಾರ್ಯಕ್ರಮದಿಂದ ಅನೂಚಾನವಾಗಿ ಇರುವ ಸಾಂಪ್ರದಾಯಿಕ ಏಣಿಶ್ರೇಣಿಗೆ ಅಪಾಯವಿದೆ ಎಂದು ಭಾವಿಸಿ ಉಪಾಯದಿಂದ ವಿರೋಧಿಸುತ್ತಿದ್ದಾರೆ. ಅದೇನೆ ಇದ್ದರೂ ಕೆಲವು ಗಂಭೀರವಾದ ಆರೋಪಗಳು ಈ ಕಾರ್ಯಕ್ರಮದ ಮೇಲೆ ಇದೆ.
ಬಿಸಿಯೂಟ ಕಾರ್ಯಕ್ರಮದ ಮೇಲೆ ಸಾಮಾನ್ಯವಾಗಿರುವ ಆರೋಪವೆಂದರೆ, ಈ ಊಟವು ಮಕ್ಕಳ ಆರೋಗ್ಯಕ್ಕೆ ಅಪಾಯಕಾರಿಯಾಗಿ. ಏಕೆಂದರೆ ಆಹಾರವನ್ನು ಆರೋಗ್ಯಕರ ಪರಿಸರದಲ್ಲಿ ತಯಾರಿಸದೆ ಇರುವುದು. ಈ ವಾದವನ್ನು ಅಷ್ಟು ಸರಳವಾಗಿ ತಳ್ಳಿಹಾಕಲಾಗುವುದಿಲ್ಲ. ಈ ಸಮಸ್ಯೆಗೆ ಇರುವ ಅತ್ಯಂತ ಸೂಕ್ಷ್ಮವಾದ ಅಂಶಗಳು ನಮ್ಮ ಗಮನಕ್ಕೆ ಬಂದಿವೆ. ಬಿಸಿಯೂಟ ಸೇವಿಸಿದ ಮಕ್ಕಳು ಆಗಾಗ್ಗೆ ಆರೋಗ್ಯದ ಅಸಮತೋಲನಕ್ಕೆ ಒಳಗಾಗಿರುವುದು ತಿಳಿದುಬಂದಿದೆ. ಸಿ.ಇ.ಎಸ್. ಅಧ್ಯಯನಕ್ಕೆ ಒಳಪಡಿಸಿದ ಶಾಲೆಗಳಲ್ಲಿ ಶೇಕಡ ೫ ರಿಂದ ೧೦ ರಷ್ಟು ಪೋಷಕರು ಹೇಳುವಂತೆ ಒಂದು ಶೈಕ್ಷಣಿಕ ವರ್ಷಧಲ್ಲಿ ಕನಿಷ್ಠ ಒಂದು ಬಾರಿಯಾದರೂ ಮಕ್ಕಳಿಗೆ ಬಿಸಿಯೂಟ ಸೇವಿಸಿ ಅಸ್ಪಸ್ಥತೆ ಉಂಟಾಗಿದೆ. ಇದು ಕೆಲವು ಸಂದರ್ಭಗಳಲ್ಲಿ ನೀಡುವ ಆಹಾರವನ್ನು ಸಹ ಅವಲಂಬಿಸಿದೆ. ಉದಾಹರಣೆಗೆ ರಾಜಸ್ಥಾನದಲ್ಲಿ ಕೆಲವು ಬಗೆಯ ಕಾಳುಗಳನ್ನು ಶಾಲಾ ಮಕ್ಕಳಿಗೆ ಬಿಸಿಯೂಟ ಯೋಜನೆ ಯಲ್ಲಿ ನೀಡಲಾಗುತ್ತಿದೆ. ಮೂಲ ಸೌಲಭ್ಯಗಳ ತೊಡಕುಗಳಿಂದ ಸರಿಯಾದ ಪ್ರಮಾಣದಲ್ಲಿ ಕಾಳುಗಳನ್ನು ಬೇಯಿಸದೆ ಇರುವುದು ಮಕ್ಕಳ ಅಸ್ವಸ್ಥತೆಗೆ ಕಾರಣವಾಗಬಹುದು. ನಾವು ಅಧ್ಯಯನ ನಡೆಸಿದ ಗ್ರಾಮಗಳಲ್ಲಿ ಶಾಲೆ ಬಿಸಿಯೂಟ ಸೇವಿಸಿ ಮಕ್ಕಳಲ್ಲಿ ಅಸ್ವಸ್ಥತೆ ಉಂಟಾಗಿರುವ ಪ್ರಕಾರಗಳು ಶಾಲಾ ದಾಖಲೆಯಲ್ಲಾಗಲಿ ಮತ್ತು ಗ್ರಾಮಸ್ಥರಿಂದಾಗಲಿ ತಿಳಿಯಲಾಗಲಿಲ್ಲ. ಆದರೆ ಬೇರೆ ಶಾಲೆ ಅಥವಾ ಗ್ರಾಮಗಳಲ್ಲಿ ಇಂತಹ ತೊಂದರೆಗಳು ಕಂಡುಬರಲು ಬಿಸಿಯೂಟ ಯೋಜನೆಗೆ ನೀಡುವ ಆಹಾರ ಧಾನ್ಯಗಳ ಗುಣಮಟ್ಟ ಕಳಪೆಯಾಗಿರುವುದು ಪ್ರಮುಖ ಕಾರಣ ಎಂದು ಶಿಕ್ಷಕರು ಮತ್ತು ಕೆಲವು ಗ್ರಾಮಸ್ತರು ಹೇಳುತ್ತಾರೆ.
ಬಿಸಿಯೂಟದ ಗುಣಾತ್ಮಕ ಅಂಶವೆಂದರೆ, ಶೇಕಡ ೯೫ರಷ್ಟು ಮಕ್ಕಳಿಗೆ ಇದುವರೆಗೆ ಯಾವುದೇ ತೊಂದರೆ ಉಂಟಾಗದಿರುವುದು ಅಸ್ವಸ್ಥತೆ ಅನುಭವಿಸಿದ ಶೇಕಡ ೫ ರಷ್ಟು ಮಕ್ಕಳ ಸ್ಥಿತಿ ತುಂಬಾ ಗಂಭೀರವಾಗಿರಲಿಲ್ಲ ಎಂದು ಸಿ.ಇ.ಎಸ್. ಅಧ್ಯಯನದಿಂದ ತಿಳಿದು ಬಂದಿದೆ. ಸ್ವಲ್ಪ ಹೆಚ್ಚುಕಡಿಮೆ ಇದೇ ಬಗೆಯ ಪರಿಸ್ಥಿತಿಯನ್ನು ಕರ್ನಾಟಕದಲ್ಲಿಯೂ ನಾವು ಗುರುತಿಸಬಹುದು. ಮಕ್ಕಳು ಬಿಸಿಯೂಟ ಸೇವಿಸಿ ಅಸ್ವಸ್ಥವಾದ ಘಟನೆಗಳು ಬಹಳ ಮಟ್ಟಿಗೆ ಕಂಡುಬಂದಿರುವುದು ಬಿಸಿಯೂಟ ಕಾರ್ಯಕ್ರಮದ ಪ್ರಾರಂಭದ ಹಂತದಲ್ಲಿಯೇ ಹೆಚ್ಚು. ನಂತರದಲ್ಲಿ ಆಹಾರದ ತಯಾರಿಕೆ ಮತ್ತು ವಿತರಣೆಗೆ ಕೆಲವು ಗುಣಾತ್ಮಕ ರಕ್ಷಣೋಪಾಯಗಳನ್ನು ಬಳಕೆ ಮಾಡಲು ಆದ್ಯತೆ ನೀಡಲು ಪ್ರಾರಂಭಿಸಿದ ನಂತರ ಮಕ್ಕಳ ಅಸ್ವಸ್ಥತೆ ಘಟನೆಗಳಿಗೆ ಮಕ್ಕಳಲ್ಲಿ ಉಂಟಾಗುವ ಅಜೀರ್ಣತೆ ಪ್ರಮುಖವಾಗಿದೆ. ಇದಕ್ಕೆ ಬಹಳ ಹೆಚ್ಚಿನ ಪ್ರಮಾಣದ ಆಹಾರವನ್ನು ಮಕ್ಕಳಿಗೆ ನೀಡುವುದಕ್ಕೆ ಬದಲಿಯಾಗಿ ಉತ್ತಮ ಗುಣಮಟ್ಟದ, ಬಗೆ ಬಗೆಯ ಆಹಾರ ನೀಡುವುದರಿಂದ ಕೆಲವು ಮಕ್ಕಳ ಹಸಿವನ್ನು ಕಡಿಮೆ ಮಾಡಬಹುದು. ಹೀಗಾಗಿ ಶಾಲಾ ಬಿಸಿಯೂಟವನ್ನು ನಿಲ್ಲಿಸುವುದಕ್ಕೆ ಬದಲಿಯಾಗಿ ಈ ಕಾರ್ಯಕ್ರಮದಲ್ಲಿ ಕೆಲವು ಗುಣಾತ್ಮಕ ಅಂಶಗಳನ್ನು ಅಳವಡಿಸುವ ಕಾರ್ಯಕ್ಕೆ ತಕ್ಷಣವೇ ಸಂಬಂಧ ಪಟ್ಟವರು ಕ್ರಮವಹಿಸಬೇಕಾಗಿದೆ.
ಶಾಲಾ ಬಿಸಿಯೂಟದ ವಿರೋಧಕ್ಕೆ ಇರುವ ಮತ್ತೊಂದು ಸಾಮಾನ್ಯವಾದವೆಂದರೆ ಇದು ತರಗತಿಗಳಲ್ಲಿ ಬೋಧನಾ ಪ್ರಕ್ರಿಯೆಗೆ ತೊಡಕನ್ನು ಉಂಟುಮಾಡಿದೆ ಎಂಬುದು. ಕೆಲವು ಮಾಧ್ಯಮಗಳಲ್ಲಿ ವರದಿಯಾದಂತೆ ಶಿಕ್ಷಕರು ತಮ್ಮ ಅಮೂಲ್ಯವಾದ ಸಮಯವನ್ನು ಬೋಧನೆಯ ಬದಲಿಗೆ ಅಡಿಗೆ ತಯಾರಿಕೆಯಲ್ಲಿ ವ್ಯಯಿಸುತ್ತಿದ್ದಾರೆ ಎಂಬುದಾಗಿದೆ. ನಾವು ಅಧ್ಯಯನ ನಡೆಸಿದ ಎಲ್ಲಾ ಶಾಲೆಗಳಲ್ಲಿ ಮುಖ್ಯ ಅಡಿಗೆಯವರು ಮತ್ತು ಅಡಿಗೆ ಸಹಾಯಕರನ್ನು ಈಗಾಗಲೇ ನೇಮಕ ಮಾಡಲಾಗಿದೆ. ಅಲ್ಲೇದ ಯಾವುದೇ ಶಾಲೆಗಳಲ್ಲಿ ಶಿಕ್ಷಕರು ಮುಖ್ಯ ಬಾಣಸಿಗರಾಗಿ ಕೆಲಸ ಮಾಡುತ್ತಿದ್ದ ಘಟನೆ ನಮಗೆ ತಿಳಿದು ಬರಲಿಲ್ಲ. ಆದರೆ ಶಿಕ್ಷಕರು ಅನೇಕ ಸಂದರ್ಭಗಳಲ್ಲಿ ಸಾಕಷ್ಟು ಸಮಯವನ್ನು ಬಿಸಿಯೂಟ ಕಾರ್ಯಕ್ರಮದ ಸಂಘಟನೆಗೆ ಮತ್ತು ಮೇಲುಸ್ತುವಾರಿ ನೋಡಲು ಕಳೆಯುತ್ತಿರುವುದು ಗಮನಕ್ಕೆ ಬಂದಿತು. ಬಿಸಿಯೂಟದ ಸಂಘಟನೆಯು ತರಗತಿಯಲ್ಲಿ ಬೋಧನಾ ಪ್ರಕ್ರಿಯೆಗೆ ತೊಡಕನ್ನು ಉಂಟುಮಾಡಿರುವುದು. ಇದಕ್ಕೆ ಬೇಕಾಗುವ ಮೂಲ ಸೌಲಭ್ಯಗಳ ಕೊರತೆ ಇದ್ದಾಗ ಮಾತ್ರ. ಉದಾಹರಣೆಗೆ ಶಾಲೆಯಲ್ಲಿ ಅಡಿಗೆ ತಯಾರಿಸಲು ಪ್ರತ್ಯೇಕ ಅಡಿಗೆ ಮನೆ ಇಲ್ಲದೆ, ಮಕ್ಕಳು ಕಲಿಕೆಯಲ್ಲಿ ತೊಡಗಿರುವ ಕೊಠಡಿಯ ಪಕ್ಕದಲ್ಲಿ ಅಥವಾ ಅದಕ್ಕೆ ಬಹಳ ಹತ್ತಿರದಲ್ಲಿ ಅಡಿಗೆ ತಯಾರಿಸುವಾಗ ಕಲಿಕೆ ಮತ್ತು ಬೋಧನೆಗೆ ತೊಂದರೆಯಾಗುವುದು ಸಹಜ. ಇದು ಅಚ್ಚರಿ ಪಡಬೇಕಾದ ಸಂಗತಿಯೂ ಅಲ್ಲ. ಇಂತಹ ಶಾಲೆಯಲ್ಲಿ ಶಿಕ್ಷಕರು ಅಡಿಗೆ ತಯಾರಿಸುವ ದೃಶ್ಯಗಳು ಮತ್ತು ಬಿಸಿ ಅಡಿಗೆಯ ವಾಸನೆಯು ಮಕ್ಕಳ ಗಮನವನ್ನು ಬೇರೆ ಕಡೆಗೆ ತಿರುಗಿಸುವುದರಿಂದ ವಾಸ್ತವದಲ್ಲಿ ಬೋಧನೆಗೆ ತೊಂದರೆಯಾಗುತ್ತದೆ. ಇದೇ ರೀತಿಯಲ್ಲಿ ಮುಖ್ಯ ಅಡಿಗೆಯವರಿಗೆ ಸಹಾಯಕರು ಇಲ್ಲದೆ ಇರುವ ಶಾಲೆಗಳಲ್ಲಿ ನೀರು ತರಲು, ತರಕಾರಿಗಳನ್ನು ಕತ್ತರಿಸಲು, ಆಹಾರ ಧಾನ್ಯ ಶುಚಿಗೊಳಿಸಲು ಇತ್ಯಾದಿ ಕೆಲಸಗಳಿಗೆ ಮಕ್ಕಳನ್ನು ಬಳಸುವ ಸಾಧ್ಯತೆ ಇದೆ.
ಇದೇನೇ ಇದ್ದರೂ ಶಾಲಾ ಬಿಸಿಯೂಟವು ಮಧ್ಯಾಹ್ನ ಶಾಲಾ ತರಗತಿಗಳು ಶಾಲೆಯಲ್ಲಿ ಬೆಳಗಿನ ರೂಪ ಪಡೆಯುವ ದೃಷ್ಟಿಯಂದ ನಕಾರಾತ್ಮಕ ಅಂಶಗಳಿಂದಲೂ ಸಕಾರಾತ್ಮಕ ಅಂಶಗಳನ್ನು ಹೆಚ್ಚಾಗಿ ಹೊಂದಿದೆ. ಮಧ್ಯಾಹ್ನ ಊಟದ ಬಿಡುವಿನ ನಂತರ ಶಾಲೆಯು ಹಾಜರಾತಿಯಲ್ಲಿ ಬೆಳಗಿನ ರೂಪವನ್ನು ಪಡೆಯುವಲ್ಲಿ ಹೆಚ್ಚು ಪ್ರಯೋಜನಕಾರಿಯಾಗಿದೆ. ಮಕ್ಕಳು ಮಧ್ಯಾಹ್ನ ಊಟಕ್ಕಾಗಿ ಮನೆಗೆ ಹೋಗುತ್ತಿದ್ದ ಸಮಯದಲ್ಲಿ, ಅದರಲ್ಲಿಯೂ ಶಾಲೆಯಿಂದ ಸ್ವಲ್ಪ ದೂರದಲ್ಲಿ ಮನೆ ಇರುವ ಹೆಚ್ಚಿನ ಮಕ್ಕಳು ಬೇರೆ ಬೇರೆ ಕಾರಣಗಳಿಂದ ಶಾಲೆಗೆ ಮರಳಿ ಬರುತ್ತಿರಲಿಲ್ಲ. ನಾವು ಅಧ್ಯಯನದ ಸಂದರ್ಭದಲ್ಲಿ ಸಂದರ್ಶನ ನಡೆಸಿದ ಎಲ್ಲಾ ಶಿಕ್ಷಕರು ಬಹುಮಟ್ಟಿಗೆ, ಶಾಲಾ ಬಿಸಿಯೂಟ ಜಾರಿಗೆ ಬಂದ ನಂತರ, ಮಧ್ಯಾಹ್ನ ಶಾಲಾ ಹಾಜರಾತಿಯು ಬಹಳ ಮಟ್ಟಿಗೆ ಬೆಳಗಿನ ಹಾಜರಾತಿಗೆ ಸರಿ ಸಮವಾಗಿರುತ್ತದೆ ಎಂದು ಹೇಳಿದ್ದಾರೆ. ಇದನ್ನು ನಾವು ಶಾಲೆಗೆ ಭೇಟಿ ನೀಡಿದ ಸಂದರ್ಭದಲ್ಲಿಯೂ ಗಮನಿಸಿದೆವು.
ಸಂಕ್ಷಿಪ್ತವಾಗಿ ಹೇಳುವುದಾದರೆ, ಶಾಲಾ ಬಿಸಿಯೂಟ ಕಾರ್ಯಕ್ರಮ ಕೆಲವು ನೂನ್ಯತೆಗಳನ್ನು ಹೊಂದಿದ್ದರೂ ಕೂಡ ಈ ಕಾರ್ಯಕ್ರಮವನ್ನು ಸಂಪೂರ್ಣವಾಗಿ ನಿಲ್ಲಿಸಲು ಇದು ಪ್ರಮುಖ ಆಧಾರವಾಗಲಾರದು. ಇದಕ್ಕೆ ಬದಲಿಯಾಗಿ ಸೂಚಿಸಬಹುದಾದ ಅಂಶವೆಂದರೆ, ಈ ಕಾರ್ಯಕ್ರಮಕ್ಕೆ ಬೇಕಾಗುವ ಸೌಲಭ್ಯಗಳ ಅಭಿವೃದ್ಧಿಗೆ ಆದ್ಯತೆ ನೀಡುವುದು. ಬಿಸಿಯೂಟ ಕಾರ್ಯಕ್ರಮದ ಆಚರಣೆಗೆ ಬೇಕಾಗುವ ಎಲ್ಲಾ ಮೂಲ ಸೌಲಭ್ಯಗಳು ದೊರೆತ ಪಕ್ಷದಲ್ಲಿ, ತರಗತಿಯ ಒಳಗೆ ಬೋಧನಾ ಚಟುವಟಿಕೆಗಳು ಸುಲಭವಾಗಿ, ಆಹಾರ ತಯಾರಿಕಾ ಪ್ರಕ್ರಿಯೆಗೆ ನೀಡಿದ ದೃಷ್ಟಿ ತನಗೆ ತಾನೆ ಕಡಿಮೆಯಾಗುತ್ತದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೬. ಶಾಲಾ ಬಿಸಿಯೂಟ (೪)
ಭಾಗ–III
೬.೧೦ ಬಿಸಿಯೂಟ ಕಾರ್ಯಕ್ರಮಕ್ಕೆ ಸಂಬಂಧಿಸಿದ ಮೂಲ ಸೌಲಭ್ಯಗಳು
ನಾವು ಅಧ್ಯಯನ ನಡೆಸಿದ ಗ್ರಾಮಗಳಲ್ಲಿ ಬಿಸಿಯೂಟ ಕಾರ್ಯಕ್ರಮ ಹೆಚ್ಚು ಸುಗಮವಾಗಲು ಬೇಕಾದ ಮೂಲ ಸೌಲಭ್ಯಗಳ ಗಂಭೀರ ಸಮಸ್ಯೆ ಮತ್ತು ಕೊರತೆಗಳಿಗೆ ಸಂಬಂಧಿಸಿದ ಬೇರೆ ಬೇರೆ ವಿಷಯಗಳು ತೊಡಕಾಗಿವೆ. ಇಂತಹ ಪ್ರಮುಖ ಸಮಸ್ಯೆಗಳನ್ನು ಸಂಕ್ಷಿಪ್ತವಾಗಿ ಮುಂದೆ ಚರ್ಚಿಸಲಾಗಿದೆ.
೬.೧೦.೧. ಅಡುಗೆ ಮನೆ
ಸಿ.ಇ.ಎಸ್. ಅಧ್ಯಯನ ನಡೆಸಿದ ಮೂರು ರಾಜ್ಯಗಳಲ್ಲಿ ಬಹಳಷ್ಟು ಪ್ರಮಾಣದ ಶಾಲೆಗಳಲ್ಲಿ ವ್ಯವಸ್ಥಿತವಾದ ಅಡುಗೆ ಮನೆ ಸೌಲಭ್ಯಗಳು ಇಲ್ಲವಾಗಿದೆ. ಆಹಾರವನ್ನು ಯಾವುದೇ ಮೇಲ್ಛಾವಣಿ ಇಲ್ಲದೆ ತೆರೆದ ಸ್ಥಳದಲ್ಲಿ ಮಾಡುತ್ತಿದ್ದಾರೆ. ಕೆಲವು ಶಾಲೆಗಳಲ್ಲಿ ತಾತ್ಕಾಲಿಕವಾಗಿ ನಿರ್ಮಾಣಮಾಡಿದ ಶೆಡ್‌ಗಳಿವೆ. ಇಂತಹ ಶಾಲೆಗಳಲ್ಲಿ ಮಳೆ, ಗಾಳಿ ಬಂದಾಗ ಆಹಾರವನ್ನು ಶಾಲೆಯ ಜಗುಲಿ ಅಥವಾ ತರಗತಿಗಳ ಒಳಗೆ ತಯಾರಿಸಲಾಗುತ್ತಿದೆ. ಕರ್ನಾಟಕದಲ್ಲಿ ಸಿ.ಇ.ಎಸ್. ಸಂಸ್ಥೆಯು ಅಧ್ಯಯನಕ್ಕೆ ಒಳಪಡಿಸಿದ ಶೇಕಡ ೩೧ರಷ್ಟು ಶಾಲೆಗಳಲ್ಲಿ ಒಂದು ಪ್ರತ್ಯೇಕವಾದ ಅಡುಗೆ ಮನೆ ಇರುವುದನ್ನು ಗುರುತಿಸಿದೆ (ಜೀನ್ ಡ್ರೀಜ್ ಮತ್ತು ಗೋಯಲ್, ೨೦೦೩). ರಾಜಸ್ಥಾನ ಮತ್ತು ಛತ್ತೀಸ್‌ಗಢಗಳಿಗೆ ಹೋಲಿಸಿದರೆ ಕರ್ನಾಟಕದಲ್ಲಿ ಪ್ರಾಥಮಿಕ ಶಾಲೆಗಳಲ್ಲಿ ಬಿಸಿಯೂಟಕ್ಕೆ ಪ್ರತ್ಯೇಕವಾದ ಅಡುಗೆ ಮನೆಯ ನಿರ್ಮಾಣಕ್ಕೆ ಗಂಭೀರವಾದ ಪ್ರಯತ್ನಗಳು ನಡೆಯುತ್ತಿವೆ. ಆಯಾ ಜಿಲ್ಲಾ ಪಂಚಾಯತಿಗಳ ಮುಖ್ಯಕಾರ್ಯನಿರ್ವಾಹಣಾಧಿಕಾರಿಗಳು ಗ್ರಾಮೀಣ ಅಭಿವೃದ್ಧಿ ಯೋಜನೆಯಡಿಯಲ್ಲಿ ಬಿಸಿಯೂಟದ ತಯಾರಿಕೆಗಾಗಿ ಅಡುಗೆ ಕೋಣೆಗಳ ನಿರ್ಮಾಣ, ಆಡುಗೆಗೆ ಮತ್ತು ಶಾಲೆಯಲ್ಲಿ ಮಕ್ಕಳಿಗೆ ಕುಡಿಯುವ ನೀರಿನ ವ್ಯವಸ್ಥೆಯನ್ನು ಮಾಡುವಂತೆ ಗ್ರಾಮ ಪಂಚಾಯತಿಗಳಿಗೆ ಯೋಜನೆ ಅನುಷ್ಠಾನಕ್ಕೆ ಮಾರ್ಗದರ್ಶನ ಮಾಡಬೇಕು. ಅಲ್ಲದೆ ಈ ಎರಡು ಸೌಲಭ್ಯಗಳನ್ನು ಶಾಲೆಗಳಿಗೆ ಸಾಧ್ಯವಾದಷ್ಟು ಬೇಗನೆ ಒದಗಿಸಬೇಕು. ಇದು ಎಲ್ಲಾ ಸಿ.ಇ.ಒ ಗಳ ಜವಾಬ್ದಾರಿ ಮತ್ತು ಕರ್ತವ್ಯವಾಗಿದೆ. ಇದು ಸರ್ಕಾೞದ ಮಾರ್ಗಸೂಚಿಯಾಗಿದೆ (ಕರ್ನಾಟಕ ಸರ್ಕಾರ, ೨೦೦೨). ಆದರೆ ನಾವು ಅಧ್ಯಯನ ನಡೆಸಿದ ಒಟ್ಟು ೨೦ ಶಾಲೆಗಳಲ್ಲಿ ಬಿಸಿಯೂಟದ ತಯಾರಿಕೆಗೆ ಪ್ರತ್ಯೇಕವಾದ ಅಡುಗೆ ಮನೆ ಇರುವುದು ಕೇವಲ ಒಂಬತ್ತು ಶಾಲೆಗಳಲ್ಲಿ. ಇನ್ನೂ ೧೧ ಶಾಲೆಗಳಲ್ಲಿ ಯಾವುದೇ ಮೇಲ್ಛಾವಣಿ ಮತ್ತು ಮುಚ್ಚುಮರೆಯಿಲ್ಲದೆ ತೆರೆದ ಸ್ಥಳದಲ್ಲಿ ಬಿಸಿಯೂಟವನ್ನು ತಯಾರಿಸುತ್ತಿದ್ದ ದೃಶ್ಯವು. ನಾವು ಭೇಟಿ ನೀಡಿದ ಅಡುಗೆ ಕೋಣೆ ಇಲ್ಲದ ಶಾಲೆಗಳಲ್ಲಿ ಕಂಡುಬಂದಿದೆ. ಇದರಿಂದ ದೂಳು, ಕಸ, ಕಡ್ಡಿ, ಕೀಟಗಳು ಇತ್ಯಾದಿ ಸಣ್ಣ ಪುಟ್ಟ ಕ್ರಿಮಿಗಳು ಆಹಾರದಲ್ಲಿ ಬಹಳ ಸರಳವಾಗಿ ಸೇರಿಕೊಳ್ಳುವ ಸಾಧ್ಯತೆ ಇದೆ. ಅಲ್ಲದೆ ತೆರೆದ ಸ್ಥಳದಲ್ಲಿ ಅಡುಗೆ ಮಾಡುವುದರಿಂದ ಮಕ್ಕಳ ಕಲಿಕಾ ಏಕಾಗ್ರತೆಯು ಬೇರೆ ಕಡೆಗೆ ಸೆಳೆಯುವ ಸಾಧ್ಯತೆ ಹೆಚ್ಚು. ಆದರಲ್ಲಿಯೂ ಆಹಾರ ತಯಾರಿಕೆಯ ಉದ್ದೇಶಕ್ಕೆ ಶಾಲೆಯ ಜಗುಲಿ ಮತ್ತು ತರಗತಿಗಳ ಕೊಠಡಿಗಳನ್ನು ಆಗಿದಾಂಗ್ಗೆ ಬಳಸಿಕೊಳ್ಳುವುದರಿಂದ ಬೋಧನೆ ಮತ್ತು ಕಲಿಕೆಗೆ ಬಹಳಷ್ಟು ತೊಂದರೆಯಾಗುತ್ತದೆ. ಇದಲ್ಲದೆ ಅಡಿಗೆ ಮನೆ ಕೊರತೆಯೂ, ಆಹಾರದ ತಯಾರಿಕೆಗೆ ಬೇಕಾಗುವ ಸಾಮಗ್ರಿ ಮತ್ತು ಆಹಾರ ಪದಾರ್ಥಗಳ ಸಂಗ್ರಹಕ್ಕೆ ಬಹಳ ತೊಂದರೆಯಾಗಿದೆ. ಪ್ರತ್ಯೇಕ ಅಡುಗೆ ಕೋಣೆಗಳು ಇರುವ ೯ ಶಾಲೆಗಳಲ್ಲಿ ಅಡುಗೆ ಕೋಣೆಗಳು ಇವೆ. ಅವುಗಳ ನಿರ್ಮಾಣದಲ್ಲಿ ಉತ್ತಮ ಗುಣಮಟ್ಟ ಕಾಯ್ದುಕೊಂಡಿಲ್ಲ. ಅಲ್ಲದೆ ಆ ಕೋಣೆಗಳು ವಿಶಾಲವಾಗಿರದೆ ಗಾಲಿ ಬೆಳಕಿನ ಕೊರತೆಯನ್ನು ಎದುರಿಸುತ್ತಿವೆ.
೬.೧೦.೨ ಸಾಮಗ್ರಿಗಳು
ಆಹಾರ ತಯಾರಿಕೆಗೆ ಬೇಕಾಗುವ ಸಾಮಗ್ರಿಗಳ ಕೊರತೆಯು ಅಧ್ಯಯನ ನಡೆಸಿದ ಎಲ್ಲಾ ಶಾಲೆಗಳಲ್ಲಿ ಇರುವುದು ಸಾಮಾನ್ಯ. ರಾಜ್ಯ ಸರ್ಕಾರವು ಅಡಿಗೆ ತಯಾರಿಕೆಗೆ ಬೇಕಾಗುವ ಸಾಮಗ್ರಿಗಳನ್ನು ಕೊಳ್ಳುವಿಕೆಗೆ ಹಣಕಾಸಿನ ಸೌಲಭ್ಯವನ್ನು ಬಜೆಟ್‌ನಲ್ಲಿ ಒದಗಿಸಿದೆ. ಆದರೆ ಒದಗಿಸಿದ ಹಣದ ಪ್ರಮಾಣಕಡಿಮೆ. ಈ ಹಾಣವನ್ನು ಬಳಸಿ ಜಿಲ್ಲಾ ಆಡಳಿತವು ಎಲ್ಲಾ ಶಾಲೆಗಳಿಗೆ ಒಂದೇ ರೀತಿಯ ಸಾಮಗ್ರಿಗಳನ್ನು ಒದಗಿಸಿದೆ. ಇದು ಮಕ್ಕಳ ಸಂಖ್ಯೆಗೆ ಅನುಗುಣವಾಗಿ ಇದೆ ಎಂದು ಜಿಲ್ಲಾ ಆಡಳಿತ ಸಮರ್ಥಿಸುತ್ತಿದೆ.ಆದರೆ ವಾಸ್ತವಿಕವಾಗಿ ಜಿಲ್ಲಾ ಆಡಳಿತ ಒದಗಿಸಿದ ಪಾತ್ರೆಗಳಲ್ಲಿ ಕೆಲವು ಉಪಯೋಗಕ್ಕೆ ಬಾರದವು. ಉಪಯೋಗಕ್ಕೆ ಬಂದರೆ ಅವುಗಳ ಗುಣಮಟ್ಟ ಉತ್ತಮವಾಗಿಲ್ಲ. ಅಡುಗೆಯವರು ಸರ್ಕಾರದಿಂದ ಪೂರೈಕೆಯಾಗಿರುವ ಅಡುಗೆ ಪಾತ್ರೆಗಳ ಗುಣಮಟ್ಟ ಕಳಪೆಯಾಗಿರುವುದರಿಂದ ಆಹಾರ ಬೇಯಿಸುವಾಗ ಬೆಂಕಿಯ ಕಾವಿನಲ್ಲಿ ಸ್ವಲ್ಪ ಹೆಚ್ಚು ಕಡಿಮೆಯಾದರೂ ಆಹಾರ ಕೆಟ್ಟು ಹೋಗುವ (ಸೀಯುವ) ಸಾಧ್ಯತೆಗಳೆ ಹೆಚ್ಚಾಗಿವೆ ಎಂದು ಹೇಳುತ್ತಾರೆ. ನಾವು ಅಧ್ಯಯನ ನಡೆಸಿದ ಎಲ್ಲಾ ಶಾಲೆಗಳಲ್ಲಿ ಆಹಾರ ತಯಾರಿಕೆಗೆ ಬೇಕಾಗುವ ಸಾಮಗ್ರಿಗಳನ್ನು ಸರ್ಕಾೞವೇ ಪೂರೈಸಿದೆ. ಆದರೆ ಭಿನ್ನಾಳ ಪ್ರಾಥಮಿಕ ಶಾಲೆಯ ಬಿಸಿಯೂಟ ತಯಾರಿಕೆಗೆ ಬೇಕಾಗುವ ಕೆಲವು ಉತ್ತಮ ಪಾತ್ರೆ ಮತ್ತು ಸಾಮಗ್ರಿಗಳನ್ನು ಗ್ರಾಮಸ್ಥರು ಕೊಡುಗೆಯಾಗಿ ನೀಡಿದ್ದಾರೆ. ಹೀಗೆ ಅಡಿಗೆ ತಯಾರಿಕೆಗೆ ಬೇಕಾಗುವ ಸಾಮಗ್ರಿಗಳ ಕೊರತೆಯನ್ನು ತುಂಬಿಕೊಡುವುದರಿಂದ ಅಡಿಗೆಯವರು ಉತ್ತಮ ಗುಣಮಟ್ಟದ ಆಹಾರ ತಯಾರಿಕೆ ಮಾಡುವಂತೆ ಹಿಡಿತವನ್ನು ಸಾಧಿಸಬಹುದು.
೬.೧೦.೩. ತಟ್ಟೆಗಳು
ನಾವು ಅಧ್ಯಯನಕ್ಕೆ ಒಳಪಡಿಸಿದ ಎಲ್ಲಾ ಶಾಲೆಗಳಲ್ಲಿ ಊಟಕ್ಕೆ ಬೇಕಾಗುವ ತಟ್ಟೆಗಳನ್ನು ಮಕ್ಕಳು ತಮ್ಮ ಮನೆಗಳಿಂದ ತರುವುದು ಸಾಮಾನ್ಯವಾಗಿದೆ. ಈ ಸಮಸ್ಯೆಯನ್ನು ತಡೆಗಟ್ಟುವುದು ಪ್ರಾಯಶಃ ಕಷ್ಟವಾಗಬಹುದು. ಕೆಲವು ಪೋಷಕರು ಮಕ್ಕಳು ಮನೆಯಿಂದ ಹೊರಗೆ ತಟ್ಟೆಯನ್ನು ತೆಗೆದುಕೊಂಡು ಹೋಗುವುದರ ಬಗ್ಗೆ ಮಸ್ಸಿಲ್ಲದಿರುವುದನ್ನು ಗಮನಿಸಿದೆವು. ಏಕೆಂದರೆ ಅವನ್ನು ಮಕ್ಕಳು ಕಳೆದುಕೊಳ್ಳುತ್ತಾರೆ ಎಂದು. ಇದು ಸ್ವಲ್ಪಮಟ್ಟಿಗೆ ಬಡತನವಿರುವ ಮಕ್ಕಳ ಪೋಷಕರಿಗೆ ಸರಿಹೋಗಬಹುದು. ಕಾರಣ ಇಂತಹ ಕುಟುಂಬಗಳಲ್ಲಿ ಹೆಚ್ಚಿನ ತಟ್ಟೆಗಳು ಇರುವ ಸಾಧ್ಯತೆ ಬಹಳ ವಿರವಾಗಿರಬಹುದು. ಈ ಅಂಶವನ್ನು ಸಮರ್ಥಿಸುವ ಎರಡು ಘಟನೆಗಳನ್ನು ನಾವು ಗಮನಿಸಿದೆವು. ಶಿದ್ನೇಕೊಪ್ಪ ಮತ್ತು ಪಾಲಥಿ ಶಾಲೆಗಳಿಗೆ ಭೇಟಿ ನೀಡಿದಾಗ ಈ ಘಟನೆಗಳು ನಡೆದವು. ಒಂದು ಮಗುವಿನ ತಾಯಿಯು ನನ್ನ ಮಗುವು ಶಾಲೆಯಲ್ಲಿ ಬಿಸಿಯೂಟಕ್ಕೆ ಎಂದು ತಂದಿದ್ದ ತಟ್ಟೆಯು ಕಳೆದು ಹೋಗಿದೆ. ಬಿಸಿಯೂಟ ಶಾಲೆಯಲ್ಲಿ ಪ್ರಾರಂಭವಾದ ಮೇಲೆ ಇದು ಎರಡನೆಯ ತಟ್ಟೆಯಾಗಿದೆ. ಎಂದು ಶಿಕ್ಷಕರ ಜೊತೆ ವಾದಿಸುತ್ತಿದ್ದುದನ್ನು ನಾವು ಗಮನಿಸಿದೆವು. ಪಾಲಥಿ ಶಾಲೆಯಲ್ಲಿ ತಾಯಿಯು ಒಬ್ಬ ಶಿಕ್ಷಕರ ಜೊತೆ ವಾದಿಸುತ್ತಿದ್ದುನ್ನು ನಾವು ಗಮನಿಸಿದೆವು. ಪಾಲಥಿ ಶಾಲೆಯಲ್ಲಿತಾಯಿಯು ಒಬ್ಬ ಶಿಕ್ಷಕಿಯ ಜೊತೆ ಈ ರೀತಿ ಚರ್ಚಿಸುತ್ತಿದ್ದಳು. ನನ್ನ ಮಗ ಶಾಲೆಯ ಊಟಕ್ಕೆ ತರುವ ತಟ್ಟೆಯನ್ನು ಕಲ್ಲಿನಿಂದ ಜಜ್ಜಿ ಹಾಳು ಮಾಡಿದ್ದಾನೆ. ಇದನ್ನು ನೀವು ನೋಡಿಕೊಳ್ಳಬೇಕು ಎಂದು ಹೇಳುತ್ತಿದ್ದರು. ಇದಕ್ಕೆ ಪ್ರಮುಖ ಕಾರಣ ಶಾಲೆಯಲ್ಲಿ ಮಕ್ಕಳಿಗೆ ಊಟ ಮಾಡುವುದಕ್ಕೆ ತಟ್ಟೆಗಳು ಇಲ್ಲದಿರುವುದು ಎಂದು ಹೇಳಲು ಬರುವುದಿಲ್ಲ. ಆದರೆ ಊಟದ ತಟ್ಟೆಗಳನ್ನು ಶಾಲೆಯಲ್ಲಿಯೇ ಪೂರೈಕೆ ಮಾಡುವುದರಿಂದ ಇಂತಹ ಪರಿಸ್ಥಿತಿ ಸ್ವಲ್ಪಮಟ್ಟಿಗೆ ತಡೆಗಟ್ಟಬಹುದು.ಹೀಗಾಗಿ ಪ್ರತಿಯೊಂದು ಶಾಲೆಗೂ ಅಗತ್ಯವಿರುವ ತಟ್ಟೆಗಳನ್ನು ಸ್ಥಳೀಯ ಸಂಪನ್ಮೂಲಗಳ ಕ್ರೋಢೀಕರಣದ ಮೂಲಕ ಸಂಗ್ರಹಿಸುವ ಪ್ರಯತ್ನವನ್ನು ಆಯಾ ಶಾಲೆಯ ಮಟ್ಟದಲ್ಲಿ ಮಾಡಬೇಕಾಗಿದೆ.

ಬಯಲಿನಲ್ಲೇ ಆಹಾರ ತಯಾರಿಕೆ
೬.೧೦.೪. ಅಡುಗೆ ಅನಿಲ
ಬಿಸಿಯೂಟ ಯೋಜನೆಯಲ್ಲಿ ಅಡಿಗೆ ಅನಿಲ ಮತ್ತು ಉರುವಲು ಮತ್ತೊಂದು ಪ್ರಮುಖ ಅಂಶವಾಗಿದೆ. ಕರ್ನಾಟಕದಲ್ಲಿ ತಕ್ಕಮಟ್ಟಕ್ಕೆ ಅಡಿಗೆ ಎಲ್.ಪಿ.ಜಿ. ಸಿಲಿಂಡರ್ ಮತ್ತು ಅದಕ್ಕೆ ಪೂರಕವಾದ ಒಲೆಯನ್ನು ಶಾಲೆಗಳಿಗೆ ಈಗಾಗಲೇ ಪೂರೈಸಲಾಗಿದೆ. ಆದರೆ ಅಧ್ಯಯನಕ್ಕೆ ಒಳಪಡಿಸಿದ ಬಹುತೇಕ ಎಲ್ಲಾ ಶಾಲೆಗಳಲ್ಲಿ ಎಲ್.ಪಿ.ಜಿ. ಬಳಸಿ ಬಿಸಿಯೂಟವನ್ನು ತಯಾರಿಸಲಾಗುತ್ತಿಲ್ಲ. ಇದು ಏಕೆ ಎಂದು ಮುಖ್ಯ ಶಿಕ್ಷಕರನ್ನು ಮತ್ತು ಇತರ ಶಿಕ್ಷಕರನ್ನು ಕೇಳಿದರೆ ಅದಕ್ಕೆ ವಿವರಣೆ ಹೀಗಿದೆ. ಎಲ್.ಪಿ.ಜಿ. ಒಂದು ಸಿಲಿಂಡರ್‌ಗೆ ೩೩೦ ರೂಪಾಯಿಗಳು. ಇದು ೧೦ ದಿನದ ಒಳಗೆ ಸಂಪೂರ್ಣವಾಗಿ ಖಾಲಿಯಾಗುತ್ತದೆ. ಖಾಲಿಯಾದ ಬಳಿಕ ನಿಗದಿಪಡಿಸಿದ ಎಲ್.ಪಿ.ಜಿ. ವಿತರಕರ ಬಳಿ ಹೋಗಿ ಬದಲಾಯಿಸಿಕೊಂಡು ಬರಬೇಕು. ಅಲ್ಲದೆ ನಾವು ವಿತರಕರ ಬಳಿ ಹೋದಾಗ ಅನಿಲ ತುಂಬಿದ ಸಿಲಿಂಡರ್‌ಗಳು ಇಲ್ಲವಾದರೆ ಬಹಳ ತೊಂದರೆಯಾಗುತ್ತದೆ. ಇದಕ್ಕಾಗಿ ಮಾಡುವ ವೆಚ್ಚ, ಸಮಯ ಇತ್ಯಾದಿ ಅಂಶಗಳನ್ನು ಲೆಕ್ಕಾಚಾರ ಮಾಡಿದರೆ, ಎಲ್.ಪಿ.ಜಿ. ಬಳಕೆ ಹೆಚ್ಚು ವೆಚ್ಚದಾಯಕವಾಗುತ್ತದೆ. ಇದಕ್ಕೆ ಸಂಬಂಧಿಸಿದಂತೆ ಇರುವ ಮತ್ತೊಂದು ಸಮಸ್ಯೆ, ಸಾರಿಗೆ ಮತ್ತು ಸಂಪರ್ಕ ವ್ಯವಸ್ಥೆ ಸರಿಯಾಗಿ ಇಲ್ಲದ ಗ್ರಾಮಗಳ ಶಾಲೆಗಳಿಗೆ ಎಲ್.ಪಿ.ಜಿ. ಸಿಲಿಂಡರ್‌ಗಳು ಸರಿಯಾದ ಸಮಯಕ್ಕೆ ವಿತರಣೆಯಾಗದಿರುವುದು. ನಾವು ಅಧ್ಯಯನಕ್ಕೆ ಒಳಪಡಿಸಿದ ತೊರಮರಿ, ತಾರಿವಾಳ, ಹೇಮವಾಡಗಿ ಗ್ರಾಮಗಳಿಗೆ ಸರಿಯಾದ ರಸ್ತೆ ಇಲ್ಲ. ಹೀಗಾಗಿ ಈ ಗ್ರಾಮಗಳ ಶಾಲೆಗಳಿಗೆ ಎಲ್.ಪಿ.ಜಿ. ಸಿಲಿಂಡರ್ ವಿತರಣೆ ಮಾಡುವ ವಾಹನವು ಬಹುವುದಿಲ್ಲ. ಈ ಸಿಲಿಂಡರ್‌ಗಳನ್ನು ಪಕ್ಕದ ಬೂದಿಹಾಳ ಎಸ್.ಕೆ. ಶಾಲೆಗಳಲ್ಲಿ ಅಥವಾ ಬೆನಕನದೋಣಿ ಶಾಲೆಗಳಲ್ಲಿ ಇಳಿಸಿ ಹೋಗಲಾಗುತ್ತಿದೆ. ಅಲ್ಲಿಂದ ಸಂಬಂಧ ಪಟ್ಟ ಶಾಲೆಯವರು ತೆಗೆದುಕೊಂಡು ಹೋಗಬೇಕಾಗಿದೆ. ಇದು ಶ್ರಮದಾಯಕ ಮತ್ತು ವೆಚ್ಚ ದಾಯಕವಾಗಿದೆ ಎಂಬುದು ಆ ಶಾಲೆಗಳ ಶಿಕ್ಷಕರ ಅಭಿಪ್ರಾಯ. ಈ ಎಲ್ಲಾ ಕಾರಣದಿಂದ ಸ್ಥಳೀಯವಾಗಿ ದೊರಕುವ ಕಟ್ಟಿಗೆಯು ಎಲ್.ಪಿ.ಜಿ. ಗಿಂತ ಬಹಳ ಕಡಿಮೆ ಬೆಲೆಗೆ ಸಿಗುತ್ತದೆ. ಒಂದು ಗಾಡಿ ಕಟ್ಟಿಗೆಗೆ ೧೫೦ ರಿಂದ ೨೦೦ ರೂಪಾಯಿಗಳು. ಹೆಚ್ಚೆಂದರೆ ೨೫೦ ರೂ.ಗಳು ವೆಚ್ಚವಾಗುತ್ತದೆ.ಪ್ರತಿ ಶಾಲೆಗೆ ಒಂದು ತಿಂಗಳಿಗೆ ೨ ಗಾಡಿ, ಹೆಚ್ಚೆಂದರೆ ೩ ಗಾಡಿ ಕಟ್ಟಿಗೆ ಬೇಕಾಗುತ್ತದೆ. ಇದಕ್ಕೆ ತಗಲಬಹುದಾದ ವೆಚ್ಚ ೭೫೦ ರೂ.ಗಳು. ಆದರೆ ಪ್ರತಿ ಶಾಲೆಗೆ ಪ್ರತಿ ತಿಂಗಳು ಬೇಕಾಗುವ ಎಲ್.ಪಿ.ಜಿ. ಸಿಲಿಂಡರ್‌ಗಳ ಸಂಖ್ಯೆ (ಇದು ಮಕ್ಕಳ ಸಂಖ್ಯೆಯ ಮೇಲೆ ವ್ಯತ್ಯಾಸಗೊಳ್ಳುತ್ತದೆ) ಕನಿಷ್ಠ ಮೂರು. ಇದರ ವೆಚ್ಚ ೯೦೦ ರೂ.ಗಳಿಗೂ ಹೆಚ್ಚು. ಅಲ್ಲದೆ ಎಲ್.ಪಿ.ಜಿ. ಬಳಕೆಯಲ್ಲಿ ಕೆಲವು ಸಣ್ಣ ಪುಟ್ಟ ತೊಡಕುಗಳು ಇವೆ. ಹೀಗಾಗಿ ನಾವು ಅಧ್ಯಯನ ನಡೆಸಿದ ಬಹುತೇಕ ಶಾಲೆಯಲ್ಲಿ ಅಡಿಗೆ ಅನಿಲಕ್ಕೆ ಬದಲಿಯಾಗಿ ಕಟ್ಟಿಗೆಯನ್ನು ಬಳಸುತ್ತಿದ್ದಾರೆ. ಇದರಿಂದ ಯಾವುದೇ ತೊಂದರೆಗಳು ಇದುವರೆಗೆ ಉಂಟಾಗಿಲ್ಲ.
೬.೧೦.೫. ನೀರು
ಬಿಸಿಯೂಟ ಕಾರ್ಯಕ್ರಮ ಹೆಚ್ಚು ಪರಿಣಾಮಕಾರಿಯಾಗಲು ನೀರು ಪ್ರಮುಖವಾದ ಅಂಶ. ಆಹಾರ ತಯಾರಿಕೆಗೆ ಶುದ್ಧವಾದ ನೀರು ಎಷ್ಟು ಪ್ರಮುಖವೋ, ಕುಡಿಯುವ ನೀರು ಕೂಡ ಅಷ್ಟೇ ಪ್ರಮುಖವಾದದ್ದು. ಆಹಾರದ ಸೇವನೆಯ ನಂತರ ಶುದ್ಧ ನೀರು ಕುಡಿಯುವುದು ಅತ್ಯಂತ ಅವಶ್ಯಕ. ಇಲ್ಲವಾದಲ್ಲಿ ಆಹಾರ ಸೇವನೆಯು ವ್ಯರ್ಥವಾಗುತ್ತದೆ. ಅಲ್ಲದೆ ಅಜೀರ್ಣತೆಯಿಂದ ವಾಂತಿ, ಭೇದಿಯಂತಹಹ ಸಣ್ಣಪುಟ್ಟ ಆರೋಗ್ಯದ ತೊಂದರೆಗಳು ಶಾಲೆಯಲ್ಲಿ ಕಾಣಿಸಿಕೊಳ್ಳಬಹುದಾಗಿದೆ. ಅಧ್ಯಯನಕ್ಕೆ ಒಳಪಡಿಸಿದ ಎಲ್ಲಾ ಗ್ರಾಮಗಳು ಮತ್ತು ಶಾಲೆಗಳಲ್ಲಿ ಕುಡಿಯುವ ನೀರಿನ ಸಮಸ್ಯೆ ಗಂಭೀರವಾಗಿದೆ. ಸಮೀಕ್ಷೆಗೆ ಒಳಪಡಿಸಿದ ಒಟ್ಟು ೨೦ ಶಾಲೆಗಳಲ್ಲಿ ಶೇಕಡ ೩೦ರಷ್ಟು (ಕೇವಲ ೬) ಶಾಲೆಗಳ ಆವರಣದಲ್ಲಿ ಮಾತ್ರ ಕುಡಿಯುವ ನೀರಿನ ವ್ಯವಸ್ಥೆ ಇದೆ. ಇನ್ನು ಉಳಿದ ಶೇಕಡ ೭೦ರಷ್ಟು (೧೪) ಶಾಲೆಗಳಲ್ಲಿ ಯಾವುದೇ ಬಗೆಯ ಕುಡಿಯುವ ನೀರಿನ ವ್ಯವಸ್ಥೆ ಶಾಲೆಯ ಆವರಣದಲ್ಲಿ ಇರುವುದಿಲ್ಲ. ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯ ವ್ಯಾಪ್ತಿಯಲ್ಲಿ ಇರುವ ೯ ಶಾಲೆಗಳ ಪೈಕಿ ಕೇವಲ ಎರಡು ಶಾಲೆಗಳ ಆವರಣದಲ್ಲಿ ಕುಡಿಯುವ ನೀರಿನ ವ್ಯವಸ್ಥೆ ಇದೆ. ಉಳಿದ ೭ ಶಾಲೆಗಳ ಆವರಣದಲ್ಲಿ ಯಾವುದೇ ಬಗೆಯ ಕುಡಿಯುವ ನೀರಿನ ವ್ಯವಸ್ಥೆ ಇಲ್ಲ. ಇಂತಹ ಶಾಲೆಗಳಲ್ಲಿ ಬಿಸಿಯೂಟದ ಅಡುಗೆಗೆ ನೀರಿನ್ನು ಹೊರಗಿನಿಂದ ತರಲಾಗುತ್ತದೆ. ಮಕ್ಕಳು ಸಹ ತಾವು ಕುಡಿಯುವ ನೀರನ್ನು ಸಣ್ಣಪುಟ್ಟ ಬಾಟಲುಗಳಲ್ಲಿ ಮನೆಯಿಂದ ಬರುವಾಗಲೇ ತರುವುದು ಸಾಮಾನ್ಯವಾದ ದೃಶ್ಯ. ಕುಡಿಯುವ ನೀರಿನ ವ್ಯವಸ್ಥೆ ಇರುವ ಎರಡು ಶಾಲೆಗಳಲ್ಲಿ ಒಂದು ಕೈಪಂಪಿನದಾಗಿದ್ದರೆ, ಮತ್ತೊಂದು ಕಿರು ಕುಡಿಯುವ ನೀರಿನ ಯೋಜನೆಯದ್ದಾಗಿದೆ. ಕಬ್ಬರಗಿ ಗ್ರಾಮಪಂಚಾಯತಿಯ ಎರಡು ಶಾಲೆಗಳಲ್ಲಿ ಆವರಣಕ್ಕೆ ಹೊಂದಿಕೊಂಡಂತೆ ಕೈಪಂಪುಗಳಿವೆ. ಮತ್ತೆರಡು ಶಾಲೆಗಳಲ್ಲಿ ಯಾವುದೇ ಆವರಣಕ್ಕೆ ಹೊಂದಿಕೊಂಡಂತೆ ಕೈಪಂಪುಗಳಿವೆ. ಮತ್ತೆರಡು ಶಾಲೆಗಳಲ್ಲಿ ಯಾವುದೇ ಕುಡಿಯುವ ನೀರಿನ ವ್ಯವಸ್ಥೆಯಿರುವುದಿಲ್ಲ. ಕೃಷ್ಣಾನಗರ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ಬರುವ ನಾಲ್ಕು ಶಾಲೆಗಳಲ್ಲಿ ಎರಡು ಶಾಲೆಗಳು ಒಂದೇ ಆವರಣದಲ್ಲಿದೆ. ಈ ಆವರಣದಲ್ಲಿ ಕಿರು ಕುಡಿಯುವ ನೀರಿನ ಯೋಜನೆಯಲ್ಲಿ ಕಟ್ಟಿಸಿರುವ ಒಂದು ತೊಟ್ಟಿ ಇದೆ. ಇನ್ನುಳಿದ ಎರಡು ಶಾಲೆಗಳಲ್ಲಿ ಯಾವುದೇ ಬಗೆಯ ಕುಡಿಯುವ ನೀರಿನ ವ್ಯವಸ್ಥೆಯಿರುವುದಿಲ್ಲ.
ಯರೇಹಂಚಿನಾಳ ಗ್ರಾಮದ ಪ್ರಾಥಮಿಕ ಶಾಲೆಯಲ್ಲಿ ಮಾತ್ರ ಕುಡಿಯುವ ನೀರಿಗೆ ಒಂದು ಪ್ರತ್ಯೇಕವಾದ ವ್ಯವಸ್ಥೆ ಇದೆ. ಆದರೆ ನೀರು ನಳಗಳಲ್ಲಿ ಬರುವುದು ಬೆಳಿಗ್ಗೆ ಅಥವಾ ಸಂಜೆ ಸಮಯದಲ್ಲಿ, ಅದು ಕೂಡ ವಿದ್ಯುತ್ ಸರಬರಾಜು ಸರಿಯಾಗಿ ಇದ್ದರೆ ಮಾತ್ರ ನೀರು ಬರುತ್ತದೆ (ಇದು ಕಿರು ನೀರಾವರಿ ಯೋಜನೆಯನ್ನು ಹೊಂದಿರುವ ಶಾಲೆಗಳಿಗೂ ಅನ್ವಯಿಸುತ್ತದೆ.) ಪ್ರಸ್ತುತ ಸಮಯದಲ್ಲಿ ಗ್ರಾಮೀಣ ಭಾಗಗಳಿಗೆ ಸರಬರಾಜು ಆಗುತ್ತಿರುವ ವಿದ್ಯುತ್ ಬಗ್ಗೆ ಹೆಚ್ಚು ವಿವರಿಸುವ ಅಗತ್ಯವಿಲ್ಲ. ಇತರ ಶಾಲೆಗಳಲ್ಲೂ ಇಂತಹ ವ್ಯವಸ್ಥೆಯೂ ಕೂಡ ಇಲ್ಲವಾಗಿದೆ. ಯರೇಹಂಚಿನಾಳ ಗ್ರಾಮದಿಂದ ಭಿನ್ನಾಳ ಗ್ರಾಮಕ್ಕೆ ಕುಡಿಯುವ ನೀರು ಕಿರು ನೀರು ಸರಬರಾಜು ಯೋಜನೆಯಲ್ಲಿ ಪೂರೈಸಲಾಗುತ್ತಿದೆ. ಇದು ಕೂಡ ವಿದ್ಯುತ್ ಇದ್ದರೆ ಮಾತ್ರ. ನೀರು ಸಾಮಾನ್ಯವಾಗಿ ಬರುವುದು ಬೆಳಿಗ್ಗೆ ಸಮಯದಲ್ಲಿ. ಆ ಸಮಯದಲ್ಲಿ ಶಾಲೆಯಲ್ಲಿ ಯಾರು ಇರುವುದಿಲ್ಲ. ಹೀಗಾಗಿ ಮುಖ್ಯ ಅಡಿಗೆಯವರ ಮನೆಯಲ್ಲಿ ನೀರನ್ನು ಶೇಖರಿಸಿ ಬಿಸಿಯೂಟದ ಅಡಿಗೆಗೆ ಬಳಸಲಾಗುತ್ತಿದೆ. ಶಿದ್ನೇಕೊಪ್ಪ ಶಾಲೆಯ ಎದುರಿಗೆ ಶಾಲೆ ಆವರಣದ ಹೊರೆಗೆ ಒಂದು ಮಿನಿ ವಾಟರ್ ಸಪ್ಲೈ ಟ್ಯಾಂಕ್ ಇದೆ. ಜೊತೆಗೆ ಒಂದು ಕೈಪಂಪು ಇದೆ. ಆದರೆ ಈ ಎರಡು ಕೊಳವೆ ಬಾವಿಗಳ ನೀರು ಕುಡಿಯಲು ಉಪಯೋಗಕ್ಕೆ ಯೋಗ್ಯವಾಗಿಲ್ಲ. ಇವುಗಳಲ್ಲಿ ಕ್ಲೋರೈಡ್ ಅಂಶ ಅಧಿಕವಾಗಿದೆ. ಇದು ಕುಡಿಯಲು ಯೋಗ್ಯವಾಗಿಲ್ಲವೆಂದು ನೀರು ತಪಾಸಣೆಯಿಂದ ತಿಳಿದು ಬಂದಿದೆ. ಶಿದ್ನೇಕೊಪ್ಪದ ಜನರು ಯಾವುದೇ ಕಾರಣದಿಂದಲೂ ಈ ಎರಡು ಕೊಳವೆ ಭಾವಿಗಳ ನೀರನ್ನು ಕುಡಿಯಲು ಅಥವಾ ಅಡಿಗೆ ಮಾಡಲು ಬಳಸುವುದಿಲ್ಲ. ಕುಡಿಯುವ ನೀರನ್ನು ಈ ಗ್ರಾಮದ ಜನರು ಸುಮಾರು ೧ ಕಿ.ಮೀ. ದೂರದಿಂದ ತರುತ್ತಾರೆ. ಬೇಸಿಗೆಯಲ್ಲಿ ಈ ಗ್ರಾಮದ ಜನರನ್ನು ಪ್ರಮುಖವಾಗಿ ಕಾಡುವ ಸಮಸ್ಯೆಯೆಂದರೆ ಕುಡಿಯುವ ನೀರಿನದು. ಇಂತಹ ಗಂಭೀರವಾದ ಸ್ಥಿತಿಯು ಶಿದ್ನೇಕೊಪ್ಪದಲ್ಲಿದೆ. ಹೀಗಾಗಿ ನಾವು ಅಧ್ಯಯನ ನಡೆಸಿದ ಶಾಲೆಗಳಿಗೆ ಗಂಭೀರವಾದ ಸ್ಥಿತಿಯು ಶಿದ್ನೇಕೊಪ್ಪದಲ್ಲಿದೆ. ಹೀಗಾಗಿ ನಾವು ಅಧ್ಯಯನ ನಡೆಸಿದ ಶಾಲೆಗಳಿಗೆ ಮಾತ್ರ ಕುಡಿಯುವ ನೀರಿನ ವ್ಯವಸ್ಥೆಯನ್ನು ಕಲ್ಪಿಸದೆ, ಈ ಗ್ರಾಮಗಳಿಗೆ ಪ್ರತ್ಯೇಕವಾದ ಕುಡಿಯುವ ನೀರಿನ ಯೋಜನೆಯನ್ನು ತಕ್ಷಣವೇ ರೂಪಿಸುವ ಅಗತ್ಯವಿದೆ.

ಮೂಲ: ಕ್ಷೇತ್ರ ಕಾರ್ಯದ ಮಾಹಿತಿ
೬.೧೦.೬. ಅಡುಗೆ ಸಹಾಯಕರು
ಕರ್ನಾಟಕದಲ್ಲಿ ಶಾಲೆಗಳಿಗೆ ಅಗತ್ಯವಾಗಿ ಬೇಕಾಗುವ ಮುಖ್ಯ ಅಡುಗೆಯವರು ಮತ್ತು ಅಡಿಗೆ ಸಹಾಯಕರುಗಳ ನೇಮಕಕ್ಕೆ ಮಾರ್ಗಸೂಚಿ ಇದೆ (ಕರ್ನಾಟಕ ಸರ್ಕಾರ, ೨೦೦೨). ನಾವು ಅದ್ಯಯನ ನಡೆಸಿದ ಎಲ್ಲಾ ಶಾಲೆಗಳಲ್ಲಿ ಮುಖ್ಯ ಅಡುಗೆಯವರು ಮತ್ತು ಅಡುಗೆ ಸಹಾಯಕರುಗಳನ್ನು ನೇಮಕ ಮಾಡಲಾಗಿದೆ. ಇವರುಗಳ ಸಂಖ್ಯೆ ಒಟ್ಟು ೫೧. ಇನ್ನೂ ನಾಲ್ಕು ಜನ ಅಡುಗೆಯವರ ಅವಶ್ಯಕತೆಯಿದೆ. ಪ್ರತಿ ಶಾಲೆಯಲ್ಲಿ ಬಿಸಿಯೂಟದ ಸಂಘಟಕರುಗಳೇ ಮುಖ್ಯ ಅಡಿಗೆಯವರಾಗಿರುತ್ತಾರೆ. ಬಿಸಿಯೂಟಕ್ಕೆ ಸಂಬಂಧಿಸಿದ ಎಲ್ಲಾ ಜವಾಬ್ದಾರಿ ಮುಖ್ಯ ಅಡಿಗೆಯವರದಾಗಿರುತ್ತದೆ. ಇವರುಗಳ ಜವಾಬ್ದಾರಿ ಮತ್ತು ಕರ್ತವ್ಯಗಳು ಮಾರ್ಗಸೂಚಿಯಲ್ಲಿ ನಿಗದಿಪಡಿಸಲಾಗಿದೆ. (ಕರ್ನಾಠಕ ಸರ್ಕಾರ, ೨೦೦೨). ನಾವು ಅಧ್ಯಯನ ನಡೆಸಿದ ಶಾಲೆಗಳಲ್ಲಿ ಮುಖ್ಯ ಅಡುಗೆಯವರಿಗೆ ಆಹಾರ ಸಾಮಗ್ರಿಗಳನ್ನು ದಾಸ್ತಾನು ತೆಗೆದುಕೊಳ್ಳುವ ಮತ್ತು ಇದಕ್ಕೆ ಸಂಬಂಧಿಸಿದ ಲೆಕ್ಕ ಪತ್ರಗಳ ದಾಖಲಾತಿಯು ತಿಳಿದಿರುವುದಿಲ್ಲ. ಅಲ್ಲದೆ ಅವರಿಗೆ ಸ್ವಚ್ಛತೆಯಿಂದ ಆಹಾರ ತಯಾರಿಸುವುದರ ಬಗ್ಗೆ ಮತ್ತು ಅದರ ಅವಶ್ಯಕತೆ ಕುರಿತು ತಿಳಿಸಿಕೊಡಬೇಕಾಗಿದೆ. ಇದರಿಂದ ಕೇವಲ ಬಿಸಿಯೂಟ ಸಂಘಟನೆಯು ಮಾತ್ರ ಸರಳವಾಗದೆ, ಶಿಕ್ಷಕ ವರ್ಗ ಇದಕ್ಕೆ ವ್ಯಯಿಸುತ್ತಿರುವ ಸಮಯವು ಕಡಿಮೆಯಾಗುವ ಜೊತೆ ಜೊತೆಗೆ ಬೋಧನೆಗೆ ಹೆಚ್ಚಿನ ಸಮಯ ಅವಕಾಶ ದೊರಕುತ್ತದೆ. ಇದರಿಂದ ಬಿಸಿಯೂಟದ ಗುಣಮಟ್ಟವು ಕೂಡ ಹೆಚ್ಚುತ್ತದೆ.
೬.೧೦.೭. ನಿರ್ವಹಣೆ ಮತ್ತು ಮೇಲು ಉಸ್ತುವಾರಿ
ಬಿಸಿಯೂಟ ಕಾರ್ಯಕ್ರಮದ ಮೇಲು ಉಸ್ತುವಾರಿಯಲ್ಲಿ ಅಲ್ಲೊಂದು ಇಲ್ಲೊಂದು ಉತ್ತಮವಾಗಿ ಕಂಡುಬಂದರೂ ಬಹಳಷ್ಟು ಮಟ್ಟಿಗೆ ಈ ಕಾರ್ಯಕ್ರಮ ಮೇಲು ಉಸ್ತುವಾರಿ ಸಡಿಲವಾಗಿಯೇ ಇದೆ. ವಿವಿಧ ಇಲಾಖೆಗಳಲ್ಲಿ ಕೆಲವು ಅಧಿಕಾರಿಗಳು ಇದನ್ನು ಬಹಳ ಗಂಭೀರವಾಗಿ ಪರಿಗಣಿಸಿದ್ದಾರೆ. ಬಹಳಷ್ಟು ಜನ ಅನೇಕ ಅಭಿವೃದ್ಧಿ ಕಾರ್ಯಕ್ರಮಗಳಲ್ಲಿ ಇದೂ ಒಂದು ಎಂದು ಭಾವಿಸಿದ್ದಾರೆ. ಬಿಸಿಯೂಟ ಕಾರ್ಯಕ್ರಮದ ಮಾರ್ಗ ಸೂಚಿಯಲ್ಲಿ ವಿವಿಧ ಇಲಾಖೆಯ ಅಧಿಕಾರಿಗಳು ಆಗಾಗ ತಪಾಸಣೆ ನಡೆಸಿ ಬಿಸಿಯೂಟದ ಗುಣಟ್ಟವನ್ನು ಉತ್ತಮ ಪಡಿಸಿಲು ಶ್ರಮಿಸಬೇಕು ಎಂದು ಸೂಚಿಸಲಾಗಿದೆ (ಕರ್ನಾಟಕ ಸರ್ಕಾರ, ೨೦೦೨).
ಈ ಯೋಜನೆಗೆ ನಿಗದಿಪಡಿಸಿದ ಹಣವನ್ನು ಸರಕಾರವು ಜಿಲ್ಲಾಧಿಕಾರಿಗಳಿಗೆ ಬಿಡುಗಡೆ ಮಾಡಿ ಇವರ ಉಸ್ತುವಾರಿ ಮತ್ತು ಸಮನ್ವಯತೆಯಲ್ಲಿ ಬಿಸಿಯೂಟ ಕಾರ್ಯಕ್ರಮವನ್ನು ಆಚರಣೆಗೆ ತಂದಿದೆ. ಇವರು ಜಿಲ್ಲೆಯಲ್ಲಿನ ವಿವಿಧ ಇಲಾಖೆಗಳ ಅಧಿಕಾರಿಗಳು ಕಾರ್ಯಕ್ರಮದ ಆಚರಣೆಯಲ್ಲಿ ತೊಡಗಿಸಿಕೊಳ್ಳುವ ಜವಾಬ್ದಾರಿಯನ್ನು ಹೊಂದಿದ್ದಾರೆ. ಉದಾಹರಣೆಗೆ ಆಯಾ ಜಿಲ್ಲಾ ಪಂಚಾಯತಿಯ ಮುಖ್ಯ ಕಾರ್ಯನಿರ್ವಹಣಾಧಿಕಾರಿಗಳು ಗ್ರಾಮೀಣ ಅಭಿವೃದ್ಧಿ ಯೋಜನೆಯಡಿಯಲ್ಲಿ ಶಾಲೆಗಳಿಗೆ ಅಡುಗೆಕೋಣೆಗಳ ನಿರ್ಮಾಣ ಮತ್ತು ಕುಡಿಯುವ ನೀರಿನ ವ್ಯವಸ್ಥೆ ಕಲ್ಪಿಸಲು ಗ್ರಾಮ ಪಂಚಾಯತಿಗಳಿಗೆ ಮಾರ್ಗದರ್ಶನ ನೀಡಬೇಕು. ಸಾರ್ವಜನಿಕ ಶಿಕ್ಷಣ ಇಲಾಖೆಯ ಉಪ ನಿರ್ದೇಶಕರು, ಆಹಾರದ ಬೇಡಿಕೆ ಪಟ್ಟಿ, ಸಾದಿಲ್ವಾರು ವೆಚ್ಚ ಇತ್ಯಾದಿಗಳನ್ನು ಸಂಬಂಧಪಟ್ಟವರಿಗೆ ಸಲ್ಲಿಸಿ ಪಡೆದುಕೊಳ್ಳಬೇಕು. ಪಡೆದುಕೊಂಡ ನಂತರ ನಿಗದಿತ ಸಮಯದೊಳಗೆ ಸೌಲಭ್ಯಗಳ ಬಳಕೆಯ ಪ್ರಮಾಣ ಪತ್ರವನ್ನು ನಿರ್ದಿಷ್ಟ ಪಡಿಸಿದ ಇಲಾಖೆಯ ಅಧಿಕಾರಿಗಳಿಗೆ ನಿರ್ದಿಷ್ಟ ಸಮಯದಲ್ಲಿ ಸಲ್ಲಿಸಬೇಕು. ಇವರು ಈ ಯೋಜನೆಗೆ ಸಂಬಂಧಿಸಿದಂತೆ ಎದುರಾಗಬಹುದಾದ ಸಮಸ್ಯೆಗಳನ್ನು ಪರಿಹರಿಸಲು ವಿಶೇಷವಾಗಿ ಕಾರ್ಯನಿರ್ವಹಿಸಬೇಕು (ಕರ್ನಾಟಕ ಸರ್ಕಾರ, ೨೦೦೨).
ತಹಸೀಲ್ದಾರರು, ಕ್ಷೇತ್ರ ಶಿಕ್ಷಣಾಧಿಕಾರಿಗಳು, ತಾಲ್ಲೂಕು ಪಂಚಾಯತಿಗಳ ಕಾರ್ಯ ನಿರ್ವಾಹಕ ಅಧಿಕಾರಿಗಳು ಮತ್ತು ಸಹಾಯಕ ನಿರ್ದೇಶಕರು ತಾಲ್ಲೂಕು ಮಟ್ಟದಲ್ಲಿ ಬಿಸಿಯೂಟ ಆಚರಣೆಯ ಜವಾಬ್ದಾರಿಯನ್ನು ಹೊಂದಿರುತ್ತಾರೆ. ಇವರು ಶಾಲೆ ಅಥವಾ ಅಡಿಗೆ ಕೇಂದ್ರಗಳಿಗೆ ಅನಿರೀಕ್ಷಿತ ಭೇಟಿ ನೀಡಿ ಪರಿಶೀಲನೆ ನಡೆಸಿ ಸಮಸ್ಯೆಗಳು ಕಂಡುಬಂದಲ್ಲಿ ತುರ್ತಾಗಿ ಪರಿಹರಿಸಬೇಕು. ವಲಯ ಸಂಪನ್ಮೂಲ ಕೇಂದ್ರಗಳ ಅಧಿಕಾರಿಗಳು ಮತ್ತು ಗ್ರಾಮ ಪಂಚಾಯತಿ ಕಾರ್ಯದರ್ಶಿಗಳು ತಮ್ಮ ವ್ಯಾಪ್ತಿಯಲ್ಲಿ ಶಾಲಾಬಿಸಿಯೂಟಕ್ಕೆ ಸಂಬಂಧಿಸಿದಂತೆ ಯಾವುದೇ ಸಮಸ್ಯೆ ಉದ್ಭವಿಸಿದಲ್ಲಿ ಕೂಡಲೇ ಸಂಬಂಧಪಟ್ಟ ಅಧಿಕಾರಿಗಳ ಗಮನಕ್ಕೆ ತಂದು ಪರಿಹರಿಸಿ ಈ ಯೋಜನೆಯ ಯಶಸ್ಸಿಗೆ ಮೊದಲ ಆದ್ಯತೆ ನೀಡಬೇಕು (ಕರ್ನಾಟಕ ಸರ್ಕಾರ, ೨೦೦೨)
ಗ್ರಾಮ ಮತ್ತು ಶಾಲೆಗಳ ಮಟ್ಟದಲ್ಲಿ ಶಾಲಾ ಅಭಿವೃದ್ಧಿ ಮತ್ತು ಮೇಲು ಉಸ್ತುವಾರಿ ಸಮಿತಿ ಎಸ್.ಡಿ.ಎಂ.ಸಿ. ಯು ಅಡುಗೆ ಸಿಬ್ಬಂದಿ ಆಯ್ಕೆ, ಅಡುಗೆ ಕೋಣೆಯ ನಿರ್ಮಾಣ ಮತ್ತು ಊಟ ತಯಾರಿಕೆಯ ಮೇಲು ಉಸ್ತುವಾರಿಯಲ್ಲಿ ಭಾಗವಹಿಸಿ ಉತ್ತಮ ಗುಣಮಟ್ಟದ ಆಹಾರ ತಯಾರಿಕೆ ಮತ್ತು ತಯಾರಾದ ಆಹಾರವನ್ನು ಶಾಲೆ ಆವರಣದಲ್ಲಿಯೇ ವಿತರಣೆಯಾಗುವಂತೆ ನೋಡಿಕೊಳ್ಳುವುದು. ಇದು ಆಯಾ ಶಾಲೆಯ ಎಸ್.ಡಿ.ಎಂ.ಸಿ. ಸಮಿತಿಗಳ ಕರ್ತವ್ಯವಾಗಿರುತ್ತದೆ. ಆಯಾ ಭಾಗದ ಕಂದಾಯ ನಿರೀಕ್ಷಕರು ಮತ್ತು ಗ್ರಾಮಗಳ ಗ್ರಾಮ ಲೆಕ್ಕಾಧಿಕಾರಿಗಲು ತಮ್ಮ ವ್ಯಾಪ್ತಿಯಲ್ಲಿ ಬರುವ ಅಡುಗೆ ಕೇಂದ್ರಗಳಿಗೆ ಆಗಾಗ ಭೇಟಿ ನೀಡಿ ಸರಬರಾಜು ಆದ ಆಹಾರ ಪದಾರ್ಥಗಳು, ಅಡುಗೆ ಸಾಮಗ್ರಿಗಳ ದಾಸ್ತಾನು ಪರಿಶೀಲಿಸಿ ಅವು ದುರುಪಯೋಗವಾಗದಂತೆ ನೋಡಿಕೊಳ್ಳಬೇಕು. ವಿಶೇಷವಾಗಿ ಕಂದಾಯ ನಿರೀಕ್ಷಕರು ಸಂಬಂಧಪಟ್ಟ ಗ್ರಾಮ ಲೆಕ್ಕಾಧಿಕಾರಿಗಳ ಜೊತೆ ಪ್ರತಿ ತಿಂಗಳು ಅಡುಗೆ ಕೇಂದ್ರಗಳಿಗೆ ಭೇಟಿ ನೀಡಿ ಪರಿಶೀಲಿಸಬೇಕು. ಅದನ್ನು ತಮ್ಮ ದಿನಚರಿಯಲ್ಲಿ ನಮೂದಿಸಿ ತಹಶೀಲ್ದಾರರಿಗೆ ಪ್ರತಿ ತಿಂಗಳು ವರದಿ ಸಲ್ಲಿಸಬೇಕು. ಈ ಎಲ್ಲಾ ಅಧಿಕಾರಿಗಳು ಶಾಲೆಗಳಿಗೆ ಅನಿರೀಕ್ಷಿತ ಭೇಟಿ ನೀಡಿ ಅಡಿಗೆ ಕೇಂದ್ರಗಳನ್ನು ತಪಾಸಣೆ ನಡೆಸಿ, ನ್ಯೂನತೆ ಕಂಡುಬಂದಲ್ಲಿ ವರದಿಯನ್ನು ಮೇಲಿನ ಅಧಿಕಾರಿಗಳ ಮೂಲಕ ಸರಕಾರಕ್ಕೆ ನೀಡಬೇಕು (ಕರ್ನಾಟಕ ಸರ್ಕಾರ, ೨೦೦೨).
ನಾವು ಅಧ್ಯಯನ ನಡೆಸಿದ ಎಲ್ಲಾ ಶಾಲೆಗಳಲ್ಲಿ ವಲಯ ಸಂಪನ್ಮೂಲ ಕೇಂದ್ರದ ಅಧಿಕಾರಿಗಳು ಹೆಚ್ಚೆಂದರೆ, ಕ್ಷೇತ್ರ ಶಿಕ್ಷಣ ಅಧಿಕಾರಿಗಳು ಬಿಟ್ಟರೆ ಬೇರೆ ಯಾವುದೇ ಇಲಾಖೆಯ ಅಧಿಕಾರಿಗಳು ಶಾಲೆಗಳಿಗೆ ಭೇಟಿ ನೀಡಿಲ್ಲ. ವಿಶೇಷವಾಗಿ ಕಂದಾಯ ಇಲಾಖೆಯ ಅಧಿಕಾರಿಗಳು ಈ ಯೋಜನೆಯ ಆಚರಣೆಗೆ ಹೆಚ್ಚಿನ ಜವಾಬ್ದಾರಿಯನ್ನು ಹೊಂದಿದ್ದಾರೆ. ಆದರೆ ನಾವು ಸಮೀಕ್ಷೆ ನಡೆಸಿದ ಶಾಲೆಗಳಿಗೆ ಕಂದಾಯ ಇಲಾಖೆಯ ಯಾವುದೇ ಅಧಿಕಾರಿ ಬಿಸಿಯೂಟ ಪರಿಶೀಲನೆಗಾಗಿ ಶಾಲೆಗಳಿಗೆ ಭೇಟಿ ನೀಡಿಲ್ಲ. ಶಾಲೆಗಳಿಗೆ ಭೇಟಿ ನೀಡಿದ ಶಿಕ್ಷಣ ಇಲಾಖೆಯ ಎಲ್ಲಾ ಅಧಿಕಾರಿಗಳು, ಶಾಲಾ ಹಾಜರಾತಿಗೆ ಹೆಚ್ಚು ಆದ್ಯತೆ ನೀಡಬೇಕು. ಬಿಸಿಯೂಟದ ಗುಣಮಟ್ಟಕ್ಕೆ ಹೆಚ್ಚಿನ ಆದ್ಯತೆ ನೀಡಬೇಕು ಎಂದು ಶಾಲೆಗೆ ಭೇಟಿ ನೀಡಿದ ಅಧಿಕಾರಿಗಳು ದಾಖಲಾತಿಯಲ್ಲಿ ಬರೆದಿದ್ದಾರೆ. ಶಾಲೆ ಹಾಜರಾತಿ ಹೆಚ್ಚಳ, ಬಿಸಿಯೂಟದ ಗುಣಮಟ್ಟವನ್ನು ಉತ್ತಮ ಪಡಿಸುವುದು ಹೇಗೆ, ಇದಕ್ಕೆ ಸ್ಥಳೀಯ ಮಟ್ಟದಲ್ಲಿ ಇರುವ ತೊಡಕುಗಳು ಯಾವುವು ಮುಂತಾದ ತೊಂದರೆಗಳ ಬಗ್ಗೆ ಸೌಜನ್ಯದಿಂದ ಶಿಕ್ಷಕರ ಜೊತೆ ಚರ್ಚಿಸಿರುವುದು ಅತ್ಯಂತ ಕಡಿಮೆ. ಇನ್ನೂ ಇವರು ಮುಖ್ಯ ಅಡುಗೆಯವರನ್ನು ಮತ್ತು ಅಡಿಗೆ ಸಹಾಯಕರನ್ನು ತಪ್ಪಿಯೂ ಕೂಡ ಮಾತನಾಡಿಸುವುದಿಲ್ಲ. ಒಟ್ಟಾರೆ ಎಲ್ಲಾ ಅಧಿಕಾರಿಗಳ ಶಾಲಾ ಭೇಟಿಯು ಕೇವಲ ಅನೌಪಚಾರಿಕ ಮತ್ತು ಸಾಂಕೇತಿಕ ಎಂದು ಪೋಷಕರು, ಶಿಕ್ಷಕರು ಮತ್ತು ಅಡಿಗೆಯವರು ಹೇಳುತ್ತಾರೆ. ಸ್ವಲ್ಪಮಟ್ಟಿಗೆ ಎಸ್.ಡಿ.ಎಂ. ಸಿ. ಸಮಿತಿಗಳ ಕಾರ್ಯಚಟುವಟಿಕೆಯನ್ನು ಹೆಚ್ಚು ಹೆಚ್ಚು ಬಲಪಡಿಸುವ ಅಗತ್ಯವಿದೆ. ಈ ಕಾರ್ಯಕ್ರಮದ ಉಸ್ತುವಾರಿ ಮತ್ತು ಸಮನ್ವಯತೆಯಲ್ಲಿ ಸಮಿತಿಯ ಸದಸ್ಯರು ಸ್ವಲಪ್ ಮಟ್ಟಿಗಾದರೂ ಕಾಳಜಿ ಹಾಗೂ ಜವಾಬ್ದಾರಿತನವನ್ನು ಹೊಂದಿರಬೇಕು. ಇಲ್ಲವಾದರೆ ಆಹಾರ ಪದಾರ್ಥಗಳ ಕಳ್ಳತನ, ಕೊರತೆ ಇತ್ಯಾದಿಗಳು ಪ್ರಬಲವಾಗುತ್ತದೆ.
ಶಾಲೆಗಳಿಗೆ ಆಹಾರ ಪದಾರ್ಥಗಳ ವಿತರಣೆಯಲ್ಲಿ ಮೊದಲು ಇದ್ದಂತಹ ಪ್ರಮಾಣದಲ್ಲಿ ಸಮಸ್ಯೆಗಳು ಈಗ ಇಲ್ಲವಾಗಿವೆ. ಈ ಯೋಜನೆಯು ಪ್ರಾರಂಭವಾದ ಮೊದಲ ಆರು ತಿಂಗಳುಗಳು, ಶಾಲೆಗಳಿಗೆ ಬಿಸಿಯೂಟಕ್ಕಾಗಿ ನೀಡುತ್ತಿದ್ದ ಸಾದಿಲ್ವಾರು ಹಣದ ತೊಂದರೆ, ಆಯಾ ಶಾಲೆಗಳ ಮುಖ್ಯ ಶಿಕ್ಷಕರನ್ನು ಬಹಳ ಕಾಡಿದೆ.ಆ ಸಮಯದಲ್ಲಿ ಶಾಲೆಗಳ ಮುಖ್ಯ ಶಿಕ್ಷಕರು ಮತ್ತು ಕೆಲವು ಶಿಕ್ಷಕರುಗಳು ಅವರ ವೈಯಕ್ತಿಕ ಹಣವನ್ನು ಸಾದಿಲ್ವಾರು ವೆಚ್ಚಗಳಿಗೆ ವ್ಯಯಿಸಿದ್ದಾರೆ. ೨೦೦೨-೦೩ರ ಶೈಕ್ಷಣಿಕ ಸಾಲಿನಲ್ಲಿ ಈ ಸಮಸ್ಯೆ ಬಹಳವಾಗಿ ಶಾಲಾ ಸಿಬ್ಬಂದಿಯನ್ನು ಕಾಡಿದೆ. ಆದರೆ ೨೦೦೩ರ ಆಗಸ್ಟ್‌ನಿಂದ ಸಾದಿಲ್ವಾರು ಹಣವು ಶಾಲೆಯ ಮುಖ್ಯ ಗುರುಗಳಿಗೆ ನೇರವಾಗಿ ಬರುತ್ತಿದೆ. ಅಲ್ಲದೆ ಅಡಿಗೆಯವರಿಗೆ ಸಂಬಂಳವನ್ನು ಶಾಲೆಯ ಮೇಲು ಉಸ್ತುವಾರಿ ಸಮಿತಿ ಮತ್ತು ಮುಖ್ಯ ಶಿಕ್ಷಕರ ಮೂಲಕ ನೀಡಲು ಪ್ರಾರಂಭಿಸಿದ ನಂತರ ಅನೇಕ ತೊಡಕುಗಳು ಕಡಿಮೆಯಾಗಿವೆ.
ಲಂಚ, ಕಳ್ಳತನ, ತೂಕ, ಶಾಲಾ ಬಿಸಿಯೂಟದ ಆಚರಣೆಗೆ ಸಂಬಂಧಿಸಿದಂತೆ ಲಂಚ ನೀಡುವಿಕೆ, ತೆಗೆದುಕೊಳ್ಳುವಿಕೆಯನ್ನು ನಮ್ಮ ಅಧ್ಯಯನದಲ್ಲಿ ಗುರುತಿಸಲು ಸಾಧ್ಯವಾಗಲಿಲ್ಲ. ಆಹಾರ ಪದಾರ್ಥಗಳು ಮತ್ತು ಅಡಿಗೆ ಸಾಮಗ್ರಿಗಳು ಕಳ್ಳತನವಾಗಿರುವ ಬಗ್ಗೆ ಯಾವುದೇ ವರದಿಗಳಿಲ್ಲ. ಆದರೆ ಶಿಕ್ಷಕರು, ಪೋಷಕರು ಮತ್ತು ಅಡಿಗೆಯವರ ಆರೋಪವೆಂದರೆ ಶಾಲೆಗಳಿಗೆ ಪೂರೈಸುವ ಆಹಾರ ಪದಾರ್ಥಗಳ ಗುಣಮಟ್ಟ ಉತ್ತಮವಾಗಿಲ್ಲ ಎಂಬುದು. ಇಂತಹ ಅಕ್ಕಿಯಿಂದ ತಯಾರಿಸಿದ ಆಹಾರವು ಸ್ವಲ್ಪ ಮಟ್ಟಿನ ವಾಸನೆಯಿಂದ ಕೂಡಿರುತ್ತದೆ. ಇದಕ್ಕೆ ಸಂಬಂಧಿಸಿದಂತೆ ಅಧ್ಯಯನ ಸಂದರ್ಭದಲ್ಲಿ ಆಹಾರ ಮತ್ತು ನಾಗರಿಕ ಇಲಾಖೆಯ ಅಧಿಕಾರಿಗಳನ್ನು ಸಂಪರ್ಕಿಸಿದೆವು. ಅವರು ಆಹಾರ ಮತ್ತು ನಾಗರಿಕ ಇಲಾಖೆಯ ಅಧಿಕಾರಿಗಳನ್ನು ಸಂಪರ್ಕಿಸಿದೆವು. ಅವರು ಆಹಾರ ಪದಾರ್ಥಗಳ ಗುಣಮಟ್ಟ ತುಂಬಾ ಉತ್ತಮವೆನಿಸದಿದ್ದರೂ ನಮಗೆ ದೊರಕುವುದನ್ನು ಪೂರೈಸುತ್ತೇವೆ ಎಂದು ಸಮರ್ಥಿಸಿಕೊಳ್ಳುತ್ತಾರೆ. ಸಾಮಾನ್ಯವಾಗಿ ಶಾಲೆಗಳಿಗೆ ಪೂರೈಸುವ ಆಹಾರ ಪದಾರ್ಥಗಳ ತೂಕ ವಾಸ್ತವ ತೂಕಕ್ಕಿಂತ ಕಡಿಮೆ ಬರುವುದು. ಕನಿಷ್ಠ ಪಕ್ಷ ೧ ಚೀಲದಲ್ಲಿ ೫ ರಿಂದ ೧೦, ೧೫ ಕೆಜಿ ಗಳವರೆಗೆ ಆಹಾರ ಪದಾರ್ಥಗಳು ಕಡಿಮೆ ಬರುತ್ತದೆ. ಆಹಾರ ಪೂರೈಕೆಯ ಗುತ್ತಿಗೆದಾರರು ಶಾಲೆಯ ಆವರಣದಲ್ಲಿ ಆಹಾರ ಪದಾರ್ಥಗಳನ್ನು ತೂಕ ಮಾಡುವುದಿಲ್ಲ. ಮೊದಲೇ ತೂಕ ಮಾಡಿ ತಂದಿರುತ್ತಾರೆ. ತೂಕ ಕಡಿಮೆ ಬರುತ್ತದೆ ಎಂದು ಅವರಿಗೆ ತಿಳಿಸಿದ್ದರೆ, ತೂಕ ಮಾಡಿ ತಂದಿದ್ದೇವೆ ಬೇಕಾದರೆ ತೆಗೆದುಕೊಳ್ಳಿ ಇಲ್ಲವಾದರೆ ವಾಪಸ್ ತೆಗೆದುಕೊಂಡು ಹೋಗುತ್ತೇವೆ ಎಂದು ಹೇಳುತ್ತಾರೆ. ಇದನ್ನು ಒಪ್ಪಿಕೊಳ್ಳದಿದ್ದರೆ ಶಿಕ್ಷಕರು ತರಗತಿ ಬಿಟ್ಟು ತಾಲ್ಕೂಕು ಕೇಂದ್ರಗಳಿಗೆ ಹೋಗಿ ಆಹಾರ ಪದಾರ್ಥಗಳನ್ನು ತರಬೇಕಾಗುತ್ತದೆ. ಅಲ್ಲದೆ ನಮ್ಮ ಶಾಲೆಗಳಿಗೆ ಪ್ರತ್ಯೇಕವಾಗಿ ಆಹಾರ ಪದಾರ್ಥಗಳನ್ನು ತರಲು ಸಾಧ್ಯವಿಲ್ಲ. ಏಕೆಂದರೆ ಪ್ರತ್ಯೇಕ ವಾಹನ ಮಾಡಿಕೊಂಡು ತರಬೇಕು. ಇದು ಹಚ್ಚು ವೆಚ್ಚದಾಯಕ. ಅಲ್ಲದೆ ಇದಕ್ಕೆ ನಮ್ಮ ಕೈಯಿಂದಲೇ ಹೆಚ್ಚಿನ ಹಣ ಭರಿಸಬೇಕಾಗುತ್ತದೆ. ಇನ್ನೂ ಮುಂತಾದ ತೊಂದರೆಗಳಿಂದ ಪೂರೈಕೆ ಮಾಡುವಾಗ ಆಹಾರದ ತೂಕ ಕಡಿಮೆ ಇದ್ದರೂ ಅವುಗಳನ್ನು ಪಡೆಯದೆ ಬೇರೆ ಪರ್ಯಾಯ ವ್ಯವಸ್ಥೆ ಮಾಡಿಕೊಳ್ಳಲು ಸಾಧ್ಯವಿಲ್ಲ ಎಂಬುದು ಬಹುತೇಕ ಎಲ್ಲಾ ಶಾಲೆಗಳ ಮುಖ್ಯ ಶಿಕ್ಷಕರು ಮತ್ತು ಸಹಶಿಕ್ಷಕರ ಅಭಿಪ್ರಾಯ. ಮುಂದುವರಿದಂತೆ ಅನೇಕ ಸಂದರ್ಭಗಳಲ್ಲಿ ಉತ್ತಮ ಗುಣಮಟ್ಟದ ಆಹಾರಗಳನ್ನು ಕಳ್ಳಸಂತೆಯಲ್ಲಿ ಮಾರಾಟ ಮಾಡಿ ಕಡಿಮೆ ಗುಣಮಟ್ಟದ ಆಹಾರ ಪದಾರ್ಥಗಳನ್ನು ಪೂರೈಕೆ ಮಾಡುತ್ತಾರೆ. ಇದನ್ನು ಸಾಮಾನ್ಯವಾಗಿ ಮಧ್ಯವರ್ತಿಗಳು ಮಾಡುತ್ತಾರೆ ಎಂಬ ಅಭಿಪ್ರಾಯಗಳು ಇವೆ. ಇದಕ್ಕೆ ಆಹಾರ ಪೂರೈಕೆದಾರರ ಅಭಿಪ್ರಾಯವೆಂದರೆ, ನಮಗೆ ಭಾರತದ ಆಹಾರ ನಿಗಮದಿಂದ ಸರಬರಾಜು ಆಗುವ ಆಹಾರದ ಚೀಲಗಳಲ್ಲಿ ಕೆಲವು ಒಡೆದು ಆಹಾರ ಪದಾರ್ಥಗಳು ಸೋರಿಹೋಗುತ್ತದೆ. ಹೀಗಾಗಿ ನಮಗೆ ತೂಕದಲ್ಲಿ ಕಡಿಮೆ ಬರುತ್ತದೆ. ಇದನ್ನು ಬೇರೆ ಬಗೆಯಲ್ಲಿ ಭರಿಸುತ್ತೇವೆ ಎಂದು ಸರಳವಾಗಿ ಹೇಳುತ್ತಾರೆ. ಈ ಎಲ್ಲಾ ಆರೋಪಗಳು ಆಧಾರ ರಹಿತವಾದವುಗಳು ಎಂದು ಹೇಳುತ್ತಾರೆ. ಏನೇ ಇದ್ದರೂ ಶಾಲಾ ಬಿಸಿಯೂಟವು ಆಹಾರ ಧಾನ್ಯ ವಿತರಣೆಗೆ ಹೋಲಿಸಿದರೆ ಅನೇಕ ವಿಷಯಗಳಿಂದ ಉತ್ತಮವಾಗಿದೆ. ಅಲ್ಲದೆ ಆಹಾರ ಧಾನ್ಯ ವಿತರಣೆಯ ಅವ್ಯವಸ್ಥೆಗಳಾದ ಆಹಾರ ಪೂರೈಕೆಯಲ್ಲಿ ವಿಳಂಬ, ಆಹಾರ ಧಾನ್ಯ ಪಡೆಯಲು ಮಕ್ಕಳು ಶಾಲೆಯಿಂದ ಬೇರೆ ಸ್ಥಳಕ್ಕೆ ಹೋಗುವುದು; ಶಾಲೆಗೆ ಹಾಜರಾಗದ ಮಕ್ಕಳಿಗೂ ಆಹಾರ ಧಾನ್ಯ ವಿತರಣೆ, ಕಳ್ಳಸಂತೆ, ಲಂಚಗುಳಿತನ ಮತ್ತು ಅಳತೆಯಲ್ಲಿ ಮೋಸ ಇನ್ನೂ ಮುಂತಾದ ತೊಡಕುಗಳನ್ನು ಬಿಸಿಯೂಟ ವ್ಯವಸ್ಥೆಯಲ್ಲಿ ಕಂಡು ಬರುವುದಿಲ್ಲ.
೬.೧೧. ಉಪಸಂಹಾರ
ಪ್ರಸ್ತುತ ಅಧ್ಯಯನದಲ್ಲಿ ಶಾಲಾ ಬಿಸಿಯೂಟ ಕಾರ್ಯಕ್ರಮದಿಂದ ಉಂಟಾಗಿರುವ ನಾಲ್ಕು ಪ್ರಮುಖ ಅಂಶಗಳು ಸ್ಪಷ್ಟವಾಗಿ ವ್ಯಕ್ತವಾಗುತ್ತವೆ. ಒಂದು ಬಿಸಿಯೂಟ ಯೋಜನೆಯು ಕೆಲವು ಲೋಪದೋಷಗಳನ್ನು ಹೊಂದಿದ್ದರೂ ಇದು ಜಾರಿಗೆ ಬಂದ ನಂತರ ಶಾಲಾ ದಾಖಲಾತಿ ಹಾಜರಾತಿ ಪ್ರಮಾಣದಲ್ಲಿ ಸ್ವಲ್ಪ ಹೆಚ್ಚಳವಾಗಿರುವುದು ಕಾಣುತ್ತದೆ. ಅದರಲ್ಲಿಯೂ ಹೆಣ್ಣು ಮಕ್ಕಳ ಶಾಲಾ ಹಾಜರಾತಿ ಮತ್ತು ದಾಖಲಾತಿಯಲ್ಲಿ ಮೊದಲಿಗಿಂತ ಪ್ರಗತಿಯಾಗಿರುವುದು ಸ್ಪಷ್ಟವಾಗಿ ಕಂಡುಬರುತ್ತದೆ. ಎರಡು, ಸಮಾಜದ ಅಂಚಿನಲ್ಲಿರುವ ಮತ್ತು ಅವಕಾಶ ವಂಚಿತ ಕುಟುಂಬಗಳ ಮಕ್ಕಳ ಶಾಲಾ ಭಾಗವಹಿಸುವಿಕೆಯನ್ನು ಬಿಸಿಯೂಟ ಕಾರ್ಯಕ್ರಮ ಅಭಿವೃದ್ಧಿ ಪಡಿಸಿದೆ. ಮೂರು, ಬಿಸಿಯೂಟ ಕಾರ್ಯಕ್ರಮದಲ್ಲಿ ಬೆರತುಕೊಂಡಿರುವ ಸಾಮಾಜೀಕರಣದ ಮೌಲ್ಯ ಎಲ್ಲಾ ದೃಷ್ಟಿಯಿಂದಲೂ ಹೆಚ್ಚು ಮಹತ್ವದ್ದಾಗಿರುವುದು. ಈ ಯೋಜನೆಯನ್ನು ಕ್ರಮಬದ್ಧವಾಗಿ ಜಾರಿಗೆ ತರುವ ಮೂಲಕ ತಮ್ಮ ಸಮಾಜದಲ್ಲಿ ನೆಲೆಸಿರುವ ಜಾತಿ, ಧರ್ಮ, ವರ್ಗ ಆಧಾರಿತ ಏಣಿಶ್ರೇಣಿ ಅಂತರವನ್ನು ಕಡಿಮೆಗೊಳಿಸಬಹುದಾಗಿದೆ. ಅಲ್ಲದೆ ಸಾಮಾಜಿಕ ಸಮಾನತೆಯನ್ನು ಬೆಳೆಸುವಲ್ಲಿ ಬಿಸಿಯೂಟ ಪ್ರಮುಖ ಪಾತ್ರವಹಿಸುವುದರಲ್ಲಿ ಅನುಮಾನಗಳಿಲ್ಲ. ನಾಲ್ಕು, ಶಾಲಾ ಬಿಸಿಯೂಟ ಕಾರ್ಯಕ್ರಮ ಸಾಕ್ಷರತೆ, ಶಿಕ್ಷಣ ಕ್ಷೇತ್ರದಲ್ಲಿ ಇರುವ ಲಿಂಗತಾರತಮ್ಯ ಅಂತರವನ್ನು ಮಾತ್ರ ಕಡಿಮೆಗೊಳಿಸದೆ, ಒಟ್ಟಾರೆ ಲಿಂಗಸಮಾನತೆಯನ್ನು ಸಾಧಿಸಿಕೊಳ್ಳುವಲ್ಲಿ ಇದು ಅತ್ಯಂತ ಮಹತ್ವದ ಪರಿಣಾಮವನ್ನು ಉಂಟುಮಾಡಿದೆ. ಒಟ್ಟಾರೆ ಶಾಲಾ ಬಿಸಿಯೂಟ ಕಾರ್ಯಕ್ರಮ ಸಾಮಾಜಿಕ ಅಭಿವೃದ್ಧಿಗೆ ಮೂಲ ಅಡಿಪಾಯವಾಗಿದೆ ಎಂಬುದು ನಮ್ಮ ಅಧ್ಯಯನದ ಅನುಭವಗಳಿಂದ ಸ್ಪಷ್ಟವಾಗುತ್ತದೆ. ಇದನ್ನು ಕೇವಲ ಒಂದು ಕಾರ್ಯಕ್ರಮ ಎಂದು ಪರಿಗಣಿಸಿದರೆ ಇದರ ಮಹತ್ವ ಸೀಮಿತ ಅರ್ಥಕ್ಕೆ ಕಟ್ಟುಬೀಳುತ್ತದೆ. ಆದರೂ ಪ್ರತಿಯೊಬ್ಬರ ಆಹಾರದ ಹಕ್ಕಿನ ದೃಷ್ಟಿಯಿಂದ ಇದು ಮಹತ್ವದ್ದಾಗಿದೆ. ಶಾಲಾ ಬಿಸಿಯೂಟ ಸರ್ಕಾರದ ಪ್ರಮುಖ ಭಾಗವಾಗುವುದರ ಜೊತೆಗೆ ಇದನ್ನು ಒಂದು ಸಾಮಾಜಿಕ ಚಳುವಳಿಯಾಗಿ ರೂಪಿಸುವುದು ಪ್ರತಿಯೊಬ್ಬರ ಸಾಮಾಜಿಕ ಹೊಣೆಗಾರಿಕೆಯಾಗಿದೆ. ನಿರ್ದಿಷ್ಟವಾಗಿ ಹೇಳುವುದಾದರೆ ಸಾಮಾಜಿಕ ಸಮಾನತೆಯ ಕಾಳಜಿಯಿರುವ ಪ್ರತಿಯೊಬ್ಬರಿಗೂ ಬಿಸಿಯೂಟ ಮಹತ್ವದ ಸಂಗತಿಯಾಗಬೇಕಾಗಿದೆ. ಶಾಲಾ ಬಿಸಿಯೂಟವನ್ನು ಈ ದಿಕ್ಕಿನೆಡೆಗೆ ನಡೆಸುವಲ್ಲಿ ಎಲ್ಲರೂ ಚಿಂತಿಸಬೇಕಾಗಿದೆ.
೬.೧೨. ಸಲಹೆಗಳು
ಬಿಸಿಯೂಟ ಕಾರ್ಯಕ್ರಮದ ಉದ್ದೇಶಗಳು ಸಂಪೂರ್ಣ ಪ್ರಮಾಣದಲ್ಲಿ ಸಾಧಿಸಬೇಕಾದರೆ, ತಕ್ಷಣ ಕೆಲವು ಗುಣಾತ್ಮಕ ಅಂಶಗಳ ಅಳವಡಿಕೆಗೆ ಆದ್ಯತೆ ನೀಡಬೇಕಾಗಿದೆ. ಈ ಹಿನ್ನೆಲೆಯಲ್ಲಿ ನಮ್ಮ ಅಧ್ಯಯನವು ಕಂಡುಕೊಂಡ ಕೆಲವು ಸಲಹೆಗಳನ್ನು ಕಾರ್ಯರೂಪಕ್ಕೆ ತರಬೇಕಾದ ಅಗತ್ಯವಿದೆ.
ಬಿಸಿಯೂಟ ಯೋಜನೆಗೆ ಹಣಕಾಸಿನ ಸೌಲಭ್ಯವನ್ನು ಹೆಚ್ಚಿಸಬೇಕು. ಇದರಿಂದ ಸ್ಥಳೀಯವಾಗಿ ಶಾಲಾ ಮಟ್ಟದಲ್ಲಿ ಬರಬಹುದಾದ ಹೆಚ್ಚುವರಿ ವೆಚ್ಚಗಳನ್ನು ಭರಿಸಲು ಅನುಕೂಲವಾಗುತ್ತದೆ. ಈ ಯೋಜನೆಯ ಆಚರಣೆಗೆ ಸ್ಥಳೀಯ ಮಟ್ಟದಲ್ಲಿ ಇರುವ ನಗದು ರೂಪ ಹಣದ ವ್ಯವಹಾರಗಳನ್ನು ಆದಷ್ಟು ಮಟ್ಟಿಗೆ ಕಡಿಮೆಗೊಳಿಸಬೇಕು. ಇದು ನೇರವಾಗಿ ಬಿಸಿಯೂಟದ ಗುಣಮಟ್ಟದ ಬದಲಾವಣೆಗೆ ಪರಿಣಾಮಕಾರಿಯಾಗಬಹುದು.
ಬಿಸಿಯೂಟದ ಆಚರಣೆಗೆ ಬೇಕಾಗುವ ಮೂಲಭೂತ ಸೌಲಭ್ಯಗಳ ಪ್ರಗತಿಗೆ ತಕ್ಷಣವೇ ಗಮನ ನೀಡಬೇಕಾಗಿದೆ. ಎಲ್ಲಾ ಪ್ರಾಥಮಿಕ ಶಾಲೆಗಳಿಗೆ ಉತ್ತಮ ಗುಣಮಟ್ಟದ ಪ್ರತ್ಯೇಕ ಆಡುಗೆ ಮನೆ, ಅಡುಗೆಗೆ ಅಗತ್ಯವಾಗಿ ಬೇಕಾಗುವ ಪಾತ್ರೆ ಮತ್ತು ಪದಾರ್ಥಗಳನ್ನೂ ಪೂರೈಸಬೇಕು. ಆಹಾರ ಪದಾರ್ಥಗಳು ಮತ್ತು ಅಡಿಗೆ ಸಾಮಗ್ರಿಗಳ ದಾಸ್ತಾನಿಗೆ ಉತ್ತಮ ಸೌಲಭ್ಯ, ಕುಡಿಯಲು ಮತ್ತು ಅಡಿಗೆಗೆ ನೀರಿನ ಸೌಲಭ್ಯ ಇನ್ನೂ ಮುಂತಾದ ಅಗತ್ಯವಿರುವ ಎಲ್ಲಾ ಮೂಲ ಸೌಲಭ್ಯಗಳನ್ನು ಶಾಲೆಗಳಿಗೆ ಪೂರೈಸುವುದರಿಂದ ತರಗತಿಯಲ್ಲಿ ಬೋಧನಾ ಚಟುವಟಿಕೆಗಳಿಗೆ ಉಂಟಾಗುವ ತೊಂದರೆಗಳು ಕಡಿಮೆಯಾಗುವ ಜೊತೆಗೆ ಆರೋಗ್ಯಕರ ಪರಿಸರವನ್ನು ಶಾಲೆಯಲ್ಲಿ ಹುಟ್ಟು ಹಾಕಬಹುದಾಗಿದೆ.
ಬಿಸಿಯೂಟದ ಗುಣಮಟ್ಟದ ಹೆಚ್ಚಳಕ್ಕೆ, ಉತ್ತಮ ನಿರ್ವಹಣೆ ಮತ್ತು ಮೇಲು ಉಸ್ತುವಾರಿಯಲ್ಲಿ ವಿವಿಧ ಇಲಾಖೆಗಳ ನಡುವೆ ಹೆಚ್ಚು ಸಮನ್ವಯತೆ ಅಗತ್ಯವಿದೆ. ಆಹಾರ ಪದಾರ್ಥಗಳನ್ನು ಪೂರೈಸುವ ಗುತ್ತಿಗೆದಾರರು ಶಾಲೆಯಲ್ಲಿ ಮುಖ್ಯ ಶಿಕ್ಷಕರ ಮುಂದೆ ಆಹಾರ ಪದಾರ್ಥಗಳನ್ನು ತೂಕ ಮಾಡುವುದು ಕಡ್ಡಾಯವಾಗಬೇಕು. ಪ್ರತಿ ತಿಂಗಳು ಶಾಲೆಗೆ ಪೂರೈಕೆಯಾಗುವ ಆಹಾರ ಪದಾರ್ಥಗಳ ಮಾದರಿಯನ್ನು ತೆಗೆದು ಸೀಲ್ ಮಾಡಿ ಇಡಬೇಕು. ಇದರಿಂದ ಆಹಾರ ಪದಾರ್ಥಗಳ ಗುಣಮಟ್ಟ ಕಾಯ್ದುಕೊಳ್ಳುವಿಕೆಗೆ ಅನುಕೂಲವಾಗುತ್ತದೆ. ಶಾಲೆಗೆ ರಜೆ ಇರುವ ದಿನಗಳಲ್ಲಿ ಮುಖ್ಯ ಅಡುಗೆಯವರಿಗೆ ಮತ್ತು ಅಡುಗೆ ಸಹಾಯಕರಿಗೆ ಸ್ವಚ್ಫತೆ ನಿರ್ವಾಣೆಯ ಕುರಿತು ತರಬೇತಿಗಳನ್ನು ಗ್ರಾಮ ಪಂಚಾಯತಿ ಮಟ್ಟದಲ್ಲಿ ಅಥವಾ ಸಿ.ಆರ್.ಸಿ ಮಟ್ಟದಲ್ಲಿ ನೀಡಬೇಕು. ಇದು ಬಿಸಿಯೂಟ ತಯಾರಿಕೆ ಮತ್ತು ವಿತರಣೆಯಲ್ಲಿ ಗುಣಮಟ್ಟದ ಬದಲಾವಣೆಗೆ ಸಹಕಾರಿಯಾಗುತ್ತದೆ. ಜೊತೆಗೆ ಶಾಲೆಗಳಲ್ಲಿ ಮತ್ತು ಅಡಿಗೆ ಕೇಂದ್ರಗಳಿಗೆ ಆಗಿಂದ್ದಾಂಗ್ಗೆ ಉಂಟಾಗುವ ತೊಡಕುಗಳನ್ನು ಪರಿಹರಿಸಿಕೊಳ್ಳಬಹುದು. ಉತ್ತಮ ಮೇಲು ಉಸ್ತುವಾರಿಯಿಂದ ಲಂಚ, ಸಣ್ಣ ಪ್ರಮಾಣದ ಕಳವು, ಮಧ್ಯದಲ್ಲಿ ಉಂಟಾಗುವ ಅನೇಕ ತೊಡಕುಗಳು ಮತ್ತು ಸಮಸ್ಯೆಗಳನ್ನು ಕೊನೆಗಾಣಿಸಬಹುದಾಗಿದೆ.
ಬಿಸಿಯೂಟದ ಸಾಮಾಜೀಕರಣ ಮೌಲ್ಯವನ್ನು ಬೇರೆ ಬೇರೆ ಮಾರ್ಗದಿಂದ ಹೆಚ್ಚಿಸಬೇಕು. ಶಾಲೆಗಳಲ್ಲಿ ದಲಿತರಿಗೆ ಅದರಲ್ಲಿಯೂ ಅಸ್ಪೃಶ್ಯರಿಗೆ ಮಾಡುವ ಭೇದ ಭಾವವನ್ನು ತಡೆಗಟ್ಟಲು ನಿರ್ದಿಷ್ಟವಾದ ಕಾರ್ಯಸೂಚಿಯನ್ನು ಪ್ರಕಟಿಸಿ ಆಚರಣೆಗೆ ತರಬೇಕಾಗಿದೆ. ಇದರ ಅರ್ಥ ಈಗಿಲ್ಲವೆಂದಲ್ಲ. ಇದನ್ನು ವಿಶೇಷವಾಗಿ ಅಡಿಗೆಯವರು ಮತ್ತು ಅಡಿಗೆ ಸಹಾಯಕರ ನೇಮಕಾತಿಗೆ ಸಂಬಂಧಿಸಿದಂತೆ ರೂಪಿಸಬೇಕಾಗಿದೆ. ಊಟವನ್ನು ವಿತರಿಸುವ ಸಮಯದಲ್ಲಿ ಕೆಲವು ನಿಯಮಿತ ಕ್ರಮಗಳಿಗೆ ಆದ್ಯತೆ ನೀಡಬೇಕಾಗಿದೆ. ಆದ್ಯತೆ ನೀಡಿ ಮಕ್ಕಳಿಗೆ ಉತ್ತಮ ಅಭ್ಯಾಸಗಳನ್ನು ಕಲಿಸಬೇಕಾಗಿದೆ. ಉದಾಹರಣೆಗೆ ಊಟಕ್ಕೆ ಮೊದಲು, ನಂತರ ಕೈ ಮತ್ತು ತಟ್ಟೆಯನ್ನು ನೀರಿನಿಂದ ಸ್ವಚ್ಫಗೊಳಿಸುವುದು ಇತ್ಯಾದಿ. ಅಜೀರ್ಣ ಹೆಚ್ಚಾಗಿರುವ ಮಕ್ಕಳನ್ನು ಗುರುತಿಸಿ ಅಂತಹ ಮಕ್ಕಳ ಆರೋಗ್ಯಕ್ಕೆ ಆದ್ಯತೆ ನೀಡಬೇಕು. ಪೌಷ್ಟಿಕತೆಯ ಜೊತೆಗೆ ಊಟದ ಮೊದಲು ಮತ್ತು ನಂತರ ಮಕ್ಕಳು ನೀರು ಕುಡಿಯುವುದನ್ನು ಹೇಳಿಕೊಡಬೇಕು. ಇದು ಪರೋಕ್ಷವಾಗಿ ಜೀರ್ಣಶಕ್ತಿಯನ್ನು ಹೆಚ್ಚಿಸುವ ಮೂಲಕ ಮಕ್ಕಳ ಆರೋಗ್ಯವನ್ನು ಹೆಚ್ಚಿಸುತ್ತದೆ.
ಗ್ರಾಮೀಣ ಪ್ರದೇಶಗಳಲ್ಲಿ ದಲಿತರನ್ನು ಅಡಿಗೆಯವರಾಗಿ ನೇಮಿಸಿದಾಗ ಉಂಟಾಗುವ ತೊಡಕುಗಳನ್ನು ವಿಶೇಷ ಆಸಕ್ತಿ ಮತ್ತು ಗಮನ ಹರಿಸಿ ಪರಿಹರಿಸಬೇಕಾಗಿದೆ. ಅದರಲ್ಲಿಯೂ ಸಂಪ್ರದಾಯ ಪಾಲಕರು ಹೆಚ್ಚಾಗಿರುವ ಪ್ರದೇಶಗಳಲ್ಲಿ ದಲಿತರನ್ನು ಅಡಿಗೆಗೆ ನೇಮಕ ಮಾಡಿದಾಗ ಅಸ್ತಿತ್ವಕ್ಕೆ ಬರುವ ವಿರೋಧಗಳಿಗೆ ನಿರ್ದಿಷ್ಟ ಕ್ರಮಗಳನ್ನು ಜರುಗಿಸಲು ಸಾಧ್ಯವಾಗುವ ವಿಶೇಷ ಕಾಯ್ದೆಯನ್ನು ರೂಪಿಸಬೇಕು. ಏಕೆಂದರೆ ಸಾಂಪ್ರದಾಯಿಕ ಪೂರ್ವಾಚಾರಗಳು ಮುಂದುವರಿಯದಂತೆ ತಡೆಯೊಡ್ಡಿ, ಸಾಮಾಜಿಕ ಬದಲಾವಣೆಗಳನ್ನು ಪೋಷಿಸುವ ದೃಷ್ಟಿಯಿಂದ ಇದು ಅಗತ್ಯವಾಗಿದೆ.
ಕೊನೆಯದಾಗಿ ಈ ಕಾರ್ಯಕ್ರಮದ ಜಾರಿಯಿಂದ ಆಗಿರುವ ಮತ್ತು ಆಗಬಹುದಾದ ಅನುಕೂಲಗಳನ್ನು, ಹಿಂದುಳಿದಿರುವ ಪ್ರದೇಶಗಳಲ್ಲಿ ಅದರಲ್ಲೂ ಶಾಲಾ ಹಾಜರಾತಿ ಮತ್ತು ಮಧ್ಯದಲ್ಲಿ ಶಾಲೆ ಬಿಡುವ ಮಕ್ಕಳ ಸಂಖ್ಯೆ ಹೆಚ್ಚಾಗಿರುವ ಭಾಗಗಳಲ್ಲಿ (ಇತರ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳು ಸೇರಿದಂತೆ) ಸ್ಥಳೀಯ ಜನರಿಗೆ ಮನವರಿಕೆ ಮಾಡಿಕೊಡಬೇಕಾಗಿದೆ. ಶಾಲಾ ಬಿಸಿಯೂಟದ ಸಾರ್ವತ್ರೀಕರಣವು ಕೇವಲ ಶಾಲೆಯ ಹಾಜರಾತಿ ಮತ್ತು ಶಿಕ್ಷಣದ ದೃಷ್ಟಿಯಿಂದ ಮಹತ್ವದಲ್ಲದೇ, ಪ್ರತಿಯೊಬ್ಬರ ಆಹಾರದ ಹಕ್ಕಿನ ದೃಷ್ಟಿಯಿಂದ ಬಹಳ ಮಹತ್ವದಾಗಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೬. ಶಾಲಾ ಬಿಸಿಯೂಟ (೫)
ಆಕರಗ್ರಂಥಗಳು :
ಕರ್ನಾಟಕ ಸರ್ಕಾರ, ೨೦೦೨, ಬಿಸಿಯೂಟ ಕಾರ್ಯಕ್ರಮದ ಮಾರ್ಗಸೂಚಿ (ಸರ್ಕಾರದ ನಡವಳಿ), ಶಿಕ್ಷಣ ಇಲಾಖೆ, ಬೆಂಗಳೂರು.
ಜೀನ್ ಡ್ರೀಜ್ ಅಂಡ್ ಅಪರಾಜಿತ ಗೋಯಲ್, ೨೦೦೩ ಪ್ಯೂಚರ್ ಆಫ್ ಮಿಡ್ ಡೇ ಮೀಲ್ಸ್, ಎಕನಾಮಿಕ್ ಅಂಡ್ ಪೋಲಿಟಿಕಲ್ ವೀಕ್‌ಲಿ ನವೆಂಬರ್.
ನಂಜುಂಡಪ್ಪ ಡಿ.ಎಂ., ೨೦೦೧ ಪ್ರಾದೇಶಿಕ ಅಸಮಾನತೆ ಅಧ್ಯಯನ ಸಮಿತಿ ವರದಿ (ಎಚ್.ಪಿ.ಸಿ.ಎಫ್.ಆರ್.ಆರ್.ಐ), ಕರ್ನಾಟಕ ಸರ್ಕಾರ, ಬೆಂಗಳೂರು.
ಪ್ರತಾಪ್ ಅನಿತ, ೨೦೦೩, ಸ್ಟ್ರೈಕ್ ಏಗೆನೆಸ್ಟ್ ಅಂಗರ್, ಔಟ್‌ಲುಕ್, ಆಗಸ್ಟ್ ೧೮.
ಪ್ರೋಬ್ ಟೀಮ್ ೧೯೯೯, ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಷನ್ ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಬ್ರರ್ಮಾ ಜಿ.ಎನ್.ವಿ., ೨೦೦೩ ಎವೆಲ್ಯೂಷನ್ ಆಫ್ ಮಿಡ್-ಡೇ-ಮೀಲ್ಸ್ ಪ್ರೋಗ್ರಾಮ್ ಇನ್ ದ ಸ್ಟೇಟ್ಸ್ ಆಫ್ ಆಂಧ್ರ ಪ್ರದೇಶ, ಕರ್ನಾಟಕ, ಒರಿಸ್ಸಾ, ತಮಿಳುನಾಡು, ಕೇರಳ ಅಂಡ್ ಗುಜರಾತ್; ನ್ಯೂಟ್ರಿಷಿಯನ್ ಫೌಂಡೇಷನ್ ಆಫ್ ಇಂಡಿಯಾ, ನ್ಯೂಡೆಲ್ಲಿ.
ಭಾನುಪ್ರಿಯಾ ರಾವ್, ೨೦೦೩, ನೋಟ್ಸ್ ಫ್ರಮ್ ದಿ ಮಿಡ್ ಡೇ ಮೀಲ್ಸ್ ಸರ್ವೇ ಇನ್ ಕುಂಭಲ್‌ಗ್ರ, ಸೆಂಟರ್ ಫಾರ್ ಇನ್‌ಯಿಕ್ವಲಿಟಿ ಸ್ಟಡೀಸ್, ನ್ಯೂಡೆಲ್ಲಿ.
ಭಾರತ ಸರ್ಕಾರ, ೧೯೯೫-೨೦೦೧ ಮಾನವ ಸಂಪನ್ಮೂಲ ಇಲಾಖೆ, ನ್ಯೂಡೆಲ್ಲಿ.
ಭಾರದ್ವಾಜ್ ಆರ್.ಕೆ., ೨೦೦೩ ಮಿಡ್-ಡೇ-ಮೀಲ್ ಇನ್ ರಾಜಸ್ಥಾನ್ ನ್ಯೂಟ್ರಿಷಿಯನ್ ಫೌಂಡೇಷನ್ ಆಫ್ ಇಂಡಿಯಾ, ನ್ಯೂಡೆಲ್ಲಿ.
ಮಹೇಂದ್ರ ದೇವಾ, ೨೦೦೧, ಸೋಶಿಯಲ್ ಅಂಡ್ ಎಕನಾಮಿಕ್ ಸೆಕ್ಯೂರಿಟಿ ಇನ್ ಇಂಡಿಯಾ, ಇನ್‌ಸ್ಟೂಟ್ ಆಫ್ ಹ್ಯೂಮನ್ ಡೆವಲೆಪ್‌ಮೆಂಟ್, ನ್ಯೂಡೆಲ್ಲಿ.
ರವಿ ಜೆ., ೨೦೦೩ ಮಿಡ್-ಡೇ-ಮೀಲ್-ಸ್ಕೀಮ್ ಇನ್ ಗುಜರಾತ್, ನ್ಯೂಟ್ರಿಷಿಯನ್ ಫೌಂಡೇಷನ್ ಆಫ್ ಇಂಡಿಯಾ, ನ್ಯೂಡೆಲ್ಲಿ.
ರಾಜಾರಾಮಣ್ಣ ೨೦೦೨, ಶಿಕ್ಷಣ ಕಾರ್ಯಪಡೆ ವರದಿ, ಕರ್ನಾಟಕ ಸರ್ಕಾರ, ಬೆಂಗಳೂರು.
ರಾಣ ಕೆ., ಅಂಡ್ ಎಸ್. ದಾಸ್ ೨೦೦೩, ದಿ ಸ್ಟೇಟ್ ಆಫ್ ಪ್ರೈಮರಿ ಎಜ್ಯುಕೇಷನ್ ಇನ್ ಜಾರ್ಖಂಡ್ ಪ್ರತಿಚಿ ಟ್ರಸ್ಟ್, ಶಾಂತಿನಿಕೇತನ.
ರಾಮಚಂದ್ರನ್ ವಿ.ಕೆ., ಜನ್‌ದ್ಯಾಲ ಅಂಡ್ ಎ ಸೈಯಾಜಿ ೨೦೦೩. ‘ಥೋ ದಿ ಲೈಫ್ ಸೈಕಲ್ ಆಫ್ ಚಿಲ್‌ದ್ರನ್ಸ್’, ನ್ಯೂಡೆಲ್ಲಿ.
ವಿಮಲಾ ರಾಮಚಂದ್ರನ್ ೨೦೦೩, ಸ್ನೇಕ್ ಅಂಡ್ ಲ್ಯಾಂಡರ್ಸ್ ಫ್ಯಾಕ್‌ಟರ್ಸ್ ದಟ್ ಫೆಸಿಲಿಡೇಟ್, ಆರ್ ಇಂಪಿಟ್ ಸಕ್ಸಸ್‌ಪೂಲ್ ಪ್ರೈಮರಿ ಸ್ಕೂಲ್ ಕಮ್‌ಷೀಶನ್, ಮೈಮಿಯೋ ಎಜ್ಯುಕೇಷನಲ್ ರಿ ಸ್ಟೋರ್ಸ್ ಯುನಿಟ್, ನ್ಯೂಡೆಲ್ಲಿ.
ಸರಸ್ವತಿ ರಾವ್., ೨೦೦೩ ಮಿಡ್-ಡೇ-ಮೀಲ್ ಇಮ್‌ಪ್ಲೀಮೆಟೇಶನ್ ಇನ್ ಕರ್ನಾಟಕ, ಡಿಟೇಲ್ಸ್, ಆಕಶನ್ ವುಡ್ ಇಂಡಿಯಾ, ಬೆಂಗಳೂರು.
ಸೀತಾ ಬಿಶ್ಕೋಫಾಡ ೨೦೦೩, ಮಿಡ್-ಡೇ-ಮೀಲ್ ಪ್ರೋಗ್ರಾಮ್ ಅಂಡ್ ಇಟ್ಸ್ ಇಮ್‌ಫ್ಯಾಕ್ಟ್ ಇನ್ ಇಮ್‌ಪ್ರೋವಿಂಗ್ ಎನ್‌ರೋಲ್‌ಮೆಂಟ್ ಇನ್ ರಾಯಘಡ್ ಡಿಸ್ಟ್ರಿಕ್, ಲಾಲ್‌ಬಹುದೂರ್ ಶಾಸ್ತ್ರಿ ನ್ಯಾಷನಲ್ ಅಕಾಡೆಮಿ ಆಫ್ ಅಡ್‌ಮಿನಿಸ್ಟ್ರೇಶನ್, ಮಸೂರಿ.
ಸೀತಾ ರಾವ್., ೧೯೯೩ ಟೋಟಲ್ ಲಿಟರೆಸಿ ಕ್ಯಾಂಪ್ : ಎ ಫೀಲ್ಡ್ ಸ್ಟಡಿ, ಮೇ. ಎಕಾನಮಿಕ್ ಅಂಡ್ ಪೋಲಿಟಿಕಲ್ ವೀಕ್‌ಲಿ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ಗ್ರಂಥ ಸೂಚಿ
ಅಗರ್‌ವಾಲ್, (೨೦೦೦), ಆನ್ ಅಸೆಸ್‌ಮೆಂಟ್ ಆಫ್ ಟ್ರೆಂಡ್ ಇನ್‌ ಆಕ್ಸಸ್ ಅಂಡ್ ರಿಟೆನ್ಷ್‌ನ್, ನ್ಯಾಷನಲ್ ಇನ್ಸ್‌ಟಿಟ್ಯೂಟ್ ಆಫ್ ಎಜುಕೇಷನಲ್ ಪ್ಲಾನಿಂಗ್ ಅಂಡ್ ಅಡ್ಮಿನಿಸ್ಟ್ರೇಶನ್, ನ್ಯೂಡೆಲ್ಲಿ.
ಅಗ್ನಿಹೋತ್ರಿ ಎ., ಅಂಡ್ ಶಿವಸ್ವಾಮಿ ಜಿ., (೧೯೯೩), ಟೋಟೆಲ್ ಲಿಟ್ರೆಸಿ ಕ್ಯಾಂಪೇನ್ ಇನ್ ದಿ ಸುಂದರ್ ಗ್ರಾಡಿಸ್ಟ್ರಿಕ್ಟ್ ಆಫ್ ಒರಿಸ್ಸಾ, ಡೈರಕ್ಟರೇಟ್ ಆಫ್ ಅಡಲ್ಟ್ ಎಜುಕೇಷನ್, ನ್ಯೂ ಡೆಲ್ಲಿ.
ಅಗ್ನಿಹೋತ್ರಿ, ಸತೀಶ್., ೧೯೯೫), ‘ಮಿಸ್ಸಿಂಗ್ ಫಿಮೇಲ್ಸ್ : ಎ ಡಿಸ್ ಅಗಿಗ್ರೇಟೆಡ್ ಅನಾಲಿಸಿಸ್’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೯ ಆಗಸ್ಟ್
ಆಚಾರ್ಯ, ಪೋರಮೇಶ್, ಅಂಡ್ ಅಸೋಸಿಯೇಟ್ಸ್ (೧೯೯೬), ಎಜುಕೇಟಿಂಗ್ ವೆಸ್ಟ್ ಬೆಂಗಾಲ್: ಪ್ರಾಬ್ಲಮ್ಸ್ ಆಫ್ ಪಾರ್ಟಿಸಿಪೇಟರಿ ಮ್ಯಾನೇಜ್‌ಮೆಂಟ್, ಶಿಕ್ಷಾ ಭವನ., ಕಲ್ಕತ್ತ.
ಅತ್ರೇಯ ವಿ.ಬಿ. ಅಂಡ್ ಚುನಕಾಂತ್ ಎಸ್. ಆರ್., (೧೯೯೬), ಲಿಟ್ರೆಸಿ, ಅಂಡ್ ಎಂಪವರ್‌ಮೆಂಟ್ ಸೇಜ್, ನ್ಯೂಡೆಲ್ಲಿ.
ಉಷಾದೇವಿ ಎಂ.ಡಿ. (೨೦೦೩), ‘ಗ್ರಾಸ್‌ರೂಟ್ಸ್‌ಸ್ಟ್ರಕ್ಚರ್ ಇನ್‌ಡಿಸೆಂಟ್ರಲೈಸ್ಡ್ ಮ್ಯಾನೆಜ್‌ಮೆಂಟ್ ಆಫ್ ಎಲಿಮೆಂಟರಿ ಎಜುಕೇಷನ್ ಇನ್ ಕರ್ನಾಟಕ: ಕ್ರಿಟಿಕಲ್ ಇಶ್ಯೂಸ್ ಇನ್ ಕೆಪಾಸಿಟಿ ಬಿಲ್ಡಿಂಗ್’, ಇಂಡಿಯಾ ಸೋಶಿಯಲ್ ಸೈನ್ಸ್‌ ರಿವ್ಯೂ, ವಾಲ್ಯೂಮ್-೫, ನವೆಂಬರ್ – ಡಿಸೆಂಬರ್ ೨, ಸೇಜ್, ನ್ಯೂಡೆಲ್ಲಿ.
ಕಂಬರ್ಗಿ ಆರ್., (೧೯೯೧), ಚೈಲ್ಡ್ ಲೇಬರ್ ಇನ್ ದಿ ಇಂಡಿಯನ್ ಸಬ್‌ಕಾಂಟಿನೆಂಟ್ ಸೇಜ್, ನ್ಯೂ ಡೆಲ್ಲಿ.
ಕರ್ನಾಟಕದಲ್ಲಿ ಮಾನವ ಅಭಿವೃದ್ಧಿ, (೧೯೯೯), ಯೋಜನಾ ಇಲಾಖೆ, ಕರ್ನಾಟಕ ಸರ್ಕಾರ, ಬೆಂಗಳೂರು.
ಕಬಿರ್, ನೈಲ, (೨೦೦೧), ಡಿಪ್ರವೇಶನ್, ಡಿಸ್‌ಕ್ರಿಮಿನೇಶನ್ ಅಂಡ್ ಡೆಲಿವರಿ ಕಮ್‌ಟೀಂಗ್ ಎಕ್ಸ್‌ಪ್ಲನೇಶನ್ಸ್ ಫರ್ ಚೈಲ್ಡ್ ಲೇಬರ್ ಅಂಡ್ ಎಜುಕೇಷನಲ್ ಫೆಲ್ಯೂರ್ ಇನ್ ಸೌತ್ ಏಷಿಯಾ, ವರ್ಕಿಂಗ್ ಪೇಪರ್ ೧೩೫, ಇನ್ಸ್‌ಟಿಟ್ಯೂಟ್ ಆಫ್ ಡೆವಲಪ್‌ಮೆಂಟ್ ಸ್ಟಡೀಸ್.
ಕೃಷ್ಣಾಜಿ ಎನ್., (೨೦೦೦), ‘ಪಾವರ್ಟಿ ಜೆಂಡರ್ ಆಂಡ್ ಸ್ಕೂಲಿಂಗ್ : ಎ ಸ್ಟಡಿ ಆಫ್ ಟೂ ಡಿಸ್ಟ್ರಿಕ್ಟ್ ಇನ್ ಆಂಧ್ರ ಪ್ರದೇಶ್’, ಇನ್, ವೈದ್ಯನಾಥನ್, ಎ ಆಂಡ್ ಪಿ.ಆರ್.ಜಿ ನಾಯರ್, (ಎಡ್), ಎಲಿಮೆಂಟರಿ ಎಜುಕೇಷನ್ ಇನ್ ರೂರಲ್ ಇಂಡಿಯಾ : ಎ ಗ್ರಾಸ್ ರೂಟ್ಸ್‌ ವ್ಯೂ, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಕೊಥಾರಿ ಬ್ರಿಜ್ ಆಂಡ್ ಪಿ.ಜಿ.ವಿ. ಶೇರಿ ಚಂದ್, (೨೦೦೩), ರೀಡಿಂಗ್ ಬಿಯಾಂಡ್ ದಿ ಆಲ್ಫಾಬೆಟ್ಸ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಇಂಡಿಯಾ, (೧೯೮೬), ನ್ಯಾಷನಲ್ ಪಾಲಿಸಿ ಆನ್ ಎಜುಕೇಷನ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಇಂಡಿಯಾ, (೧೯೯೨), ನ್ಯಾಷನಲ್ ಪಾಲಿಸಿ ಆನ್ ಎಜುಕೇಷನ್, (ರಿವೈಸ್ಡ್) ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಇಂಡಿಯಾ, (೧೯೯೩), ಸಿ.ಎ.ಬಿ.ಇ ಕಮಿಟಿ ಆನ್ ಡಿಸೆಂಟ್ರಲೈಜ್ಡ್ ಮ್ಯಾನೇಜ್‌ಮೆಂಟ್ ಆಫ್ ಎಜುಕೇಶನ್, ಮಿನಿಷ್ಟ್ರಿ ಆಫ್ ಹ್ಯೂಮನ್ ರಿಸೋರ್ಸ್ ಡೆವಲ್ಪಮೆಂಟ್, ಡಿಪಾರ್ಟ್‌ಮೆಂಟ್ ಆಫ್ ಎಜುಕೇಶನ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಕರ್ನಾಟಕ, (೧೯೯೯), ಹ್ಯೂಮನ್ ಡೆವಲಪ್‌ಮೆಂಟ್ ರಿಪೋರ್ಟ್, ಡಿಪಾರ್ಟಮೆಂಟ್ ಆಫ್ ಪ್ಲಾನಿಂಗ್, ಬೆಂಗಳೂರು.
ಗವರ್ನಮೆಂಟ್ ಆಫ್ ಕರ್ನಾಟಕ, (೨೦೦೧), ಸ್ಕೂಲ್ ಡೆವಲಪ್‌ಮೆಂಟ್ ಆಂಡ್ ಮಾನಿಟರಿಂಗ್ ಕಮಿಟಿ (ಎಸ್.ಡಿ.ಎಂ.ಸಿ), ರೆಕಮಂಡೆಷನ್ ಆಫ್ ದಿ ಸ್ಟೇಟ್ ಟಾಸ್ಕ್‌ಫೋರ್ಸ್ ಆಫ್ ಎಜುಕೇಷನ್, ಡಿಪಾರ್ಟ್‌ಮೆಂಟ್ ಆಫ್ ಎಜುಕೇಷನ್, ಬೆಂಗಳೂರು.
ಗೋವಿಂದ ಆರ್ ಅಂಡ್ ವರ್ಗೀಸ್ ಎನ್.ವಿ., (೧೯೯೩), ‘ಕ್ವಾಲಿಟಿ ಆಫ್ ಪ್ರೈಮರಿ ಸ್ಕೂಲಿಂಗ್ : ಇನ್ ಎಮ್‌ಪೆರಿಕಲ್ ಸ್ಟಡಿ’, ಜರ್ನಲ್ ಆಫ್ ಎಜುಕೇಷನಲ್ ಪ್ಲ್ಯಾನಿಂಗ್‌ ಅಂಡ್ ಆಡ್ಮಿನಿಸ್ಟ್ರೇಶನ್, ೬
ಗೋವಿಂದ ಆರ್., (೧೯೯೭), ಡಿಸೆಂಟ್ರಲೈಜೆಷನ್ ಆಫ್ ಎಜುಕೇಷನಲ್ ಮ್ಯಾನೇಜ್‌ಮೆಂಟ್ ಎಕ್ಸ್‌ಪೀರಿಯನ್ಸ್ ಫ್ರಮ್ ಸೌತ್ ಏಷಿಯಾ, ಯು.ಎನ್.ಇ. ಎಸ್.ಸಿ.ಓ; ಎನ್.ಐ.ಇ.ಪಿ.ಎ.
ಗೋವಿಂದ, (೨೦೦೨ ಎ), ಇಂಡಿಯಾ ಎಜುಕೇಷನ್ ರಿರ್ಪೋರ್ಟ್, ಎನ್.ಐ.ಇ.ಪಿ.ಎ ಅಂಡ್ ಯು.ಎನ್.ಇ.ಎಸ್.ಇ.ಸಿ.ಓ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಗೋವಿಂದ ಆರ್., (೨೦೦೨ ಬಿ), ಇಂಡಿಯಾ ಎಜುಕೇಷನ್ ರಿರ್ಪೋರ್ಟ್ : ಎ ಪ್ರೊಫೈಲ್ ಆಫ್ ಬೇಸಿಕ್ ಎಜುಕೇಷನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಗೋವಿಂದ ಆರ್., (೨೦೦೩ ಎ), ಕಮ್ಯೂನಿಟಿ ಪಾರ್ಟಿಸಿಪೇಶನ್ ಅಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಗೋವಿಂದ ಆರ್., (೨೦೦೩ ಬಿ), ’ಡೈನಾಮಿಕ್ಸ್ ಆಫ್ ಡಿಸೆಂಟ್ರಲೈಜ್ಡ್ ಮ್ಯಾನೆಜ್‌ಮೆಂಟ್ ಇನ್ ಪ್ರೈಮರಿ ಎಜುಕೇಶನ್ : ಪಾಲಿಸಿ ಆಂಡ್ ಪ್ರಾಕ್ಟೀಸ್ ಇನ್ ರಾಜಸ್ಥಾನ್ ಆಂಡ್ ಮಧ್ಯಪ್ರದೇಶ’, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಚಂದ್ರಶೇಖರ್ ಟಿ.ಆರ್., (೧೯೯೯), ಅಮರ್ತ್ಯಸೆನ್ ಅವರ ಅಭಿವೃದ್ಧಿ ಅಧ್ಯಯನಗಳು, ಕನ್ನಡ ಸಂಘ, ಕ್ರೈಸ್ಟ್ ಕಾಲೇಜು, ಬೆಂಗಳೂರು.
ಚಂದ್ರಶೇಖರ್ ಟಿ.ಆರ್., (೨೦೦೧) ಮಹಿಳೆ, ಆರ್ಥಿಕತೆ ಮತ್ತು ಅಭಿವೃದ್ಧಿ ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ ಹಂಪಿ, ವಿದ್ಯಾರಣ್ಯ.
ಚಂದ್ರಶೇಖರ್ ಟಿ.ಆರ್., (೨೦೦೩) ಕರ್ನಾಟಕ ಅಭಿವೃದ್ಧಿಯ ಸಾಮಾಜಿಕ ನೆಲೆಗಳು, ಸಿ.ವಿ.ಜಿ. ಪಬ್ಲಿಕೇಷನ್ಸ್ ಬೆಂಗಳೂರು.
ಚಂದ್ರಶೇಖರ ಟಿ.ಆರ್., (೨೦೦೫), ’ಪರಿಶಿಷ್ಟ ಜಾತಿ ಮತ್ತು ವರ್ಗದ ಸಾಕ್ಷರತೆ, ಜಿಲ್ಲಾವಾರು, ೧೯೯೧ ಮತ್ತು ೨೦೦೧’, ಅಭಿವೃದ್ಧಿ ಅಧ್ಯಯನ, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ, ಸಂಪುಟ ೩., ಸಂಚಿಕೆ-೧
ಚಕ್ರಭಾರತಿ, ನಂದಿತ ಆಂಡ್ ಬ್ಯಾನರ್ಜಿ, (೧೯೯೮), ’ಪ್ರೈಮರಿ ಎಜುಕೇಷನ್ ಇನ್ ಹಿಮಾಚಲ್ ಪ್ರದೇಶ’, ಎ ಕೇಸ್ ಸ್ಟಡಿ ಆಫ್ ಕಿನೌರ್ ಡಿಸ್ಟ್ರಿಕ್ಟ್, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ.
ಜನಾರ್ದನ್, (೨೦೦೩), ’ಕರ್ನಾಟಕ : ತಾಲ್ಲೂಕುವಾರು ಜನಸಂಖ್ಯೆ, ಅಕ್ಷರಸ್ಥರು ಮತ್ತು ಸಾಕ್ಷರತೆ: ೨೦೦೧’ ಅಭಿವೃದ್ಧಿ ಅಧ್ಯಯನ ; ಸಮಾಜ ವಿಜ್ಞಾನ ಪತ್ರಿಕೆ, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ವಿದ್ಯಾರಣ್ಯ, ಸಂಪುಟ ೨., ಸಂಚಿಕೆ-೧, ಜನವರಿ.
ಜಫರಿ, ರೋಗರ್ ಅಂಡ್ ಬಸು, ಅಲಕ, (೧೯೯೬), ಗರ್ಲ್ಸ್ ಸ್ಕೂಲಿಂಗ್ ಉಮೆನ್ಸ್ ಅಟೋನಮಿ ಅಂಡ್ ಫರ್ಟಿಲಿಟಿ ಚೇಂಜ್ ಇನ್ ಸೌತ್ ಏಷಿಯಾ, ಸೇಜ್, ನ್ಯೂಡೆಲ್ಲಿ.
ಜಯಚಂದ್ರನ್, ಉಷಾ, (೨೦೦೧), ಸ್ಕೂಲ್ ಅಟೆಂಡೆನ್ಸ್ ಇನ್ ಇಂಡಿಯಾ, ಎ ವರ್ಕಿಂಗ್ ಪೇಪರ್ ಆಫ್ ದಿ ಸೆಂಟರ್ ಫರ್ ಡೆವಲಪ್‌ಮೆಂಟ್ ಎಕನಾಮಿಕ್ಸ್ ಅಟ್ ದಿ ಡೆಲ್ಲಿ ಸ್ಕೂಲ್ ಆಫ್ ಎಕನಾಮಿಕ್ಸ್, ನ್ಯೂಡೆಲ್ಲಿ.
ಜಾರ್ಜ್ ಪಿ.ಎಸ್., (೧೯೯೪), ’ಮ್ಯಾನೇಜ್‌ಮೆಂಟ್ ಆಫ್ ಎಜುಕೇಷನ್ ಇನ್ ಕೇರಳ’ ಜರ್ನಲ್ ಆಫ್ ಎಜುಕೇಷನಲ್ ಪ್ಲಾನಿಂಗ್ ಅಂಡ್ ಅಡ್ಮಿನಿಸ್ಟ್ರೇಷನ್.
ಜೋಸೆಫ್ ಎ ಥಾಮಸ್., (೨೦೦೦), ’ಡೈನಮಿಕ್ಸ್ ಆಫ್ ಎಜುಕೇಷನಲ್ ಡೆವಲಪ್‌ಮೆಂಟ್ : ಎ ಕೇಸ್ ಸ್ಟಡಿ ಆಫ್ ಸೆಲೆಕ್ಟ್‌ಡ್ ಬ್ಯಾಕ್‌ವರ್ಡ್ ವಿಲೇಜಸ್ಸ್’, ಇನ್ ಕೇರಳ, ಇನ್, ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್ (ಎಡ್) ಎಲಿಮೆಂಟರಿ ಎಜುಕೇಶನ್ ಇನ್ ರೂರಲ್ ಇಂಡಿಯಾ : ಎ ಗ್ರಾಸ್ ರೂಟ್ಸ್‌ ವ್ಯೂ, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಡೆನ್ ಜಿಲ್ ಸಲ್‌ಡಾನ್, (೧೯೯೯), ರೆಸಿಡ್ಯೂಯಲ್ ಲಿಟ್ರೆಸಿ ಅಂಡ್ ಆನ್‌ ಇವನ್ ಡೆವಲಪ್‌ಮೆಂಟ್-I, ಪೇಟರ‍್ನಡ್ ಕಾನ್‌ಸನ್‌ಟ್ರೇಶನ್ ಆಫ್ ಲಿಟ್ರೆಸಿ, ಎಕನಾಮಿಕ್ ಅಂಡ್ ಪೊಲಿಟಿಕಲ್ ವೀಕ್ಲಿ, ಜುಲೈ ೩.
ಡ್ರೀಜ್, ಜೀನ್ ಆಂಡ್ ಲೋ ಜಾಸ್‌ಕಿ, (೧೯೯೫), ‘ಲಿಟ್ರೆಸಿ ಇನ್ ಇಂಡಿಯಾ ಆಂಡ್ ಚೈನಾ’, ಎಕನಾಮಿಕ್ ಆಂಡ್ ಪೊಲಿಟಕಲ್ ವೀಕ್ಲಿ, ೧೧ ನವೆಂಬರ್.
ಡ್ರೀಜ್, ಜೀನ್ ಆಂಡ್ ಸರೆನ್, ಮೃಣಾಲಿನಿ, (೧೯೯೫), ‘ಪ್ರೈಮರಿ ಎಜುಕೇಷನ್ ಅಂಡ್ ಎಕನಾಮಿಕ್ ಡೆವಲಪ್‌ಮೆಂಟ್ ಇನ್ ಚೈನಾ ಅಂಡ್ ಇಂಡಿಯಾ : ಓವರ್ ವ್ಯಾ ಅಂಡ್ ಟೂ ಕೇಸ್ ಸ್ಟಡೀಸ್.
ಡ್ರೀಜ್ ಜೀನ್ ಆಂಡ್ ಸೆನ್ ಅಮರ್ತ್ಯ, (೧೯೯೫ ಎ), ಇಂಡಿಯಾ: ಎಕನಾಮಿಕ್ ಡೆವಲಪ್‌ಮೆಂಟ್ ಅಂಡ್ ಸೋಶಿಯಲ್ ಅಪರ್‌ಚ್ಯುನಿಟಿ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಡ್ರೀಜ್ ಜೀನ್ ಆಂಡ್ ಸೆನ್ ಅಮರ್ತ್ಯ, (೧೯೯೫ ಬಿ), ‘ಬೇಸಿಕ್ ಎಜುಕೇಷನ್ ಆಸ್ ಎ ಪೊಲಿಟಿಕಲ್ ಇಶ್ಯು’ ಜರ್ನಲ್ ಆಫ್ ಎಜುಕೇಷನ್ ಪ್ಲಾನಿಂಗ್ ಅಂಡ್ ಅಡ್ಮಿನಿಸ್ಟ್ರೇಶನ್ ೯.
ಡ್ರೀಜ್ ಜೀನ್ ಆಂಡ್ ಸೆನ್ ಅಮರ್ತ್ಯ, (೧೯೯೫ ಸಿ), ಇಂಡಿಯಾ : ಎಕನಾಮಿಕ್ ಡೆವಲಪ್‌ಮೆಂಟ್ ಆಂಡ್ ಸೋಶಿಯಲ್ ಆಪರ್ಚುನಿಟಿ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ಡೆಲ್ಲಿ.
ಡ್ರೀಜ್ ಜೀನ್ ಆಂಡ್ ಸೆನ್ ಅಮರ್ತ್ಯ, (೧೯೯೬), ಇಂಡಿಯಾ ಡೆವಲಪ್‌ಮೆಂಟ್: ಸೆಲೆಕ್ಟೆಟೆಡ್ ರಿಜನಲ್ ಪರಸ್ಟೆಕ್‌ಟೋವ್ಸ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಡ್ರೀಜ್ ಜೀನ್ ಮತ್ತು ಅಮರ್ತ್ಯ ಸೆನ್, (೨೦೦೧), ಇಂಡಿಯಾ ಡೆವಲಪ್‌ಮೆಂಟ್ ಆಂಡ್ ಪಾರ್ಟಿಸಿಪೇಷನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ನ್ಯೂಡೆಲ್ಲಿ.
ಡ್ರೀಜ್ ಜೀನ್ ಆಂಡ್ ಕಿಂಗ್‌ಡಂ, ಗೀತಾ ಗಾಂಧಿ, (೨೦೦೧), ‘ಸ್ಕೂಲ್ ಪಾರ್ಟಿಸಿಪೇಶನ್ ಇನ್ ರೂರಲ್ ಇಂಡಿಯಾ’, ರಿವ್ಯೂ ಆಫ್ ಡೆವಲಪ್‌ಮೆಂಟ್ ಎಕನಾಮಿಕ್ಸ್, ೫.
ತಿಲಕ್ ಜೆ.ಬಿ.ಜಿ., (೧೯೯೬), ‘ಹೌ ಫ್ರೀ ಈಸ್ ಫ್ರಿ ಪ್ರೈಮರಿ ಎಜುಕೇಷನ್ ಇನ್ ಇಂಡಿಯಾ’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವಿಕ್ಲಿ, ೩ ಫೆಬ್ರವರಿ.
ತಿಲಕ್ ಜೆ.ಬಿ.ಜಿ., (೨೦೦೦ ಎ), ‘ಹೌಸ್‌ಹೊಲ್ಡ್ ಎಕ್ಸ್‌ಪೆಂಡಿಚರ್ ಆನ್ ಎಜುಕೇಶನ್ ಇನ್ ಇಂಡಿಯಾ’, ಎ ಫ್ರಿಲಿಮಿನರಿ ಎಜುಕೇಶನ್ ಆಫ್ ದಿ ೫೨ ರೌಂಡ್ ಆಫ್ ದಿ ನ್ಯಾಷನಲ್ ಸ್ಯಾಂಪಲ್ ಸರ್ವೇ, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಎಜುಕೇಶನ್ ಫ್ಲ್ಯಾನಿಂಗ್ ಆಂಡ್ ಆಡ್ಮಿನಿಸ್ಟ್ರೇಶನ್, ನ್ಯೂಡೆಲ್ಲಿ.
ತಿಲಕ್ ಜೆ.ಬಿ.ಜಿ., (೨೦೦೦ ಬಿ), ‘ಡಿಟೆರ್ಮಿನೇಷನ್ಸ್ ಆಫ್ ಹೌಸ್ ಹೋಲ್ಡ್ ಎಕ್ಸ್ಪೆಂಡಿಚರ್ ಆನ್ ಎಜುಕೇಶನ್ ಇನ್ ರೂರಲ್ ಇಂಡಿಯಾ : ಎ ಸ್ಟಡಿ ಬೇಸ್ಡ್ ಆನ್ ದಿ ಎನ್. ಸಿ.ಇ.ಆರ್.ಟಿ ಸರ್ವೇ ಆನ್ ಹ್ಯೂಮನ್ ಡೆವಲಪ್ ಮೆಂಟ್ ಇನ್ ಇಂಡಿಯಾ’, ನ್ಯಾಷನಲ್ ಇನ್ ಸ್ಟಿಟ್ಯೂಟ್ ಆಫ್ ಎಜುಕೇಷನಲ್ ಫ್ಲಾನಿಂಗ್ ಆಂಡ್ ಆಡ್ಮಿನಿಸ್ಟ್ರೇಷನ್, ನ್ಯೂಡೆಲ್ಲಿ.
ದೊರೆಸ್ವಾಮಿ, ಮಾಲತಿ, (೨೦೦೦), ಚೈಲ್ಡ್ ಸ್ಕೂಲಿಂಗ್ ಅಂಡ್ ಚೈಲ್ಡ್ ವರ್ಕ್ ಇನ್ ಇಂಡಿಯಾ, ಪ್ರೋಗ್ರಾಮ್ ಆಫ್ ರಿಸರ್ಚ್ ಆನ್ ಹ್ಯೂಮನ್ ಡೆವಲಪ್‌ಮೆಂಟ್, ನ್ಯಾಷನಲ್ ಕೌನ್ಸಿಲಿಂಗ್ ಆಫ್ ಎಕನಾಮಿಕ್ ರಿಸರ್ಚ್, ನ್ಯೂಡೆಲ್ಲಿ.
ನಂಬಿಸನ್, ಗೀತ ಬಿ., (೧೯೯೬), ‘ಈಕ್ವಿಟಿ ಇನ್ ಎಜುಕೇಶನ್ : ದಿ ಸ್ಕೂಲಿಂಗ್ ಆಫ್ ಡಿಲಿಟ್‌ ಚಿಲ್ಡ್ರನ್, ಡಿಸ್‌ಕಷನ್ ಪೇಪರ್-೧೫, ಸ್ಟಡೀಸ್ ಆನ್ ಹ್ಯೂಮನ್ ಡೆವಲಪ್‌ಮೆಂಟ್ ಇನ್ ಇಂಡಿಯಾ, ಯು.ಎನ್.ಡಿ.ಪಿ. ನ್ಯೂಡೆಲ್ಲಿ.
ನಂಜುಂಡಪ್ಪ ಡಿ.ಎಂ., ಆಂಡ್ ಅದರ್ಸ್, (೨೦೦೨), ಹೈಪವರ್ ಕಮಿಟಿ, ಫಾರ್ ರೀ ಅಡ್ರೆಸಲ್ ಆಫ್ ರೀಜಿನಲ್ ಇಮ್‌ಬ್ಯಾಲನ್ಸ್, (ಎಚ್.ಪಿ.ಸಿ.ಎಫ್.ಆರ್.ಆರ್.ಐ) ಗವರ್ನಮೆಂಟ್ ಆಫ್ ಕರ್ನಾಟಕ, ಬೆಂಗಳೂರು.
ನಾಗರಾಜನ್ ಆರ್., (೧೯೯೭), ‘ಲಾಂಡ್ ಹೋಲ್ಡಿಂಗ್, ಚೈಲ್ಡ್ ಲೇಬರ್ ಅಂಡ್ ಸ್ಕೂಲಿಂಗ್’, ಜರ್ನಲ್ ಆಫ್ ರೂರಲ್ ಡೆವಲಪ್‌ಮೆಂಟ್, ೧೬.
ನಾಯರ್ ಕೆ.ಎನ್., ಶಿವಾನಂದನ್ ಪಿ., ಅಂಡ್ ರೆತ್‌ನಾಮ್ ವಿ.ಸಿ.ವಿ., (೧೯೮೪), ‘ಎಜುಕೇಷನ್ ಎಂಪ್ಲಾಯ್‌ಮೆಂಟ್ ಅಂಡ್ ಲ್ಯಾಂಡ್ ಹೋಲ್ಡಿಂಗ್ ಪ್ಯಾಟ್ರನ್ ಇನ್ ಎ ತಮಿಳ್ ವಿಲೇಜ್’, ಎಕನಾಮಿಕ್ ಅಂಡ್ ಪೊಲಿಟಿಕಲ್ ವೀಕ್ಲಿ, ೧೬-೨೩ ಜೂನ್.
ನಾಯರ್ ಪಿ.ಆರ್.ಜಿ., (೧೯೮೧), ಪ್ರೈಮರಿ ಎಜುಕೇಷನ್ ಪಾಪುಲೇಷನ್ ಗ್ರೋತ್ ಅಂಡ್ ಸೋಶಿಯಲ್ ಎಕನಾಮಿಕ್ ಚೇಂಚ್ ಎ ಕಂಪ್ಯಾರಿಟೀವ್ ಸ್ಟಡಿ ವಿತ್ ಪರ್ಟಿಕ್ಯುಲರ್ ರೆಫರೆನ್ಸ್ ಟು ಕೇರಳ, ಅಲೈಡ್, ನ್ಯೂಡೆಲ್ಲಿ.
ನ್ಯಾಷನಲ್ ಕೌನ್ಸಿಲ್ ಆಫ್ ಎಜುಕೇಷನಲ್ ರಿಸರ್ಚ್ ಅಂಡ್ ಟ್ರೈನಿಂಗ್, (೧೯೯೨) ಫಿಫ್ತ್ ಅಲ್ ಇಂಡಿಯಾ ಎಜುಕೇಷನಲ್ ಸರ್ವೆ, ೨ ವಾಲ್ಯೂಮ್ಸ್, (ಎನ್.ಸಿ.ಇ.ಆರ್.ಟಿ), ನ್ಯೂ ಡೆಲ್ಲಿ.
ನ್ಯಾಷನಲ್ ಕೌನ್ಸಿಲ್ ಆಫ್ ಎಜುಕೇಷನಲ್ ರಿಸರ್ಚ್ ಅಂಡ್ ಟ್ರೈನಿಂಗ್, (೧೯೯೭), ಸಿಕ್ಸ್ತ್ ಅಲ್ ಇಂಡಿಯಾ ಎಜುಕೇಷನಲ್ ಸರ್ವೆ, ನ್ಯಾಷನಲ್ ಟೇಬಲ್, ವಾಲ್ಯೂಮ್ಸ್-೧ (ಎನ್.ಸಿ.ಇ.ಆರ್.ಟಿ), ನ್ಯೂ ಡೆಲ್ಲಿ.
ನ್ಯಾಷನಲ್ ಲಿಟ್ರೆಸಿ ಮಿಷನ್, (೧೯೯೪), ಆನ್ಯೂಯಲ್ ರಿರ್ಪೋಟ್ ೧೯೯೩–೯೪ ಲಿಟ್ರೆಸಿ ಆಂಡ್ ಪೋಸ್ಟ್ ಲಿಟ್ರೆಸಿ ಕ್ಯಾಂಪೆನ್ಸ್ ಇನ್ ಇಂಡಿಯಾ, ಡೈರಕ್ಟರೇಟ್ ಆಫ್ ಅಡಲ್ಟ್ ಎಜುಕೇಷನ್, ನ್ಯೂ ಡೆಲ್ಲಿ.
ನ್ಯಾಷನಲ್ ಲಿಟ್ರೆಸಿ ಮಿಷನ್, (೨೦೦೦), ಲಿಟ್ರೆಸಿ ರೇಟ್ಸ್ : ಆನ್ ಅನಾಲಿಸಿನ್, ಬೇಸ್ಡ್ ಆನ್ ದಿ ಎನ್.ಎಸ್.ಎಸ್.ಓ. ಸರ್ವೇ, ೧೯೯೮, ಡೈರಕ್ಟರೇಟ್ ಆಫ್ ಅಡಲ್ಟ್ ಎಜುಕೇಷನ್, ನ್ಯೂ ಡೆಲ್ಲಿ.
ಪ್ರಶಾಂತ್ ಎಚ್.ಡಿ., (೨೦೦೩), ವೃದ್ಧರ ಪರಿಕಲ್ಪನೆ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ.
ಪ್ರಸಾದ್, ಕೆ.ವಿ. ಈಶ್ವರ್, (೧೯೮೭), ವೇಸ್ಟೇಜ್, ಸ್ಟ್ಯಾಗ್‌ನೇಷನ್ ಆಂಡ್ ಇನ್ ಈಕ್ವಾಲಿಟಿ ಆಫ್ ಅಪರ್‌ಚ್ಯುನಿಟಿ ಇನ್ ರೂರಲ್ ಪ್ರೈಮರಿ ಎಜ್ಯುಕೇಶನ್ : ಎ ಕೇಸ್ ಸ್ಟಡಿ ಆಫ್ ಆಂಧ್ರ ಪ್ರದೇಶ, ಮಿನಿಸ್ಟ್ರಿ ಆಪ್ ಹ್ಯೂಮನ್ ರಿಸರ್ಚ್ ಡೆವಲಪ್‌ಮೆಂಟ್, ನ್ಯೂಡೆಲ್ಲಿ.
ಫಿಲ್ಮ್, ಡಿಯಾನ್ ಅಂಡ್ ಫ್ರೀತ್ ಚೆತ್ತ್, ಲ್ಯಾನ್ಟ್, (೧೯೯೯), ‘ಎಜುಕೇಷನಲ್ ಎನ್‌ರೋಲ್‌ಮೆಂಟ್ ಅಂಡ್ ಅಟೈನ್‌ಮೆಂಟ್ ಇನ್ ಇಂಡಿಯಾ ಹೌಸ್‌ಹೋಲ್ಡ್ ವೆಲ್ತ್, ಜೆಂಡರ್ ವಿಲೇಜ್ ಅಂಡ್ ಸ್ಟೇಟ್ ಇಫೆಕ್ಟ್ಸ್, ಜನರಲ್ ಆಫ್ ಎಜುಕೇಷನಲ್ ಪ್ಲಾನಿಂಗ್ ಅಂಡ್ ಅಡ್ಮಿನಿಸ್ಟ್ರೇಷನ್, ೧೩.
ಪ್ರೋಬ್, (೧೯೯೯), ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಷನ್ ಇನ್ ಇಂಡಿಯಾ (ಟೀಮ್), ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ಬಾಟಿ, ಕಿರಣ್, ಜೆ.ಪಿ. ಶಿವಕುಮಾರ್ ಆಂಡ್ ಅದರ್ಸ್, (೧೯೯೭), ‘ಕ್ಲಾಸ್‌ ಸ್ಟ್ರಗಲ್’, ಇಂಡಿಯಾ ಟು ಡೇ, ೧೩ ಅಕ್ಟೋಬರ್.
ಬಾಟಿ, ಕಿರಣ್, (೧೯೯೮), ‘ಎಜುಕೇಷನ್ ಡಿಪ್ರವೇಶನ್ ಇನ್ ಇಂಡಿಯಾ : ಎ ಸರ್ವೇ ಆಫ್ ಫೀಲ್ಡ್ ಇನ್‌ವೆಸ್ಟಿಗೇಶನ್ಸ್, ಪಬ್ಲಿಷ್ಡ್ ಇನ್ ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ’, ೪ ಜುಲೈ ಆಂಡ್ ೧೦ ಜುಲೈ.
ಬೂರ್ರ‍ಾ, ನೇಹ್ರಾ, (೧೯೯೫), ಬಾರ್ನ್ ಟು ವರ್ಕ್ಸ್ : ಚೈಲ್ಡ್ ಲೇಬರ್ ಇನ್ ಇಂಡಿಯಾ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಬ್ಯಾನರ್ಜಿ, ರುಕ್ಮಿಣಿ, (೧೯೯೫), ’ಡೋಂಟ್ ಬ್ಲೇಮ್ ಇಟ್ ಆನ್ ಪಾವರ್ಟಿ ಅಲೋನ್’ ಬಿಸ್ನೆಸ್ ಸ್ಟ್ಯಾಂಡರ್ಡ್, ೨೩ ಡಿಸೆಂಬರ್.
ಬ್ಯಾನರ್ಜಿ, ರುಕ್ಮಿಣಿ, (೧೯೯೮), ’ವೈ ಡೋಂಟ್ ಚಿಲ್ಡರ್ನ್ ಕಂಪ್ಲೀಟ್ ಪ್ರೈಮರಿ ಸ್ಕೂಲ್: ಎ ಕೇಸ್ ಸ್ಟಡಿ ಆಫ್ ಎ ಲೊ ಇನ್ ಕಮ್ ನೈಬರ್ ಹುಡ್ ಇನ್ ಡೆಲ್ಲಿ’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೪ ಜುಲೈ ಆಂಡ್ ೧೦ ಜುಲೈ.
ಬ್ಯಾನರ್ಜಿ, ಸುಮಂತ್ (೧೯೯೨), ’ಯೂಸಸ್ ಆಫ್ ಲಿಟ್ರೆಸಿ: ಟೋಟೆಲ್ ಲಿಟ್ರೆಸಿ ಕ್ಯಾಂಪೆನ್ ಇನ್ ತ್ರಿ ವೆಸ್ಟ್ ಬೆಂಗಾಲ್ ಡಿಸ್ಟ್ರಿಕ್ಟ್, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೨೯ ಫೆಬ್ರವರಿ.
ಭಾರತ ಸರ್ಕಾರ, (೧೯೯೩ ಎ), ಎಜುಕೇಷನ್ ಫರ್ ಆಲ್ : ದಿ ಇಂಡಿಯಾ ಸೀನ್, ಮಿನಿಸ್ಟ್ರಿ ಆಫ್ ಹ್ಯೂಮನ್ ರಿಸೋರ್ಸ್ ಡೆವಲಪ್‌ಮೆಂಟ್, ನ್ಯೂ ಡೆಲ್ಲಿ.
ಭಾರತ ಸರ್ಕಾರ, (೧೯೯೩ ಬಿ), ಎಜುಕೇಷನ್ ಫರ್ ಆಲ್ : ದಿ ಇಂಡಿಯಾ ಸೀನ್ ವೈಡನಿಂಗ್ ಹೊರೈಸಾನ್ಸ್, ಮಿನಿಸ್ಟ್ರಿ ಆಫ್ ಹ್ಯೂಮನ್ ರಿಸೋರ್ಸ್ ಡೆವಲಪ್‌ಮೆಂಟ್, ನ್ಯೂ ಡೆಲ್ಲಿ.
ಮುಜುಂದಾರ್ ತಪಾಸ್, (೧೯೮೩), ಇನ್‌ವೆಸ್ಟ್‌ಮೆಂಟ್ ಇನ್ ಎಜುಕೇಷನ್ ಅಂಡ್ ಸೋಶಿಯಲ್ ಛಾಯ್ಸ್, ಕೇಂಬ್ರಿಡ್ಜ್ ಯೂನಿವರ್ಸಿಟಿ ಪ್ರೆಸ್, ಕೇಂಬ್ರಿಡ್ಜ್.
ಮಜುಮ್ ದಾರ್, ಮನಾಬಿ, (೧೯೯೭), ’ರೂರಲ್ ಲಿಟ್ರೆಸಿ ಸೀನ್ ಇನ್ ತಮಿಳುನಾಡು ಅಂಡ್ ರಾಜಸ್ಥಾನ್’, ಯುಎನ್‌ಡಿಪಿ, ನ್ಯೂಡೆಲ್ಲಿ, ಪಬ್ಲಿಶ್ಡ್ ಇನ್ ವೈದ್ಯನಾಥನ್ ಅಂಡ್ ನಾಯರ್ (೨೦೦೦).
ಯುಎನ್‌ಡಿಪಿ, (೧೯೯೫), ಹ್ಯೂಮನ್ ಡೆವಲಪ್‌ಮೆಂಟ್, ರಿಪೋರ್ಟ್-೧೯೯೫, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ರಾಜ ಎಮ್., (೧೯೯೦), ಎಜುಕೇಷನ್ ಡೆವಲಪ್ ಮೆಂಟ್ ಆಂಡ್ ಸೊಸೈಟಿ, ವಿಕಾಸ್ ಪಬ್ಲಿಶಿಂಗ್ ಹೌಸ್, ನ್ಯೂಡೆಲ್ಲಿ.
ರಾಜನ್ ಎಸ್.ಐ., ಆಂಡ್ ಮೋಹನ್ ಚಂದ್ರನ್ ಪಿ., (೨೦೦೦), ’ಇನ್‌ಫ್ಯಾಂಟ್ ಆಂಡ್ ಚೈಲ್ಡ್ ಮಾರ್‌ಟಾಲಿಟಿ ಎಸ್ಟಿಮೇಟ್ಸ್ ೧೯೯೧ ಸೆನ್ಸೆಸ್’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೬ ಡಿಸೆಂಬರ್.
ರಾಮಚಂದ್ರನ್, ವಿಮಲ, (೧೯೯೯), ’ಅಡಲ್ಟ್ ಎಜುಕೇಷನ್ : ಎ ಟೇಲ್ ಆಫ್ ಎಂಪವರ್‌ಮೆಂಟ್ ಡಿನೈಡ್’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ವಾಲ್ಯೂಮ್ ನಂ. ೧೫, ಪು. ೩೪೯೯೩.
ರಾಮಚಂದ್ರನ್, ವಿಮಲ್, (೨೦೦೩ ಎ), ’ಕಮ್ಯೂನಿಟಿ ಪಾರ್ಟಿಸಿಪೇಶನ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್ : ಡಿಸ್‌ಕಷನ್ ಆಫ್ ಎಕ್ಸ್‌ಪೀರಿಯನ್ಸ್ ಫ್ರಮ್ ರಾಜಸ್ಥಾನ’, ಇನ್, ಗೋವಿಂದ ಆರ್., (ಎಡ್) ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ರಾಮಚಂದ್ರನ್, ವಿಮಲ, (೨೦೦೩ ಬಿ), ಗೆಟಿಂಗ್ ಚಿಲ್ಡ್ರನ್ ಬ್ಯಾಕ್ ಟು ಸ್ಕೂಲ್ ಕೇಸ್ ಸ್ಟಡಿ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ರಾವ್, ನಿತ್ಯ, (೧೯೯೩), ’ಟೋಟಲ್ ಲಿಟ್ರೆಸಿ ಕ್ಯಾಂಪೈನ್ ಎ ಫೀಲ್ಡ್ ರಿಪೋರ್ಟ್ಸ್’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೮ ಮೇ.
ರೇಖಾ ಕೌಲ್, (೧೯೯೩), ಕಾಸ್ಟ್, ಕ್ಲಾಸ್ ಆಂಡ್ ಎಜುಕೇಷನ್, ಸೇಜ್, ನ್ಯೂ ಡೆಲ್ಲಿ.
ರೇಖಾ ಕೌಲ್, (೨೦೦೧), ’ಅಸೆಸಿಂಗ್ ಪ್ರೈಮರಿ ಎಜುಕೇಶನ್ ಗೋಯಿಂಗ್ ಬಿಯಾಡ್ ದಿ ಕ್ಲಾಸ್‌ರೂಂ’, ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ಜನವರಿ ೧೩.
ರೇಖಾ ವಜೀರ್, (೨೦೦೦), ದಿ ಜೆಂಡರ್ ಗ್ಯಾಪ್ ಇನ್ ಬೇಸಿಕ್ ಎಜುಕೇಷನ್ ಎನ್.ಜಿ.ಓ ಆಸ್ ಚೇಂಜ್ ಏಜನ್ಸಿ, ಸೇಜ್, ನ್ಯೂ ಡೆಲ್ಲಿ.
ಲಿಕ್ಲಾರ್ಕ್, ಫ್ರನ್‌ಕೊಸ್ಸ್, (೨೦೦೧ ಎ), ’ಫ್ಯಾಕ್ಟರ್ಸ್ ಅಂಡ್ ಡಿಟರ್‌ಮಿನೆಂಟ್ಸ್ ಆಫ್ ಎಲಿಮೆಂಟರಿ ಸ್ಕೂಲ್ ಎನ್‌ರೋಲ್‌ಮೆಂಟ್ ಇನ್ ರೂರಲ್ ನಾರ್ತ್ ಇಂಡಿಯಾ ಸೆಂಟರ್ ಡಿ ಸೈನ್ಸ್ ಹ್ಯೂಮೆನಿಸ್, ನ್ಯೂ ದೆಹಲಿ.
ಲಿಕ್ಲಾರ್ಕ್, ಫ್ರನ್‌ಕೊಸ್ಸ್, (೨೦೦೧ ಬಿ), ’ಚೈಲ್ಡ್ ವರ್ಕ್ಸ್ ಸ್ಕೂಲಿಂಗ್ ಅಂಡ್ ಹೌಸ್ ಹೊಲ್ಡ್ ರಿಸೋರ್ಸ್ ಇನ್ ರೂರಲ್ ನಾರ್ತ್ ಇಂಡಿಯಾ’, (ಇನ್) ರಾಮಚಂದ್ರನ್ ಎನ್., (೨೦೦೧), ಕಮಿಂಗ್ ಟೂ ಗ್ರಿಡ್ಸ್ ವಿತ್ ರೂರಲ್ ಚೈಲ್ಡ್ ವರ್ಕ್ಸ್ ದಿ ಫುಡ್ ಸೆಕ್ಯೂರಿಟಿ ಅಪ್ರೋಚ್, ಇನ್ಸ್‌ಟಿಟ್ಯೂಟ್ ಆಫ್ ಹ್ಯೂಮನ್ ಡೆವಲಪ್‌ಮೆಂಟ್, ನ್ಯೂ ಡೆಲ್ಲಿ.
ಲಿಕ್ಲಾರ್ಕ್, ಫ್ರನ್‌ಕೊಸ್ಸ್, (೨೦೦೧ ಸಿ), ಟವರ್ಡ್ಸ್ ಆನ್ ಅಸೆಸ್‌ಮೆಂಟ್ ಆಫ್ ದಿ ಎಜುಕೇಷನ್, ಗ್ಯಾರೆಂಟಿ ಸ್ಕೀಮ್ ಇನ್ ಮಧ್ಯಪ್ರದೇಶ, ಮ್ಯಾಮಿಯೊ, ಸೆಂಟರ್ ಡಿ ಸೈನ್ಸ್ ಹ್ಯೂಮೆನಿಸ್, ನ್ಯೂ ದೆಹಲಿ.
ಲಿಥಿನ್ ಜಿ.ಕೆ., (೨೦೦೦), ’ಚಿಲ್ಡ್ರನ್ ವರ್ಕ್ಸ್ ಅಂಡ್ ಎಜುಕೇಷನ್’, ಎಕನಾಮಿಕ್ ಅಂಡ್ ಪೊಲಿಟಿಕಲ್ ವೀಕ್ಲಿ, ೧೦-೧೭, ಜೂನ್.
ಲೋ ಜಾಸ್‌ಕಿ, (೧೯೯೭), ಸ್ಕೂಲ್ ಇಫೆಕ್ಟಿನೆಸ್ ಅಂಡ್ ಲರ್ನಿಂಗ್ ಅಚಿವ್‌ಮೆಂಟ್ ಆಟ್ ಪ್ರೈಮರಿ ಸ್ಟೇಜ್, ಇಂಟರ್ ನ್ಯಾಷನಲ್ ಪರ‍್ಸ್‌ಪೆಕ್‌ಟೀವ್, ನ್ಯಾಷನಲ್ ಕೌನ್ಸಿಲ್ ಫರ್ ಎಜುಕೇಷನಲ್ ರಿಸರ್ಚ್ ಅಂಡ್ ಟ್ರೈನಿಂಗ್, ನ್ಯೂ ಡೆಲ್ಲಿ.
ವರ್ಲ್ಡ್ ಬ್ಯಾಂಕ್, (೧೯೯೭), ’ಡೆವಲಪ್‌ಮೆಂಟ್ ಇನ್ ಫ್ರಾಕ್ಟೀಸ್: ಪ್ರೈಮರಿ ಎಜುಕೇಷನ್ ಇನ್ ಇಂಡಿಯಾ’, ಅಲೈಡ್ ಪಬ್ಲಿಷಿಂಗ್, ನ್ಯೂ ಡೆಲ್ಲಿ.
ವಾಸವಿ ಎ.ಆರ್., (೨೦೦೦), ’ಎಕ್ಸ್‌ಕ್ಲೂಷನ್, ಎಲಿಮಿನೇಷನ್ ಆಂಡ್ ಆಪರ್ಚುನಿಟಿ ಪ್ರೈಮರಿ ಸ್ಕೂಲ್ಸ್ ಆಂಡ್ ಸ್ಕೂಲಿಂಗ್ ಇನ್ ಸೆಲೆಕ್ಟೆಡ್ ರೀಜನ್ಸ್ ಆಫ್ ಇಂಡಿಯಾ’, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಅಡ್ವಾನ್ಡ್ ಸ್ಟಡೀಸ್, ಬೆಂಗಳೂರು.
ವಾಸಂತಿ ಎ.ಆರ್., (೨೦೦೦), ’ಎಕ್ಸ್‌ಕ್ಲೂಷನ್, ಎಲಿಮಿನೇಷನ್ ಆಂಡ್ ಆಪರ್ಚುನಿಟಿ: ಪ್ರೈಮರಿ ಸ್ಕೂಲ್ಸ್ ಆಂಡ್ ಸ್ಕೂಲಿಂಗ್ ಇನ್ ಸೆಲೆಕ್ಟೆಡ್ ರೀಜನ್ಸ್ ಆಫ್ ಇಂಡಿಯಾ’, ಡ್ರಾಫ್ಟ್ ರಿಪೋರ್ಟ್, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಅಡ್ವಾನ್ಡ್ ಸ್ಟಡೀಸ್, ಬೆಂಗಳೂರು.
ವೇನರ್, ಮೈರಾನ್, (೧೯೯೧), ’ದಿ ಚೈಲ್ಡ್ ಆಂಡ್ ದಿ ಸ್ಟೇಟ್ ಇನ್ ಇಂಡಿಯಾ: ಚೈಲ್ಡ್ ಲೇಬರ್ ಆಂಡ್ ಎಜುಕೇಷನ್ ಪಾಲಿಸಿ ಇನ್ ಕಂಪ್ಯಾರಿಟಿವ್ ಪರ್ ಸ್ಪೆಪೆಕ್ವಿವ್’, ಪ್ರಿನ್ಸ್‌ಟನ್ ಯುನಿವರ್ಸಿಟಿ ಪ್ರೆಸ್, ಪ್ರಿನ್ಸ್‌ಟನ್.
ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್, (೨೦೦೦), ಎಲಿಮೆಂಟರಿ ಎಜುಕೇಶನ್ ಇನ್ ರೂರಲ್ ಇಂಡಿಯಾ : ಎ ಗ್ರಾಸ್ ರೂಟ್ಸ್‌ವ್ಯೂ, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ವೈಸರ್ಸ್ ಪಿ., ಗುಂಬೆರ್ ಎ., ಆಂಡ್ ವೈಸರ‍್ಯ್ ಎಲ್, (೧೯೯೩), ’ಲಿಟ್ರೆಸಿ ಆಂಡ್ ಪ್ರೈಮರಿ ಎಜುಕೇಷನ್ ಇನ್ ಇಂಡಿಯಾ, ೧೯೮೦-೮೧ ಟು ೧೯೯೧’, ಜರ್ನಲ್ ಆಫ್ ಎಜುಕೇಷನಲ್ ಪ್ಲಾನಿಂಗ್ ಆಂಡ್ ಅಡ್ಮಿನಿಸ್ಟ್ರೇಶನ್, ೭.
ಶರೀಫ್ ಅಬೂಸಾಲೆ, (೧೯೯೯), ಇಂಡಿಯಾ : ಹ್ಯೂಮನ್ ಡೆವಲಪ್‌ಮೆಂಟ್ ರಿಪೋರ್ಟ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ಶ್ರೀವಾತ್ಸವ ರವಿ, (೧೯೯೭), ’ಅಸೆಸ್ ಟು ಬೇಸಿಕ್ ಎಜುಕೇಷನ್ ಇನ್ ಉತ್ತರ ಪ್ರದೇಶ್ : ರಿಸಲ್ಟ್ಸ್ ಫ್ರಮ್ ಫೀಲ್ಡ್ ಸರ್ವೆ’, ಪ್ರಾಜೆಕ್ಟ್ ಆನ್ ಸ್ಟ್ರಾಟಜಿಸ್ ಆಂಡ್ ಫೈನಾನ್ಸಿಂಗ್ ಫಾರ್ ಹ್ಯೂಮನ್ ಡೆವಲಪ್‌ಮೆಂಟ್, ಯು.ಎನ್.ಡಿ.ಪಿ. ನ್ಯೂ ಡೆಲ್ಲಿ.
ಶ್ರೀವಾತ್ಸವ ರವಿ, (೨೦೦೧ ಎ), ಇನ್ ಇಕ್ವ್ಯಲಿಟಿ ಆಂಡ್ ಎಜ್ಯುಕೇಷನಲ್ ಸೆಕ್ಯೂರಿಟಿ ಇನ್ ಮಹೇಂದ್ರ ದೇವ್ ಎಟ್ ಆಲ್ (೨೦೦೧)
ಶ್ರೀವಾತ್ಸವ, ರವಿ, (೨೦೦೧ ಬಿ), ’ಅಸೆಸ್ ಟು ಬೇಸಿಕ್ ಎಜುಕೇಷನ್ ಇನ್ ರೂರಲ್ ಉತ್ತರ ಪ್ರದೇಶ್’, ಇನ್ ವೈದ್ಯನಾಥನ್ ಆಂಡ್ ನಾಯರ್ (೨೦೦೦).
ಸಲಿಮ್, ಎ. ಅಬ್ದುಲ್ ಆಂಡ್ ನಾಯರ್ ಪಿ.ಆರ್. ಗೋಪಿನಾಥ್, (೧೯೯೭), ಎಜುಕೇಷನ್ ಸಿಸ್ಟಮ್ ಇನ್ ಕೇರಳ: ಆನ್ ಎನ್‌ಕ್ವೈರಿ ಇನ್ ಟು ಸೋಸಿಯಲ್ ಇನ್‌ಟ್ರಿವೆನ್‌ಷನ್, ಫೈನಾನ್ಸಿಂಗ್ ಆಂಡ್ ರೀಜಿನಲ್ ಪಾಲಿಟಿಕ್ಸ್, ಪ್ರಾಜೆಕ್ಟ್ ಆನ್ ಸ್ಟಾಟಿಸ್ಟಿಕ್ಸ್ ಆಂಡ್ ಫೈನಾನ್ಸಿಂಗ್ ಫಾಮ್ ಹ್ಯೂಮನ್ ಡೆವಲಪ್‌ಮೆಂಟ್, ಯು.ಎನ್.ಡಿ.ಪಿ., ನ್ಯೂ ಡೆಲ್ಲಿ.
ಸಾರಥಿ ಆಚಾರ್ಯ, (೨೦೦೦), ’ಅಸೆಸಿಂಗ್ ಟು ಪ್ರೈಮರಿ ಎಜುಕೇಷನ್: ರೂರಲ್ ಮಹಾರಾಷ್ಟ್ರ ಆಂಡ್ ಮಧ್ಯಪ್ರದೇಶ’, ಇನ್, ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್ (ಇಡ್), ಎಲಿಮೆಂಟರಿ ಎಜುಕೇಷನ್ ಇನ್ ರೂರಲ್ ಇಂಡಿಯಾ: ಎ ಗ್ರಾಸ್ ರೂಟ್ಸ್ ವ್ಯೂ, ಸೇಜ್, ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಸುಂದರ್ ರಾಮನ್, ಸುಧಾ, (೧೯೯೬), ’ಲಿಟ್ರಸಿ ಕ್ಯಾಂಪೇನ್ಸ್ : ಲೆಸೆನ್ಸ್ ಫಾರ್ ವುಮೆನ್ಸ್ ಮೂಮೆಂಟ್ಸ್’, ’ಎಕನಾಮಿಕ್ಸ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೧೮ ಮೇ.
ಸೆನ್ಸಸ್ ಆಫ್ ಇಂಡಿಯಾ, (೧೯೯೧), ಸಿರೀಸ್ ೧೧, ಕರ್ನಾಟಕ ಪಾರ್ಟ್ ಬಿ (I) ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ ಡೈರೆಕ್ಟರ್, ಜನರಲ್ ಪಾಪುಲೇಶನ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಳೂರು.
ಸೆನ್ಸಸ್ ಆಫ್ ಇಂಡಿಯಾ, (೨೦೦೧), ಪ್ರೈಮರಿ ಸೆನ್ಸಸ್ ಅಬ್‌ಸ್ಟ್ರಾಕ್ಟ್ ಕರ್ನಾಟಕ, ಡೈರೆಕ್ಟರ್, ಜನರಲ್ ಪಾಪುಲೇಶನ್, ಡೈರೆಕ್ಟರೇಟ್ ಆಫ್ ಸೆನ್ಸಸ್ ಆಪರೇಶನ್, ಬೆಂಗಳೂರು.
ಸೇನ್ ಅಮರ್ತ್ಯ ಆಂಡ್ ಜೀನ್ ಡ್ರೀಜ್, (೧೯೯೫), ಇಂಡಿಯಾ ಎಕಾನಮಿ ಡೆವಲಪ್‌ಮೆಂಟ್ ಆಂಡ್ ಸೋಶಿಯಲ್ ಅಪರ್ಚುನಿಟೀಸ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ಸ್ಕೂಲ್ಟಸ್, ತಿಯೊಡರ್ ಡಬ್ಲ್ಯೂ, (೧೯೬೩), ದಿ ಎಕನಾಮಿ ವ್ಯಾಲ್ಯೂ ಆಫ್ ಎಜುಕೇಷನ್, ಕೊಲಂಬಿಯಾ ಯೂನಿವರ್ಸಿಟಿ ಪ್ರೆಸ್, ನ್ಯೂಯಾರ್ಕ್.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೪. ಮಕ್ಕಳ ಶಿಕ್ಷಣ ಮತ್ತು ಬದಲಾಗುತ್ತಿರುವ ಪೋಷಕರ ಮನೋಭಾವ (೩)
ಭಾಗ–೩
೪.೭. ಪ್ರಾಥಮಿಕ ಶಿಕ್ಷಣಕ್ಕೆ ತಗಲುವ ಖಾಸಗಿ ವೆಚ್ಚ
ಪ್ರಾಥಮಿಕ ಶಿಕ್ಷಣ ಎಲ್ಲರಿಗೂ ಉಚಿತವಾಗಿ ನೀಡಬೇಕು ಎಂಬುದು ಸಂವಿಧಾನದ ಹಕ್ಕು ಎಂಬ ನಂಬಿಕೆ ಇದೆ. ಇದು ಉಚಿತವಾಗಿರಬಹುದು ಅಥವಾ ಉಚಿತಕ್ಕೆ ಸ್ವಲ್ಪ ಹತ್ತಿರವಿರಬಹುದು. ನಿಯಮಾನುಸಾರ ಸರ್ಕಾರಿ ಶಾಲೆಗಳಲ್ಲಿ ಪ್ರವೇಶ ಶುಲ್ಕ ಸರಾಸರಿ ಪ್ರತಿ ವಿದ್ಯಾರ್ಥಿಗೆ ೧೫ ರೂ.ಗಳಾಗಿದೆ. ಇದು ಅತ್ಯಂತ ಕಡಿಮೆಯಾಗಿದೆ. ಆದರೆ ಇದರ ನಿರ್ದಿಷ್ಟ ಅರ್ಥ ಶಿಕ್ಷಣ ಉಚಿತ ಎಂದಲ್ಲ. ಇದು ಪೋಷಕರ ಖಾಸಗಿ ಶಾಲಾ ಖರ್ಚು ವೆಚ್ಚಗಳನ್ನು ಸೇರಿಸಿಕೊಂಡಿಲ್ಲ. ಇತ್ತೀಚಿನ ಸಮೀಕ್ಷೆಗಳು ಸೂಚಿಸುವಂತೆ ಶಿಕ್ಷಣಕ್ಕೆ ಮಾಡುವ ಖಾಸಗಿ ನಗದು ಖರ್ಚು ಬಡತನದ ರೇಖೆಗಿಂತ ಕೆಳಗಿರುವ ಕುಟುಂಬದ ಮಕ್ಕಳು ಶಾಲೆಗೆ ಬರದಂತೆ ಎದೆಗುಂದಿಸುತ್ತದೆ. ಉತ್ತಮ ಗುಣಮಟ್ಟದ ಶಿಕ್ಷಣ ಸರಕಾರಿ ಶಾಲೆಗಳಲ್ಲಿ ದೊರಕದೆ ಇದ್ದಾಗ ಈ ಅಂಶ ಎದ್ದುಕಾಣುತ್ತದೆ.
ಸರ್ಕಾರಿ ಪ್ರಥಾಮಿಕ ಶಾಲೆಗೆ ಕಳುಹಿಸಲು ಪೋಷಕರಿಗೆ ಪ್ರತಿ ವರ್ಷಕ್ಕೆ ಒಂದು ಮಗುವಿಗೆ ಎಷ್ಟು ಖರ್ಚು ಬರುತ್ತದೆ ಎಂಬುದನ್ನು ಎನ್.ಎಸ್.ಎಸ್ (೧೮೬-೮೭), ಎನ್.ಸಿ.ಎ. ಇ.ಆರ್ (೧೯೯೪) ಸಂಸ್ಥೆಗಳು ಹಾಗೂ ಪ್ರೋಬ್ ತಂಡ ಸಮೀಕ್ಷೆ (೧೯೯೯) ನಡೆಸಿವೆ. ಈ ಸಮೀಕ್ಷೆಗಳು ಒಂದು ಮಗುವಿಗೆ ಕ್ರಮವಾಗಿ ೨೧೨ರೂಪಾಯಿಗಳು, ೪೭೮ ರೂಪಾಯಿಗಳು ಮತ್ತು ೩೧೮ ರೂಪಾಯಿಗಳಷ್ಟು ಖಾಸಗಿ ಖರ್ಚು ಬರುತ್ತದೆ ಎಂದು ಅಂದಾಜು ಮಾಡಿವೆ. ಈ ಖರ್ಚು ವೆಚ್ಚಗಳು ಮುಖ್ಯವಾಗಿ ಫೀ, ಸ್ಲೇಟ್, ನೋಟ್‌ಬುಕ್, ಸೀಸದ ಕಡ್ಡಿ, ಪೆನ್, ಬಳಪ, ಮನೆಪಾಠ, ಶಾಲಾ ಸಾಂಸ್ಕೃತಿಕ ಚಟುವಟಿಕೆಗಳು ಇತ್ಯಾದಿ ಒಳಗೊಂಡಿವೆ. ಪ್ರಸ್ತುತ ಅಧ್ಯಯನದಲ್ಲಿಯೂ ಇದೇ ಮಾದರಿಯಲ್ಲಿ ಸರ್ಕಾರಿ ಶಾಲೆಗೆ ಹೋಗುವ ಮಕ್ಕಳಿಗೆ ಒಂದು ವರ್ಷಕ್ಕೆ ಎಷ್ಟು ಖರ್ಚುಬರುತ್ತದೆ ಎಂಬುದನ್ನು ಅಂದಾಜು ಮಾಡಲು ಪ್ರಯತ್ನಿಸಿದೆ (ತಿಲಕ್, ೧೯೯೬, ೨೦೦೦ಎ, ೨೦೦೦ಬಿ).
ಪ್ರಾಥಮಿಕ ಶಿಕ್ಷಣಕ್ಕಾಗಿ ಒಂದು ವರ್ಷಕ್ಕೆ ಒಂದು ಮಗುವಿಗೆ ವಾರ್ಷಿಖ ಖರ್ಚು ಎಷ್ಟು ಎಂಬ ಪ್ರಶ್ನೆಗೆ ನಮ್ಮ ಅದ್ಯಯನದಲ್ಲಿ ಸಮೀಕ್ಷೆ ಒಳಪಡಿಸಿದ ಕುಟುಂಬಗಳ ಉತ್ತರವನ್ನು ಮುಂದೆ ವಿವರಿಸಲಾಗಿದೆ. ಒಟ್ಟು ೪೨೪ ಕುಟುಂಬಗಳಲ್ಲಿ ಶೇಕಡ ೪೨.೨೧ರಷ್ಟು (೧೭೯) ಕುಟುಂಬಗಳು ಒಂದು ಮಗುವನ್ನು ಪ್ರಾಥಮಿಕ ಶಾಲೆಗೆ ಕಳುಹಿಸಲು ಕನಿಷ್ಠ ೫೦೦ ರೂಪಾಯಿಗಳಿಂದ ೧೦೦೦ ರೂಪಾಯಿಗಳವರೆಗೆ ಖಾಸ್ಗಿ ಖರ್ಚು ಬರುತ್ತದೆ ಎಂದು ಹೇಳಿವೆ. ಶೇಕಡ ೩೩.೨೫ರಷ್ಟು (೧೪೧) ಕುಟುಂಬಗಳು ೧೦೦೦ ರೂಪಾಯಿಗಳಿಂದ ೧೫೦೦ ರಾಪೂಯಿಗಳಷ್ಟು ವೆಚ್ಚವಾಗುತ್ತದೆ ಎಂದು, ಶೇಕಡ ೧೨.೯೭ರಷ್ಟು (೫೫) ಕುಟುಂಬಗಳು ೧೫೦೦ ರೂಪಾಯಿಗಳಿಂದ ೨೦೦೦ ರೂಪಾಯಿಗಳಷ್ಟು ವೆಚ್ಚವಾಗುತ್ತದೆ ಎಂದು ಉತ್ತರಿಸಿವೆ. ವಿಶೇಷವೆಂದರೆ ಶೇಕಡ ೧೧.೫೫ರಷ್ಟು (೪೯) ಕುಟುಂಬಗಳು ಈ ವೆಚ್ಚ ಎಷ್ಟಾಗುತ್ತದೆ ಎಂದು ಗೊತ್ತಾಗೊಲ್ಲ ಎಂದು ಹೇಳಿವೆ. ಹೀಗೆ ನಮ್ಮ ಅಧ್ಯಯನ ಸಂದರ್ಭದಲ್ಲಿ ಸ್ವಲ್ಪಕಡಿಮೆ ಅರ್ಧದಷ್ಟು ಕುಟುಂಬಗಳು ಕನಿಷ್ಠ ೧೦೦೦ ರೂಪಾಯಿಗಳು ಪ್ರತಿ ಮಗುವಿನ ಒಂದು ವರ್ಷದ ಪ್ರಾಥಮಿಕ ಶಿಕ್ಷಣಕ್ಕೆ ಖರ್ಚು ಮಾಡುತ್ತಿರುವುದು ತಿಳಿದುಬರುತ್ತದೆ.
ಕೋಷ್ಟಕ ೪.೧ – ಪ್ರಾಥಮಿಕ ಶಿಕ್ಷಣಕ್ಕೆ ಪ್ರತಿ ಮಗುವಿಗೆ ತಗುಲಬಹುದಾದ ಶಾಲಾ ವೆಚ್ಚ ರೂಪಾಯಿಗಳಲ್ಲಿ

ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಪ್ರಾಥಮಿಕ ಶಾಲೆಗೆ ಹೋಗುವ ಮಕ್ಕಳಿಗೆ ಯಾವ ಬೆಗಯ ಖರ್ಚು ಬರುತ್ತದೆ ಎಂಬುದಕ್ಕೆ ಅವರ ಅಭಿಪ್ರಾಯ ಹೀಗಿದೆ. ಸರ್ಕಾರದಿಂದ ಪುಸ್ತಕ ಮಾತ್ರ ಉಚಿತವೆನಿಸುತ್ತದೆ. ಶಾಲಾ ಬಟ್ಟೆಯನ್ನು (ಸಮವಸ್ತ್ರ) ಒಂದು ಜೊತೆ ವರ ಸರಕಾರ ನೀಡುತ್ತದೆ. ಆ ಬಟ್ಟೆ ಹೆಚ್ಚಿನ ಮಟ್ಟಿಗೆ ಉದ್ದ ಅಥವಾ ತುಂಡಾಗಿರುತ್ತದೆ. ಅದನ್ನು ಮರು ಹೋಲಿಗೆ ಮಾಡದೆ ನೇರವಾಗಿ ತೊಡಲು ಬರುವದಿಲ್ಲ. ಅಲ್ಲದೆ ಪ್ರತಿದಿನ ಶಾಲೆಗೆ ಹೋಗುವ ಮಕ್ಕಳಿಗೆ ಒಂದೇ ಜೊತೆ ಬಟ್ಟೆ ಸಾಕಾಗುವುದಿಲ್ಲ. ಅಲ್ಲದೆ ಪ್ರತಿದಿನ ಶಾಲೆಗೆ ಹೋಗುವ ಮಕ್ಕಳಿಗೆ ಒಂದೇ ಜೊತೆ ಬಟ್ಟೆ ಸಾಕಾಗುವುದಿಲ್ಲ. ಆದುದರಿಂದ ನಮ್ಮ ಹಣದಿಂದ ಮಕ್ಕಳಿಗೆ ಕನಿಷ್ಠ ಎರಡು ಜೊತೆ ಹೊಸ ಬಟ್ಟೆಯನ್ನಾದರೂ ಖರೀದಿಸಬೇಕು. ಇದಕ್ಕೆ ಕನಿಷ್ಠ ೨೦೦ ರೂಪಾಯಿಗಳಿಂದ ೪೫೦ ರೂಪಾಯಿಗಳಾಗುತ್ತವೆ. ಸ್ಲೇಟ್, ಪುಸ್ತಕ, ನೋಟ್ ಬುಕ್, ಇತ್ಯಾದಿಗಳನ್ನು ಶಾಲೆಗೆ ತೆಗೆದುಕೊಂಡು ಹೋಗಲು ಮಕ್ಕಳಿಗೆ ಕನಿಷ್ಟ ಎರಡು ಜತೆ ಹೊಸ ಬಟ್ಟೆಯನ್ನಾದರೂ ಖರೀದಿಸಬೇಕು. ಇದಕ್ಕೆ ಕನಿಷ್ಠ ೨೦೦ ರೂಪಾಯಿಗಳಿಂದ ೪೫೦ ರೂಪಾಯಿಗಳಾಗುತ್ತವೆ. ಸ್ಲೇಟ್, ಪುಸ್ತಕ, ನೋಟ್ಬುಕ್, ಇತ್ಯಾದಿಗಳನ್ನು ಶಾಲೆಗೆ ತೆಗೆದುಕೊಂಡು ಹೋಗಲು ಮಕ್ಕಳಿಗೆ ವರ್ಷಕ್ಕೆ ಕನಿಷ್ಟ ಎರಡು ಶಾಲಾ ಬ್ಯಾಗ್ ಬೇಕಾಗುತ್ತದೆ.ಇದಕ್ಕೆ ವಾರ್ಷಿಕವಾಗಿ ಕನಿಷ್ಠ ೧೦೦ ರೂಪಾಯಿ ಬೇಕಾಗುತ್ತದೆ. ಪುಸ್ತಕ ಕಳೆದು ಹೋದಾಗ, ಅಥವಾ ಹರಿದಾಗ ಹೊಸ ಪುಸ್ತಕ, ನೋಟ್ ಬುಕ್, ಕಾಫಿ ಬರವಣಿಗೆಯ ಪುಸ್ತಕ, ಪೆನ್, ಸೀಸದಕಡ್ಡಿ, ಬಳಪ ಇತ್ಯಾದಿ ದಿನನಿತ್ಯದ ಶಾಲಾ ಅವಶ್ಯಕತೆಗಳಿಗೆ ೩೦೦ ರೂಪಾಯಿಗಳು ವಾರ್ಷಿಕವಾಗಿ ಬೇಕು. ರಾಷ್ಟ್ರೀಯಬ್‌ಬ ಮತ್ತು ಸಾಂಸ್ಕೃತಿಕ ಆಚರಣೆಗಳ ಸಂದರ್ಭದಲ್ಲಿ ಮಕ್ಕಳಿಗೆ ಕನಿಷ್ಟ ೫೦ ರಿಂದ ೧೦೦ ರೂಪಾಯಿಗಳ ವರೆಗೆ ನೀಡಬೇಕು. ಕೆಲವರು ಮನೆಯಲ್ಲಿ ಮಕ್ಕಳಿಗೆ ಓದು ಹೇಳಿಕೊಡಲು ನಮಗೆ ಸಾಧ್ಯವಿಲ್ಲ. ಹೀಗಾಗಿ ಮಕ್ಕಲನ್ನು ಮನೆ ಪಾಠಕ್ಕೆ ಕಳುಹಿಸುತ್ತೇವೆ. ಅದಕ್ಕಾಗಿ ವಾರ್ಷಿಕ ೨೦೦ ರೂಪಾಯಿಗಳಿಂದ ೩೫೦-೪೦೦ ರೂಪಾಯಿಗಳು ಬೇಕಾಗುತ್ತದೆ.ಹೀಗೆ ತಮ್ಮ ಮಕ್ಕಳನ್ನು ಶಾಲೆಗೆ ಕಳುಹಿಸಲು ತಗಲಬಹುದಾಗ ಖರ್ಚು ವೆಚ್ಚಗಳ ಪಟ್ಟಿಯನ್ನು ನೀಡುತ್ತಾರೆ. ಈ ಅಂಕಿ-ಸಂಖ್ಯೆಗಳನ್ನು ಸೂಕ್ಷ್ಮವಾಗಿ ಗಮನಿಸಿದರೆ, ಒಂದು ಮಗುವನ್ನು ಪ್ರಾಥಮಿಕ ಶಾಲೆಗೆ ಕಳುಹಿಸಲು ಕನಿಷ್ಠ ೧೦೦೦ ರೂಪಾಯಿಗಳು ಅಥವಾ ಅದಕ್ಕಿಂತ ಹೆಚ್ಚಿನ ಹಣ ಬೇಕಾಗುತ್ತದೆ ಎಂಬ ನಿರ್ಧಾರಕ್ಕೆ ನಾವು ಬರಬಹುದು. ಹೀಗಾಗಿ ಉಚಿತ ಶಿಕ್ಷಣ ಎಲ್ಲಿದೆ ಎಂದು ಸಂಶೋಧಿಸಬೇಕಾಗಿದೆ. ನಗರ ಪ್ರದೇಶದ ಶಾಲಾ ಖರ್ಚು ವೆಚ್ಚಗಳಿಗೆ ಹೋಲಿಸಿದರೆ ಇದು ಅತ್ಯಂತ ಕಡಿಮೆ ಎಂದು ನಾವು ಭಾವಿಸಿದ್ದರೂ ಇದು ವಿಶೇಷವಾಗಿ ಬಡತನದ ರೇಖೆಯಲ್ಲಿ ಮತ್ತು ಆ ರೇಖೆಗಿಂತ ಕೆಳಗೆ ಇರುವ ಕುಟುಂಬಗಳಿಗೆ ಪ್ರಮುಖ ಹಣಕಾಸಿನ ಹೊರೆಯಾಗುತ್ತದೆ.
ಈ ಎಲ್ಲಾ ಖರ್ಚುಗಳು ಮಾಡಿದರೂ ಮಕ್ಕಳು ಶಾಲೆಗೆ ಬರುವ ರೀತಿ ಮಾತ್ರ ಬದಲಾವಣೆಯಾಗಿಲ್ಲ. ಅಧ್ಯಯನ ನಡೆಸಿದ ೨೦ ಶಾಲೆಗಳಲ್ಲಿ ಹೆಚ್ಚಿನ ಮಕ್ಕಳು ಶಾಲೆಗೆ ಬರುವಾಗ ಕೊಳೆತ ಬಟ್ಟೆ, ಹರಿದ ಬ್ಯಾಗ್, ಹರಿದ ಪುಸ್ತಕ ಮತ್ತು ನೋಟ್ ಬುಕ್, ಒಡೆದ ಸ್ಲೇಟ್, ಮುರಿದ ಬಳಪ ಅಥವಾ ಸೀಸದಕಡ್ಡಿ ಹಾಗೂ ಕನಿಷ್ಠ ಮಟ್ಟದ ಶುಚಿತ್ವ ಇಲ್ಲದಿರುವುದನ್ನು ನಾವು ಅಧ್ಯಯನ ನಡೆಸಿದ ಶಾಲೆಯಲ್ಲಿ ನೋಡಿದ್ದೇವೆ.
೪.೮ ಶಾಲೆಯಿಂದ ಹೊರಗಿರುವ ಮಕ್ಕಳು ದುಡಿಯುತ್ತಿದ್ದಾರೆಯೇ?
ಶಾಲೆಯಿಂದ ಹೊರಗೆ ಇರುವ ಮಕ್ಕಳು ಶಿಕ್ಷಣ ಪಡೆಯುವುದು ಕಷ್ಟ.ಏಕೆಂದರೆ ಅವರು ಕೆಲಸ ಮಾಡುತ್ತಾರೆ ಎಂಬ ಸಾಮಾನ್ಯ ಅಭಿಪ್ರಾಯ ಇದೆ. ಈ ನಂಬಿಕೆಗೆ ಉತ್ತೇಜನಕಾರಿಯಾಗಿ ಬಾಲಕಾರ್ಮಿಕರು ನಿರ್ದಿಷ್ಟ ಪ್ರದೇಶ ಮತ್ತು ವೃತ್ತಿಗಳಲ್ಲಿ ಪೂರ್ಣಪ್ರಮಾಣದಲ್ಲಿ ಕೆಲಸ ಮಾಡುತ್ತಿರುವುದು ಆಶ್ಚರ್ಯಕರ. ಅವೆಂದರೆ ಬೆಂಗಳೂರಿನಂತಹ ನಗರಗಳಲ್ಲಿ, ಹೋಟೆಲ್ ಕೆಲಸ, ಮೀಟರ್ ರೀಪೇರಿ ಶಾಪ್‌ಗಳಲ್ಲಿ ಸಹಾಯಕರಾಗಿ ದುಡಿಯುವುದು, ಬಡಗಿ ಕೆಲಸ, ಬಳೆ ಮಾಡುವ ಕೆಲಸ, ಪಾಟಾಕಿ ಕಾರ್ಖಾನೆಗಳಲ್ಲಿ ಕೆಲಸ, ಇನ್ನೂ ಮುಂತಾದ ಕೆಲಸಗಳು. ಇಂತಹ ಸಂಘಟನೆಗನ್ಲ್ಲಿ ಸುಮಾರು ೬೫ ಮಿಲಿಂiಗೂ ಹೆಚ್ಚಿನ ಮಕ್ಕಳು ದಿನದಲ್ಲಿ ೮ ಗಂಟೆಗಳ ಕಾಲ ಅಥವಾ ಇನ್ನೂ ಹೆಚ್ಚಿನ ಕಾಲ ದುಡಿಯುತ್ತಿದ್ದಾರೆ (ಬೊರ್ರ‍ಾ ನೇಹ್ರಾ, ೧೯೯೫, ಕಂಬರ್ಗಿ, ೧೯೯೧, ವೇನರ್, ೧೯೯೧, ಕಬೀರ್ ನೈಲ, ೨೦೦೧, ದೊರೆಸ್ವಾಮಿ ಮಾಲತಿ, ೨೦೦೦, ಲಿಕ್ಲಾರ್ಕ್ ಫನ್‌ಕೊಸ್ಸ್, ೨೦೦೧ ಎ, ೨೦೦೧ ಬಿ). ಈ ಹಿನ್ನೆಲೆಯಲ್ಲಿ ಕಾಡುವ ಪ್ರಶ್ನೆ ಎಂದರೆ ೬೫ ಮಿಲಿಯನ್ ಹೆಚ್ಚು ಮಕ್ಕಳು ಪೂರ್ಣ ಪ್ರಮಾಣದ ಬಾಲಕಾರ್ಮಿಕರಾಗಿ ದುಡಿಯುತ್ತಿರುವಾಗ ರಾಷ್ಟ್ರದಲ್ಲಿ ಸಂಪೂರ್ಣ ಸಾಕ್ಷರತೆ ಸಾಧಿಸುವುದು ಹೇಗೆ? (ಪ್ರಜಾವಾಣಿ, ೨ ಜನವರಿ, ೧೯೯೭).

ಕಲಿಯುವ ವಯಸು ದುಡಿಮೆಯ ಹೊತ್ತು 
ಕನಿಷ್ಠ ಸೌಲಭ್ಯಗಳು ಇಲ್ಲದ ವ್ಯವಸ್ಥೆಯಲ್ಲಿ ಪೂರ್ಣಪ್ರಮಾಣದ ಬಾಲಕಾರ್ಮಿಕರಾಗಿ ದುಡಿಯುತ್ತಿರುವ ಸಂದರ್ಭದಲ್ಲಿ ಮತ್ತು ಮೇಲಿನ ಹೇಳಿಕೆಯು ಗಂಭೀರವಾದ ಆಸಕ್ತಿಯನ್ನು ಈ ಕ್ಷೇತ್ರದಲ್ಲಿ ಹುಟ್ಟಿಸುತ್ತದೆ. ಅದೇನೆ ಇದ್ದರೂ ಬಾಲಕಾರ್ಮಿಕ ಸಮಸ್ಯೆಯ ವಾಸ್ತವಿಕ ವಿಶ್ಲೇಷಣೆ ಮತ್ತು ಶಾಲೆಯ ಪರಿಸರದ ಸಂಬಂಧವು ಮೇಲಿನ ಹೇಳಿಕೆಯನ್ನು ಮೂರು ರೀತಿಯಲ್ಲಿ ತಪ್ಪು ಅಭಿಪ್ರಾಯವನ್ನು ಹುಟ್ಟಿಸುತ್ತದೆ.
ಮೊದಲನೆಯದು, ಈ ಸಮಸ್ಯೆಯ ಬಾಹುಳ್ಯತೆಯನ್ನು ತುಂಬಾ ವಿಸೃತವಾಗಿ ಉತ್ಪ್ರೇಕ್ಷಿಸುವುದು. ಕಾರ್ಮಿಕ ಶಕ್ತಿಯಾಗಿ ಭಾಗವಹಿಸುತ್ತಿರುವುದರ ಬಗ್ಗೆ ದೊರಕುವ ಅಂಕಿ ಅಂಶ ಹಾಗೂ ಮಹಾತಿಗಳಿಂದ ಜನಗಣತಿಗಳು, ರಾಷ್ಟ್ರಮಟ್ಟದ ಸಮೀಕ್ಷೆ ಹಾಗೂ ಅಧ್ಯಯನಗಳು ಸೂಚಿಸತವಾಗುವ ಅಂಶ, ಚಿಕ್ಕ ಪ್ರಮಾಣದಲ್ಲಿ ಮಕ್ಕಳು ಭಾರತದಲ್ಲಿ ಪೂರ್ಣ ಪ್ರಮಾಣದ ಕಾರ್ಮಿಕರಾಗಿ ದುಡಿಯುತ್ತಿದ್ದಾರೆ ಎಂಬುದು. ಎರಡನೆಯದು, ಇಂತಹ ಹೇಳಿಕೆಗಳು ಬಾಲಕಾರ್ಮಿಕರು ಮಾಡುತ್ತಿರುವ ಕೆಲಸದ ಸ್ವರೂಪವನ್ನು ತಪ್ಪಾಗಿ ಗ್ರಹಿಸುವುದು. ಮಕ್ಕಳು ಹೆಚ್ಚಿನ ಪ್ರಮಾಣದಲ್ಲಿ ತಮ್ಮ ಮನೆ ಕೆಲಸ ಅಥವಾ ಹೊಲದ ಕೆಲಸಗಳಲ್ಲಿ ಪೋಷಕರಿಗೆ ಸಹಾಯಕರಾಗಿ ಕೆಲಸ ಮಾಡುತ್ತಿದ್ದಾರೆಯೇ ಹೊರತು, ಕೂಲಿ ಕೆಲಸವನ್ನಲ್ಲ. ಈ ವ್ಯತ್ಯಾಸವು ಬಾಲ ಕಾರ್ಮಿಕರು ಮತ್ತು ಶಾಲೆಗಳ ನಡುವೆ ಪರಸ್ಪರ ಸಂಬಂಧ ಹೊಂದಿರುವುದನ್ನು ಸೂಚಿಸುತ್ತದೆ. ಉದಾಹರಣೆಗೆ ಕೆಲಸದ ಸಮಯದಲ್ಲಿ ಕುಟುಂಬದ ಸದಸ್ಯರಿಗಿಂತ, ಕೂಲಿ ಕೆಲಸಗಾರರಿಗೆ ಹೆಚ್ಚಿನ ಕೆಲಸ ಮಾಡಬೇಕಾದ ಒತ್ತಡವಿರುತ್ತದೆ. ಮೂರನೆಯದಾಗಿ, ಮೇಲಿನ ಹೇಳಿಕೆಗಳು ಬಾಲಕಾರ್ಮಿಖರ ಸಮಸ್ಯೆಗೆ ಕಾರಣವನ್ನು ಮತ್ತು ಶೈಕ್ಷಣಿಕ ಕ್ಷೇತ್ರದ ಸ್ಥಿತಿ ಸ್ಥಾಪಕತೆಯನ್ನು ತುಂಬಾ ಸರಳೀಕರಿಸುತ್ತವೆ. ಪೂರ್ಣಪ್ರಮಾಣದಲ್ಲಿ ಕೆಲಸ ಮಡುತ್ತಿರುವ ಬಾಲಕಾರ್ಮಿಕರು ಶಾಲೆಗಳಿಗೆ ಹೋಗಲು ಸಾಧ್ಯವಿಲ್ಲ, ಏಕೆಂದರೆ ಅವರು ದುಡಿಮೆಯಲ್ಲಿ ತೊಡಗಬೇಕು ಎಂದು ಮೇಲಿನ ಹೇಳಿಕೆ ಮಾಡುವವರು ನಿರ್ದಿಷ್ಟವಾಗಿ ಹೇಳುತ್ತಾರೆ. ಇದಕ್ಕೆ ವಿರುದ್ಧವಾಗಿ ಮಕ್ಕಳು ಕೆಲಸ ಮಾಡುವುದು ಏಕೆಂದರೆ ಅವರು ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟಿದ್ದಾರೆ. ಆದರೆ ವಾಸ್ತವಿಕ ಆಚರಣೆಯಲ್ಲಿ ಈ ಎರಡು ಮಾದರಿಗಳು ಸಾಧ್ಯ.
ನಮ್ಮ ಅಧ್ಯಯನವು ನಾಲ್ಕು ಗ್ರಾಮ ಪಂಚಾಯತಿಗಳಲ್ಲಿ ಹದಿನೈದು ಗ್ರಾಮಗಳ ಇಪ್ಪತ್ತು ಶಾಲೆಗಳಲ್ಲಿ ಶಾಲೆಯಿಂದ ಹೊರಗಿರುವರನ್ನು ಗುರುತಿಸಿದೆ. ಅಂಥ ಮಕ್ಕಳ ಪ್ರಮಾಣ ಈ ರೀತಿ ಇದೆ. ಬೂದಿಹಾಳ್ ಎಸ್.ಕೆ. ಗ್ರಾಮಪಂಚಾಯತಿಯಲ್ಲಿ ೧೯೯೯-೨೦೦೦ರ ಮಧ್ಯದಲ್ಲಿ ಶಾಲೆ ಬಿಟ್ಟ ಮಕ್ಕಳು, ಸರಾಸರಿ ಒಟ್ಟು ಪ್ರಮಾಣ ಶೇಕಡ ೬.೬೧ರಷ್ಟಿದ್ದರೆ ಇದೇ ಅವಧಿಯಲ್ಲಿ ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಶೇಕಡ ೩೦.೧೫ರಷ್ಟು ಮಕ್ಕಳು ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟಿದ್ದಾರೆ. ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿ ಶೇಕಡ ೫೫.೮೨ರಷ್ಟು ಮಕ್ಕಳು ಮತ್ತು ಕೃಷ್ಣನಗರ ಪಂಚಾಯತಿಯಲ್ಲಿ ಶೇಕಡ ೪೩.೪೭ರಷ್ಟು ಮಕ್ಕಳು ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟಿದ್ದಾರೆ. ೨೦೦೩-೦೪ನೇ ಶೈಕ್ಷಣಿಕ ವರ್ಷಕ್ಕೆ ಬೂದಿಹಾಳ್ ಎಸ್.ಕೆ. ಗ್ರಾಮಪಂಚಾಯತಿಯಲ್ಲಿ ಶೇಕಡ ೨೩.೬೦ರಷ್ಟು ಮಕ್ಕಳು, ಇದೇ ಅವಧಿಯಲ್ಲಿ ಯರೇಹಂಚಿನಾಳ ಪಂಚಾಯತಿಯಲ್ಲಿ ಶೇಕಡ ೨೫.೬೧ರಷ್ಟು ಮಕ್ಕಳು ಮಧ್ಯದಲ್ಲಿ ಶಾಲೆಯನ್ನು ಬಿಟ್ಟಿದ್ದಾರೆ. ೨೦೦೩-೦೪ನೇ ಕಬ್ಬರಗಿ ಪಂಚಾಯತಿಯಲ್ಲಿ ಶೇಕಡ ೪೮.೪೭ರಷ್ಟು ಮಕ್ಕಳು ಮತ್ತು ಕೃಷ್ಣನಗರ ಗ್ರಾಮಪಂಚಾಯತಿಯಲ್ಲಿ ಶೇಕಡ ೩೨.೪೧ರಷ್ಟು ಮಕ್ಕಳು ಶಾಲೆಯಿಂದ ಹೊರಗಿದ್ದಾರೆ. ಅಧಯನಕ್ಕೆ ಒಳಪಡಿಸಿದ ಒಟ್ಟು ೪೨೪ ಕುಟುಂಬಗಳಲ್ಲಿ ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟ ಮಕ್ಕಳ ತಂದೆ ತಾಯಿಗಳು ಏಕೆ ನಿಮ್ಮ ಮಗ ಮಗಳು ಶಾಲೆಯನ್ನು ಬಿಟ್ಟಿದ್ದಾರೆ ಎಂದು ಪ್ರಶ್ನಿಸಿದರೆ ಅವರು ನೀಡುವ ಉತ್ತರ ಪಟ್ಟಿ ಈ ರೀತಿ ಇದೆ. ಮನೆಯ ಕೆಲಸ, ನಾವು ಕೆಲಸಕ್ಕೆ ಹೋಗುತ್ತೇವೆ, ಮನೆಯಲ್ಲಿ ಚಿಕ್ಕಮಕ್ಕಳನ್ನು ನೋಡಿಕೊಳ್ಳುವವರು ಇಲ್ಲ. ಹೀಗಾಗಿ ಮಗಳನ್ನು ಬಿಡಿಸಿದ್ದೇವೆ. ಎಷ್ಟು ಸಲ ಹೇಳಿದರೂ ನಮ್ಮ ಮಕ್ಕಳು ಶಾಲೆಗೆ ಹೋಗುವುದಿಲ್ಲ. ಶಾಲೆಗೆ ಹೋಗಲು ಕಳುಹಿಸಿದರೆ ಬೇರೆ ಎಲ್ಲಿಯೊ ಆಟವಾಡಲು ಹೋಗುತ್ತಾನೆ. ಶಾಲೆಗೆ ನಮ್ಮ ಮಕ್ಕಳು ಹೋಗುತ್ತಿದ್ದರೂ ಓದಲು ಬರೆಯಲು ಬರುತ್ತಿರಲಿಲ್ಲ. ಗುಣಾತ್ಮಕ ಶಿಕ್ಷಣದ ಬೋಧನೆ ಕೊರತೆ, ಇನ್ನೂ ಮುಂತಾದ ಕಾರಣಗಳನ್ನು ನೀಡುವವರೆ ಹೆಚ್ಚು. ಇದರ ಅರ್ಥ, ಸಂಪಾದನೆಗಾಗಿ ಮಕ್ಕಳನ್ನು ಶಾಲೆ ಬಿಡಿಸಿರುವವರು ಇಲ್ಲ ಎಂದಲ್ಲ. ಇಂತಹ ಕುಟುಂಬಗಳು ಇವೆ ಆದರೆ ಅವುಗಳ ಸಂಖ್ಯೆ ಬೆರಳೆಣಿಕೆಯಷ್ಟು.
ಇದನ್ನು ಯಾವುದೇ ಕಾರಣದಿಂದಲೂ ತಳ್ಳಿಹಾಕುವಂತಿಲ್ಲ. ಪೂರ್ಣ ಪ್ರಮಾಣದಲ್ಲಿ ಬಾಲಕರ್ಮಿಕರ ಸ್ವಭಾವಗಳು ನಕಾರಾತ್ಮಕ ಅಂಶಗಳನ್ನು ಒಳಗೊಂಡಿವೆ. ಆದರೆ ಮನೆಯ ಕೆಲಸಗಳಲ್ಲಿ ಅರೆಕಾಲಿಕ ಕೆಲಸ ಮಾಡುವ ಬಾಲ ಕೆಲಸಗಾರರು ಶಾಲಾ ವ್ಯವಸ್ಥೆಯ ಅಥವಾ ಪರಿಸರದ ಜೊತೆ ಯಾವಾಗಲೂ ಅನುರೂಪವಾದ ಸಂಬಂಧವನ್ನು ಹೊಂದಿರುತ್ತಾರೆ ಎಂದು ಹೇಳಲು ಸಾಧ್ಯವಿಲ್ಲ. ಕೃಷಿಯಲ್ಲಿ ಹೆಚ್ಚಿನ ಚಟುವಟಿಕೆಗಳು ಇದ್ದ ಸಮಯದಲ್ಲಿ, ಬಡತನದ ರೇಖೆಗಿಂತ ಕೆಳಗಿರುವ ಅಥವಾ ಬಡತನದಲ್ಲಿ ಇರುವ ಕುಟುಂಬಗಳು ಹೆಚ್ಚು ಆರ್ಥಿಕ ಒತ್ತಡದಿಂದಾಗಿ ಮಕ್ಕಳನ್ನು ಪೂರ್ಣ ಪ್ರಮಾಣದ ಕೆಲಸಕ್ಕೆ ತಳ್ಳುತ್ತವೆ. ಇದರಿಂದ ಮಕ್ಕಳು ಸಾಕಷ್ಟು ಪ್ರಮಾಣದಲ್ಲಿ ಶಾಲೆಯಿಂದ ಹೊರಗೆ ಇರಬೇಕಾಗುತ್ತದೆ. ಒಟ್ಟಾರೆ ಈ ಅಂಶಗಳು ಮಕ್ಕಳು ಶಾಲೆಯನ್ನು ಬಹಿಷ್ಕರಿಸುವಂತೆ ಮಾಡುತ್ತವೆ. ಮಕ್ಕಳಿಗೆ ವಯೋಮಾನ ಹೆಚ್ಚಿದಂತೆ ಈ ಸಮಸ್ಯೆಯು ಬಹಳ ಕಠಿಣವಾಗುತ್ತಿದೆ.
೪.೯ ಶಾಲೆಗಳು ಎಲ್ಲರಿಗೂ ದೊರಕುತ್ತಿವೆಯೇ?
ಸ್ವಾತಂತ್ರ್ಯ ನಂತರ ಶಾಲಾ ವ್ಯವಸ್ಥೆಯನ್ನು ಸುಧಾರಿಸಲು ಅನೇಕ ಪ್ರಗತಿಪರ ಯೋಜನೆಗಳು ರೂಪಿತವಾಗಿವೆ. ಉದಾಹರಣೆಗೆ ಪ್ರಾಥಮಿಕ ಶಾಲೆಗಳ ಒಟ್ಟು ಸಂಖ್ಯೆಯಲ್ಲಿ ಮೂರು ಪಟ್ಟು ಹೆಚ್ಚಳವಾಗಿದೆ. ೧೯೯೩ರಲ್ಲಿ ಶೇಕಡ ೯೪ರಷ್ಟು ಗ್ರಾಮೀಣ ಜನರು ೧ ಕಿ.ಮೀ. ಒಳಗೆ ಪ್ರಾಥಮಿಕ ಶಾಲೆಗಳು ಇರುವಲ್ಲಿ ವಾಸಿಸುತ್ತಿದ್ದಾರೆ. ಶಾಲೆ ಮತ್ತು ಮನೆಯ ನಡುವಿನ ಬೌದ್ಧಿಕ ಅಂತರದ ಸಮಸ್ಯೆಗಳು ಕಡಿಮೆಯಾಗಿದೆ ಎಂಬುದು ಇಲ್ಲಿ ಸ್ಪಷ್ಟ ಹೀಗಾಗಿ ಪ್ರಾಥಮಿಕ ಶಾಲೆಗೆ ಬಹಳ ದೂರದವರೆಗೆ ಕ್ರಮಿಸಬೇಕಾದ ಪ್ರಸಂಗ ಬಹಳ ಮಟ್ಟಿಗೆ ಇಂದು ಪರಿಹಾರಗೊಂಡಿದೆ. ೧೯೯೭-೯೮ರ ಶಿಕ್ಷಣ ಇಲಾಖೆಯ ವರದಿ ಪ್ರಕಾರ ಶಾಲಾ ಸೌಲಭ್ಯ ದೌರೆಯುವುದು ಮುಖ್ಯ ಸಮಸ್ಯೆಯಲ್ಲ. ಆದರೆ ಅನೇಕ ಕಾರಣಗಳಿಂದ ಇದು ಅಷ್ಟು ಸರಳವಾಗಿಲ್ಲ.
ಮೊದಲನೆಯದಾಗಿ, ಶಾಲೆಯ ದೊರೆಯುವಿಕೆಯನ್ನು ಕೇವಲ ಬೌದ್ಧಿಕ ಅಂತರದಿಂದ ಪರಿಗಣಿಸದೇ, ಸಾಮಾಜಿಕ ಅಂತರದಿಂದ ಕೂಡ ಪರಿಗಣಿಸಬೇಕು. ಸ್ಥಳೀಯ ಶಾಲೆಗೆ ಮಕ್ಕಳು ಹೋಗುವಾಗ ಇರಬಹುದಾದ ಅನೇಕ ಅಡೆತಡೆಗಳನ್ನು ಪರಿಗಣನೆ ಮಾಡಬೇಕಾಗುತ್ತದೆ. ಅನೇಕ ಪ್ರದೇಶಗಳಲ್ಲಿ ಹಳ್ಳಿಗಳು ಬಹಳ ಮಟ್ಟಿಗೆ ಬೇರೆ ಬೇರೆ ಜನವಸತಿಗಳಾಗಿ ವಿಂಗಡಣೆಯಾಗಿರುತ್ತವೆ (ಇದು ಜಾತಿ ಆಧಾರಿತವಾಗಿಯು ಇರಬಹುದು). ಮತ್ತು ಒಂದು ಜನವಸತಿಯಲ್ಲಿ ಮಕ್ಕಳು ಮತ್ತೊಂದು ಜನವಸತಿಯಲ್ಲಿರುವ ಶಾಲೆಗೆ ಜಾತಿ ಒತ್ತಡಗಳಿಂದಾಗಿ ಹೋಗಲು ಸಾಧ್ಯವಾಗದಿರಬಹುದು.
ಭಾರತದ ಒಟ್ಟು ಜನವಸತಿ ನೆಲೆಗಳಲ್ಲಿ ಶೇಕಡ ೫೦.೦೦ ಕ್ಕಿಂತಲೂ ಹೆಚ್ಚಿನ ಜನವಸತಿ ನೆಲೆಗಳು ಪ್ರಾಥಮಿಕ ಶಾಲೆಯನ್ನು ಹೊಂದಿವೆ. ಕರ್ನಾಟಕದಲ್ಲಿ ಈ ನಮೂನೆಯಲ್ಲಿನ ಹಾಗೆಯೇ ಕಬ್ಬರಗಿ ಮತ್ತು ಬೂದಿಹಾಳ್ ಎಸ್.ಕೆ. ಗ್ರಾಮಪಂಚಾಯತಿಯಲ್ಲಿ ಪ್ರೌಢಶಾಲೆ ಇಲ್ಲ. ಈ ಗ್ರಾಮಗಳ ಮಕ್ಕಳ ಪ್ರೌಢಶಾಲೆಗೆ ಹೋಗಬೇಕಾದರೆ, ಕನಿಷ್ಟ ೫ ರಿಂದ ೧೦ ಕಿ.ಮೀ. ದೂರ ಕ್ರಮಿಸಬೇಕು. ಜನವಸತಿ ಶಾಲೆಗಳು ಶೇಕಡ ೩೫ಕ್ಕೂ ಹೆಚ್ಚು ಇವೆ. ಉತ್ತರ ಕರ್ನಾಟಕದಲ್ಲಿ ಹಾಗೂ ಕರಾವಳಿ ಕರ್ನಾಟಕದ ಗುಡ್ಡಗಾಡುಗಳಲ್ಲಿ ಇಂತಹ ಜನವಸತಿ ನೆಲೆಗಳು ಅರ್ಧಕ್ಕಿಂತ ಹೆಚ್ಚಾಗಿವೆ. ಹೆಣ್ಣುಮಕ್ಕಳಿಗೆ ಶೈಕ್ಷಣಿಕ ಸ್ವಾತಂತ್ರ್ಯ ಚಾಲನೆಯಲ್ಲಿ ಹೆಚ್ಚಿನ ಅವಕಾಶ ಇಲ್ಲದಿರುವುದು ಗ್ರಾಮೀಣ ಪ್ರದೇಶಗಳಲ್ಲಿ ಈಗಲೂ ಹೆಚ್ಚಾಗಿ ಕಂಡುಬರುತ್ತದೆ. ಇದು ಸಾಮಾಜಿಕ ಅಂತರದಲ್ಲಿ ಇರುವ ಒಂದು ಮೂಲ ಸಮಸ್ಯೆಯೇ ಸರಿ. ನಮ್ಮ ಅಧ್ಯಯನದ ಒಂದು ಗ್ರಾಮವಾದ ಕೃಷ್ಣನಗರದಲ್ಲಿ ಇದೇ ರೀತಿಯ ಉದಾಹರಣೆ ಸಿಗುತ್ತದೆ. ಆ ಗ್ರಾಮದಲ್ಲಿ ಸರ್ಕಾರಿ ಪ್ರಾಥಮಿಕ ಶಾಲೆ (ಕನ್ನಡ) ಯು ಗ್ರಾಮದ ಮುಂದೆ ಅಥವಾ ಕೋಟೆಯ ಪಕ್ಕದಲ್ಲಿದೆ. ಈ ಶಾಲೆಯ ಸುತ್ತಮುತ್ತ ಇರುವ ಮುಖ್ಯ ಸಮುದಾಯ ಲಿಂಗಾಯತ. ಈ ಸಮುದಾಯವು ಈ ಪ್ರದೇಶದಲ್ಲಿ ಭೂ ಹಿಡುವಳಿಯನ್ನು ಹೊಂದಿರುವ ಪ್ರಮುಖ ಕೃಷಿಕ ಸಮುದಾಯವಾಗಿದೆ. ಇದನ್ನು ಕೃಷ್ಣನಗರ ಗ್ರಾಮದಲ್ಲಿಯೂ ಕಾಣಬಹುದು. ಈ ಸಮುದಾಯ ಆರ್ಥಿಕವಾಗಿ ಸಾಮಾಜಿಕವಾಗಿ ಮತ್ತು ರಾಜಕೀಯ ಪ್ರಬಲತೆಯನ್ನು ಸಹ ಹೊಂದಿದೆ. ಇಲ್ಲಿ ಗಮನಿಸಬೇಕಾದ ಅಂಶವೆಂದರೆ, ಶಾಲೆಯಿಂದ ದೂರದಲ್ಲಿ, ಕೋಟೆಗೆ ಹೊಂದಿಕೊಂಡಂತೆ ನೆಲೆಸಿರುವ ಸಮುದಾಯಗಳು ಹಿಂದುಳಿದ ಜಾತಿ-ವರ್ಗಕ್ಕೆ ಸೇರಿದ್ದು ಅಲ್ಪಸಂಖ್ಯಾತರು ಮತ್ತು ಪರಿಶಿಷ್ಟ ಜಾತಿ ಪಂಗಡಕ್ಕೆ ಸೇರಿದ್ದಾರೆ.
ಅಲ್ಲದೆ ಇವರು ಆ ಗ್ರಾಮದಲ್ಲಿ ಆರ್ಥಿಕವಾಗಿ ಅತ್ಯಂತ ಹಿಂದುಳಿದಿರುವವರು. ಇವರಿಗೆ ಶಾಲೆಯು ಬೌದ್ಧಿಕವಾಗಿ ದೊರೆತರೂ ಶಾಲಾ ವ್ಯವಸ್ಥೆಯು ಸರಳವಾಗಿ ದೊರಕುವುದು ಕಷ್ಟ ಸಾಧ್ಯ. ಇದೇ ರೀತಿಯ ಮತ್ತೊಂದು ಉದಾಹರಣೆ ಕೃಷ್ಣನಗರದ ಕೋಟೆಯ ಹೊರಭಾಗದಲ್ಲಿ ಪರಿಶಿಷ್ಟ ಜನರ ವಸತಿ ನೆಲೆಯೊಂದಿದೆ. ಅಲ್ಲಿನ ಸಮುದಾಯ ಭವನದಲ್ಲಿ (ಪೂರ್ವ ಪ್ರಾಥಮಿಕ) ಅಂಗನವಾಡಿ ಇದೆ. ಅದೇ ಕಟ್ಟಡದಲ್ಲಿ ೨೦೦೦-೦೧ನೇ ಶೈಕ್ಷಣಿಕ ಸಾಲಿನಲ್ಲಿ ಒಬ್ಬ ಶಿಕ್ಷಕರನ್ನು ಪ್ರತಿನಿಯೋಜನೆಯಲ್ಲಿ ನೇಮಿಸಿ ಪ್ರಾಥಮಿಕ ಶಾಲೆಯಲ್ಲಿ ಆರಂಭಿಸಲಾಗಿದೆ. ಆ ಶಾಲೆಗೆ ಅಧಿಕೃತ ಕಟ್ಟಡವಿದ್ದರೂ ಶಿಕ್ಷಕನಾಗಲೀ, ಮೂಲಸೌಲಭ್ಯಗಳಾಗಲೀ ಮಂಜೂರು ಮಾಡದಿರುವುದು, ನಮ್ಮ ಗ್ರಾಮೀಣ ಪರಿಸರದಲ್ಲಿ ಶೈಕ್ಷಣಿಕ ಸೌಲಭ್ಯಗಳಿದ್ದರೂ ಅವುಗಳು ಸಾಮಾಜಿಕವಾಗಿ ದೊರಕದೆ ಇರುವುದನ್ನು ತಿಳಿಸುತ್ತದೆ.
ಎರಡನೆಯದಾಗಿ, ಸಂವಿಧಾನ ನಿರ್ದೇಶಕ ತತ್ವವಾದ ಎಲ್ಲರಿಗೂ ೧೪ ವರ್ಷದವರೆಗೆ ಶಿಕ್ಷಣ ನೀಡಬೇಕೆಂಬ ನಿರ್ಣಂದ ಹಿನ್ನೆಲೆಯಲ್ಲಿ ಶಾಲಾ ಸೌಲಭ್ಯಗಲು ದೊರಕುವ ಭೌತಿಕ ಅಂತರ ವಿಶ್ಲೇಷಿಸಬೇಕಾದ ಅಂಶವಾಗಿದೆ. ಶಾಲಾ ಸೌಲಭ್ಯಗಳ ದೊರಕುವಿಕೆಯು ಕೇವಲ ಪ್ರಾಥಮಿಕ ಶಾಲೆಗಳಿಗೆ ಮಾತ್ರ ಸೀಮಿತವಾಗದೆ, ಮಾಧ್ಯಮಿಕ ಶಾಲೆಗಳಿಗೂ ಕೂಡ ಅನ್ವಯವಾಗುವುದು ಕಂಡುಬರುತ್ತದೆ. ಪ್ರಾಥಮಿಕ ಶಾಲಾ ವ್ಯವಸ್ಥೆಯಿಂದ ಮಾಧ್ಯಮಿಕ ಮತ್ತು ಪ್ರೌಢಶಾಲಾ ವ್ಯವಸ್ಥೆಯ ಕಡೆ ಒಂದು ಬಾರಿ ಗಮನವನ್ನು ಸೂಕ್ಷ್ಮವಾಗಿ ಬದಲಿಸಿದರೆ, ಶಾಲಾ ಮೂಲಭೂತ ಸೌಲಭ್ಯ ಸಾಕಾಗದಿರುವುದು ಬಹಳ ದೊಡ್ಡ ಸಮಸ್ಯೆಯಾಗಿರುವುದು ಕಾಣುತ್ತದೆ. ಅಧ್ಯಯನ ಗ್ರಾಮವಾದ ಕೃಷ್ಣನಗರ ಉರ್ದು ಪ್ರಾಥಮಿಕ ಶಾಲೆಯಲ್ಲಿ ಕೇವಲ ೫ ತರಗತಿಯವರೆಗೆ ಮಾತ್ರ ಇದೆ. ನಂತರದ ತರಗತಿಗಳಿಗೆ ಮಕ್ಕಳು ದೌಲತ್‌ಪುರ, ಹೊಸಪೇಟೆ ಅಥವಾ ಬಳ್ಳಾರಿಗೆ ಹೋಗಬೇಕಾಗುತ್ತದೆ. ಅಲ್ಲದೆ ಉರ್ದು ಪ್ರೌಢಶಾಲೆಗೆ ಮಕ್ಕಳು ಹೊಸಪೇಟೆ ಅಥವಾ ಬಳ್ಳಾರಿಗೆ ಹೋಗಬೇಕಾದ ಪರಿಸ್ಥಿತಿ ಈ ಗ್ರಾಮಗಳಲ್ಲಿದೆ. ಈ ಪರಿಸ್ಥಿತಿಗೆ ಪ್ರಮುಖವಾಗಿ ಬಲಿಯಾಗುವರು ಹೆಣ್ಣುಮಕ್ಕಳು. ಏಕೆಂದರೆ ಹೆಚ್ಚಿನ ಸಂಖ್ಯೆಯ ಪೋಷಕರು ವಿಶೇಷವಾಗಿ ಮುಸ್ಲಿಂರಲ್ಲಿ ತಮ್ಮ ಹೆಣ್ಣುಮಕ್ಕಳನ್ನು ಮತ್ತೊಂದು ಗ್ರಾಮಗಳಲ್ಲಿದೆ. ಈ ಪರಿಸ್ಥಿತಿಗೆ ಪ್ರಮುಖವಾಗಿ ಬಲಿಯಾಗುವರು ಹೆಣ್ಣುಮಕ್ಕಳು. ಏಕೆಂದರೆ ಹೆಚ್ಚಿನ ಸಂಖ್ಯೆಯ ಪೋಷಕರು ವಿಶೇಷವಾಗಿ ಮುಸ್ಲಿಂರಲ್ಲಿ ತಮ್ಮ ಹೆಣ್ಣುಮಕ್ಕಳನ್ನು ಮತ್ತೊಂದು ಗ್ರಾಮದ ಶಾಲೆಗೆ ಹೋಗಲು ಆಸಕ್ತಿ ತೋರಿಸದಿರುವುದು ಅಥವಾ ಅದಕ್ಕೆ ವಿರೋಧವನ್ನು ವ್ಯಕ್ತಪಡಿಸುವುದು ಕಂಡುಬರುತ್ತದೆ (ಈ ಕುರಿತು ಹೆಚ್ಚಿನ ವಿವರಣೆಯನ್ನು ಈ ಅಧ್ಯಾಯದಲ್ಲಿ ಮೊದಲ ಭಾಗದಲ್ಲಿ ಚರ್ಚಿಸಲಾಗಿದೆ). ಇದಕ್ಕೆ ಉದಾಹರಣೆ ಎಂದರೆ ಉರ್ದು ಪ್ರಾಥಮಿಕ ಶಾಲೆಯ ೧ನೇ ತರಗತಿಯಲ್ಲಿ ಹೆಣ್ಣುಮಕ್ಕಳ ಸಂಖ್ಯೆ ಎರಡು ಉದು ಶಾಲೆಗಲು ಸೇರಿ ೮೮ ಇದ್ದರೆ, ೫ನೇ ತರಗತಿಯಲ್ಲಿ ೨೫ ಮಂದಿ ಮತ್ತು ೭ನೇ ತರಗತಿಯಲ್ಲಿ ಕೇವಲ ೧೧ ಮಂದಿ ಹೆಣ್ಣುಮಕ್ಕಲು ಇರುತ್ತಾರೆ. ಈ ಹಿನ್ನೆಲೆಯಲ್ಲಿ ಗ್ರಾಮೀಣ ಪ್ರದೇಶದಲ್ಲಿ ಹೆಣ್ಣುಮಕ್ಕಳಿಗೆ ಇನ್ನೂ ಗುಣಮಟ್ಟದ ಶಿಕ್ಷಣ ದೊರಕುತ್ತಿಲ್ಲ ಎಂದು ಹೇಳಬಹುದು.
ಮೂರನೆಯದಾಗಿ, ಮೂಲಸಮಸ್ಯೆಯಾದ ಭೌತಿಕ ಮತ್ತು ಸಾಮಾಜಿಕ ಅಂತರವು ಹೆಚ್ಚಿನ ಅಲ್ಪಸಂಖ್ಯಾತ ಮತ್ತು ಪರಿಶಿಷ್ಟ ಜಾತಿ ಹಾಗೂ ಪಂಗಡಗಳ ಕುಟುಂಬದ ಮಕ್ಕಳನ್ನು ಪ್ರಾಥಮಿಕ ಶಾಲೆಯಿಂದ ಶಾಶ್ವತವಾಗಿ ದೂರವಿರಿಸಿದೆ. ಇದೇ ರೀತಿ ಅನೇಕ ಗ್ರಾಮ ಮತ್ತು ಜನವಸತಿ ನೆಲೆಗಳಲ್ಲಿ ಶಾಲಾ ವ್ಯವಸ್ಥೆ ಇದ್ದರೂ ವಾಸ್ತವಿಕವಾಗಿ ಇಲ್ಲವಾಗಿದೆ. ಇದರ ಜೊತೆಗೆ ಪ್ರತಿಕೂಲ ಭೌಗೋಳಿಕ ಪರಿಸರವು ಕೂಡ ಪ್ರಮುಖ ಸಮಸ್ಯೆಯಾಗಿದೆ, ವಿಶೇಷವಾಗಿ ಚಿಕ್ಕಮಕ್ಕಳಿಗೆ ಗ್ರಾಮದಲ್ಲಿ ಶಾಲೆಯು ಇದ್ದರೂ ಕೂಡ ಗುಡ್ಡಗಾಡು ಪ್ರದೇಶದಲ್ಲಿ ಪ್ರತ್ಯೇಕ ಜನವಸತಿ ನೆಲೆಗಳಿಂದ ಚಿಕ್ಕಮಕ್ಕಲು ಗುಡ್ಡ ಹತ್ತಿ ಇಳಿದೂ, ತೊರೆಹಳ್ಳಗಳನ್ನು ದಾಟಿ ಗ್ರಾಮದಲ್ಲಿರುವ ಶಾಲೆಯನ್ನು ಸೇರಬೇಕಾಗುತ್ತದೆ. ರಸ್ತೆಗಳೇ ಇಲ್ಲದ ಜನವಸತಿ ನೆಲೆಗಳು ಮತ್ತು ಗ್ರಾಮಗಳಿಂದ ಮಕ್ಕಳು ಮಳೆಗಾಲದಲ್ಲಿ ಶಾಲೆಗೆ ಬರುವುದು ಸಾಹಸದ ಕೆಲಸವಾಗಿದೆ. ಇದೇ ಪರಿಸ್ಥಿತಿ ದೌಲತ್‌ಪುರ, ತೂರಮರಿ, ಬೂದಿಹಾಳ ಎಸ್.ಕೆ. ಗ್ರಾಮದಲ್ಲಿದೆ. ಮಳೆಗಾಲದಲ್ಲಿ ರಸ್ತೆ ನೀರು ಹರಿಯುವುದರಿಂದ ಚರಂಡಿಗಳೇ ಇಲ್ಲದ ಈ ಗ್ರಾಮದಲ್ಲಿ ಜನರು ನಡೆದಾಡುವುದು ಬಹಳ ಕಷ್ಟ. ಅಲ್ಲದೆ ಈ ಗ್ರಾಮವು ತಗ್ಗು ಪ್ರದೇಶದಲ್ಲಿ ಇರುವುದರಿಂದ ಹಾಗೂ ಕೃಷಿ ಮಣ್ಣಿನ ಲಕ್ಷಣವಿರುವುದರಿಂದ ಮಳೆಗಾಲದಲ್ಲಿ ಜೋಗು ಹರಿಯುತ್ತದೆ. ಇದರಿಂದ ಅನೇಕ ಸಾಂಕ್ರಾಮಿಕ ರೋಗಗಳು ಹುಟ್ಟಲಿಕ್ಕೆ ಪೂರಕವಾಗುತ್ತದೆ. ಈ ಎಲ್ಲಾ ಅಡೆತಡೆಗಳು ಸಾಧಾರಣವೆನಿಸಿದರೂ ವಿಶೇಷವಾಗಿ ಚಿಕ್ಕಮಕ್ಕಳು ಮತ್ತು ಹೆಣ್ಣುಮಕ್ಕಳು ಮಳೆಯಲ್ಲಿ ಮತ್ತು ಈಶಾನ್ಯ ಕರ್ನಾಟಕದ ಬಿರುಬೇಸಿಗೆಯಲ್ಲಿ ಶಾಲೆಗೆ ಬರುವುದು ಬಹಳ ಕಷ್ಟ. ಶಾಲಾ ವ್ಯವಸ್ಥೆಯನ್ನು ಪಡೆದುಕೊಳ್ಳುವುದು ಎಲ್ಲಾ ನಾಗರಿಕರ ಮೂಲಭೂತಹಕ್ಕು. ಈ ಎಲ್ಲಾ ಅಡೆತಡೆಗಳು ಸಾಧಾರಣವೆನಿಸಿದರೂ ವಿಶೇಷವಾಗಿ ಚಿಕ್ಕಮಕ್ಕಳು ಮತ್ತು ಹೆಣ್ಣುಮಕ್ಕಳು ಮಳೆಯಲ್ಲಿ ಮತ್ತು ಈಶಾನ್ಯ ಕರ್ನಾಟಕದ ಬಿರು ಬೇಸಿಗೆಯಲ್ಲಿ ಶಾಲೆಗೆ ಬರುವುದು ಬಹಳ ಕಷ್ಟ. ಶಾಲಾ ವ್ಯವಸ್ಥೆಯನ್ನು ಪೆಡದುಕೊಳ್ಳುವುದು ಎಲ್ಲಾ ನಾಗರಿಕರ ಮೂಲಭೂತಹಕ್ಕು. ಈ ಕ್ಷೇತ್ರದಲ್ಲಿ ಎದ್ದು ಕಾಣುವ ಅನೇಕ ಸಮಸ್ಯೆಗಳ ಬಗೆಹರಿಸುವ ಬಗ್ಗೆ ಸಂಕಲ್ಪ ಮಾಡಬೇಕಾದ ಅಗತ್ಯವಿದೆ.
ಶಾಲಾ ವ್ಯವಸ್ಥೆಯು ಉಪಯೋಗವಾಗುವ ಅಂತರದಲ್ಲಿ ದೊರೆತರೂ ಅವು ಗುಣಾತ್ಮಕವಾಗಿ ಮತ್ತು ಪ್ರಮಾಣಾತ್ಮವಾಗಿ ಅನೇಕ ಕೊರತೆಗಳನ್ನು ಹೊಂದಿದೆ ಎಂಬ ಮತ್ತೊಂದು ಹೆಚ್ಚಿನ ಮಟ್ಟದಲ್ಲಿ ಕನಿಷ್ಠ ವಿದ್ಯಾರ್ಥಿಗಳನ್ನು ಹೊಂದಿದೆಯೇ, ಶಾಲೆಯ ಮೂಲಭೂತ ಸೌಲಭ್ಯಗಳನ್ನು ಹೊಂದಿದೆಯೇ ಮುಂತಾದವನ್ನು ಪರಿಶೀಲಿಸಿ ಪರಿಗಣಿಸಬೇಕಾದ ಅವಶ್ಯಕತೆ ಇದೆ. ನಮ್ಮ ಅಧ್ಯಯನದ ಗ್ರಾಮಗಳ ಶಾಲೆಗಳಲ್ಲಿ ನಾವು ಗಮನಿಸಿರುವ ಅಥವಾ ನೋಡಿರುವಂತೆ, ಮೇಲಿನ ಎಲ್ಲಾ ಅಂಶಗಳನ್ನು ಸಾಮಾನ್ಯಕ್ಕಿಂತ ಬಹಳ ಭಿನ್ನವಾಗಿರುವ ಪರಿಸ್ಥಿತಿಯಲ್ಲಿ ಗುರುತಿಸಿದ್ದೇವೆ. ಇದನಾನು ಮುಂದಿನ ಅಧ್ಯಾಯದಲ್ಲಿ ವಿಶ್ಲೇಷಿಸಲಾಗಿದೆ.
೪.೧೦ ಉಪಸಂಹಾರ
ನಮ್ಮ ಅಧ್ಯಯನದಿಂದ ಆಡಳಿತಶಾಹಿ ವರ್ಗಷ ಅಧಿಕಾರದಲ್ಲಿ ಇರುವ ವರ್ಗ ಮತ್ತು ಯೋಜನಾಕಾರ ನಂಬಿಕೆಗೆ ವಿರುದ್ಧವಾದ ಅಂಶವು ಸ್ಪಷ್ಟವಾಗಿ ಕಂಡುಬರುತ್ತದೆ. ಅಂದರೆ ಪೋಷಕರು ತಮ್ಮ ಮಕ್ಕಳಿಗೆ ಶಿಕ್ಷಣ ಕೊಡಿಸಲು ಹೆಚ್ಚಿನ ಆಸಕ್ತಿ ಹೊಂದಿದ್ದಾರೆ. ಅಲ್ಲದೆ ಆಧುನಿಕ ಸಮಾಜದಲ್ಲಿ ಯಾರೂ ಶಿಕ್ಷಣವನ್ನು ಕಡೆಗಣಿಸಲಾಗುವುದಿಲ್ಲ ಎಂಬು ಬಹುತೇಕ ಪೋಷಕರು ಸ್ಪಷ್ಟಪಡಿಸುತ್ತಾರೆ. ಈ ರೀತಿಯಲ್ಲಿ ಮನೋಭಾವನೆಯಲ್ಲಿ ವಿವಿಧ ಸಾಮಾಜಿಕ ಆರ್ಥಿಕ ಗುಂಪಿನ ಪೋಷಕರ ನಡುವೆ ಅಷ್ಟೇನೂ ವ್ಯತ್ಯಾಸಗಳು ಕಂಡುಬರುವುದಿಲ್ಲ. ಆದರೆ ಬಾಲಕ ಬಾಲಕಿಯರಿಗೆ ಶಿಕ್ಷಣ ನೀಡುವಾಗ ವ್ಯತ್ಯಾಸಗಳು ಕಂಡುಬಂದಿವೆ. ಬಹುತೇಕ ಪೋಷಕರು ಗಂಡು ಮಗುವಿಗೆ ಶಿಕ್ಷಣ ನೀಡಲು ಹೆಚ್ಚಿನ ಕಾಳಜಿ ಹೊಂದಿದ್ದಾರೆ. ಅದೇ ಆಸಕ್ತಿಯನ್ನು ಹೆಣ್ಣು ಮಗುವಿನ ಶಿಕ್ಷಣದ ಬಗ್ಗೆ ಹೊಂದಿಲ್ಲ. ಇದರ ಅರ್ಥ ಪೋಷಕರು ಮಕ್ಕಳಿಗೆ ಶಿಕ್ಷಣ ನೀಡುವ ಶಿಕ್ಷಣವನ್ನು ವರಮಾನ ವೃದ್ಧಿಸುವ ಸಾಧನವಾಗಿ, ಅಂದರೆ ಶಿಕ್ಷಣಕ್ಕೆ ಇರುವ ಆರ್ಥಿಕ ಮೌಲ್ಯಕ್ಕೆ ಹೆಚ್ಚಿನ ಮಹತ್ವ ನೀಡಿ ಅದನ್ನು ಉಪಕರಣವಾದಿ ನೆಲೆಯಲ್ಲಿ ನೋಡುತ್ತಿದ್ದಾರೆ.
ಆ ಹಿನ್ನೆಲೆಯಲ್ಲಿಯೇ ಹೆಣ್ಣು ಮಕ್ಕಳಿಗೆ ಶಿಕ್ಷಣ ನೀಡುವುದು ಕೇವಲ ಹಣದ ವ್ಯಯ ಎಂದು ಬಹುತೇಕರು ಭಾವಿಸಿದ್ದಾರೆ. ಇದಕ್ಕೆ ಪೋಷಕರು ನೀಡುವ ಬಹುತೇಕ ಕಾರಣಗಳು ಸಾಮಾಜಿಕವಾದವು. ಅವುಗಳಲ್ಲಿ ಪ್ರಮುಖವಾದದ್ದು ಅವಳ ಶಿಕ್ಷಣವನ್ನು ಅವಳಮದುವೆಯ ದೃಷ್ಟಿಯಿಂದ ನೋಡುವುದು ಅಥವಾ ಜಾತಿಯ ದೃಷ್ಟಿಯಿಂದ ನೋಡುವು ಅಥವಾ ಅವಳ ರಕ್ಷಣೆಯ ದೃಷ್ಟಿಯಿಂದ ನೋಡುವುದು. ಮತ್ತೊಂದು ಬಹಳ ಸಂಕೀರ್ಣವಾದ ವಿಷಯವೆಂದರೆ ಪುರುಷರಿಗಿಂತ ಮಹಿಳೆಯರಿಗೆ ಉದ್ಯೋಗ ಅವಕಾಶಗಳು ಬಹಳ ಸೀಮಿತವಾಗಿರುವುದು ಎಂದು ಬಹುತೇಕರು ಭಾವಿಸಿರುವುದು ಇತ್ಯಾದಿ. ಈ ಬಗೆಯ ಸಾಮಾಜಿಕ ಒಪ್ಪಂದಗಳಲ್ಲಿ ಅನೇಕ ಬದಲಾವಣೆಗಳಾಗಿದ್ದರೂ, ಇನ್ನೂ ಬಹುತೇಕರು ಸಾಮಾಜಿಕ ಒಪ್ಪಂದಗಳಿಂದ ಮುಂದಕ್ಕೆ ಹೆಣ್ಣುಮಕ್ಕಳ ಶಿಕ್ಷಣವನ್ನ ನೋಡಬೇಕಾದ ಅಗತ್ಯವಿದೆ. ನಮ್ಮ ಅಧ್ಯಯನದ ಸಂದರ್ಭದಲ್ಲಿ ಬೆರಳೆಣಿಕೆ ಪ್ರಮಾಣದ ಪೋಷಕರು ಹೆಣ್ಣು ಮಕ್ಕಳ ಶಿಕ್ಷಣದ ಬಗ್ಗೆ ಸಕಾರಾತ್ಮಕವಾಗಿ ಚಿಂತಿಸಿದ್ದಾರೆ. ಇಲ್ಲಿ ನಮಗೆ ಸ್ಪಷ್ಟವಾಗುವ ಅಂಶವೆಂದರೆ, ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ಇರುವ ವಿರೋಧಗಳು, ಕೇವಲ ಪೋ,ಕರಿಂದಲೇ ಹುಟ್ಟಿಕೊಂಡಿರುವಂತವುಗಳಲ್ಲ. ಇದು ಆರ್ಥಿಕ ಸಾಮಾಜಿಕ ಹಾಗೂ ಸಾಂಸ್ಕೃತಿಕವಾದದ್ದು. ಅಂದರೆ ಒಪ್ಪಿತ ಸಾಂಸ್ಕೃತಿಕ ನಡವಳಿಕೆಗಳು ಹೆಣ್ಣುಮಕ್ಕಳ ಶಿಕ್ಷಣದ ಬೆಳವಣಿಗೆಯ ಮೇಲೆ ತನ್ನ ಪ್ರಭಾವವನ್ನು ಬೀರುತ್ತಿದೆ ಎಂಬುದು ಇಲ್ಲಿ ಸ್ಪಷ್ಟ. ಹೀಗಾಗಿ ಹೆಣ್ಣು ಮಕ್ಕಳ ಶಿಕ್ಷಣ ಕುರಿತು ಇರುವ ಸಕಾರಾತ್ಮಕ ಮನೋಭಾವನೆಯು ಕೇವಲ ವೈಯಕ್ತಿಕ ಮಟ್ಟದಲ್ಲಿ ಹೆಚ್ಚಳವಾದಿರೆ ಸಾಲದು, ಸಾಂಸ್ಥಿಕ ಹಾಗೂ ಸಾಮಾಜಿಕ ಮಟ್ಟದಲ್ಲಿಯು ಬದಲಾಗಬೇಕಾದ ಅಗತ್ಯವಿದೆ. ಈ ದಿಕ್ಕಿನೆಡೆಗೆ ನಾವೆಲ್ಲರು ಚಿಂತಿಸಬೇಕಾಗಿದೆ.
ಶಾಲಾವ್ಯವಸ್ಥೆ ಮತ್ತು ಶೈಕ್ಷಣಿಕ ಭರವಸೆಗಳಿಗೆ ಸಂಬಂಧಿಸಿದಂತೆ ಗುಣಮಟ್ಟದ ಶಿಕ್ಷಣ ಪರಿಕಲ್ಪನೆಯನ್ನು ಸಮಾಜೋರ್ಥಿಕ ಅಂಶಗಳು ಪ್ರಬಾವಿಸುತ್ತಿವೆ ಎಂಬುದನ್ನು ನಮ್ಮ ಅಧ್ಯಯನ ಸ್ಪಷ್ಟವಾಗಿ ಗುರುತಿಸಿದೆ. ಆದರೆ ಪೋಷಕರು ಶಿಕ್ಷಣದ ಬಗ್ಗೆ ಹೊಂದಿರುವ ಮನೋಭಾವದ ಪ್ರಮಾಣವು ಪೋಷಕರಿಂದ ಪೋಷಕರಿಗೆ ವ್ಯತ್ಯಾಸವಾಗುತ್ತದೆ. ಶಿಕ್ಷಣ ಮತ್ತು ಶಾಲಾವ್ಯವಸ್ಥೆಯನ್ನು ಕುರಿತ ಪೋಷಕರ ಆರೋಪಗಳು ಒಂದು ರೀತಿಯಲ್ಲಿ ಮುಗಿಯದ ಕಥೆ ಎಂದು ಭಾವಿಸಿದರೂ ಶಾಲಾ ವ್ಯವಸ್ಥೆಯಲ್ಲಿ ಇರುವ ನಿಷ್ಫಲತೆ ಇದಕ್ಕೆ ಪ್ರಮುಖ ಕಾರಣ ಎಂಬುದು ಸ್ಪಷ್ಟ.
ಇನ್ನೂ ಶಿಕ್ಷಣ ಶಾಲಾ ವ್ಯವಸ್ಥೆಯಲ್ಲಿನ ನಿರುತ್ಸಹ ಅಂಶವು ಪೋಷಕರ ಮೇಲೆ ಅಥವಾ ಮಕ್ಕಳ ಮೇಲೆ ತನ್ನ ಪ್ರಭಾವವನ್ನು ಬೀರಿದರೂ ಇದರ ಪರಿಣಾಮ ಹೆಚ್ಚಾಗಿ ಬಡತನದ ರೇಖೆಗಿಂತ ಕೆಳಗಿರುವ ಕುಟುಂಬಗಳಳ್ಲಿ ಕಂಡುಬರುವುದು. ಅದರಲ್ಲಿಯೂ ನಿರ್ದಿಷ್ಟವಾಗಿ ಹೇಳುವುದಾದರೆ ಶಾಲಾ ಚಟುವಟಿಕೆಯಲ್ಲಿ ನಿರ್ದಿಷ್ಟ ಪ್ರಮಾಣದ ಕಲಿಕೆ ನಡೆಯದೇ ಇರುವ ಶಾಲೆಗಳಿರುವ ಪ್ರದೇಶ ಅಥವಾ ಗ್ರಾಮಗಳಲ್ಲಿ ಇದು ಹೆಚ್ಚಾಗಿ ಕಂಡುಬರುತ್ತದೆ. ಆದರೆ ಒಂದು ಅಂಶವನ್ನು ನಾವು ಇಲ್ಲಿ ಸ್ಪಷ್ಟಪಡಿಸಿಕೊಳ್ಳಬೇಕು. ಅದೇನೆಂದರೆ ಪೋಷಕರ ನಿರುತ್ಸಾಹದ ಮಾತುಗಳು ಸಾಮಾನ್ಯವಾಗಿ ತಳಜಾತಿ ವರ್ಗಧ ಜನರನ್ನು ಹೆಚ್ಚು ಘಾಸಿಗೊಳಿಸುತ್ತಿದೆ. ಹೀಗಾಗಿ ಅನಕ್ಷರಸ್ಥ ಪೋಷಕರು ತಮ್ಮನ್ನು ತಾವೇ ಆಗಿದ್ದಾಂಗೆ ದೂಷಿಸಿಕೊಳ್ಳುವ ಮೂಲಕ ಶಾಲಾ ವ್ಯವಸ್ಥೆಯಲ್ಲಿ ಇರುವ ನೂನ್ಯತೆಗಳನ್ನು ಗುರುತಿಸುತ್ತಿದ್ದಾರೆ. ಹೀಗೆ ಸ್ಥಳೀಯ ಜನರೇ ಗುರುತಿಸುತ್ತಿರುವ ಸಮಸ್ಯೆಗಳಿಗೆ ಪರಿಹಾರಗಳನ್ನು ಕಂಡುಕೊಳ್ಳುವ ದಿಕ್ಕಿನಲ್ಲಿ ಇನ್ನಷ್ಟು ಸಂಶೋಧನೆಗಳು ಗ್ರಾಮ ವಲಯ ಮಟ್ಟದಲ್ಲಿ ನಡೆದು, ಜನರಿಗೆ ಕಲಿಕೆಯ ಮೂಲಕ ಗಳಿಕೆಯ ದಾರಿಯನ್ನು ತೋರಿಸುವಂತಹ ಶಿಕ್ಷಣ ಮುಂದಾದರೂ ದೊರೆಯುವಂತಾಗಬೇಕು ಎಂಬುದು ಈ ಅಧ್ಯಯನದ ಆಶಯವಾಗದೆ.
ಒಂದು ಮಗುವನ್ನು ಪ್ರಥಾಮಿಕ ಶಾಲೆಗೆ ಕಳುಹಿಸಲು ಕನಿಷ್ಠ ಒಂದು ಸಾವಿರ ರೂಪಾಯಿಗಳು ಅಥವಾ ಅದಕ್ಕಿಂತ ಹೆಚ್ಚಿನ ಹಣ ಬೇಕಾಗುತ್ತದೆ ಎಂಬ ನಿರ್ಧಾರಕ್ಕೆ ನಮ್ಮ ಅಧ್ಯಯನದಲ್ಲಿ ಬರಲಾಗಿದೆ. ಖಾಸಗಿ ಖರ್ಚುಗಳನ್ನು ಮಾಡಿದ್ದರೂ ಮಕ್ಕಳು ಶಾಲೆಗೆ ಬರುವಾಗ, ಕೊಳೆತ ಬಟ್ಟೆ, ಹರಿದ ಬ್ಯಾಗ್, ಹರಿದ ಪುಸ್ತಕ ಮತ್ತು ನೋಟ್‌ಬುಕ್, ಒಡೆದ ಸ್ಲೇಟ್, ಮುರಿದ ಬಳಪ ಅಥವಾ ಸೀಸದಕಡ್ಡಿ ಹಾಗೂ ಕನಿಷ್ಟ ಮಟ್ಟದ ಶುಚಿತ್ವ ಇಲ್ಲದಿರುವುದನ್ನು ನಮ್ಮ ಅಧ್ಯಯನಗುರುತಿಸಿದೆ. ಖಾಸಾಗಿ ಖರ್ಚುಗಳನ್ನು ಹೇಗೆ ಕಡಿಮೆಗೊಳಿಸಬೇಕು ಮತ್ತು ಮಕ್ಕಳು ಶಾಲೆಗೆ ಬರುವಾಗ ಹೇಗೆ ಬರಬೇಕು ಎಂಬುದನ್ನು ಕುರಿತು ಇನ್ನೂ ಹೆಚ್ಚಿನ ಸಂಶೋಧನೆಗಳು ನಡೆಯಬೇಕಾಗಿದೆ. ಇದೇ ಸಂದರ್ಭದಲ್ಲಿ ಪೋಷಕರು ಹಾಗೂ ಸಮುದಾಯದ ಜವಾಬ್ದಾರಿಯನ್ನು ಸ್ಥರ್ಳಯರಿಗೆ ತಿಳಿಸುವ ಪ್ರಯತ್ನ ಸಮರೋಪಾದಿಯಲ್ಲಿ ನಡೆಯಬೇಕಾಗಿದೆ.
ಶಾಲೆಯಿಂದ ಹೊರಗಿರುವ ಮಕ್ಕಳು ಶಾಲೆಗೆ ಬರುವಂತೆ ಮಾಡಲು ಅನೇಕ ಔಪಚಾರಿಕ ಹಾಗೂ ಅನೌಪಚಾರಿಕ ಕಾರ್ಯಕ್ರಮಗಳನ್ನು ರೂಪಿಸಿ ಪ್ರಯೋಗವನ್ನು ಈಗಾಗಲೇ ನಡೆಸಲಾಗಿದೆ. ಕೆಲವು ಕಾರ್ಯಕ್ರಮಗಳು ಸ್ವಲ್ಪಮಟ್ಟಿಗೆ ಮಕ್ಕಳನ್ನು ಮರಳಿ ಶಾಲೆಗೆ ತರುವಲ್ಲಿ ಯಶಸ್ವಿಯಾದರೆ, ಬಹುತೇಕ ಕಾರ್ಯಕ್ರಮಗಳು ವಿಫಲವಾಗಿದೆ. ಇದಕ್ಕೆ ಒಂದು ಪ್ರಮುಖ ಕಾರಣ ಸ್ಥಳೀಯ ಮಟ್ಟದಲ್ಲಿ ಇರುವ ತೊಡಕುಗಳನ್ನು ಅರ್ಥ ಮಾಡಿಕೊಳ್ಳದೆ, ರಾಜ್ಯ ಹಾಗೂ ರಾಷ್ಟ್ರೀಯ ಮಟ್ಟದಲ್ಲಿ ಕಾರ್ಯಕ್ರಮಗಳನ್ನು ರೂಪಿಸಿ ಆಚರಣೆಗೆ ತರುತ್ತಿರುವುದು. ಸ್ಥಳೀಯ ಮಟ್ಟದಲ್ಲಿ ಯೋಜನೆಗಳನ್ನು ಅಂದರೆ ಜನರ ಯೋಜನೆಯನ್ನು ಇನ್ನೂ ರೂಪಿಸಲು ಸಾಧ್ಯವಾಗದಿರುವುದು. ಶಾಲೆಯಿಂದ ಹೊರಗಿರುವ ಮಕ್ಕಳಿಗೆ ಸಂಬಂಧಿಸಿದ ಸ್ಥಳೀಯರ ಸಹಭಾಗಿತ್ವದ ಮೂಲಕ ೦೬-೧೪ ವಯೋಮಾನದ ಮಕ್ಕಳು ನಿಗದಿತ ಅವಧಿಯಲ್ಲಿ ಶಾಲೆಯಲ್ಲಿ ಕಲಿಯುವಂತೆ ಮಾಡುವ ಕಾರ್ಯಕ್ರಮಗಳನ್ನು ಇನ್ನೂ ಹೆಚ್ಚು ಪರಿಣಾಮಕಾರಿಯಾಗಿ ಜಾರಿಗೆ ತರಬೇಕಾಗಿದೆ. ಇದು ಒಂದು ಸಾಮಾಜಿಕ ಹೊಣೆಗಾರಿಕೆ, ಇದರಿಂದ ಯಾರೊಬ್ಬರೂ ಹೊರತಾಗುವಂತಿಲ್ಲ. ಇದರಲ್ಲಿ ಸರ್ಕಾರ ಪಾತ್ರ ಎಷ್ಟು ಪ್ರಮುಖವೋ, ಅಷ್ಟೇ ಪ್ರಮುಖವಾದ ಪಾತ್ರಗಳನ್ನು ಸ್ಥಳೀಯ ಜನ ಸಮುದಾಯ ವಹಿಸಿಕೊಂಡರೆ ಮಾತ್ರ ಒಟ್ಟಾರೇ ಶೈಕ್ಷಣಿಕ ಪ್ರಗತಿ ಸಾಧ್ಯ (ನೋಡಿ. ಅಧ್ಯಾಯ ೭).
ಶಾಲೆಗಳು ಎಲ್ಲರಿಗೂ ದೊರಕುತ್ತವೆ ಎಂಬುದಕ್ಕೆ ಸರಕಾರಿ ಅಂಕಿ ಅಂಶಗಳು, ಶೈಕ್ಷಣಿಕ ಸಮೀಕ್ಷೆಗಳು, ರಾಷ್ಟ್ರ ಮತ್ತು ರಾಜ್ಯ ಮಟ್ಟದ ಶೈಕ್ಷಣಿಕ ಅಧ್ಯಯನಗಳು ಆಧಾರ ಒದಗಿಸುತ್ತವೆ. ಇವುಗಳ ಪ್ರಕಾರ ಗ್ರಾಮೀಣ ಪ್ರದೇಶದ ಹೆಚ್ಚಿನ ಕುಟುಂಬಗಳಿಗೆ ಅನುಕೂಲವಾದ ಅಂತರದಲ್ಲಿ ಪ್ರಾಥಮಿಕ ಶಾಲೆಗಳು ದೊರಕುತ್ತಿವೆ. ಆದರೆ ರಾಷ್ಟ್ರಮಟ್ಟದಲ್ಲಿ ಶೇಕಡ ೭೧ ಗ್ರಾಮಗಳಲ್ಲಿ ಮಾಧ್ಯಮಿಕ ಶಾಲೆಗಳು ಇಲ್ಲವಾಗಿವೆ. ಇದು ಅತ್ಯಂತ ಗಂಭೀರವಾದ ಸಮಸ್ಯೆ. ಗ್ರಾಮೀಣ ಪ್ರದೇಶಧ ಪೋಷಕರು ವಿಶೇಷವಾಗಿ ಹೆಣ್ಣುಮಕ್ಕಳನ್ನು ಪಕ್ಕದ ಅಥವಾ ಬೇರೊಂದು ಗ್ರಾಮಕ್ಕೆ ಶಾಲೆಗೆ ಕಳುಹಿಸಲು ಹೆಚ್ಚಿನ ಆಸಕ್ತಿವಹಿಸುವುದಿಲ್ಲ. ಹೀಗಾಗಿ ೫, ೬ ಮತ್ತು ೭ನೇ ತರಗತಿಯ ನಂತರ ಗ್ರಾಮೀಣಪ್ರದೇಶದ ಹೆಚ್ಚಿನ ಹೆಣ್ಣುಮಕ್ಕಳು ಶಾಲೆಗೆ ಹೋಗಬೇಕು ಎಂಬ ಆಸಕ್ತಿ ಹೊಂದಿದ್ದರೂ, ಪೋಷಕರಿಗೆ ವಿರುದ್ಧವಾಗಿ ಶಾಲೆಗೆ ಹೋಗಲಾರದ ಸ್ಥಿತಿ ಇದೆ. ಈ ಅಧ್ಯಯನವು ಗ್ರಾಮಗಳಲ್ಲಿ ಮುಸ್ಲಿಂ ಮತ್ತು ಪರಿಶಿಷ್ಟ ಪಂಗಡ ಹಾಗೂ ತಳಜಾತಿಯ ಕೆಲವು ಪೋಷಕರಲ್ಲಿ ಈ ಮನೋಭಾವನೆಯು ಹೆಚ್ಚಾಗಿರುವುದನ್ನು ಕಂಡುಕೊಂಡಿದೆ. ಇಂತಹ ಮನೋ ಭಾವನೆಯು ಮುಂಬರುವ ದಿನಗಳಲ್ಲಿ ಬದಲಾಗಬಹುದಾದ ಸಾಧ್ಯತೆಯನ್ನು ಕಡೆಗಣಿಸುವಂತಿಲ್ಲ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೭. ಸ್ಥಳೀಯ ಮಟ್ಟದಲ್ಲಿ ಶಿಕ್ಷಣದ ಆಡಳಿತ ವಿಸ್ತರಣೆಗೆ ಇರುವ ಕೆಲವು ಸವಾಲುಗಳು
ಶಿಕ್ಷಣದ ಸ್ಥಳೀಯ ಆಡಳಿತದಲ್ಲಿ ಭಾಗವಹಿಸುವ ಪಾಲುದಾರರಿಗೆ ಸಾಮರ್ಥ್ಯ ರೂಪಿಸುವ ಸಾಂಪ್ರದಾಯಿಕ ಕಾರ್ಯಗಾರಗಳು ಅಥವಾ ಕಮ್ಮಟಗಳು ಕೇವಲ ತರಬೇತಿ ಕಾರ್ಯಕ್ರಮಗಳಾಗಿ ನಡೆಯುತ್ತಿದ್ದವು. ವಿಶೇಷವಾಗಿ, ಶಿಕ್ಷಣದ ನಿರ್ವಹಣೆಯ ಜವಾಬ್ದಾರಿಯನ್ನು ತೆಗೆದುಕೊಂಡಿರುವ ಸ್ಥಳೀಯ ಸಮುದಾಯದ ನಾಯಕರುಗಳಿಗೆ ಇಂತಹ ಕಾರ್ಯಗಾರದಲ್ಲಿ ಭಾಗವಹಿಸುವ ಅವಕಾಶಗಳು ದೊರೆಯುತ್ತಿತ್ತು. ಇದನ್ನು ಕೇವಲ ಸಮುದಾಯ ನಾಯಕರುಗಳಿಗೆ ಸೀಮಿತಗೊಳಿಸಿ ನೋಡುವ ದೃಷ್ಟಿಕೋನದಿಂದ ಇನ್ನೂ ಮುಂದಕ್ಕೆ ತೆಗೆದುಕೊಂಡು ಹೋಗಬೇಕಾದ ಅಗತ್ಯವಿದೆ. ಸಾರ್ವಜನಿಕ ಶಿಕ್ಷಣದ ನಿರ್ವಹಣಾ ವ್ಯವಸ್ಥೆಯ ಸಂಘಟನೆಯಲ್ಲಿ ಭಾಗವಹಿಸುವ ಸ್ಥಳೀಯ ಸಮುದಾಯದ ಅಮೂಲಾಗ್ರವಾದ ಬದಲಾವಣೆ ಉಂಟಾಗುವ ಅಗತ್ಯವಿದೆ. ಹೆಚ್ಚಿನ ಪ್ರಮಾಣದಲ್ಲಿ ಸ್ಥಳೀಯ ಸಮುದಾಯದ ಭಾಗವಹಿಸುವಿಕೆಯು ಕೆಲವು ಪ್ರಮಾಣದ ಅಧಿಕಾರವನ್ನು ಬಯಸುತ್ತದೆ. ಜೊತೆಗೆ ಶಾಲೆಯನ್ನು ನಿಯಂತ್ರಿಸುವ ಸ್ಥಳೀಯ ಪಾಲುದಾರರು, ಶಾಲೆಯ ಆಡಳಿತದ ಮೇಲೆ ಒತ್ತಡವನ್ನು ಹಾಕುವ ಮೂಲಕ ಶಾಲಾ ನಿರ್ವಹಣೆಯಲ್ಲಿ ಪಾರದರ್ಶಕತೆ ತರಲು ಪ್ರಯತ್ನಿಸುತ್ತಾರೆ. ಇದು ಶಿಕ್ಷಣದ ಅಭಿವೃದ್ಧಿ ಪ್ರಸ್ತುತ ಇರುವ ದೃಷ್ಟಿಕೋನಗಳನ್ನು ಪೋಷಕರ ಜೊತೆ ಹಂಚಿಕೊಳ್ಳುವುದನ್ನು ಪ್ರೇರೇಪಿಸುತ್ತದೆ.
ಶಾಲೆಯ ಆಡಳಿತವು ತಮ್ಮ ಮೇಲಿನ ಪ್ರಾಧಿಕಾರಗಳು ಹೇಳುವ ರೀತಿಯಲ್ಲಿ ಮಾತ್ರ ಕೆಲಸ ಮಾಡದೆ, ಶಾಲೆಯ ಕಾರ್ಯಚಟುವಟಿಕೆಯಲ್ಲಿ ಇರಬಹುದಾದ ಸ್ಥಳೀಯ ತೊಡಕುಗಳನ್ನು ಗುರುತಿಸಿ ಅವುಗಳಿಗೆ ಪರಿಹಾರವನ್ನು ಕಂಡುಕೊಳ್ಳಲು ಪ್ರಯತ್ನಿಸಬೇಕು. ಕೆಲವು ಸ್ಥಳೀಯ ಶಿಕ್ಷಕರು ಲೆಕ್ಕಪತ್ರದ ನಿರ್ವಹಣೆಯನ್ನು ತುಂಬಾ ಯಾಂತ್ರಿಕವಾದ ರೀತಿಯಲ್ಲಿ ನಿರ್ವಹಿಸುತ್ತಿದ್ದಾರೆ. ಬಹಳಷ್ಟು ಶಾಲೆಗಳು ಇದನ್ನು ಗಂಭೀರವಾಗಿ ಪರಿಗಣಿಸದೇ ಕಾರ್ಯನಿರ್ವಹಿಸುತ್ತಿವೆ. ಈ ದೃಷ್ಟಿಯಿಂದ ನೋಡುವುದಾದರೆ ಶಾಲಾ ಆಡಳಿತದಲ್ಲಿ ಸ್ಥಳೀಯವಾಗಿ ಮೂರು ಪ್ರಮುಖ ಗುಂಪುಗಳು ಭಾಗವಹಿಸುತ್ತಿವೆ. ಒಂದು ಶಾಲೆಯ ಆಡಳಿತ ನಿರ್ವಹಣೆಯಲ್ಲಿ ಇರುವ ವ್ಯಕ್ತಿಗಳು. ಎರಡು ಸ್ಥಳೀಯ ಅಥವಾ ಸಮುದಾಯ ಮಟ್ಟದ ವ್ಯವಸ್ಥಾಪಕರುಗಳು. ಮೂರು ರಾಜ್ಯದ ಶಿಕ್ಷಣ ಇಲಾಖೆಯ ವಿವಿಧ ಹಂತದ (ಜಿಲ್ಲೆ ಮತ್ತು ತಾಲ್ಲೂಕು) ಅಧಿಕಾರಿಗಳು. ಹೀಗೆ ಶಾಲಾ ಆಡಳಿತದಲ್ಲಿ ಭಾಗವಹಿಸುವ ಪ್ರತಿ ಗುಂಪುಗಳಿಗೆ ನಿರ್ದಿಷ್ಟವಾದ ತರಬೇತಿ ಕಾರ್ಯಗಾರಗಳನ್ನು ಸಂಘಟಿಸಬೇಕಾಗಿದೆ. ಹಾಗೆಯೇ ಸಾಮರ್ಥ್ಯ ರೂಪಿಸುವ ಅಥವಾ ವಿಸ್ತರಿಸುವ ಕಾರ್ಯಚಟುವಟಿಕೆಗಳನ್ನು ಹೇಗೆ ವಿನ್ಯಾಸ ಮಾಡಿಕೊಳ್ಳಬೇಕು ಮತ್ತು ಅಲ್ಲಿ ಎದುರಾಗುವ ಸವಾಲುಗಳು ಯಾವುವು ಎಂಬುದನ್ನು ಈ ಅಧ್ಯಾಯದಲ್ಲಿ ಚರ್ಚಿಸಲಾಗಿದೆ.
೭.೧ ಶೈಕ್ಷಣಿಕ ಚಟುವಟಿಕೆಗಳಿಗೆ ಬೆಂಬಲ
ಸ್ಥಳೀಯ ಸಮುದಾಯ ಶೈಕ್ಷಣಿಕ ಚಟುವಟಿಕೆಯ ನಿರ್ವಹಣೆಯನ್ನು ಸ್ಥಳೀಯ ರಾಜಕೀಯ ಮತ್ತು ಅಭಿವೃದ್ಧಿಯ ಸನ್ನಿವೇಶದ ಜೊತೆಗೆ ಹೇಗೆ ನಿಯಂತ್ರಿಸಬೇಕು ಎಂಬುದನ್ನು ತಿಳಿಸುವುದು ಅಗತ್ಯವಾಗಿದೆ. ಶಾಲಾ ಆಡಳಿತ ಮಂಡಳಿ ಅಥವಾ ಗ್ರಾಮ ಶಿಕ್ಷಣ ಸಮಿತಿ ಅಥವಾ ಸ್ಥಳೀಯ ಪಂಚಾಯತ್‌ರಾಜ್ ಸಂಸ್ಥೆಗಳಾಗಿರಬಹುದು ಅಥವಾ ಪ್ರಮುಖ ನೀತಿ ನಿರ್ಧಾರಗಳನ್ನು ತೆಗೆದುಕೊಳ್ಳುವ ಸಂಸ್ಥೆಗಳಾಗಿರಬಹುದು. ಇವು ಶೈಕ್ಷಣಿಕ ನಿರ್ವಹಣೆಗೆ ಸಂಬಂಧಿಸಿದ ಪ್ರಶ್ನೆಗಳನ್ನು ಪ್ರತ್ಯೇಕವಾಗಿಯೇ ಗುರುತಿಸಿ ಪರಿಷ್ಕರಿಸಬೇಕು. ಸಮುದಾಯದ ಸದಸ್ಯರು ಶೈಕ್ಷಣಿಕ ನೀತಿ ನಿರ್ಧಾರಗಳನ್ನು ತೆಗೆದುಕೊಳ್ಳುವ ಹಂತದಲ್ಲಿ, ಸಾರ್ವತ್ರಿಕವಾದ ಅಭಿಪ್ರಾಯಗಳನ್ನು ರೂಪಿಸುವ ಅಥವಾ ಇಂತಹ ನಿರ್ಣಯಗಳನ್ನು ತೆಗೆದುಕೊಳ್ಳುವಾಗ ಶಾಸನಬದ್ಧವಾಗಿ ನಡೆದುಕೊಳ್ಳುವ ಸಂಸ್ಥೆಗಳಾಗಿರಬೇಕು. ಆಗ ಮಾತ್ರ ಪರಸ್ಪರ ನಂಬಿಕೆಯಿಂದ ಶಿಕ್ಷಕರು ಮತ್ತು ಸಮುದಾಯದ ಸದಸ್ಯರು ಉತ್ತಮ ರೀತಿಯಲ್ಲಿ ಶಾಲೆಯನ್ನು ನಿರ್ವಹಿಸಬಹುದು. ಇದರ ಜೊತೆಗೆ ಸ್ಥಳೀಯ ಜನರಿಗೆ ಶಾಲಾ ನಿರ್ವಹಣೆಯ ತಿಳಿವಳಿಕೆ ನೀಡುವುದನ್ನು ಯಾವುದೇ ಕಾರಣದಿಂದ ಮರೆಯಬಾರದು.
ಮುಂದುವರಿದು ಹೇಳುವುದಾದರೆ ಶಾಲೆಯ ಮುಖ್ಯ ಶಿಕ್ಷಕರು ಮತ್ತು ಶಾಲಾ ಶಿಕ್ಷಕರು ಸ್ಥಳೀಯ ಆಡಳಿತದ ಜೊತೆ ಸೇರಿ ಶೈಕ್ಷಣಿಕ ಸ್ವಾತಂತ್ರ್ಯ ಮತ್ತು ಶಾಲೆಯ ಲೆಕ್ಕಪತ್ರಗಳ ನಿರ್ವಹಣೆಗೆ ಸಂಬಂಧಿಸಿದಂತೆ ವ್ಯಾಪಕವಾದ ಸುಧಾರಣೆಗಳನ್ನು ಜಾರಿಗೆ ತರಬೇಕಾಗಿದೆ. ಇದಕ್ಕೆ ವ್ಯತಿರಿಕ್ತವಾಗಿ ಚಿಕ್ಕ ಪ್ರಮಾಣದ ಬಿಡಿ ಬಿಡಿಯಾದ ಸುಧಾರಣೆಗಳಿಂದ ಸಂಸ್ಥೆಯ (ಶಾಲೆಯ) ಆಂತರಿಕ ನಿರ್ವಹಣೆಯು ಗಟ್ಟಿಯಾಗದೆ, ಅಧಿಕಾರವು ಸ್ಥಳೀಯ ನಾಯಕರಿಗೆ ವರ್ಗಾವಣೆಯಾಗುತ್ತದೆ. ಇದರಿಂದಾಗಿ ಕೆಲವು ಸ್ಥಳೀಯ ಶಾಲೆಯ ಚಟುವಟಿಕೆಯಲ್ಲಿ ಅನಗತ್ಯ ತಲೆಹಾಕುವ ಮೂಲಕ ಸ್ಥಳೀಯ ಸಮುದಾಯಗಳ ನಡುವೆ ಇರಬಹುದಾದ ಸಂಕುಚಿತ ಭಾವನೆಗಳಿಂದ ಅನಗತ್ಯ ರಾಜಕೀಯ ಒತ್ತಡಗಳನ್ನು ಶಾಲಾ ನಿರ್ವಹಣೆಯಲ್ಲಿ ಎದುರಿಸಬೇಕಾಗುತ್ತದೆ.
೭.೨ ಸಂದರ್ಭಕ್ಕೆ ತಕ್ಕ ಪಠ್ಯಕ್ರಮ
ಸಾಮರ್ಥ್ಯ ವಿಸ್ತರಣಾ ತರಬೇತಿಗೆ ಸಂಬಂಧಿಸಿದಂತೆ ಅನೇಕ ಕಾರ್ಯಕ್ರಮಗಳಿದ್ದರೂ ವಿಶಿಷ್ಟವಾದ ಕಾರ್ಯಕ್ರಮಗಳು ಅತ್ಯಂತ ಕಡಿಮೆ. ಇಂತಹ ಪ್ರತಿ ಕಾರ್ಯಕ್ರಮಗಳನ್ನು ಕೂಡ ತನ್ನ ಪರಿಧಿಯಲ್ಲಿ ಸಂದರ್ಭಕ್ಕೆ ತಕ್ಕಂತೆ ವಿನ್ಯಾಸ ಮಾಡಿ ರೂಪಿಸಲಾಗಿರುತ್ತದೆ. ಕೆಲವು ಪ್ರದೇಶಗಳ ಸಾಮಾಜಿಕ ಸನ್ನಿವೇಶಕ್ಕೆ ಹೊಂದಿಕೊಳ್ಳುವ ವಿಷಯಗಳಿಗೆ ಹೆಚ್ಚಿನ ಮಹತ್ವ ನೀಡಬೇಕಾಗುತ್ತದೆ. ಉದಾಹರಣೆಗೆ ಪಠ್ಯಕ್ರಮದಲ್ಲಿ ಇರುವ ಒಂದು ಜನಪದ ಗಾದೆಯು ಇಡಿ ರಾಜ್ಯದ ಎಲ್ಲಾ ಪ್ರದೇಶಗಳಲ್ಲಿ ಒಂದೇ ಇರುವುದಿಲ್ಲ. ಇದು ಪ್ರದೇಶದಿಂದ ಪ್ರದೇಶಕ್ಕೆ ಬೇರೆ ಬೇರೆಯಾಗಿರುತ್ತವೆ. ಹೀಗಾಗಿ ಪಠ್ಯಕ್ರಮದಲ್ಲಿ ಇರುವ ಗಾದೆಯು ಯಾವುದೇ ಒಂದು ಪ್ರದೇಶಕ್ಕೆ ಸೀಮಿತವಾದುದ್ದಾಗಿರಬಹುದು. ಇದನ್ನು ಮಕ್ಕಳಿಗೆ ಹೇಳಿಕೊಡುವಾಗ ಸ್ಥಳೀಯ ಗಾದೆಗಳನ್ನು ಜೊತೆ ಹೇಳಿಕೊಡುವಂತೆ ಶಿಕ್ಷಕರಿಗೆ ಹಾಗೂ ಪಠ್ಯ ರಚನಾಕಾರರಿಗೆ ತರಬೇತಿಯನ್ನು ನೀಡಬೇಕು. ಅಲ್ಲದೆ ಪರಸ್ಪರ ಹೊಂದಾಣಿಕೆ ಮಾಡಿಕೊಳ್ಳುವ ಕೌಶಲ್ಯವನ್ನು, ಹೆಚ್ಚು ವೃತ್ತಿಪರತೆಯನ್ನು ಹಾಗೂ ತಾಂತ್ರಿಕತೆ ಇರುವ ಸಾಮರ್ಥ್ಯವನ್ನು ಬೆಳೆಸಿಕೊಳ್ಳಬೇಕಾಗುತ್ತದೆ. ಇದು ಕೂಡ ನಿರ್ದಿಷ್ಟ ಗುಂಪುಗಳ ಜೊತೆ ವ್ಯವಹರಿಸುವ ಪ್ರಮಾಣದ ಮೇಲೆ ನಿರ್ಧಾರವಾಗಬೇಕಾಗಿದೆ. ಉದಾಹರಣೆಗೆ ಹೆಸರಿಸುವುದಾದರೆ ಶಾಲೆಯ ಆಡಳಿತ ವರ್ಗ, ಶಿಕ್ಷಕ ವರ್ಗ ಅಥವಾ ಶಿಕ್ಷಣ ಇಲಾಖೆಯ ಅಧಿಕಾರಿಗಳಿಗಾಗಿ, ಇದರ ಜೊತೆಗೆ ಕೆಲವು ಸಾಮರ್ಥ್ಯ ರೂಪಿಸುವ ತರಬೇತಿ ಕಾರ್ಯಕ್ರಮಗಳಿಗೆ ವಿಶೇಷವಾದ ಒತ್ತು ನೀಡಬೇಕಾದ ಅಗತ್ಯವಿದೆ. ಇಂತಹ ಕೆಲವು ವಿಷಯಗಳನ್ನು ಕುರಿತು ಚರ್ಚಿಸುವ ಪ್ರಯತ್ನವನ್ನು ಇಲ್ಲಿ ಮಾಡಲಾಗಿದೆ.
೭.೩. ಕರ್ತವ್ಯಗಳು ಮತ್ತು ಜವಾಬ್ದಾರಿಗಳ ಮಾಹಿತಿ
ವಿಕೇಂದ್ರೀಕರಣ ಮಾದರಿಯ ನಿರ್ವಹಣೆ ಕುರಿತು ಅಧ್ಯಯನ ನಡೆಸುತ್ತಿರುವವರು ಹೇಳುವಂತೆ, ಬದಲಾದ ನೀತಿ ಮತ್ತು ನಿರ್ಧಾರಗಳು ಪುಸ್ತಕಗಳಲ್ಲಿಯೇ ಉಳಿಯುವ ಜೊತೆಗೆ, ಇವುಗಳಿಂದ ಉಂಟಾಗಿರುವ ಕಾನೂನಾತ್ಮಕ ಬದಲಾವಣೆಯ ವಿವರವಾಗಿ ತಿಳಿದಿರುವುದೂ ಕೇಂದ್ರದಲ್ಲಿ ಇರುವ ಪ್ರಾಧಿಕಾರಗಳಿಗೆ ಹಾಗೂ ಅಧಿಕಾರಶಾಹಿಗಳಿಗೆ ಮಾತ್ರ. ಆಗಿದ್ದಾಂಗೆ ಬದಲಾದ ನೀತಿ ನಿರೂಪಣೆಗಳನ್ನು ಅಳವಡಿಸಿಕೊಂಡು ಅವುಗಳನ್ನು ಕಾರ್ಯರೂಪಕ್ಕೆ ತರುವ ಸ್ಥಳೀಯ ಸಂಸ್ಥೆಗಳು ಮತ್ತು ಸ್ಥಳೀಯ ಜನರನ್ನು ಕಡೆಗಣಿಸಲಾಗಿದೆ. ಜೊತೆಗೆ ಸ್ಥಳೀಯರು ತಮಗಿರುವ ಅಧಿಕಾರವನ್ನು ಬಳಸುವುದಕ್ಕೆ ಬದಲಾಗಿ ಮೇಲಿನ ಪ್ರಾಧಿಕಾರಗಳಿಂದ ಬರುವ ಸೂಚನೆಗಳನ್ನು ಪಾಲಿಸುವರಾಗಿದ್ದಾರೆ. ನೀತಿ ನಿರೂಪಣೆಗಳಲ್ಲಿ ಉಂಟಾಗಿರುವ ಬದಲಾವಣೆಯ ಚೌಕಟ್ಟನ್ನು ವಿಸ್ತರಣೆ ಮಾಡುವಲ್ಲಿ ಮತ್ತು ಅದನ್ನು ಆಚರಣೆಗೆ ತರುವ ಜನರಿಗೆ ವಿವಿಧ ಹಂತಗಳಲ್ಲಿ ತಿಳುವಳಿಕೆಯನ್ನು ನೀಡುವುದೂ ಕೂಡ ಅಗತ್ಯವಾಗಿದೆ. ಇದಕ್ಕೆ ಸಂಬಂಧಿಸಿದಂತೆ ಎರಡು ಪ್ರಮುಖ ಅಂಶಗಳನ್ನು ಕುರಿತು ಹೇಳಲೇಬೇಕಾಗುತ್ತದೆ. ಒಂದು, ಇಂತಹ ತಿಳುವಳಿಕೆಯನ್ನು ಮೂಡಿಸುವ ಚಟುವಟಿಕೆಗಳು ಎಲ್ಲರಿಗೂ ಅಗತ್ಯವಾಗಿದೆ. ಇದನ್ನು ಶಿಕ್ಷಣದ ಸ್ಥಳೀಯ ಆಡಳಿತ ಮತ್ತು ನಿರ್ವಹಣೆಯ ಕ್ಷೇತ್ರಕ್ಕೆ ಹೊಸದಾಗಿ ಪ್ರವೇಶ ಪಡೆದವರಿಗೆ ಮಾತ್ರವಾಗದೆ, ಸಮುದಾಯದ ನಾಯಕರುಗಳಿಗೆ, ಪೋಷಕರಿಗೆ ಮುಂತಾದವರಿಗೆ ನೀಡಬೇಕಾಗಿದೆ. ಎರಡು, ಸಾಮರ್ಥ್ಯ ರೂಪಿಸುವಾಗ ಕಾರ್ಯಕ್ರಮಗಳ ಇನ್‌ಪುಟ್ಸ್‌ಗಳು ಪ್ರತಿ ಹಂತದಲ್ಲಿ ಪಾಲುದಾರರ ಜವಾಬ್ದಾರಿ ಮತ್ತು ಕರ್ತವ್ಯಗಳನ್ನು ಒಳಗೊಂಡಂತೆ ರೂಪಿತವಾಗಿರಬೇಕು. ನಿರ್ದಿಷ್ಟವಾಗಿ ಅವುಗಳನ್ನು ಹೆಸರಿಸುವುದಾದರೆ, ಶಾಲೆ, ಸಮುದಾಯ ಮತ್ತು ಶಿಕ್ಷಣ ಇಲಾಖೆ, ಮುಂತಾದ ಗುಂಪುಗಳಿಗೆ ಸಮತೋಲನವಾಗಿ ತಿಳುವಳಿಕೆ ಮೂಡಿಸುವಂತಿರಬೇಕು. ಆಡಳಿತದಲ್ಲಿ ಭಾಗವಹಿಸುವ ಜನರು ತಮ್ಮ ಪಾಲಿನ ಜವಾಬ್ದಾರಿ ಮತ್ತು ಕರ್ತವ್ಯಗಳನ್ನು ಬೇರೆ ಸದಸ್ಯರ ನಡವಳಿಕೆಯನ್ನು ಉಲ್ಲೇಖಿಸದೆ ಅಥವಾ ಅವರ ಪಾತ್ರಗಳನ್ನು ಕುರಿತು ಮಾತನಾಡದೆ, ತಮ್ಮ ತಮ್ಮ ಕರ್ತವ್ಯಗಳನ್ನು ನಿರ್ವಹಿಸಬೇಕು ಎಂಬುದನ್ನು ಪ್ರತಿ ಹಂತದಲ್ಲಿಯೂ ವಿವರಿಸಿ ತಿಳುವಳಿಕೆ ಮೂಡಿಸಬೇಕು.
೭.೪. ಶೈಕ್ಷಣಿಕ ಸಂಸ್ಥೆಗಳ ನಿರ್ವಹಣೆಗೆ ವಿಶೇಷ ಲಕ್ಷ್ಯ
ಶಾಲೆಗಳು ಮೇಲಿನಿಂದ ಬರುವ ಸೂಚನೆ ಅಥವಾ ನಿರ್ದೇಶನಗಳನ್ನು ಪುರಸ್ಕರಿಸುವ ಸಂಸ್ಥೆಯಾಗಿ ಕೆಲಸ ಮಾಡುತ್ತಿದ್ದು ಸಂಪ್ರದಾಯ, ಹೊಸ ಪದ್ಧತಿಗಳು ಮತ್ತು ನೀತಿ ನಿರೂಪಣೆಗಳ ಬರುವಿಕೆಯಿಂದಾಗಿ ಶಾಲಾ ಶಿಕ್ಷಣ ಕ್ಷೇತ್ರದಲ್ಲಿ ಅನೇಕ ಬದಲಾವಣೆಗಳಾಗಿವೆ. ಇಂತಹ ಬದಲಾವಣೆಗಳು ಶಾಲಾ ಶಿಕ್ಷಣ ವ್ಯವಸ್ಥೆಯಲ್ಲಿ ವ್ಯಾಪಕ ಪ್ರಮಾಣದ ಸುಧಾರಣೆಗಳನ್ನು ಉಂಟುಮಾಡಿವೆ. ಈ ಪ್ರಕ್ರಿಯೆಗಳನ್ನು ಪ್ರತಿಶಾಲೆಗಳು ತಮ್ಮ ತಮ್ಮ ವ್ಯಾಪ್ತಿಗಳಲ್ಲಿ ಹಂತ ಹಂತವಾಗಿ ಜಾರಿಗೆ ತರಬೇಕಾಗಿದೆ. ಇದಕ್ಕೆ ಸ್ವಲ್ಪ ಭಿನ್ನವಾಗಿ, ಶಿಕ್ಷಣದಲ್ಲಿ ಸ್ಥಳೀಯ ಆಡಳಿತದಿಂದ ‘ವೈಯಕ್ತಿಕ ಚೌಕಟ್ಟುಗಳು ಎಲ್ಲಾ ಶಾಲೆಗಳಿಗೂ ಹೊಂದಿಕೆಯಾಗಬಹುದಾದ ಪ್ರಮಾಣ ಬದ್ಧ ಚೌಕಟ್ಟಿಗೆ ಬದಲಾಗುತ್ತಿವೆ. ಅದರಲ್ಲಿಯೂ ಸ್ಥಳೀಯ ಮಟ್ಟದಲ್ಲಿಯೇ (ಶಾಲಾ ಮಟ್ಟದಲ್ಲಿ) ಶಾಲಾ ನಿರ್ವಹಣೆ ಮಾಡುವ ಅವಕಾಶವನ್ನು ಮತ್ತು ಅಧಿಕಾರವನ್ನು ಶಾಲೆಗಳಿಗೆ ನೀಡುವ ಮೂಲಕ ಹೆಚ್ಚಿನ ಪ್ರಮಾಣದ ಸುಧಾರಣೆ ತರಲಾಗುತ್ತಿದೆ. ಅನೇಕ ರಾಷ್ಟ್ರಗಳಲ್ಲಿ ಶಾಲಾಭಿವೃದ್ಧಿ ಯೋಜನೆ ಎಂಬುದು ಕೇವಲ ಶಾಲೆಯ ಒಳಗೆ ಮಾತ್ರ ಅಭಿವೃದ್ಧಿ ಮತ್ತು ಬದಲಾವಣೆಗಳನ್ನು ತರುವುದಕ್ಕೆ ಸೀಮಿತಗೊಳ್ಳದೆ, ಸಾರ್ವಜನಿಕರಿಂದ ಉತ್ತಮ ರೆಕಗ್ನಿಶನ್ ಅನ್ನು ಪಡೆದುಕೊಳ್ಳಲು ಮತ್ತು ದೇಣಿಗೆಯ ಬೆಂಬಲವನ್ನು ಪಡೆದುಕೊಳ್ಳಲು, ಶಾಲೆಯ ಎಲ್ಲಾ ವ್ಯವಹಾರಗಳನ್ನು ಜವಾಬ್ದಾರಿಯಿಂದ ಮತ್ತು ಪಾರದರ್ಶಕತೆಯಿಂದ ನಿರ್ವಹಿಸುವ ಮೂಲಕ ಉತ್ತಮ ಶಾಲಾ ನಿರ್ವಹಣೆ ಹುಟ್ಟುಹಾಕಲು ಪ್ರಯತ್ನ ನಡೆಸುತ್ತಿವೆ. ಶಾಲಾ ನಿರ್ವಹಣೆ ಕುರಿತ ಈ ಎಲ್ಲಾ ಲಿಂಕಿಂಗ್ ಚಟುವಟಿಕೆಗಳು ಶಾಲಾಭಿವೃದ್ಧಿಗೆ ಹೆಚ್ಚಿನ ಆದ್ಯತೆ ನೀಡುವ ಮಾಹಿತಿಗಳನ್ನು ವಿಶೇಷವಾಗಿ ವಿನ್ಯಾಸಮಾಡುವುದರಿಂದ ಎಲ್ಲಾ ಪಾಲುದಾರರ ಅಭಿಪ್ರಾಯಗಳನ್ನು ಮತ್ತು ಅವಶ್ಯಕತೆಗಳನ್ನು ಪರಿಗಣಿಸಿ ರೂಪಿತವಾದ ಅಭಿವೃದ್ಧಿಯನ್ನು ನಾವು ಕಂಡುಕೊಳ್ಳಲು ಪ್ರಯತ್ನಿಸಬಹುದಾಗಿದೆ.
೭.೫ ಕುಶಲತೆಯ ಅಭಿವೃದ್ಧಿ
ಶಿಕ್ಷಣ ಸಂಸ್ಥೆಗಳು (ಶಾಲೆ) ಕೇಂದ್ರೀಕೃತ ಮಾದರಿ ನಿರ್ವಹಣಾ ವ್ಯವಸ್ಥೆಯಲ್ಲಿ ಕೆಲಸ ಮಾಡುವಾಗ ಸಾಮಾನ್ಯವಾಗಿ ಮೇಲಿನ ಸೂಚನೆಗಳನ್ನು ಪುರಸ್ಕರಿಸುವಂತೆ ಕೆಲಸ ಮಾಡುತ್ತಿರುವುದನ್ನು ನಾವು ಗುರುತಿಸಬಹುದಾಗಿದೆ. ಅಲ್ಲದೆ ಬಹುದೂರದ ಸ್ಥಳಗಳಿಗೆ ಸರ್ಕಾರದ ಆಡಳಿತ ವ್ಯವಸ್ಥೆಯ ಮೇಲುಸ್ತುವಾರಿಯು ಬಹಳ ಸೀಮಿತವಾಗಿರುತ್ತದೆ. ಇಂತಹ ಪರಿಸ್ಥಿತಿಯು ಸ್ಥಳೀಯ ಆಡಳಿತದಿಂದ ಸಂಪೂರ್ಣವಾಗಿ ಬದಲಾವಣೆಗೆ ಒಳಪಡುತ್ತವೆ. ಶಾಲಾ ಆಡಳಿತ ವರ್ಗದ ಜೊತೆಗೆ ಸಮುದಾಯ ಮತ್ತು ಪೋಷಕರ ಮಾನವೀಯ ಸಂಬಂಧಗಳಿಂದ ಹೊಸ ಕುಶಲತೆಯನ್ನು ಪಡೆದುಕೊಳ್ಳಬಹುದಾಗಿದೆ. ಶಿಕ್ಷಕರು ಮತ್ತು ಮುಖ್ಯ ಶಿಕ್ಷಕರು ನಾಲ್ಕು ಗೋಡೆಗಳ ಆಚೆಗಿನ ಸಂಬಂಧವನ್ನು ಹುಟ್ಟುಹಾಕಬೇಕಾಗಿದೆ. ಪೋಷಕರ ಶಾಲಾ ನಿರ್ವಹಣೆಯಲ್ಲಿ ಪಾಲುದಾರಿಕೆಯನ್ನು ಶಾಲೆಯ ಕೆಲಸ ಕಾರ್ಯದಲ್ಲಿ ಚಟುವಟಿಕೆಯಿಂದ ಭಾಗಬಹಿಸುವುದನ್ನು ಅಂತರ್ಗತ ಮಾಡಿಕೊಳ್ಳಬೇಕಾಗಿದೆ. ಇದರ ಜೊತೆಗೆ ಶಾಲೆಯ ಎಲ್ಲಾ ವ್ಯವಹಾರಗಳಲ್ಲಿ ಮೊದಲಿಗಿಂತ ಹೆಚ್ಚಿನ ಪಾರದರ್ಶಕತೆಯನ್ನು ಸಾಮಾಜಿಕ ಲೆಕ್ಕಪತ್ರ ಮಂಡನೆಯ ಮಾದರಿಯಲ್ಲಿ ಹುಟ್ಟುಹಾಕಬೇಕಾಗಿದೆ. ಪೋಷಕರು ಮತ್ತು ಶಾಲೆಯ ಆಡಳಿತ ವರ್ಗ ಒಟ್ಟಾರೆ ಶೈಕ್ಷಣಿಕ ಅಭಿವೃದ್ಧಿಗೆ ಪೂರಕವಾದ ಚಿಂತನೆಗಳನ್ನು ಬೆಳೆಸಿಕೊಳ್ಳುವ ಮೂಲಕ ಪರಸ್ಪರ ಸಹ ಸಂಬಂಧಗಳನ್ನು ಗಟ್ಟಿಗೊಳಿಸಿಕೊಳ್ಳಬೇಕು. ಇದಕ್ಕೆ ಕೇವಲ ತಾಂತ್ರಿಕವಾದ ಮತ್ತು ಶೈಕ್ಷಣಿಕವಾದ ಸಾಮರ್ಥ್ಯ ವಿಸ್ತರಣಾ ತರಬೇತಿ ಕಮ್ಮಟಗಳು ಮಾತ್ರ ಸಾಕಾಗುವುದಿಲ್ಲ.
೭.೬. ಹೊಸ ಕಾರ್ಯ ಚೌಕಟ್ಟು
ಶಿಕ್ಷಣದ ಸ್ಥಳೀಯ ಆಡಳಿತದಲ್ಲಿ ವೈಯಕ್ತಿಕ ನೆಲೆಗಟ್ಟಿಗೆ ಹೊಸ ಆಯಾಮ ನೀಡುವ ಅಗತ್ಯವಿದೆ. ಪ್ರಸ್ತುತ ಆಚರಣೆಯಲ್ಲಿ ಇರುವ ಶಿಕ್ಷಣ ನೇಮಕಾತಿ ವ್ಯವಸ್ಥೆಯು, ಒಂದು ಶಾಲೆಗಾಗಿ ಅಲ್ಲ. ಅಂತಹ ಪ್ರಕ್ರಿಯೆ ಪ್ರಚಲಿತವಾಗಿ ಇರುವ ಎಲ್ಲಾ ರಾಜ್ಯಗಳಲ್ಲಿ ಇದನ್ನು ಮರು ಪರಿಶೀಲಿಸಬೇಕಾದ ಅಗತ್ಯವಿದೆ. ಇದಕ್ಕೆ ಹೊಸ ಚೌಕಟ್ಟನ್ನು ಹಾಗೂ ದೃಷ್ಟಿಕೋನವನ್ನು ಕಂಡುಕೊಳ್ಳುವ ಮೂಲಕ ಶಿಕ್ಷಕ ಸೇವೆಗೆ ಹೊಸ ಆಯಾಮವನ್ನು ನೀಡುವುದು ಅವಶ್ಯಕ. ಹೊಸ ರೂಪುರೇಶೆಯಲ್ಲಿ ಶಿಕ್ಷಕರು ಸ್ಥಳೀಯ ಶಾಲೆಗೆ ಸೇರಿದವರಾಗಿರಬೇಕು ಅಥವಾ ಶಾಲೆಗಳ ನಡುವೆ ಸಣ್ಣ ಪ್ರಮಾಣದ ಹೊಂದಾಣಿಕೆಯು ಕೊಡುಕೊಳ್ಳುವಿಕೆ ಮಾದರಿಯಲ್ಲಿ ಇರಬೇಕು. ಈಗಾಗಲೇ ಉನ್ನತ ಶಿಕ್ಷಣದಲ್ಲಿ ವಿದ್ಯಾರ್ಥಿಗಳು ಸ್ಥಳೀಯ ನಿರ್ವಹಣಾ ವ್ಯವಸ್ಥೆಯನ್ನು ಮತ್ತು ಶಿಕ್ಷಕರನ್ನು ಅಳೆಯುವ ಪದ್ಧತಿ ಇದೆ. ಅಲ್ಲಿ ಶಿಕ್ಷಕರು ತಮ್ಮ ವೃತ್ತಿಗೆ ದೊರಕಬೇಕಾದ ಅವಕಾಶ ದೊರಕದೆ ಇರುವುದಕ್ಕೆ ದೂರನ್ನು ನೀಡಿರುವುದು ಇದೆ. ಶಿಕ್ಷಕರ ನೇಮಕಾತಿ ಮತ್ತು ಆ ವೃತ್ತಿಯ ಅಭಿವೃದ್ಧಿಗಾಗಿ ವಿಶಿಷ್ಟವಾದ ಸಾಮರ್ಥ್ಯ ವಿಸ್ತರಣಾ ಕಮ್ಮಟಗಳನ್ನು ಸ್ಥಳೀಯ ಶೈಕ್ಷಣಿಕ ಯೋಜನಾಕಾರರು ಮತ್ತು ಆಡಳಿತಗಾರರು ನೀತಿ ನಿರೂಪಣೆ ವಿನ್ಯಾಸ ಮಾಡಿ ರೂಪಿಸಿ ಅದನ್ನು ಸರಿಯಾದ ರೀತಿಯಲ್ಲಿ ಜಾರಿಗೆ ತರಬೇಕಾಗಿದೆ.
೭.೭. ಅಸಮಾಧಾನಗಳನ್ನು ಕೊನೆಗೊಳಿಸಲು ಸೂತ್ರಗಳು
ಕೇಂದ್ರೀಕೃತ ಆಡಳಿತ ವ್ಯವಸ್ಥೆಯಲ್ಲಿ ಶಿಕ್ಷಕರು ಮತ್ತು ಶಿಕ್ಷಣ ಇಲಾಖೆಯ ಕೆಲವರು ರಾಷ್ಟ್ರದಾದ್ಯಂತ ಆಡಳಿತ ನಡೆಸಲು ನೀತಿ ನಿರೂಪಣೆಗಳನ್ನು ಮಾಡುವವರಾಗಿರುತ್ತಾರೆ. ಸಾಮಾನ್ಯವಾಗಿ ಈ ರೀತಿಯ ಆಡಳಿತದಲ್ಲಿ ಅಸಮಾಧಾನಗಳನ್ನು ಕೊನೆಗಾಣಿಸಲು ಅಥವಾ ಬಗೆಹರಿಸಲು, ಶಿಸ್ತುಕ್ರಮ ಕೈಗೊಳ್ಳುವುದು ಸಾಮಾನ್ಯ. ಆದರೆ ಸ್ಥಳೀಯ ಸರ್ಕಾರಗಳ ಗವರ್ನೆನ್ಸ್ ಪ್ರಾರಂಭವಾದೊಡನೆ, ಇಂತಹ ಪರಿಸ್ಥಿತಿಗಳು ಬದಲಾಗತೊಡಗುತ್ತವೆ. ಸ್ಥಳೀಯ ಶಾಲಾ ನಿರ್ವಹಣೆಯಲ್ಲಿ ಅನುಸರಿಸಬೇಕಾದ ಕರ್ತವ್ಯಗಳು ಮತ್ತು ಜವಾಬ್ದಾರಿಗಳ ಬಗ್ಗೆ ಸ್ಥಳೀಯ ಆಡಳಿತದಲ್ಲಿ ಕ್ರಮಬದ್ಧತೆ ಇಲ್ಲದೆ ಇದ್ದರೆ, ಶಾಲೆಗಳು ಅನೇಕ ಒತ್ತಡಗಳನ್ನು ಅಸ್ಥಿರತೆಯನ್ನು ಎದುರಿಸಬೇಕಾಗುತ್ತದೆ. ಇದರಿಂದ ಶಾಲೆಯ ಆಡಳಿತವರ್ಗ ಸ್ಥಳೀಯ ಸಮುದಾಯಗಳಿಂದ ಪರಿಗಣಿಸಲಾಗದಷ್ಟು ಒತ್ತಡಗಳನ್ನು ಎದುರಿಸಬೇಕಾಗುತ್ತದೆ. ಹೀಗಾಗಿ ಸ್ಥಳೀಯ ಶಾಲಾ ಆಡಳಿತ ಕುರಿತು ಅಗತ್ಯವಾದ ತರಬೇತಿಗಳನ್ನು ನೀಡಬೇಕಾಗುತ್ತದೆ.
೭.೮. ಉತ್ತಮ ತರಬೇತಿಗಳನ್ನು ನೀಡುವ ಪ್ಯಾಕೇಜ್ ಅಲ್ಲ
ಶಾಲಾ ನಿರ್ವಹಣೆ ಕುರಿತು ಹೊಸ ಹೊಸ ಸಂಶೋಧನೆಗಳು ರಾಜ್ಯ, ರಾಷ್ಟ್ರ ಮತ್ತು ಅಂತಾರಾಷ್ಟ್ರೀಯ ಮಟ್ಟದಲ್ಲಿ ನಡೆಯುತ್ತಿವೆ. ಇವು ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳ ವಿತರಣೆಗೆ ಬೇಕಾಗುವ ಉತ್ತಮ ಗುಣಮಟ್ಟದ ಕ್ರಿಯಾತ್ಮಕ ತರಬೇತಿ ಕಾರ್ಯಗಾರಗಳಿಗಾಗಿ ಹುಡುಕಾಟ ನಡೆಸುತ್ತಿವೆ. ನೀತಿ ನಿರೂಪಣೆಗಳಲ್ಲಿ ಬದಲಾವಣೆ ತರುವ ಮೂಲಕ ಅಧಿಕಾರ ಮತ್ತು ಆಳ್ವಿಕೆಯನ್ನು ಸ್ಥಳೀಯ ಸಂಸ್ಥೆಗಳಿಗೆ ನೀಡಿದರೆ ಸಾಲದು, ಈ ಕುರಿತು ಸ್ಥಳೀಯ ಜನರಿಗೆ ತರಬೇತಿ ಕಾರ‍್ಯಾಗಾರಗಳನ್ನು ನಡೆಸುವುದರ ಮೂಲಕ ಬದಲಾವಣೆಗಳನ್ನು ತರಲು ಪ್ರಯತ್ನಿಸಬೇಕು. ಜೊತೆಗೆ ಸ್ಥಳೀಯ ಮಟ್ಟದ ಆಡಳಿತದಲ್ಲಿ ಪಾಲುಗೊಳ್ಳುವ ಎಲ್ಲಾ ಪಾಲುದಾರರ (ಜನರು) ಮನಸ್ಥಿತಿಯಲ್ಲಿ ಅಗತ್ಯ ಪ್ರಮಾಣದ ಬದಲಾಣೆಗಳಾಗಬೇಕು. ಸ್ಥಳೀಯ ಜನರು ಮೇಲಿನ ಆಡಳಿತ ಪ್ರಾಧಿಕಾರಗಳ ಸೂಚನೆಗಳನ್ನು ಪಾಲಿಸುವ ಅಥವಾ ಪೋಷಿಸುವಂತಹ ಸ್ಥಳಗಳಲ್ಲಿ ಇಂತಹ ಬದಲಾವಣೆಯನ್ನು ತರುವುದು ಸರಳವಾದುದಲ್ಲ. ಹೀಗಾಗಿ ಹೊಸ ಬಗೆಯ ಅಭ್ಯಾಸಗಳನ್ನು ಜನರು ವೈಯಕ್ತಿಕ ನೆಲೆಯಲ್ಲಿ ಖಚಿತವಾಗಿ ರೂಪಿಸಿಕೊಳ್ಳುವುದು ಬಹಳ ನಿಧಾನ ಮತ್ತು ಪ್ರಯಾಸಕರವಾದ ಪ್ರಕ್ರಿಯೆ. ಇದನ್ನು ನೇರವಾಗಿ ನಿಭಾಯಿಸುವ, ತಾಂತ್ರಿಕ ಬೆಂಬಲ ಮತ್ತು ವೃತ್ತಿಪರತೆಯನ್ನು, ಕೆಲವು ಮಾರ್ಗದರ್ಶನಗಳಿಂದ ಹಾಗೂ ಭಾಗವಹಿಸುವ ಮೂಲಕ ಬೆಳೆಸಿಕೊಳ್ಳಬೇಕಾಗಿದೆ. ಹೀಗಾಗಿ ಸಾಮರ್ಥ್ಯ ವಿಸ್ತರಣಾ ತರಬೇತಿ ಕಮ್ಮಟಗಳು ಕೇಂದ್ರೀಕೃತ ನಿರ್ವಹಣಾ ವ್ಯವಸ್ಥೆಯನ್ನು ಸ್ಥಳೀಯ ಆಡಳಿತವಾಗಿ ಸರಳಗೊಳಿಸಿ ಬದಲಾಯಿಸಲು ಪ್ರಯತ್ನ ನಡೆಸುವುದುರಿಂದ ಇದು ಒಂದು ಪ್ರಕ್ರಿಯೆಯಷ್ಟೆ.
೭.೯. ಸಾಂಸ್ಥಿಕ ಸೌಲಭ್ಯ
ಕೇಂದ್ರೀಕೃತ ನಿಯಂತ್ರಣ ವ್ಯವಸ್ಥೆಯು ಸ್ಥಳೀಯ ಆಡಳಿತಕ್ಕೆ ಸ್ಥಿತ್ಯಂತರಗೊಳ್ಳುವಾಗ ಹೆಚ್ಚಿನ ಅನಿರೀಕ್ಷಿತ ಹಾಗೂ ಆಕಸ್ಮಿಕ ಅನುಭವಗಳನ್ನು ಯಾರಾದರೂ ಪಡೆಯಬಹುದು. ಈ ದೃಷ್ಟಿಯಿಂದ ಸ್ಥಳೀಯ ಆಡಳಿತದ ತಿಳುವಳಿಕೆಯನ್ನು ಮತ್ತು ಕುಶಲತೆಯನ್ನು ಸ್ಥಳೀಯ ಮಟ್ಟದಲ್ಲಿ ಸಮರ್ಥವಾಗಿ ಆಚರಣೆಗೆ ತರುವವರಾರು ಎಂಬ ಪ್ರಶ್ನೆ ನಮಗೆ ಎದುರಾಗುತ್ತದೆ. ಅದರಲ್ಲಿಯೂ ಯಾವ ಸಂಸ್ಥೆ ಈ ಜವಾಬ್ದಾರಿಯನ್ನು ಸಮರ್ಥವಾಗಿ ಮುಂದುವರಿಸಬಲ್ಲದು ಎಂದು ನಿರ್ಧರಿಸುವುದು ಬಹಳ ಕಷ್ಟ. ಕೆಲವು ಮುಂದುವರಿದ ರಾಷ್ಟ್ರಗಳಲ್ಲಿ ಯೋಜನೆಗಳನ್ನು ನಿರ್ವಹಣೆ ಮಾಡಬಲ್ಲ ಕೆಲವು ಸಂಸ್ಥೆಗಳು ಸ್ವಲ್ಪಮಟ್ಟಿಗೆ ಇವೆ. ಈ ಜವಾಬ್ದಾರಿಗಳನ್ನು ಸಮರ್ಥವಾಗಿ ನಿರ್ವಹಿಸುವ ದೃಷ್ಟಿಯನ್ನು ಇಂತಹ ಸಂಸ್ಥೆಗಳು ಹೊಂದಿರಬೇಕು. ಮುಂದುವರಿದು ಹೇಳುವುದಾದರೆ, ಇವುಗಳಲ್ಲಿ ಬಹಳಷ್ಟು ಸಂಸ್ಥೆಗಳು ಬಹಳ ದೂರದ ಪ್ರದೇಶಗಳನ್ನು ಹಾಗೂ ಬಹಳ ಹಿಂದುಳಿದ ಪ್ರದೇಶಗಳನ್ನು ತಲುಪುವಲ್ಲಿ ಸಂಪೂರ್ಣವಾಗಿ ಯಶಸ್ವಿಯಾಗದಿದ್ದರೂ ಅವು ಇಂತಹ ಕಾರ್ಯಕ್ರಮಗಳನ್ನು ನಿರ್ವಹಣೆ ಮಾಡುವ ಅನುಭವ ಉಳ್ಳವಾಗಿವೆ. ಹೊಸ ನೀತಿ ನಿರೂಪಣೆಗಳನ್ನು ಸಂದರ್ಭಕ್ಕೆ ತಕ್ಕುದಲ್ಲದ ತರಬೇತಿ ಕಾರ್ಯಗಾರಗಳು ಕೇವಲ ಸೈದ್ಧಾಂತಿಕವಾದ ರೂಪದಲ್ಲಿ ಸಂಘಟಿತವಾದಲ್ಲಿ ಅವು ಅಪೂರ್ಣವಾಗುತ್ತವೆ ಎಂಬುದು ಎಲ್ಲರ ಅನುಭವ. ಅದರಲ್ಲಿಯೂ ಇಂತಹ ಕಾರ್ಯಗಾರಗಳನ್ನು ಆಗಿಂದ್ದಾಂಗ್ಗೆ ನಡೆಸುವ ಅಧಿಕಾರ ಹೊಂದಿದವರು ನಡೆಸಿದರೂ ಇವರಿಗೆ ಆಚರಣೆಗೆ ತರಬೇಕಾದ ಸನ್ನಿವೇಶದಲ್ಲಿ ಆಯಾ ಕ್ಷೇತ್ರಗಳಲ್ಲಿ ಇರುವ ಗತಿಶೀಲತೆಯ ಜ್ಞಾನ ಅಥವಾ ತಿಳುವಳಿಕೆ ಇಲ್ಲವಾಗಿರುತ್ತದೆ. ಹೀಗಾಗಿ ತರಬೇತಿ ಕಾರ‍್ಯಾಗಾರಗಳಲ್ಲಿ ಭಾಗವಹಿಸುವವರ ನೆಲೆಯಲ್ಲಿನ ಅನುಭವಗಳನ್ನು ಬಹಳ ಗಂಭೀರವಾಗಿ ಪರಿಗಣಿಸಿ, ಅವರ ಅಗತ್ಯದ ನೆಲೆಗಳಿಗೆ ಅನುಗುಣವಾಗಿ ತರಬೇತಿಗಳನ್ನು ನೀಡುವುದು ಅಗತ್ಯವಾಗಿದೆ.
೭.೧೦. ಉಪಸಂಹಾರ
ಸಾಮರ್ಥ್ಯ ವಿಸ್ತರಣಾ ಕಾರ್ಯಕ್ರಮದ ಅಗತ್ಯತೆ ಕುರಿತು ವಿಶೇಷವಾದ ಸಮರ್ಥನೆಗಳನ್ನು ನೀಡುವ ಅವಶ್ಯಕತೆ ಇಲ್ಲ. ಆದರೆ ನಾವು ಇದನ್ನು ತುಂಬಾ ಕ್ಲಿಷ್ಟವಾದ ಪ್ರಶ್ನೆಯ ಮೂಲಕ ನೋಡಬೇಕಾಗಿದೆ. ಆ ಪ್ರಶ್ನೆಯೆಂದರೆ ಸ್ಥಳೀಯ ಆಡಳಿತ ಸಾಮರ್ಥ್ಯ ವಿಸ್ತರಣೆಯಂತಹ ತರಬೇತಿ ಕಾರ್ಯಕ್ರಮವನ್ನು ನಿರೀಕ್ಷಿಸುತ್ತಿದೆಯೇ? ಈ ವಿಷಯ ಕುರಿತು ಅಭಿವೃದ್ಧಿ ಹೊಂದುತ್ತಿರುವ ಅನೇಕ ರಾಷ್ಟ್ರಗಳು ಎದುರಿಸುತ್ತಿರುವ ಪ್ರಮುಖ ತೊಡಕೆಂದರೆ, ಸ್ಥಳೀಯ ಆಡಳಿತದ ಸೂಕ್ತಕ್ರಮಗಳ ಬಗ್ಗೆ, ಸ್ಥಳೀಯರಲ್ಲಿ ಅತ್ಯಂತ ಕಡಿಮೆ ಮಟ್ಟದ ತಿಳುವಳಿಕೆ ಅಭಿವೃದ್ಧಿಯಾಗಿರುವುದಾಗಿದೆ. ಅಥವಾ ಶಿಕ್ಷಣ ಮತ್ತು ಸಾಕ್ಷರತಾ ಕ್ಷೇತ್ರದಲ್ಲಿ ಕಡಿಮೆ ಮಟ್ಟದ ಅಭಿವೃದ್ಧಿಯನ್ನು ಸಾಧಿಸಿರುವುದಾಗಿದೆ. ಹೀಗಾಗಿ ಸ್ಥಳೀಯ ಅಡಳಿತದ ಮೂಲ ಉದ್ದೇಶಗಳನ್ನು ನಿರ್ಧರಿಸಿಕೊಳ್ಳುವುದು ಕಡಿಮೆ. ಇದಕ್ಕೆ ಮತ್ತೆ ಮೂಲ ಶಿಕ್ಷಣದಲ್ಲಿ ಅತ್ಯಂತ ಕಡಿಮೆ ಮಟ್ಟ ಇರುವುದುನ್ನು ಲಿಂಕ್ ಮಾಡಬಹುದು. ಹೀಗಾಗಿ ಇದು ಒಂದು ರೀತಿಯ ವಿಷವರ್ತುಲವಾಗಿ ಸ್ಥಳೀಯ ಆಡಳಿತ ಪ್ರಕ್ರಿಯೆಯನ್ನು ನಿಷ್ಫಲಗೊಳಿಸುತ್ತಿದೆ.
ಇದು ಸ್ವಲ್ಪ ಮಟ್ಟಿಗೆ ವಾಸ್ತವ ಕೂಡ. ತಳಮಟ್ಟದಲ್ಲಿ ಕೆಲಸ ಮಾಡುವವರು ಕೆಲಸವನ್ನು ಯೋಜಿಸಿಕೊಳ್ಳುವಲ್ಲಿ ಮತ್ತು ಅದನ್ನು ನಿರ್ವಹಿಸಿಕೊಳ್ಳುವಲ್ಲಿ ಗಂಭೀರವಾಗಿ ಹಿಂದುಳಿದಿದ್ದಾರೆ. ತಳಮಟ್ಟದಲ್ಲಿ ಸಾಮರ್ಥ್ಯ ವಿಸ್ತರಣಾ ಕಾರ್ಯಕ್ರಮಗಳ ನಿರ್ವಹಣೆಯಲ್ಲಿ ಕ್ರಮಬದ್ಧತೆ ಇಲ್ಲದಿರುವುದಕ್ಕೆ ನಿರ್ದಿಷ್ಟವಾಗಿ ಸರ್ಕಾರಗಳು ಕಾರ್ಯಕ್ರಮಗಳ ಚೌಕಟ್ಟನ್ನು ಬದಲಾಯಿಸಿಕೊಳ್ಳದೆ ಇರುವುದನ್ನು ಕಣ್ಣಾರೆ ಕಂಡರೂ, ಇದಕ್ಕೆ ನಿರ್ದಿಷ್ಟವಾಗಿ ಇದೇ ಕಾರಣ ಎಂದು ಹೇಳಲು ಬರುವುದಿಲ್ಲ. ಅಲ್ಲದೆ ಸ್ಥಳೀಯರು ಬದಲಾವಣೆಯ ಪ್ರಕ್ರಿಯೆಗಳಲ್ಲಿ ಗಂಭೀರವಾಗಿ ಭಾಗವಹಿಸಿ ಅಭಿವೃದ್ಧಿಪರ ಸಾಮರ್ಥ್ಯಗಳನ್ನು ಪಡೆದುಕೊಳ್ಳಬೇಕು ಎಂದು ಹೇಳುವುದು ಎಷ್ಟರಮಟ್ಟಿಗೆ ಸರಿ. ಹೀಗಾಗಿ ವಿಕೇಂದ್ರೀಕರಣದ ಪ್ರಕ್ರಿಯೆಗಳು ಕೇವಲ ತಾಂತ್ರಿಕವಾಗಿ ನಡೆಯದೆ, ಸ್ಥಳೀಯರ ಜೀವನ ಕ್ರಮಗಳನ್ನು ಗುರುತಿಸಿ ಪ್ರತಿನಿಧಿಸುವಂತಿರಬೇಕು.
ಕೇಂದ್ರೀಕೃತ ಲಕ್ಷಣಗಳಿಂದ ನಿರ್ಧಾರಗೊಂಡು ರೂಪುಗೊಂಡಿರುವ ಅಭಿವೃದ್ಧಿ ಕಾರ್ಯಕ್ರಮಗಳು, ಎಲ್ಲೋ ಒಂದು ಕಡೆಗೆ ಸ್ಥಳೀಯ ಪಾಲುದಾರರು ಅಭಿವೃದ್ಧಿ ಪ್ರಕ್ರಿಯೆಯಲ್ಲಿ ಭಾಗವಹಿಸಿ ಅತ್ಯಂತ ಮಹತ್ವದ ಪಾತ್ರವಹಿಸಬೇಕಾಗಿದೆ. ಅವರು ತಮ್ಮ ತಮ್ಮ ಪಾತ್ರಗಳನ್ನು ನಿರ್ವಹಿಸುವಾಗ ತುಂಬಾ ಸಂಕೀರ್ಣವಾದ ಮತ್ತು ತನ್ನದೇ ಮಿತಿಯನ್ನು ಹೊಂದಿರುವುದರಿಂದ ಇಂತಹ ಪ್ರಕ್ರಿಯೆಗಳು ಬಹಳ ನಿಧಾನವಾಗಿ ನಡೆಯುತ್ತಿವೆ. ಇದು ಸಹಜವಾಗಿ ವಿವಿಧ ಪಾಲುದಾರರು ತಮ್ಮ ಸುತ್ತಲೂ ಹೊಂದಿರುವ ಅಧಿಕಾರ ಸಂಬಂಧಗಳನ್ನು ಬಹಳ ಗಂಭೀರವಾಗಿ ಡಿಸ್‌ಟರ್ಬ್ ಮಾಡುತ್ತದೆ. ಜೊತೆಗೆ ಇಂತಹ ರೂಪಾಂತರಗಳು ತಮ್ಮ ಉದ್ದೇಶಗಳನ್ನು ಸಾಧಿಸಿಕೊಳ್ಳುವಾಗ ಕೂಡ ಹೊರಗಿನ ಮಾಹಿತಿ ಮತ್ತು ಮಾರ್ಗದರ್ಶನದ ಅಗತ್ಯವಿದೆ. ಏಕೆಂದರೆ ಸ್ಥಳೀಯ ಆಡಳಿತದ ಕಾರ್ಯ ಚಟುವಟಿಕೆಗಳ ಬಗ್ಗೆ ನೇರವಾದ ಅನುಭವದ ಹಿನ್ನೆಲೆಯಲ್ಲಿ ಹೊಸ ಪಾಲಿಸಿಯ ಚೌಕಟ್ಟನ್ನು ರೂಪಿಸುವ ಕುಶಲತೆ ಹೊಂದಿಲ್ಲದವರು ಹೆಚ್ಚು. ಇಂತಹ ಪರಿಸ್ಥಿತಿಯಲ್ಲಿ ಅಥವಾ ಪರಿಸರದಲ್ಲಿ ಮೊದಲಿನಿಂದಲೂ ಮೇಲಿನಿಂದ ಕೆಳಕ್ಕೆ (ಟಾಪ್‌ಡೌನ್) ನೀತಿ ನಿರೂಪಣೆಗಳನ್ನು ನಿರ್ಧರಿಸಿ ಆಚರಣೆಗೆ ತರುವ ವ್ಯವಸ್ಥೆ ಬದಲಾವಣೆಯಾಗಬೇಕಾದ ಅವಶ್ಯಕತೆಯನ್ನು ಪದೇ ಪದೇ ಹೇಳಬೇಕಾಗುತ್ತದೆ. ಸಹಭಾಗಿತ್ವ ಮಾದರಿಯಲ್ಲಿ ನೀತಿ ನಿರೂಪಣೆ ಮಾಡುವುದು ಅಗತ್ಯವಾಗಿದೆ. ಹೀಗಾಗಿ ಹೊಸ ದಾರಿಯಲ್ಲಿ ಸಾಗುವ ಕಾರ್ಯ ಚಟುವಟಿಕೆಗಳು ಭಾಗವಹಿಸುವಿಕೆಯ ಮೂಲಕವೇ ಬರಬೇಕೆ ಹೊರತು ಕೇವಲ ತರಬೇತಿಗಳಿಂದಲ್ಲ.
ಹೀಗಾಗಿ ಹೊಸ ಕಾರ್ಯಕ್ರಮಗಳು ಪಡೆದುಕೊಳ್ಳಬೇಕಾದ ಚೌಕಟ್ಟುಗಳನ್ನು ಮತ್ತು ಅವು ಜಾರಿಗೊಳಿಸುವಿಕೆಯ ಕೆಲವು ಟ್ರೈಯಲ್ ಅಂಡ್ ಎರರ್‌ಗಳು ಕಲಿಕೆಯ ಭಾಗವಾಗುತ್ತವೆ. ಅದೇ ಸಮಯದಲ್ಲಿ ಸಾಮರ್ಥ್ಯ ವಿಸ್ತರಣಾ ಕಾರ್ಯಚಟುವಟಿಕೆಗೆ ಒತ್ತು ನೀಡಬೇಕಾಗಿದೆ. ಕೊನೆಯದಾಗಿ ಸ್ಥಳೀಯ ಆಡಳಿತ ವ್ಯವಸ್ಥೆಯನ್ನು ಪರಿಣಾಮಕಾರಿಯಾಗಿ ಆಚರಣೆಗೆ ತರಬೇಕಾದರೆ, ತಳಮಟ್ಟದಲ್ಲಿ ಜನರನ್ನು ಸಬಲೀಕರಿಸಬೇಕಾದರೆ, ಮೂಲ ಚೌಕಟ್ಟಿನಲ್ಲಿ ಬದಲಾವಣೆಗಳನ್ನು ತರಬೇಕು. ಇಂತಹ ಬದಲಾವಣೆಗಳನ್ನು ತರಬೇಕಾದರೆ ಅನೇಕ ಸಲ ಗಂಭೀರವಾಗಿ ಚಿಂತಿಸಬೇಕಾಗುತ್ತದೆ. ಹೊಸ ಲೋಕದೃಷ್ಟಿ ಕೋನದ ಅಗತ್ಯತೆ ಮತ್ತು ಅದರ ವಿಕಾಸವು ಅಧಿಕಾರ ಸಂಬಂಧದ ಜೊತೆಗೆ ಪ್ರಜಾಪ್ರಭುತ್ವ ಮಾದರಿಯ ಪ್ರಕ್ರಿಯೆಯಲ್ಲಿ ನೀತಿ ನಿರ್ಧಾರ ತೆಗೆದುಕೊಳ್ಳುವುದರ ಬಗ್ಗೆ ಸ್ಥಿರವಾದ ನಂಬಿಕೆ ಇಡಬೇಕಾಗುತ್ತದೆ. ಒಟ್ಟಾರೆ ಸ್ಥಳೀಯ ಆಡಳಿತ ವ್ಯವಸ್ಥೆಯನ್ನು ಪರಿಣಾಮಕಾರಿಯಾಗಿ ಜಾರಿಗೆ ತರಲು ತಳಮಟ್ಟದಲ್ಲಿ ಭಾಗವಹಿಸುವ ಎಲ್ಲಾ ಜನರನ್ನು ಎಲ್ಲಾ ರೀತಿಯಿಂದಲೂ ಅಪ್ಪಟವಾಗಿ ಸಬಲೀಕರಣಗೊಳಿಸಬೇಕು. ಜೊತೆಗೆ ಸ್ಥಳೀಯ ಪಾಲುದಾರರಿಗೆ ಸಂಘಟನೆಯ ಚೌಕಟ್ಟಿನಲ್ಲಿ ಉಂಟಾಗುತ್ತಿರುವ ರೂಪಾಂತರಗಳನ್ನು ಮನದಟ್ಟು ಮಾಡಿಕೊಡಬೇಕು. ಆ ಮೂಲಕ ಹೊಸ ಲೋಕದೃಷ್ಟಿಯ ಜರೂರು, ಅಲ್ಲಿನ ಅಧಿಕಾರ ಸಂಬಂಧಗಳು ಮತ್ತು ಅದಕ್ಕೆ ಅವಶ್ಯಕವೆನಿಸಿದ ಶಾಶ್ವತ ನಂಬಿಕೆ, ಇನ್ನು ಮುಂತಾದವನ್ನು ಸ್ಥಳೀಯರಿಗೆ ವ್ಯಾಪಕ ತರಬೇತಿಗಳ ಮೂಲಕ ನೀಡಬೇಕು. ಆಗ ಮಾತ್ರ ಸ್ಥಳೀಯ ಆಡಳಿತದ ನಿರ್ವಹಣೆಯು ಪ್ರಜಾಪ್ರಭುತ್ವ ಪ್ರಕ್ರಿಯೆಯಲ್ಲಿ ನೀತಿ ನಿರ್ಧಾರಗಳನ್ನು ರೂಪಿಸಿ ಬೆಳೆಸುತ್ತದೆ.
ಆಕರಗ್ರಂಥಗಳು
ಗೋವಿಂದ ಆರ್., (೧೯೯೯), ಡೈನಾಮಿಕ್ಸ್ ಆಫ್ ಡಿಸೆಂಟ್ರಲೈಜ್ಡ್ ಮ್ಯಾನೆಜ್‌ಮೆಂಟ್ ಆಂಡ್ ಕಮ್ಯುನಿಟಿ ಎಮ್‌ಪವರ್‌ಮೆಂಟ್ ಇನ್ ಪ್ರೈಮರಿ ಎಜುಕೇಷನ್ : ಎ ಕಂಪ್ಯಾರಿಟೀವ್ ಎನಾಲಿಸಿಸ್ ಆಫ್ ಪಾಲಿಸಿ ಅಂಡ್ ಪ್ರಾಕ್ಟೀಸ್ ಇನ್ ಟು ಸ್ಟೇಟ್ಸ್ ಆಫ್ ಇಂಡಿಯಾ, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಎಜುಕೇಷನಲ್ ಪ್ಲ್ಯಾನಿಂಗ್ ಅಂಡ್ ಅಡ್ಮಿಸ್ಟ್ರೇಶನ್, ನ್ಯೂಡೆಲ್ಲಿ.
ಗೋವಿಂದ ಆರ್., (೨೦೦೨), ಇಂಡಿಯಾ ಎಜುಕೇಶನ್ ರಿಪೋರ್ಟ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಗೋವಿಂದ ಆರ್., (೨೦೦೩), ಕಮ್ಯೂನಿಟಿ ಪಾರ್ಟಿಸಿಪೇಶನ್ಸ್ ಆಂಡ್ ಎಂಪವರ್‌ಮೆಂಟ್ ಆಫ್ ಪ್ರೈಮರಿ ಎಜುಕೇಷನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೪. ಮಕ್ಕಳ ಶಿಕ್ಷಣ ಮತ್ತು ಬದಲಾಗುತ್ತಿರುವ ಪೋಷಕರ ಮನೋಭಾವ (೪)
ಆಕರಗ್ರಂಥಗಳು
ಉಷಾದೇವಿ ಎಂ.ಡಿ, (೨೦೦೩), ‘ಗ್ರಾಸ್‌ರೂಟ್ಸ್‌ ಸ್ಟ್ರಕ್ಚರ್ ಇನ್ ಡಿಸೆಂಟ್ರಲೈಸ್ಡ್ ಮ್ಯಾನೆಜ್‌ಮೆಂಟ್ ಆಫಿ ಎಲಿಮೆಟಂರಿ ಎಜುಕೇಷನ್ ಇನ್ ಕರ್ನಾಟಕ; ಕ್ರಿಟಿಕಲ್ ಇಶ್ಯೂಸ್ ಇನ್ನ ಕೆಪಾಸಿಟಿ ಬಿಲ್ಡಿಂಗ್’, ಇಂಡಿಯಾ ಸೋಶಿಯಲ್ ಸೈನ್ಸ್ ರಿವ್ಯೂ, ವಾಲ್ಯೂಮ್ ೫ ನವೆಂಬರ್ – ಡಿಸೆಂಬರ್ ೨, ಸೇಜ್, ನ್ಯೂಡೆಲ್ಲಿ.
ಕಂಬರ್ಗಿ. ಆರ್, (೧೯೯೧), ಚೈಲ್ಡ್ ಲೇಬರ್ ಇನ್ ದಿ ಇಂಡಿಯನ್ ಸಬ್ ಕಾಂಟಿನೆಂಟ್ ಸೇಜ್, ನ್ಯೂ ಡೆಲ್ಲಿ.
ಕಬಿರ್, ನೈಲ, (೨೦೦೧), ಡಿಪ್ರವೇಶನ್, ಡಿಸ್‌ಕ್ರಿಮಿನೇಶನ್ ಅಂಡ್ ಡೆಲಿವರಿ ಕಮ್‌ಟೀಂಗ್ ಎಕ್ಸ್‌ಪ್ಲನೇಶನ್ಸ್ ಫಾರ್ ಚೈಲ್ಡ ಲೇಬರ್ ಅಂಡ್ ಎಜುಕೇಷನಲ್ ಫೆಲ್ಯೂರ್ ಇನ್ ಸೌತ್ ಏಷಿಯಾ, ವರ್ಕಿಂಗ್ ಪೇಪರ್ ೧೩೫, ಇನ್ಸ್‌ಟಿಟ್ಯೂಟ್ ಆಫ್ ಡೆವಲಪ್‌ಮೆಂಟ್ ಸ್ಟಡೀಸ್,
ಗರ್ವನಮೆಂಟ್ ಆಫ್ ಇಂಡಿಯಾ, (೧೯೯೩), ಸಿ.ಎ.ಬಿಇ. ಕಮಿಟಿ ಆನ್ ಡಿಸೆಂಟ್ರಹಲೈಜ್ಡ್ ಮ್ಯಾನೇಜ್‌ಮೆಂಟ್ ಆಪ್ ಎಜುಕೇಷನ್, ಮಿನಿಷ್ಟ್ರಿ ಆಫ್ ಹ್ಯೂಮನ್ಮ ರಿಸೋರ್ಸ್ ಡೆವಲ್ಪಮೆಂಟ್, ಡಿಪಾರ್ಟ್‌ಮೆಂಟ್ ಆಫ್ ಎಜುಕೇಷನ್, ನ್ಯೂಡೆಲ್ಲಿ.
ಗವರ್ನಮೆಂಟ್ ಆಫ್ ಕರ್ನಾಟಕ, (೧೯೯೯), ಹ್ಯೂಮನ್ ಡೆವಲಪ್‌ಮೆಂಟ್ ರಿಪೋರ್ಟ್, ಡಿಪಾರ್ಟ್‌ಮೆಂಟ್ ಆಫ್ ಪ್ಲಾನಿಂಗ್, ಬೆಂಗಳೂರು
ಗವರ್ನಮೆಂಟ್ ಆಫ್ ಕರ್ನಾಟಕ, (೨೦೦೧), ಸ್ಕೂಲ್ ಡೆವಲಪ್‌ಮೆಂಟ್ ಅಂಡ್ ಮಾನಿಟರಿಂಗ್ ಕಮಿಟಿ (ಎಸ್.ಡಿ.ಎಂ.ಸಿ.), ರೆಕಮಂಡೆಷನ್ ಆಫ್ ದಿ ಸ್ಟೇಟ್ ಟಾಸ್ಕ್‌ಫೋರ್ಸ್ ಆಫ್ ಎಜುಕೇಷನ್, ಡಿಪಾರ್ಟ್ ಮೆಂಟ್ ಆಫ್ ಎಜುಕೇಷನ್, ಬೆಂಗಳೂರು.
ಗೋವಿಂದ ಆರ್ ಅಂಡ್ ವರ್ಗೀಸ್ ಎನ್. ವಿ., (೧೯೯೩), ಕ್ವಾಲಿಟಿ ಆಫ್ ಪ್ರೈಮರಿ ಸ್ಕೂಲಿಂಗ್ : ಇನ್ ಎಮ್‌ಪೆರಿಕಲ್ ಸ್ಟಡಿ, ಜರ್ನಲ್ ಆಫ್ ಎಜುಕೇಷನಲ್ ಪ್ಲಾನಿಂಗ್ ಅಂಡ್ ಅಡ್ಮಿನಿಸ್ಟ್ರೇಷನ್, ೬
ಗೋವಿಂದ ಆರ್., (೧೯೯೭), ಡಿಸೆಂಟ್ರಲೈಜೆಷನ್ ಆಫ್ ಎಜುಕೇಷನಲ್ ಮ್ಯಾನೇಜ್‌ಮೆಂಟ್ ಎಕ್ಸ್‌ಪೀರಿಯನ್ಸ್ ಫ್ರಮ್ ಸೌತ್ ಏಷಿಯಾ, ಯು.ಎನ್. ಇ.ಎಸ್.ಸಿ.ಓ, ಎನ್.ಐ.ಇ.ಪಿ.ಎ. ಜೀನ್ ಡ್ರೀಜ್ ಅಂಡ್ ಕಿಂಗ್‌ಡಂ, ಗೀತಾ ಗಾಂದಿ, ೨೦೦೧, ಸ್ಕೂಲ್ ಪಾರ್ಟಿಸಿಪೇಷನ್ ಇನ್ ರೂರಲ್ ಇಂಡಿಯಾ, ರಿವ್ಯೂ ಆಫ್ ಡೆವಲಪ್‌ಮೆಂಟ್ ಎಕನಾಮಿಕ್ಸ್ ೫.
ತಿಲಕ್ ಜೆ.ಬಿ.ಜಿ, (೨೦೦೦ಬಿ), ಡಿಟೆರ್ಮಿನೇಷನ್ಸ್ ಆಫ್ ಹೌಸ್ ಹೋಲ್ಡ್ ಎಕ್ಸ್‌ಪೆಂಡಿಚರ್ ಆನ್ ಎಜುಕೇಶನ್ ಇನ್ ರೂರಲ್ ಇಂಡಿಯಾ: ಎ ಸ್ಟಡಿ ಬೇಸ್ಡ್ ಆನ್ ದಿ ಎನ್.ಸಿ.ಇ.ಆರ್.ಟಿ. ಸರ್ವೇ ಆನ್ ಹ್ಯೂಮನ್ ಡೆವಲಪ್‌ಮೆಂಟ್ ಇನ್ ಇಂಡಿಯಾ, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಎಜುಕೇಷನಲ್ ಪ್ಲಾನಿಂಗ್ ಆಂಡ್ ಅಡ್ಮಿನಿಸ್ಟ್ರೇಷನ್ ನ್ಯೂ ಡೆಲ್ಲಿ. ತಿಲಕ್ ಜೆ.ಬಿ.ಜಿ (೧೯೯೬), ‘ಹೌ ಫ್ರೀ ಈಸ್ ಫ್ರಿ ಪ್ರೈಮರಿ ಎಜುಕೇಷನ್ ಇನ್ ಇಂಡಿಯಾ’ ಎಕನಾಮಿಕ್ ಅಂಡ್ ಪೊಲಿಟಿಕಲ್ ವಿಕ್ಲಿ, ೩ ಫೆಬ್ರವರಿ.
ತಿಲಕ್ ಜೆ.ಬಿ.ಜಿ, (೨೦೦೦ಎ), ‘ಹೌಸ್ ಹೊಲ್ಡ್ ಎಕ್ಸ್‌ಪೆಂಡಿಚರ್ ಆನ್ ಎಜುಕೇಶನ್ ಇನ್ ಇಂಡಿಯಾ, ಎ ಫ್ರಿಲಿಮಿನರಿ ಎಜುಕೇಶನ್ ಆಫ್ ದಿ ೫೨ ರೌಂಡ್ ಆಫ್ ದಿ ನ್ಯಾಷನಲ್ ಸ್ಯಾಂಪಲ್ ಸರ್ವೇ, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಎಜುಕೇಶನ್ ಪ್ಲಾನಿಂಗ್ ಆಂಡ್ ಆಡ್ಮಿನಿಸ್ಟೇಷನ್, ನ್ಯೂಡೆಲ್ಲಿ.’
ದೊರೆಸ್ವಾಮಿ, ಮಾಲತಿ, (೨೦೦೦), ಚೈಲ್ಡ್ ಸ್ಕೂಲಿಂಗ್ ಆಂಡ್ ಚೈಲ್ಡ್ ವರ್ಕ್ ಇನ್ ಇಂಡಿಯಾ, ಪ್ರೋಗ್ರಾಮ್ ಆಫ್ ರಿಸರ್ಚ್ ಆನ್ ಹ್ಯೂಮನ್ ಡೆವಲಪ್‌ಮೆಂಟ್, ನ್ಯಾಷನಲ್ ಕೌನ್ಸಿಲಿಂಗ್ ಆಫ್ ಇಕನಮಿಕ್ ರಿಸರ್ಚ್, ನ್ಯೂ ಡೆಲ್ಲಿ.
ನ್ಯಾಷನಲ್ ಕೌನ್ಸಿಲ್ ಆಫ್ ಎಜುಕೇಷನಲ್ ರಿಸರ್ಚ್ ಅಂಡ್ ಟ್ರೈನಿಂಗ್, (೧೯೯೨), ಫಿಪ್ತ್ ಆಲ್ ಇಂಡಿಯಾ ಎಜುಕೇಷನಲ್ ಸರ್ವೇ, ೨ ವಾಲ್ಯೂಮ್ಸ್, (ಎನ್.ಸಿ.ಇ.ಆರ್.ಟಿ) ನ್ಯೂ ಡೆಲ್ಲಿ.
ನ್ಯಾಷನಲ್ ಕೌನ್ಸಿಲ್ ಆಫ್ ಎಜುಕೇಷನಲ್ ರಿಸರ್ಚ್ ಅಂಡ್ ಟ್ರೈನಿಂಗ್, (೧೯೯೭), ಸಿಕ್ಸ್ತ್, ಆಲ್ ಇಂಡಿಯ ಎಜುಕೇಷನಲ್ ಸರ್ವೇ, ನ್ಯಾಷನಲ್ ಟೇಬಲ್, ವಾಲ್ಯೂಮ್ ೧ (ಎನ್.ಸಿ.ಇ.ಆರ್.ಟಿ) ನ್ಯೂ ಡೆಲ್ಲಿ.
ಪ್ರಸಾದ್, ಕೆ.ವಿ. ಈಶ್ವರ್, (೧೯೮೭), ವೇಸ್ಟೇಜ್, ಸ್ಟ್ಯಾಗ್‌ನೇಷನ್ ಆಂ ಇನ್ ಈಕ್ವಾಲಿಟಿ ಆಫ್ ಅಪರ್‌ಚ್ಯುನಿಟಿ ಇನ್ ರೂರಲ್ ಪ್ರೈಮರಿ ಎಜುಕೇಶನ್: ಎ ಕೇಸ್ ಸ್ಟಡಿ ಆಫ್ ಆಂಧ್ರ ಪ್ರದೇಶ, ಮಿನಿಸ್ಟ್ರಿ ಹ್ಯೂಮನ್ ರಿಸರ್ಚ್ ಡೆವಲಪ್‌ಮೆಂಟ್, ನ್ಯೂ ಡೆಲ್ಲಿ.
ಪ್ರಶಾಂತ್ ಹೆಚ್.ಡಿ., (೨೦೦೩), ವೃದ್ಧರ ಪರಿಕಲ್ಪನೆ, ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲ, ಹಂಪಿ, ವಿದ್ಯಾರಣ್ಯ.
ಪ್ರೋಬ್, (೧೯೯೯), ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಷನ್ ಇನ್ ಇಂಡಿಯಾ (ಟೀಮ್) ಆಕ್ಸ್ ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ಪ್ರೋಬ್, (೧೯೯೯), ಪಬ್ಲಿಕ್ ರಿಪೋರ್ಟ್ ಆನ್ ಬೇಸಿಕ್ ಎಜುಕೇಷನ್, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂಡೆಲ್ಲಿ.
ಬೂರ್ರ‍ಾ, ನೇಹ್ರಾ, (೧೯೯೫), ಬಾರ್ನ್ ಟು ವರ್ಕ್ಸ್; ಚೈಲ್ಡ್ ಲೇಬರ್ ಇನ್ ಇಂಡಿಯಾ, ಆಕ್ಸ್‌ಫರ್ಡ್ ಯೂನಿವರ್ಸಿಟಿ ಪ್ರೆಸ್, ನ್ಯೂ ಡೆಲ್ಲಿ.
ಬ್ಯಾನರ್ಜಿ, ರುಕ್ಮಿಣಿ (೧೯೯೫) ’ಡೋಂಟ್ ಬ್ಲೇಮ್ ಇಟ್ ಆನ್ ಪಾವಟಿ ಅಲೋನ’ ಬಿಸ್ನೆಸ್ ಸ್ಟ್ರ್ಯಾಂಡರ್ಡ್, ೨೩ ಡಿಸೆಂಬರ್.
ಬ್ಯಾನರ್ಜಿ, ರುಕ್ಮಿಣಿ, (೧೯೯೮), ‘ವೈ ಡೋಂಟ್ ಚಿಲ್ಡರ್ನ್ ಕಂಪ್ಲೀಟ್ ಪ್ರೈಮರಿ ಸ್ಕೂಲ್’: ಎ ಕೇಸ್ ಸ್ಟಡಿ ಆಫ್ ಎ ಲೊ- ಇನ್ ಕಮ್ ನೈಬರ್-ಹುಡ್ ಇನ್ ಡೆಲ್ಲಿ,’ ಎಕನಾಮಿಕ್ ಆಂಡ್ ಪೊಲಿಟಿಕಲ್ ವೀಕ್ಲಿ, ೪ ಜುಲೈ ಆಂಡ್ ೧೦ ಜುಲೈ.
ರಾಮಚಂದ್ರನ್ ವಿಮಲ, (೨೦೦೩), ಗೆಟಿಂಗ್ ಚಿಲ್ಡ್ರನ್ ಬ್ಯಾಕ್ ಟು ಸ್ಕೂಲ್ : ಕೇಸ್ ಸ್ಟಡಿ ಇನ್ ಪ್ರೈಮರಿ ಎಜುಕೇಷನ್, ಸೇಜ್ ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ರೇಖಾ ಕೌಲ್., (೧೯೯೩), ಕಾಸ್ಟ್, ಕ್ಲಾಸ್ ಆಂಡ್ ಎಜುಕೇಷನ್, ಸೇಜ್, ನ್ಯೂಡೆಲ್ಲಿ.
ರೇಖಾ ವಜೀರ್, (೨೦೦೦), ದಿ ಜೆಂಡರ್ ಗ್ಯಾಪ್ ಇನ್ ಬೇಸಿಕ್ ಎಜುಕೇಷನ್ ಎನ್.ಜಿ.ಓ. ಆಸ್ ಚೇಂಜ್ ಏಜನ್ಸಿ, ಸೇಜ್, ನ್ಯೂಡೆಲ್ಲಿ.
ಲಿಕ್ಲಾರ್ಕ್, ಫ್ರನ್‌ಕೊಸ್ಸ್, (೨೦೦೧ ಎ), ‘ಫ್ಯಾಕ್ಟರ್ಸ್ ಅಂಡ್ ಡಿಟರ್ ಮಿನೆಂಟ್ಸ್ ಆಫ್ ಎಲಿಮೆಂಟರ್ ಸ್ಕೂಲ್ ಎನ್ ರೋಲ್ ಮೆಂಟ್ ಇನ್ ರೂರಲ್ ನಾರ್ತ್ ಇಂಡಿಯಾ: ಸೆಂಟರ್ ಡಿ ಸೈನ್ಸ್ ಹ್ಯ್ಯೂಮೆನಿಸ್, ನ್ಯೂ ದೆಹಲಿ.
ಲಿಕ್ಲಾರ್ಕ್, ಫ್ರನ್‌ಕೊಸ್ಟ್, (೨೦೦೧ ಬಿ), ‘ಚೈಲ್ಡ್ ವರ್ಕ್ಸ್‌ ಸ್ಕೂಲಿಂಗ್ ಅಂಡ್ ಹೌಸ್‌ಹೊಲ್ಡ್ ರಿಸೋರ್ಸ್ ಇನ್ ರೂರಲ್ ನಾರ್ತ್ ಇಂಡಿಯಾ’ (ಇನ್) ರಾಮಚಂದ್ರನ್ ಎನ್. (೨೦೦೧),
ಕಮಿಂಗ್ ಟೂ ಗ್ರಿಡ್ಸ್ ವಿತ್ ರೂರಲ್ ಚೈಲ್ಡ್ ವರ್ಕ್ಸ್ ದಿ ಫುಡ್ ಸೆಕ್ಯೂರಿಟಿ ಅಪ್ರೋಚ್, ಇನ್ಸ್‌ಟಿಟ್ಯೂಟ್ ಆಫ್ ಹ್ಯೂಮನ್ ಡೆವಲಪ್‌ಮೆಂಟ್, ನ್ಯೂ ಡೆಲ್ಲಿ.
ವರ್ಲ್ಡ್ ಬ್ಯಾಂಕ್, (೧೯೯೭), ’ಡೆವಲಪ್‌ಮೆಂಟ್ ಇನ್ ಫ್ರಾಕ್ಟೀಸ್: ಪ್ರೈಮರಿ ಎಜುಕೇಷನ್ ಇನ್ ಇಂಡಿಯಾ’, ಅಲೈಡ್ ಪಬ್ಲಿಷಿಂಗ್, ನ್ಯೂ ಡೆಲ್ಲಿ.
ವಾಸವಿ ಎ.ಆರ್., (೨೦೦೦), ’ಎಕ್ಸ್‌ಕ್ಲೂಷನ್, ಎಲಿಮಿನೇಷನ್ ಆಂಡ್ ಆಪರ್ಚುನಿಟಿ ಪ್ರೈಮರಿ ಸ್ಕೂಲ್ಸ್ ಅಂಡ್ ಸ್ಕೂಲಿಂಗ್ ಇನ್ ಸೆಲೆಕ್ಟೆಡ್ ರೀಜನ್ಸ್ ಆಫ್ ಇಂಡಿಯಾ, ನ್ಯಾಷನಲ್ ಇನ್‌ಸ್ಟಿಟ್ಯೂಟ್ ಆಫ್ ಅಡ್ವಾನ್ಸ್ ಸ್ಟಡೀಸ್, ಬೆಂಗಳೂರು.
ವೇನರ್, ಮೈರಾನ್, (೧೯೯೧), ’ದಿ ಚೈಲ್ಡ್ ಆಂಡ್ ದಿ ಸ್ಟೇಟ್ ಇನ್ ಇಂಡಿಯಾ: ಚೈಲ್ಡ್ ಲೇಬರ್ ಆಂಡ್ ಎಜುಕೇಷನ್ ಪಾಲಿಸಿ ಇನ್ ಕಂಪ್ಯಾರಿಟಿವ್ ಪರ್‌ಸ್ಪೆಪೆಕ್ಟಿವ್, ಪ್ರಿನ್ಸಿಟನ್, ಯೂನಿವರ್ಸಿಟಿ ಪ್ರೆಸ್, ಪ್ರಿನ್ಸ್‌ಟನ್.
ವೈದ್ಯನಾಥನ್ ಎ. ಆಂಡ್ ಪಿ.ಆರ್.ಜಿ. ನಾಯರ್, (೨೦೦೦), ಎಲಿಮೆಂಟರಿ ಎಜ್ಯುಕೇಷನ್ ಇನ್ ರೂರಲ್ ಇಂಡಿಯಾ: ಎ ಗ್ರಾಸ್ ರೂಟ್ಸ್ ವ್ಯೂ, ಸೇಜ್, ಪಬ್ಲಿಕೇಷನ್ಸ್, ನ್ಯೂಡೆಲ್ಲಿ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೫. ಶಾಲೆಯಲ್ಲಿ ಇರುವ ಮೂಲ ಸೌಲಭ್ಯಗಳು (೧)
ಪ್ರಸ್ತುತ ಅಧ್ಯಾಯದಲ್ಲಿ ಶಾಲೆಗಳಲ್ಲಿ ಇರುವ ಭೌತಿಕ, ಬೋಧನಾ ಮತ್ತು ಕಲಿಕಾ ಸಾಮಗ್ರಿಗಳ ಪರಿಸ್ಥಿತಿಯನ್ನು ವಿಶ್ಲೇಷಣೆಗೆ ಒಳಪಡಿಸಲಾಗಿದೆ. ಇವುಗಳನ್ನು ಗುರುತಿಸುವಾಗ ವಿವಿಧ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಗಳ ಮತ್ತು ಸರ್ಕಾರಗಳ ಗುರಿಗಳನ್ನು ಮಾನದಂಡವಾಗಿ ಬಳಸಿಕೊಳ್ಳಲಾಗಿದೆ. ಈ ಅಧ್ಯಾಯವನ್ನು ಎರಡು ಭಾಗಗಳಾಗಿ ವಿಂಗಡಿಸಿದೆ. ಭಾಗ-೧ರಲ್ಲಿ ವಿವಿಧ ಶೈಕ್ಷಣಿಕ ಕಾರ್ಯಗ ಗುರಿ ಹಾಗೂ ಭೌತಿಕ ಸೌಲಭ್ಯಗಳ ವಿಶ್ಲೇಷಣೆ ಮಾಡು ಜೊತೆಗೆ ಭೌತಿಕ ಸೌಲಭ್ಯಗಳ ಸ್ಥಿತಿ ಗತಿಗಳನ್ನು ಗುರುತಿಸಲು ಪ್ರಯಯತ್ನಿಸಲಾಗಿದೆ. ಭಾಗ ೨ ರಲ್ಲಿ ಬೋದನಾ ಮತ್ತು ಕಲಿಕಾ ಸಾಮಗ್ರಿಗಳ ವಿಶ್ಲೇಷಣೆಯ ಜೊತೆಗೆ ಅವುಗಳ ಬಳಕೆಯನ್ನು ಗುರುತಿಸಲಾಗಿದೆ. ಇದರ ಜೊತೆಗೆ ಶಿಕ್ಷಕ ಸಂಪನ್ಮೂಲ, ಮಕ್ಕಳು ಶಿಕ್ಷಕರ ಪರಿಮಾಣ, ಪರಿಣಾಮಕಾರಿ ಬೋಧನಾ ಸಮಯ, ಶಿಕ್ಷಕರ ಚಟುವಟಿಕೆಗಳ ಸ್ವರೂಪ, ಸಾಮಾಜಿಕ ಹಾಗೂ ಲಿಂಗಾಧಾರಿತ ಪಕ್ಷಪಾತಗಳು ತರಗತಿಯ ಒಳಗೆ ಹೇಗೆ ನಡೆಯುತ್ತಿದೆ ಎಂಬುದನ್ನು ಸೂಕ್ಷ್ಮವಾಗಿ ವಿಶ್ಲೇಷಿಸಲಾಗಿದೆ.
ಭಾಗ–೧
ಇತ್ತೀಚಿನ ವರ್ಷಗಳಲ್ಲಿ ಶಾಲಾ ವ್ಯವಸ್ಥೆಯ ಸೌಲಭ್ಯಗಳನ್ನು ತುಂಬುವ ಉದ್ದೇಶದಿಂದ ಮಹತ್ವದ ಹೆಜ್ಜೆಗಳನ್ನು ಕೇಂದ್ರ ಮತ್ತು ರಾಜ್ಯ ಸರ್ಕಾರಗಳು ವಿವಿಧ ಕಾಯಕ್ರಮಗಳ ಮೂಲಕ ಕೈಗೊಂಡಿವೆ. ಅವೆಂದರೆ : ಸಂಪೂರ್ಣ ಸಾಕ್ಷರತಾ ಆಂದೋಲನ; ಕಪ್ಪುಹಲಗೆ ಕಾರ್ಯಕ್ರಮ; ಜಿಲ್ಲಾ ಪ್ರಾಥಮಿಕ ಶಿಕ್ಷಣ ಕಾರ್ಯಕ್ರಮ (ಡಿ.ಪಿ.ಇ.ಪಿ.); ಉಚಿತ ಕಾರ್ಯಕ್ರಮ (ಉಚಿತ ಪುಸ್ತಕ, ಸಮವಸ್ತ್ರ, ಆಹಾರ ಧಾನ್ಯ ಮತ್ತು ಬಿಸಿಯೂಟ)ಗಳು; ಸರ್ವಶಿಕ್ಷಾ ಅಭಿಯಾನ ಇತ್ಯಾದಿ. ಈ ಎಲ್ಲಾ ಶೈಕ್ಷಣಿಕ ಅಭಿವೃದ್ಧಿಯನ್ನು ಕಂಡುಕೊಳ್ಳುವುದು.
ಪ್ರಾಥಮಿಕ ಶಾಲೆಗಳ ಮೂಲ ಸೌಲಭ್ಯಗಳು ಕಳೆದ ಹತ್ತು ವರ್ಷಗಳಲ್ಲಿ ಬಹಳ ಮಟ್ಟಿಗೆ ಪ್ರಗತಿಯನ್ನು ಕಂಡಿದೆ. ಉದಾಹರಣೆಗೆ ೫ನೆಯ ಅಖಿಲ ಭಾರತ ಶೈಕ್ಷಣಿಕ ಸಮೀಕ್ಷೆಯಿಂದ (೧೯೮೬) ಎಲ್ಲಾ ಪ್ರಾಥಮಿಕ ಶಾಲೆಗಳಲ್ಲಿ ಪ್ರತಿಯೊಂದು ತರಗತಿಗಳು ಉಪಯೋಗಿಸಲು ಯೋಗ್ಯವಾದ ಕನಿಷ್ಟ ಒಂದು ಕಪ್ಪು ಹಲಗೆ ಇರುವುದು ತಿಳಿಯುತ್ತದೆ. ೧೯೮೬ರಲ್ಲಿ ರಾಷ್ಟ್ರದ ಶೇಕಡ ೨೭.೦೦ರಷ್ಟು ಶಾಲೆಗಳು ಏಕ ಶಿಕ್ಷಕ ಶಾಲೆಗಳಾಗಿದ್ದವು. ಆದರೆ ೧೯೯೬ರಲ್ಲಿ ಇವುಗಳ ಪ್ರಮಾಣ ಶೇಕಡ ೧೨.೦೦ಕ್ಕೆ ಇಳಿದಿದೆ. ಇದೊಂದು ಆಶಾದಾಯಕ ಬೆಳವಣಿಗೆ.
ಆದರೂ ಶಾಲಾ ಪರಿಸರದ ಮೂಲ ಸೌಲಭ್ಯಗಳಿಗೆ ಸಂಬಂಧಿಸಿದಂತೆ ಮಹತ್ವದ ಪ್ರಗತಿ ಮಾತ್ರ ಇಲ್ಲವಾಗಿದೆ. ಇಲ್ಲಿನ ಕೊರತೆಯು ಕೊರೆತಯಾಗಿಯೇ ಉಳಿದಿದೆ. ಇದನ್ನು ರಾಜ್ಯ ಸರ್ಕಾರಗಳು ತನ್ನ ಶಿಕ್ಷಣ ಮಾದರಿಯಲ್ಲಿ, ಸಾರ್ವತ್ರಿಕ ಶಿಕ್ಷಣಕ್ಕೆ ಯೋಜಿಸಿದ ಕಾರ್ಯಕ್ರಮಗಳಲ್ಲಿ ವಿಶ್ಲೇಷಿಸಿ ಪರಿಗಣಿಸಬೇಕು. ಹೀಗೆ ಮಾಡುವಾಗ ಶಿಕ್ಷಣ ಇಲಾಖೆಯ ಕಾರ್ಯಕ್ರಮಗಳ ಗುರಿಗಳನ್ನು ಮೊದಲಿಗೆ ಗುರುತಿಸಬೇಕು. ಉದಾಹರಣೆಗೆ ಕಪ್ಪು ಹಲಗೆ ಕಾರ್ಯಕ್ರಮದ ಗುರಿ. ರಾಷ್ಟ್ರದ ಎಲ್ಲಾ ಪ್ರಥಮಿಕ ಶಾಲೆಗಳಲ್ಲಿ ಕನಿಷ್ಟ ಎರಡು ಪಕ್ಕಾ ಕೊಠಡಿಯನ್ನು ಒದಗಿಸಬೇಕು. ಒಂದು ಶಾಲೆ ಕನಿಷ್ಟ ಇಬ್ಬರು ಶಿಕ್ಷಕರನ್ನು ಹೊಂದಿರಬೇಕು. ಬೋಧನೆ ಮತ್ತು ಕಲಿಕೆಗೆ ಬೇಕಾಗುವ ಮಾಹಿತಿ ಮತ್ತು ಮಾದರಿ ಸಲಕರಣೆಗಳನ್ನು ಹೊಂದಿರಬೇಕು. ಅವೆಂದರೆ ಬರೆಯಲು ಯೋಗ್ಯವಾದ ಕಪ್ಪು ಹಲಗೆ, ನಕ್ಷೆ, ಚಿತ್ರಗಳು, ಪುಟ್ಟ ಗ್ರಂಥಾಲಯ, ಎಲ್ಲಾ ಹವಾಗುಣಗಳಿಗೂ ಅನುಕೂಲವಾಗುವ ಎರಡು ವಿಶಾಲವಾದ ಕೊಠಡಿಗಳು, ಹೆಣ್ಣು ಹಾಗೂ ಗಂಡು ಮಕ್ಕಳಿಗೆ ಪ್ರತ್ಯೇಕ ಶೌಚಾಲಯದ ಸೌಲಭ್ಯ, ಇಬ್ಬರು ಶಿಕ್ಷಕರಲ್ಲಿ ಕನಿಷ್ಠ ಒಬ್ಬರು ಮಹಿಳಾ ಶಿಕ್ಷಕರು, ಆಟಿಕೆಗಳು, ಆಟದ ಮೈದಾನ ಇತ್ಯಾದಿ (ಶಿಕ್ಷಣ ಇಲಾಖೆಯ ವಾರ್ಷಿಕ ವರದಿ, ೧೯೯೭-೯೮).
ಸರ್ವಶಿಕ್ಷಾ ಅಭಿಯಾನ ಕಾರ್ಯಕ್ರಮ ಶಾಲೆಯಲ್ಲಿ ಇರುವ ಭೌತಿಕ ಮತ್ತು ಬೌದ್ಧಿಕ ಮೂಲಸೌಲಭ್ಯ ಕೊರತೆಯನ್ನು ತುಂಬುವ ಮೂಲಕ ಶೈಕ್ಷಣಿಕ ಅಭಿವೃದ್ಧಿ ಸಾಧಿಸಲು ರೂಪಿತವಗಿದೆ. ಈ ಕಾರ್ಯಕ್ರಮದ ಮೂಲ ಉದ್ದೇಶ ೨೦೧೦ರೊಳಗೆ ರಾಷ್ಟ್ರದ ೬-೧೬ ವಯೋಮಾನದ ಎಲ್ಲಾ ಮಕ್ಕಳಿಗೂ ಜೀವನಕ್ಕೆ ಉಪಯುಕ್ತವಾಗುವ ಗುಣಮಟ್ಟದ ಶಿಕ್ಷಣವನ್ನು ಒದಗಿಸುವುದಾಗಿದೆ. ಅಲ್ಲದೆ ಶಿಕ್ಷಣ-ಸಾಕ್ಷರತಾ ಕ್ಷೇತ್ರದಲ್ಲಿ ಇರುವ ಸಾಮಾಜಿಕ, ಲಿಂಗಾಧಾರಿತ ಮತ್ತು ಪ್ರಾದೇಶಿಕ ತಾರತಮ್ಯಗಳನ್ನು ಹೋಗಲಾಡಿಸುವುದು.ಸರ್ವಶಿಕ್ಷಾ ಅಭಿಯಾನ ಕಾರ್ಯಕ್ರಮವು ಸಥಳೀಯ ಸಮುದಾಯವನ್ನು ಶೈಕ್ಷಣಿಕ ಅಭಿವೃದ್ಧಿಗೆ ಸಕ್ರಿಯವಾಗಿ ತೊಡಗಿಸಬೇಕು ಎಂಬ ಉದ್ದೇಶವನ್ನು ಕೂಡ ಹೊಂದಿದೆ. ಈ ಕಾರ್ಯಕ್ರಮವು ಮಕ್ಕಳು ಮತ್ತು ಶಿಕ್ಷಕರಿಗೆ ಬೇಕಾಗುವ ಬೌದ್ಧಿಕ ಸೌಲಭ್ಯಗಳನ್ನು ನೀಡುವ ಜೊತೆಗೆ ಶಾಲೆಗೆ ಬೇಕಾಗುವ ಭೌತಿಕ ಸೌಲಭ್ಯಗಳಾದ ಶಾಲಾ ಕಟ್ಟಡ ಅಥವಾ ಹೆಚ್ಚುವರಿ ಕೊಠಡಿಗಳು, ಶೌಚಾಲಯ ಮತ್ತು ಕುಡಿಯುವ ನೀರಿನ ಸೌಲಭ್ಯ, ಶಾಲಾ ಕಾಂಪೌಂಡ್, ವಿದ್ಯುಚ್ಛಕ್ತಿ ಮತ್ತು ಕುಡಿಯುವ ನೀರಿನ ಸೌಲಭ್ಯಗಳನ್ನು ಪೂರೈಸುವ ಆಶಯವನ್ನು ಹೊಂದಿದೆ (ಸರ್ವಶಿಕ್ಷಾ ಅಭಿಯಾನ ಕಾರ್ಯಕ್ರಮ, ೨೦೦೧)
ಶಾಲೆಗಳಲ್ಲಿ ಮೂಲ ಸೌಲಭ್ಯಗಳ ಕೊರತೆ ಯಾವಾಗ ಹೆಚ್ಚು ಪ್ರಕಾರವಾಗಿ ಕಾಣುತ್ತದೆ ಎಂದರೆ, ಪ್ರಸ್ತುತ ಇರುವ ಸೌಲಭ್ಯಗಳ ಜೊತೆಗೆ ಅವಶ್ಯಕವಾಗಿ ಇರಬೇಕಾದ ಸೌಲಭ್ಯಗಳನ್ನು ಹೋಲಿಸಿ ನೋಡಿದಾಗ. ಇದರ ಜೊತೆಗೆ ರಾಷ್ಟ್ರ ಹಾಗೂಜ್‌ಯಮಟ್ಟದ ಅಂಕಿ-ಅಂಶಗಳನ್ನ ಇಡಿಯಾಗಿ ನೋಡದೆ ಬಿಡಿ ಬಿಡಿಯಾಗಿ ನೋಡಿದಾಗ ಸ್ಥಳೀಯ ಅಥವಾ ಗ್ರಾಮ ಮಟ್ಟದಲ್ಲಿ ಇರಬಹುದಾದ ಮೂಲಸೌಲಭ್ಯದ ಕೊರತೆಯನ್ನು ಗುರುತಿಸಬಹುದು. ಶಾಲೆಗಳ ಮಟ್ಟಿಗೆ ಇದನ್ನು ಗುರುತಿಸುವುದು ಸ್ವಲ್ಪಮಟ್ಟಿಗೆ ಸರಳ. ಶಾಲಾ ಕೊಠಡಿ,ಮಕ್ಕಳು ಕುಳಿತುಕೊಳ್ಳುವ ಸ್ಥಳ, ಬೋಧನೆ ಮತ್ತುಕಲಿಕಾ ಸಾಮಗ್ರಿಗಳ ಬಳಕೆ ಮತ್ತು ಸಂಘಟನೆ, ಕುಡಿಯುವ ನೀರು, ಹೆಣ್ಣು ಹಾಗೂ ಗಂಡು ಮಕ್ಕಳಿಗೆ ಪ್ರತ್ಯೇಕ ಶೌಚಾಲಯ, ವಿದ್ಯುತ್ ಸೌಲಭ್ಯ, ಆಟದ ಮೈದಾನ, ಇನ್ನೂ ಮುಂತಾದ ಸೌಲಭ್ಯಗಳನ್ನು ಗುರುತಿಸಿ ವಿಶ್ಲೇಷಿಸಿದಾಗ ಅನೇಕ ಕಾರ್ಯಕ್ರಮಗಳ ಗುರಿ ಎಷ್ಟರ ಮಟ್ಟಿಗೆ ಸಾಧಿತವಾಗಿದೆ ಎಂಬುದನ್ನು ನಾವು ಕಂಡುಕೊಳ್ಳಬಹುದು. ಉದಾಹರಣೆಗೆ ಕಪ್ಪುಹಲಗೆ ಕಾರ್ಯಕ್ರಮದ ಪ್ರಮುಖ ಗುರಿ ದೊಡ್ಡದಾದ ಮತ್ತು ಎಲ್ಲಾ ರೀತಿಯ ಹವಾಗುಣಗಳಿಗೂ ಪ್ರತಿರೋಧ ಹೊಂದಿದ್ದ ಎರಡು ಕೊಠಡಿಗಳನ್ನು ಪ್ರತಿ ಶಾಲೆಗೆ ನೀಡಬೇಕು ಎಂಬ ಮಹತ್ವಾಕಾಂಕ್ಷೆಯು ಅನೇಕ ಶಾಲೆಗಳಲ್ಲಿ ಇನ್ನೂ ದೊರಕಬೇಕಾಗಿರುವ ಅಂಶವಾಗಿಯೇ ಉಳಿದಿದೆ. ಕರ್ನಾಟಕ ರಾಜ್ಯದಲ್ಲಿ ಇರುವ ಒಟ್ಟು ೪೩ ಸಾವಿರ ಸರ್ಕಾರಿ ಪ್ರಾಥಮಿಕ ಶಾಲೆಗಳ ಪೈಕಿ, ಎರಡು ಸಾವಿರ ಶಾಲೆಗಳಿಗೆ ಸ್ವಂತ ಕಟ್ಟಡಗಳಿಲ್ಲ. ಮೂರು ಸಾವಿರ ಶಾಲೆಗಳಲ್ಲಿ ಕೊಠಡಿಗಳ ಕೊರತೆ ಇದೆ. ಶೇಕಡ ೮೦.೦೦ ರಷ್ಟು ಶಾಲೆಗಳಲ್ಲಿ ಶೌಚಾಲಯಗಳಿಲ್ಲ. ಶೇಕಡ ೬೭.೦೦ರಷ್ಟು ಶಾಲೆಗಳಲ್ಲಿ ಕುಡಿಯುವ ನೀರಿನ ಸೌಲಭ್ಯವಿಲ್ಲ. ಜೊತೆಗೆ ಎಷ್ಟೋ ಶಾಲೆಗಳಲ್ಲಿ ಮಕ್ಕಳಿಗೆ ಆಟವಾಡಲು ಆಟದ ಮೈದಾನವಿಲ್ಲ. ಈ ಹಿನ್ನೆಲೆಯಲ್ಲಿ ನಾವು ಅಧ್ಯಯನ ನಡೆಸಿದ ಶಾಲೆಗಳಲ್ಲಿ ಇರುವ ಬೌದ್ಧಿಕ ಮತ್ತು ಭೌತಿಕ ಮೂಲ ಸೌಲಭ್ಯಗಳ ಕುರಿತ ವಿಶ್ಲೇಷಣೆ ಈ ಅಧ್ಯಾಯನದಲ್ಲಿದೆ.
೫.೧ ಕೊಠಡಿಗಳ ಸ್ಥಿತಿಗತಿ
ಶಾಲೆಗಳಿಗೆ ಪ್ರತಿ ತರಗತಿಯ ಪ್ರತ್ಯೇಕ ಬೋಧನೆಗೆ ಪ್ರತ್ಯೇಕ ಕೊಠಡಿ ಅತ್ಯಂತ ಅವಶ್ಯಕ. ಶಾಲೆಯಲ್ಲಿನ ತರಗತಿಗಳ ಸಂಖ್ಯೆಗೆ ಅನುಗುಣವಾಗಿ ಕೊಠಡಿಗಳು ಇರಬೇಕು. ಇದು ಸರ್ಕಾರಗಳ ನಿಯಮ ಕೂಡ. ನಾವು ಅಧ್ಯಯನ ನಡೆಸಿದ ಹದಿನೆಂಟು ಗ್ರಾಮಗಳ ಇಪ್ಪತ್ತು ಶಾಲೆಗಳಲ್ಲಿ ಅಗತ್ಯವಾಗಿ ಇರಬೇಕಾದ ಕೊಠಡಿಗಳ ಸಂಖ್ಯೆ ೧೫೪. ಆದರೆ ಆ ಶಾಲೆಗಳಲ್ಲಿ ಪ್ರಸ್ತುತ ಇರುವ ಕೊಠಡಿಗಳ ಸಂಖ್ಯೆ ೯೨. ಈ ಶಾಲೆಗಳಿಗೆ ಅವಶ್ಯಕವಾಗಿ ಬೇಕಾಗಿರುವ ಕೊಠಡಿಗಳ ಸಂಖ್ಯೆ ೬೨. ಇದನ್ನು ಗ್ರಾಮಪಂಚಾಯತಿವಾರು ಗುರುತಿಸಬಹುದು. ಬೂದಿಹಾಳ ಎಸ್.ಕೆ. ಗ್ರಾಮ ಪಂಚಾಯತಿಯಲ್ಲಿ ಇರುವ ೯ ಶಾಲೆಗಳಲ್ಲಿ ಪ್ರಸ್ತುತ ೨೮ ಕೊಠಡಿಗಳಿವೆ. ಈ ಪಂಚಾಯತಿ ಶಾಲೆಗಳಿಗೆ ಅವಶ್ಯಕವಾಗಿ ಇರಬೇಕಾದ ಕೊಠಡಿಗಳ ಸಂಖ್ಯೆ ೫೪. ಇನ್ನೂ ಅಗತ್ಯವಾಗಿ ೨೬ ಕೊಠಡಿಗಳು ಬೇಕಾಗಿದೆ. ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಇರುವ ಮೂರು ಶಾಲೆಗಳಿಗೆ ಪ್ರತಿ ತರಗತಿಗಳನ್ನು ಪ್ರತ್ಯೇಕವಾಗಿ ನಡೆಸಲು ಅವಶ್ಯಕವಾಗಿ ೩೬ ಕೊಠಡಿಗಳು ಬೇಕಾಗಿದೆ. ಅಂದರೆ ಈ ಪಂಚಾಯತಿಯಲ್ಲಿ ಇರುವ ಶಾಲೆಗಳಿಗೆ ಇನ್ನೂ ಅಗತ್ಯವಾಗಿ ಬೇಕಾಗಿರುವ ಕೊಠಡಿಗಳ ಸಂಖ್ಯೆ ೧೨. ಕಬ್ಬರಗಿ ಗ್ರಾಮಸಂಚಾಯತಿ ವ್ಯಾಪ್ತಿಯ ನಾಲ್ಕು ಶಾಲೆಗಳಲ್ಲಿ ಅಗತ್ಯವಾಗಿ ಇರಬೇಕಾದ ಕೊಠಡಿಗಳ ಸಂಖ್ಯೆ ೩೪. ಆದರೆ ಪ್ರಸ್ತುತ ಸಂದರ್ಭದಲ್ಲಿ ಒಟ್ಟು ೨೪ ಕೊಠಡಿಗಳಿವೆ. ಇನ್ನು ೧೦ ಕೊಠಡಿಗಳ ಅಗತ್ಯವಿದೆ. ಕೃಷ್ಣನಗರ ಪಂಚಾಯತಿಯ ಎರಡು ಕನ್ನಡ ಶಾಲೆ ಮತ್ತು ಎರಡು ಉರ್ದು ಶಾಲೆಗಳಿವೆ. ಈ ಶಾಲೆಗಳಲ್ಲಿ ಪ್ರಸ್ತುತ ಸಂದರ್ಭದಲ್ಲಿ ಒಟ್ಟು ೧೬ ಕೊಠಡಿಗಳಿವೆ. ಇನ್ನು ೧೪ ಕೊಠಡಿಗಳ ಅವಶ್ಯಕತೆ ಇದೆ. ಕೃಷ್ಣನಗರ ಗ್ರಾಮಪಂಚಾಯತಿ ಶಾಲೆಗಳಿಗೆ ಪ್ರತಿ ತರಗತಿಗಳನ್ನು ಪ್ರತ್ಯೇಕವಾಗಿ ನಡೆಸಲು ಅವಶ್ಯಕವಾಗಿ ಒಟ್ಟು ೩೦ ಕೊಠಡಿಗಳು ಬೇಕು. ಒಟ್ಟು ನಾಲ್ಕು ಪಂಚಾಯತಿಗಳ ಇಪ್ಪತ್ತು ಶಾಲೆಗಳಲ್ಲಿ ಇರಬೇಕಾದ ಕೊಠಡಿಗಳ ಸಂಖ್ಯೆ ೧೫೪. ಆದರೆ ಪ್ರಸ್ತುತ ೯೨ ಕೊಠಡಿಗಳಿವೆ. ಇನ್ನು ೬೨ ಕೊಠಡಿಗಳು ಅವಶ್ಯಕವಾಗಿ ಬೇಕಾಗಿದೆ.
ಕೋಷ್ಟಕ ೫.೧ – ಗ್ರಾಮಪಂಚಾಯತಿವಾರು ಶಾಲೆಗಳ ಕೊಠಡಿ ಸೌಲಭ್ಯಗಳ ವಿವರ

ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಇರುವ ಕೊಠಡಿಗಳ ಸ್ಥಿತಿ-ಗತಿ
ಅಧ್ಯಯನ ನಡೆಸಿದ ಶಾಲೆಗಳಲ್ಲಿ ಈಗಾಗಲೇ ಇರುವ ೯೨ ಕೊಠಡಿಗಳಲ್ಲಿ ೪೭ ಕೊಠಡಿಗಳ ಮೇಲ್‌ಚಾವಣಿ ಆರ್.ಸಿ.ಸಿ. ಯಾಗಿದ್ದರೆ, ೩೫ ಕೊಠಡಿಗಳ ಮೇಲ್‌ಚಾವಣಿ ಹೆಂಚು, ಉಳಿದ ೧೦ ಕೊಠಡಿಗಳ ಮೇಲ್‌ಚಾವಣಿ ಶೀಟ್ ಆಗಿರುತ್ತದೆ. ಬಹುತೇಕ ಎಲ್ಲಾ ಶಾಲಾ ಕೊಠಡಿಗಳ ನೆಲಕ್ಕೆ ಪಾರ್ಚಿಕಲ್ಲನ್ನು ಜೋಡಿಸಲಾಗಿದೆ. ಕೆಲವು ಶಾಲೆಗಳ ಕೊಠಡಿಗಳ ನೆಲ ಸಿಮೆಂಟು ಮರಳು, ಜಲ್ಲಿಯಿಂದ ನಿರ್ಮಿಸಲಾಗಿದೆ. ಹೆಂಚಿನ ಕೊಠಡಿಗಳು ಹಾಗೂ ತುಂಬಾ ಹಿಂದೆ ನಿರ್ಮಿಸಲಾಗಿರುವ ಶಾಲಾ ಕೊಠಡಿಗಳ ಗೋಡೆಗಳನ್ನು ಗಾರೆಯಿಂದ ನಿರ್ಮಿಸಲಾಗಿದೆ. ಆದರೆ ಇತ್ತೀಚೆಗೆ ಅಂದರೆ ಸುಮಾರು ೧೦-೧೫ ವರ್ಷಗಳ ಹಿಂದೆ ನಿರ್ಮಿಸಲಾಗಿರುವ ಕೊಠಡಿಗಳ ಕಟ್ಟಡಕ್ಕೆ ಸಿಮೆಂಟ್ ಬಳಸಲಾಗಿದೆ. ವಿಶೇಷವೆಂದರೆ ಶಾಲೆಗಳಲ್ಲಿ ಇರುವ ಎಲ್ಲಾ ಕೊಠಡಿಗಳ ಆಕಾರ ಒಂದೇ ರೀತಿಯಲ್ಲಿವೆ ಕೊಠಡಿಗಳ ಉದ್ದ-ಅಗಲ ಇಲ್ಲದಿರುವುದು ಮತ್ತು ಎತ್ರ ಸಹ ಒಂದು ಕೊಠಡಿಯಿಂದ ಮತ್ತೊಂದು ಕೊಠಡಿಗೆ ಬದಲಾವಣೆಯಾಗಿದೆ. ಆರ್.ಸಿ.ಸಿ. ಮತ್ತು ಶೀಟ್‌ನ ಮೇಲೆಚಾವಣಿ ಹೊಂದಿರುವ ಕೊಠಡಿಗಳ ಎತ್ತರ ಅಗಲ ಕಡಿಮೆ ಇದ್ದರೆ, ಹೆಂಚಿನ ಮೇಲ್‌ಚಾವಣಿ ಇರುವ ಕೊಠಡಿಗಳು ಎತ್ತರ-ಅಗಲದಲ್ಲಿ ಸ್ವಲ್ಪ ವಿಸ್ತೀರ್ಣವಾಗಿವೆ. ಕೊಠಡಿಗಳ ಆಕಾರ-ಸ್ವರೂಪದಲ್ಲಿ ವ್ಯತ್ಯಾಸವಿರುವುದಕ್ಕೆ ಪ್ರಮುಖ ಕಾರಣ ಶಾಲೆಗೆ ಕೊಠಡಿ ನಿರ್ಮಾಣ ಮಾಡಲು ಹಣ ಮುಂಜೂರಾಗಿರುವುದು ವಿವಿಧ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳ ಮೂಲಕ. ಉದಾಹರಣೆಗೆ ಕಪ್ಪಹಲಗೆ ಮತ್ತು ಸರ್ವಶಿಕ್ಷಾ ಅಭಿಯಾನ ಕಾರ್ಯಕ್ರಮದಲ್ಲಿ ನಿರ್ಮಿಸಲಾಗಿದ ಕೊಠಡಿಗಳ ಆಕಾರ ಮತ್ತೊದು ರೀತಿಯಲ್ಲಿದೆ. ಅಲ್ಲದೆ ವಿವಿಧ ಕಾರ್ಯಕ್ರಮಗಳನ್ನು ಆಚರಣೆಗೆ ತರುವಾಗ ವಿವಿಧ ಇಲಾಖೆಗಳು ಕಟ್ಟಿ ನಿರ್ಮಾಣ ಮಾಡಿರುವುದು ಕಂಡುಬರುತ್ತದೆ.

ಕಲಿಕಾ ಪರಿಸರವಿಲ್ಲದ ಶಾಲಾ ಕಟ್ಟಡ 
ಹೊಸದಾಗಿ ನಿರ್ಮಿಸಲಾಗಿರುವ ಕೆಲವು ಶಾಲಾ ಕೊಠಡಿಗಳನ್ನು ಹೊರತು ಪಡಿಸಿದರೆ ಉಳಿದ ಕೊಠಡಿಗಳ ರಿಪೇರಿ ಮಾಡುವ ಅವಶ್ಯಕತೆ ಇದೆ. ಹೆಂಚಿನ ಮೇಲ್‌ಚಾವಣಿ ಇರುವ ಕೊಠಡಿಗಳಲ್ಲಿ ಕೆಲವು ಜಂತೆಗಳನ್ನು ಮತ್ತು ಅಂಚುಗಳನ್ನು ಬದಲಾಯಿಸಬೇಕು. ಶೀಟ್ ಮೇಲ್ ಹೊದಿಕೆ ಇರುವ ಕೆಲವು ಕೊಠಡಿಗಳಲ್ಲಿ ಕೆಲವು ಭಾಗದಲ್ಲಿ ಶೀಟ್‌ಗಳು ಹಾಳಾಗಿವೆ. ಭಿನ್ನಾಳ, ಸಿದ್ನೇಕೊಪ್ಪ, ತೂರಮರಿ, ತಾರಿವಾಳ, ದೌಲತ್‌ಪುರ, ಸೇಬಿನಕಟ್ಟೆ ಮತ್ತು ಬೀಳಗಿ ಶಾಲೆಗಳ ಕೆಲವು ಕೊಠಡಿಗಳ ನೆಲ ಸಂಪೂರ್ಣವಾಗಿ ಕಿತ್ತುಹೋಗಿದೆ. ಆ ಕೊಠಡಿಗಳಲ್ಲಿ ಮಕ್ಕಳು ಅಲ್ಲಿಯೇ ಕುಳಿತುಕೊಳ್ಳುತ್ತಿದ್ದಾರೆ. ಹೀಗೆ ಹಾಳಾಗಿರುವ ಕೊಠಡಿಗಳು ರಿಪೇರಿ ಬಯಸಿವೆ. ಕೊಠಡಿಗಳ ಆಕಾರ ಮತ್ತು ವಿಸ್ತೀರ್ಣದಲ್ಲಿ ವಿಶಾಲವಾಗಿ ಇಲ್ಲದೆ ಇರುವ ಕಾರಣ ಕೊಠಡಿಗಳು ಎಲ್ಲಾ ಹವಾಗುಣಕ್ಕೆ ಹೊಂದಿಕೊಳ್ಳುವ ಲಕ್ಷಣ ಹೊಂದಿಲ್ಲ. ಹೆಂಚಿನ ಮೇಲ್‌ಚಾವಣಿ ಇರುವ ಕೊಠಡಿಗಳನ್ನು ಹೊರತುಪಡಿಸಿ ಬಹುತೇಕ ಕೊಠಡಿಗಳು ಎತ್ತರ ಕಡಿಮೆ ಇರುವ ಕಾರಣ ಬಿರುಬೇಸಿಗೆಯಲ್ಲಿ ಮಕ್ಕಳು ಕೊಠಡಿಯ ಒಳಗೆ ಕುಳಿತುಕೊಳ್ಳುವುದೇ ದುಸ್ತರ. ಅದರಲ್ಲಿ ಯೂ ಶೀಟ್ ಮೇಲ್‌ಚಾವಣಿ ಹೊಂದಿರುವ ಕೊಠಡಿಗಳಲ್ಲಿ ಬೇಸಿಗೆಯಲ್ಲಿ ಕುಳಿತುಕೊಳ್ಳದೇ ಒಂದು ಸಾಹಸ. ಇನ್ನೂ ಈ ಕೊಠಡಿಗಳಲ್ಲಿ ಬೋಧನೆ ಕಲಿಕೆ ಕಷ್ಟ ಸಾಧ್ಯವಾದ ಮಾತು. ನಾವು ಭೇಟಿ ನೀಡಿದ ಎಲ್ಲಾ ಶಾಲೆಗಳಲ್ಲಿ ಭಿನ್ನಾಳ ಶಾಲೆಯ ಮತ್ತು ಸಿದ್ನೇಕೊಪ್ಪ ಶಾಲೆಯಲ್ಲಿ ಮುಖ್ಯ ಶಿಕ್ಷಕರ ಕಛೇರಿಯನ್ನು ಹೊರತುಪಡಿಸಿ, ಇತರ ಶಾಲೆಗಳ ಶಾಲಾ ಕೊಠಡಿಗಳಲ್ಲಿ ಯಾವುದೇ ರೀತಿಯ ಗಾಳಿಯಂತ್ರಗಳು ಕಾಣಲು ಸಿಗಲಿಲ್ಲ. ಕೆಲವು ಕೊಠಡಿಗಳ ಬಾಗಿಲು ಮತ್ತು ಕಿಟಕಿಗಳು ಹಾಳಾಗಿವೆ. ಕೆಲವು ಕೊಠಡಿಗಳ ಕಿಟಕಿಗಳು ಆಕಾರದಲ್ಲಿ ಅತಿ ಚಿಕ್ಕದಾಗಿವೆ. ಹೀಗಾಗಿ ಅಂತಹ ಶಾಲಾ ಕೊಠಡಿಗಳಲ್ಲಿ ಗಾಳಿ ಮತ್ತು ಬೆಳಕಿನ ಕೊರತೆ ಸ್ವಲ್ಪ ಹೆಚ್ಚಾಗಿದೆ.
ಶಾಲಾ ಕಟ್ಟಡಗಳ ಆಕಾರ ವಿಸ್ತೀರ್ಣದಲ್ಲಿ ಚಿಕ್ಕದಾಗಿರುವುದನ್ನು ಅಸಮಾನ್ಯ ಎಂದು ಪರಿಗಣಿಸಬಹುದು. ಅದಿಕೃತವಾಗಿ ಮಂಜೂರಾತಿ ದೊರೆತ ಕಟ್ಟಡದ ಮೂಲ ಪ್ಲಾನ್ ನಿರ್ಮಿಸುವಾಗ ಬದಲಾವಣೆಯಾಗಿರುವುದು, ನಿರುತ್ಸಾಹದಾಯಕವಾದ ಕಟ್ಟಡ ನಿರ್ಮಾಣ, ಕಟ್ಟಡ ನಿರ್ಮಾಣಕ್ಕೆ ಕಡಿಮೆ ಗುಣಮಟ್ಟದ ಸಾಮಗ್ರಿಗಳ ಬಳಕೆ ಅಸಾಮಾನ್ಯ ಎಂದು ಪರಿಗಣಿಸಲು ಸಾಧ್ಯವಿಲ್ಲ. ಹೊಸದಾಗಿ ನಿರ್ಮಾಣವಾದ ಶಾಲಾ ಕೊಠಡಿಗಳು ಮಂಜೂರಾತಿ ದೊರೆತ ಪ್ಲಾನ್‌ಗಿಂತ ಆಕಾರದಲ್ಲಿ ವಿಸ್ತೀರ್ಣವಾದ ಶಾಲಾ ಕೊಠಡಿಗಳು ಮಂಜೂರಾತಿ ದೊರೆತ ಪ್ಲಾನ್‌ಗಿಂತ ಆಕಾರದಲ್ಲಿ ವಿಸ್ತೀರ್ಣದಲ್ಲಿ ಚಿಕ್ಕದಾಗಿವೆ. ಅಂದರೆ ಕೊಠಡಿಗಳ ನಿರ್ಮಾಣದ ಕೊಠಡಿ ಕಟ್ಟಡಗಳು ಹಾಗೂ ಹೊಸದಾಗಿ ರಿಪೇರಿಯಾದ ಕೊಠಡಿಗಳ ಮೇಲ್‌ಚಾವಣಿ ನಿರ್ಮಾಣದಲ್ಲಿ ಕೊರತೆ ಇರುವುದು ಸಾಮಾನ್ಯ ಜನರಿಗೂ ಎದ್ದುಕಾಣುತ್ತದೆ. ಕೊಠಡಿಗಳ ನೆಲ ಗೋಡೆ ಬಿರುಕು ಬಿಟ್ಟಿರುವ ಪ್ರಮಾಣ ಹೆಚ್ಚಾಗಿದೆ. ಗಮನಿಸಬೇಕಾದ ಅಂಶವೆಂದರೆ ಶಾಲಾ ಕೊಠಡಿಗಳು ಹೊಸದಾಗಿದ್ದರೂ ಆಕಾರದಲ್ಲಿ ವಿಸ್ತೀರ್ಣದಲ್ಲಿ ಚಿಕ್ಕದಾಗಿದ್ದು ಗಾಳಿ ಬೆಳಕಿನ ತೊಂದರೆ ಎದುರಿಸುತ್ತಿವೆ. ಕೃಷ್ಣನಗರದ ಉರ್ದುಶಾಲೆಯ ಕಟ್ಟಡ ಸಂಪೂರ್ಣ ಹೊಸದಾಗಿದ್ದರೂ ಗಾಳಿ ಮತ್ತು ಬೆಳಕಿನ ತೊಂದರೆ ಆ ಶಾಲೆಯ ಕೊಠಡಿಗಳಲ್ಲಿವೆ. ಇದಕ್ಕೆ ಆ ಶಾಲೆಯ ಕಟ್ಟಡಕ್ಕೆ ಸೇರಿದಂತೆ ಎತ್ತರವಾದ ಕೋಟೆ ಗೋಡೆ ಇದೆ. ಶಾಲೆಯ ಕಟ್ಟಡ ನಿರ್ಮಾಣದಲ್ಲಿ ಇದನ್ನು ಗಮನಿಸದೆ ಕೇವಲ ಶಾಲೆಗೆ ಕೊಠಡಿಗಳು ಬೇಕು ಎಂಬ ಒಂದೇ ಉದ್ದೇಶದಿಂದ ನಿರ್ಮಾಣ ಮಾಡಲಾಗಿದೆ. ಇದರಿಂದ ಸ್ಪಷ್ಟವಾಗುವ ಅಂಶವೆಂದರೆ ಶಾಲಾ ಕೊಠಡಿಗಳ ನಿರ್ಮಾಣ ಹಂತದಲ್ಲಿ ಔದಾಸೀನ್ಯದಿಂದ ಶಾಲೆ ನಡೆಸಲು ಅಗತ್ಯವಾಗಿ ಗಾಳಿ ಬೆಳಕು ಕೊಠಡಿಗೆ ಪ್ರವೇಶಿಸದಂತೆ ಶಾಲಾ ಕೊಠಡಿಗಳನ್ನು ನಿರ್ಮಿಸಲಾಗುತ್ತಿದೆ. ಇದನ್ನು ಸಂಬಂಧಪಟ್ಟ ಎಲ್ಲರೂ ಗಂಭೀರವಾಗಿ ಪರಿಗಣಿಸಬೇಕಾಗಿದೆ.
ಶಾಲಾ ಕೊಠಡಿಗಳ ನಿರ್ಮಾಣದಲ್ಲಿ ಉಂಟಾಗಿರುವ ಕೊರತೆ ಅಥವಾ ತೊಂದರೆಗಳು ಅನಿರೀಕ್ಷಿತವಾದುದ್ದಲ್ಲ. ಕಟ್ಟಡ ನಿರ್ಮಾಣದ ಸಂದರ್ಭದಲ್ಲಿ ಮೇಲ್‌ಉಸ್ತುವಾರಿ ನೋಡುತ್ತಿದ್ದ ಅಧಿಕಾರಿಗಳು ಗುತ್ತಿಗೆದಾರರಿಂದ ಹಣ ತೆಗೆದುಕೊಂಡು ನಿರ್ದಿಷ್ಟ ಪ್ರಮಾಣದಲ್ಲಿ ನಿರ್ಮಾಣ ಸಾಮಗ್ರಿಗಳನ್ನು ಬಳಸದೆ ಕನಿಷ್ಠ ಮಟ್ಟದ ನಿರ್ಮಾಣ ಮಾಡಿದ್ದಾರೆ ಎಂದು ಗ್ರಾಮಸ್ಥರು ಮತ್ತು ಶಿಕ್ಷಕರು ತಿಳಿಸುತ್ತಾರೆ. ಅಲ್ಲದೆ ಶಾಲಾ ಕೊಠಡಿಗಳ ನಿರ್ಮಾಣದಲ್ಲಿ ಶಿಕ್ಷಣ ಇಲಾಖೆಯ ಪಾತ್ರ ಇರುವದಿಲ್ಲ. ಜಿಲ್ಲಾ ಪಂಚಾಯತಿ ಅಥವಾ ಕರ್ನಾಟಕ ಭೂಸೇನಾ ನಿಗಮ, ಅಥವಾ ಪಿ.ಡಬ್ಲೂ.ಡಿ. ಇಲಾಖೆಯವರು ಸಾಮಾನ್ಯವಾಗಿ ಶಾಲಾ ಕಟ್ಟಡದ ಯೋಜನೆಯನ್ನು ತಯಾರು ಮಾಡುತ್ತಾರೆ. ಹೀಗಾಗಿ ಶಾಲಾ ಕೊಠಡಿಗಳನ್ನು ತರಗತಿಗೆ ಉಪಯೋಗವಾಗುವ ರೀತಿ ನಿರ್ಮಾಣ ಮಾಡಲು ಸಾಧ್ಯವಿಲ್ಲ. ವಾಸ್ತವಿಕವಾಗಿ ಶಾಲಾ ಕೊಠಡಿಗಳ ನಿರ್ಮಾಣಕ್ಕೆ ಶಿಕ್ಷಣ ಇಲಾಖೆಯ ಅಧಿಕಾರಿಗಳು ಮತ್ತು ಸ್ಥಳೀಯ ಶಿಕ್ಷಕರನ್ನು ತೊಡಗಿಸಿಕೊಳ್ಳುವುದರಿಂದ ಕೊಠಡಿಗಳನ್ನು ಉತ್ತಮವಾಗಿ ನಿರ್ಮಾಣ ಮಾಡಿಕೊಳ್ಳಬಹುದು. ಮತ್ತೊಂದು ಅಂಶ ತುಂಬಾ ಹಳೆಯದಾಗಿರುವ ಕಟ್ಟಡಗಳನ್ನು ಸರಿಯಾಗಿ ಕಾಲ ಕಾಲಕ್ಕೆ ರಿಪೇರಿಯ ನಿರ್ವಹಣೆಯಾಗದಿರುವುದು. ಇದಕ್ಕೆ ಹಣ ತಾಲ್ಲೂಕು ಪಂಚಾಯತಿಯಿಂದ ಬರುತ್ತದೆ. ಹೀಗೆ ಬಂದ ಹಣವನ್ನು ಗ್ರಾಮಪಂಚಾಯತಿಯ ಮೂಲಕ ಖರ್ಚುಮಾಡಬೇಕು. ಹೀಗಾಗಿ ಗ್ರಾಮಪಂಚಾಯತಿ ಕಾರ್ಯದರ್ಶಿ ಮತ್ತು ಅಧ್ಯಕ್ಷರು ಸುಣ್ಣ, ಬಣ್ಣ, ಇತರ ಸಣ್ಣ ಪುಟ್ಟ ಕೆಲಸಗಳನ್ನು ಮಾಡಿ ಹಣವನ್ನು ಪಡೆದುಕೊಳ್ಳುತ್ತಾರೆ. ಬಹುತೇಕ ಸಂದರ್ಭಗಳಲ್ಲಿ ಯಾವುದೇ ಕೆಲಸವನ್ನು ಮಾಡದೆ ಹಣ ತೆಗೆದುಕೊಂಡಿರುವ ನಿದರ್ಶನಗಳು ಇವೆ. ಇಂತಹ ಕೆಲಸ ಮಾಡುವವರು ಸ್ಥಳೀಯರಾಗಿರುವುದರಿಂದ ನಾವು ಯಾವುದೇ ಕ್ರಮ ಕೈಗೊಳ್ಳಲು ಅಸಹಾಯಕರಾಗಿದ್ದೀವಿ ಎಂದು ಬಹುತೇಕ ಎಲ್ಲಾ ಶಾಲೆಗಳ ಮುಖ್ಯ ಶಿಕ್ಷಕರು ಹೇಳುತ್ತಾರೆ. ಹೀಗೆ ಇನ್ನೂ ಅನೇಕ ಒತ್ತಡಗಳು ಮತ್ತು ಕಾರಣಗಳಿಂದಾಗಿ ಉತ್ತಮ ಗುಣಮಟ್ಟದ ಕೊಠಡಿಗಳನ್ನು ಗ್ರಾಮೀಣ ಪ್ರದೇಶದಲ್ಲಿ ನಿರ್ಮಾಣ ಮಾಡಲು ಸಾಧ್ಯವಾಗದ ಪರಿಸ್ಥಿತಿಯೇ ಹೆಚ್ಚಾಗಿ ಕಂಡುಬರುತ್ತವೆ.
೫.೨ ಕುಡಿಯುವ ನೀರು
ಪ್ರಾಥಮಿಕ ಶಾಲೆ ಕಾರ್ಯನಿರ್ವಹಿಸಲು ಕುಡಿಯುವ ನೀರಿನ ಅವಶ್ಯಕತೆ ಇದೆ. ಮಕ್ಕಳಿಗೆ ಕುಡಿಯುವ ನೀರನ್ನು ಶಾಲೆಯ ಆವರಣದಲ್ಲಿ ಪೂರೈಸಲು ಸಾಧ್ಯವಾಗದೆ ಇದ್ದಾಗ, ಇದಕ್ಕೆ ಮಕ್ಕಳು ಶಾಲೆಯಿಂದ ಹೊರಗೆ ಹೋಗಿ ನೀರು ಕುಡಿದು ಶಾಲೆಗೆ ಮರಳುವುದು ವಿಶೇಷವಾಗಿ ಗ್ರಾಮೀಣ ಪ್ರದೇಶಗಳಲ್ಲಿ ಬಹಳ ಕಷ್ಟ. ಭಾರತದಲ್ಲಿ ಶೇಕಡ ೫೯ಕ್ಕಿಂತಲೂ ಹೆಚ್ಚಿನ ಪ್ರಾಥಮಿಕ ಶಾಲೆಗಳಲ್ಲಿ ಕುಡಿಯುವ ನೀರಿನ ವ್ಯವಸ್ಥೆ ಇಲ್ಲ. ಪ್ರಸ್ತುತ ಅಧ್ಯಯನವು ಅಧ್ಯನಕ್ಕೆ ಒಳಪಡಿಸಿದ ಒಟ್ಟು ಶಾಲೆಗಳಲ್ಲಿ ಕುಡಿಯುವ ನೀರಿನ ವ್ಯವಸ್ಥೆ ಶಾಲೆಯ ಆವರಣದಲ್ಲಿ ಇರುವುದು ಕೇವಲ ೫ ಶಾಲೆಗಳಲ್ಲಿ, ಅಂದರೆ ಶೇಕಡ ೨೫ರಷ್ಟು ಶಾಲೆಗಳು ಮಾತ್ರ. ಇನ್ನೂ ಉಳಿದ ಶೇಕಡ ೭೫ರಷ್ಟು (೧೫ ಶಾಲೆಗಳಲ್ಲಿ) ಶಾಲಾ ಆವರಣದಲ್ಲಿ ಯಾವುದೇ ಬಗ್ಗೆ ಕುಡಿಯುವ ನೀರಿನ ವ್ಯವಸ್ಥೆ ಇರುವುದಿಲ್ಲ (ಕುಡಿಯುವ ನೀರಿನ ವ್ಯವಸ್ಥೆಯ ಕುರಿತು ಹೆಚ್ಚಿನ ವಿವರಣೆಗೆ ಅಧ್ಯಾಯ-೬ ನೋಡಿ).
ಕೋಷ್ಟಕ ೫.೨ – ಗ್ರಾಮಪಂಚಾಯತಿವಾರು ಶಾಲೆಗಳಲ್ಲಿ ಕುಡಿಯುವ ನೀರು, ಕಾಂಪೌಂಡು, ಶೌಚಾಲಯ, ಸೌಲಭ್ಯ ವಿವರ

ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
೫.೩ ಶೌಚಾಲಯ
ಗ್ರಾಮ ಪರಿಸರದಲ್ಲಿ ಶೌಚಾಲಯ ವ್ಯವಸ್ಥೆಯ ಅವಶ್ಯಕ. ಗ್ರಾಮಗಳಲ್ಲಿ ಇತ್ತೀಚೆಗೆ ಕಡಿಮೆಯಾಗುತ್ತಿರುವ ವಿಶಾಲ ಪ್ರದೇಶ, ಅನುಕೂಲವಾದ ಸ್ಥಳದಲ್ಲಿ ಶೌಚಾಲಯಗಳು ಅಗತ್ಯ ಪ್ರಮಾಣದಲ್ಲಿ ಇಲ್ಲದಿರುವುದು ಶಾಲೆಯ ಹತ್ತಿರ ಅಥಾ ಸುತ್ತಮುತ್ತಲಿನ ಪರಿಸರ ಅಮೇಧ್ಯ ಮತ್ತು ಹೊಲಸು ಅಸ್ಥಿತ್ವಕ್ಕೆ ಬರಲು ಪೂರಕವಾಗಿದೆ. ಇದು ವಿಶೇಷವಾಗಿ ಹೆಣ್ಣುಮಕ್ಕಳಿಗೆ ಮತ್ತು ಮಹಿಳಾ ಶಿಕ್ಷಕಿಯರಿಗೆ ಬಹಳ ಮುಜುಗರ ಮತ್ತು ಅನಾನುಕೂಲತೆಯನ್ನು ಸೃಷ್ಟಿಸುತ್ತದೆ. ಭಾರತದಲ್ಲಿ ಶೇಕಡ ೮೯ರಷ್ಟು ಪ್ರಾಥಮಿಕ ಶಾಲೆಗಳಲ್ಲಿ ಶೌಚಾಲಯ ವ್ಯವಸ್ಥೆ ಇದೆಯಾದರೂ, ಶೇಕಡ ೮೫ಕ್ಕಿಂತ ಹೆಚ್ಚಿನ ಶಾಲೆಗಳಲ್ಲಿ ಶೌಚಾಲಯಗಳು ಉಪಯೋಗಿಸುವ ಸ್ಥಿತಿಯಲ್ಲಿ ಇಲ್ಲ. ಕೆಲವು ಶಾಲೆಗಳಲ್ಲಿ ಇರುವ ಶೌಚಾಲಯವನ್ನು ಶಿಕ್ಷಕರು ಉಪಯೋಗಿಸುತ್ತಿದ್ದಾರೆ (ಪ್ರೋಬ್, ೧೯೯೯).
ನಾವು ಅಧ್ಯಯನ ನಡೆಸಿದ ಶೇಕಡ ೫೫ರಷ್ಟು ಶಾಲೆಗಳಲ್ಲಿ ಶೌಚಾಲಯವನ್ನು ಇತ್ತೀಚೆಗೆ ಸರ್ವಶಿಕ್ಷಾ ಅಭಿಯಾನ ಕಾರ್ಯಕ್ರಮದಲ್ಲಿ ನಿರ್ಮಿಸಾಲಗಿದೆ. ಇನ್ನೂ ಶೇಕಡ ೪೫ರಷ್ಟು ಶಾಲೆಗಳಿಗೆ ಶೌಚಾಲಯವನ್ನು ಕಲ್ಪಿಸಬೇಕಾಗಿದೆ. ಈಗಾಗಲೇ ಶೌಚಾಲಯ ವ್ಯವಸ್ಥೆ ಇರುವ ಶೇಕಡ ೫೫ರಷ್ಟು ಶಾಲೆಗಳಲ್ಲಿ ಶೌಚಾಲಯಗಳನ್ನು ಮಕ್ಕಳು ಉಪಯೋಗಿಸದ ಸ್ಥಿತಿ ಇದೆ. ದೌಲತ್‌ಪುರ ಶಾಲೆಯಲ್ಲಿ ಇರುವ ಶೌಚಾಲಯವನ್ನು ಶಿಕ್ಷಕರು ಮಾತ್ರ ಉಪಯೋಗಿಸಿ, ನಂತರ ಬೀಗ ಹಾಕುತ್ತಾರೆ. ಇದಕ್ಕೆ ಶಿಕ್ಷಕರೇ ನೀಡುವ ಕಾರಣ ಮಕ್ಕಳಿಗೆ ಶೌಚಾಲಯವನ್ನು ಸರಿಯಾಗಿ ಉಪಯೋಗಿಸಲು ಬರುವುದಿಲ್ಲ. ಹೀಗಾಗಿ ಅದು ಗಲೀಜು ಆಗುತ್ತದೆ. ಅದಕ್ಕೆ ನಾವುಗಳು ಮಾತ್ರ ಇದನ್ನು ಉಪಯೋಗಿಸಿ ಬೀಗಹಾಕುತ್ತೇವೆ ಎಂದು ಹೇಳುತ್ತಾರೆ. ಕೃಷ್ಣನಗರ ಕನ್ನಡ ಪ್ರಾಥಮಿಕ ಶಾಲೆಯಲ್ಲಿ ಇರುವ ಶೌಚಾಲಯದಲ್ಲಿ ಕಸಕಡ್ಡಿಗಳು ತುಂಬಿಕೊಂಡಿವೆ. ಕಬ್ಬರಗಿ ಶಾಲೆಯಲ್ಲಿ ಇತ್ತೀಚೆಗೆ ಶೌಚಾಲಯವನ್ನು ಸರ್ವಶಿಕ್ಷಾ ಅಭಿಯಾನ ಕಾರ್ಯಕ್ರಮದಲ್ಲಿ ನಿರ್ಮಿಸಲಾಗಿದೆ. ಆದರೆ ಈ ಶೌಚಾಲಯ ಕೂಡ ಕೃಷ್ಣನಗರ ಶಾಲೆಯ ಶೌಚಾಲಯದ ಸ್ಥಿತಿಯಲ್ಲಿಯೇ ಇದೆ. ಸ್ವಲ್ಪ ಹೆಚ್ಚು ಕಡಿಮೆ ಶೌಚಾಲಯಗಳು ಇರುವ ೧೧ ಶಾಲೆಗಳಲ್ಲಿ ಶೌಚಾಲಯಗಳ ಸ್ಥಿತಿ ಉಪೋಯಗದ ಸ್ಥಿತಿಯಲ್ಲಿದ್ದರೆ, ಅವುಗಳನ್ನು ಶಿಕ್ಷಕರು ಮಾತ್ರ ಉಪಯೋಗಿಸುತ್ತಿದ್ದಾರೆ. ಇಲ್ಲವಾದರೆ ಅವುಗಳು ಉಪಯೋಗಿಸಲಾರದ ಸ್ಥತಿಯಲ್ಲಿವೆ. ಶೌಚಾಲಯಗಳು ಇಲ್ಲದೇ ಇರುವ ಶೇಕಡ ೪೫ರಷ್ಟು (೯ಶಾಲೆಗಳು) ಶಾಲೆಗಳಲ್ಲಿ ಶೇಕಡ ೩೦ರಷ್ಟು (೬ಶಾಲೆ) ಶಾಲೆಗಳಲ್ಲಿ ಶೌಚಾಲಯ ನಿರ್ಮಾಣ ಮಾಡಲು ಶಾಲೆಯ ಆವರಣದಲ್ಲಿ ಸ್ಥಳ ಅವಕಾಶವಿಲ್ಲ. ಉದಾಹರಣೆಗೆ ಬೂದಿಹಾಳ ಎಸ್.ಕೆ. ಮನ್ಮಥನಾಳ, ಹೇಮವಾಡಗಿ, ತೂರಮರಿ, ಬೀಳಗಿ ಮತ್ತು ಪಾಲಥಿ ಗ್ರಾಮಗಳ ಶಾಲೆಯ ಆವರಣಕ್ಕೂ ಸ್ಥಳ ಅವಕಾಶವಿಲ್ಲ. ಬೂದಿಹಾಳ ಎಸ್.ಕೆ. ತೂರಿಮರಿ ಮತ್ತು ಮನ್ಮಥನಾಳ ಗ್ರಾಮದಲ್ಲಿ ಬೇರೆ ಬೇರೆ ಸ್ಥಳ ಹಾಗೂ ಕಟ್ಟಡಗಳಲ್ಲಿ ತರಗತಿಗಳು ನಡೆಯುತ್ತಿವೆ. ಬೂದಿಹಾಳ ಎಸ್.ಕೆ. ಗ್ರಾಮದಲ್ಲಿ ಶಾಲೆಯ ಕಟ್ಟಡ ಮಾತ್ರ ಶಾಲೆಯ ಹೆಸರಹಿನ ಖಾತೆನಲ್ಲಿದೆ. ಬೂದಿಹಾಳ ಎಸ್.ಕೆ. ಗ್ರಾಮದಲ್ಲಿ ಶಾಲೆಯ ಕಟ್ಟಡ ಮಾತ್ರ ಶಾಲೆಯ ಹೆಸರಿನ ಖಾತೆಯಲ್ಲಿದೆ. ಆ ಶಾಲೆಯ ಸುತ್ತಮುತ್ತಲಿನ ಜಾಗ ಬೇರೆಯವರ ಹೆಸರಿನಲ್ಲಿದೆ. ಉಳಿದ ಮೂರು ಶಾಲೆಗಳಲ್ಲಿ ಶೌಚಾಲಯದ ನಿರ್ಮಾಣಕ್ಕೆ ಪ್ರಯತ್ನಿಸಬೇಕಾಗಿದೆ.

ಉಪಯೋಗಿಸದ ಸ್ಥಿತಿಯಲ್ಲಿರುವ ಶಾಲೆ ಶೌಚಾಲಯ 
ಶಾಲೆಗಳಲ್ಲಿ ಇರುವ ಶೌಚಾಲಯಗಳು ಉಪಯೋಗಿಸದ ಸ್ಥಿತಿ ತಲುಪಲು ಪ್ರಮುಖ ಮೂರು ಕಾರಣಗಳನ್ನು ಗುರುತಿಸಬಹುದು. ಒಂದು, ಈಗಾಗಲೇ ಶೌಚಾಲಯ ವ್ಯವಸ್ಥೆ ಇರುವ ಶಾಲೆಗಳಲ್ಲಿ ಶೌಚಾಲಯವನ್ನು ವ್ಯವಸ್ಥಿತವಾಗಿ ಉಪಯೋಗಿಸಲು ಬೇಕಾಗುವ ಪ್ರಮಾಣದ ನೀರಿನ ಸೌಲಭ್ಯದ ಕೊರತೆ ಇರುವುದು. ಎರಡು, ಶೌಚಾಲಯವನ್ನು ಏಕೆ ಉಪಯೋಗಿಸಬೇಕು? ಅದನ್ನು ಉಪಯೋಗಿಸುವುದರಿಂದ ಇರುವ ಅನುಕೂಲಗಳು ಯಾವುವು? ಇನ್ನು ಮುಂತಾದ ವಿಷಯಗಳು ಮಕ್ಕಳಿಗೆ ಮತ್ತು ಸ್ಥಳೀಯರಿಗೆ ಸಂಪೂರ್ಣವಾಗಿ ತಿಳಿಯದಿರುವುದು. ಮೂರು, ಶೌಚಾಲಯಗಳನ್ನು ಉಪಯೋಗಿಸುವುದರ ಬಗ್ಗೆ ಸ್ಥಳೀಯರಲ್ಲಿ ಮತ್ತು ಮಕ್ಕಳಲ್ಲಿ ಕೆಲವು ಪೂರ್ವಾಗ್ರಹಗಳು ಇರುವುದು. ಈ ಮೂರು ಪ್ರಮುಖ ಅಂಶಗಳು ವ್ಯವಸ್ಥಿತವಾಗಿ ಬಗೆಹರಿಸಿದರೆ ಮಾತ್ರ ನಿರ್ಮಿಸಿದ ಶೌಚಾಲಯಗಳ ಉಪಯೋಗ ಸಾಧ್ಯ. ಇದನ್ನು ಮಾಡುವುದು ನೀರಿನ ವಿಷಯದಲ್ಲಿ ಸ್ವಲ್ಪ ಕಷ್ಟವೆನಿಸುತ್ತದೆ. ಏಕೆಂದರೆ ನಾವು ಅಧ್ಯಯನ ನಡೆಸಿದ ಎಲ್ಲಾ ಗ್ರಾಮಗಳಲ್ಲಿ ಕುಡಿಯುವ ನೀರಿನ ತೊಂದರೆಯೇ ದೊಡ್ಡ ಸಮಸ್ಯೆಯಾಗಿದೆ. ಹೀಗಿರುವಾಗ ಶಾಲೆಗಳಲ್ಲಿ ಶೌಚಾಲಯಗಳ ಉಪಯೋಗಕ್ಕೆ ನೀರನ್ನು ಪೂರೈಸುವುದು ಕಷ್ಟ ಸಾಧ್ಯ. ಸ್ಥಳೀಯರಿಗೆ ಮತ್ತು ಮಕ್ಕಳಿಗೆ ಶೌಚಾಲಯವನ್ನು ಉಪಯೋಗಿಸುವುದರಿಂದ ಇರುವ ಅನುಕೂಲಗಳ ಬಗ್ಗೆ ಅರಿವನ್ನು ವಿಮಿಧ ರೀತಿಯಲ್ಲಿ ಮೂಡಿಸಬೇಕು. ಹೀಗೆ ಮಾಡುವುದರಿದ ಇರುವ ಮತ್ತೆರಡು ಕಾರಣಗಳನ್ನು ಸರಳವಾಗಿ ಬಗೆಹರಿಸಬಹುದು. ಇದು ಕೇವಲ ಸಮಸ್ಯೆಗೆ ಪರಿಹಾರವಾಗದೆ, ಭವಿಷ್ಯ ದಿನಗಳಲ್ಲಿ ಮಕ್ಕಳ ಸ್ಥಳೀಯ ಜನರ ಆರೋಗ್ಯದ ದೃಷ್ಟಿಯಿಂದ ಅನುಕೂಲವಾಗುತ್ತದೆ.
೫.೪ ಕಾಂಪೌಂಡ್
ಶಾಲೆಯು ಗಡಿಬೇಲಿ ಅಥವಾ ಕಾಂಪೌಂಡನ್ನು ಅವಶ್ಯಕವಾಗಿ ಹೊಂದಿರಬೇಕು. ಕಾಂಪೌಂಡ್ ಇದ್ದರೆ ಶಾಲೆಗೆ ಅನೇಕ ಅನುಕೂಲಗಳು ಇರುತ್ತವೆ. ಶಾಲೆಗೆ ಸೇರಿದಆಸ್ತಿ ಮತ್ತು ಆವರಣವನ್ನು ಒತ್ತುವರಿ ಮಾಡದತೆ ತಡೆಯಬಹುದು. ಸಾರ್ವಜನಿಕರಿಂದ ಮತ್ತು ಹೊರಗಿನಿಂದ ಶಾಲೆಯಲ್ಲಿ ತರಗತಿ ನಡೆಸಲು ಗಬಹುದಾದ ಶಬ್ದ ಗಲಾಟೆಯನ್ನು ಕಡಿಮೆಯಾಗುವಂತೆ ತಡೆಯಬಹುದು. ಗ್ರಾಮದಲ್ಲಿನ ಕೆಲವು ಪ್ರಾಮಿಗಳು ಶಾಲೆಯ ಜಗುಲಿಗೆ ಬಾರದಂತೆ ತಡೆಯಬಹುದು. ಇನ್ನೂ ಮುಂತಾದ ತೊಂದರೆಗಳಿಂದ ಶಾಲೆಯನ್ನು ರಕ್ಷಿಸಲು ಕಾಂಪೌಂಡ್ ಅವಶ್ಯಕ. ನಮ್ಮ ಶೈಕ್ಷಣಿಕ ವ್ಯವಸ್ಥೆಯಲ್ಲಿ ಪ್ರಾಥಮಿಕ ಶಾಲೆಗಳು ಬಹಳ ಮಟ್ಟಿಗೆ ಕಾಂಪೌಂಡ್ ಹೊಂದಿಲ್ಲ.
ನಾವು ಅಧ್ಯಯನ ನಡೆಸಿದ ಶೇಕಡ ೭೦ರಷ್ಟು ಶಾಲೆಗಳಲ್ಲಿ ಶಾಲೆಯ ಗಡಿಬೇಲಿ ಅಥವಾ ಕಾಂಪೌಂಡ್ ಇರುವುದಿಲ್ಲ. ಇನ್ನೂ ಶೇಕಡ ೩೦ ರಷ್ಟು ಶಾಲೆಗಳಲ್ಲಿ ಕಾಂಪೌಂಡ್ ಇದೆ. ಕಾಂಪೌಂಡ್ ಇರುವ ಶಾಲೆಗಳಲ್ಲಿ ಶೇಕಡ ೨೦ರಷ್ಟು ಶಾಲೆಗಳ ಕಾಂಪೌಂಡ್ ನಾಲ್ಕು ದಿಕ್ಕುಗಳಲ್ಲಿ ಇರದೇ ಕೇವಲ ಎರಡು ದಿಕ್ಕ ಅಥವಾ ಮೂರು ದಿಕ್ಕು ಅಥವಾ ಒಂದು ದಿಕ್ಕಿನಲ್ಲಿ ಮಾತ್ರ ಇದೆ. ಸಂಪೂರ್ಣ ಕಾಂಪೌಂಡ್ ಇರುವುದು ಶೇಕಡ ೧೦ ರಷ್ಟು ಶಾಲೆಗಳಲ್ಲಿ ಮಾತ್ರ.
ಬೂದಿಹಾಳ ಎಸ್. ಕೆ. ಗ್ರಾಮಪಂಚಾಯತಿಯಲ್ಲಿ ಬರುವ ೯ ಶಾಲೆಗಳ ಪೈಕಿ ಕಾಂಪೌಂಡ್ ಸಂಪೂರ್ಣವಾಗಿ ನಾಲ್ಕು ದಿಕ್ಕುಗಳಲ್ಲಿ ಇರುವುದು ನಿಡಸನೂರು ಶಾಲೆಯಲ್ಲಿ ಮಾತ್ರ. ತಾರಿವಾಳ ಮತ್ತು ಬೆನಕನದೋಣಿ ಶಾಲೆಗಳಲ್ಲಿ ಕೇವಲ ಎರಡು ದಿಕ್ಕುಗಳಿಗೆ ಮಾತ್ರ ಶಾಲಾ ಗಡಿಬೇಲಿ ಇದೆ. ಇನ್ನೂ ಬೂದಿಹಾಳ ಎಸ್.ಕೆ. ತೂರಮರಿ, ಬೆನಕನದೋಣಿ ಮತ್ತು ಹೇಮವಾಡಗಿ ಗ್ರಾಮಗಳಲ್ಲಿ ಶಾಲಾ ತರಗತಿಗಳು ಬೇರೆ ಬೇರೆ ಸ್ಥಳ ಹಾಗು ಕಟ್ಟಡಗಳಲ್ಲಿ ನಡೆಯುತ್ತಿರುವುದರಿಂದ ಕಾಂಪೌಂಡ್ ಕಲ್ಪಿಸಬಹಾದಾದ ಸ್ಥಿತಿಯಲ್ಲಿ ಆ ಶಾಲೆಗಳು ಇಲ್ಲ. ಇಂತಹ ಶಾಲೆಗಳಿಗೆ ಗಡಿಬೇಲಿ ನಿರ್ಮಿಸಬೇಕಾದರೆ ಶಾಲೆಯ ಆವರಣವನ್ನು ಸ್ಥಳಾಂತರಿಸಬೇಕು. ಕಬ್ಬರಗಿ ಗ್ರಾಮಪಂಚಾಯತಿಯಲ್ಲಿನ ನಾಲ್ಕು ಶಾಲೆಗಳ ಪೈಕಿ ಕಬ್ಬರಗಿ ಶಾಲೆಗೆ ಮಾತ್ರ ಕಾಂಪೌಂಡ್ ಇದೆ. ಬೀಳಗಿ ಶಾಲೆಯ ಎರಡು ಪಕ್ಕದಲ್ಲಿ ಸಾರ್ವಜನಿಕ ರಸ್ತೆ ಇದ್ದರೆ ಮತ್ತು ಎರಡು ಪಕ್ಕದಲ್ಲಿ ಖಾಸಗಿಯವರ ಹೊಲ ಇದೆ. ಸೇಬಿನಕಟ್ಟೆ ಶಾಲೆಯಲ್ಲಿ ಕೂಡ ಎರಡು ದಿಕ್ಕುಗಳಲ್ಲಿ ಸಾರ್ವಜನಿಕರ ರಸ್ತೆ ಇದೆ. ಮತ್ತೆರಡು ಬದಿಗಳನ್ನು ಖಾಸಗಿಯವರು ಸುಮಾರು ೮ ಅಡಿಗಳಷ್ಟು ಶಾಲಾ ಆವರಣವನ್ನು ಅತಿಕ್ರಮ ಮಾಡಿ ಮನೆಯನ್ನು ಕಟ್ಟಿರುತ್ತಾರೆ.
[image: ಪ್ರಾಣಿಗಳ ವಾಸಸ್ಥಾನವಾದ ಶಾಲಾ ಆವರಣ]
ಪ್ರಾಣಿಗಳ ವಾಸಸ್ಥಾನವಾದ ಶಾಲಾ ಆವರಣ 
ಕೃಷ್ಣನಗರ ಪಂಚಾಯತಿಯಲ್ಲಿ ಬರುವ ನಾಲ್ಕು ಶಾಲೆಗಳಲ್ಲಿ ಯಾವುದೇ ರೀತಿಯ ಶಾಲಾ ಗಡಿ ಬೇಲಿ ಇರುವುದಿಲ್ಲ. ಕೃಷ್ಣನಗರ ಗ್ರಾಮಪಂಚಾಯತಿಯಲ್ಲಿ ಇರುವ ಎಲ್ಲಾ ನಾಲ್ಕು ಶಾಲೆಗಳಿಗೆ ಕಾಂಪೌಂಡ್ ಇಲ್ಲ. ಕೃಷ್ಣನಗರ ಉರ್ದು ಪ್ರಾಥಮಿಕ ಶಾಲೆಯನ್ನು ಕೋಟೆಯ ಗೋಡೆಯ ಪಕ್ಕದಲ್ಲಿಯೇ ನಿರ್ಮಿಸಲಾಗಿದೆ. ಈ ಶಾಲೆಯಿಂದ ಮಕ್ಕಳು ನೇರವಾಗಿ ರಸ್ತೆಗೆ ಬರುತ್ತಾರೆ. ಈ ಶಾಲೆಯು ಇರುವ ಭಾಗದ ಜನರಿಗೆ ಶಾಲೆಯ ಜಗುಲಿ ಒಂದು ರೀತಿಯಲ್ಲಿ ಸೋಮಾರಿಗಳ ಕಟ್ಟೆಯಾಗಿದೆ. ಈ ಶಾಲೆಯ ಜಗಲಿಯಲ್ಲಿ ನಾವು ಶಾಲೆಗೆ ಭೇಟಿ ನೀಡಿದ ಎಲ್ಲಾ ಸಮಯ ಸಂದರ್ಭಗಳಲ್ಲಿ ಜನರು ಇರುತ್ತಿದ್ದರು. ಇದಕ್ಕೆ ಶಾಲೆಯು ರಸ್ತೆಗೆ ಸೇರಿದಂತೆ ಇರುವುದು ಒಂದು ಕಾರಣವಾಗಿದೆ. ಮತ್ತೊಂದು ಕಾರಣ ಶಾಲೆಗೆ ಕಾಂಪೌಂಡ್ ಇಲ್ಲದಿರುವುದು. ಇನ್ನೂ ದೌಲತ್‌ಪುರ ಗ್ರಾಮದಲ್ಲಿ ಇರುವ ಎರಡು ಶಾಲೆಗಳು ಒಂದೇ ಆವರಣದಲ್ಲಿದೆ. ಈ ಶಾಲೆಯ ಆವರಣದಲ್ಲಿ ಒಂದು ಚರಂಡಿ ಇದೆ. ಅದಕ್ಕೆ ಮಕ್ಕಳು ಬೀಳುವುದು ಏಳುವುದು ಸಾಮಾನ್ಯ. ಈ ಶಾಲೆಯ ಆವರಣ ಅತ್ಯಂತ ಚಿಕ್ಕದಾಗಿದೆ. ಮಳೆ ಹೆಚ್ಚಾಗಿ ಬಂದ ಸಮಯದಲ್ಲಿ ಚರಂಡಿಯ ನೀರು ಶಾಲೆ ಆವರಣದಲ್ಲಿಯೇ ನಿಂತುಬಿಡುತ್ತದೆ. ಈ ಗ್ರಾಮದ ಕೆಲವರು ಮಳೆಗಾಲದ ಸಂದರ್ಭದಲ್ಲೂ ಈ ಶಾಲೆಯ ಜಗುಲಿಯನ್ನು ರಾತ್ರಿ ಜಾನುವಾರಗಳನ್ನು ಕಟ್ಟಲು ಬಳಸುತ್ತಾರೆ. ಶಾಲೆಗೆ ಕಾಂಪೌಂಡ್ ಇಲ್ಲದೇ ಇರುವ ಕಾರಣ ಇದನ್ನು ಕೇಳಲು ಸಾಧ್ಯವಿಲ್ಲ, ಒಂದು ಪಕ್ಷ ಕೇಳಿದರೆ ಸ್ಥಳೀಯರಿಗೂ ನಮಗೂ ಜನಗಳವಾಗುತ್ತದೆ ಎಂದು ಶಿಕ್ಷಕರು ವಿವರಿಸುತ್ತಾರೆ. ಹೀಗಾಗಿ ದೌಲತ್‌ಪುರ ಗ್ರಾಮದಲ್ಲಿ ಒಂದೇ ಆವರಣದಲ್ಲಿ ಇರುವ ಎರಡು ಶಾಲೆಗಳಲ್ಲಿ ಒಂದು ಶಾಲೆಯನ್ನು ಅಲ್ಲಿಯೇ ಉಳಿಸಿ ಮತ್ತೊಂದು ಶಾಲೆಯನ್ನು ಬೇರೆ ಜಾಗಕ್ಕೆ ವರ್ಗಾಯಿಸಿ ಕಾಂಪೌಂಡ್ ನಿರ್ಮಿಸಬೇಕಾಗಿದೆ.
ಯರೇಹಂಚಿನಾಳ ಗ್ರಾಮದ ಶಾಲೆಯು ಯಾವದೇ ರೀತಿ ಕಾಂಪೌಂಡನ್ನು ಹೊಂದಿರುವುದಿಲ್ಲ. ಈ ಶಾಲೆಯ ಆವರಣದ ಒಳಗೆ ೩೦ ರಿಂದ ೪೦ ಹಗೇವುಗಳು ಇವೆ. ಇದರಲ್ಲಿ ರೈತರು ಜೋಳ, ಗೋಧಿ ಹಾಕುತ್ತಾರೆ. ಸುಗ್ಗಿಯ ಕಾಲದಲ್ಲಿ ಹಗೇವುಗಳಿಗೆ ಜೋಳ ತುಂಬುವ ಕೆಲಸವಿದ್ದರೆ ಇತರಕಾಲದಲ್ಲಿ ಹಗೇವುಗಳಿಂದ ಧ್ಯಾನಗಳನ್ನು ತೆಗೆಯುವ ಕೆಲಸವನ್ನು ರೈತರು ನಡೆಸುತ್ತಾರೆ. ಹಗೇವುಗಳಿಗೆ ಮಕ್ಕಳು ಬಿದ್ದಿರುವ ನಿದರ್ಶನಗಳು ಇವೆ ಎಂದು ಶಿಕ್ಷಕರು ಹೇಳುತ್ತಾರೆ. ಅಲ್ಲದೆ ನಮ್ಮ ಶಾಲೆಗೆ ಬೇಲಿಗೋಡೆ ಇಲ್ಲದಿರುವುದರಿಂದ ಸ್ವಲ್ಪ ಹೆಚ್ಚು ಕಡಿಮೆ ಶಾಲೆಯ ಹೊರಭಾಗದ ಆವರಣವನ್ನು ಸಾರ್ವಜನಿಕರು ಬಳಸುತ್ತಿರುವುದು ನಮ್ಮ ಗಮನಕ್ಕೆ ಬಂದಿದೆ. ಕೆಲವು ಜನರು ಶಾಲೆಗೆ ಬಹಳ ಸಮೀಪದಲ್ಲಿ ಸುಗ್ಗಿಯ ಕಾಲಗಳಲ್ಲಿ ಜೋಳ, ಸೂರ್ಯಕಾಂತಿ ಇತ್ಯಾದಿ ಬೆಳೆಗಳ ವಕ್ಕಣೆಯನ್ನು ಮಾಡುತ್ತಿರುತ್ತಾರೆ. ವಕ್ಕಣೆ ಮಾಡುವ ಸಂದರ್ಭದಲ್ಲಿ ಯಂತ್ರಗಳ ಶಬ್ದ ಮತ್ತು ಜನರ ಗಲಾಟೆಯಿಂದ ಶಾಲೆ ನಡೆಸುವುದು ಕಷ್ಟವಾಗುತ್ತದೆ ಎಂದು ಶಾಲೆಯ ಮುಖ್ಯ ಗುರುಗಳು ಹೇಳುತ್ತಾರೆ. ಯರೇಹಂಚಿನಾಳ ಪ್ರಾಥಮಿಕ ಶಾಲೆಯ ಪೂರ್ವಕ್ಕೆ ಕಚ್ಚಾದಾರಿ ಮತ್ತು ಚಿಕ್ಕಕೆರೆ (ಕಟ್ಟೆ) ಇದೆ. ಪಶ್ಚಿಮಕ್ಕೆ ‘ಶಾಲಾ ಕಟ್ಟಡ’ದ ಪಕ್ಕಕ್ಕೆ ಸಾಗುವಳಿ ಭೂಮಿ, ಉತ್ತರ‍್ಕೆ ಕಚ್ಚಾ ದಾರ ಮತ್ತು ಸಾಗುವಳಿ ಭೂಮಿ ಇದೆ. ದಕ್ಷಿಣಕ್ಕೆ ಹಿತ್ತಿಲು ಬಣವೆಗಳಿವೆ. ಈ ವಿಷಯಕ್ಕೆ ಸಂಬಂಧಿಸಿದಂತೆ ಗ್ರಾಮ ಪಂಚಾಯತಿಗೆ ಅನೇಕ ಸಲ ದೂರು ನೀಡಿದರೂ ಏನೂ ಪ್ರಯೋಜನವಾಗಲಿಲ್ಲ ಎಂದು ಶಿಕ್ಷಕರು ಹೇಳುತ್ತಾರೆ. ಈ ವಿಷಯ ಕುರಿತು ಗ್ರಾಮ ಪಂಚಾಯತಿ ಅಧ್ಯಕ್ಷರು ಹಾಗೂ ಕಾರ್ಯದರ್ಶಿಯನ್ನು ವಿವರಣೆ ಕೇಳಿದಾಗ ಇದಕ್ಕೆ ಜಗಳ ಮತ್ತು ಗಲಾಟೆಗಳಾಗಿವೆ. ಹೀಗಾಗಿ ಯಾವುದೇ ಕ್ರಮ ಕೈಗೊಳ್ಳಲು ಸಾಧ್ಯವಾಗುತ್ತಿಲ್ಲ. ಇದನ್ನು ಪ್ರತಿಯೊಬ್ಬರೂ ಗಮನಿಸಬೇಕು, ಕೇವಲ ಗ್ರಾಮಪಂಚಾಯತಿ ಅಧ್ಯಕ್ಷರು, ಸದಸ್ಯರುಗಳು ಮತ್ತು ಕಾರ್ಯದರ್ಶಿ ಕೆಲಸವಾಗದೆ, ಗ್ರಾಮಸ್ಥರು ಸ್ವಯಂ ಪ್ರೇರಣೆಯಿಂದ ಮಾತ್ರ ಶಾಲೆಯ ಸುತ್ತಮುತ್ತಲಿನ ಪರಿಸರವನ್ನು ಉತ್ತಮವಾಗಿಡಲು ಸಾಧ್ಯ.  ಇದಕ್ಕೆ ಶಿಕ್ಷಣ ಇಲಾಖೆ ಮತ್ತು ಸರ್ಕಾರ ಕೆಲವು ಸೂಕ್ತ ಕ್ರಮವಹಿಸುವ ಅಗತ್ಯವಿದೆ.

ಸರಿಯಾದ ಗಡಿಬೇಲಿಯಿಲ್ಲದ ಶಾಲಾ ಆವರಣ 
ಸ್ವಲ್ಪ ಹೆಚ್ಚು ಕಡಿಮೆ ಯರೇಹಂಚಿನಾಳ ಪ್ರಾಥಮಿಕ ಶಾಲೆಯ ಪರಿಸರದಲ್ಲಿನ ಪರಿಸ್ಥಿತಿಯನ್ನು ಬಿನ್ನಾಳ ಗ್ರಾಮದ ಪ್ರಾಥಮಿಕ ಶಾಲೆಯ ಪರಿಸರದಲ್ಲಿಯೂ ನಾವು ಗುರುತಿಸಬಹುದು. ಈ ಗ್ರಾಮದ ವಿಶೇಷವೆಂದರೆ ಗ್ರಾಮಸ್ಥರ ಸಹಾಯಿಂದ ಶಾಲೆಯ ಎರಡು ಭಾಗಗಳಿಗೆ ಎಸ್.ಡಿ.ಎಂ.ಸಿ. ಸಮಿತಿಯ ಮುಂದಾಳತ್ವದಲ್ಲಿ ಕಾಂಪೌಂಡ್ ನಿರ್ಮಾಣ ಮಾಡಲಾಗಿದೆ. ಈ ಕಾಂಪೌಂಡ್ ನಿರ್ಮಾಣಕ್ಕೆ ಗ್ರಾಮದಲ್ಲಿ ಟ್ರಾಕ್ಟರ್ ಹೊಂದಿರುವವರು ಮರಳು,ಕಲ್ಲು, ಮಣ್ಣು ಇತ್ಯಾದಿ ಕಚ್ಚಾ ಸಾಮಗ್ರಿಗಳನ್ನು ಸ್ವಯಂ ಪ್ರೇರಣೆಯಿಂದ ಕೆಲವರು ಒಂದು, ಕೆಲವರು ಎರಡು ಹೀಗೆ ತಮಗೆ ಸಾಧ್ಯವದಷ್ಟು ಕಚ್ಚಾ ಸಾಮಗ್ರಿಗಳನ್ನು ಒದಗಿಸಿದ್ದಾರೆ. ಕೆಲವರು ಸಿಮೆಂಟು ನೀಡಿದ್ದಾರೆ. ಕೆಲವರು ಹಣವನ್ನು ನೀಡಿದ್ದಾರೆ. ಕೆಲವರು ಕೆಲಸ ಮಾಡುವ ಮೂಲಕ ಶಾಲೆಯಲ್ಲಿ ಎರಡು ಭಾಗಗಳಿವೆ (ಪೂರ್ವ ಮತ್ತು ಉತ್ತರ) ಕಾಂಪೌಂಡ್ ನಿರ್ಮಾಣ ಮಾಡಿದ್ದಾರೆ. ಇದು ಶಾಲೆಯ ಆವರಣವನ್ನು ಸ್ವಲ್ಪಮಟ್ಟಿಗೆ ಉತ್ತಮವಾಗಿ ಇಟ್ಟುಕೊಳ್ಳಲು ಸಹಕಾರಿಯಾಗಿದೆ. ಆದರೆ ಶಾಲೆಯ ಮುಂಭಾಗದಲ್ಲಿ ಹಗೇವುಗಳು ಇವೆ. ಭಿನ್ನಾಳ ಶಾಲೆಯ ಕಾಂಪೌಂಡಿಗೆ ಸೇರಿದಂತೆ ಒಂದು ಸಂಘದ ಕಟ್ಟವಡಿದೆ. ಇದರಿಂದ ಶಾಲೆಯ ಮುಂಭಾಗವು ಸ್ವಲ್ಪಮಟ್ಟಿಗೆ ಎಲ್ಲಾ ಸಮಯದಲ್ಲಿಯೂ ಜನನಿಬಿಡವಾಗಿರತ್ತದೆ.ಈ ಶಾಲೆಯ ಪೂರ್ವಕ್ಕೆ ರೈತರ ಹಗೇವುಗಳು ಇದ್ದರೆ, ಪಶ್ಚಿಮಕ್ಕೆ ಹಿತ್ತಲುಗಳಿವೆ. ಉತ್ತರ ಭಾಗದಲ್ಲಿ ಮನೆಗಳಿವೆ. ದಕ್ಷಿಣ ಭಾಗದಲ್ಲಿ ಸ್ಮಶಾನ ಮತ್ತು ತಿಪ್ಪೆಗಳಿವೆ. ಇದು ಶಾಲೆಯ ಸುತ್ತಲಿನ ಪರಿಸರದಲ್ಲಿ ಹೊಲಸು ಅಸ್ತಿತ್ವಕ್ಕೆ ಬರಲು ಪೂರಕವಾಗಿದೆ. ಇದರಿಂದ ಮಕ್ಕಳಿಗೆ ಆಗಾಗ ಆರ‍್ಗೋಯದ ತೊಂದರೆಯಿಂದ ಗೈರು ಹಾಜರಾಗುವ ಸಾಧ್ಯತೆ ಹೆಚ್ಚು. ಒಟ್ಟು ಶಾಲೆಯ ಸುತ್ತಮುತ್ತಲಿನ ಪರಸಿರದ ಸ್ವಚ್ಚತೆ ಅಗತ್ಯವಾಗಿ ಆಗಬೇಕಾಗಿದೆ (ಹೆಚ್ಚಿನ ವಿವರಗಳಿಗೆ ನೋಡಿ ಶಾಲೆಯ ಸುತ್ತಮುತ್ತಲಿನ ಪರಿಸರ ಪಟ್ಟಿ).
ಸಿದ್ನೇಕೊಪ್ಪ ಶಾಲೆಯ ಪರಿಸರವು ಯರೇಹಂಚಿನಾಳ ಮತ್ತು ಭಿನ್ನಾಳ ಶಾಲಗಳ ಪರಿಸರಕ್ಕಿಂತ ಸ್ವಲ್ಪ ಭಿನ್ನ. ಶಾಲೆಯ ಮುಂಭಾಗಕ್ಕೆ ತಾಲ್ಲೂಕು ಪಂಚಾಯತಿಯಿಂದ ಕಾಂಪೌಂಡು ನಿರ್ಮಾಣ ಮಾಡಲಾಗಿದೆ. ಶಾಲೆಯ ಒಳ ಭಾಗವನ್ನು ಶಿಕ್ಷಕರು ಆಸಕ್ತಿಯಿಂದ ಮಕ್ಕಳ ಸಹಾಯ ಪಡೆದು ಉತ್ತಮವಾಗಿ ಇಟ್ಟುಕೊಂಡಿದ್ದಾರೆ. ಕೆಲವು ಮರ ಮತ್ತು ಗಿಡಗಳು ಇವೆ. ಶಾಲೆಯ ಉತ್ತರ ದಿಕ್ಕಿಗೆ ಯರೇಹಂಚಿನಾಳ ರಸ್ತೆ ಇದೆ. ರಸ್ತೆಯ ಎರಡು ಬದಿಗಳಲ್ಲಿ ಒಂದೊಂದು ಕೈ ಪಂಪುಗಳಿವೆ. ಒಂದು ಕೈಪಂಪು ಶಾಲೆಯ ಆವರಣಕ್ಕೆ ಕಾಂಪೌಂಡ್‌ಗೆ ಸೇರಿದಂತೆ ಇದೆ. ಈ ಎರಡು ಕೈಪಂಪುಗಳ ಸುತ್ತಮುತ್ತ ಜನರು ಬಟ್ಟೆ ಹೊಗೆಯಲು, ದನಗಳನ್ನು ತೊಳೆಯಲು, ಪಾತ್ರೆ ತೊಳೆಯಲು, ಇನ್ನು ಮುಂತಾದ ದಿನನಿತ್ಯದ ಕೆಲಸಗಳಿಗೆ ನೀರನ್ನು ಬಳಸುತ್ತಾರೆ. ಯರೇಮಣ್ಣಿನಿಂದ ಕೂಡಿದ್ದರಿಂದ ಬಳಸಿದ ನೀರು ಹಿಂದುಗಡೆ ಗಲೀಜು ಮತ್ತು ಕೊಚ್ಚೆ ನಿರ್ಮಾಣವಾಗಿದೆ. ಹಾಗಾಗಿ ಸೊಳ್ಳೆಗಳ ಬೆಳವಣಿಗೆಗೆ ಪೂರಕವಾಗಿ ಮಕ್ಕಳಿಗೆ ಜ್ವರ, ನೆಗಡಿ ಇತ್ಯಾದಿ ರೋಗಗಳು ಬರುವ ಸಾಧ್ಯತೆಗಳು ಹೆಚ್ಚಾಗಿದೆ. ದಕ್ಷಿಣ ಅಂದರೆ ಶಾಲೆಯ ಹಿಂಭಾಗದಲ್ಲಿ ಒಂದು ಸಣ್ಣ ರಸ್ತೆ ಇದೆ. ಇಲ್ಲಿ ಸ್ವಲ್ಪಮಟ್ಟಿಗೆ ಬಳ್ಳಾರಿ ಜಾಲಿ ಇರುವುದರಿಂದ ಕೆಲವರು ಇಲ್ಲಿ ಮಲಮೂತ್ರಗಳನ್ನು ಮಾಡುತ್ತಾರೆ. ಪೂರ್ವಕ್ಕೆ ಕೆಲವು ಮನೆಗಳು ಇರುವುದರಿಂದ ಈ ಭಾಗದಲ್ಲಿ ಯಾವುದೇ ಹೊಲಸು ಕಾಣುವುದಿಲ್ಲ. ಪಶ್ಚಿಮಕ್ಕೆ ಚಿಕ್ಕ ಹಳ್ಳವಿದೆ. ಇದಕ್ಕೆ ಹೊಂದಿಕೊಂಡಂತೆ ಹಿತ್ತಲುಗಳು ಸಾಗುವಳಿ ಭೂಮಿ ಮತ್ತು ಬಣವೆಗಳಿವೆ. ಒಟ್ಟಾರೆ ಶಿದ್ನೇಕೊಪ್ಪ ಶಾಲಾ ಪರಿಸರವು ತುಂಬಾ ಉತ್ತಮವಾಗಿರದೆ ಮಕ್ಕಳ ಆರೋಗ್ಯ ಹಾಳಾಗುವ ಸಾಧ್ಯತೆಯಿಂದ ಕೂಡಿದೆ (ಹೆಚ್ಚಿನ ವಿವರಗಳಿಗೆ ನೋಡಿ ಶಾಲೆಯ ಸುತ್ತಮುತ್ತಲಿನ ಪರಿಸರ ಪಟ್ಟಿ).
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೫. ಶಾಲೆಯಲ್ಲಿ ಇರುವ ಮೂಲ ಸೌಲಭ್ಯಗಳು (೨)
ಭಾಗ–೨
೫.೫ ಬೋಧನಾ ಮತ್ತು ಕಲಿಕಾ ಸಾಮಗ್ರಿಗಳು
ಬೋಧನಾ ಮತ್ತು ಕಲಿಕೆಯ ಸಾಮಗ್ರಿಗಳು ಶಿಕ್ಷಣದ ಗುಣಾತ್ಮಕ ಪ್ರಗತಿಗೆ ಅವಶ್ಯಕವಾಗಿ ಬೇಕು. ಇವುಗಳ ಕೊರತೆ ಮತ್ತು ದಾಸ್ತಾನು ಬಹಳ ಶಾಲೆಗಳಲ್ಲಿ ಇದೆ ಎಂಬುದು ಸಾಮಾನ್ಯ ಅಭಿಪ್ರಾಯ. ಇದು ಸ್ವಲ್ಪಮಟ್ಟಿಗೆ ವಾಸ್ತವವು ಹೌದು. ಬೋಧನಾ ಮತ್ತು ಕಲಿಕಾ ಸಾಮಗ್ರಿಗಳು ಸಾಕಾಗುವಷ್ಟು ಪ್ರಮಾಣದಲ್ಲಿ ಎಲ್ಲಾ ಶಾಲೆಗಳಲ್ಲಿ ದೊರಕದೆ ಇರಬಹುದು. ಆದರೆ ಎಲ್ಲಾ ಶಾಲೆಗಳಲ್ಲಿ ಪೂರ್ಣ ಪ್ರಮಾಣದಲ್ಲಿ ದೊರಕುವ ಬೋಧನೆಯ ಉಪಕರಣವೆಂದರೆ ಕೋಲು ಅಥವಾ ಮಕ್ಕಳಿಗೆ ಒಡೆಯುವ ಕೋಲು. ವಿಶೇಷವೆಂದರೆ ನಾವು ಅಧ್ಯಯನ ನಡೆಸಿದ ಮೂರು ಶಾಲೆಗಳಲ್ಲಿ ವಿಜ್ಞಾನ ಕೀಟ್‌ಗಳು, ಗ್ಲೋಬ್ ಭೂಪಟ, ನಕ್ಷೆ ಇತ್ಯಾದಿ ಬೋಧನಾ ಮತ್ತು ಕಲಿಕಾ ಸಾಮಗ್ರಿಗಳ ಕೊರತೆಯು ಹೆಚ್ಚಿನ ಪ್ರಮಾಣದಲ್ಲಿ ಕಂಡುಬರಲಿಲ್ಲ (ಪ್ರಯೋಗ ಸಾಮಗ್ರಿ). ಆದರೆ ಶಾಲೆಯಲ್ಲಿ ಈಗಾಗಲೇ ಇರು ಬೋಧನಾ ಸಾಮಗ್ರಿಗಳನ್ನು ಬಹಳ ಮಟ್ಟಿಗೆ ಉಪಯೋಗಿಸದೆ ಇರುವ ಸ್ಥಿತಿಯನ್ನು ಕಾಣಬಹುದು. ಅವು ಮಕ್ಕಳಿಗೆ ಸಿಗದೆ ಹಾಗೆ ಜೋಪಾನವಾಗಿ, ಬೀಗ ಹಾಕಿ ಕಪಾಟುಗಳಲ್ಲಿ ಇಡಲಾಗಿದೆ. ಈ ಸ್ಥಿತಿ ಏಕೆ ಎಂದು ಶಿಕ್ಷಕರನ್ನು ಕೇಳಿದಾಗ, ಪ್ರಾಥಮಿಕ ಹಂತದಲ್ಲಿ ಇವುಗಳನ್ನು (ಬೋಧನಾ ಮತ್ತು ಕಲಿಕಾ ಸಾಮಗ್ರಿ) ಉಪಯೋಗಿಸುವುದು ಬಹಳ ಕಷ್ಟ. ಮಕ್ಕಳಿಗೆ ಉಪಯೋಗಿಸಲು ಬರುವುದಿಲ್ಲ. ಅವುಗಳನ್ನು ಹಾಳು ಮಾಡುತ್ತಾರೆ. ಬಧನಾ ಸಾಮಗ್ರಿಗಳನ್ನು ಬಳಸಿ ಬೋಧನೆ ಮಾಡಿದರೂ ಮಕ್ಕಳಿಗೆ ಅxಲ್ವಾಗುವುದಿಲ್ಲ. ಹೀಗಾಗಿ ಅವುಗಳನ್ನು ಮಾಧ್ಯಮಿಕ ಹಂತದಲ್ಲಿ ಬೋಧನೆ ಮತ್ತು ಕಲಿಕೆಗಾಗಿ ಆಗಾಗ ಉಪಯೋಗಿಸುತ್ತೇವೆ ಎಂದು ಶಿಕ್ಷಕರು ಹೇಳುತ್ತಾರೆ. ನಾವು ಉತ್ತಮ ಗುಣಮಟ್ಟದ ಶಿಕ್ಷಣಕ್ಕೆ ಬುನಾದಿ ಹಾಕಬೇಕಾಗಿರುವುದು ಪ್ರಾಥಮಿಕ ಹಂತದಲ್ಲಿ. ಈ ಹಂತದಲ್ಲಿ ಬುನಾದಿಯನ್ನು ಕ್ರಮಬದ್ಧವಾಗಿ ಹಾಕದೇ, ಮಾಧ್ಯಮಿಕ ಹಂತದಲ್ಲಿ ಉತ್ತಮ ಗುಣಮಟ್ಟದ ಶಿಕ್ಷಣಕ್ಕಾಗಿ ಪ್ರಯತ್ನಿಸುವುದು ಎಷ್ಟರಮಟ್ಟಿಗೆ ಸರಿ. ಇನ್ನಾದರೂ ಈಗಾಗಲೇ ಇರುವ ಬೋಧನಾ ಮತ್ತು ಕಲಿಕಾ ಉಪಕರಣಗಳ ಸಮರ್ಪಕ ಬಳಕೆ ಸರಿಯಾದ ರೀತಿಯಲ್ಲಿ ನಡೆಯಲಿ ಎಂಬುದು ಈ ಅಧ್ಯಯನದ ಆಶಯ.
ನಾವು ಅಧ್ಯಯನ ನಡೆಸಿದ್ದು ಪ್ರಾಥಮಿಕ ಶಾಲೆಗಳಲ್ಲಿ ಇರುವ ಅತ್ಯಂತ ಗಂಭೀರವಾದ ಸಮಸ್ಯೆ ಎಂದರೆ ಇರುವ ಸೌಲಭ್ಯಗಳನ್ನು ಸರಿಯಾಗಿ ನಿರ್ವಹಣೆ ಮಾಡದಿರುವುದು ಮತ್ತು ಉಪಯೋಗಿಸದಿರುವುದು. ಕೊರತೆ ಇರುವ ಸೌಲಭ್ಯಗಳನ್ನು ನೀಡಿದರೆ, ಅವುಗಳನ್ನು ಕ್ರಮಬದ್ಧವಾಗಿ ನಿರ್ವಹಣೆ ಮಾಡುವ ಮತ್ತು ಪರಿಣಾಮಕಾರಿಯಾಗಿ ಉಪಯೋಗಿಸುವ ನಂಬಿಕೆಯು ಸಹ ಇರಬೇಕು. ಗ್ರಾಮದ ಜನರು ಶಿಕ್ಷಕರ ಜೊತೆ ಸ್ವಲ್ಪ ಪ್ರಯತ್ನ ಪಟ್ಟರೆ ದೊರೆಯುವ ಎಲ್ಲಾ ಸೌಲಭ್ಯಗಳನ್ನು ಪಡೆದುಕೊಳ್ಳಬಹುದು. ಅಲ್ಲದೆ ಸ್ಥಳೀಯವಾಗಿ ಇರುವ ಸವಲತ್ತುಗಳನ್ನು ಪಡೆದು ಶಾಲೆಗಳಲ್ಲಿ ಕಲಿಕೆಯ ಅವಕಾಶಗಳನ್ನು ವಾಸ್ತವಿಕ ನೆಲೆಯಲ್ಲಿ ಹುಟ್ಟುಹಾಕುವ ಮೂಲಕ ಬೋಧನೆ ಮತ್ತು ಕಲಿಕೆಗೆ ಹಿತಕರ ಶಾಲಾ ಪರಿಸರವನ್ನು ಕಟ್ಟಬಹುದು ಎಂಬುದಕ್ಕೆ ಕೆಲವು ಉದಾಹರಣೆಗಳಿವೆ.
ಅನೇಕ ಶಾಲೆಗಳ ಸುತ್ತಲಿನ ಆವರಣವು ಆಕರ್ಷಕವಾಗಿಲ್ಲದೆ ಇದ್ದರೆ, ಕೆಲವು ವಾಸ್ತವಿಕವಾಗಿ ಅಸಹ್ಯಕರವಾಗಿವೆ. ತರಗತಿಗಳು ನಡೆಯುವ ಕೆಲವು ಕೊಠಡಿಗಳಂತೂ ಸಹಜವಲ್ಲದ ರೂಪ ಹೊಂದಿವೆ. ಅವುಗಳು ಸ್ವಲ್ಪಮಟ್ಟಿಗೆ ಉಗ್ರಾಣಗಳಂತೆ ಕಡುಬರುತ್ತವೆ. ಈ ಸ್ಥಿತಿ ಮಕ್ಕಳ ಕಲಿಕೆಗೆ ಉತ್ತೇಜನಕಾರಿಯಾಗಿಲ್ಲ.ಸ್ವಲ್ಪ ಹೆಚ್ಚುಕಡಿಮೆ ಎಲ್ಲಾ ಶಾಲೆಗಳ ಹೊರಭಾಗದ ಆವರಣ ಕಸ ಕಡ್ಡಿಗಳಿಂದ ತುಂಬಿ ಅಸಹಜ ವಾತಾವರಣದಿಂದ ಕೂಡಿವೆ.
ಶಾಲೆಗಳಲ್ಲಿ ಕೊಠಡಿಗಳ ಕೊರತೆ ಇರುವುದು ಒಂದು ಕಡೆಯಾದರೆ, ಮತ್ತೊಂದು ಕಡೆ ಇರುವ ಕೊಠಡಿಗಳನ್ನು ಪೂರ್ಣಪ್ರಮಾಣದಲ್ಲಿ ಉಪಯೋಗಿಸದೆ ಇರುವುದು ಇದೆ. ಕೆಲವು ಶಾಲೆಗಳಲ್ಲಿ ತರಗತಿಯನ್ನು ನಡೆಸಲು ಬೇಕಾಗುವ ಸಂಖ್ಯೆಯಲ್ಲಿ ಕೊಠಡಿಗಳು ಇದ್ದರೂ ಇಬ್ಬರು ಮೂವರು ಶಿಕ್ಷಕರು ಒಂದೇ ದಿನ ರಜೆ ಹಾಕಿದ ಸಂದರ್ಭಗಳಲ್ಲಿ ೨-೩ನೆಯ ತರಗತಿಗಳನ್ನು ಒಟ್ಟಿಗೆ ಕೂಡಿಸಿ ಕೊಂಡಿರುವ ಸ್ಥಿತಿಯೂ ಇದೆ. ಈ ಪರಿಸ್ಥಿತಿಯೂ ಕೃಷ್ಣನಗರ ಉರ್ದು ಪ್ರಾಥಮಿಕ ಶಾಲೆಯಲ್ಲಿ ಇರುವುದನ್ನು ನಾವು ಆ ಶಾಲೆಗೆ ಭೇಟಿ ನೀಡಿದ ಸಮಯದಲ್ಲಿ ಗುರುತಿಸಿದ್ದೇವೆ.

ಮಕ್ಕಳ ಬೋಧನೆಗೆ ಒದಗದೆ ಪೆಟ್ಟಿಗೆಯಲ್ಲಿ ಭದ್ರವಾಗಿರುವ ಕಲಿಕಾ ಸಾಮಗ್ರಿ
ಶಾಲೆಗಳಲ್ಲಿ ಬೋಧನಾ ಕಲಿಕಾ ಸಾಮಗ್ರಿಗಳು ದೊರೆಯುತ್ತವೆ. ಇವುಗಳನ್ನು ಕಪ್ಪುಹಲಗೆ ಕಾರ್ಯಕ್ರಮ, ಡಿ.ಪಿ.ಇ.ಪಿ. ಕಾರ್ಯಕ್ರಮ, ಇನ್ನೂ ಮುಂತಾದ ಕಾರ್ಯಕ್ರಮಗಳಲ್ಲಿ ಪೂರೈಸಲಾಗಿದೆ.ಆದರೆ ಇವು ಉಪಯೋಗಿಸಿದ ಮಾದರಿಯಲ್ಲಿ ಇರುವುದು ಎಲ್ಲಾ ಪ್ರಾಥಮಿಕ ಶಾಲೆಗಳಲ್ಲಿ ಸಾಮಾನ್ಯ. ಅದೇನೆಂದರೆ ಈಗಾಗಲೇ ಇರುವ ಬೋಧನಾ ಕಲಿಕಾ ಸಾಮಗ್ರಿಗಳನ್ನು ಪೆಟ್ಟಿಗೆಯಲ್ಲಿ ಬೀಗ ಹಾಕಿ ಮಕ್ಕಳಿಗೆ ಸಿಗದಂತೆ ಎತ್ತರವಾದ ಸ್ಥಳದಲ್ಲಿ ಇಡಲಾಗಿದೆ. ಸಾಮಗ್ರಿಗಳು ಕಳೆದು ಹೋಗುವ ಅಥವಾ ಒಡೆದು ಹೋಗುವ ಭಯ ಶಿಕ್ಷಕರಲ್ಲಿ ಬಹಳ ಸಾಮಾನ್ಯವಾಗಿ ಕಂಡುಬರುತ್ತದೆ. ಕೆಲವು ಸಾಮಗ್ರಿಗಳು ಶಾಲೆಯ ದಾಸ್ತಾನಿನಲ್ಲಿ ಮಾತ್ರ ಇವೆ. ಕೆಲವು ಶಿಕ್ಷಕರ ಮನೆಯಲ್ಲಿ ಇರುವ ಪರಿಸ್ಥಿತಿಯೂ ಕಂಡುಬರುತ್ತದೆ. ಹೀಗೆ ಬೋಧನಾ ಮತ್ತು ಕಲಿಕಾ ಸಾಮಗ್ರಿಗಳ ಕೊರತೆಯು ಶಾಲೆಗಳಲ್ಲಿ ಇರುವುದಕ್ಕೆ ಅನೇಕ ಕಾರಣಗಳು ಇವೆ. ಇದರ ಜೊತೆಗೆ ಕೆಲವು ಶಿಕ್ಷಕರು ಬೋಧನಾ ಕಲಿಕಾ ಸಾಮಗ್ರಿಗಳನ್ನು ತರಗತಿಗಳಲ್ಲಿ ಉಪಯೋಗಿಸಲು ಅಸಹಾಯಕರಾಗಿದ್ದಾರೆ. ನಮ್ಮ ಅಧ್ಯಯನ ಸಂದರ್ಭದಲ್ಲಿ ಶೇಕಡ ೫೦ಕ್ಕಿಂತಲೂ ಕಡಿಮೆ ಶಿಕ್ಷಕರು ಬೋಧನಾ ಕಲಿಕಾ ಸಾಮಗ್ರಿಗಳನ್ನು ಉಪಯೋಗಿಸುತ್ತಿರುವುದು ನಮ್ಮ ಗಮನಕ್ಕೆ ಬಂದಿದೆ.
ಇತ್ತೀಚೆಗೆ ದಿನಗಳಲ್ಲಿ ಅನೇಕ ತೊಡಕುಗಳಿಂದ ಬೋಧನಾ ಕಲಿಕೆಯ ಉಪಕರಣಗಳ ಬಳಕೆ ಮತ್ತು ನಿರ್ವಹಣೆಯಲ್ಲಿನ ಪರಿಣಾಮ ಶೂನ್ಯವಾಗಿದೆ. ಶಾಲಾ ಪರಿಸರವನ್ನು ಉತ್ತಮಗೊಳಿಸಲು ಕುರ್ಚಿ, ಮೇಜು, ಕಲಿಕಾ ಸಾಮಗ್ರಿಗಳು ಮತ್ತು ಇತ್ಯಾದಿ ಉಪಕರಣಗಳ ಪೂರೈಕೆಯಿಂದ ಮಾತ್ರ ಎಂಬುದು ಹುಸಿಯಾಗಿದೆ. ನಮ್ಮ ಅನುಭವಗಳು ನಮಗೆ ತಿಳಿಸುವಂತೆ ಬಹಳ ವಿಸ್ತೃತವಾದ ಇಂತಹ ಉಪಕರಣಗಳು ಅತ್ಯಂತ ಕಡಿಮೆ ಅವಧಿಯಲ್ಲಿಯೇ ಇವುಗಳ ಪರಿಣಾಮ ಶೂನ್ಯವಾಗಿರುವುದು ತಿಳಿಯುತ್ತದೆ.
ಬೌದ್ಧಿಕ ಉಪಕರಣಗಳಿಗಿಂತ ಹೆಚ್ಚಾಗಿ, ಸ್ಥಳೀಯವಾಗಿ ದೊರಕುವ ಸಂಪನ್ಮೂಲಗಳ ಬಳಕೆಯಿಂದ ಕಲಿಕೆಗೆ ಹಿತಕರ ಮತ್ತು ಆಕರ್ಷಕವಾದ ಪರಿಸರವನ್ನು ಶಾಲಾ ಆವರಣದಲ್ಲಿ ಹುಟ್ಟುಹಾಕಲು ವಿಫಲವಾಗಿದೆ. ಹೆಚ್ಚಿನ ವ್ಯವಹಾರಿಕ ಶಾಲೆಗಳ (ಖಾಸಗಿ) ರಚನಾತ್ಮಕ ಕಾರ್ಯಕ್ರಮಗಳನ್ನೂ ರೂಪಿಸಿ ಸರಳ ಕಲಿಕಾ ಶಾಲಾ ಪರಿಸರವನ್ನೂ ಉತ್ತಮ ಭೌತಿಕ ಪರಿಸವಾಗಿ ಪರವರ್ತಿಸುವಲ್ಲಿ ಸ್ವಲ್ಪಮಟ್ಟಿಗೆ ಸಫಲವಾಗಿವೆ. ಅವುಗಳೆಂದರೆ ಶಾಲಾ ಆವರಣವನ್ನು ಸ್ವಚ್ಚವಾಗಿಡುವುದು, ಮಾದರಿಗಳನ್ನು ಮಕ್ಕಳ ಮೂಲಕ ಮಾಡಿಸುವುದು, ಬಣ್ಣ ಬಣ್ಣದ ಆಕರ್ಷಕ ಚಿತ್ರಗಳನ್ನು, ನಕ್ಷೆಗಳನ್ನು ತರಗತಿಗಳ ಗೋಡೆಗೆ ನೇತು ಹಾಕಿರುವುದು, ಚಿಕ್ಕ ಪ್ರಮಾಣದ ಕೈತೋಟ ಮಾಡಿಸುವುದು, ಪೋಷಕರ ಜೊತೆಗಿನ ಸಭೆಗಳು ಇತ್ಯಾದಿ. ಈ ಮಾದಿರಿಯು ಅಧ್ಯಯನ ನಡೆಸಿದ ಪರಿಸರದಲ್ಲಿ ಇಲ್ಲದಿರುವುದು ವಿಷಾದ ಸಂಗತಿ.
೫.೬ ಶಿಕ್ಷಕರು – ಸಂಪನ್ಮೂಲ
ಶಾಲಾ ಸೌಲಭ್ಯಗಳ ಕೊರತೆಯಲ್ಲಿ ಪ್ರಮುಖವಾದುದು ಮಾನವ ಸಂಪನ್ಮೂಲದ ಕೊರತೆ. ಇಲ್ಲಿಶಿಕ್ಷಕರ ಕೊರತೆ ಮತ್ತು ಬೋಧನಾ ಸಮಸ್ಯೆ ಹೆಚ್ಚಿನ ಗಮನ ಸೆಳೆಯುವಂತಹದು.
ಮಕ್ಕಳು : ಶಿಕ್ಷಕರ ಪರಿಮಾಣ
ಪ್ರಸ್ತುತ ಸಂದರ್ಭದಲ್ಲಿ ಭಾರತದ ಗ್ರಾಮೀಣ ಪ್ರದೇಶದಲ್ಲಿ ಮಕ್ಕಳು ಮತ್ತು ಶಿಕ್ಷಕರ ಪರಿಮಾಣವು ಪ್ರಾಥಮಿಕ ಶಿಕ್ಷಣದ ಸಾರ್ವತ್ರಿಕರಣದ ಔಪಚಾರಿಕ ಗುರಿಗಿಂತಲೂ ಬಹಳ ವಿಶಾಲವಾದದ್ದು. ಮಕ್ಕಳು ಶಿಕ್ಷಕರ ಪರಿಮಾಣವನ್ನು ಸರಕಾರಿ ಶಾಲೆಗಳಲ್ಲಿ ವ್ಯಾಖ್ಯಾನಿಸುವುದು ಹೀಗೆ. ಶಾಲೆಗೆ ಮಕ್ಕಳ ದಾಖಲಾತಿ ಪ್ರಮಾಣ ಮತ್ತು ನಿರ್ದಿಷ್ಟ ಪ್ರಾಥಮಿಕ ಶಾಲೆಗೆ ನೇಮಕಗೊಂಡಿರುವ ಶಿಕ್ಷಕರ ಸಂಖ್ಯೆಯನ್ನು ಅವಲಂಬಿಸಿರುತ್ತದೆ. ಮಕ್ಕಳು ಶಿಕ್ಷಕರನ್ನು, ಮತ್ತೊಂದು ಅಭಿಪ್ರಾಯದಲ್ಲಿಯೂ ವ್ಯಾಖ್ಯಾನಿಸಬಹುದು. ೬ ರಿಂದ ೧೪ ವರ್ಷ ವಯೋಮಾನದ ಮಕ್ಕಳ ಒಟ್ಟು ಸಂಖ್ಯೆಯನ್ನು, ಸರಕಾರಿ ಪ್ರಾಥಮಿಕ ಶಾಲೆಗಳಲ್ಲಿ ನೇಮಕವಾಗಿರುವ ಶಿಕ್ಷಕರ ಸಂಖ್ಯೆಯಿಂದ ಭಾಗಿಸುವ ಮೂಲಕವೂ ಇದನ್ನು ಕಂಡುಕೊಳ್ಳಬಹುದು.
ಶಿಕ್ಷಣ ಇಲಾಖೆಯ ಮಾನದಂಡದ ಪ್ರಕಾರ ಕನಿಷ್ಠ (೧:೧೦) ಒಬ್ಬ ಶಿಕ್ಷಕರಿಗೆ ೪೦ ಜನ ವಿದ್ಯಾರ್ಥಿಗಳ ಪರಿಮಾಣದಲ್ಲಿ ಇರಬೇಕು ಎಂಬುದು ನೀತಿ. ಆದರೆ ರಾಜ್ಯದ ವಿವಿಧ ಪ್ರದೇಶ ಮತ್ತು ಜಿಲ್ಲೆಗಳ ಶಿಕ್ಷಕ ಮಕ್ಕಳ ಪರಿಮಾಣದಲ್ಲಿ ಬಹಳ ವ್ಯತ್ಯಾಸಗಳಿವೆ. ಕರ್ನಾಟಕ ರಾಜ್ಯದ ಗ್ರಾಮೀಣ ಮತ್ತು ನಗರ ಪ್ರದೇಶ ಸೇರಿ ಸರಾಸರಿ ಶಿಕ್ಷಕ ಮಕ್ಕಳ ಪರಿಮಾಣ, ಒಬ್ಬ ಶಿಕ್ಷಕರಿಗೆ ೧: ೩೪ ವಿದ್ಯಾರ್ಥಿಗಳು. ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಈ ಪರಿಮಾಣವು ೧: ೩೮ ಇದ್ದರೆ, ಗುಲಬರ್ಗಾ ವಿಭಾಗದಲ್ಲಿ ಸರಾಸರಿ ಶಿಕ್ಷಕ ಮಕ್ಕಳ ಪರಿಮಾಣವು ೧:೪೨ ಮತ್ತು ಬೆಳಗಾವಿ ವಿಭಾಗದಲ್ಲಿ ಸರಾಸರಿ ೧:೪೦ ಇದೆ. ಬಾಗಲಕೋಟೆ ಜಿಲ್ಲೆಯ ಶಿಕ್ಷಕ ಮಕ್ಕಳ ಪರಿಮಾಣ ೧: ೩೬ ಇದ್ದರೆ, ಹುನಗುಂದ ತಾಲ್ಲೂಕಿನಲ್ಲಿ ೧:೩೧ ರಷ್ಟಿದೆ. ಕೊಪ್ಪಳ ಜಿಲ್ಲೆಯಲ್ಲಿ ಶಿಕ್ಷಕ ವಿದ್ಯಾರ್ಥಿಗಳ ಪರಿಮಾಣವು ೧:೪೫ ಇದ್ದರೆ, ಯಲಬುರ್ಗಾ ತಾಲ್ಲೂಕಿನಲ್ಲಿ ಈ ಪರಿಮಾಣವು ೧:೪೨ರಷ್ಟು ಇದೆ. ನಾವು ಅಧ್ಯಯನ ನಡೆಸಿದ ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ಸರಾಸರಿ ಶಿಕ್ಷಕ ವಿದ್ಯಾರ್ಥಿಗಳ ಪರಿಮಾಣವು ೧:೪೪ ಆಗಿದೆ. ಇದನ್ನು ಶಾಲೆಯ ಮಟ್ಟಕ್ಕೆ ವಿಸ್ತರಿಸಿದರೆ ಇದು ಸ್ವಲ್ಪ ಹೆಚ್ಚು ಕಡಿಮೆಯಾಗುತ್ತದೆ.
ಕೋಷ್ಟಕ ೫.೩ ಸಂಖ್ಯೆಯನ್ನು ಸೂಕ್ಷ್ಮವಾಗಿ ಗಮನಿಸಿದರೆಜ್‌ಯಮಟ್ಟದಿಂದ, ಪ್ರದೇಶ, ವಿಭಾಗ, ಜಿಲ್ಲೆ, ತಾಲ್ಲೂಕು ಮತ್ತು ಗ್ರಾಮಪಂಚಾಯತಿ ಮಟ್ಟದವರಿಗೆ ಕ್ರಮವಾಗಿ ವಿದ್ಯಾರ್ಥಿಗಳ ಸಂಕ್ಯೆಯು ಹೆಚ್ಚಾಗುತ್ತಾ ಬರುತ್ತದೆ. ವಿಶೇಷವೆಂದರೆ ಕೊಪ್ಪಳ ಜಿಲ್ಲೆ ಮತ್ತು ತಾಲ್ಲೂಕಿಗಿಂತ ಯರೇಹಂಚಿನಾಳ ಗ್ರಾಮಪಂಚಾಯತಿಯಲ್ಲಿ ವಿದ್ಯಾರ್ಥಿಗಳ ಸಂಖ್ಯೆ ಕಡಿಮೆ ಇರುವುದು ೧: ೪೪ (ಹೆಚ್ಚಿನ ವಿವರಗಳಿಗೆ ನೋಡಿ ಕೋಷ್ಟಕ ಸಂಖ್ಯೆ ೫.೭) ಪ್ರಾಥಮಿಕ ಶಿಕ್ಷಣದ ಗುರಿಯಾದ ಒಬ್ಬ ಶಿಕ್ಷಕರಿಗೆ ೪೦ ಜನ ವಿದ್ಯಾರ್ಥಿಗಳು ಎಂಬ ಪರಿಮಾಣವು ಕೇವಲ ಕೆಲವು ಪ್ರದೇಶ, ಜಿಲ್ಲೆ ಹಾಗೂ ವಿಭಾಗಗಳಿಗೆ ಮಾತ್ರ ಸೀಮಿತಗೊಂಡಿದೆ. ಈ ಸಮಸ್ಯೆ ನಿಧಾನವಾಗಿ ಮುಂದೆ ಪರಿಹಾರವಾಗಬಹುದಾದರೂ ಗ್ರಾಮೀಣ ಪ್ರದೇಶದಲ್ಲಿ ಎಷ್ಟರ ಮಟ್ಟಿಗೆ ಪರಿಹಾರವಾಗುತ್ತದೆ ಎಂಬುದು ಪ್ರಶ್ನೆ.
ನಮ್ಮ ಅಧ್ಯಯನಕ್ಕೆ ಒಳಪಡಿಸಿದ ಶಾಲೆಗಳಲ್ಲಿ ಇರುವ ಶಿಕ್ಷಕ – ಮಕ್ಕಳ ಪರಿಮಾಣವನ್ನು ಕೋಷ್ಟಕದಲ್ಲಿ ಸೂಚಿಸಲಾಗಿದೆ. ಇದನ್ನು ಪ್ರತಿಶಾಲೆಯಲ್ಲಿ ಇರುವ ಒಟ್ಟು ಮಕ್ಕಳ ಸಂಖ್ಯೆಯಿಂದ, ಆ ಶಾಲೆಯಲ್ಲಿ ಕೆಲಸ ನಿರ್ವಹಿಸುತ್ತಿರುವ ಶಿಕ್ಷಕರ ಸಂಖ್ಯೆಯಿಂದ ಭಾಗಿಸಿ ಪಡೆದುಕೊಳ್ಳಲಾಗಿದೆ. ಬೂದಿಹಾಳ ಎಸ್.ಕೆ. ಗ್ರಾಮದಲ್ಲಿ ಇರುವ ಪ್ರಾಥಮಿಕ ಶಾಲೆಯಲ್ಲಿ ಒಟ್ಟು ೨೦೦ ಮಕ್ಕಳಿದ್ದಾರೆ. ಇದರಲ್ಲಿ ಬಾಲಕ ಸಂಖ್ಯೆ ೧೦೯ ಮತ್ತು ಬಾಲಕಿಯರ ಸಂಖ್ಯೆ ೯೧ ಇದೆ. ಈ ಶಾಲೆಯಲ್ಲಿ ಒಟ್ಟು ಐದು ಜನ ಶಿಕ್ಷಕರಿದ್ದಾರೆ. ಇದರಲ್ಲಿ ಒಬ್ಬರು ಮಹಿಳಾ ಶಿಕ್ಷಕರಾಗಿದ್ದಾರೆ ಉಳಿದ ನಾಲ್ಕು ಮಂದಿ ಪುರುಷಕರಾಗಿದ್ದಾರೆ. ಬೂದಿಹಾಳ ಎಸ್.ಕೆ. ಗ್ರಾಮದ ಶಾಲೆಯ ಶಿಕ್ಷಕ ಮಕ್ಕಳ ಪರಿಮಾಣವು ಒಬ್ಬ ಶಿಕ್ಷಕರಿಗೆ ೪೦ ಮಕ್ಕಳು (೧: ೪೦) ಇರುತ್ತಾರೆ. ಬೆನಕನದೋಣಿ ಗ್ರಾಮದ ಶಾಲೆಯಲ್ಲಿ ಒಟ್ಟು ೧೪೦ ಮಕ್ಕಳಿದ್ದಾರೆ. ಇಲ್ಲಿ ೭೧ ಜನ ಬಾಲಕಿಯರು ಮತ್ತು ೬೯ ಜನ ಬಾಲಕರು ಇದ್ದಾರೆ. ಈ ಶಾಲೆಯಲ್ಲಿ ಒಬ್ಬರು ಮಹಿಳಾ ಶಿಕ್ಷಕರು ಮತ್ತು ನಾಲ್ಕು ಮಂದಿ ಪುರುಷ ಶಿಕ್ಷಕರು, ಒಟ್ಟು ಐದು ಮಂದಿ ಶಿಕ್ಷಕರಿದ್ದಾರೆ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ಒಬ್ಬ ಶಿಕ್ಷಕರಿಗೆ ೨೮ ಮಕ್ಕಳು (೧: ೨೮) ಇರುತ್ತದೆ. ನಿಡಸನೂರು ಗ್ರಾಮದ ಶಾಲೆಯಲ್ಲಿ ಒಟ್ಟು ೬೮ ಮಕ್ಕಳು ಇದ್ದಾರೆ. ಇದರಲ್ಲಿ ಬಾಲಕರ ಸಂಖ್ಯೆ ೩೧ ಇದ್ದರೆ ಬಾಲಕಿಯರ ಸಂಖ್ಯೆ ೩೭ ಇದೆ. ಈ ಶಾಲೆಯಲ್ಲಿ ಇರುವ ಇಬ್ಬರು ಶಿಕ್ಷಕರು ಪುರುಷರು. ಇಲ್ಲಿ ಶಿಕ್ಷ ಮಕ್ಕಳ ಪರಿಮಾಣ ಒಬ್ಬ ಶಿಕ್ಷಕರಿಗೆ ೩೪ ಮಕ್ಕಳು (೧:೩೮) ಇರುತ್ತಾರೆ. ತೂರಮರಿ ಗ್ರಾಮದ ಶಾಲೆಯಲ್ಲಿ ಒಟ್ಟು ೪೪ ಮಕ್ಕಳು ಇದ್ದಾರೆ. ಇವರಲ್ಲಿ ೨೧ ಜನ ಬಾಲಕರು ಮತ್ತು ೨೩ ಜನ ಬಾಲಕಿಯರಿದ್ದಾರೆ. ಈ ಶಾಲೆಯಲ್ಲಿ ಇರುವ ಇಬ್ಬರು ಶಿಕ್ಷಕರು ಮಹಿಳೆಯರಾಗಿದ್ದಾರೆ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧: ೨೨ ರಷ್ಟಿದೆ. ತಾರಿವಾಳ ಗ್ರಾಮದ ಶಾಲೆಯಲ್ಲಿ ಒಟ್ಟು ೮೬ ಮಕ್ಕಳು ಇದ್ದಾರೆ. ಇವರಲ್ಲಿ ಬಾಲಯಕಿಯರ ಸಂಖ್ಯೆ ೪೬ ಮತ್ತು ಬಾಲಕರ ಸಂಖ್ಯೆ ೪೦. ಈ ಶಾಲೆಯಲ್ಲಿ ಇರುವ ಇಬ್ಬರು ಶಿಕ್ಷಕರು ಪುರುಷಕರು. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ಒಬ್ಬ ಶಿಕ್ಷಕರಿಗೆ ೩೪ ಮಕ್ಕಳು (೧:೩೮) ತೂರಮರಿ ಗ್ರಾಮದ ಶಾಲೆಯಲ್ಲಿ ಒಟ್ಟು ೪೪ ಮಕ್ಕಲು ಇದ್ದಾರೆ. ಇವರಲ್ಲಿ ೨೧ ಜನ ಬಾಲಕರು ಮತ್ತು ೨೩ ಜನ ಬಾಲಕಿಯರಾಗಿದ್ದಾರೆ. ಈ ಶಾಲೆಯಲ್ಲಿ ಇರುವ ಇಬ್ಬರು ಶಿಕ್ಷಕರು ಮಹಿಳೆಯರಾಗಿದ್ದಾರ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧:೨೨ರಷ್ಟಿದೆ. ತಾರಿವಾಳ ಗ್ರಾಮದ ಶಾಲೆಯಲ್ಲಿ ಒಟ್ಟು ೮೬ ಮಕ್ಕಳು ಇದ್ದಾರೆ. ಇವರಲ್ಲಿ ಬಾಲಕಿಯರ ಸಂಖ್ಯೆ ೪೬ ಮತ್ತು ಬಾಲಕರ ಸಂಖ್ಯೆ ೪೦. ಈ ಶಾಲೆಯಲ್ಲಿ ಇರುವ ಮೂರು ಜನ ಶಿಕ್ಷಕರು ಪುರುಷರಾಗಿದ್ದಾರೆ. ಇಲ್ಲಿ ಶಿಕ್ಷಕ ವಿದ್ಯಾರ್ಥಿ ಪರಿಮಾಣ ೧:೨೯ ರಷ್ಟಿದೆ. ಕೊಣ್ಣೂರು ಗ್ರಾಮದ ಶಾಲೆಯಲಿಲ ಒಟ್ಟು ೩೨ ಮಕ್ಕಳು ಇದ್ದಾರೆ. ಇವರಲ್ಲಿ ೧೭ ಜನ ಬಾಲಕರು ಮತ್ತು ೧೭ ಜನ ಬಾಲಕಿಯರಾಗಿದ್ದಾರೆ. ಈ ಶಾಲೆಯಲ್ಲಿ ಇರುವ ಇಬ್ಬರು ಶಿಕ್ಷಕರು ಪುರುಷರರು. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧:೧೬ ರಷ್ಟಿದೆ. ಇದು ನಾವು ಅಧ್ಯಯನ ನಡೆಸಿದ ಗ್ರಾಮಗಳಲ್ಲಿ ಅತ್ಯಂತ ಕಡಿಮೆ ಶಿಕ್ಷಕ ಮಕ್ಕಳ ಪರಿಮಾಣವಾಗಿದೆ. ಹೇಮವಾಡಗಿ ಗ್ರಾಮದ ಶಾಲೆಯಲ್ಲಿ ಒಟ್ಟು ೬೬ ಮಕ್ಕಳಿದ್ದಾರೆ. ಇವರಲ್ಲಿ ೨೮ ಜನ ಬಾಲಕಿಯರು ಮತ್ತು ೩೮ ಜನ ಬಾಲಕರು. ಈ ಶಾಲೆಯಲ್ಲಿ ಒಬ್ಬರು ಮಹಿಳಾ ಶಿಕ್ಷಕಿ ಮತ್ತೊಬ್ಬರು ಪುರುಷ ಶಿಕ್ಷಕರು ಒಟ್ಟು ಇಬ್ಬರು ಶಿಕ್ಷಕರಿದ್ದಾರೆ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧:೩೩       ರಷ್ಟಿದೆ. ಮನ್ಮಥನಾಳ ಗ್ರಾಮದ ಶಾಲೆಯಲ್ಲಿ ಒಟ್ಟು ೭೫ ಮಕ್ಕಳಿದ್ದಾರೆ. ಇವರಲ್ಲಿ ೩೨ ಜನ ಬಾಲಕರಿದ್ದರೆ, ೪೩ ಜನ ಬಾಲಕಿಯರು. ಈ ಶಾಲೆಯಲ್ಲಿ ಇರುವ ಇಬ್ಬರು ಶಿಕ್ಷಕರು ಪುರುಷರು. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧:೩೮ರಷ್ಟಿದೆ. ಪಾಲಥಿ ಗ್ರಾಮದಲ್ಲಿ ಇರುವ ಶಾಲೆಯಲ್ಲಿ ಒಟ್ಟು ೮೪ ಮಕ್ಕಳಿದ್ದಾರೆ. ಇವರಲ್ಲಿ ೪೦ ಜನ ಬಾಲಕರು ಮತ್ತು ೪೪ ಜನ ಬಾಲಕಿಯರು ಇದ್ದಾರೆ. ಈ ಶಾಲೆಯಲ್ಲಿ ಒಟ್ಟು ಮೂರು ಜನ ಶಿಕ್ಷಕರಿದ್ದಾರೆ. ಇವರಲ್ಲಿ ಒಬ್ಬರು ಮಹಿಳಾ ಶಿಕ್ಷಕರು, ಇಬ್ಬರು ಪುರುಷ ಶಿಕ್ಷಕರಾಗಿದ್ದಾರೆ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ೧:೨೮ರಷ್ಟಿದೆ. ಒಟ್ಟಾರೆ ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯಲ್ಲಿ ಇರುವ ೯ ಶಾಲೆಗಳಲ್ಲಿ ಒಟ್ಟು ೭೯೫ಜನ ವಿದ್ಯಾರ್ಥಿಗಳಿದ್ದಾರೆ. ಇವರಲ್ಲಿ ಬಾಲಕರ ಸಂಖ್ಯೆ ೩೯೭ ಮತ್ತು ಬಾಲಕಿಯರ ಸಂಖ್ಯೆ ೩೯೮. ಈ ಪಂಚಾಯತಿ ವ್ಯಾಪ್ತಿಯಲ್ಲಿ ಒಟ್ಟು ೨೬ ಶಿಕ್ಷಕರಿದ್ದಾರೆ. ಇವರಲ್ಲಿ ಆರು ಜನ ಮಹಿಳಾ ಶಿಕ್ಷಕಿಯರು. ಉಳಿದ ೨೦ ಜನ ಪುರುಷ ಶಿಕ್ಷಕರು. ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯಲ್ಲಿ ಶಿಕ್ಷಕ ಮಕ್ಕಳ ಪಿರಮಾಣ ೧:೩೧ರಷ್ಟಿದೆ. ಇದು ರಾಜ್ಯದ ಸರಾಸರಿ ಶಿಕ್ಷಕ ಮಕ್ಕಳ ಪರಿಮಾಣಕ್ಕಿಂತಲೂ ಕಡಿಮೆ. ಅಲ್ಲದೇ ಪ್ರದೇಶ, ವಿಭಾಗ, ಜಿಲ್ಲೆ, ತಾಲ್ಲೂಕಿನ ಶಿಕ್ಷಕ ಮಕ್ಕಳ ಸರಾಸರಿ ಪರಿಮಾಣಕ್ಕಿಂತ ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯ ಶಿಕ್ಷಕ ಮಕ್ಕಳ ಪರಿಮಾಣ ಕಡಿಮೆ ಇದೆ (ನೋಡಿ. ಕೋಷ್ಟಕ ೫.೫ ಮತ್ತು ೫.೬)
ಯರೇಹಂಚಿನಾಳ ಸರ್ಕಾರಿ ಹಿರಿಯ ಪ್ರಾಥಮಿಕ ಶಾಲೆಯಲ್ಲಿ ಒಟ್ಟು ೪೭೮ ವಿದ್ಯಾರ್ಥಿಗಳಿದ್ದು ಹತ್ತು ಮಂದಿ ಶಿಕ್ಷಕರುಗಳು ಇದ್ದಾರೆ. ಇದರಲ್ಲಿ ಐದು ಮಂದಿ ಪುರುಷಕರು ಮತ್ತು ಐದು ಮಂದಿ ಮಹಿಳಾ ಶಿಕ್ಷಕರು. ೪೭೮ ಮಕ್ಕಳ ಒಟ್ಟು ಸಂಖ್ಯೆಯಲ್ಲಿ ಬಾಲಕರ ಸಂಖ್ಯೆ ೨೫೮. ಮತ್ತು ಬಾಲಕಿಯರ ಸಂಖ್ಯೆ ೨೨೦ ಆಗಿರುತ್ತದೆ. ಭಿನ್ನಾಳ ಸರ್ಕಾರಿ ಹಿರಿಯ ಪ್ರಾಥಮಿಕ ಶಾಲೆ ಸಿದ್ನೇಕೊಪ್ಪ ಸರ್ಕಾರಿ ಹಿರಿಯ ಪ್ರಾಥಮಿಕ ಶಾಲೆಯಲ್ಲಿ ಒಟ್ಟು ೩೬೫ ವಿದ್ಯಾರ್ಥಿಗಳಿದ್ದು ಇದರಲ್ಲಿ ೨೦೬ ಗಂಡು ಮಕ್ಕಳಾಗಿದ್ದರೆ, ೧೫೯ ಹೆಣ್ಣು ಮಕ್ಕಳಿರುತ್ತಾರೆ. ಭಿನ್ನಾಳ ಪ್ರಾಥಮಿಕ ಶಾಲೆಯಲ್ಲಿ ಒಟ್ಟು ೮ ಮಂದಿ ಶಿಕ್ಷಕರಿದ್ದಾರೆ. ಇದರಲ್ಲಿ ೬ ಮಂದಿ ಪುರುಷರು ಮತ್ತು ಇಬ್ಬರು ಮಹಿಳಾ ಶಿಕ್ಷಕರಿದ್ದಾರೆ. ಇಲ್ಲಿನ ಶಿಕ್ಷಕ ಮಕ್ಕಳ ಪರಿಮಾಣ ೧:೪೬ ಆಗಿರುತ್ತದೆ. ಇನ್ನೂ ಸಿದ್ನೇಕೊಪ್ಪ ಸರ್ಕಾರಿ ಹಿರಿಯ ಪ್ರಾಥಮಿಕ ಶಾಲೆಯಲ್ಲಿ ಒಟ್ಟು ೨೧೪ ಮಕ್ಕಳಿದ್ದಾರೆ. ಈ ಶಾಲೆಯ ಬಾಲಕರ ಸಂಖ್ಯೆ ೧೧೧ ಮತ್ತು ಬಾಲಕಿಯರ ಸಂಖ್ಯೆ ೨೧೪ ಇರುತ್ತದೆ. ಸಿದ್ನೇಕೊಪ್ಪ ಪ್ರಾಥಮಿಕ ಶಾಲೆಯ ಶಿಕ್ಷಕ ಮಕ್ಕಳ ಪರಿಮಾಣವು ೧:೩೬ ಇರುವುದು ವಿಶೇಷ. ಈ ಶಾಲೆಯ ನಮ್ಮ ಶೈಕ್ಷಣಿಕ ಕಾರ್ಯಕ್ರಮಗಳ ಗುರಿಗಿಂತ ಕಡಿಮೆ ವಿದ್ಯಾರ್ಥಿಗಳು ಇದ್ದರೆ ಒಬ್ಬ ಶಿಕ್ಷಕರಿಗೆ ೩೬ ಜನ ವಿಜ್ಯಾರ್ಥಿಗಳು ಇದ್ದಾರೆ. ಆದರೂ ಈ ಶಾಲೆಗೆ ನಾವು ಭೇಟಿ ನೀಡಿದಾಗ ಒಬ್ಬರು ಅಥವಾ ಇಬ್ಬರು ಶಿಕ್ಷಕರು ರಜೆಯಲ್ಲಿದುದರಿಂದ ಒಂದನೆಯ ಮತ್ತು ಎರಡನೆಯ ತರಗತಿಯನ್ನು ಒಂದೇ ಕೊಠಡಿಯಲ್ಲಿ ನಡೆಸುತ್ತಿದದ್ದು ತಿಳಿದುಬಂದಿದೆ. ಮೂರು ಶಾಲೆಗಳಿಂದ ೨೪ ಮಂದಿ ಶಿಕ್ಷಕರಿದ್ದಾರೆ. ಪುರುಷ ಶಿಕ್ಷಕರ ಸಂಖ್ಯೆ ೧೭ ಮತ್ತು ಮಹಿಳಾ ಶಿಕ್ಷಕರ ಸಂಖ್ಯೆ ಕೇವಲ ೭ ಆಗಿರುತ್ತದೆ. ಒಟ್ಟು ಯರೇಹಂಚಿನಾಳ ಗ್ರಾಮಪಂಚಾಯತಿಯ ಶಿಕ್ಷಕ ಮಕ್ಕಳ ಪರಿಮಾಣವು. ೧ :೪೪ ಆಗಿದೆ. ಇದು ನಮ್ಮ ಶೈಕ್ಷಣಿಕ ನೀತಿಯ ಮಾನದಂಡಕ್ಕೆ ಬಹಳ ಹತ್ತಿರವಾಗಿದೆ. ಶಿಕ್ಷಣ ಇಲಾಖೆಯ ಪ್ರಕಾರ ೪೦ ಮಂದಿ ವಿದ್ಯಾರ್ಥಿಗಲಿಗೆ ಒಬ್ಬ ಶಿಕ್ಷಕ ಇರಬೇಕು ಎಂಬುದು ನೀತಿ. ಆದರೆ ನಾವು ಅಧ್ಯಯನ ನಡೆಸಿದ ಗ್ರಾಮಪಂಚಾಯತಿ ವ್ಯಾಪ್ತಿಯಲ್ಲಿ ಮೂರು ಗ್ರಾಮಗಳ ಸರ್ಕಾರಿ ಪ್ರಾಥಮಿಕ ಶಾಲೆಗಳಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣವು ಈ ರೀತಿ ಇದೆ. ಸರ್ಕಾರಿ ಪ್ರಾಥಮಿಕ ಶಾಲೆಗಳಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣವು ಈ ರೀತಿ ಇದೆ. ಸರ್ಕಾರಿ ಪ್ರಾಥಮಿಕ ಶಾಲೆ ಯರೇಹಂಚಿನಾಳ ೧:೪೭. ಸರ್ಕಾರಿ ಪ್ರಾಥಮಿಕ ಶಾಲೆ ಭಿನ್ನಾಳ ೧:೪೬. ಸರ್ಕಾರಿ ಪ್ರಾಥಮಿಕ ಶಾಲೆ ಸಿದ್ನೇಕೊಪ್ಪ ೧:೩೬. ಒಟ್ಟು ಗ್ರಾಮಪಂಚಾಯತಿ ೧:೪೪ ಇದ್ದೆ. ಇದು ಎಲ್ಲಾ ಶಿಕ್ಷಕರು ರಜೆ ಹಾಕದೆ ಶಾಲೆಗೆ ಸರಿಯಾಗಿ ಪ್ರತಿದಿನ ತಪ್ಪದೇ ಬಂದರೆ ಮಾತ್ರ. ಒಬ್ಬ ಶಿಕ್ಷಕ ಮೇಲಿನ ರೀತಿ ಸರಾಸರಿ ೪೭, ೪೬, ೩೬ ವಿದ್ಯಾರ್ಥಿಗಳಿಗೆ ಬೋಧನೆ ಕಲಿಕೆಯನ್ನು ಹೇಳಿಕೊಡಬಹುದು. ಈ ರೀತಿಯ ಶಿಕ್ಷಕ ಮಕ್ಕಳ ಪರಿಮಾಣ ಹೊಂದಿರುವ ಶಾಲೆಗಳಲ್ಲಿ ಕಲಿಕೆಯ ಪ್ರಮಾಣವು ಸ್ವಲ್ಪಮಟ್ಟಿಗೆ ಉತ್ತಮವಾಗಿತ್ತದೆ ಎಂಬುದು ಶಿಕ್ಷಣ ಇಲಾಖೆಯ ಮತ್ತು ಶಿಕ್ಷಣ ತಜ್ಞರ ನಂಬಿಕೆ. ಈ ಅಂಶವು ಶಿಕ್ಷಕರು ಉತ್ತಮ ಗುಣಮಟ್ಟದ ಬೋಧನೆಯನ್ನು ಕಾಪಾಡಿಕೊಂಡು ಬರಲು ಸಹಕಾರಿಯಾಗಿದೆ.
ಕಬ್ಬರಗಿ ಗ್ರಾಮದ ಶಾಲೆಯಲ್ಲಿ ಒಟ್ಟು ೪೯೨ ಮಕ್ಕಳಿದ್ದಾರೆ. ಇವರಲ್ಲಿ ೨೧೦ ಜನ ಬಾಲಕಿಯರು ಮತ್ತು ೨೮೨ ಜನ ಬಾಲಕರು ಇದ್ದಾರೆ. ಈ ಶಾಲೆಯಲ್ಲಿ ಒಬ್ಬರು ಮಹಿಳಾ ಶಿಕ್ಷಕಿ ಮತ್ತು ಎಂಟು ಮಂದಿ ಪುರುಷ ಶಿಕ್ಷಕರು ಒಟ್ಟು ಒಂಬತ್ತು ಮಂದಿ ಶಿಕ್ಷಕರಿದ್ದಾರೆ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧:೫೫ ರಷ್ಟಿದೆ. ಇದು ಕಬ್ಬರಗಿ ಗ್ರಾಮಪಂಚಾಯತಿ ವ್ಯಾಪ್ತಿಯ ಶಾಲೆಗಳಲ್ಲೇ ಅಧಿಕ. ಸೇಬಿನಕಟ್ಟೆ ಗ್ರಾಮದ ಶಾಲೆಯಲ್ಲಿ ಒಟ್ಟು ೨೪೮ ಮಕ್ಕಳಿದ್ದಾರೆ. ಇವರಲ್ಲಿ ೧೧೬ ಜನ ಬಾಲಕಿಯರು ಮತ್ತು ೧೩೨ ಜನ ಬಾಲಕರು ಇದ್ದಾರೆ. ಈ ಶಾಲೆಯಲ್ಲಿ ಒಟ್ಟು ಐದು ಜನ ಶಿಕ್ಷಕರು ಇದ್ದಾರೆ. ಇವರಲ್ಲಿ ಐದು ಜನ ಪುರುಷಕರು, ಇಬ್ಬರು ಮಹಿಳಾ ಶಿಕ್ಷಕಿಯಾಗಿದ್ದಾರೆ. ಇಲ್ಲಿ ಶಿಕ್ಷಕ-ಮಕ್ಕಳ ಪರಿಮಾಣ ೧:೩೬ರಷ್ಟಿದೆ. ಮನ್ನೇರಾಳ ಗ್ರಾಮದಲ್ಲಿನ ಶಾಲೆಯಲ್ಲಿ ಒಟ್ಟು ೩೪೨ ಮಕ್ಕಳು ಇದ್ದಾರೆ. ಇವರಲ್ಲಿ ಬಾಲಕರ ಸಂಖ್ಯೆ ೨೦೧ ಮತ್ತು ಬಾಲಕಿಯರ ಸಂಖ್ಯೆ ೧೪೧ ಇದೆ. ಈ ಶಾಲೆಯಲ್ಲಿ ಒಟ್ಟು ೧೭೧ ಮಕ್ಕಳಿದ್ದಾರೆ. ಇವರಲ್ಲಿ ೮೦ ಜನ ಬಾಲಕರು ಮತ್ತು ೯೧ ಜನ ಬಾಲಕಿಯರು ಇದ್ದಾರೆ. ಈ ಶಾಲೆಯಲ್ಲಿ ಇರುವ ಐದುಜನ ಶಿಕ್ಷಕರು ಪುರುಷರಾಗಿದ್ದಾರೆ. ಇಲ್ಲಿ ಶಿಕ್ಷಕ ಮಕ್ಕಳ ಪರಿಮಾಣ ೧:೩೫ರಷ್ಟಿದೆ. ಒಟ್ಟಾರೆ ಕಬ್ಬರಗಿ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ಇರುವ ನಾಲ್ಕು ಶಾಲೆಗಳಿಂದ ಒಟ್ಟು ೧೨೫೩ ಮಕ್ಕಳು ಇದ್ದಾರೆ. ಇವರಲ್ಲಿ ಬಾಲಕರ ಸಂಖ್ಯೆ ೬೯೫ ಮತ್ತು ಬಾಲಕಿಯರ ಸಂಖ್ಯೆ ೫೫೮ ಇದೆ. ಈ ಪಂಚಾಯತಿ ವ್ಯಾಪ್ತಿಯಲ್ಲಿ ಎಲ್ಲಾ ಶಾಲೆಗಳು ಸೇರಿ ಒಟ್ಟು ೨೯ ಜನ ಶಿಕ್ಷಕರಿದ್ದಾರೆ. ಇವರಲ್ಲಿ ನಾಲ್ಕು ಜನ ಮಹಿಳಾ ಶಿಕ್ಷಕಿಯರಿದ್ದರೆ ಉಳಿದ ೨೫ ಜನ ಶಿಕ್ಷಕರು ಪುರುಷರಾಗಿದ್ದಾರೆ. ಒಟ್ಟು ಕಬ್ಬರಗಿ ಪಂಚಾಯತಿಯ ಶಿಕ್ಷಕ ಮಕ್ಕಳ ಪರಿಮಾಣ ೧:೪೪ ಇದೆ. ಇದು ರಾಜ್ಯದ ಶಿಕ್ಷಕ ಮಕ್ಕಳ ಪರಿಮಾಣಕ್ಕಿಂತ ಸ್ವಲ್ಪ ಹೆಚ್ಚು ಅನಿಸಿದ್ದರೂ ಕೊಪ್ಪಳ ಜಿಲ್ಲೆಯ ಶಿಕ್ಷಕ ಮಕ್ಕಳ ಪರಿಮಾಣಕ್ಕಿಂತ ಕಡಿಮೆ ಇರುವುದು ಆಶಾದಾಯಕ.
ಕೋಷ್ಟಕ ೫.೩ – ಶಿಕ್ಷಕ ಮಕ್ಕಳ ಸರಾಸರಿ ಪರಿಮಾಣ ರಾಜ್ಯಮಟ್ಟದಿಂದ ತಾಲ್ಲೂಕು ಮಟ್ಟದವರೆಗೆ

	೩.
	ಗುಲಬರ್ಗಾ ವಿಭಾಗದ ಸರಾಸರಿ

	೪.
	ಬಳ್ಳಾರಿ ಜಿಲ್ಲೆಯ ಸರಾಸರಿ
	೧:೪೨

	೫.
	ಸಂಡೂರು ತಾಲ್ಲೂಕು ಸರಾಸರಿ

	ಕೃಷ್ಣನಗರ ಗ್ರಾ. ಪಂ. ಸರಾಸರಿ
	೧:೭೪


ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಕೃಷ್ಣನಗರ ಗ್ರಾಮಪಂಚಾಯತಿಯಲ್ಲಿ ಇರುವ ನಾಲ್ಕು ಶಾಲೆಗಳಲ್ಲಿ ಇರುವ ಶಿಕ್ಷಕ ಮಕ್ಕಳ ಪರಿಮಾಣವನ್ನು ಕೋಷ್ಟಕ ೫.೩ ಮತ್ತು ೫.೪ರಲ್ಲಿ ಸೂಚಿಸಲಾಗಿದೆ. ದೌಲತ್‌ಪುರ ಕಿರಯ ಪ್ರಾಥಮಿಕ ಶಾಲೆ (ಕನ್ನಡ)ಯಲ್ಲಿ ಒಟ್ಟು ೨೦೮ ವಿದ್ಯಾರ್ಥಿಗಳಿದ್ದು, ನಾಲ್ಕು ಮಂದಿ ಶಿಕ್ಷಕರು ಇದ್ದಾರೆ. ಇದರಲ್ಲಿ ಎರಡು ಮಂದಿ ಪುರುಷರು ಮತ್ತು ಒಬ್ಬರು ಮಹಿಳಾ ಶಿಕ್ಷಕರು. ಈ ಶಾಲೆಯ ಶಿಕ್ಷಕ ಮಕ್ಕಳ ಪರಿಮಾಣವು ೧:೫೨ ಆಗಿದೆ. ಅದೇ ಗ್ರಾಮದ ಕಿರಿಯ ಪ್ರಾಥಮಿಕ ಶಾಲೆ (ಉರ್ದು) ಯಲ್ಲಿ ಒಟ್ಟು ೧೯೫ಮಂದಿ ವಿದ್ಯಾರ್ಥಿಗಳು ಇದ್ದರೆ, ಐದು ಮಂದಿ ಶಿಕ್ಷಕರಿದ್ದಾರೆ. ಇವರಲ್ಲಿ ಮೂರು ಮಂದಿ ಪುರುಷ ಶಿಕ್ಷಕರು ಎರಡು ಮಂದಿ ಮಹಿಳಾ ಶಿಕ್ಷಕರು ಇದ್ದಾರೆ. ಈ ಶಾಲೆಯ ಶಿಕ್ಷಕ ಮಕ್ಕಳ ಪರಿಮಾಣವು ೧:೪೦ ಆಗಿದೆ. ಇದು ಕೃಷ್ಣನಗರ ಗ್ರಾಮಪಂಚಾಯತಿಯಲ್ಲಿ ಅತ್ಯಂತ ಕಡಿಮೆ ಶಿಕ್ಷಕ ಮಕ್ಕಳ ಪರಿಮಾಣವಾಗಿದೆ.
ಕೋಷ್ಟಕ ೫.೪ -ಶಾಲಾವಾರು ಮಕ್ಕಳ ಮತ್ತು ಶಿಕ್ಷಕರ ಸಂಖ್ಯೆ ಹಾಗೂ ಪರಿಮಾಣ

ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಕೃಷ್ಣನಗರ ಗ್ರಾಮದ ಕಿರಿಯ ಪ್ರಾಥಮಿಕ ಶಾಲೆ (ಕನ್ನಡ)ಯಲ್ಲಿ ಒಟ್ಟು ೬೭೮ ವಿದ್ಯಾರ್ಥಿಗಳು ಇದ್ದಾರೆ. ಆ ಶಾಲೆಯಲ್ಲಿ ಇರುವ ಒಟ್ಟು ಶಿಕ್ಷಕರ ಸಂಖ್ಯೆ ಐದು, ಇದರಲ್ಲಿ ಎರಡು ಮಂದಿ ಪುರುಷ ಶಿಕ್ಷಕರು, ಮೂರು ಮಂದಿ ಮಹಿಳಾ ಶಿಕ್ಷಕರು. ಈ ಶಾಲೆಯ ಶಿಕ್ಷಕ ಮಕ್ಕಳ ಪರಿಮಾಣವು ೧:೮೫ ಇದೆ. ಇದು ಇಡೀ ಗ್ರಾಮಪಂಚಾಯತಿಯ ವ್ಯಾಪ್ತಿಯ ಶಾಲೆಗಳಲ್ಲಿ ಮಾತ್ರ ಅತ್ಯಂತ ಅಧಿಕ ಎಂದು ಕಂಡುಬರುತ್ತದೆ. ಈ ಸಂಖ್ಯೆಯು ಗಾಬರಿಯನ್ನು ಹುಟ್ಟಿಸುತ್ತದೆ. ಇದನ್ನು ಶಿಕ್ಷಣ ಇಲಾಖೆ ಇನ್ನೂ ಕಂಡಿಲ್ಲ. ಗ್ರಾಮೀಣ ಪ್ರದೇಶದಲ್ಲಿ ಇರುವ ಶೈಕ್ಷಣಿಕ ಸೌಲಭ್ಯಗಳಿಗೆ ಹಿಡಿದ ಕನ್ನಡಿಯಂತಿದೆ. ಇಂತಹ ಶಾಲೆಗಲು ಇನ್ನೂ ಹೆಚ್ಚಿನ ಸಂಖ್ಯೆಯ ಗ್ರಾಮೀಣ ಪ್ರದೇಶಗಳಲ್ಲಿ ಸಿಗಬಹುದು. ಕೃಷ್ಣನಗರ ಕಿರಿಯ ಪ್ರಾಥಮಿಕ ಶಾಲೆ (ಉರ್ದು) ಯಲ್ಲಿ ಒಟ್ಟು ಮಕ್ಕಳ ಸಂಖ್ಯೆ ೧೬೩. ಶಿಕ್ಷಕರ ಸಂಖ್ಯೆ ಮೂರು, ಇದರಲ್ಲಿ ಒಬ್ಬರು ಪುರುಷ ಶಿಕ್ಷಕರಿದ್ದರೆ ಇಬ್ಬರು ಮಹಿಳಾ ಶಿಕ್ಷಕರು. ಈ ಶಾಲೆಯ ಶಿಕ್ಷಕ ಮಕ್ಕಳ ಸರಾಸರಿ ಪ್ರಿಮಾಣ ೧:೫೪ ಆಗಿದೆ. ಈ ಗ್ರಾಮಪಂಚಾಯತಿಯ ಒಟ್ಟು ನಾಲ್ಕು ಶಾಲೆಗಳಲ್ಲಿ ಇರುವ ಒಟ್ಟು ಮಕ್ಕಳ ಸಂಖ್ಯೆ ೧೨೪೪. ಶಿಕ್ಷಕರ ಸಂಖ್ಯೆ ೧೭. ಇದರಲ್ಲಿ ಪುರುಷ ಶಿಕ್ಷಕರು ೯ ಮಂದಿ, ಮಹಿಳಾ ಶಿಕ್ಷಕರು ೮ ಮಂದಿ. ಇಲ್ಲಿ ಪುರುಷ ಹಾಗೂ ಮಹಿಳಾ ಶಿಕ್ಷಕರ ಸಂಖ್ಯೆಯು ಹೆಚ್ಚು ಕಡಿಮೆ ಸಮನಾಗಿದೆ. ಈ ಗ್ರಾಮಪಂಚಾಯತಿಯಲ್ಲಿ ಶಿಕ್ಷಕ-ಮಕ್ಕಳ ಸರಾಸರಿ ಪಿರಮಾಣವು ೧:೭೪ ಆಗಿದೆ. ಸರ್ಕಾರಿ ದಾಖಲೆಗಳ ಪ್ರಕಾರ ಕರ್ನಾಟಕದ ಗ್ರಾಮೀಣ ಪ್ರೇದಶಗಳಲ್ಲಿ ಒಬ್ಬ ಶಿಕ್ಷಕರಿಗೆ ೬೦ ಮಂದಿ ಮಕ್ಕಳು ಇದ್ದಾರೆ (೧:೬೦) ಎಂದು ಇದೆ. ಆದರೆ ನಮ್ಮ ಅಧ್ಯಯನದಲ್ಲಿ ಎರಡು ಗ್ರಾಮದ ಒಟ್ಟು ನಾಲ್ಕು ಶಾಲೆಗಳಲ್ಲಿ ಸರಾಸರಿ ಶಿಕ್ಷಕ ಮಕ್ಕಳ ಪರಿಮಾಣವು ಒಬ್ಬ ಶಿಕ್ಷಕನಿಗೆ ೭೪ ಮಕ್ಕಳಿದ್ದಾರೆ. ಈ ಸಮಸ್ಯೆಯನ್ನು ಇನ್ನಾದರೂ ಸಂಬಂಧಪಟ್ಟ ಇಲಾಖೆಯು ಪರಿಹರಿಸಲಿ ಎಂದು ಈ ಅಧ್ಯಯನ ಆಶಿಸುತ್ತದೆ.
ಕೋಷ್ಟಕ ೫.೫ – ರಾಜ್ಯದಿಂದ ಗ್ರಾಮಪಂಚಾಯತಿ ಮಟ್ಟದವರೆಗೆ ಶಿಕ್ಷಕ : ಮಕ್ಕಳ ಪರಿಮಾಣ

ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಆದರೆ ನಾವು ಅಧ್ಯಯನ ನಡೆಸಿದ ಶಾಲೆಗಳಲ್ಲಿ ಯಾವ ಶಿಕ್ಷಕರು ರಜೆ ಹಾಕದೆ ಇರುವ ಪರಿಸ್ಥಿತಿ ನಮಗೆ ನೋಡಲು ಸಹ ಸಿಗಲಿಲ್ಲ. ಉದಾಹರಣೆಗೆ ಯರೇಹಂಚಿನಾಳ ಸರ್ಕಾರಿ ಪ್ರಾಥಮಿಕ ಶಾಲೆಯಲ್ಲಿ ಇಬ್ಬರು ಮಹಿಳಾ ಶಿಕ್ಷಕರು ಅನಾರೋಗ್ಯದ ಕಾರಣದೀರ್ಘಾವಧಿ ರಜೆಯಲ್ಲಿ ಹೋಗಿರುತ್ತಾರೆ. ಭಿನ್ನಾಳ ಮತ್ತು ಸಿದ್ನೇಕೊಪ್ಪ ಎರಡು ಗ್ರಾಮದ ಶಾಲೆಗಳಲ್ಲಿ ತರಬೇತಿಗೆಂದು ಪ್ರಿತಿ ಶಾಲೆಯಿಂದ ಒಬ್ಬರು ಶಿಕ್ಷಕರು ಹೋಗಿರುತ್ತಾರೆ. ಒಂದು ಅಧ್ಯಯನದ ಪ್ರಕಾರ ಪ್ರತಿವರ್ಷದಲ್ಲಿ ಶಿಕ್ಷಕರ ಸಂಭವನೀಯ ಹಾಜರಾತಿ ೨೨೦ ದಿನಗಳು ಮಾತ್ರ (ನೋಡಿ. ಹೆಚ್ಚಿನ ವಿವರಕ್ಕೆ ಪರಿಣಾಮಕಾರಿ ಬೋಧನಾ ಸಮಯ) ಇದಲ್ಲದೆ ಸುಮಾರು ೩೦ಕ್ಕೂ ಹೆಚ್ಚಿನ ದಿನಗಳು ಅಥವಾ ಕೆಲ ವಿಶೇಷ ಸಮಯಗಳಲ್ಲಿ ಇದರ ಹೆಚ್ಚಿನ ರಜೆದಿನಗಳು ಶಿಕ್ಷಕರಿಗೆ ಔಪಚಾರಿಕವಾಗಿ ದೊರೆಯುವ ರಜೆಗಳಾಗಿರುತ್ತವೆ. ಹೀಗಾಗಿ ನಾವು ಶಾಲೆಗೆ ಭೇಟಿ ನೀಡಿದ ಸಂದರ್ಭಗಳಲ್ಲಿ, ಒಂದನೆಯ ಕೊಠಡಿಯಲ್ಲಿ ಎರಡು ತರಗತಿಗಳು ನಡೆಯುತ್ತಿದ್ದು ಸಾಮಾನ್ಯವಾಗಿತ್ತು. ಹೀಗಾಗಿ ಶಾಲೆಯಲ್ಲಿ ದೊರೆಯುವ ಶಿಕ್ಷಕ ವಿದ್ಯಾರ್ಥಿಗಳ ಪರಿಮಾಣ ಕೇವಲ ಔಪಚಾರಿಕ. ಹೆಚ್ಚಿನ ಸಂದರ್ಭಗಳಲ್ಲಿ ಒಬ್ಬ ಶಿಕ್ಷಕರು ೪೫ ಕ್ಕಿಂತಲೂ ಹೆಚ್ಚಿನ ವಿದ್ಯಾರ್ಥಿಗಳಿಗೆ ಬೋಧನೆ ಕಲಿಕೆಯನ್ನು ಹೇಳಿಕೊಡುತ್ತಿದ್ದುದು ಕಂಡುಬರುತ್ತದೆ. ಇದು ಉತ್ತಮ ಗುಣಟ್ಟದ ಬೋಧನೆಯನ್ನು ಕಾಪಾಡಿಕೊಂಡು ಬರಲು ಸಹಕಾರಿಯಾಗುವುದಿಲ್ಲ. ಇನ್ನಾದರೂ ಈ ಸಮಸ್ಯೆ ಪರಿಹರಿಸಲು ಹೆಚ್ಚಿನ ಆದ್ಯತೆ ನೀಡಲಿ ಎಂದು ಈ ಅಧ್ಯಯನ ಆಶಿಸುತ್ತದೆ.

ಮೂಲ : ಕ್ಷೇತ್ರ ಕಾರ್ಯದ ಮಾಹಿತಿ
ಏಕ ಶಿಕ್ಷಕ ಶಾಲೆಗಳನ್ನು ಶಿಕ್ಷಣ ಇಲಾಖೆಯು ದಾಖಲೆಗಳಲ್ಲಿ ಔಪಚಾರಿಕವಾಗಿ ನಿಷೇಧಿಸಿದೆ. ಆದರೆ ರಾಷ್ಟ್ರದಲ್ಲಿ ಶೇಕಡ ೧೧ಕ್ಕಿಂತಲೂ ಹೆಚ್ಚಿನ ಪ್ರಾಥಮಿಕ ಶಾಲೆಗಳು ಏಕ ಶಿಕ್ಷಕ ಶಾಲೆಗಳಾಗಿವೆ ಎಂದು ಕೆಲವು ಸಮೀಕ್ಷಗಳಿಂದ ತಿಳಿಯುತ್ತದೆ. (ಪ್ರೋಬ್, ೧೯೯೯). ನಾವು ಅಧ್ಯಯನ ಸಮಯದಲ್ಲಿ ಒಂದು ಶಾಲೆಯ ಎಲ್ಲಾ ತರಗತಿಗಳನ್ನು ಒಬ್ಬರೇ ಶಿಕ್ಷಕರು ನಡೆಸುತ್ತಿರುವ ಶಾಲೆಯನ್ನು ನಾವು ನೋಡಲಿಲ್ಲ. ಆದರೆ ಒಬ್ಬರೆ ಶಿಕ್ಷಕರು ಎರಡು ತರಗತಿಗಳನ್ನು ಅಥವಾ ಮೂರು ತರಗತಿಗಳನ್ನು ಒಂದೇ ಕೊಠಡಿಯಲ್ಲಿ ಬೋಧನೆ ಕಲಿಕೆ ಪ್ರಕ್ರಿಯೆಯನ್ನು ನಿರ್ವಹಿಸುತ್ತಿರುವ ಪರಿಸ್ಥಿತಿಯನ್ನು ಗುರುತಿಸಿದ್ದೇವೆ. ಇಲ್ಲಿ ಸ್ಪಷ್ಟವಾಗುವ ಅಂಶವೆಂದರೆ, ವಿವಿಧ ವಯೋಮಾನದ ಗುಂಪುಗಳಿಗೆ ಮತ್ತು ಅಧಿಕ ಸಂಖ್ಯೆಯ ಮಕ್ಕಳಿಗೆ ಒಬ್ಬರೇ ಶಿಕ್ಷಕರು ಬೋಧನೆ ಕಲಿಕೆಯ ಕಾರ್ಯದಲ್ಲಿ ತೊಡಗಿದಾಗ ಈ ಚಟುವಟಿಕೆಯ ಗುಣಮಟ್ಟದ ಕನಿಷ್ಠ ಮಟ್ಟಕ್ಕೆ ಇಳಿಯುವ ಸಾಧ್ಯತೆಗಳು ಹೆಚ್ಚು. ಇದು ಕೇವಲ ವಿದ್ಯಾರ್ಥಿಗಳ ಕಲಿಕೆಯ ಮಟ್ಟದ ಮೇಲೆ ಮಾತ್ರ ನಕರಾತ್ಮಕ ಪರಿಣಾಮ ಬೀರುವುದಿಲ್ಲ. ಶಿಕ್ಷಕರ ನೈತಿಕ ಮತ್ತು ಬೋಧನಾ ಸ್ಥಿತಿಯ ಮೇಲು ಪರಿಣಾಮ ಬೀರುತ್ತದೆ. ಈ ಸಮಸ್ಯೆಯ ಪರಿಣಾಮವು ಮಕ್ಕಳಿಂದ, ಮಕ್ಕಳಿಗೆ ಮತ್ತು ಶಿಕ್ಷಕರ ನಡುವೆ ಭಿನ್ನವಾಗಿರಬಹುದು. ಆದರೆ ಏಕಕಾಲದಲ್ಲಿ ಬಹು ತರಗತಿಗಳಿಗೆ ಬೋಧನಾ ಸ್ಥಿತಿಯು ಶೇಕಡ ೫೦ ರಷ್ಟು ಶಾಲೆಗಳಲ್ಲಿ ಕಂಡುಬರುವುದು ಸಾಮಾನ್ಯ. ನಮ್ಮ ಶೈಕ್ಷಣಿಕ ವ್ಯವಸ್ಥೆಯಲ್ಲಿ ಒಂದು ತರಗತಿಗೆ ಒಬ್ಬ ಶಿಕ್ಷಕ ಅಥವಾ ಒಂದು ವಿಷಯಕ್ಕೆ ಒಬ್ಬರೇ ಶಿಕ್ಷಕರು ಇರುವುದು ಕೇವಲ ಕೆಲವೇ ಸರಕಾರಿ ಶಾಲೆಗಳಲ್ಲಿ. ಇಂತಹ ಸ್ಥಿತಿ ಬಹಳ ಮಟ್ಟಿಗೆ ನಗರ ಅಥವಾ ಪಟ್ಟಣ ಪ್ರದೇಶದ ಶಾಲೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೫. ಶಾಲೆಯಲ್ಲಿ ಇರುವ ಮೂಲ ಸೌಲಭ್ಯಗಳು (೩)
೫.೭ ಪರಿಣಾಮಕಾರಿ ಬೋಧನಾ ಸಮಯ
ಸರಕಾರಿ ಪ್ರಾಥಮಿಕ ಶಾಲೆಗಳಲ್ಲಿ ಶಿಕ್ಷಕರ ಕೊರತೆಯನ್ನು ಎರಡು ವಿಧಾನದಲ್ಲಿ ಗುರುತಿಸಬಹುದು. ಒಂದು, ಶಿಕ್ಷಕ ಮಕ್ಕಳ ಪರಿಮಾಣವನ್ನು ಗುರುತಿಸುವುದರಿಂದ. ಮತ್ತೊಂದು ವಿಧಾನ ಶಿಕ್ಷಕರು ಕೆಲಸ ಮಾಡುವ ಸಮಯದ ಲೆಕ್ಕಚಾರದಿಂದಲೂ ಸೂಕ್ಷ್ಮವಾಗಿ ವಿಶ್ಲೇಷಿಸಬಹುದು. ಇದನ್ನ ಈ ರೀತಿ ಪ್ರಾರಂಭಿಸಬಹುದು. ಸರಕಾರಿ ಪ್ರಾಥಮಿಕ ಶಾಲೆಗಳು ಒಂದು ವರ್ಷದಲ್ಲಿ ಸರಾಸರಿ ೧೨ ವಾರಗಳು ವಾರ್ಷಿಕ ರಜೆಯಲ್ಲಿ ಮುಚ್ಚಿರುತ್ತವೆ. ಉಳಿದ ೪೦ ವಾರಗಳಲ್ಲಿ ೬೦ ದಿನಗಳ ರಜೆಯು ಭಾನುವಾರ ಮತ್ತು ಶನಿವಾರದ ಮಾದರಿಯಲ್ಲಿ ಇರುತ್ತವೆ (ಶಾಲೆಗಳು ಅರ್ಧ ದಿನ ಕೆಲಸ ಮಾಡಿದರೂ). ಇನ್ನು ಉಳಿದ ೨೨೦ ಸಂಭವನೀಯ ಶಿಕ್ಷಕರ ಹಾಜರಾತಿ ಅಥವಾ ಶಾಲೆ ಔಪಚಾರಿಕವಾಗಿ ನಡೆಯುವ ದಿನಗಳು. ಇದರಲ್ಲಿ ೨೦ ದಿನಗಳು ಅಥವಾ ಕೆಲವು ವಿಶೇಷ ಸಮಯಗಳಲ್ಲಿ ಇದಕ್ಕಿಂತ ಹೆಚ್ಚು (ಗಲಭೆ, ಮುಷ್ಕರ, ಬಂದ್ ಇತ್ಯಾದಿ) ರಜೆ ಹಾಗೂ ಅನೌಪಚಾರಿಕವಾಗಿ ದೊರೆಯುವ ರಜೆಗಳಾಗಿವೆ. ಹವಾಮಾನದ ವ್ಯತ್ಯಾಸದಿಂದ ಶಾಲೆಗಳು (ಭಾರಿ ಮಳೆ ಮತ್ತು ಬಿಸಿಲಿನ ಧಗೆ) ಸರಾಸರಿ ೧೨ ದಿನಗಳು ಮುಚ್ಚಿರುತ್ತವೆ. ಮಕ್ಕಳ ಜನಗಣತಿ, ಚುನಾವಣೆ, ಇತರ ಸಮೀಕ್ಷೆಗಳು, ಇದಕ್ಕೆ ಸಂಬಂದಿಸಿದ ತರಬೇತಿಗಳಿಂದ ಸುಮಾರು ಒಂಬತ್ತು ದಿನಗಳು, ಬೋಧನೇತರ ಕೆಲಸಗಳು, ತಿಂಗಳಿಗೆ ಸರಾಸರಿ ಒಂದು ದಿನ ಸಂಬಳಕ್ಕೆ, ಇಲಾಖೆಯ ಕೆಲಸಗಳಿಗೆ ಒಂಬತ್ತು ದಿನಗಳು – ಅವೆಂದರೆ ಸರಕಾರದಿಂದ ದೊರೆಯುವ ಉಚಿತ ಕಾರ್ಯಕ್ರಮ ನಿರ್ವಹಣೆಗೆ, ಉಚಿತ ಪುಸ್ತಕ ಮತ್ತು ಸಮವಸ್ತ್ರ ವಿತರಣೆ, ಬಿಸಿಯೂಟಕ್ಕೆ ಒಬ್ಬ ಶಿಕ್ಷಕರ ಮೇಲು ಉಸ್ತುವಾರಿ ಇತ್ಯಾದಿ ಕಾರ್ಯಕ್ರಮಗಳು. ಇವಲ್ಲದೆ ಶಾಲೆ ಆಡಳಿತದಲ್ಲಿ ಸಹಾಯ, ಸೇವೆಯಲ್ಲಿ ತರಬೇತಿ ಇತ್ಯಾದಿ ಸಾಂಪ್ರದಾಯಿಕ ಕೆಲಸಗಳನ್ನು ಔಪಚಾರಿಕವಾಗಿ ಪರಿಗಣಿಸಲು ಸಾಧ್ಯವಿಲ್ಲ. ಈ ಎಲ್ಲಾ ಕಡಿತಗಳ ನಂತರ ಒಂದು ವರ್ಷದಲ್ಲಿ ಶಾಲೆ ನಡೆಸಲು ದೊರಕುವುದು ಕೇವಲ ೧೫೦ ದಿನಗಳು ಮಾತ್ರ. ಇದನ್ನು ಅನೇಕ ಪರಿಶೀಲನೆ (Cross-cheks)ಮೂಲದ ಮಾಹಿತಿಯ ವಾಸ್ತವಿಕ ವಿವೇಚನೆ ಜ್ಞಾನದಿಂದ ನಮ್ಮ ಅಧ್ಯಯನವು ಹೇಳುತ್ತದೆ. ಇದು ನಮ್ಮ ಶೈಕ್ಷಣಿಕ ವ್ಯವಸ್ಥೆಯ ಪ್ರತಿನಿಧಿಗಳಾದ ಶಿಕ್ಷಕರು ತಮ್ಮ ಕೆಲಸವನ್ನು ವಿವೇಚನೆಯಿಂದ ವಿಶ್ಲೇಷಣೆ ಮಾಡಿ ಕ್ರಮ ತಪ್ಪದಂತೆ ಎಚ್ಚರವಹಿಸುವಂತೆ ಸೂಚಿಸುತ್ತದೆ.
ಉಳಿದ ೧೫೦ ದಿನಗಳಲ್ಲಿ ಪ್ರತಿದಿನ ಒಬ್ಬ ಶಿಕ್ಷಕರು ಸರಾಸರಿ ಆರು ಘಂಟೆಗಳು ಶಾಲೆಯಲ್ಲಿ ಇರುತ್ತಾರೆ. ಆದರೆ ಶಾಲೆಗೆ ತಡಮಾಡಿಬರುವುದು ಮತ್ತು ಶಾಲೆಯಿಂದ ಬೇಗ ಹೊರಡುವುದು, ಸಾಮಾನ್ಯ ಗೈರು ಹಾಜರಿ ಅನೇಕ ಶಾಲೆಗಳಲ್ಲಿ ಒಪ್ಪಿತ ಅಭ್ಯಾಸ. ನಾವು ಅಧ್ಯಯನ ನಡೆಸಿದ ಸರಿಸುಮಾರು ಅರವತ್ತು ದಿನಗಳಲ್ಲಿ ಹತ್ತು ದಿನಗಳಿಗೂ ಹೆಚ್ಚಿನ ದಿನಗಳಲ್ಲಿ ಶಿಕ್ಷಕರು ಗೈರುಹಾಜರಿದ್ದರು. ಇದಕ್ಕೆ ಮುಖ್ಯಶಿಕ್ಷಕರು ಹೊರತಾಗಿರಲಿಲ್ಲ. ಮುಖ್ಯ ಶಿಕ್ಷಕರಾಗಿ ನೀವೇ ಹೀಗೆ ಮಾಡುವುದು ಎಷ್ಟರಮಟ್ಟಿಗೆ ಸರಿ ಎಂದಾಗ, ಅವರು ನಾನು ಮತ್ತು ಶಿಕ್ಷಕರು ಔಪಚಾರಿಕ ಕೆಲಸದಲ್ಲಿ ಬಿ.ಇ.ಓ ಕಛೇರಿ, ಬಿ.ಆರ್.ಸಿ. ಕಛೇರಿ, ತಾಲ್ಲೂಕು ಪಂಚಾಯತಿ, ಇತರ ಇಲಾಖೆಗಳಿಗೆ ಹೋಗಿರುತ್ತೇವೆ ಎಂದು ಹೇಳುತ್ತಾರೆ. ಅಧ್ಯಯನ ನಡೆಸಿದ ಶಾಲೆಗಳಲ್ಲಿ ಇರುವ ಮತ್ತೊಂದು ಸಾಮಾನ್ಯ ಮಾದರಿ ಎಂದರೆ ಊಟದ ನಂತರ ಮಧ್ಯಾಹ್ನದ ಶಾಲೆಯು ಬೆಳಗಿನ ಮರುರೂಪ ಪಡೆಯದೇ ಇರುವುದು. ಇದಕ್ಕೆ ಕಾರಣ ಕೇಳಿದಾಗ, ಶಿಕ್ಷಕರು ಕೆಲವು ಮಕ್ಕಳು ಮನೆಗೆ ಹೋದರೆ ಬರುವುದೇ ಇಲ್ಲ. ಇದಕ್ಕೆ ಸಂಬಂಧಿಸಿ ನಾವು ಎಲ್ಲ ಪ್ರಯತ್ನ ಮಾಡಿದ್ದೇವೆ ಎಂದು ಉತ್ತರಿಸುತ್ತಾರೆ. ಒಟ್ಟಾರೆ ಮೇಲಿನ ಎಲ್ಲಾ ಅಂಶಗಳನ್ನು ಚರ್ಚಿಸಿ, ಅವಲೋಕಿಸಿ, ಪೋಷಕರು ಶಿಕ್ಷಕರಿಗೆ ನೀಡಿರುವ ಪ್ರಶಂಸಾ ಪತ್ರ ಮತ್ತು ದೂರು ಪತ್ರಗಳ ಮಾಹಿತಿಯ ಹಿನ್ನೆಲೆಯಲ್ಲಿ ಸರಾಸರಿ ಒಬ್ಬ ಶಿಕ್ಷಕರು ನಾಕು ಗಂಟೆಗಳ ಕಾಲ (ಕೆಲಸದ ದಿನಗಳಲ್ಲಿ) ಶಾಲೆಯಲ್ಲಿ ಇರುವುದು ತಿಳಿಯುತ್ತದೆ.

ಪ್ರಾಯೋಗಿಕತೆ ಇಲ್ಲದ ಬೋಧನೆ
ಕೊನೆಯದಾಗಿ ಶೈಕ್ಷಣಿಕ ಪರಿಸರದ ಪ್ರತಿನಿಧಿಗಳಾದ ಶಿಕ್ಷಕರುಗಳು ವಾಸ್ತವಿಕವಾಗಿ ಶಾಲೆಯಲ್ಲಿ ಏನನ್ನು ಮಾಡುತ್ತಿದ್ದಾರೆ ಎಂಬುದನ್ನು ನಾವು ಪರಿಗಣನೆ ಮಾಡಬೇಕಾಗಿದೆ. ಇದನ್ನು ಮುಂದೆ ವಿಶ್ಲೇಷಿಸಲಾಗಿದೆ. ನಾವು ಶಾಲೆಗೆ ಭೇಟಿ ನೀಡಿದಾಗ ಬಹಳ ಮಟ್ಟಿಗೆ ಎಲ್ಲಾ ಶಿಕ್ಷಕರು ಯಾವುದಾದರೂ ರೀತಿಯ ಬೋಧನಾ ಚಟುವಟಿಕೆಯಲ್ಲಿ ತೊಡಗಿರುವುದನ್ನು ಗುರುತಿಸಿದ್ದೇವೆ. ಒಂದು ವರ್ಷದ ನೂರಾ ಐವತ್ತು ದಿನಗಳಲ್ಲಿ ಒಬ್ಬ ಶಿಕ್ಷಕ ಪರಿಣಾಮಕಾರಿ ಬೋಧನೆಯಲ್ಲಿ ತೊಡಗಿರುವ ಸಮಯ ಪ್ರತಿದಿನಕ್ಕೆ ಸರಾಸರಿ ಎರಡು ಗಂಟೆಗಳು ಮಾತ್ರ. ಇದನ್ನು ಒಂದು ಗಂಟೆಗೆ ಐವತ್ತು ವಿದ್ಯಾರ್ಥಿಗಳಿಗೆ ಸಿಮೀತಗೊಳಿಸಿ ಭಾಗಿಸಿದರೆ ಬರುವ ಅಂದಾಜು ಸಮಯ ಒಬ್ಬ ವಿದ್ಯಾರ್ಥಿಗೆ ಬೋಧನೆಗೆ ಆಸಕ್ತಿ ವಹಿಸಿ ಗಮನಹರಿಸಬಹುದಾದ ಸಮಯ ಒಂದು ನಿಮಿಷ. ಇದನ್ನು ಇಡೀ ವರ್ಷಕ್ಕೆ ವಿಸ್ತರಿಸಿದರೆ ಒಬ್ಬ ವಿದ್ಯಾರ್ಥಿಗೆ ಒಂದು ವರ್ಷದಲ್ಲಿ ಆಸಕ್ತಿ ವಹಿಸಿ ಬೋಧನೆ ಮಾಡಬಹುದಾದ ಸಮಯ ಒಂದು ದಿನ ಮಾತ್ರ. ಇದನ್ನು ಹೀಗೂ ನೋಡಬಹುದು. ಒಬ್ಬ ಶಿಕ್ಷಕ ಇಡೀ ವರ್ಷದಲ್ಲಿ ಒಬ್ಬ ವಿದ್ಯಾರ್ಥಿಗೆ ಬೋಧನೆ ಮಾಡಲು ಗಮನಹರಿಸಲು ಸಿಗುವ ಸಮಯ ಒಂದು ದಿನ ಮಾತ್ರ.
೫.೮ ಶಿಕ್ಷಕರ ಚಟುವಟಿಕೆಗಳು
ಶಿಕ್ಷಕರ ಚಟುವಟಿಕೆಗಳು ಹಾಗೂ ತರಗತಿಯ ಒಳಗೆ ನಡೆಯುವ ವಿವಿಧ ಪ್ರಕ್ರಿಯೆಗಳನ್ನು ತಿಳಿದುಕೊಳ್ಳುವುದು ಈ ಅಧ್ಯಯನದ ಉದ್ದೇಶಗಳಲ್ಲಿ ಒಂದು. ಹೀಗಾಗಿ ಅಧ್ಯಯನ ಸಮಯವನ್ನು ನಾವು ಶಾಲೆಯ ಶಿಕ್ಷಕರಿಗೆ ಮತ್ತು ಮುಖ್ಯ ಗುರುಗಳಿಗೆ ತಿಳಿಸುತ್ತಿರಲಿಲ್ಲ. ಅಲ್ಲದೆ ನಾವು ಶಾಲೆಗೆ ಭೇಟಿ ನೀಡಿದ ಸಂದರ್ಭದಲ್ಲಿ ಶಾಲಾ ಚಟುವಟಿಕೆಗಳನ್ನು ದಾಖಲಿಸಿಕೊಳ್ಳಲಾಯಿತು. ಅವೆಂದರೆ ಮಕ್ಕಳು ತರಗತಿಗಳಲ್ಲಿ ಬೇರೆ ಬೇರೆ ಕುಳಿತುಕೊಳ್ಳುವ ರೀತಿ, ಮಕ್ಕಳಿಗೆ ಕಲಿಕೆಯಲ್ಲಿ ಇರುವ ಆಸಕ್ತಿ, ಶಿಕ್ಷಕರು ಏನು ಮಾಡುತ್ತಿದ್ದರು, ಶಾಲೆಯ ಇತರ ಚಟುವಟಿಕೆಗಳು ಮತ್ತು ಇನ್ನೂ ಮುಂತಾದ ಚಟುವಟಿಕೆಗಳನ್ನು ಕ್ಷೇತ್ರ ಕಾರ್ಯದಲ್ಲಿ ಟಿಪ್ಪಣೆ ಮಾಡಿಕೊಳ್ಳಲಾಗಿತ್ತು.

ಬೋಧನಾ ಚಟುವಟಿಕೆಗಿಂತ ಆಡಳಿತಾತ್ಮಕ ಚಟುವಟಿಕೆಗೆ ಹೆಚ್ಚಿನ ಮಹತ್ವ
ಹೀಗೆ ಕ್ಷೇತ್ರಕಾರ್ಯದಲ್ಲಿ ದಾಖಲಿಸಿಕೊಂಡ ಟಿಪ್ಪಣಿಗಳು ಶಾಲಾ ವ್ಯವಸ್ಥೆಯಲ್ಲಿ ಇರುವ ಮೂಲ ಕೊರತೆಗಳನ್ನು ಗುರುತಿಸಲು ಸಹಕಾರಿಯಾಗಿವೆ. ಉದಾಹರಣೆಗೆ ಕನಿಷ್ಠ ಪ್ರಮಾಣದಲ್ಲಿ ಬೋಧನಾ ಚಟುವಟಿಕೆ. ಇದನ್ನು ಹೀಗೆ ವಿಶ್ಲೇಷಣೆ ಮಾಡಬಹುದು. ಅಧ್ಯಯನಕ್ಕೆ ಒಳಪಡಿಸಿದ ಶಾಲೆಗಳಲ್ಲಿಗೆ ನಾವು ಭೇಟಿ ನೀಡಿದ್ದಾಗ ಸ್ವಲ್ಪ ಹೆಚ್ಚು ಕಡಿಮೆ ಶೇಕಡ ೨೫ರಷ್ಟು ಶಿಕ್ಷಕರು ಬೋಧನಾ ಚಟುವಟಿಕೆಯಲ್ಲಿ ತೊಡಗಿರಲಿಲ್ಲ. ಈ ಹೇಳಿಕೆಯನ್ನು ಮೂರು ಕಾರಣಗಳಿಂದ ಗ್ರಹಿಸಬಹುದು. ಮೊದಲಿಗೆ, ಅಧ್ಯಯನ ನಡೆಸಿದ ಶಾಲೆಗಳು ರಜೆಯಲ್ಲಿ ಮುಚ್ಚಿದ ದಿನಗಳನ್ನು ಮತ್ತು ರಜೆ ಹಾಕಿದ ಶಿಕ್ಷಕರನ್ನು ಇಲ್ಲಿ ಪರಿಗಣಿಸಿಲ್ಲ. ಎರಡು, ಕ್ಷೇತ್ರಕಾರ್ಯದಸಮಯ್ದಲ್ಲಿ ನಾವು ಸಾಮಾನ್ಯವಾಗಿ ಸ್ವಲ್ಪ ತಡಮಾಡಿಕೊಂಡು ಶಾಲೆಗಳಿಗೆ ಭೇಟಿ ನೀಡುತ್ತಿದ್ದೆವು. ಅಂದರೆ ಶಾಲೆಯ ಚಟುವಟಿಕೆಗಳು ಹೆಚ್ಚಾಗಿ ಅಥವಾ ಬಹಳ ಮಟ್ಟಿಗೆ ನಡೆಯುತ್ತಿದ್ದ ಸಂದರ್ಭದಲ್ಲಿ ಭೇಟಿ ನೀಡಲಾಗಿತ್ತು. (ಬೆಳಿಗ್ಗೆ ೧೧ ರಿಂದ ೧.೩೦) ಮೂರು, ಬೋದನಾ ಚಟುವಟಿಕೆಗಳನ್ನು ಇಲ್ಲಿ ಬಹಳ ವಿಶಾಲ ಅರ್ಥದಲ್ಲಿ ಪರಿಭಾವಿಸಿಕೊಳ್ಳಲಾಗಿದೆ. ಇದು ಬೋಧನಾ ತಟಸ್ಥ ಮಾದರಿಗೆ ಸಂಬಂದಿಸಿದ್ದು ಆಗಿರಬಹುದು, ಹಾಗೆಂದರೆ ಮಕ್ಕಳನ್ನು ಗಟ್ಟಿಧ್ವನಿಯಿಂದ ಓದುವಂತೆ ಕೇಳುವುದು ಮತ್ತು ಮಕ್ಕಳ ಬರವಣಿಗೆಯ ಅಭ್ಯಾಸವನ್ನು ಅವಲೋಕಿಸುವುದು.
ಒಬ್ಬರೇ ಶಿಕ್ಷಕರು ಒಂದಕ್ಕಿಂತ ಹೆಚ್ಚಿನ ತರಗತಿಗಳಿಗೆ ಏಕಕಾಲದಲ್ಲಿ ಬೋಧನಾ ಚಟುವಟಿಕೆಯಲ್ಲಿ (ಒಂದೇ ಕೊಠಡಿಯಲ್ಲಿ) ತೊಡಗಿದರೆ ಬೋಧನಾ ಮಟ್ಟ ಅತ್ಯಂತ ಕನಿಷ್ಟ ಮಟ್ಟದಾಗಿರುವುದು ಅನಿವಾರ್ಯ. ಇಂತಹ ಪರಿಸ್ಥಿತಿಯಲ್ಲಿ ಶಿಕ್ಷಕರ ಮುಖ್ಯ ಆದ್ಯತೆಯೆಂದರೆ, ಮಕ್ಕಳನ್ನು ನಿಶಬ್ದದಿಂದ ಇರುವಂತೆ ನೋಡಿಕೊಳ್ಳುವುದು, ಮಕ್ಕಳಿಂದ ಆಗಬಹುದಾದ ತೊಡಕುಗಳನ್ನು ತಪ್ಪಿಸುವುದು. ಒಟ್ಟು ಶಾಲೆಗಳಲ್ಲಿ ಬೋಧನಾ ಚಟುವಟಿಕೆಗಳು ನಡೆಯುತ್ತಿದ್ದವು. ಈ ಶಾಲೆಗಳಲ್ಲಿ ಇರುವ ಒಟ್ಟು ೯೨ ಮಂದಿ ಶಿಕ್ಷಕರಲ್ಲಿ ನಾವು ಭೇಟಿ ನೀಡಿದ ಸಂದರ್ಭದಲ್ಲಿ ಬಹಳ ಮಟ್ಟಿಗೆ ಬಹುತೇಕ ಶಿಕ್ಷಕರು ಬೋಧನೆಯಲ್ಲಿ ತೊಡಗುತ್ತಿದ್ದರು. ಇವರಲ್ಲಿ ಕೆಲವರಿಗೆ ಕನಿಷ್ಟ ಮಟ್ಟದ ಬೋಧನಾ ಆಸಕ್ತಿ ಇಲ್ಲದಿರುವುದನ್ನು ಸೂಕ್ಷ್ಮವಾಗಿ ಗಮನಿಸಿದ್ದೇವೆ. ಪ್ರತಿಶಾಲೆಯಲ್ಲಿ ಒಬ್ಬ ಶಿಕ್ಷಕರು ಬೋಧನೆಯಲ್ಲಿ ತೊಡಗುತ್ತಿದ್ದರು. ಇವರಲ್ಲಿ ಕೆಲವರಿಗೆ ಕನಿಷ್ಟ ಮಟ್ಟದ ಬೋಧನಾ ಆಸಕ್ತಿ ಇಲ್ಲದಿರುವುದನ್ನು ಸೂಕ್ಷ್ಮವಾಗಿ ಗಮನಿಸಿದ್ದೇವೆ. ಪ್ರತಿಶಾಲೆಯಲ್ಲಿ ಒಬ್ಬ ಶಿಕ್ಷಕರು ಶಾಲೆಗೆ ಸಂಬಂಧಿಸಿದ ಬೋಧನೇತರ ಆಡಳಿತ ಕೆಲಸದಲ್ಲಿತೊಡಗಿರುವುದು ಸಾಮಾನ್ಯವಾಗಿ ಕಂಡು ಬಂತು. ಇವರು ಹಾಜರಾತಿ, ವರದಿ ಮತ್ತು ಇತರ ದಾಖಲಾತಿಗಳನ್ನು ಸಿದ್ಧಪಡಿಸುತ್ತಿದ್ದರು. ಈ ಕೆಲಸದಲ್ಲಿ ತೊಡಗಿದ ಶಿಕ್ಷಕರು ಮಕ್ಕಳ ಕಡೆಗೆ ನೋಡುತ್ತಾ ಕುಳಿತು ಕೆಲಸ ಮಾಡುತ್ತಿದ್ದರು. ಇವರಲ್ಲಿ ಕೆಲವರು ಕಾಲ ಕಳೆಯುವ ರೀತಿಯಲ್ಲಿ ಕುಳಿತು ಓದುವ ಮತ್ತು ತಿಳಿದುಕೊಳ್ಳುವ ರೀತಿ ಇದ್ದರು. ಹೀಗೆ ಅತ್ಯಂತ ಲಿಬರಲ್ ಆಗಿರುವ ಸಮಯದ ಉಪಯೋಗದ ಮಾದರಿಗಳು ಅಪಾಯಕಾರಕವಾಗಿವ ಇದು ಕೆಲವು ಸಂದರ್ಭಗಳಲ್ಲಿ, ಪ್ರಾಥಮಿಕ ಶಾಲಾ ವ್ಯವಸ್ಥೆಯ ಬೋಧನೆಯಲ್ಲಿನ ಒಪ್ಪಿತ ನಿಯಮದಂತೆ ಕಂಡುಬರುತ್ತದೆ.
೫.೯ ಚಟುವಟಿಕೆಯ ಸ್ವರೂಪ
ಕ್ಷೇತ್ರ ಕಾರ್ಯದ ಸಂದರ್ಭಧಲ್ಲಿ ನಾವು ಶಾಲೆಗಳಿಗೆ ಭೇಟಿ ನೀಡಿದಾಗ ೧ನೇ ತರಗತಿಯಲ್ಲಿ ಬೋಧಿಸುತ್ತಿದ್ದ ಆ ಶಿಕ್ಷಕರನ್ನು, ಬೆಳಿಗ್ಗೆ ಶಾಲೆ ಪ್ರಾರಂಭವಾದಾಗ ನೀವು ತರಗತಿಯಲ್ಲಿ ಉಪಯೋಗಿಸಿರುವ ಬೋಧನಾ ವಿಧಾನ ಯಾವುದು ಎಂದು ಪ್ರಶ್ನಿಸಿದಾಗ, ಶೇಕಡ ೪೮.೦೦ ಕ್ಕೂ ಹೆಚ್ಚಿನ ಶಿಕ್ಷಕರು ಬೋಧನೆಯನ್ನು ಇನ್ನೂ ಪ್ರಾರಂಭಿಸಿಲ್ಲ ಎಂದು ಹೇಳಿದ್ದಾರೆ ಹೊರತು, ಬೋಧನೆಗೆ ಉಪಯೋಗಿಸುವ ಬೋಧನಾ ವಿಧಾನದ ಬಗ್ಗೆ ಉತ್ತರಿಸಲಿಲ್ಲ. ಉಳಿದ ಶೇಕಡ ೫೨,೦೦ರಷ್ಟು ಶಿಕ್ಷಕರು ಶಾಲೆ ಪ್ರಾರಂಭವಾದಾಗ ನಾವು ಕಪ್ಪು ಹಲಗೆಯನ್ನು ಉಪಯೋಗಿಸಿ ಬೋಧನೆ ಮಾಡುತ್ತೇವೆ ಎಂದು ಹೇಳಿದ್ದರು. ಇದು ಏನೇ ಇದ್ದರೂ ನಾವು ಶಾಲಾ ತರಗತಿಗಳಲ್ಲಿ ಅವಲೋಕಿಸಿದಾಗ ಬರವಣಿಗೆ ಅಭ್ಯಾಸವು ಸಾಮಾನ್ಯ ರೀತಿಯಲ್ಲಿ ಕನಿಷ್ಟದಾಗಿದೆ. ಕಪ್ಪು ಹಲಗೆಯಲ್ಲಿರುವುದನ್ನು ನೋಡಿಕೊಂಡು ಯಥಾವತ್ತಾಗಿ ಬರೆಯುವ ಅಥವಾ ಪಠ್ಯಪುಸ್ತಕದಿಂದ ನೋಡಿಕೊಂಡು ಬರೆಯುವ ಪ್ರವೃತ್ತಿ ಇದೆ.ಅಲ್ಲದೆ ೬ ಮತ್ತು ೭ನೇ ತರಗತಿಗಳಲ್ಲಿ ವಿದ್ಯಾರ್ಥಿಗಳು ಗೈಡ್‌ಗಳನ್ನು ನೋಡಿ ಕಾಫಿ ಮಾಡುವುದು ಕಂಡು ಬರುತ್ತದೆ. ಮಕ್ಕಳು ಬರೆಯುವ ನೋಟ್ ಪುಸ್ತಕಗಳನ್ನು ಪರಿಶೀಲನಾ ಮಾದರಿಯಲ್ಲಿ ಅವಲೋಕಿಸಿದಾಗ ಹೆಚ್ಚಿನ ಮಕ್ಕಳು ನೋಟ್ ಪುಸ್ತಕಗಳಲ್ಲಿ ಗೀಚಿದ ಬರಹ ಅಥವಾ ಅವಸರದಿಂದ ಬರೆದಿರುವುದು ತಿಳಿಯುತ್ತದೆ.

ಬೋಧನೆ ಮಾಡುವ ವಿಧಾನ
೧ನೇ ತರಗತಿ ಮತ್ತು ೨ನೇ ತರಗತಿಗಳಲ್ಲಿ ಗಾಬರಿ ಉಂಟುಮಾಡುವ ಮತ್ತೊಂದು ಬೋಧನಾ ವಿಧಾನವೆಂದರೆ, ಮಕ್ಕಳನ್ನು ವ್ಯವಸ್ಥಿತವಾಗಿ ನಿರ್ಲಕ್ಷಿಸಿರುವುದು. ಹೇಗೆಂದರೆ ಮಕ್ಕಳನ್ನು ಯಾವುದೇ ಕಲಿಕಾ ಚಟುವಟಿಕೆಗಳು ಇಲ್ಲದೆ ಸುಮ್ಮನೆ ಕೊಠಡಿಗಳಲ್ಲಿ ಕೂರಿಸುವುದು, ಮಕ್ಕಳನ್ನು ಅವರ ಆಸಕ್ತಿಗಳಿಗೆ (ಕಿತಾಪತಿ, ಪುಸ್ತಕ ಹರಿಯುವುದು ಇತ್ಯಾದಿ) ಅನುಗುಣವಾಗಿ ಬಿಡುವುದು. ಮಕ್ಕಳು ಸುಮ್ಮನೆ ಕುಳಿತುಕೊಳ್ಳಬೇಕು ಎಂದು ಬಯಸುವುದು. ಶಿಕ್ಷಕರು ಎಲ್ಲಾ ಮಕ್ಕಳಿಗೂ ಬೋದನೆ ಮಾಡಲು, ಗಮನ ಕೊಡಲು ಆಗದಿರುವುದು ಮತ್ತು ಆಸಕ್ತಿ ಇಲ್ಲದಿರುವುದು. ಆದರೆ ಹೆಚ್ಚಿನ ಪ್ರಮಾಣದಲ್ಲಿ ಶಿಕ್ಷಕರು ಹಿರಿಯ ತರಗತಿಯ ಮಕ್ಕಳಿಗೆ, ಅಂದರೆ ೫, ೬ ಮತ್ತು ೭ನೇ ತರಗತಿಗಳಿಗೆ ಬೋಧನೆ ಮಾಡಲು ಸ್ವಲ್ಪ ಆಸಕ್ತಿಯನ್ನು ವಹಿಸುವುದು ಕಂಡುಬರುತ್ತದೆ. ಇದಕ್ಕೆ ಶಿಕ್ಷಕರೆ ನೀಡುವ ಸಮಜಾಯಿಸಿ ಚಿಕ್ಕ ವಯಸ್ಸಿನ ಮಕ್ಕಳಿಗೆ ೧, ೨ನೆಯ ತರಗತಿಗಳಿಗೆ ಪಾಠ ಹೇಳುವುದು ಬಹಳ ತಗಾದೆ ಮತ್ತು ಅದು ಬಹುದೊಡ್ಡ ಸವಾಲು. ೫ನೆಯ ತರಗತಿಯಿಂದ ಪರೀಕ್ಷೆಗಳು ಸ್ವಲ್ಪ ಗಂಭೀರವಾಗುತ್ತವೆ. ಶಾಲೆಗಳಿಂದ ಹೆಚ್ಚಿನ ಫಲಿತಾಂಶವನ್ನು ಶಿಕ್ಷಣ ಇಲಾಖೆ ಬಯಸುತ್ತದೆ. ಜೊತೆಗೆ ನಾವು ಶಾಲೆಗೆ ಹೆಚ್ಚಿನ ಫಲಿತಾಂಶ ಬರಲಿ ಎಂಬ ಆಸಕ್ತಿಯಿಂದ ೫, ೬ ಮತ್ತು ೭ನೆಯ ತರಗತಿಗಳಿಗೆ ಆಸಕ್ತಿ ವಹಿಸಿ ಬೋಧನೆ ಮಾಡುತ್ತೇವೆ. ಎಂದು ಕೆಲವು ಶಿಕ್ಷಕರು ಅಭಿಪ್ರಾಯ ಪಡುತ್ತಾರೆ.
ಬೆರಳೆಣಿಕಯಷ್ಟು ಶಿಕ್ಷಕರು ಮಾತ್ರ ಬೋಧನಾ ಕಲಿಕೆ ಚಟುವಟಿಕೆಯಲ್ಲಿ ಕಲಿಕಾ ಸಾಮಗ್ರಿಗಳನ್ನು ಬಳಸುತ್ತಾರೆ. ಆದರೂ ಮಕ್ಕಳು ಆಗಾಗ ಬದಲಾದ ಕಲಿಕಾ ಸಾಮಗ್ರಿಗಳನ್ನು ಬಯಸುತ್ತಿರುವುದು ತಿಳಿಯುತ್ತದೆ. ಕೆಲವು ಶಿಕ್ಷಕರು, ಅದರಲ್ಲಿಯೂ ವಿಶೇಷವಾಗಿ ಇತ್ತೀಚಿನ ತರಬೇತಿಗಳಲ್ಲಿ ಭಾಗವಹಿಸಿರುವವರು ಬೋಧನೆಯನ್ನು ‘ಕಲಿ-ನಲಿ’ ಪರಿಕಲ್ಪನೆಯ ಹಿನ್ನೆಲೆಯಲ್ಲಿ ಮಕ್ಕಳಿಗೆ ಕಲಿಸಲು ಸಫಲರಾಗಿದ್ದಾರೆ. ‘ಕಲಿ-ನಲಿ’ ಕಾರ್ಯಕ್ರಮದಲ್ಲಿ ರೂಪಿಸಲಾದ ಬೋಧನಾ ವಿಧಾನವನ್ನು ತರಗತಿಗಳಲ್ಲಿ ಏಕಾಏಕಿ ಅಳವಡಿಸಿಕೊಳ್ಳುವುದು ಸ್ವಲ್ಪಮಟ್ಟಿಗೆ ಕಷ್ಟ. ಒಂದು ಶಾಲೆಯಲ್ಲಿ ಮಕ್ಕಳು ಕಥೆಯಲ್ಲಿ ಬರುವ ಪದಗಳನ್ನು ಜೋಡಿಸಿಕೊಂಡು ನಿಧಾನವಾಗಿ ಓದುತ್ತಿದ್ದುದನ್ನು ನಾವು ಗಮನಿಸುತ್ತಿದ್ದೆವು. ಇಬ್ಬರು ಶಿಕ್ಷಕರು ನಕ್ಷೆಯನ್ನು ಮಕ್ಕಳಿಗೆ ತೋರಿಸಿ ಬೋಧನೆ ಮಾಡುತ್ತಿದ್ದರೆ, ಮತ್ತೊಬ್ಬರು ಮಧ್ಯಾಹ್ನದ ಸಮಯದಲ್ಲಿ ಕೋ – ಕೋ ಆಟವನ್ನು, ಸಂಘಟಿಸಿ ಮಕ್ಕಳಿಗೆ ತರಬೇತಿ ನೀಡುತ್ತಿದ್ದರು. ಒಟ್ಟಾರೆ ಇಂತಹ ಕೆಲವು ಉತ್ತಮ ಗುಣಮಟ್ಟದ ಚಟುವಟಿಕೆಗಳೆಲ್ಲಾ ಕಗ್ಗತ್ತಲಲ್ಲಿ ಪುಟ್ಟ ದೀಪದಂತೆ ಕಂಡರೂ ಬಹಳ ಮಟ್ಟಿಗೆ ಕನಿಷ್ಠ ಪ್ರಮಾಣದ ಬೋಧನಾ ಚಟುವಟಿಕೆಗಳದೆ ಅಧಿಪತ್ಯ.
೫.೧೦ ಸಾಮಾಜಿಕ ಅಸಮಾನತೆ
ಇದುವರೆಗೆ ನಾವು ನಾಲ್ಕು ಗ್ರಾಮ ಪಂಚಾಯತಿ ಮಟ್ಟದಲ್ಲಿ ಪ್ರಾಥಮಿಕ ಶಿಕ್ಷಣದ ಪರಿಸರದಲ್ಲಿ ಇರಬಹುದಾದ ಸಮಸ್ಯೆಗಳನ್ನು ಕುರಿತು ಚರ್ಚಿಸಿದ್ದೇವೆ. ಹೀಗೆ ಚರ್ಚಿಸುವಾಗಿ ನಿರ್ದಿಷ್ಟವಾದ ಗುಂಪಿನ ಜನರ ಬಗ್ಗೆ ಯಾವುದೇ ಉಲ್ಲೇಖಗಳನ್ನು ನೀಡಿಲ್ಲ. ಪ್ರಾಥಮಿಕ ಶಾಲಾ ಹಂತದಲ್ಲಿ ಇರುವ ಹೆಚ್ಚಿನ ಸಮಸ್ಯೆಗಳು ವಿಶಾಲವಾಗಿ ವಗ೪, ಜಾತಿ, ಲಿಂಗಾಧಾರಿತ ಮತ್ತು ಸೌಲಭ್ಯವಂಚಿತ ಗುಂಪುಗಳನ್ನು ಹೊಂದಿವೆ.
ನಮ್ಮ ಸಾಮಾಜಿಕ ರಚನೆಯಲ್ಲಿ ಅಸಮಾನತೆಯು ಸಾಮಾನ್ಯವಾಗಿ ಕಂಡುಬರುವ ಲಕ್ಷಣ. ಪ್ರಾಥಮಿಕ ಶಿಕ್ಷಣದಲ್ಲಿ ಇರುವ ಕೆಲವು ಅಡೆತಡೆಗಳನ್ನು ಈಗಾಗಲೇ ಗುರುತಿಸಿದ್ದೇವೆ. ಉದಾಹರಣೆಗೆ ಬಡತನದ ರೇಖೆಗಿಂತ ಕೆಳಗಿರುವ ಕೌಟುಂಬಿಕ ವ್ಯವಸ್ಥೆಯಲ್ಲಿ ಪೋಷಕರು ಶಾಲೆಗೆ ಮಕ್ಕಳನ್ನು ಕಳುಹಿಸಿಲು ಅತ್ಯಂತ ಕನಿಷ್ಠ ಮಟ್ಟದ ಹಣಕಾಸು ಹೊಂದಿರುತ್ತಾರೆ. ಇದಕ್ಕಿಂತ ಹೆಚ್ಚಾಗಿ ಇಂತಹ ಕುಟುಂಬದ ಮಕ್ಕಳು ದುಡಿಮೆ ಮಾಡುವುದು (ಬಾಲಕಾರ್ಮಿಕರಾಗಿ ದುಡಿಯುವುದು) ಅವಶ್ಯಕವಾಗಿರುತ್ತದೆ. ಮಕ್ಕಳ ಕಲಿಕೆಗೆ ಮನೆಯಲ್ಲಿ ಪೂರಕವಾದ ಪರಿಸರವನ್ನು ಹುಟ್ಟುಹಾಕುವುದಕ್ಕೆ ಕನಿಷ್ಠ ಅವಕಾಶವಿಲ್ಲದಿದ್ದಾಗ ಶಾಲಾ ಶಿಕ್ಷಕರೊಂದಿಗೆ ಸಂಬಂಧ ಬೆಳೆಸುವುದು ಬಹಳ ಕಷ್ಟ. ಸ್ವಲ್ಪ ಹೆಚ್ಚು ಕಡಿಮೆ ಇದೇ ರೀತಿಯಲ್ಲಿ ಲಿಂಗಾಧಾರಿತ ತಾರತಮ್ಯದಿಂದ ಬಾಲಕಿಯರು ಮಾಧ್ಯಮಿಕ ಶಾಲೆಯ ನಂತರ ಶಾಲೆಗೆ ಹಾಜರಾಗದೇ ಇರುವುದು, ಶಾಲೆ ಬಿಡುವುದು ಹೆಚ್ಚಿನ ಗ್ರಾಮಗಳಲ್ಲಿ ಕಂಡುಬರುತ್ತದೆ.

	ಕ್ರ. ಸಂ
	ಗ್ರಾಮ ಮತ್ತು ಶಾಲೆಯ ಹೆಸರು
	ಮಕ್ಕಳ ಸಂಖ್ಯೆ
	ಶಿಕ್ಷಕರ ಸಂಖ್ಯೆ
	ಪರಿಮಾಣ

	
	
	ಗಂಡು
	ಹೆಣ್ಣು
	ಒಟ್ಟು
	ಗಂಡು
	ಹೆಣ್ಣು
	ಒಟ್ಟು
	ಶಿಕ್ಷಕರು
	ಮಕ್ಕಳು

	೦೧
	ಯರೇಹಂಚಿನಾಳ
	೨೮೫
	೨೨೦
	೪೭೮
	೦೫
	೧೦
	೦೧
	೪೭
	

	೦೨
	ಭಿನ್ನಾಳ
	೨೦೬
	೧೫೯
	೩೬೫
	೦೬
	೦೨
	೦೮
	೦೧
	೪೬

	೦೩
	ಸಿದ್ನೇಕೊಪ್ಪ
	೧೧೧
	೧೦೩
	೨೧೪
	೦೬
	
	೦೬
	೦೧
	೩೬

	೦೪
	ಒಟ್ಟು ಯರೇಹಂಚಿನಾಳ ಗ್ರಾಮ ಪಂಚಾಯತಿ
	೫೭೫
	೪೮೨
	೧೦೫೭
	೧೭
	೦೭
	೨೪
	೦೧
	೪೪


ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
	ಕ್ರ. ಸಂ
	ಗ್ರಾಮ ಮತ್ತು ಶಾಲೆಯ ಹೆಸರು
	ಮಕ್ಕಳ ಸಂಖ್ಯೆ
	ಶಿಕ್ಷಕರ ಸಂಖ್ಯೆ
	ಪರಿಮಾಣ

	
	
	ಬಾಲಕ
	ಬಾಲಕಿ
	ಒಟ್ಟು
	ಪುರುಷರು
	ಮಹಿಳೆಯರು
	ಒಟ್ಟು
	ಶಿಕ್ಷಕರು
	ಮಕ್ಕಳು

	೦೧
	ಕಬ್ಬರಗಿ
	೨೮೨
	೨೧೦
	೪೯೨
	೮
	೧
	೯
	೧
	೫೫

	೦೨
	ಸೇಬಿನಕಟ್ಟೆ
	೧೩೨
	೧೧೬
	೨೪೮
	೫
	೨
	೭
	೧
	೩೬

	೦೩
	ಮನ್ನೇರಾಳ
	೨೦೧
	೧೪೧
	೩೪೨
	೭
	೧
	೮
	೧
	೪೩

	೦೪
	ಬೀಳಗಿ
	೮೦
	೯೧
	೧೭೧
	೫
	–
	೫
	೧
	೩೫

	೦೫
	ಒಟ್ಟು ಗ್ರಾಮಪಂಚಾಯತಿ
	೬೯೫
	೫೫೮
	೧೨೫೩
	೨೫
	೪
	೨೯
	೧
	೪೪


ಮೂಲ: ಕ್ಷೇತ್ರಕಾರ್ಯದ ಮಾಹಿತಿ
ಶಾಲಾ ವ್ಯವಸ್ಥೆಯ ಒಳಗೆ ಎಲ್ಲಾ ಜಾತಿ ಅಥವಾ ಗುಂಪುಗಳ ನಡುವೆ ಸಮಾನ ಅವಕಾಶಗಳನ್ನು ನೀಡಲಾಗಿಲ್ಲ. ಅವಕಾಶ ವಂಚಿತ ಸಮುದಾಯಗಳ ಜನರುಗಳಿಗೆ ಇದು ಒಂದು ರೋಗವಾಗಿ ಕಾಡುತ್ತಿದೆ. ಅಲ್ಲದೆ ಸಮಸ್ಯೆ ಬೇರೆ ಬೇರೆ ರೂಪದಲ್ಲಿದೆ.
ಮೊದಲಿಗೆ, ಶಾಲಾ ವ್ಯವಸ್ಥೆಯಲ್ಲಿ ಬೇರೆ ಬೇರೆಯಾದ ಎರಡು ದಾರಿಗಳು ಅಭಿವೃದ್ಧಿ ಹೊಂದಿರುವುದು ಕಂಡುಬರುತ್ತದೆ. ಇಲ್ಲಿ ಬೇರೆ ಬೇರೆ ವರ್ಗ ಅಥವಾ ಗುಂಪಿನ ಜನರಿಗೆ, ಬೇರೆ ಬೇರೆ ಶಾಲಾ ವ್ಯವಸ್ಥೆಗಳು ದೊರಕುತ್ತಿವೆ. ಈ ವ್ಯವಸ್ಥೆಯ ಮೂಲ ಸರಕಾರಿ ಶಾಲೆಗಳು ಮತ್ತು ಖಾಸಗಿ ಶಾಲೆಗಳ ನಡುವೆ ಇರುವ ದ್ವಿರೂಪತೆ. ಖಾಸಗಿ ಶಾಲೆಗಳು ಉತ್ತಮ ವ್ಯವಸ್ಥೆಗಳನ್ನು ಹೊಂದಿದ್ದು, ಹೆಚ್ಚು ವೆಚ್ಚದಾಯಕವಾಗಿವೆ. ಅಲ್ಲದೆ ಇವು ವಿಶೇಷ ಸೌಲಭ್ಯಗಳನ್ನು ಹೊಂದಿರುವ ಕುಟುಂಬಗಳಿಗೆ ರೂಪಿತವಾಗಿವೆ. ನಾವು ಅಧ್ಯಯನ ಕೈಗೊಂಡ ಗ್ರಾಮಗಳಲ್ಲಿ ಮೇಲೆ ತಿಳಿಸಿದ ಗುಣ ಲಕ್ಷಣಗಳನ್ನು ಗುರುತಿಸಿದ್ದೇವೆ. ಈ ಗ್ರಾಮಗಳಲ್ಲಿ ಇರುವ ಕೆಲವೇ ಕೆಲವು ಶ್ರೀಮಂತ ಕುಟುಂಬಗಳ ಅಥವಾ ಹೆಚ್ಚಿನ ಆದಾಯದ ಮೂಲಗಳಿರುವ ಕುಟುಂಬಗಳ ಮಕ್ಕಳು ಪಕ್ಕದ ಗದಗ, ಕೊಪ್ಪಳ, ಹುನಗುಂದ, ಸಂಡೂರು, ಬಳ್ಳಾರಿ ಮುಂತಾದ ಸ್ಥಳಗಳಲ್ಲಿರುವ ಖಾಸಗಿ ಶಾಲೆಗೆ ಹೋಗುತ್ತಿದ್ದಾರೆ. ಇನ್ನೂ ಕೆಲವರು ತಮ್ಮ ಮಕ್ಕಳನ್ನು ಉತನ್ನ ಶಿಕ್ಷಣಕ್ಕೆ ಕಳುಹಿಸುವ ಆಸಕ್ತಿಯನ್ನು ತೋರಿಸಿದ್ದಾರೆ. ಅಲ್ಲದೆ ಮಕ್ಕಳಿಗೆ ಉನ್ನತ ಶಿಕ್ಷಣವನ್ನು ದೊರಕಿಸಿಕೊಡುವ ಬಗ್ಗೆ ಹೆಚ್ಚಿನ ಆಸಕ್ತಿ ಹೊಂದಿರುವುದು ಕಂಡುಬಂದಿದೆ.
ಆದರೆ ಆರ್ಥಿಕವಾಗಿ ಬಹಳ ಹಿಂದುಳಿದಿರುವ ಕುಟುಂಬಗಳ, ವಿಶೇಷವಾಗಿ ಪರಿಶಿಷ್ಟಜಾತಿ ಮತ್ತು ಪಂಗಡ, ಹಿಂದುಳಿದ ಜಾತಿ ಮತ್ತು ಮುಸ್ಲಿಮರು ಶಿಕ್ಷಣದ ಬಗ್ಗೆ ನಿರಾಸಕ್ತಿಯನ್ನು ಹೊಂದಿದ್ದಾರೆ. ಇವರು ಮಕ್ಕಳ ಉನ್ನತ ಶಿಕ್ಷಣದ ಬಗ್ಗೆ ಮಹತ್ವದ ಆಸಕ್ತಿಯನ್ನು ಹೊಂದಿಲ್ಲ. ಈ ರೀತಿಯ ಸಾಮಾಜಿಕ ನಿರುತ್ಸಾಹದಾಯಕ ಸಂಗತಿಯು ಅಧ್ಯಯನಕ್ಕೆ ಒಳಪಡಿಸಿದ ಶೇಕಡ ೩೦ಕ್ಕಿಂತಲೂ ಹೆಚ್ಚಿನ ಕುಟುಂಬಗಳಲ್ಲಿ ಕಂಡುಬರುತ್ತದೆ. ಹೆಣ್ಣು ಮಕ್ಕಳ ವಿದ್ಯಾಭ್ಯಾಸಕ್ಕೆ ಹೆಚ್ಚಿನ ಆಸಕ್ತಿ ಹೊಂದಿಲ್ಲದಿರುವ ಕುಟುಂಬಗಳುಕೂಡ ಇವೇ ಆಗಿರುವುದು ವಿಶೇಷವಾಗಿ ಕಂಡುಬರುತ್ತದೆ. ಪ್ರಾಥಮಿಕ ಹಂತದವರೆಗೆ ಹೆಣ್ಣುಮಕ್ಕಳು ಓದಿದರೆ ಸಾಕು ಎಂದು ಹೇಳುವವರ ಸಂಖ್ಯೆಯೂ ಕೂಡ ಕಡಿಮೆ ಇಲ್ಲ. ಈ ಪ್ರವೃತ್ತಿಯು ಸ್ವಲ್ಪ ಹೆಚ್ಚಾಗಿ ಕಡಿಮೆ ಆದಾಯ ಹೊಂದಿರುವ ಹಾಗೂ ಮುಸ್ಲಿಂ ಕುಟುಂಬಗಳಲ್ಲಿ ಸಾಮಾನ್ಯವಾಗಿ ಕಂಡುಬರುವ ಲಕ್ಷಣವಾಗಿದೆ. ಶಾಲೆಯಲ್ಲ ಮಧ್ಯಮದಲ್ಲಿ ಬಿಟ್ಟಿರುವ ಮಕ್ಕಳು ಮತ್ತು ಚಿಣ್ಣರ ಅಂಗಳಕ್ಕೆ ಬರುವ ಮಕ್ಕಳ ಆರ್ಥಿಕ ಮತ್ತು ಸಾಮಾಜಿಕ ಹಿನ್ನೆಲೆಯನ್ನು ನಾವು ಸೂಕ್ಷ್ಮವಾಗಿ ಗಮನಿಸಿದಾಗ ಶೇಕಡ ೮೦ಕ್ಕಿಂತಲೂ ಹೆಚ್ಚಿನ ಮಕ್ಕಳು ಅತ್ಯಂತ ಕಡಿಮೆ ಆದಾಯವಿರುವ ಕುಟುಂಬದಿಂದ ಬಂದವರಾಗಿರುತ್ತಾರೆ. ಅಲ್ಲದೆ ಹಿಂದುಳಿದ ಜಾತಿ, ಪರಿಶಿಷ್ಟಜಾತಿ ಮತ್ತು ಪಂಗಡಕ್ಕೆ, ಅಲ್ಪಸಂಖ್ಯಾತ ಕುಟುಬಗಳಿಗೆ ಸೇರಿದ ಮಕ್ಕಳೇ ಹೆಚ್ಚಿನ ಪ್ರಮಾಣದಲ್ಲಿ ಇದ್ದಾರೆ.
ಎರಡನೆಯದಾಗಿ, ಸರಕಾರಿ ಶಾಲೆಗಳ ನಡುವೆ ಮೂಲ ಸೌಲಭ್ಯಗಳಲ್ಲಿ ಅನೇಕ ಬಗೆಯ ವ್ಯತ್ಯಾಸಗಳನ್ನು ಗರುತಿಸಬಹುದು. ಶಾಲಾ ಕಟ್ಟಡ, ಶಿಕ್ಷಕ ಮತ್ತು ಮಕ್ಕಳ ಪರಿಮಾಣ, ಬೋಧನಾ ಸಾಮಗ್ರಿಗಳು, ಆಟದ ಮೈದಾನ, ಗ್ರಂಥಾಲಯ ಸೌಲಭ್ಯ, ಪ್ರಯೋಗಾಲಯ ಇತ್ಯಾದಿ. ಈ ಎಲ್ಲಾ ಮೂಲ ಸೌಲಭ್ಯಗಳು ಗ್ರಾಮೀಣ ಪ್ರದೇಶದ ಶಾಲೆಗಳಲ್ಲಿ ಕೊರತೆಯಾಗಿ ಕಂಡುಬರುತ್ತದೆ. ಆದರೆ ಪಟ್ಟಣ ಪ್ರದೇಶದ ಶಾಲೆಗಳಲ್ಲಿ ಮೂಲ ಸೌಲಭ್ಯಗಳ ಕೊರತೆಯ ಸರಾಸರಿ ಪ್ರಮಾಣ ಗ್ರಾಮೀಣ ಪ್ರದೇಶದ ಶಾಲೆಗಳಿಗೆ ಹೋಲಿಸಿದರೆ ಬಹಳ ಕಡಿಮೆ ಮಟ್ಟದಲ್ಲಿದೆ. ಇದನ್ನು ಒಂದು ಉದಾಹರಣೆಯ ಮೂಲಕ ವಿವರಿಸಬಹುದು. ಶಿಕ್ಷಕ ಮಕ್ಕಳ ಪರಿಮಾಣವು ಬೆಂಗಳೂರು ಜಿಲ್ಲೆಯಲ್ಲಿ ಒಬ್ಬ ಶಿಕ್ಷಕರಿಗೆ ೩೧ ವಿದ್ಯಾರ್ಥಿಗಳಿದ್ದಾರೆ. ಗುಲಬರ್ಗಾ ಹಾಗೂ ಬಳ್ಳಾರಿ ಜಿಲ್ಲೆಗಳಲ್ಲಿ ಒಬ್ಬ ಶಿಕ್ಷಕರಿಗೆ ೪೨ ಮಂದಿ ವಿದ್ಯಾರ್ಥಿಗಳಿದ್ದಾರೆ. ಕೊಪ್ಪಳ ಜಿಲ್ಲೆಯಲ್ಲಿ ಸರಾಸರಿ ಒಬ್ಬ ಶಿಕ್ಷಕರಿಗೆ ೪೫ ಮಂದಿ ವಿದ್ಯಾರ್ಥಿಗಳಿದ್ದಾರೆ. ಇದರಿಂದ ಸ್ಪಷ್ಟವಾಗುವ ಶೈಕ್ಷಣಿಕ ಸೌಲಭ್ಯಗಳ ಹಂಚಿಕೆ, ಆಚರಣೆ ಮತ್ತು ನಿರ್ವಹಣೆಯು ಹೇಗೆ ಗ್ರಾಮ, ಜಿಲ್ಲೆ, ನಗರ ಪ್ರದೇಶಗಳಲ್ಲಿ ವ್ಯತ್ಯಾಸ ಹೊಂದಿದೆ ಎಂಬುದನ್ನು ತಿಳಿಸುತ್ತದೆ. ಶಾಲೆ ವ್ಯವಸ್ಥೆಯಲ್ಲಿನ ಮೂಲ ಸೌಲಭ್ಯಗಳ ಅಸಮಾನ ಹಂಚಿಕೆಯು ಸಹ ಸಾಮಾಜಿಕ ಭಿನ್ನತೆಯನ್ನು ಹುಟ್ಟು ಹಾಕುವಲ್ಲಿ ಸಂಯೋಜಕ ಸಂಬಂಧ ಹೊಂದಿರುತ್ತದೆ ಎಂಬುದನ್ನು ಮರೆಯಬಾರದು.
ಮೂರನೆಯದಾಗಿ ಒಂದೇ ಶಾಲೆಯ ಒಳಗೆ, ವಿವಿಧ ಸಾಮಾಜಿಕ, ಆರ್ಥಿಕ ಹಿನ್ನೆಲೆ ಇರುವ ಮಕ್ಕಳು ಒಂದೇ ರೀತಿಯ ಅವಕಾಶಗಳನ್ನು ಪಡೆಯುತ್ತಿಲ್ಲ. ಇದು ಸ್ವಲ್ಪಮಟ್ಟಿಗೆ ಗಾಬರಿ ಹುಟ್ಟಿಸುವ ರೂಪದಲ್ಲಿದ್ದು, ಅಲ್ಲಿ ಪಕ್ಷಪಾತ ಅಥವಾ ಬೇಧ ಭಾವವನ್ನು ನಾವು ಕಾಣಬಹುದು. ನಾವು ಅಧ್ಯಯನ ಮಾಡಿದ ಶಾಲೆಗಳಲ್ಲಿ ತರಗತಿಯ ಹೆಚ್ಚಿನ ಲೀಡರ್‌ಗಳು ಮೇಲುಜಾತಿಗೆ ಹಾಗೂ ಆರ್ಥಿಕವಾಗಿ ಮುಂದುವರಿದ ಕುಟುಂಬಗಳಿಗೆ ಸೇರಿದವರಾಗಿದ್ದಾರೆ. ಈ ಭೇದಭಾವ ತರಗತಿಯಲ್ಲಿ ಮಾತ್ರ ನಡೆಯುತ್ತದೆ ಎಂದು ನಾವು ಕರೆಯಲಾಗುವುದಿಲ್ಲ. ಆದರೆ ಇಂತಹ ಪಕ್ಷಪಾತ ಅಥವಾ ಭೇದಭಾವದ ಧೋರಣೆಗಳು, ಸಾಮಾಜಿಕ ಭೇದ ಭಾವದ ಧೋರಣೆಯ ರೂಪದಲ್ಲಿಯೆ ಇವೆ.
೫.೧೧ ಲಿಂಗಾಧಾರಿತ ಪಕ್ಷಪಾತ
ಲಿಂಗಾಧಾರಿತ ಪಕ್ಷಪಾತವು ತರಗತಿಯ ಒಳಗೆ ಸಾಮಾಜಿಕ, ಅಸಮಾನತೆಯಲ್ಲಿ ಕಂಡುಬರುವ ಮತ್ತೊಂದು ಮಾದರಿ. ಉದಾಹರಣೆಗೆ ಶಾಲಗಳಲ್ಲಿ ಗಂಡು ಮಕ್ಕಳು ಹೆಣ್ಣು ಮಕ್ಕಳಿಗಿಂತ ಹೆಚ್ಚಿನ ಪ್ರಾಮುಖ್ಯತೆಯನ್ನು ಶಿಕ್ಷಕರಿಂದ ಪಡೆಯುತ್ತಿರುವುದು ಸಾಮಾನ್ಯವಾಗಿ ಕಂಡುಬರುತ್ತದೆ. ಗ್ರಾಮೀಣ ಪ್ರದೇಶದಲ್ಲಿ ಹೆಚ್ಚಿನ ಶಿಕ್ಷಕರು ಲಿಂಗಾಧಾರಿತ ಪಕ್ಷಪಾತದ ಸಾಮಾನ್ಯ ಅಂಶಗಳಿಂದ ಪ್ರಭಾವಕ್ಕೆ ಒಳಗಾಗಿದ್ದಾರೆ. ಹೆಣ್ಣುಮಕ್ಕಳ ಅಸ್ತಿತ್ವ ಮತ್ತು ಕಲಿಕಾ ಸಾಮರ್ಥ್ಯಕ್ಕೆ ಸಂಬಂಧಿಸಿದಂತೆ ಅವರ ದೃಷ್ಟಿಕೋನವು ಅಸ್ಪಷ್ಟವಾಗಿದೆ. ಬಹಳ ಆಸಕ್ತಿಯ ವಿಷಯವೆಂದರೆ ದಕ್ಷಿಣ ಕೇರಳ, ಉತ್ತರ ಹಿಮಾಚಲ ಪ್ರದೇಶದಲ್ಲಿ ಹೆಣ್ಣುಮಕ್ಕಳ ಬಗ್ಗೆ ಶಿಕ್ಷಕರ ದೃಷ್ಟಿಕೋನವು ಸಕಾರಾತ್ಮಕವಾಗಿದೆ. ಈ ರಾಜ್ಯಗಳು ಶಿಕ್ಷಣ ಮತ್ತು ಸಾಕ್ಷರತೆಯಲ್ಲಿ ಉತ್ತಮ ಸಾಧನೆ ಮಾಡಲು ಈ ಅಂಶವು ಕೂಡ ಪೂರಕವಾಗಿದೆ ಎಂಬುದನ್ನು ಇಲ್ಲಿ ನಾವು ಸ್ಪಷ್ಟಪಡಿಸಿಕೊಳ್ಳಬೇಕು. ನಮ್ಮ ಅಧ್ಯಯನದ ಕಾಲದಲ್ಲಿ ಶಾಲೆಗಳಲ್ಲಿ ಹೆಣ್ಣು ಮಕ್ಕಳ ಶಿಕ್ಷಣಕ್ಕೆ ಹೆಚ್ಚಿನ ಮಹತ್ವ ಹಾಗೂ ಅಸಮಾನತೆ ಕಂಡುಬರದಿದ್ದರೂ ಅವರ ಶಿಕ್ಷಣದ ಬಗ್ಗೆ ಇರುವ ಗುಣಾತ್ಮಕ ಮನೋಪ್ರವೃತ್ತಿಯು ಬಹಳ ಕನಿಷ್ಠ ಮಟ್ಟದ್ದಾಗಿದೆ.
ತರಗತಿಯ ಒಳಗೆ ಕಂಡುಬರುವ ಮತ್ತೊಂದು ಪ್ರಮುಖ ಲಿಂಗಾಧಾರಿತ ಅಸಮಾನತೆ ಎಂದರೆ ಪಠ್ಯಕ್ರಗಳಲ್ಲಿ ಇರುವ ಲಿಂಗಾಧಾರಿತ ಪಕ್ಷಪಾತ. ಇದಕ್ಕೆ ಸಂಬಂಧಿಸಿದಂತೆ ಪಠ್ಯಕ್ರಮಗಳಲ್ಲಿ ಇರುವ ಲಿಂಗಾಧಾರಿತ ಪಕ್ಷಪಾತವನ್ನು ಕೊನೆಗಾಣಿಸಲು ಮತ್ತು ಹೆಣ್ಣು ಮಕ್ಕಳಿಗೆ ಬೆಂಬಲವಾಗುವಂತೆ ಪಠ್ಯಕ್ರಮಗಳನ್ನು ರೂಪಿಸುವ ಉದ್ದೇಶದಿಂದ ರಾಷ್ಟ್ರೀಯ ಶಿಕ್ಷಣ ನೀತಿಯನ್ನು ೧೯೮೬ರಲ್ಲಿ ಜಾರಿಗೊಳಿಸಲಾಗಿದೆ. ಆದರೂ ಶಾಲಾ ಪಠ್ಯಕ್ರಮಗಳಲ್ಲಿ ಮಹಿಳೆಯರ ಸಾಮಾಜಿಕ ಪಾತ್ರಗಲಿಗೆ ಸಂಬಂಧಿಸಿದಂತೆ ಸಾಂಪ್ರದಾಯಿಕ ಪೂರ್ವಚಾರಗಳು ಹೆಚ್ಚಾಗಿ ಕಂಡುಬರುವುದು ಮುಂದುವರೆದಿರುವುದು, ಅನೇಕ ಶಾಲೆಗಳಲ್ಲಿ ಮಹಿಳಾ ಶಿಕ್ಷಕರು ಇಲ್ಲದಿರುವುದು ಅಥವಾ ಇನ್ನೂ ಮುಂತಾದ ಅಂಶಗಳು ಲಿಂಗಾಧಾರಿತ ಪಕ್ಷಪಾತ ಸಮಸ್ಯೆಯನ್ನು ಕೇವಲ ಶಾಲಾ ಪರಿಸರದಲ್ಲಿ ಮಾತ್ರವಲ್ಲದೆ ಗಂಡು ಮತ್ತು ಹೆಣ್ಣು ಮಕ್ಕಳಿಗೆ ಅಸಮಾನ ಅವಕಾಶಗಳನ್ನು ರೂಪಿಸಿ ಕುಟುಂಬದ ಮಟ್ಟದಲ್ಲಿ ಪೋಷಿಸುವ ಸಾಧ್ಯತೆಗಳು ಹೆಚ್ಚಾಗುವ ಅಪಾಯವಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೬. ಶಾಲಾ ಬಿಸಿಯೂಟ (೧)
ಶಾಲಾ ಬಿಸಿಯೂಟ ಕಾರ್ಯಕ್ರಮದ ಉದ್ದೇಶಗಳು ಎಷ್ಟ್ರರ ಮಟ್ಟಿಗೆ ಸಾಧಿತವಾಗಿದೆ ಎಂಬುದನ್ನು ಅರ್ಥಮಾಡಿಕೊಳ್ಳುವ ಪ್ರಯತ್ನವನ್ನು ಈ ಅಧ್ಯಾಯದಲ್ಲಿ ಮಾಡಲಾಗಿದೆ. ಕ್ಷೇತ್ರಕಾರ್ಯದ ಮಾಹಿತಿಯನ್ನು ಆಧರಿಸಿ ಬಿಯೂಟ ಕಾರ್ಯಕ್ರಮ ಹೆಚ್ಚು ಪರಿಣಾಮಕಾರಿಯಾಗಿ ಜಾರಿಯಾಗಬೇಕಾದರೆ ತಕ್ಷಣವೇ ಜಾರಿಗೆ ತರಬೇಕಾಗಿರುವ ಕೆಲವು ಅಂಶಗಳನ್ನು ಕುರಿತು ಪ್ರಸ್ತುತ ಅಧ್ಯಾಯ ಚರ್ಚಿಸುತ್ತದೆ. ಅಧ್ಯಯನದ ಅನುಕೂಲಕ್ಕಾಗಿ ಈ ಅಧ್ಯಾಯವನ್ನು ನಾಲ್ಕು ಭಾಗವಾಗಿ ವಿಂಗಡಿಸಲಾಗಿದೆ. ಭಾಗ-I ರಲ್ಲಿ ಬಿಸಿಯೂಟಕ್ಕೆ ಮೊದಲು ಜಾರಿಯಲ್ಲಿ ಇದ್ದ ಆಹಾರ ಧಾನ್ಯ ವಿತರಣೆಯ ಸಾಧಕ ಬಾಧಕಗಳ ವಿಶ್ಲೇಷಣೆ ಮತ್ತು ಬಿಸಿಯೂಟ ಯೋಜನೆಯ ಕಿರು ಪರಿಚಯ ಇದೆ.ಭಾಗ-IIರಲ್ಲಿ ಬಿಸಿಯೂಟದ ಪರಿಣಾಮವನ್ನು ಶಾಲಾ ದಾಖಲಾತಿ, ಹಾಜರಾತಿ, ಮಕ್ಕಳ ಪೌಷ್ಟಿಕತೆ ಮತ್ತು ಸಾಮಾಜೀಕರಣದ ದೃಷ್ಟಿಯಲ್ಲಿ ವಿಶ್ಲೇಷಣೆ ಮಾಡಲಾಗಿದೆ. ಜೊತೆಗೆ ಲಿಂಗ ಸಮಾನತೆಯ ನೆಲೆಯಲ್ಲಿ ಬಿಸಿಯೂಟದ ಪಾತ್ರ ಮತ್ತು ಬಿಸಿಯೂಟದ ಬಗ್ಗೆ ಸ್ಥಳೀಯ ಜನರ ಅಭಿಪ್ರಾಯವನ್ನು ಚರ್ಚಿಸಲಾಗಿದೆ. ಭಾಗ-IIIರಲ್ಲಿ ಬಿಸಿಯೂಟ ಕಾರ್ಯಕ್ರಮಕ್ಕೆ ಸಂಬಂಧಿಸಿದ ಮೂಲ ಸೌಲಭ್ಯಗಳ ಕೊರತೆ ಸಮಸ್ಯೆಗಳಿಗೆ ಸಂಬಂಧಿಸಿದ ವಿಶ್ಲೇಷಣೆ ಇದೆ. ಉಪಸಂಹಾರದಲ್ಲಿ ಶಾಲಾ ಬಿಸಿಯೂಟ ಕಾರ್ಯಕ್ರಮದಿಂದ ಉಂಟಾಗಿರುವ ಪ್ರಮುಖ ಪರಿಣಾಮಗಳನ್ನು ಸ್ಪಷ್ಟವಾಗಿ ಗುರುತಿಸಲಾಗಿದೆ. ಶಾಲಾ ಬಿಸಿಯೂಟ ಕಾರ್ಯಕ್ರಮದ ಉದ್ದೇಶಗಳು ಸಂಪೂರ್ಣ ಪ್ರಮಾಣದಲ್ಲಿ ಸಾಧಿಸಬೇಕಾದರೆ ನಮ್ಮ ಅಧ್ಯಯನವು ಕಂಡುಕೊಂಡ ಕೆಲವು ಸಲಹೆಗಳನ್ನು ನೀಡಲಾಗಿದೆ.
ಭಾಗ–I
೬.೧ ಬಿಸಿಯೂಟ ಕಾರ್ಯಕ್ರಮದ ಹಿನ್ನೆಲೆ
ಈ ಕಾರ್ಯಕ್ರಮವನ್ನು ೧೯೯೫ರ ಮಧ್ಯಭಾಗದಲ್ಲಿ ಘೋಷಿಸಿದಾಗ ಬಿಸಿಯಾದ ಮಧ್ಯಾಹ್ನದ ಊಟವನ್ನು ಎಲ್ಲಾ ಸರಕಾರಿ ಮತ್ತು ಅನುದಾನಿತ ಪ್ರಾಥಮಿಕ ಶಾಲೆಗಳಲ್ಲಿ ಎರಡು ವರ್ಷಗಳ ಒಳಗೆ ಆಚರಣೆಗೆ ತರಬೇಕು ಎಂಬುದಾಗಿತ್ತು. ಈ ನಡುವೆ ಪ್ರಾಥಮಿಕ ಶಾಲಾ ಮಕ್ಕಳಿಗೆ ಬೇಯಿಸಿದ ಆಹಾರಕ್ಕೆ ಬದಲಿಯಾಗಿ ಪ್ರತಿ ತಿಂಗಳು ಆಹಾರಧಾನ್ಯ (ಡ್ರೈ ರೇಶನ್) ವಿತರಣೆ ಮಾಡುವುದನ್ನು ಮಾನ್ಯ ಮಾಡುವಂತೆ ರಾಜ್ಯ ಸರಕಾರಗಳಿಗೆ ಕೇಂದ್ರ ಸರ್ಕಾರವು ಸೂಚಿಸಿತು. ಈ ಯೋಜನೆಯ ಮೂಲಕ ಕೇಂದ್ರ ಸರ್ಕಾರವು ರಾಜ್ಯ ಸರ್ಕಾರದ ಜೊತೆಗೂಡಿ, ರಾಷ್ಟ್ರೀಯ ಶಾಲಾ ಊಟದ ಕಾರ್ಯಕ್ರಮವನ್ನು ವಿಧಿವತ್ತಾಗಿ ಪ್ರಕಟಿಸಿತು. ಇದು ಪ್ರಾಥಮಿಕ ಶಾಲಾ ಮಕ್ಕಳಿಗೆ ಪೌಷ್ಟಿಕ ನೆರವು ನೀಡುವ ರಾಷ್ಟ್ರೀಯ ಕಾರ್ಯಕ್ರಮ ಇದು. ಈ ಯೋಜನೆಯಡಿ ೧ ರಿಂದ ೫ನೇ ತರಗತಿಯವರೆಗೆ ವ್ಯಾಸಂಗ ಮಾಡುತ್ತಿರುವ ಸರ್ಕಾರಿ ಮತ್ತು ಅನುದಾನಿತ ಶಾಲೆಗಳಲ್ಲಿ ಶೇಕಡ ೮೦ರಷ್ಟು ಹಾಜರಾತಿ ಹೊಂದಿದ ಎಲ್ಲಾ ಮಕ್ಕಳಿಗೆ ಪ್ರತಿ ತಿಂಗಳು ೩ ಕೆ.ಜಿ. ಅಕ್ಕಿ ಅಥವಾ ಗೋಧಿಯನ್ನು (ಡ್ರೈ ರೇಷನ್) ಪ್ರತಿ ಮಗುವಿಗೆ ವಿತರಿಸುವ ಕಾರ್ಯಕ್ರಮವಾಗಿದೆ. ಈ ಯೋಜನೆಯನ್ನು ಅನುಷ್ಠಾನಕ್ಕೆ ತರಬೇಕು ಎಂದು ನಿರ್ಧರಿಸಿ ಆರು ವರ್ಷಗಳಾದರೂ ಅನೇಕ ರಾಜ್ಯ ಸರ್ಕಾರಗಳು ಇನ್ನೂ ಕೂಡ ಆಹಾರ ಧಾನ್ಯ ವಿತರಣೆಯಿಂದ ಮಧ್ಯಾಹ್ನದ ಶಾಲಾ ಬಿಸಿಯೂಟಕ್ಕೆ ಬದಲಾಗಬೇಕಿವೆ. ಇನ್ನೂ ಕೆಲವು ರಾಜ್ಯ ಸರ್ಕಾರಗಳು (ಬಿಹಾರ, ಉತ್ತರ ಪ್ರದೇಶ ಮತ್ತು ಜಾರ್‌ಖಂಡ್) ಸುಪ್ರಿಂಕೋರ್ಟಿನ ಆದೇಶದ ಅಂತಿಮ ಕಾಲಾವಕಾಶವನ್ನು ಮಾನ್ಯ ಮಾಡಬೇಕಾದಿದೆ. ಮೇಲೆ ಸೂಚಿಸಿದ ಮೂರು ರಾಜ್ಯಗಳನ್ನು ಹೊರತುಪಡಿಸಿ ಇತದರೆ ರಾಜ್ಯಗಳಲ್ಲಿ ಕಳೆದ ಎರಡು ವರ್ಷಗಳಿಂದ ಶಾಲಾ ಬಿಸಿಯೂಟವು ಶಾಲೆಗಳ ದಿನಚರಿಯ ಭಾಗವಾಗಿ ದೇಶದಾದ್ಯಂತ ವಿಸ್ತಾರವಾಗಿ ಬೆಳವಣಿಗೆಯಾಗುತ್ತಿದೆ.
೬.೨ ಆಹಾರ ಧಾನ್ಯ ವಿತರಣೆಯ ಸಾಧಕ ಬಾಧಕಗಳು
ಪ್ರಾಥಮಿಕ ಶಿಕ್ಷಣವನ್ನು ಸಾರ್ವತ್ರಿಕವಾಗಿ ವಿಸ್ತರಣೆ ಮಾಡುವ ಆಶಯದಿಂದ ರಾಜ್ಯ ಸರ್ಕಾರಗಳು ಕೇಂದ್ರ ಸರಕಾರದ ಮಾರ್ಗ ಸೂಚಿಯನ್ವಯ ಅನೇಕ ಪ್ರೋತ್ಸಾಹಕ ಕಾರ್ಯಕ್ರಮಗಳನ್ನು ರೂಪಿಸಿ ಆಚರಣೆಗೆ ತಂದಿವೆ. ಅವುಗಳಲ್ಲಿ ಶಾಲಾ ಬಿಸಿಯೂಟ ಪ್ರಮುಖವಾದುದು. ಶಾಲಾ ಬಿಸಿಯೂಟ ಕಾರ್ಯಕ್ರಮವು ಪ್ರಾಥಮಿಕ ಶಿಕ್ಷಣದ ಗುಣಮಟ್ಟ ಮತ್ತು ಮಕ್ಕಳ ಆರೋಗ್ಯದ ಮೇಲೆ ನೇರವಾದ ಪರಿಣಾಮ ಬೀರಿದೆ. ಬಿಸಿಯೂಟ ಜಾರಿಗೆ ಬರುವ ಮಧ್ಯಂತರ ಅವಧಿಯಲ್ಲಿ ಜಾರಿಯಲ್ಲಿದ್ದ ಬೇಯಿಸದೆ ಇರುವ ೩ ಕೆ.ಜಿ. ಆಹಾರ ಧಾನ್ಯವನ್ನು (ಅಕ್ಕಿ ಅಥವಾ ಗೋಧಿ) ಶೇಕಡ ೮೦ ಹಾಜರಾತಿ ಹೊಂದಿದ ಎಲ್ಲಾ ಮಕ್ಕಳಿಗೆ ಪ್ರತಿ ತಿಂಗಳು ನೀಡುವುದು ಜಾರಿಯಲ್ಲಿತ್ತು. ವಿಶೇಷವಾಗಿ ಹಿಂದುಳಿದ ಪ್ರದೇಶಗಳಲ್ಲಿ ಈ ಕಾರ್ಯಕ್ರಮ ಪ್ರತಿ ತಿಂಗಳಿಗೆ ಬದಲಾಗಿ ಮೂರು ತಿಂಗಳಿಗೆ ಒಂದು ಬಾರಿ, ಕೆಲವು ಸಂದರ್ಭದಲ್ಲಿ ೪ ತಿಂಗಳಿಗೆ ಒಂದು ಬಾರಿ ಆಹಾರ ಧಾನ್ಯದ ವಿತರಣೆಯಾಗುತ್ತಿದ್ದ ನಿದರ್ಶನಗಳಿವೆ (ಪ್ರೋಬ್ ೧೯೯೯). ಹೀಗಾಗಿ ಈ ಕಾರ್ಯಕ್ರಮವು ಶಾಲಾ ಹಾಜರಾತಿಯಲ್ಲಿ ಯಾವುದೇ ಪರಿಣಾಮವನ್ನ ಉಂಟುಮಾಡಿಲ್ಲ ಎಂಬುದನ್ನು ಕೆಲವು ಅಧಿಕಾರಿಗಳು, ಶಿಕ್ಷಕರು ಮತ್ತು ಪೋಷಕರು ಒಪ್ಪಿಕೊಳ್ಳುತ್ತಾರೆ. ಅಲ್ಲದೆ ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮದ ಮೂಲಕ ವಿತರಣೆಯಾಗುತ್ತಿದ್ದ ಆಹಾರಧಾನ್ಯ (ಅಕ್ಕಿ ಅಥವಾ ಗೋಧಿ) ಕೂಡ ಅತ್ಯಂತ ಕಡಿಮೆ ಗುಣಮಟ್ಟದ್ದಾಗಿತ್ತು. ರಾಜಾಸ್ಥಾನದ ಕೆಲವು ಪ್ರದೇಶಗಳಲ್ಲಿ ಆಹಾರ ಧಾನ್ಯವು ಫಲಾನುಭವಿಗಳಿಗೆ (ಶಾಲಾ ಮಕ್ಕಳಿಗೆ) ದೊರಕದೆ ಕಳ್ಳಸಂತೆಯಲ್ಲಿ ಮಾರಾಟವಾಗಿರುವುದು ಇದೆ (ಪ್ರೋಬ್, ೧೯೯೯, ಕುಮಾರ ರಾಣಾ, ೨೦೦೩, ಆರ್. ಗೋವಿಂದ, ೨೦೦೩). ಇದಕ್ಕೆ ಪೂರಕವಾಗಿ ಅಮರ್ತ್ಯಸೇನ್ ಅವರ ಮಾರ್ಗದರ್ಶನದ ಪ್ರತೀತಿ ಎಜುಕೇಷನ್ ರಿಪೋರ್ಟ್ ಎಂಬ ವರದಿಯಲ್ಲಿ ಅಧ್ಯಯನಕ್ಕೆ ಒಳಪಡಿಸಿದ ಶೇಕಡ ೭೮ ಪೋಷಕರು ಆಹಾರ ಧಾನ್ಯದ ವಿತರಣೆಗೆ ಬದಲಿಯಾಗಿ, ಶಾಲಾ ಮಧ್ಯಾಹ್ನದ ಊಟ ಕಾರ್ಯಕ್ರಮವನ್ನು ಸಮಂಜಸವಾಗಿ ಆಚರಣೆಗೆ ತರಬೇಕು ಎಂಬ ದೃಷ್ಟಿ ಹೊಂದಿರುವುದನ್ನು ಗುರುತಿಸಿದೆ. ಸ್ವಲ್ಪ ಹೆಚ್ಚು ಕಡಿಮೆ ಇದೇ ಅಭಿಪ್ರಾಯವನ್ನು ಪ್ರೋಬ್ (೧೯೯೯) ಅಧ್ಯಯನ ತಂಡವು ಗುರುತಿಸಿದೆ.
ಇದಲ್ಲದೆ, ಪ್ರತಿ ತಿಂಗಳೂ ಶೇಕಡ ೮೦ ರಷ್ಟು ಶಾಲಾ ಹಾಜರಾತಿಯನ್ನು ಹೊಂದಿದ ಮಕ್ಕಳಿಗೆ ಆಹಾರಧಾನ್ಯ ನೀಡುವ ಕಾರ್ಯಕ್ರಮವು ಸಂಪೂರ್ಣವಾಗಿ ಜಾರಿಗೊಳ್ಳುವಲ್ಲಿ ವಿಫಲವಾಗಿದೆ. ೧೯೯೬-೯೭ರ ಶೈಕ್ಷಣಿಕ ವರ್ಷದಲ್ಲಿ ಬಿಹಾರ ರಾಜ್ಯದ ಬಹುತೇಕ ಪ್ರದೇಶದಲ್ಲಿ ಆಹಾರ ಧಾನ್ಯವು ವಾಸ್ತವಿಕವಾಗಿ ಬಿಡುಗಡೆಯಾಗಿರಲಿಲ್ಲ. ೧೯೯೯ ಪ್ರೋಬ್ ತಂಡವು (ಪುಟ ಸಂಖ್ಯೆ ೯೬) ಅಧ್ಯಯನ ನಡೆಸಿದ ಬಹುತೇಕ ರಾಜ್ಯಗಳ ಪ್ರಾಥಮಿಕ ಶಾಲೆಗಳಿಗೆ ಬಹಳ ಮಟ್ಟಿಗೆ ಆಙರ ಧಾನ್ಯ ಬಹಳ ವಿಳಂಬವಾಗಿ ಪೂರೈಕೆಯಾಗಿರುವದು, ಪೂರೈಕೆಯಾದ ಅನೇಕ ಶಾಲೆ ಸ್ಥಳಗಳಲ್ಲಿ ದಾಖಲಾಗಿದೆ. ಕೆಲವು ಪ್ರದೇಶಗಳಲ್ಲಿ ಪ್ರತಿ ತಿಂಗಳು ನೀಡಬೇಕಾದ ಶಾಲಾ ಆಹಾರಧಾನ್ಯ ಕಾರ್ಯಕ್ರಮವು ಮೂರು ತಿಂಗಳಿಗೆ ಒಂದು ಸಲ ವಿತರಿಸುವ ನಿದರ್ಶನಗಳಿವೆ. ಇಂತಹ ಅನೇಕ ಸಮಸ್ಯೆಗಳಿಂದ ಈ ಕಾರ್ಯಕ್ರಮವು ಪ್ರತಿನಿತ್ಯದ ಶಾಲಾ ಹಾಜರಾತಿಯನ್ನು ಪರಿಣಾಮಕಾರಿಯಾಗಿ, ಉತ್ತೇಜಿಸಲಿಲ್ಲ. ಅದೂ ಅಲ್ಲದೆ, ವಾಸ್ತವಿಕವಾಗಿ ಆಹಾರ ಧಾನ್ಯವು ಹಂಚಿಕೆಯಾಗಿರುವಲ್ಲಿ ಈ ಕಾರ್ಯಕ್ರಮವು ಕೊನೆಗೊಳ್ಳುವುದು ಬಹಳ ವಿಸ್ತೃತವಾದ ಸರಪಣಿ ಮಾದರಿ ವಿಳಂಬ ನೀತಿ ಹಾಗೂ ಲಂಚಗುಳಿತನದಿಂದ. ಅದೇನೇ ಇದ್ದರೂ, ಈ ಕಾರ್ಯಕ್ರಮಕ್ಕೆ ಸಾಮಾನ್ಯವಾದ ಅಂಕಿತ ನಾಮವಿದೆ. ಅದೇನೆಂದರೆ ‘ಪ್ರತಿ ಮಗುವು ಪ್ರತಿ ತಿಂಗಳು ಮೂರು ಕೆ.ಜಿ. ಆಹಾರ ಧಾನ್ಯಕ್ಕೆ ಮೂರು ಕಿಲೋಮೀಟರ್ ಹೋಗಬೇಕು.’ ಕೆಲವು ಸಂದರ್ಭಗಳಲ್ಲಿ ಮೂರು ನಾಲ್ಕು ದಿನಗಳು ವ್ಯರ್ಥವಾಗಿ ಹೋಗಿ ಬರಬೇಕು ಎಂದು ಅನೇಕ ಪೋಷಕರು ದೂರುವುದಲ್ಲದೆ, ಹೋಗಿ ಬರುವ ಶ್ರಮಕ್ಕಿಂತ ಕಡಿಮೆ ಪ್ರಮಾಣದ ಆಹಾರ ಧಾನ್ಯವನ್ನು ನಮ್ಮ ಮಕ್ಕಳು ಪಡೆಯುತ್ತಾರೆ ಎಂದು ಆರೋಪ ಮಾಡುತ್ತಾರೆ. ಇಂತಹ ಆರೋಪಗಳು ಅತ್ಯಂತ ಹಿಂದುಳಿದ ಪ್ರದೇಶಗಳ ಗ್ರಾಮೀಣ ಭಾಗದಲ್ಲಿ ಹೆಚ್ಚಾಗಿ ಕಂಡುಬರುತ್ತಿವೆ (ಪ್ರೋಬ್, ೧೯೯೯, ಆರ್. ಗೋವಿಂದ, ೨೦೦೩, ಜೀನ್ ಡ್ರೀಜ್, ೨೦೦೩).
ಬಿಸಿಯೂಟ ಜಾರಿಗೆ ಬರುವುದಕ್ಕೆ ಮೊದಲು ಪ್ರತಿ ತಿಂಗಳು ಶೇಕಡ ೮೦ ರಷ್ಟು ಹಾಜರಾತಿಯನ್ನು ಹೊಂದಿದ ಮಕ್ಕಳು ಮಾತ್ರ ಆಹಾರ ಧಾನ್ಯ ಪಡೆಯಲು ಅರ್ಹರಾಗಿದ್ದರು. ಆದರೆ ಈ ಕಾರ್ಯಕ್ರಮದ ವಾಸ್ತವಿಕ ಆಚರಣೆಯಲ್ಲಿ ಶಿಕ್ಷಕರು ಶಾಲೆಗೆ ದಾಖಲಾದ ಎಲ್ಲಾ ಮಕ್ಕಳಿಗೆ ಆಹಾರ ಧಾನ್ಯಗಳನ್ನು ವಿತರಿಸುತ್ತಿದ್ದರು. ಏಕೆ ಎಂಬುದನ್ನು ಅರ್ಥ ಮಾಡಿಕೊಳ್ಳುವುದು ಬಹಳ ಸುಲಭ. ಶೈಕ್ಷಣಿಕ ಇಲಾಖೆಯ ಔಪಚಾರಿಕ ಆಯ್ಕೆಯ ಕ್ರಮ ಅಥವಾ ಒರೆಗಲ್ಲು, ಅನೇಕ ಸ್ಥಳಗಳಲ್ಲಿ ಸಾಮಾಜಿಕವಾಗಿ ಒಪ್ಪಿತವಾಗಿಲ್ಲ. ಶಾಲೆಗಳಿಗೆ ಹೆಚ್ಚಿನ ಪ್ರಮಾಣದಲ್ಲಿ ಹಾಜರಾಗದ ಮಕ್ಕಳನ್ನು ಈ ಸೌಲಭ್ಯದಿಂದ ತೆಗೆಯಲು ಶಿಕ್ಷಕರು ಪ್ರಯತ್ನ ನಡೆಸಿರುವ ಸ್ಥಳಗಳಲ್ಲಿ ಅಥವಾ ಶಾಲೆಗಳಲ್ಲಿ ಪೋಷಕರು ಕನಿಷ್ಠಮಟ್ಟದ ಸೌಜನ್ಯವನ್ನು ಶಿಕ್ಷಕರ ಬಗ್ಗೆ ತೋರಿಸದೆ ಜಗಳವಾಡಿರುವುದು ಇದೆ.
ಆಹಾರ ಧಾನ್ಯ ವಿತರಣಾ ಕಾರ್ಯಕ್ರಮವು ನಿರೀಕ್ಷಿತ ಮಟ್ಟದಲ್ಲಿ ಶಾಲಾ ಹಾಜರಾತಿಯನ್ನು ಹೆಚ್ಚಿಸಲಿಲ್ಲ. ಇತರ ಶಾಲಾ ಪ್ರೋತ್ಸಾಹದಾಯಕ ಕಾರ್ಯಕ್ರಮಗಳಂತೆ ಈ ಕಾರ್ಯಕ್ರಮವು ಕೂಡ ಕೆಲವು ದೋಷಗಳಿಂದ ಕೂಡಿದೆ. ಆಹಾರ ಧಾನ್ಯ ವಿತರಣೆಯ ಫಲವಾಗಿ ಶಾಲೆಗಳಿಗೆ ಮಕ್ಕಳ ದಾಖಲಾತಿ ಹೆಚ್ಚಾಯಿತೇ ಹೊರತು, ಶಾಲಾ ಹಾಜರಾತಿಯಲ್ಲಿ ಪ್ರಗತಿ ಕಾಣಲಿಲ್ಲ. ಹೀಗಾಗಿ, ಆಹಾರ ಧಾನ್ಯ ವಿತರಣಾ ಕಾರ್ಯಕ್ರಮದ ಪರಿಣಾಮವು ದಾಖಲಾತಿಯ ಮೇಲೆ ಹೆಚ್ಚಿನ ಪ್ರಬಾವ ಬೀರಿತು, ಶಾಲಾ ಹಾಜರಾತಿಯಲ್ಲಿ ಬಹಳ ಕಡಿಮೆ ಪ್ರಭಾವ ಬೀರಿತು. ಪೌಷ್ಟಿಕತೆ ಮತ್ತು ಸಾಮಾಜೀಕರಣವಾದಗಳ ಹಿನ್ನೆಲೆಯಲ್ಲಿ ಬೇಯಿಸದಿರುವ ಆಹಾರ ಧಾನ್ಯ ವಿತರಣಾ ಕಾರ್ಯಕ್ರಮವು ನಿಷ್ಪ್ರಯೋಜಕವಾಯಿತು.
ಆಹಾರ ಧಾನ್ಯ ವಿತರಣಾ ಕಾರ್ಯಕ್ರಮವನ್ನು ಕ್ರಮಬದ್ಧವಾಗಿ ಆಚರಣೆಗೆ ತರುವಾಗ ಮತ್ತು ನಿರ್ವಹಣೆ ಮಾಡುವಾಗ ಅನೇಕ ಲೋಪದೋಷಗಳು ಕಂಡುಬಂದಿವೆ. ಈ ಕಾರ್ಯಕ್ರಮದ ಮುಖ್ಯ ಉದ್ದೇಶ ಕಡುಬಡತನದ ಕುಟುಂಬಗಳಿಂದ ಬಂದ ಶಾಲಾ ಮಕ್ಕಳಿಗೆ ಪ್ರೋತ್ಸಾಹ ನೀಡುವುದಾಗಿದೆ. ಈ ಕಾರ್ಯಕ್ರಮದ ಜಾರಿಯಲ್ಲಿ ರಾಜ್ಯ ಸರ್ಕಾರಗಳು ಸಂಪನ್ಮೂಲಗಳನ್ನು ಸಾಕಾಗುವಷ್ಟು ನೀಡದೆ ಇರುವುದು, ಅವಶ್ಯಕ ಸೌಲಭ್ಯಗಳನ್ನು ಸಮಯಕ್ಕೆ ಸರಿಯಾಗಿ ಒದಗಿಸದಿರುವುದು, ಆಹಾರ ಧಾನ್ಯ ವಿತರಣೆಯಲ್ಲಿ ತೊಂದರೆ ಮತ್ತುತೊಡಕುಗಳು ಉಂಟಾಗಿರುವುದು ಕಂಡುಬಂದವು (ಸುಪ್ರೀಂಕೋರ್ಟ್ ತೀರ್ಪು, ೨೦೦೧). ಹಾಗಾಗಿಯೆ ಶಾಲಾ ಬಿಸಿಯೂಟ ಕಾರ್ಯಕ್ರಮವು ತಳಸಮುದಾಯಗಳಿಂದ ಹಾಗೂ ಕಡು ಬಡತನದ ಕುಟುಂಬಗಳಿಂದ ಬಂದ ಮಕ್ಕಳ ಶಾಲಾ ಹಾಜರಾತಿ ಹೆಚ್ಚಿಸುವಲ್ಲಿ ಮತ್ತು ಪ್ರಾಥಮಿಕ ಶಿಕ್ಷಣದ ಬೆಳವಣಿಗೆಯಲ್ಲಿ ಆಮೂಲಾಗ್ರ ಬದಲಾವಣೆಗಳನ್ನು ತರಬಲ್ಲ ಅಂಶವಾಗಿದೆ ಎಂದು ಸುಪ್ರಿಂಕೋರ್ಟ್ ೨೮.೧೧.೨೦೦೧ರಂದು ತನ್ನ ಮಧ್ಯಂತರ ಆದೇಶ ನೀಡಿದೆ. ಈ ಆದೇಶದಲ್ಲಿ ೩೦೦ ಕ್ಯಾಲರಿಯಷ್ಟು ತಯಾರಿಸಿದ ಆಹಾರವನ್ನು ಸರ್ಕಾರಗಳು ನಡೆಸುವ ಶಾಲೆಗಳು ಮತ್ತು ಸರ್ಕಾರಗಳ ಸಹಯೋಗದಿಂದ ನಡೆಸುವ ಪ್ರಾಥಮಿಕ ಶಾಲೆಗಳಲ್ಲಿ ಎಲ್ಲಾ ಮಕ್ಕಳಿಗೆ ನೀಡಬೇಕು ಎಂದು ನಿರ್ದೇಶನ ನೀಡಿತು. ಜೊತೆಗೆ ಶಾಲಾ ಬಿಸಿಯೂಟ ಜಾರಿಗೆ ಬಾರದೆ ಇರುವ ಎಲ್ಲಾ ರಾಜ್ಯ ಸರ್ಕಾರಗಳು ಆರು ತಿಂಗಳ ಒಳಗೆ ಇದನ್ನು ಆಚರಣೆಗೆ ತರಬೇಕೆಂದು ನಿರ್ದೇಶಿಸಿತು.
[1]
ಇದನ್ನು ಸೂಕ್ಷ್ಮವಾಗಿ ಗಮನಿಸಿ ಪರಿಶೀಲಿಸಿದ ಶಿಕ್ಷಣ ಇಲಾಖೆಯು ೧೧೫.೮.೧೯೯೫ರಲ್ಲಿ ಜಾರಿಗೆ ಬಂದ ಆಹಾರ ಧಾನ್ಯ (೩ ಕೆ.ಜಿ. ಅಕ್ಕಿ ಅಥವಾ ಗೋಧಿ) ವಿತರಣೆಯ ಸಾಧಕ ಬಾಧಕಗಳನ್ನು ಕೂಲಂಕಷವಾಗಿ ಚರ್ಚಿಸಿ, ಕೇಂದ್ರ ಸರ್ಕಾರದ ಆದೇಶಗಳನ್ನು ಪರಿಗಣಿಸಿತು. ಇದಕ್ಕೆ ಪೂರಕವಾಗಿ ಕರ್ನಾಟಕ ರಾಜ್ಯ ಸರ್ಕಾರವು ನೇಮಿಸಿದ ಶಿಕ್ಷಣ ಕಾರ್ಯಪಡೆಯು ಸಲ್ಲಿಸಿದ ವರದಿಯಲ್ಲಿ ಈಗಿನ ಪದ್ಧತಿಯಂತೆ ಆಹಾರ ಧಾನ್ಯಗಳ ವಿತರಣೆಯ ತೊಡಕುಗಳನ್ನು ಪರಿಶೀಲಿಸಿ ವಾಸ್ತವಿಕವಾಗಿ ಫಲಾನುಭವಿಗಳಾದ ಮಕ್ಕಳಿಗೆ ಆಹಾರ ಧಾನ್ಯ ವಿತರಣೆಯಿಂದ ಹೆಚ್ಚಿನ ಅನುಕೂಲಗಳು ಸಿಗುತ್ತಿಲ್ಲ. ಇದರ ಬದಲಿಗೆ ಸಿದ್ಧಪಡಿಸಿದ ಮಧ್ಯಾಹ್ನ ಉಪಹಾರವನ್ನು ಸ್ಥಳೀಯ ಸಂಸ್ಥೆಗಳು ಮತ್ತು ಸರ್ಕಾರೇತರ ಸಂಸ್ಥೆಗಳ ಮೂಲಕ ಶಾಲಾ ಮಕ್ಕಳಿಗೆ ಪ್ರತಿ ದಿನ ಆ ಶಾಲೆ ನಡೆಯುವ ಸಮಯಗಳಲ್ಲಿ ಒದಗಿಸುವಂತೆ ಶಿಫಾರಸ್ಸು ಮಾಡಿತು (ರಾಜರಾಮಣ್ಣ ಕಾರ್ಯಪಡೆ ವರದಿ, ೨೦೦೨).
ಈ ಎಲ್ಲಾ ಅಂಶಗಳ ಹಿನೆಲೆಯಲ್ಲಿ ಕರ್ನಾಟಕ ಸರ್ಕಾರವು ಕೂಡ ರಾಜ್ಯದ ಪ್ರಾಥಮಿಕ ಶಿಕ್ಷಣದ ಸಾರ್ವತ್ರಿಕರಣಕ್ಕೆ ಪ್ರೋತ್ಸಾಹಕ ಕಾರ್ಯಕ್ರಮವಾಗಿ ಶಾಲಾ ಬಿಸಿಯೂಟವನ್ನು ಅಳವಡಿಸಿಕೊಳ್ಳಲು ನಿರ್ಧರಿಸಿತು. ಮಧ್ಯಾಹ್ನದ ಶಾಲಾ ಬಿಸಿಯೂಟ ಕಾರ್ಯಕ್ರಮವನ್ನು ಕೇಂದ್ರದ ಮಾರ್ಗಸೂಚಿಯನ್ವಯ ಹಾಗೂ ಶಿಕ್ಷಣ ಕಾರ್ಯಪಡೆಯ ಶಿಫಾರಸ್ಸುಗಳ ಹಿನ್ನೆಲೆಯಲ್ಲಿ ದಿನಾಂಕ ೯.೧೧.೨೦೦೧ರಂದು ರಾಜ್ಯದ ಅಂದಿನ ಮುಖ್ಯಮಂತ್ರಿಗಳು ರಾಯಚೂರು ಜಿಲ್ಲೆಯ ದೇವದುರ್ಗ ತಾಲ್ಲೂಕಿನ ಅರಕೇರಿ ಗ್ರಾಮದಲ್ಲಿ ವಿದ್ಯುಕ್ತವಾಗಿ ಉದ್ಘಾಟಿಸಿದರು. ಈ ಕಾರ್ಯಕ್ರಮವನ್ನು ೨೦೧೧-೦೨ರ ಶೈಕ್ಷಣಿಕ ಸಾಲಿನಲ್ಲಿ ಪ್ರಯತ್ನ ಪೂರ್ವಕವಾಗಿ ರಾಜ್ಯದ ಈಶಾನ್ಯ ಭಾಗದ ಜಿಲ್ಲೆಗಳ ಕೆಲವು ಆಯ್ದ ಗ್ರಾಮಗಳಲ್ಲಿ ಈ ಯೋಜನೆಗೆ ಹೆಚ್ಚಿನ ಒತ್ತು ನೀಡಿ, ಕೆಲವು ಪೂರ್ವ ಸಿದ್ಧತೆಗಳೊಂದಿಗೆ ೧.೬.೨೦೦೨ರಿಂದ ಪ್ರಾರಂಭಿಸಲಾಯಿತು. ಈ ಶಾಲಾ ಪ್ರೋತ್ಸಾಹಕ (ಬಿಸಿಯೂಟ) ಕಾರ್ಯಕ್ರಮಕ್ಕೆ ಸರಕಾರಿ ಪ್ರಾಥಮಿಕ ಶಾಲೆಗಳಲ್ಲಿ ೧ ರಿಂದ ೫ನೇ ತರಗತಿಯಲ್ಲಿ ಇರುವ ಎಲ್ಲಾ ಮಕ್ಕಳು ಒಳಪಡುತ್ತಾರೆ.[2] ಮಧ್ಯಾಹ್ನದ ಶಾಲಾ ಬಿಸಿಯೂಟ ಕಾರ್ಯಕ್ರಮ ಈಗಾಗಲೇ ಜಾರಿಯಲ್ಲಿರುವ ಈಶಾನ್ಯ ಕರ್ನಾಟಕದ ೭ ಜಿಲ್ಲೆಗಳಲ್ಲಿ ಶಾಲಾ ದಾಖಲಾತಿ ಮತ್ತು ಹಾಜರಾತಿಯು ನಿರೀಕ್ಷಿತ ಮಟ್ಟವನ್ನು ಇನ್ನೂ ತಲುಪಿಲ್ಲ. ಆದರೆ ಬಿಸಿಯೂಟ ಕಾರ್ಯಕ್ರಮ ಜಾರಿಯಾದ ನಂತರ ಶಾಲಾ ಹಾಜರಾತಿಯಲ್ಲಿ ಶೇಕಡ ೫ ರಿಂದ ಶೇಕಡ ೧೦ರವರೆಗೆ ಸುಧಾರಣೆಯಾಗಿದೆ ಎಂಬ ವಾದವನ್ನು ಮುಂದಿಟ್ಟು, ಇದು ಪ್ರಾಥಮಿಕ ಶಿಕ್ಷಣದ ಸಾರ್ವತ್ರೀಕರಣಕ್ಕೆ ಪೂರಕವಾಗಿದೆ ಎಂದು ಪರಿಗಣಿಸಿದ ರಾಜ್ಯ ಸರ್ಕಾರವು ೨೦೦೩-೦೪ರ ಶೈಕ್ಷಣಿಕ ವರ್ಷದಲ್ಲಿ ರಾಜ್ಯದ ಎಲ್ಲಾ ಜಿಲ್ಲೆಗಳ ಸರಕಾರಿ ಪ್ರಾಥಮಿಕ ಶಾಲೆಗಳಲ್ಲಿ ಈ ಕಾರ್ಯಕ್ರಮವನ್ನು ಜಾರಿಗೆ ತಂದಿದೆ.
೬.೩ ಬಿಸಿಯೂಟ ಕಾರ್ಯಕ್ರಮದ ಮೂಲ ಉದ್ದೇಶ
ಶಾಲಾ ಬಿಸಿಯೂಟ ಕಾರ್ಯಕ್ರಮವು ಮೂರು ಪ್ರಮುಖ ನಿರ್ಣಾಯಕ ಉದ್ದೇಶಗಳನ್ನು ಹೊಂದಿದೆ. ಪ್ರಾಥಮಿಕ ಶಿಕ್ಷಣದ ಬೆಳವಣಿಗೆ; ಮಕ್ಕಳಲ್ಲಿ ಪೌಷ್ಟಿಕತೆ ಹೆಚ್ಚಳ ಮತ್ತು ಸಾಮಾಜಿಕ ಸಮಾನತೆ (ಕರ್ನಾಟಕ ಸರ್ಕಾರ, ೨೦೦೧). ಈ ಉದ್ದೇಶಗಳು ಪ್ರಾಥಮಿಕ ಶಿಕ್ಷಣದ ಒಟ್ಟಾರೆ ಅಭಿವೃದ್ಧಿಗೆ ಬೇರೆ ಬೇರೆ ಅಂಶಗಳನ್ನು ರೂಪಿಸುವ ಮಹತ್ವಾಕಾಂಕ್ಷೆಗಳನ್ನು ಒಳಗು ಮಾಡಿಕೊಂಡಿದೆ. ಶಾಲಾ ಊಟದ ವ್ಯವಸ್ಥೆಯನ್ನು ಜಾರಿಗೊಳಿಸುವಾಗಿನ ಮೂಲ ಉದ್ದೇಶವೆಂದರೆ, ಇದು ಶಾಲಾ ದಾಖಲಾತಿಯನ್ನು ಮತ್ತು ಹಾಜರಾತಿಯನ್ನು ಉತ್ತಮಗೊಳಿಸಲು ಸಹಕಾರಿಯಾಗಿದೆ ಎಂದು. ಇದಕ್ಕಿಂತ ಹೆಚ್ಚಾಗಿ ಶಾಲಾ ಬಿಸಿಯೂಟ ವ್ಯವಸ್ಥೆಯು ನಿರ್ದಿಷ್ಟವಾಗಿ ಪ್ರತಿ ದಿನದ ಆಧಾರದಲ್ಲಿ ಶಾಲಾ ಹಾಜರಾತಿಯನ್ನು ಪರಿಣಾಮಕಾರಿಯಾಗಿ ಅಭಿವೃದ್ಧಿಪಡಿಸುವ ಮತ್ತೊಂದು ಗುಣಲಕ್ಷಣವನ್ನು ಹೊಂದಿದೆ (ಕೇವಲ ವಾರ್ಷಿಕ ದಾಖಲಾತಿಯಲ್ಲಿ ಮಾತ್ರವಲ್ಲ). ಶಾಲಾ ಬಿಸಿಯೂಟವು ‘ಮಕ್ಕಳ ಹಸಿವನ್ನು’ ಕಡಿಮೆಗೊಳಿಸುವ ಮೂಲಕ ಮಕ್ಕಳಲ್ಲಿ ಕಲಿಕೆಯ ಬಗ್ಗೆ ಏಕಾಗ್ರತೆ ಹೆಚ್ಚಿಸುವ ಜೊತೆ ಜೊತೆಗೆ ಮಕ್ಕಳಲ್ಲಿ ಕಲಿಕೆಯ ಕುಶಲತೆಯನ್ನು ಹೆಚ್ಚಿಸುವ ಸಾಧ್ಯತೆ ಇದೆ. ಉತ್ತಮವಾಗಿ ಸಂಘಟಿತವಾದ ಶಾಲಾ ಬಿಸಿಯೂಟ ಕಾರ್ಯಕ್ರಮವು ಪ್ರತಿದಿನದ ಮಾಮೂಲಿ ಕಲಿಕಾ ಪ್ರಕ್ರಿಯೆಗಿಂತ ಸ್ವಲ್ಪ ಭಿನ್ನವಾದ ಸಹಜ ಶೈಕ್ಷಣಿಕ ಮೌಲ್ಯಗಳನ್ನು ಮಕ್ಕಳಿಗೆ ಕಲಿಸುವ ಶಕ್ತಿಯನ್ನು ಕೂಡ ಹೊಂದಿದೆ. ಉದಾಹರಣೆಗೆ ಶಾಲಾಬಿಸೂಟವು ಮಕ್ಕಳಲ್ಲಿ ಅನೇಕ ಉತ್ತಮ ಅಭ್ಯಾಸಗಳು ಮೂಡುವಂತೆ ಮಾಡಬಹುದು (ಊಟಕ್ಕೆ ಮೊದಲು ನಂತರ ಕೈ ತೊಳೆಯುವುದು, ಸ್ವಚ್ಛತೆ ಕಾಪಾಡುವುದು ಇತ್ಯಾದಿ). ಶುದ್ಧಿ ನೀರು ಕುಡಿಯುವ ಬಗ್ಗೆ, ಸಮತೋಲನ ಆಹಾರವನ್ನು ತೆಗೆದುಕೊಳ್ಳುವ ಬಗ್ಗೆ, ಇನ್ನೂ ಮುಂತಾದ ವಿಷಯಗಳ ಪ್ರಾಮುಖ್ಯತೆಯನ್ನು ತಿಳಿಸಬಹುದು. ಕಾರ್ಯಕ್ರಮವು ಮಕ್ಕಳ ಪೋಷಕರಿಗೆ ಮಾತ್ರ ಶಾಲಾ ಶುಲ್ಕ ಇತ್ಯಾದಿ ಪ್ರೋತ್ಸಾಹಕ ರಿಯಾಯಿತಿಯನ್ನು ನೀಡುವುದಲ್ಲದೆ, ಮಕ್ಕಳಿಗೂ ಸಹ ಶಾಲೆಯಲ್ಲಿ ಉಚಿತ ಊಟ ಮಾಡುವುದರಿಂದ ನೇರವಾಗಿ ಶಾಲಾ ಪ್ರೋತ್ಸಾಹಕ ಫಲವು ತಲುಪಬೇಕು ಎಂಬುದು ಅತ್ಯಂತ ಪ್ರಮುಖವಾದದ್ದು. ಏಕೆಂದರೆ, ಬಹಳ ಹಿಂದಿನಿಂದಲೂ ಪ್ರತಿನಿತ್ಯದ ಶಲಾ ಹಾಜರಾತಿಯು ಪೋಷಕರು ಮಕ್ಕಳು ಶಾಲೆಗೆ ಹೋಗುವಂತೆ ಪ್ರೇರೇಪಿಸುವುದನ್ನು ಅವಲಂಬಿಸಿದೆ. ಪೋಷಕರಿಂದ ಪ್ರೇರಣೆ ಇಲ್ಲದೆ ಇದ್ದ ಪಕ್ಷದಲ್ಲಿ ಮಕ್ಕಳನ್ನು ಪೋಷಕರು ಶಾಲೆಗೆ ಹೋಗುವಂತೆ ಪುಸಲಾಯಿಸಬೇಕಾಗುತ್ತದೆ. ಅನೇಕ ಪೋಷಕರು ಮಕ್ಕಳನ್ನು ಶಾಲೆಗೆ ಕಳುಹಿಸುವ ಬಗ್ಗೆ ನಿಶ್ಚಿತಾಭಿಪ್ರಾಯವನ್ನು ಹೊಂದಿಲ್ಲದಿರುವುದು ಅಥವಾ ಮಕ್ಕಳನ್ನು ಶಾಲೆಗೆ ಹೋಗುವಂತೆ ಪುಸಲಾಯಿಸಲು ಸಮಯವಿಲ್ಲದಿರುವುದು ಸಹ ತಿಳಿದುಬರುತ್ತದೆ. ಶಾಲಾ ಊಟದ ವ್ಯವಸ್ಥೆಯು ಮಕ್ಕಳು ಶಾಲೆಗೆ ಸ್ವಯಂ ಪ್ರೇರಣೆಯಿಂದ ಬರುವಂತೆ ಪ್ರೇರೇಪಿಸುವುದೇ ಅಲ್ಲದೆ ಇಂತಹ ಸಮಸ್ಯೆಯನ್ನು ಪರಿಹರಿಸಲು ಸಹಾಯಕವಾಗಿದೆ.
ಶಾಲಾ ಬಿಸಿಯೂಟ ಯೋಜನೆಯ ನ್ಯೂಟ್ರೀಶನ್ ಉದ್ದೇಶವು ಸ್ವಲ್ಪಮಟ್ಟಿಗೆ ಮಕ್ಕಳ ಹಸಿವನ್ನು ತಡೆಗಟ್ಟುವುದರ ಮೂಲಕ ಮಕ್ಕಳ ಆರೋಗ್ಯಕರ ಬೆಳವಣಿಗೆಗೆ ಸಹಕಾರಿಯಾಗಿದೆ. ವಿಶೇಷವಾಗಿ ಮಕ್ಕಳ ಪೌಷ್ಟಿಕ ಬಲವರ್ಧನೆಯ ಕನಸನ್ನೂ ಇದು ಹೊಂದಿದೆ. ಪ್ರತಿ ದಿನ ಮಕ್ಕಳು ಸ್ವ ಇಚ್ಛೆಯಿಂದ ಶಾಲೆಗೆ ಬರುತ್ತಾರೆ. ಮತ್ತು ಶಾಲೆಯಲ್ಲಿ ನೀಡುವ ಎಲ್ಲಾ ಆಹಾರವನ್ನು ಅವರು ತಿನ್ನುತ್ತಾರೆ. ಮಕ್ಕಳು ಆಹಾರವನ್ನು ಹೆಚ್ಚಾಗಿ ತೆಗೆದುಕೊಳ್ಳುವುದರ ಮೂಲಕ ಕ್ಯಾಲೋರಿಸ್ ಮತ್ತು ಪ್ರೋಟಿನ್ಸ್ ಹೆಚ್ಚಳದ ಜೊತೆಗೆ ಪೌಷ್ಟಿಕತೆಗೆ ಪೂರಕವಾಗುವ ಕಬ್ಬಿಣಾಂಶಗಳು ಮತ್ತು ಲವಣಾಂಶಗಳನ್ನು ಸಮಪ್ರಮಾಣದಲ್ಲಿ ಸೇವಿಸುವುದರಿಂದ ದೀರ್ಘಾವಧಿಯಲ್ಲಿ ಮಕ್ಕಳ ಬೆಳವಣಿಗೆಗೆ ಬಹಳ ಪ್ರಯೋಜನಕಾರಿ ಯಾಗಿದೆ. ಅಲ್ಲದೆ ಮಕ್ಕಳ ಪೌಷ್ಟಿಕತೆಯನ್ನು ಹೆಚ್ಚಳ ಮಾಡುವ ಉದ್ದೇಶಕ್ಕಾಗಿಯೆ ರೂಪಿಸಬೇಕಾದ ಕಾರ್ಯಕ್ರಮಗಳನ್ನು ಕಡಿಮೆಗೊಳಿಸುತ್ತದೆ.
ಈ ಪ್ರೋತ್ಸಾಹಕ ಕಾರ್ಯಕ್ರಮವನ್ನು ಜಾರಿಗೊಳಿಸುವಾಗ ಇದ್ದ ಮತ್ತೊಂದು ವಾದ: ಶಾಲಾ ಊಟವು (ನ್ಯೂಟ್ರಿಶಸ್) ಪುಷ್ಟಿಕರ ಮತ್ತು ಸಾಮಾಜೀಕರಣ ಈ ಎರಡು ಅಂಶವನ್ನು ಒಳಗು ಮಾಡಿಕೊಂಡಿದೆ. ಪುಷ್ಟಿದಾಯಕ ಆಹಾರದ ಚರ್ಚೆಯ ಶಕ್ತಿಯು ವಾಸ್ತವಿಕವಾಗಿ ಶಾಲಾ ಮಧ್ಯಾಹ್ನದ ಊಟ ಎಷ್ಟರ ಮಟ್ಟಿಗೆ ಪುಷ್ಟಿಕರವಾಗಿದೆ ಎಂಬುದನ್ನು ಅವಲಂಬಿಸಿದೆ. ಆದರೆ ಇದನ್ನು ಆಹಾರದ ಬೆಲೆ ಮತ್ತು ತಾರ್ಕಿಕ ಚರ್ಚೆಯಿಂದ ಹೇಳುವುದಾದರೆ ಹೆಚ್ಚಿನ ಪುಷ್ಟಿದಾಯಕ ಆಹಾರವನ್ನು ಪೂರೈಸುವುದು ಬಹಳ ವೆಚ್ಚದಾಯಕ. ಹೀಗಿದ್ದರೂ ಸಾಮಾನ್ಯ ಸರಳ ಊಟದ ವ್ಯವ್ಥೆಯು ಮಕ್ಕಳ ಪೌಷ್ಟಿಕತೆಯ ಮೇಲೆ ಸ್ವಲ್ಪ ಮಟ್ಟಿಗಾದರೂ ಪರಿಣಾಮ ಬೀರುವಲ್ಲಿ ಸಂಬಂಧ ಹೊಂದಿದೆ. ವಿಶೇಷವಾಗಿ ಅತ್ಯಂತ ಹಿಂದುಳಿದ ಪ್ರದೇಶಗಳಲ್ಲಿ ಕ್ಯಾಲೋರಿಸ್‌ಗಳ ವ್ಯತ್ಯಾಸದಿಂದ ಆಗಾಗ್ಗೆ ಬರಬಹುದಾದ ಸಾಂಕ್ರಾಮಿಕ ರೋಗಗಳನ್ನು ಸ್ವಲ್ಪಮಟ್ಟಿಗೆ ತಡೆಯಲು ಈ ಕಾರ್ಯಕ್ರಮವು ಒಂದು ಮಾರ್ಗವಾಗಿದೆ. ಈ ವಾದವನ್ನು ಮುಂದುರಿಸುವುದಾದರೆ ಪುಷ್ಟದಾಯಕ ಆಹಾರದ ವಾದವು ಕೇವಲ ಶಾಲಾ ಊಟವಾಗಿರದೆ ಕೆಲವು ಸಂದರ್ಭದಲ್ಲಿ ಮಕ್ಕಳ ಆರೋಗ್ಯವನ್ನು ಉತ್ತಮ ಪಡಿಸಬಹುದು. ಹಸಿವಿನಿಂದ ಕಲಿಕೆಯ ಬಗ್ಗೆ ಆಸಕ್ತಿ ಇಲ್ಲದ ಮಕ್ಕಳು ಕೂಡ ಈ ಕಾರ್ಯಕ್ರಮದಿಂದ ಉತ್ತಮವಾಗಿ ಕಲಿಯಬಹುದು.
ಶಾಲಾ ಬಿಸಿಯೂಟದ ಸಾಮಾಜೀಕರಣ ಉದ್ದೇಶ ಬಹಳ ಸರಳ ಮಟ್ಟದ್ದು. ಅಂದರೆ ವರ್ಗ, ವಿಶೇಷವಾಗಿ ಜಾತಿ ಮತ್ತು ಧರ್ಮ ಇತ್ಯಾದಿಗಳ ನಡುವೆ ಸಾಂಪ್ರದಾಯಿಕವಾಗಿ ನಿಷಿದ್ಧ ರೂಪದಲ್ಲಿ ಇರುವ ತಾರತಮ್ಯವನ್ನು ತೊಡೆದು ಎಲ್ಲಾ ಮಕ್ಕಳು ಒಟ್ಟಿಗೆ ಆಹಾರವನ್ನು ಸೇವಿಸುತ್ತಾರೆ. ಸಾಮಾಜಿಕ ಸಮಾನತೆಯನ್ನು ಸಾಧಿಸುವಲ್ಲಿಯೂ ಮಧ್ಯಾಹ್ನದ ಶಾಲಾ ಬಿಸಿಯೂಟ ಬಹಳ ಮಹತ್ವದ್ದಾಗಿದೆ. ಉದಾಹರಣೆಗೆ ಜಾತಿ ಆಧಾರಿತ ಪೂರ್ವಕಲ್ಪಿತ ಆಚರಣೆಗಳನ್ನು ಶಾಲಾ ಬಿಸಿಯೂಟವು ಮಕ್ಕಳು ಒಂದೇ ಸ್ತಳದಲ್ಲಿ ಒಟ್ಟಿಗೆ ಕುಳಿತು, ಒಂದೇ ಬಗೆಯ ಆಹಾರವನ್ನು ಹಂಚಿಕೊಳ್ಳುವ ಮೂಲಕ ಕಡಿಮೆಗೊಳಿಸುತ್ತದೆ. ಒಂದೇ ತಂದೆ ತಾಯಿಯ ಹೊಟ್ಟೆಯಲ್ಲಿ ಹುಟ್ಟಿದ ಮಕ್ಕಳ ನಡುವೆ ಲಿಂಗ ಸಮಾನತೆಯನ್ನು ಸಾಧಿಸುವ ಮೂಲಕ, ಶಾಲೆಯಲ್ಲ ಇರಬಹುದಾದ ಲಿಂಗ ಅಸಮಾನತೆಯನ್ನು ಕಡಿಮೆಗೊಳಿಸುತ್ತದೆ. ಗ್ರಾಮೀಣ ಪ್ರದೇಶದಲ್ಲಿ ಮಹಿಳೆಯರನ್ನು ಶಾಲಾ ಅಡುಗೆಗೆ ನೇಮಕ ಮಾಡಿಕೊಳ್ಳುವುದರಿಂದ ಉದ್ಯೋಗದ ಅವಕಾಶವನ್ನು ಹೆಚ್ಚಿಸುವ ಸಾಮರ್ಥ್ಯದ ಜೊತೆಗೆ ಕೂಲಿ ಕಾರ್ಮಿಕರಾಗಿ ದುಡಿಯುವ ಮಹಿಳೆಯರಿಗೆ ಮನೆಯಲ್ಲಿ ಮಧ್ಯಾಹ್ನದ ಸಮಯದಲ್ಲಿ ಮಕ್ಕಳಿಗೆ ಆಹಾರ ನೀಡಿ ಪೋಷಿಸುವ ಒತ್ತಡದಿಂದ ಬಿಡುಗಡೆಗೊಳಿಸಿದೆ. ಸ್ವಲ್ಪಮಟ್ಟಿಗೆ ಮಧ್ಯಾಹ್ನದ ಶಾಲಾ ಬಿಸಿಯೂಟವು ವರ್ಗ ಅಸಮಾನತೆಯನ್ನು ಕಡಿಮೆಗೊಳಿಸಲು ಸಹಕಾರಿಯಾಗಿದೆ. ಹಾಗೆಯೇ ಪ್ರಸ್ತುತ ಸಂದರ್ಭದಲ್ಲಿ ಭಾರತದ ಸರಕಾರಿ ಶಾಲೆಗಳಿಗೆ ದಾಖಲಾಗುತ್ತಿರುವ ಮಕ್ಕಲು ಪ್ರಮುಖವಾಗಿ ಅವಕಾಶವಂಚಿತ ಕುಟುಂಬಗಳಿಂದ ಬಂದವರು. ಇಂತಹ ಕುಟುಂಬಗಳಿಂದ ಮತ್ತು ಬಡತನದಿಂದ ಬಂದವರಿಗೆ ಶಾಲಾ ಬಿಸಿಯೂಟ ಒಂದು ರೀತಿಯಲ್ಲಿ ಆರ್ಥಿಕ ಬೆಂಬಲದಂತೆ ಕಂಡುಬರುತ್ತದೆ. ಇದಕ್ಕಿಂತಲೂ ಪ್ರಮುಖವಾಗಿ ಶಾಲಾ ಬಿಸಿಯೂಟವು ಅವಕಾಶ ವಂಚಿತ ಮಕ್ಕಳು ಶಾಲಾ ವ್ಯವಸ್ಥೆಯಲ್ಲಿ ಭಾಗವಹಿಸುವುದನ್ನು ಸ್ವಲ್ಪಮಟ್ಟಿಗೆ ಸರಾಗಗೊಳಿಸುವ ಸಾಮರ್ಥ್ಯ ಹೊಂದಿದೆ. ಪ್ರಾಯಶಃ ಇದೇ ಭವಿಷ್ಯದಲ್ಲಿ ವರ್ಗ ಅಸಮಾನತೆಯನ್ನು ಕಡಿಮೆಗೊಳಿಸಬಹುದು. ಶಿಕ್ಷಣದ ಮಟ್ಟ ಬಹಳ ಕಡಿಮೆ ಇರುವುದು ಪ್ರಮುಖವಾಗಿ ಆರ್ಥಿಕ ಮೂಲಗಳಲ್ಲಿ ಅವಕಶಾವನ್ನು ಕಡಿಮೆಗಳಿಸುವ ಮೂಲಕ ಸಾಮಾಜಿಕ ಅಂಚಿಗೆ ತಳ್ಳುತ್ತದೆ. ಒಟ್ಟಾರೆ ಶಾಲಾ ಬಿಸಿಯೂಟ ಸರಳವಾಗಿದ್ದರೂ ಕೂಡ ಜಾತಿ, ವರ್ಗ ಮತ್ತು ಲಿಂಗ ಸಮಾನತೆಯನ್ನು ಸಾಧಿಸುವಲ್ಲಿ ಹೆಚ್ಚು ಮಹತ್ವದ್ದಾಗಿದೆ. ಈ ಎಲ್ಲಾ ಉದ್ದೇಶ ಮತ್ತು ವಾದಗಳ ಹಿನ್ನೆಲೆಯನ್ನು ಶಾಲಾ ಬಿಸಿಯೂಟ ಕಾರ್ಯಕ್ರಮವು ಹೊಂದಿದೆ.
ಭಾಗ–II
ದಾಖಲಾತಿ – ಹಾಜರಾತಿ  – ಸಾಮಾಜೀಕರಣ – ಲಿಂಗ ಸಮಾನತೆ
ಬಿಸಿಯೂಟಕ್ಕೆ ಸಂಬಂಧಿಸಿದಂತೆ ಇತ್ತೀಚಿನ ಒಂದು ಅಧ್ಯಯನವು ಶಾಲಾ ಬಿಸಿಯೂಟ ಕಾರ್ಯಕ್ರಮದಿಂದ ಸ್ಥಳೀಯ ಮಟ್ಟದಲ್ಲಿ ಹೆಣ್ಣು ಮಕ್ಕಳು ಪ್ರಾಥಮಿಕ ಶಾಲೆಯಿಂದ ಹೊರಗಿರುವುದನ್ನು ಶೇಕಡ ೯೦ರಷ್ಟು ಕಡಿಮೆಗೊಳಿಸಿದೆ ಎಂದು ಅಂದಾಜಿಸಿದೆ (ಡ್ರೀಜ್ ಅಂಡ್ ಕಿಂಗ್, ೨೦೦೧). ಶಾಲಾ ಬಿಸಿಯೂಟ ಕುರಿತು ನಡೆದಿರುವ ಮೌಲ್ಯಮಾಪನ ಅಧ್ಯಯನಗಳಲ್ಲಿಯೂ ಕೂಡ ಇದೇ ಅಂಶ ಹೆಚ್ಚಾಗಿ ಕಂಡುಬಂದಿದೆ. ಈ ಅಂಶಕ್ಕೆ ಹೆಚ್ಚಿನ ಮಹತ್ವವನ್ನು ನೀಡಿ ಸುಪ್ರಿಂಕೋರ್ಟ್ ಆದೇಶ ನೀಡಿದೆ. ಉದಾಹರಣೆಗೆ ಬಾರ್ಮರ್ ಜಿಲ್ಲೆಯಲ್ಲಿ ಅಧ್ಯಯನಕ್ಕೆ ಒಳಪಡಿಸಿದ ೬೩ ಶಾಲೆಗಳಲ್ಲಿ ೨೦೦೧ರ ಸೆಪ್ಟೆಂಬರ್‌ನ ಶಾಲಾ ದಾಖಲಾತಿಗಿಂತ ೨೦೦೨ರ ಸೆಪ್ಟಂಬರ್‌ನ ಶಾಲಾ ದಾಖಲಾತಿಯಲ್ಲಿ ಶೇಕಡ ೩೬ರಷ್ಟು ಹೆಚ್ಚಳವಾಗಿದೆ ಎಂದು ಗುರುತಿಸಲಾಗಿದೆ. ಇದೇ ರೀತಿಯಲ್ಲಿ ರಾಜಸ್ಥಾನದ ಜಿಲ್ಲೆಯಲ್ಲಿನ ೨೬ ಗ್ರಾಮಗಳ ಪ್ರಾಥಮಿಕ ಶಾಲೆಗಳಲ್ಲಿ ನಡೆಸಿದ ಸಮೀಕ್ಷೆಯ ಪ್ರಕಾರ, ಶಾಲೆಗಳಲ್ಲಿ ಬಿಸಿಯೂಟವು ಜಾರಿಗೆ ಬಂದ ನಂತರ ಶಾಲಾ ದಾಖಲಾತಿಯು ಸರಾಸರಿ ಶೇಕಡ ೨೫ ರಷ್ಟು ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಕೆಲವು ಜನವಸತಿ ನೆಲೆಗಳಲ್ಲಿ ಇರುವ ಪರ್ಯಾಯ ಶಾಲೆಗಳಲ್ಲಿ ಶಾಲಾ ದಾಖಲಾತಿಯು ಬಿಸಯೂಟ ಜಾರಿಗೆ ಬಂದ ನಂತರ ಸ್ವಲ್ಪ ಹೆಚ್ಚು ಕಡಿಮೆ ದ್ವಿಗುಣವಾಗಿದೆ (ಡ್ರೀಜ್ ಅಂಡ್ ವಿವೇಕ್ ೨೦೦೨, ಭಾನುಪ್ರಿಯಾ ರಾವ್, ೨೦೦೩, ಸರಸ್ವತಿ ರಾವ್, ೨೦೦೩, ರವಿ, ೨೦೦೩, ಬಾರಧ್ವಾಜ್. ಆರ್.ಕೆ. ೨೦೦೩). ಈ ಎಲ್ಲಾ ಅಧ್ಯಯನಗಳು ಅನೌಪಚಾರಿಕ ಸಮೀಕ್ಷಾ ವಿಧಾನವನ್ನು ಒಳಗೊಂಡಿವೆ ಎಂದು ಹೇಳುವ ಮೂಲಕ, ಅವುಗಳಲ್ಲಿ ಕಂಡು ಬರುವ ಎಲ್ಲಾ ಅಂಶಗಳು ತಾತ್ಕಾಲಿಕ ಮತ್ತು ಪೂರ್ವಭಾವಿ ಎಂದು ಹೇಳಬಹುದು. ಆದರೆ, ಶಾಲೆಗಳಿಗೆ ಮಕ್ಕಳು ಹಾಜರಾಗುತ್ತಿರುವ ಭೌತಿಕ ದಾಖಲೆಯು ಬಿಸಿಯೂಟದಿಂದ ಶಾಲಾ ದಾಖಲಾತಿ ಮತ್ತು ಹಾಜರಾತಿ, ಅದರಲ್ಲಿಯೂ ವಿಶೇಷವಾಗಿ ಹೆಣ್ಣುಮಕ್ಕಳ ಶಾಲಾ ದಾಖಲಾತಿಯು ಪರಿಣಾಮಕಾರಿಯಾಗಿ ಹೆಚ್ಚಳಗೊಂಡಿದೆ ಎಂಬುದನ್ನು ತಿಳಿಸುತ್ತವೆ (ಸೀತಿ, ೨೦೦೩)
ಜೀನ್ ಡ್ರೀಜ್ (೨೦೦೩), ಅವರ ನೇತೃತ್ವದಲ್ಲಿ ಸೆಂಟರ್ ಫಾರ್ ಈಕ್ವಿಟ್ ಸ್ಟಡೀಸ್ (ಸಿ.ಇ.ಎಸ್.) ಅವರು ನಡೆಸಿರುವ ಸಮೀಕ್ಷೆಯಲ್ಲಿಯೂ ಬಿಸಿಯೂಟ ಜಾರಿಗೆ ಬಂದ ನಂತರ ಶಾಲಾ ದಾಖಲಾತಿಯು ಹೆಚ್ಚಳವಾಗಿರುವುದನ್ನು ಗುರುತಿಸಲಾಗಿದೆ. ಇದನ್ನು ಜುಲೈ ೨೦೦೨ರ ಶಾಲಾ ದಾಖಲಾತಿಯನ್ನು ಜುಲೈ ೨೦೦೨ರ ದಾಖಲಾತಿಯ ಜೊತೆಗೆ ಹೋಲಿಕೆ ಮಾಡುವ ಮೂಲಕ ಕಂಡುಕೊಳ್ಳಲಾಗಿದೆ. ಅಲ್ಲದೆ ಶಾಲಾ ಬಿಸಿಯೂಟ ಜಾರಿಗೆ ಬರುವುದಕ್ಕೆ ಮೊದಲಿನ ಶಾಲಾ ದಾಖಲಾತಿ ಮತ್ತು ಹಾಜರಾತಿಯನ್ನು ಪರಿಗಣಿಸಲಾಗಿದೆ. ಒಟ್ಟಾರೆ ಈ ಅಧ್ಯಯನವು ಸಮೀಕ್ಷೆ ನಡೆಸಿರುವ ಒಟ್ಟು ೮೧ ಶಾಲೆಗಳ ಒಂದನೆಯ ತರಗತಿಯ ದಾಖಲಾತಿಯು ಜುಲೈ ೨೦೦೧ ರಿಂದ ಜುಲೈ ೨೦೦೨ರ ನಡುವಿನ ೧ ವರ್ಷದಲ್ಲಿ ಶೇಕಡ ೧೪.೫ಕ್ಕೆ ಹೆಚ್ಚಳವಾಗಿದೆ. ಪ್ರಮುಖ ಅಂಶವೆಂದರೆ ಹೆಣ್ಣುಮಕ್ಕಳ ದಾಖಲಾತಿಯು ಶೇಕಡ ೧೯ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿರುವುದನ್ನ ಗುರುತಿಸಿದೆ.
ಸಿ.ಇ.ಎಸ್. ಸಮೀಕ್ಷೆಯು ರಾಜಸ್ಥಾನದ ೨೭, ಛತ್ತೀಸಗಢದ ೨೭ ಮತ್ತು ಕರ್ನಾಟಕದ ೨೭ ಪ್ರಾಥಮಿಕ ಶಾಲೆಗಳನ್ನು ಒಳಗೊಂಡಿದೆ. ಈ ಸಮೀಕ್ಷೆಯ ಪ್ರಕಾರ ೧ನೆಯ ತರಗತಿಗೆ ಹೆಣ್ಣುಮಕ್ಕಳ ದಾಖಲಾತಿಯ ಪ್ರಮಾಣವು ಛತ್ತೀಸಗಢದಲ್ಲಿ ಶೇಕಡ ೧೭ ಮತ್ತು ರಾಜಸ್ಥಾನದಲ್ಲಿ ಶೇಕಡ ೨೯ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಗಂಡು ಮಕ್ಕಳ ದಾಖಲಾತಿಯ ಪ್ರಮಾಣವು ಕ್ರಮವಾಗಿ ಶೇಕಡ ೫ ಮತ್ತು ಶೇಕಡ ೭ರಷ್ಟು ಬೆಳವಣಿಗೆ ಕಂಡಿದೆ. ಇದು ಹೆಣ್ಣುಮಕ್ಕಳ ದಾಖಲಾತಿಗೆ ಹೋಲಿಸಿದರೆ ಬಹಳ ಕಡಿಮೆ ಎನ್ನಿಸಿದರೂ ಆಶಾದಾಯಕವಾಗಿದೆ. ಹೀಗೆ ಲಿಂಗಾಧಾರಿತ ವಿಭಿನ್ನ ಬೆಳವಣಿಗೆಯ ಪ್ರಮಾಣ ಕುರಿತು ಈಗಾಗಲೇ ನಡೆದಿರುವ ಅಧ್ಯಯನಗಳಿಂದ ಸ್ಪಷ್ಟವಾಗುವ ಅಂಶವೆಂದರೆ ಶಾಲಾ ಪ್ರೋತ್ಸಾಹದಾಯಕ ಕಾರ್ಯಕ್ರಮಗಳು ನಿರ್ದಿಷ್ಟವಾಗಿ ಹೆಣ್ಣುಮಕ್ಕಳ ಶಿಕ್ಷಣದ ಪ್ರಗತಿಗೆ ಹೆಚ್ಚು ಪ್ರತಿಕ್ರಿಯಿಸಿದೆ (ಪ್ರೋಬ್, ೧೯೯೯, ಡ್ರೀಜ್ ಅಂಡ್ ಕಿಂಗ್, ೨೦೦೧, ಸೀತಿ, ೨೦೦೩). ಆದರೆ ಇದಕ್ಕೆ ವ್ಯತಿರಿಕ್ತಿವಾದ ಬೆಳವಣಿಗೆಯನ್ನು ಸಹ ಸಿ.ಇ.ಎಸ್. ಅಧ್ಯಯನ ಗುರುತಿಸಿದೆ. ಕರ್ನಾಟಕದಲ್ಲಿ ೨೦೦೧-೦೨ ಮತ್ತು ೨೦೦೨-೦೩ ರ ಅವಧಿಯಲ್ಲಿ ಹೆಣ್ಣುಮಕ್ಕಳ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಶೇಕಡ ೧ರ ದರದಲ್ಲಿ ಬೆಳವಣಿಗೆಯಾಗಿದ್ದರೆ, ಗಂಡು ಮಕ್ಕಳ ಶಾಲಾ ದಾಖಲಾತಿಯ ಬೆಳವಣಿಗೆ ಪ್ರಮಾಣವು ಶೇಕಡ ೨೮ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಒಟ್ಟಾರೆ ಈ ಅವಧಿಯಲ್ಲಿ ಕರ್ನಾಟಕದಲ್ಲಿ ಮಸೀಕ್ಷೆ ನಡೆಸಿದ ೨೭ ಶಾಲೆಗಳ ದಾಖಲಾತಿ ಪ್ರಮಾಣವು ಸರಾಸರಿ ಶೇಕಡ ೧೪ರಷ್ಟಾಗಿದೆ (ಡ್ರೀಜ್ ಮತ್ತು ಗೋಯಲ್, ೨೦೦೩). ಇದುವರೆಗೆ ನಡೆದಿರುವ ಸಂಶೋಧನೆಗಳು ಶಾಲಾ ಬಿಸಿಯೂಟದಿಂದ ಗ್ರಾಮೀಣ ಪ್ರೇದಶದಲ್ಲಿ ಮಕ್ಕಳ ಶಾಲಾ ಭಾಗವಹಿಸುವಿಕೆಯು ಹೆಚ್ಚಳಗೊಂಡಿರುವುದನ್ನು ಗುರುತಿಸಿವೆ. ವಿಶೇಷವಾಗಿ ಬಡತನದ ರೇಖೆಗಿಂತ ಕೆಳಗಿರುವ ಕುಟುಂಬಗಳ ಮಕ್ಕಳು, ಅದರಲ್ಲಿಯೂ ಹೆಣ್ಣುಮಕ್ಕಳ ಶಾಲಾ ದಾಖಲಾತಿಯು ಹೆಚ್ಚಳವಾಗಿದೆ ಎಂಬ ಅಭಿಪ್ರಾಯವನ್ನು ವ್ಯಕ್ತಪಡಿಸಿವೆ.
೬.೪. ಬಿಸಿಯೂಟ ದಾಖಲಾತಿ
ನಾವು ಅಧ್ಯಯನ ನಡೆಸಿದ ನಾಲ್ಕು ಗ್ರಾಮ ಪಂಚಾಯತಿಗಳ ವ್ಯಾಪ್ತಿಯಲ್ಲಿ ಬರುವ ೧೮ ಗ್ರಾಮಗಳಲ್ಲಿನ ೨೦ ಶಾಲೆಗಳ ದಾಖಲಾತಿ ಬೆಳವಣಿಗೆಯ ಪ್ರಮಾಣವನ್ನು, ಗ್ರಾಮ ಪಂಚಾಯತಿವಾರು ಮತ್ತು ಶಾಲಾವಾರು ವಿಶ್ಲೇಷಣೆ ಮಾಡಬಹುದು. ಬೂದಿಹಾಳ ಎಸ್.ಕೆ. ಗ್ರಾಮ ಪಂಚಾಯತಿಯಲ್ಲಿ ೧೯೯೫-೯೬ರಿಂದ ೨೦೦೩-೦೪ರ ವರೆಗೆ ಒಟ್ಟು ಸರಾಸರಿ ಶಾಲಾ ದಾಖಲಾತಿಯ ಬೆಳವಣಿಗೆ ಪ್ರಮಾಣವು ಶೇಕಡ ೨೬.೭೯ರಷ್ಟಿದೆ. ಇದರಲ್ಲಿ ಬಾಲಕ ದಾಖಲಾತಿಯ ಪ್ರಮಾಣ ಶೇಕಡ ೭.೮೮ ಇದ್ದರೆ, ಬಾಲಕಿಯರ ದಾಖಲಾತಿಯು ಶೇಕಡ ೫೩.೬೬ ಪ್ರಮಾಣದಲ್ಲಿ ಬೆಳವಣಿಗೆ ಕಂಡಿದೆ. ಇದೆ ಅವಧಿಯಲ್ಲಿ ಯರೇಹಂಚಿನಾಳ ಗ್ರಾಮ ಪಂಚಾಯತಿಯ ಒಟ್ಟು ಸರಾಸರಿ ಶಾಲಾ ದಾಖಲಾತಿಯು ಶೇಕಡ ೧೧.೭೦ರಷ್ಟಿದೆ. ಇದರಲ್ಲಿ ಬಾಲಕ ದಾಖಲಾತಿಯು ಶೇಕಡ ೭.೮೮ ಪ್ರಮಾಣದಲ್ಲಿ, ಬಾಲಕಿಯರ ದಾಖಲಾತಿಯು ಶೇಕಡ ೧೬.೫೩ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಕಬ್ಬರಗಿ ಗ್ರಾಮ ಪಂಚಾಯತಿಯಲ್ಲಿ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೪೯.೫೨ ಆಗಿದ್ದು, ಇದರಲ್ಲಿ ಬಾಲಕರ ದಾಖಲಾತಿಯು ಶೇಕಡ ೨೮.೪೬ ಮತ್ತು ಬಾಲಕಿಯರ ದಾಖಲಾತಿಯು ಶೇಕಡ ೮೭.೮೭ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಇದು ಅಧ್ಯಯನಕ್ಕೆ ಒಳಪಡಿಸಿದ ಗ್ರಾಮ ಪಂಚಾಯತಿಗಳಲ್ಲಿಯೇ ಅತ್ಯಂತ ಅಧಿಕ ಪ್ರಮಾಣದ ಬೆಳವಣಿಗೆ ಯಾಗಿದೆ. ಇನ್ನೂ ಕೃಷ್ಣಾನಗರ ಗ್ರಾಮ ಪಂಚಾಯತಿಯ ಒಟ್ಟು ಸರಾಸರಿ ಶಾಲಾ ದಾಖಲಾತಿಯು ಶೇಕಡ ೧೪.೬೮ರಷ್ಟಿದ್ದರೆ, ಬಾಲಕರ ದಾಖಲಾತಿಯ ಪ್ರಮಾಣವು ಶೇಕಡ ೩೩.೩೩ರಲ್ಲಿ ಬೆಳವಣಿಗೆಯಾಗಿದೆ. ಆದರೆ ಬಾಲಕಿಯರ ಶಾಲಾ ದಾಖಲಾತಿಯು ಶೇಕಡ -೧.೬೭ರಷ್ಟು ನಕಾರಾತ್ಮಕವಾಗಿದೆ.
ನಮ್ಮ ಅಧ್ಯಯನದ ಪ್ರಮುಖ ಉದ್ದೇಶ ಬಿಸಿಯೂಟ ಕಾರ್ಯಕ್ರಮದಿಂದ ಶಾಲಾ ದಾಖಲಾತಿಯು ಯಾವ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ ಎಂಬುದನ್ನು ಅರ್ಥಮಾಡಿಕೊಳ್ಳಲಾಗಿದೆ. ಈ ಹಿನ್ನೆಲೆಯಲ್ಲಿ ಶಾಲಾ ದಾಖಲಾತಿಯ ಬೆಳವಣಿಗೆಯ ಪ್ರಮಾಣವನ್ನು ೧೯೯೫-೯೬ ಶೈಕ್ಷಣಿಕ ವರ್ಷದಿಂದ ೨೦೦೦-೨೦೦೧ನೆಯ ಶೈಕ್ಷಣಿಕ ವರ್ಷದವರೆಗಿನ ಸರಾಸರಿ ಶಾಲಾ ದಾಖಲಾತಿಯ ಶೇಕಡವಾರು ಬೆಳವಣಿಗೆಯ ಪ್ರಮಾಣವನ್ನು ಮೊದಲಿಗೆ ಕಂಡುಕೊಳ್ಳಲಾಗಿದೆ. ನಂತರ ೨೦೦೦-೨೦೦೧ನೆಯ ಶೈಕ್ಷಣಿಕ ವರ್ಷದಿಂದ ೨೦೦೩-೨೦೦೪ನೆಯ ಶೈಕ್ಷಣಿಕ ವರ್ಷಗಳ ನಡುವೆ ಶಾಲಾ ದಾಖಲಾತಿಯು ಯಾವ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ ಎಂಬುದನ್ನು ಕಂಡುಕೊಳ್ಳಲಾಗಿದೆ. ಈ ವಿಧಾನದಿಂದ ಬಿಸಿಯೂಟ ಕಾರ್ಯಕ್ರಮ ಆಚರಣೆಗೆ ಬಂದನಂತರ ಮತ್ತು ಅದಕ್ಕಿಂತ ಮೊದಲು ಯಾವ ಪ್ರಮಾಣದಲ್ಲಿ ಶಾಲಾ ದಾಖಲಾತಿಯು ಬೆಳವಣಿಗೆಯಾಗಿದೆ ಎಂಬುದನ್ನು ಕಂಡುಕೊಳ್ಳಬಹುದು. ಹೀಗಾಗಿ ಶಾಲಾ ದಾಖಲಾತಿಯನ್ನು ಗ್ರಾಮ ಪಂಚಾಯತಿವಾರು ಈ ಕೆಳಗಿನಂತೆ ವಿವರಿಸಲಾಗಿದೆ.
ಬೂದಿಹಾಳ ಎಸ್.ಕೆ. ಗ್ರಾಮ ಪಂಚಾಯತಿಯಲ್ಲಿ ಬಿಸಿಯೂಟ ಕಾರ್ಯಕ್ರಮ ಆಚರಣೆಗೆ ಬರುವುದಕ್ಕೆ ಮೊದಲು, ಅಂದರೆ ೧೯೯೫-೯೬ರ ಶೈಕ್ಷಣಿಕ ವರ್ಷದಿಂದ ೨೦೦೦-೦೧ನೆಯ ಶೈಕ್ಷಣಿಕ ವರ್ಷಗಳ ನಡುವೆ ಒಟ್ಟು ಶಾಲಾ ದಾಖಲಾತಿಯು ಸರಾಸರಿ ಶೇಕಡ ೯.೮೮ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಇದರಲ್ಲಿ ಬಾಲಕರ ದಾಖಲಾತಿಯು ಶೇಕಡ -೮.೧೫ರಷ್ಟು ನಕಾರಾತ್ಮಕವಾಗಿದ್ದರೆ, ಬಾಲಕಿಯರ ದಾಖಲಾತಿಯು ಶೇಕಡ ೩೫.೫೨ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಇದೆ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ೨೦೦೦-೦೧ನೆಯ ಶೈಕ್ಷಣಿಕ ವರ್ಷದಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷಗಳ ನಡುವಿನ ಸರಾಸರಿ ಒಟ್ಟು ಶಾಲಾ ದಾಖಲಾತಿಯು ಶೇಕಡ ೧೫.೩೮ ಬೆಳವಣಿಗೆಯಾಗಿದೆ. ಇದು ೧೯೯೫-೯೬ರ ಶೈಕ್ಷಣಿಕ ವರ್ಷದಿಂದ ೨೦೦೦-೦೧ನೇಯ ಶೈಕ್ಷಣಿಕ ವರ್ಷಗಳ ನಡುವಿನ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣಕ್ಕಿಂತ ಶೇಕಡ ೫ರಷ್ಟು ಹೆಚ್ಚಾಗಿದೆ. ಇದೇ ಅವಧಿಯಲ್ಲಿ ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆಯ ಪ್ರಮಾಣವು ಮೊದಲಿಗಿಂತ ಶೇಕಡ ೯ರಷ್ಟು ಹೆಚ್ಚಾಗಿದ್ದರೆ, ಬಾಲಕಿಯರ ಶಾಲಾ ದಾಖಲಾತಿ ಬೆಳವಣಿಗೆಯ ಪ್ರಮಾಣವು ಮೊದಲಿನದಕ್ಕಿಂತ ಶೇಕಡ ೩೦ರಷ್ಟು ಕಡಿಮೆಯಾಗಿದೆ.
ಯರೇಹಂಚಿನಾಳ ಗ್ರಾಮ ಪಂಚಾಯತಿಯಲ್ಲಿ ೧೯೯೫-೯೬ರ ಶೈಕ್ಷಣಿಕ ವರ್ಷದಿಂದ ೨೦೦೦-೦೧ನೆಯ ಶೈಕ್ಷಣಿಕ ವರ್ಷಗಳ ನಡುವೆ ಶಾಲಾ ದಾಖಲಾತಿಯ ಒಟ್ಟು ಸರಾಸರಿ ಬೆಳವಣಿಗೆಯು ಶೇಕಡ ೨.೭೭ರ ಪ್ರಮಾಣದಲ್ಲಿದೆ. ಇದರಲ್ಲಿ ಬಾಲಕರ ಶಾಲಾ ದಾಖಲಾತಿಯ ಪ್ರಮಾಣ ಶೇಕಡ ೬.೭೮ರಷ್ಟಿದ್ದರೆ, ಬಾಲಕಿಯರ ಶಾಲಾ ದಾಖಲಾತಿಯ ಪ್ರಮಾಣವು ಶೇಕಡ – ೨.೩೩ರಷ್ಟು ನಕಾರಾತ್ಮಕವಾಗಿದೆ. ೨೦೦೦-೦೧ನೆಯ ಶೈಕ್ಷಣಿಕ ವರ್ಷದಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷಗಳ ನಡುವೆ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆಯ ಪ್ರಮಾಣವು ಶೇಕಡ ೮.೯೬ರಷ್ಟಿದ್ದು ಇದು ೧೯೯೫-೯೬ರಿಂದ ೨೦೦೦-೦೧ರ ನಡುವಿನ ಶೈಕ್ಷಣಿಕ ವರ್ಷಗಳಲ್ಲಿ ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೬ ರಷ್ಟು ಹೆಚ್ಚಾಗಿದೆ. ಈ ಅವಧಿಯಲ್ಲಿಯೇ ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆಯ ಪ್ರಮಾಣವು ಶೇಕಡ ೫ರಷ್ಟು ಕಡಿಮೆಯಾದರೆ, ಬಾಲಕಿಯರ ಶಾಲಾ ದಾಖಲಾತಿಯು ಶೇಕಡ ೨೦ರ ಪ್ರಮಾಣದಲ್ಲಿ ಹೆಚ್ಚಾಗಿದೆ.
ಕಬ್ಬರಗಿ ಗ್ರಾಮ ಪಂಚಾಯತಿ ವ್ಯಾಪ್ತಿಯ ಶಾಲೆಗಳಲ್ಲಿ ೧೯೯೫-೯೬ರ ಶೈಕ್ಷಣಿಕ ವರ್ಷದಿಂದ ೨೦೦೦-೦೧ನೆಯ ಶೈಕ್ಷಣಿಕ ವರ್ಷಗಳ ನಡುವಿನ ಒಟ್ಟು ಸರಾಸರಿ ಶಾಲಾ ದಾಖಲಾತಿಯ ಬೆಳವಣಿಗೆಯು ಶೇಕಡ ೧೬.೮೩ರ ಪ್ರಮಾಣದಲ್ಲಿ ಇದೆ. ಇದರಲ್ಲಿ ಬಾಲಕರ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೧೫.೧೫ರಷ್ಟಿದ್ದರೆ, ಬಾಲಕಿಯರ ದಾಖಲಾತಿ ಬೆಳವಣಿಗೆ ಪ್ರಮಾಣವು ಶೇಕಡ ೧೯.೫೮ರಷ್ಟು ಇದೆ. ಕಬ್ಬರಗಿ ಗ್ರಾಮ ಪಂಚಾಯತಿಯಲ್ಲಿಯೇ ೨೦೦೦-೦೧ನೆಯ ಶೈಕ್ಷಣಿಕ ವರ್ಷದಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷದ ನಡುವೆ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೧೦.೧೦ ರಷ್ಟಾಗಿದೆ. ಇದು ಮೊದಲಿಗಿಂತ ಶೇಕಡ ೫ರಷ್ಟು ಕಡಿಮೆಯಾಗಿದೆ. ಇದೇ ಅವಧಿಯಲ್ಲಿ ಬಾಲಕರ ದಾಖಲಾತಿಯು ಶೇಕಡ ೧೧.೫೫ರಷ್ಟು ಇದ್ದು ಮೊದಲಿನದಕ್ಕಿಂತ ಶೇಕಡ ೩ರಷ್ಟು ಕಡಿಮೆಯಾಗಿದೆ. ಇನ್ನೂ ಬಾಲಕಿಯರ ಶಾಲಾ ದಾಖಲಾತಿಯು ಶೇಕಡ ೮.೭೭ರಷ್ಟಿದ್ದು ಇದು ಕೂಡ ೧೯೯೫-೯೬ರಿಂದ ೨೦೦೦-೦೧ನೆಯ ಶೈಕ್ಷಣಿಕ ವರ್ಷಗಳ ನಡುವಿನ ದಾಖಲಾತಿಗಿಂತ ಶೇಕಡ ೧೦ರಷ್ಟು ಕಡಿಮೆಯಾಗಿರುತ್ತದೆ. ಕಬ್ಬರಗಿ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ೨೦೦೦-೦೧ರಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷಗಳ ನಡುವೆ ಶಾಲಾ ದಾಖಲಾತಿಯಲ್ಲಿ ಮೊದಲನೆಯದಕ್ಕಿಂತಹೆಚ್ಚಿನ ಬೆಳವಣಿಗೆಯಾಗದಿರುವುದು ಇಲ್ಲಿ ಕಂಡುಬರುತ್ತದೆ. ಹೀಗೆ ಶಾಲಾ ದಾಖಲಾತಿ ಬೆಳವಣಿಗೆಯು ನಕಾರಾತ್ಮಕವಾಗಿರುವುದಕ್ಕೆ ಅನೇಕ ಕಾರಣಗಳಿವೆ. ಪ್ರಸ್ತುತ ಸಂದರ್ಭದಲ್ಲಿ ನಾವು ಕಂಡುಕೊಂಡಿರುವ ಪ್ರಮುಖ ಕಾರಣ (೨೦೦೧, ೨೦೦೨, ೨೦೦೩) ಕಳೆದ ಮೂರು ವರ್ಷಗಳಿಂದ ನಿರಂತರವಾದ ಬರದಿಂದ ಈ ಭಾಗದ ಜನರು ದುಡಿಮೆಯನ್ನು ಅರಸಿ ಬೇರೆ ಭಾಗಗಳಿಗೆ ಗುಳೆ ಹೋಗುತ್ತಿರುವುದು. ಈ ಕುರಿತು ಇನ್ನು ಹೆಚ್ಚು ಅಧ್ಯಯನಗಳು ನಡೆಯಬೇಕಾದ ಅಗತ್ಯವಿದೆ.
ಕೃಷ್ಣನಗರ ಗ್ರಾಮಪಂಚಾಯತಿ ವ್ಯಾಪ್ತಿಯಲ್ಲಿ ೧೯೯೫-೯೬ನೆಯ ಶೈಕ್ಷಣಿಕ ವರ್ಷದಿಂದ ೨೦೦೦-೦೧ನೆಯ ಶೈಕ್ಷಣಿಕ ವರ್ಷದ ನಡುವಿನ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೧೫.೧೭ರಷ್ಟಿದೆ. ಇದರಲ್ಲಿ ಬಾಲಕರ, ದಾಖಲಾತಿಯ ಬೆಳವಣಿಗೆ ಪ್ರಮಾಣ ಶೇಕಡ೩೩.೩೩ರಷ್ಟಿದ್ದರೆ, ಬಾಲಕಿಯರ ದಾಖಲಾತಿ ಬೆಳವಣಿಗೆಯ ಪ್ರಮಾಣ ಶೇಕಡ -೧೪.೧೫ರಷ್ಟು ನಕಾರಾತ್ಮಕವಾಗಿದೆ. ಇದೇ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿ ೨೦೦೦-೨೦೦೧ನೆಯ ಶೈಕ್ಷಣಿಕ ವರ್ಷದಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷದ ನಡುವಿನ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ -೦.೪೩ರಷ್ಟು ನಕಾರಾತ್ಮಕವಾಗಿದೆ. ಇದರಲ್ಲಿ ಬಾಲಕರ ಶಾಲಾ ದಾಖಲಾತಿಯಲ್ಲಿ ಯಾವುದೇ ಬೆಳವಣಿಗೆಯಾಗದೆ ಇದ್ದರೆ, ಬಾಲಕಿಯರ ಶಾಲಾ ದಾಖಲಾತಿಯಲ್ಲಿ ಶೇಕಡ ೧೫ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಇದು ಮೊದಲಿಗಿಂತ ಶೇಕಡ ೩೦ರಷ್ಟು ಹೆಚ್ಚಾಗಿರುವುದು ವಿಶೇಷ.
 

[1] ಸುಪ್ರೀಕೋರ್ಟ್‌ನ ಈ ಆರ‍್ಡರ್ ಬರಲು ಕಾರಣ ಪಬ್ಲಿಕ್ ಇಂಟರೆಸ್ಟ್ ಲಿಟಿಗೇಶನ್ ಆನ್ ದ ರೈಟ್ ಪುಡ್. ಇನಿಷಿಯೇಟೆಡ್ ಬೈ ರಿಟ್ ಪ್ರಿಟಿಶಿಯನ್ ಸಬ್‌ಮಿಟೆಡ್ ಟು ದಿ ಸುಪ್ರೀಂಕೋರ್ಟ್ ಬೈದ ಪೀಷಲ್ಸ್ ಯುನಿಯನ್ ಫಾರ್ ಸಿವಿಲ್ ಲಿಬರ್ಟೀಸ್, ರಾಜಸ್ಥಾನ ದ ಟೆಕ್ಸ್ಟ್ ಆಫ್‌ದ ಆರ‍್ಡರ್ ಹೀಗಿದೆ : ವೀ ಡೈರಕ್ಟ್‌ದ ಸ್ಟೇಟ್ ಗೌರ‍್ನಮೆಂಟ್ಸ್ /ಯುನಿಯನ್ ಟೆರಿಟೋರೀಸ್ ಟು ಇಂಪ್ಲಿಮೆಂಟ್ ದ ಮಿಡ್ ಡೇ ಮೀಲ್ ಸ್ಕೀಮ್ ಬೈ ಪ್ರೋವೈಡಿಂಗ್ ಎವರಿ ಚೈಲ್ಡ್, ಬೈ ಎವರಿ ಗೌರ‍್ನಮೆಂಟ್ ಅಂಡ್ ಗೌರ‍್ನಮೆಂಟ್ ಅಸಿಸ್ಟೆಡ್ ಪ್ರೈಮರಿ ಸ್ಕೂಲ್ ವಿಥ್ ಎ ಪ್ರೀಪೇರ‍್ಡ್ ಮಿಡ್ ಡೇ ಮೀಲ್ ವಿಥ್ ಎ ಮಿನಿಮಮ್ ಕಾಂಟ್ಯಾಕ್ಟ್ ಆಫ್ ೩೦೦ ಕ್ಯಾಲೋರೀಸ್ ಅಂಡ್ ೮-೧೨ ಗ್ರಾಂಸ್ ಆಫ್ ಪ್ರೋಟೀನ್ ಯಿಚ್ ಡೇ ಆಫ್ ಸ್ಕೂಲ್, ಫಾರ್ ಎ ಮಿನಿಮಮ್ ಆಫ್ ೨೦೦ ಡೇಸ್. ದೋಸ್ ಗೌರ‍್ನಮೆಂಟ್ಸ್ ಪ್ರೋವೈಡಿಂಗ್ ಡ್ರೈರೇಶನ್ಸ್ ಇನ್ಸ್‌ಟೆಡ್ ಆಫ್ ಕುಕ್‌ಡೆ ಮೀಲ್ಸ್ ವಿಥಿನ್ ಥ್ರೀ ಮಂತ್ಸ್. ಸ್ಟಾರ್ಟ್ ಪ್ರೋವೈಂಡಿಂಗ್ ಕುಕ್‌ಡ್ ಮೀಲ್ಸ್ ಇನ್ ಆಲ್ ಗೌರ‍್ನಮೆಂಟ್ಸ್ ಅಂಡ್ ಗೌರ‍್ನಮೆಂಟ್ಸ್ ಅಸಿಸ್ಟೆಡ್ ಸ್ಕೂಲ್ ಇನ್ ಅಲ್ ದ ಡಿಸ್ಟ್ರಿಕ್ಟ್ಸ್ ಆಫ್ ದ ಸ್ಟೇಟ್ (ಇನ್ ಆರ‍್ಡರ್ ಆಫ್ ಪಾರ್ಟಿ) ಅಂಡ್ ವಿಥಿನ್ ಎ ಫರ್‌ದರ್ ಫೀರಿಯಡ್ ಆಫ್ ತ್ರೀ ಮಂತ್ಸ್ ಎಕ್ಸಟೆಂಡ್ ದ ಪ್ರಾವಿಜನ್ ಆಫ್ ಕುಕ್‌ಡ್ ಮೀಲ್ಸ್ ಟು ದ ರೀಮೈನಿಂಗ್ ಷಾರ್ಟ್ಸ್ ಆಫ್ ದ ಸ್ಟೇಟ್.
[2] ಇತ್ತೀಚೆಗೆ ಕೇಂದ್ರ ಮತ್ತು ಕರ್ನಾಟಕ ರಾಜ್ಯ ಸರ್ಕಾರವು ಬಿಸಿಯೂಟ ಕಾರ್ಯಕ್ರಮವನ್ನು ಪ್ರೌಢಶಾಲೆ (೧೦ನೇ ತರಗತಿವರೆಗೆ ನವಂಬರ್‌ನಿಂದ)ಯ ಹಂತದವರೆಗೂ ಜಾರಿಗೊಳಿಸಲು ನಿರ್ಧರಿಸಿದೆ.
ಈಶಾನ್ಯ ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣ ಮತ್ತು ಸಮಾಜ: ೬. ಶಾಲಾ ಬಿಸಿಯೂಟ (೨)
ಗ್ರಾಮಪಂಚಾಯತಿಯ ಮಟ್ಟದಲ್ಲಿ ಶಾಲಾ ದಾಖಲಾತಿಯನ್ನು ಬಿಸಿಯೂಟ ಜಾರಿಗೆ ಬಂದ ವರ್ಷದಿಂದ ಬಿಡಿ ಬಿಡಿಯಾಗಿ ನೋಡಿದಾಗ ಸ್ಥಳೀಯ ವಿಚಿತ್ರಗಳು ನಮಗೆ ತಿಳಿಯುತ್ತವೆ. ಹೀಗಾಗಿ ಪ್ರತಿ ಗ್ರಾಮಪಂಚಾಯತಿಯ (ನಿರ್ದಿಷ್ಟವಾಗಿ ೨೦೦೦-೦೧, ೨೦೦೧-೦೨, ೨೦೦೨-೦೩ ಮತ್ತು ೨೦೦೩-೦೪) ಒಟ್ಟು ನಾಲ್ಕು ಶೈಕ್ಷಣಿಕ ವರ್ಷಗಳ ಶಾಲಾ ದಾಖಲಾತಿಯ ಬೆಳವಣಿಗೆಯನ್ನು ಪ್ರತ್ಯೇಕವಾಗಿ ಮುಂದೆ ವಿವರಿಸಲಾಗಿದೆ.
ಬೂದಿಹಾಳ ಎಸ್.ಕೆ. ಗ್ರಾಮ ಪಂಚಾಯತಿಯಲ್ಲಿ ೨೦೦೦-೦೧ನೆಯ ಶೈಕ್ಷಣಿಕ ಸಾಲಿನಲ್ಲಿ ಸರಾಸರಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೬.೩೨ರಷ್ಟಿದೆ. ಇದರಲ್ಲಿ ಬಾಲಕರ ದಾಖಲಾತಿ ಬೆಳವಣಿಗೆ ಪ್ರಮಾಣವು ಶೇಕಡ ೮.೩೩ರಷ್ಟಿದೆ. ೨೦೦೧-೦೨ನೆಯ ಶೈಕ್ಷಣಿಕ ವರ್ಷದಲ್ಲಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಶೇಕಡ ೧೩.೯೩ ಇದೆ. ಇದರಲ್ಲಿ ಬಾಲಕರ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೧೧.೮೩ರಷ್ಟು ಮತ್ತು ಬಾಲಕಿಯರ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೧೫.೯೫ರಷ್ಟಿದೆ೨೦೦೨-೦೩ನೆಯ ಶೈಕ್ಷಣಿಕ ವರ್ಷದಲ್ಲಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಸ್ವಲ್ಪ ಕಡಿಮೆಯಾಗಿದೆ. ಈ ಸಾಲಿನಲ್ಲಿ ಒಟ್ಟು ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ -೦.೨೫ರಷ್ಟಿದೆ. ಇದರಲ್ಲಿ ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೦.೫೨ ಮತ್ತು ಬಾಲಕಿಯರ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ -೦.೯೮ರಷ್ಟು. ಇದು ನಮಗೆ ನಕಾರಾತ್ಮಕವಗಿ ಕಂಡರೂ ೨೦೦೩-೦೪ನೆಯ ಶೈಕ್ಷಣಿಕ ಸಾಲಿನಲ್ಲಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೧.೫೩ ಪ್ರಮಾಣದಲ್ಲಿ ಮತ್ತು ಬಾಲಕರ ಶಾಲಾ ದಾಖಲಾತಿ ಪ್ರಮಾಣವು ಶೇಕಡ ೪.೪೭ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಬಾಲಕಿಯರ ದಾಖಲಾತಿಯಲ್ಲಿ ಶೇಕಡ -೧.೨೪ರಷ್ಟು ನಕಾರಾತ್ಮಕವಾಗಿದೆ.
ಕೋಷ್ಟಕ ೬.೧ – ೧೯೯೫-೯೬ ರಿಂದ ೨೦೦೩-೦೪ರ ವರೆಗೆ ಶಾಲಾ ದಾಖಲಾತಿ ಶೇಕಡವಾರು ಬೆಳವಣಿಗೆಯ ಸರಾಸರಿ ಪ್ರಮಾಣ
	ಕ್ರ.ಸಂ.
	ಗ್ರಾ. ಪಂ. ಹೆಸರು
	ಬಾಲಕ
	ಬಾಲಕಿ
	ಒಟ್ಟು

	೧.
	ಬೂದಿಹಾಳ ಎಸ್.ಕೆ
	೭.೮೮
	೫೩.೬೬
	೨೬.೭೯

	೨.
	ಯರೇಹಂಚಿನಾಳ
	೭.೮೮
	೧೬.೫೩
	೧೧.೭೦

	೩.
	ಕಬ್ಬರಗಿ
	೨೮.೪೬
	೮೭.೮೭
	೪೯.೫೨

	೪.
	ಕೃಷ್ಣನಗರ
	೩೩.೩೩
	-೧.೬೭
	೧೪.೬೮


ಕೋಷ್ಟಕ ೬.೨ – ೧೯೯೫-೯೬ ರಿಂದ ೨೦೦೦-೦೧ರವರೆಗೆ ಶಾಲಾ ದಾಖಲಾತಿ ಶೇಕಡವಾರು ಬೆಳವಣಿಗೆಯ ಸರಾಸರಿ ಪ್ರಮಾಣ
 
	ಕ್ರ.ಸಂ.
	ಗ್ರಾ. ಪಂ. ಹೆಸರು
	ಬಾಲಕ
	ಬಾಲಕಿ
	ಒಟ್ಟು

	೧.
	ಬೂದಿಹಾಳ ಎಸ್.ಕೆ
	-೮.೧೫
	೩೫.೫೨
	೯.೮೮

	೨.
	ಯರೇಹಂಚಿನಾಳ
	೬.೭೮
	-೨.೩೩
	೨.೭೭

	೩.
	ಕಬ್ಬರಗಿ
	೧೫.೧೫
	೧೯.೫೮
	೧೬.೮೩

	೪.
	ಕೃಷ್ಣಾನಗರ
	೩೩.೩೩
	-೧೪.೧೫
	೧೫.೧೭


ಮೂಲ : ಕ್ಷೇತ್ರಕಾರ್ಯದ ಮಾಹಿತಿ
ಯರೇಹಂಚಿನಾಳ ಗ್ರಾಮ ಪಂಚಾಯತಿ ವ್ಯಾಪ್ತಿಯಲ್ಲಿನ ಮೂರು ಶಾಲೆಗಳಲ್ಲಿ ೨೦೦೦-೦೧ನೆಯ ಶೈಕ್ಷಣಿಕ ಸಾಲಿನಲ್ಲಿ ಒಟ್ಟು ಸರಾಸರಿ ಶಾಲಾದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೦.೦೯ರಷ್ಟಿದ್ದು, ಅದರಲ್ಲಿ ಬಾಲಕರ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ -೧.೦೨ ಮತ್ತು ಬಾಲಕಿಯರ ದಾಖಲಾತಿ ಬೆಳವಣಿಗೆಯು ಶೇಕಡ ೦.೮೧ ಪ್ರಮಾಣದಾಗಿದೆ. ೨೦೦೧-೦೨ನೆಯ ಶೈಕ್ಷಣಿಕ ವರ್ಷದಲ್ಲಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೩.೯೯ ಪ್ರಮಾಣದಲ್ಲಿದ್ದು, ಬಾಲಕರ ದಾಖಲಾತಿ ಬೆಳವಣಿಗೆಯು ಶೇಕಡ ೨.೨೩ ಪ್ರಮಾಣದಲ್ಲಿ ಮತ್ತು ಬಾಲಕಿಯರ ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೬.೭೦ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ೨೦೦೨-೦೩ನೆಯ ಶೈಕ್ಷಣಿಕ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ -೬.೫೧ ರಷ್ಟಿದ್ದು, ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ -೫.೩೭ರಷ್ಟು ಮತ್ತು ಬಾಲಕಿಯರ ದಾಖಲಾತಿ ಬೆಳವಣಿಗೆಯು ಶೇಕಡ -೭.೮೦ರ ಪ್ರಮಾಣದಲ್ಲಿ ನಕಾರಾತ್ಮಕವಾಗಿದೆ. ಆದರೆ ೨೦೦೩-೦೪ನೆಯ ಶೈಕ್ಷಣಿಕ ವರ್ಷದಲ್ಲಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೫.೮೨ರ ಪ್ರಮಾಣದಲ್ಲಿ , ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ ೪.೯೭ರ ಪ್ರಮಾಣದಲ್ಲಿ ಮತ್ತು ಬಾಲಕಿಯರ ದಾಖಲಾತಿಯು ಶೇಕಡ ೬.೮೧ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ.
ಕೋಷ್ಟಕ ೬.೩ – ೨೦೦೦-೦೧ ರಿಂದ ೨೦೦೩-೦೪ರ ಶಾಲಾ ದಾಖಲಾತಿ ಶೇಕಡವಾರು ಬೆಳವಣಿಗೆಯ ಸರಾಸರಿ ಪ್ರಮಾಣ
	ಕ್ರ.ಸಂ.
	ಗ್ರಾ. ಪಂ. ಹೆಸರು
	ಬಾಲಕ
	ಬಾಲಕಿ
	ಒಟ್ಟು

	೧.
	ಬೂದಿಹಾಳ ಎಸ್.ಕೆ
	೧೭.೪೫
	೧೩.೩೯
	೧೫.೩೮

	೨.
	ಯರೇಹಂಚಿನಾಳ
	೧.೦೩
	೧೯.೩೩
	೮.೬೯

	೩.
	ಕಬ್ಬರಗಿ
	೧೧.೫೫
	೮.೭೭
	೧೦.೧೦

	೪.
	ಕೃಷ್ಣಾನಗರ
	೦.೦೦
	೧೪.೫೩
	-೦.೪೩


ಮೂಲ : ಕ್ಷೇತ್ರಕಾರ್ಯದ ಮಾಹಿತಿ
ಕಬ್ಬರಗಿ ಗ್ರಾಮ ಪಂಚಾಯತಿ ವ್ಯಾಪ್ತಿಯ ನಾಲ್ಕು ಶಾಲೆಗಳಲ್ಲಿ ೨೦೦೦-೦೧ನೆಯ ಶೈಕ್ಷಣಿಕ ವರ್ಷದಲ್ಲಿ ಸರಾಸರಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೦.೦೮ರಷ್ಟು, ಬಾಲಕರ ದಾಖಲಾತಿ ಬೆಳವಣಿಗೆ ಶೇಕಡ -೨.೧೯ ಮತ್ತು ಬಾಲಕಿಯರ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೩.೦೧ರಷ್ಟು, ೨೦೦೧-೦೨ನೆಯ ಸಾಲಿನಲ್ಲಿ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆ ಶೇಕಡ ೨.೦೨ರ ಪ್ರಮಾಣದಲ್ಲಿದ್ದು, ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆ ಶೇಕಡ ೦.೬೪ ಪ್ರಮಾಣದಲ್ಲಿ ಮತ್ತು ಬಾಲಕಿಯರ ಶಾಲಾ ದಾಖಲಾತಿ ಬೆಳವಣಿಗೆ ಶೇಕಡ ೩.೭೦ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ೨೦೦೨-೦೩ನೆಯ ಶೈಕ್ಷಣಿಕ ವರ್ಷದಲ್ಲಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಇತರ ಗ್ರಾಮಪಂಚಾಯತಿಗಳಿಗಿಂತ ಸ್ವಲ್ಪಮಟ್ಟಿಗೆ ಉತ್ತಮವಾಗಿದೆ. ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆ ಶೇಕಡ ೬.೯೦ ಪ್ರಮಾಣದಲ್ಲಿದ್ದು, ಬಾಲಕ ಶಾಲಾ ದಾಖಲಾತಿ ಶೇಕಡ ೫.೧೦ರ ಪ್ರಮಾಣದಲ್ಲಿ ಮತ್ತು ಬಾಲಕಿಯರ ಶಾಲಾ ದಾಖಲಾತಿ ಶೇಕಡ ೯.೦೨ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ೨೦೦೩-೦೪ನೆಯ ಶೈಕ್ಷಣಿಕ ವರ್ಷದಲ್ಲಿ ಒಟ್ಟು ಸರಾಸರಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೧.೧೨ರಷ್ಟಿದೆ. ಬಾಲಕರ ದಾಖಲಾತಿಯು ಶೇಕಡ ೫.೪೬ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಆದರೆ ಬಾಲಕಿಯರ ಶಾಲೆ ದಾಖಲಾತಿ ಬೆಳವಣಿಗೆಯು ಶೇಕಡ -೮.೪೪ ಪ್ರಮಾಣದಲ್ಲಿ ನಕಾರಾತ್ಮಕವಾಗಿದೆ.
ಕೃಷ್ಣಾನಾಗರ ಗ್ರಾಮ ಪಂಚಾಯತಿಯಲ್ಲಿ ೨೦೦೦-೦೧ನೆಯ ಶೈಕ್ಷಣಿಕ ವರ್ಷದಲ್ಲಿ ಸರಾಸರಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಶೇಕಡ ೧೧.೮೪ರಷ್ಟು. ಇದರಲ್ಲಿ ಬಾಲಕರ ದಾಖಲಾತಿ ಬೆಳವಣಿಗೆ ಪ್ರಮಾಣ ಶೇಕಡ ೧೬.೦೮ರಷ್ಟು ಮತ್ತು ಬಾಲಕಿಯರ ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ-೬.೪೮ ಪ್ರಮಾಣದಲ್ಲಿದೆ. ಇದಕ್ಕೆ ಸ್ವಲ್ಪ ವ್ಯತಿರಿಕ್ತವಾಗಿ ೨೦೦೧-೦೨ನೆಯ ಶೈಕ್ಷಣಿಕ ವರ್ಷಧಲ್ಲಿ ಒಟ್ಟು ಶಾಲಾ ದಾಖಲಾತಿ ಬೆಳವಣಿಗೆಯು ಶೇಕಡ -೯.೮೧ ಪ್ರಮಾಣದಲ್ಲಿದ್ದು, ಬಾಲಕರ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಶೇಕಡ -೭.೦೦ರಷ್ಟಿದ್ದರೆ, ಬಾಲಕಿಯರ ದಾಖಲಾತಿ ಬೆಳವಣಿಗೆಯು ಶೇಕಡ ೦.೪೩ರ ಪ್ರಮಾಣದ್ದಾಗಿದೆ. ೨೦೦೨-೦೩ನೆಯ ಶೈಕ್ಷಣಿಕ ಸಾಲಿನಲ್ಲಿ ಸರಾಸರಿ ಒಟ್ಟು ದಾಖಲಾತಿಯು ಶೇಕಡ ೪.೮೭ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ಇದರಲ್ಲಿ ಬಾಲಕರ ದಾಖಲಾತಿಯು ಶೇಕಡ ೩.೫೯ ಪ್ರಮಾಣದಲ್ಲಿ ಮತ್ತು ಬಾಲಕಿಯರ ಶಾಲಾ ದಾಖಲಾತಿಯು ಶೇಕಡ ೪.೭೫ರ ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ. ೨೦೦೩-೦೪ನೆಯ ಸಾಲಿನಲ್ಲಿ ಕೃಷ್ಣಾನಗರ ಗ್ರಾಮಪಂಚಾಯತಿ ವ್ಯಾಪ್ತಿಯ ಶಾಲೆಗಳ ಸರಾಸರಿ ಒಟ್ಟು ಶಾಲಾ ದಾಖಲಾತಿಯು ಶೇಕಡ ೩.೮೦ ಪ್ರಮಾಣದಲ್ಲಿ ಮತ್ತು ಬಾಲಕಿಯರ ಶಾಲಾ ದಾಖಲಾತಿಯು ಶೇಕಡ ೮.೮೬ರಷ್ಟು ಪ್ರಮಾಣದಲ್ಲಿ ಬೆಳವಣಿಗೆಯಾಗಿದೆ.
ಈ ಎಲ್ಲಾ ಅಂಕಿ ಸಂಖ್ಯೆಗಳಿಂದ ಕೆಲವು ಶೈಕ್ಷಣಿಕ ವರ್ಷದಲ್ಲಿ ಶಾಲಾ ದಾಖಲಾತಿ ಪ್ರಮಾಣದಲ್ಲಿ ಉತ್ತಮವಾದ ಬೆಳವಣಿಗೆಯಾದರೆ, ಕೆಲವು ಶೈಕ್ಷಣಿಕ ವರ್ಷದಲ್ಲಿ ಇದು ನಕಾರಾತ್ಮಕವಾಗಿದೆ ಎಂಬುದು ನಮಗೆ ಸ್ಪಷ್ಟವಾಗುತ್ತದೆ. ಇದರ ಜೊತೆಗೆ ಅಧ್ಯಯನ ನಡೆಸಿದ ಮೂರು ಗ್ರಾಮ ಪಂಚಾಯತಿಗಳಲ್ಲಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಪ್ರಗತಿ ಕಂಡಿದ್ದರೆ, ಒಂದು ಗ್ರಾಮಪಂಚಾಯತಿಯಲ್ಲಿ ಸ್ವಲ್ಪಮಟ್ಟಿಗೆ ನಕಾರಾತ್ಮಕವಾಗಿದೆ. ಬಹುಶಃ ಈ ರೀತಿಯ ವಿಪರೀತವಾದ ಏರುಪೇರುಗಳಿಗೆ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ಚಿಕ್ಕ ಪ್ರಮಾಣದ ಮಾದರಿ ಸಮೀಕ್ಷೆ, ಅಧ್ಯಯನ ನಡೆಸುವಾಗ ಪ್ರತಿ ಶಾಲೆಯ ಹಂತದಲ್ಲಿ ದೊರಕುವ ಮಾಹಿತಿಯ ಸಣ್ಣ-ಪುಟ್ಟ ತಪ್ಪುಗಳು ಕಾರಣವಾಗಿದ್ದು, ಇವು ವಿಶ್ಲೇಷಣೆಯಲ್ಲಿ ಅವಶ್ಯಕವಾದುದಕ್ಕಿಂತ ಹೆಚ್ಚಿನ ಅರ್ಥಗಳನ್ನು ನೀಡುತ್ತಿವೆ. ಇವುಗಳ ಜೊತೆಗೆ ಸ್ಥಳೀಯ ಭೌಗೋಳಿಕ, ಆರ್ಥಿಕ, ಸಾಮಾಜಿಕ, ರಾಜಕೀಯ ಮತ್ತು ಜನಸಂಖ್ಯಾಶಾಸ್ತ್ರದ ಕಾರಣಗಳು ಇರಬಹುದಾಗಿದೆ. ಹೀಗಾಗಿ ಇವುಗಳ ಬಗ್ಗೆ ಹೆಚ್ಚು ಗಂಭೀರವಾದ ಅಧ್ಯಯನಗಳು ತಳಮಟ್ಟದಲ್ಲಿ (ಗ್ರಾಮಮಟ್ಟ) ನಡೆಯಬೇಕಾಗಿದೆ.
ಈ ಚರ್ಚೆಯನ್ನು ಮುಂದುವರಿಸುವುದಕ್ಕೆ ಮೊದಲು ನಮಗೆ ದೊರೆತ ಆನುಷಂಗಿಕ ಮಾಹಿತಿಯ ಔಚಿತ್ಯವನ್ನು ಕಂಡುಕೊಳ್ಳುವುದು ಉಚಿತ. ಮೊದಲಿಗೆ ಶಾಲಾ ದಾಖಲಾತಿಯ ಅಂಕಿ ಸಂಖ್ಯೆಗಳು ನಮಗೆ ದೊರಕುವುದು ಶಾಲೆಯ ದಾಖಲಾತಿ ಮತ್ತು ಹಾಜರಾತಿ ಪುಸ್ತಕದಿಂದ. ಇದರ ಮೇಲೇಯೇ ಸಂಪೂರ್ಣವಾಗಿ ಭರವಸೆ ಇಡುವುದು ಸ್ವಲ್ಪಮಟ್ಟಿಗೆ ಕಷ್ಟ. ಹಾಗೆಯೇ ಈ ಅಂಕಿ-ಸಂಖ್ಯೆಗಳು ಕೃತಕವಾಗಿರಲೂಬಹುದು. ಏಕೆಂದರೆ ಶಾಲೆಯ ವಾರ್ಷಿಕ ದಾಖಲಾತಿಯಲ್ಲಿ ಸ್ವಲ್ಪಮಟ್ಟಿನ ವ್ಯತ್ಯಾಸಗಳು ಉಂಟಾದರೆ ಆ ವರ್ಷ ಶಾಲೆಯ ವಾರ್ಷಿಕ ದಾಖಲಾತಿಯಲ್ಲಿ ಸ್ವಲ್ಪಮಟ್ಟಿನ ವ್ಯತ್ಯಾಸಗಳು ಉಂಟಾದರೆ ಆ ವರ್ಷ ಶಾಲೆಗೆ ದೊರಕುವ ಸೌಲಭ್ಯದಲ್ಲಿಯೂ ವ್ಯತ್ಯಾಸಗಳುಂಟಾಗುತ್ತವೆ. ಹೀಗಾಗಿ ಬಹುತೇಕ ಶಾಲೆಗಳಲ್ಲಿ ಮಕ್ಕಳ ದಾಖಲಾತಿ ಮತ್ತು ಹಾಜರಾತಿಗಳು ಸ್ವಲ್ಪಮಟ್ಟಿನ ಉತ್ಪ್ರೇಕ್ಷೆಗೊಳಪಡುವ ಸಾಧ್ಯತೆ ಇದೆ. ಅದೇನೆ ಇದ್ದರೂ ೨೦೦೦-೦೧, ೨೦೦೧-೦೨, ೨೦೦೨-೦೩ ಮತ್ತು ೨೦೦೩-೦೪ರ ಶೈಕ್ಷಣಿಕ ಅವಧಿಯಲ್ಲಿ ಶಾಲಾ ದಾಖಲಾತಿಯಲ್ಲಿ ಉಂಟಾಗಿರುವ ಬೆಳವಣಿಗೆಯನ್ನು ಮತ್ತು ಸಿ.ಇ.ಎಸ್. ಗುರುತಿಸಿರುವ ಅಭಿಪ್ರಾಯಗಳನ್ನು ಸರಳವಾಗಿ ಹೇಳಲು ಬರುವುದಿಲ್ಲ. ಆದರೆ ಬಹಳ ಹಿಂದಿನಿಂದಲೂ ಶಾಲಾ ದಾಖಲಾತಿಯ ಬೆಳವಣಿಗೆಗೆ ಪೂರಕವಾದ ಅಂಶಗಳು ಸ್ವಲ್ಪ ಹೆಚ್ಚು ಕಡಿಮೆ ಸ್ಥಿರವಾಗಿದೆ. ಶಾಲಾ ದಾಖಲಾತಿಯ ಬೆಳವಣಿಗೆ ಪ್ರಮಾಣ ೨೦೦೧-೦೨, ೨೦೦೨-೦೩ ಮತ್ತು ೨೦೦೩-೦೪ರಲ್ಲಿ ಸ್ವಲ್ಪ ಮಟ್ಟಿಗೆ ಉತ್ಪ್ರೇಕ್ಷೆ ಎನಿಸಿದರೂ ಇದಕ್ಕೆ ಪೂರಕವಾಗಿರುವ ಅಂಶಗಳು ನಿರ್ದಿಷ್ಟವಾಗಿ ಮೇಲೆ ತಿಳಿಸಿದ ವರ್ಷಗಳಲ್ಲಿ ಏಕೆ ಸ್ವಲ್ಪ ಹೆಚ್ಚಿನ ಪ್ರಮಾಣದಲ್ಲಿ ಶಾಲಾ ದಾಖಲಾತಿ ಹೆಚ್ಚಳವಾಗಿದೆ, ಅದರಲ್ಲಿಯೂ ಬಿಸಿಯೂಟ ಜಾರಿಗೆ ಬಂದ ನಂತರ ಈ ಬೆಳವಣಿಗೆ ಉಂಟಾಗಲು ಇರುವ ನಿರ್ದಿಷ್ಟ ಕಾರಣಗಳು ಯಾವುವು ಎಂಬುದನ್ನು ವಿವರಿಸಲು ಸಾಧ್ಯವಾಗಿಲ್ಲ. ಇದು ನಮ್ಮ ಅಧ್ಯಯನದ ಒಂದು ಮಿತಿಯೂ ಆಗಿದೆ.
ಎರಡನೆಯದಾಗಿ, ೨೦೦೦-೦೧, ೨೦೦೧-೦೨, ೨೦೦೨-೦೩ ಮತ್ತು ೨೦೦೩-೦೪ನೆಯ ಶೈಕ್ಷಣಿಕ ಸಾಲಿನಲ್ಲಿ ಶಾಲಾ ದಾಖಲಾತಿ ಹೆಚ್ಚಳಕ್ಕೆ ಬಹುಮುಖ್ಯ ಅಂಶ ಶಾಲಾ ಬಿಸಿಯೂಟ ಎಂದು ಹೇಳಲು ಬರುವುದಿಲ್ಲ. ಏಕೆಂದರೆ, ಇದಕ್ಕೆ ಇತರ ಅನೇಕ ಪೂರಕವಾದ ಅಂಶಗಳುಕೂಡ ಕಾರಣವಾಗಿವೆ. ರಾಜಸ್ಥಾನದ ಉದಾಹರಣೆಯನ್ನು ನಾವು ತೆಗೆದುಕೊಂಡರೆ, ಅಲ್ಲಿ ಶಾಲಾ ಬಿಸಿಯೂಟ ಜಾರಿಗೆ ಬಂದ ಸಂದರ್ಭದಲ್ಲಿಯೇ ’ಶಿಕ್ಷಕಾಸ್ ಆಫ್‌ಕಾ ದಾವರ” (Shikshakas Aapka Dwar) ಎಂಬ ಮತ್ತೊಂದು ಹೊಸ ಕಾರ್ಯಕ್ರಮವನ್ನು ಪ್ರಾಥಮಿಕ ಶಿಕ್ಷಣದ ವಿಸ್ತರಣೆಗಾಗಿ ಜಾರಿಗೆ ತರಲಾಗಿತ್ತು. ಇದೇ ರೀತಿ ಕರ್ನಾಟಕದಲ್ಲಿಯೂ ಶಾಲಾ ಬಿಸಿಯೂಟದ ಜೊತೆ ಜೊತೆಗೆ ಸರ್ವಶಿಕ್ಷಾ ಅಭಿಯಾನ, ಕಲಿಕಾ ಖಾತರಿ ಮತ್ತು ಎಸ್.ಡಿ.ಎಂ.ಸಿ. ಮುಂತಾದ ಕಾರ್ಯಕ್ರಮಗಳನ್ನು ಪ್ರಾಥಮಿಕ ಶಿಕ್ಷಣದ ಹರವು ಮತ್ತು ವಿಸ್ತರಣೆಗಾಗಿ ಜಾರಿಗೆ ತರಲಾಗಿದೆ. ಹೀಗೆ ಪ್ರಾಥಮಿಕ ಶಿಕ್ಷಣದ ಅಭಿವೃದ್ಧಿಗಾಗಿ ಒಂದೇ ಸಂದರ್ಭದಲ್ಲಿ ಎರಡು ಮೂರು ಕಾರ್ಯಕ್ರಮಗಳು ಒಟ್ಟಿಗೆ ನಡೆಯುವುದರಿಂದ ಒಂದು ಮತ್ತೊಂದು ಕಾರ್ಯಕ್ರಮದಲ್ಲಿ ಬೆರೆತು ಕೊಂಡಿರುತ್ತವೆ. ಅಲ್ಲದೆ ಒಂದು ಕಾರ್ಯಕ್ರಮವು ಮತ್ತೊಂದು ಪ್ರಬಾವಿಸುವ ಅಥವಾ ಎಲ್ಲಾ ಕಾರ್ಯಕ್ರಮಗಳು ಪ್ರಾಥಮಿಕ ಶಿಕ್ಷಣದ ವಿಸ್ತರಣೆ ಪ್ರಕ್ರಿಯೆಯಲ್ಲಿ ಒಟ್ಟಿಗೆ ಪ್ರಭಾವ ಬೀರುವುದರಲ್ಲಿ ಸಂದೇಹಗಳಿಲ್ಲ.ಹೀಗಾಗಿ ಕೇವಲ ಬಿಸಿಯೂಟ ಕಾರ್ಯಕ್ರಮ ಒಂದರಿಂದಲೇ ಶಾಲಾ ದಾಖಲಾತಿಯಲ್ಲಿ ಹೆಚ್ಚಳವಾಗಿದೆ ಎಂದು ಹೇಳುವುದು ಗೋಜಲುಗಳಿಗೆ ಕಾರಣವಾಗುತ್ತದೆ. ಅಲ್ಲದೆ ೧೯೯೦ರ ದಶಕದಿಂದಲೂ ಪ್ರಾಥಮಿಕ ಶಿಕ್ಷಣದ ಹರವು ಮತ್ತು ವಿಸ್ತರಣೆಗಾಗಿ ಅನೇಕ ಬಗೆಯ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಸರಕಾರಗಳು ರೂಪಿಸುತ್ತಿವೆ. ಬಿಸಿಯೂಟ ಜಾರಿಗೆ ಬಂದ ನಂತರವೆ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣ ಹೆಚ್ಚಳಗೊಂಡಿರುವುದು ಅನಿರೀಕ್ಷಿತ ಅಥವಾ ಕಾಕತಾಳೀಯವೆನಿಸಿದರೂ, ಇತರ ಶೈಕ್ಷಣಿಕ ಅಭಿವೃದ್ಧಿ ಕಾರ್ಯಕ್ರಮಗಳಿಗಿಂತ, ಶಾಲಾ ದಾಖಲಾತಿಯಲ್ಲಿ ಸಂಪೂರ್ಣವಾಗಿ ಹೆಚ್ಚಳ ಕಾಣುವುದು ಬಿಸಿಯೂಟ ಜಾರಿಗೆ ಬಂದನಂತರ ಎಂದು ಹೇಳಬಹುದು. ಬಿಸಿಯೂಟ ಕಾರ್ಯಕ್ರಮದ ಪರಿಣಾಮವಾಗಿ ಶಾಲಾ ದಾಖಲಾತಿ ಬೆಳವಣಿಗೆ ಪ್ರಮಾಣವು ಹೆಚ್ಚಳವಾಗಿದೆ ಎಂಬುದನ್ನು ನಿರ್ದಿಷ್ಟವಾಗಿ ಹೇಳಬಲ್ಲ ಅಧ್ಯಯನಗಳಿಗಾಗಿ ಎದುರು ನೋಡಬೇಕಾಗಿದೆ.
ಆದರೆ ಬೇಯಿಸಿದ ಆಹಾರವನ್ನು ಶಾಲೆಯಲ್ಲಿ ಮಕ್ಕಳಿಗೆ ನೀಡಲು ಪ್ರಾರಂಭಿಸಿದ ನಂತರ ತಿಳಿದು ಬಂದ ಅಂಶವೆಂದರೆ, ಆಹಾರ ಧಾನ್ಯ (ಬೇಯಿಸದೆ ಇರುವ) ವಿತರಣೆಯು ಮಕ್ಕಳಿಗೆ ನೇರವಾಗಿ ಪ್ರೋತ್ಸಾಹಕವಾಗಿರಲಿಲ್ಲವೆಂಬುದು. ಆದರೂ ಕೂಡ ಆಹಾರ ಧಾನ್ಯದ ವಿತರಣೆಯು ಶಾಲಾ ದಾಖಲಾತಿಯಲ್ಲಿ ಹೆಚ್ಚಿನ ಪರಿಣಾಮವನ್ನು ಉಂಟುಮಾಡಿಲ್ಲ ಎಂದು ನಿರ್ದಿಷ್ಟವಾಗಿ ಹೇಳಲು ದಾಖಲಾತಿಯಲ್ಲಿ ಹೆಚ್ಚಿನ ಪರಿಣಾಮವನ್ನು ಉಂಟುಮಾಡಿಲ್ಲ ಎಂದು ನಿರ್ದಿಷ್ಟವಾಗಿ ಹೇಳಲು ಬರುವುದಿಲ್ಲ. ವಾಸ್ತವಿಕವಾಗಿ ಆರಾರ ಧಾನ್ಯದ ವಿತರಣೆ, ಶಾಲೆಯಲ್ಲಿ ತಯಾರಿಸಿದ ಬಿಸಿಯೂಟದ ಆಹಾರದ ವಿತರಣೆ ಮತ್ತು ಇತರ ಎಲ್ಲಾ ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮಗಳು ಶಾಲಾ ದಾಖಲಾತಿ ಮತ್ತು ಹಾಜರಾತಿಯಲ್ಲಿ ಬದಲಾವಣೆ ಉಂಟಾಗಲೂ ಕಾರಣವಾಗಿವೆ. ಗಮನಾರ್ಹವಾದ ಸಂಗಿತಯೆಂದರೆ, ಸರಳವಾಗಿ ಆಹಾರವನ್ನು ಶಾಲಾ ಆವರಣದಲ್ಲಿ ತಯಾರಿಸಿ, ಶಾಲೆ ನಡೆಯುವ ಸಮಯದಲ್ಲಿ ಶಾಲಾ ಆವರಣದಲ್ಲಿಯೇ ವಿತರಿಸುವ ಕಾರ್ಯಕ್ರಮ, ಮಕ್ಕಳಿಗೆ ಆಹಾರ ಧಾನ್ಯಗಳನ್ನು ಮನೆಗೆ ತೆಗೆದು ಕೊಂಡು ಹೋಗಲು ನೀಡುವುದಕ್ಕಿಂತಲೂ ಹೆಚ್ಚಿನ ಪ್ರಭಾವವನ್ನು ಮಕ್ಕಳ ಶಾಲಾ ಭಾಗವಹಿಸುವಿಕೆಯ ಮೇಲೆ ಉಂಟುಮಾಡಿದೆ.
೬.೫ ಬಿಸಿಯೂಟ-ಹಾಜರಾತಿ
ಶಾಲಾ ದಾಖಲಾತಿ ಮತ್ತು ಹಾಜರಾತಿ ಪ್ರಮಾಣದ ಬೆಳವಣಿಗೆಯಲ್ಲಿ ಬಿಸಿಯೂಟವು ಪರೋಕ್ಷ ಪ್ರಬಾವವನ್ನು ಉಂಟುಮಾಡಿದೆ ಎಂಬುದನ್ನು ಗಮನಿಸಿದೆವು. ಇಲ್ಲಿ ಬಿಸಿಯೂಟದ ಪ್ರಬಾವದಿಂದ ಶಾಲಾ ಹಾಜರಾತಿಯಲ್ಲಿ ಉಂಟಾಗಿರುವ ಬದಲಾವಣೆಯ ಕುರಿತು ಚರ್ಚಿಸಲು ಪ್ರಯತ್ನಿಸಲಾಗುವುದು. ನಾವು ಅಧ್ಯಯನಕ್ಕೆ ಒಳಪಡಿಸಿದ ೨೦ ಶಾಲೆಗಳಲ್ಲಿ ಬಿಸಿಯೂಟ ಆಚರಣೆಗೆ ಬರುವುದಕ್ಕೆ ಮೊದಲಿನ ಹಾಜರಾತಿ ಮತ್ತು ಬಿಸಿಯೂಟ ಕಾರ್ಯಕ್ರಮ ಜಾರಿಗೆ ಬಂದ ನಂತರದ ಶಾಲಾ ಹಾಜರಾತಿ ಇವುಗಳ ಹೋಲಿಕೆ ಮಾಡುವ ಮೂಲಕ ಕಂಡುಕೊಳ್ಳಲಾಗಿದೆ. ಅಂದರೆ ೧೯೯೮-೯೯, ೧೯೯೯-೨೦೦೦ ಮತ್ತು ೨೦೦೧-೦೨ನೇ ಶೈಕ್ಷಣಿಕ ವರ್ಷಗಳ ಸೆಪ್ಟೆಂಬರ್ ತಿಂಗಳ ಹಾಜರಾತಿಯನ್ನು, ೨೦೦೧-೦೨, ೨೦೦೨-೦೩ ಮತ್ತು ೨೦೦೩-೦೪ನೆಯ ಶೈಕ್ಷಣಿಕ ವರ್ಷಗಳ ಸೆಪ್ಟೆಂಬರ್‌ನ ಹಾಜರಾತಿ ಯೊಂದಿಗೆ ಹೋಲಿಕೆ ಮಾಡಿ ಕಂಡುಕೊಳ್ಳಲಾಗಿದೆ.
ಬೂದಿಹಾಳ ಎಸ್.ಕೆ. ಗ್ರಾಮಪಂಚಾಯತಿಯ ವ್ಯಾಪ್ತಿಯ ಶಾಲೆಗಳಲ್ಲಿ ಬಿಸಿಯೂಟ ಕಾರ್ಯಕ್ರಮ ಜಾರಿಗೆ ಬರುವುದಕ್ಕೆ ಮೊದಲು, ಅಂದರೆ ೨೦೦೦-೦೧ನೆಯ ಶೈಕ್ಷಣಿಕ ವರ್ಷಕ್ಕೆ ಮೊದಲಿಗೆ ಸರಾಸರಿ ಒಟ್ಟು ಶಾಲಾ ಹಾಜರಾತಿಯು ಶೇಕಡ ೭೧.೬೪ರಷ್ಟಿತ್ತು. ಇದರಲ್ಲಿ ಬಾಲಕರ ಹಾಜರಾತಿ ಪ್ರಮಾಣ ಶೇಕಡ ೭೭.೧೦ ಮತ್ತು ಬಾಲಕಿಯರ ಹಾಜರಾತಿ ಪ್ರಮಾಣ ಶೇಕಡ ೬೪.೮೦ರಷ್ಟು. ಬಿಸಿಯೂಟ ಕಾರ್ಯಕ್ರಮ ಜಾರಿಗೆ ಬಂದ ನಂತರ, ಅಂದರೆ ೨೦೦೧-೦೨ನೆಯ ಶೈಕ್ಷಣಿಕ ವರ್ಷದಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷಗಳ ಅವಧಿಯಲ್ಲಿ ಸರಾಸರಿ ಒಟ್ಟು ಶಾಲಾ ಹಾಜರಾತಿಯು ಶೇಕಡ ೮೮.೧೩ರಷ್ಟು. ಇದರಲ್ಲಿ ಬಾಲಕರ ಹಾಜರಾತಿ ಶೇಕಡ ೯೨.೦೧ರಷ್ಟು ಮತ್ತು ಬಾಲಕಿಯರ ಹಾಜರಾತಿ ಶೇಕಡ ೮೪.೧೩ರಷ್ಟಿದೆ. ಯರೇಹಂಚಿನಾಳ ಗ್ರಾಮ ಪಂಚಾಯತಿಯ ಶಾಲೆಗಳಲ್ಲಿ ಬಿಸಿಯೂಟ ಜಾರಿಗೆ ಬರುವುದಕ್ಕೆ ಮೊದಲಿಗೆ, ಸರಾಸರಿ ಒಟ್ಟು ಶಾಲಾ ಹಾಜರಾತಿ ಶೇಕಡ ೬೯.೦೨ರಷ್ಟಿದೆ. ಇದರಲ್ಲಿ ಬಾಲಕರ ಶಾಲಾ ಹಾಜರಾತಿ ಶೇಕಡ ೭೪.೨೧ರಷ್ಟು ಮತ್ತು ಬಾಲಕಿಯರ ಶಾಲಾಹಾಜರಾತಿಯು ಶೇಕಡ ೬೫.೦೧ರಷ್ಟಿದೆ. ಬಿಸಿಯೂಟ ಕಾರ್ಯಕ್ರಮ ಜಾರಿಗೆಯಾದ ನಂತರ ಸರಾಸರಿ ಒಟ್ಟುಶಾಲಾ ಹಾಜರಾತಿಯು ಶೇಕಡ ೮೪.೧೨ರಷ್ಟು, ಬಾಲಕರ ಶಾಲಾ ಹಾಜರಾತಿ ಶೇಕಡ ೮೭.೩೧ರಷ್ಟು ಮತ್ತು ಬಾಲಕಿಯರ ಶಾಲಾ ಹಾಜರಾತಿಯು ಶೇಕಡ ೭೮.೮೮ ರಷ್ಟಾಗಿದೆ.
ಕಬ್ಬರಗಿ ಗ್ರಾಮ ಪಂಚಾಯತಿಯ ಶಾಲಾಗಳಲ್ಲಿ ಬಿಸಿಯೂಟ ಆಚರಣೆಗೆ ಬರುವುದಕ್ಕೆ ಮೊದಲು ಸರಾಸರಿ ಒಟ್ಟು ಶಾಲಾ ಹಾಜರಾತಿಯು ಶೇಕಡ ೬೨.೨೦ ರಷ್ಟಿದೆ. ಇದರಲ್ಲಿ ಬಾಲಕರ ಹಾಜರಾತಿ ಶೇಕಡ ೭೦.೮೪ರಷ್ಟು ಮತ್ತು ಬಾಲಕಿಯರ ಶಾಲಾಹಾಜರಾತಿ ಶೇಕಡ ೫೪.೦೧ರಷ್ಟಿದೆ.ಬಿಸಿಯೂಟ ಜಾರಿಗೆ ಬಂದನಂತರ ಕಬ್ಬರಗಿ ಗ್ರಾಮ ಪಂಚಾಯತಿಯ ವ್ಯಾಪ್ತಿ ಶಾಲೆಗಳಲ್ಲಿ ಸರಾಸರಿ ಒಟ್ಟು ಶಾಲಾ ಹಾಜರಾತಿಯು ೮೫.೦೪ರಷ್ಟಾಗಿದೆ. ಇzಲ್‌ಲಿ ಬಾಲಕರ ಶಾಲಾ ಹಾಜರಾತಿ ಶೇಕಡ ೮೯.೮೩ ರಷ್ಟು ಮತ್ತು ಬಾಲಕಿಯರ ಶಾಲಾ ಹಾಜರಾತಿ ಶೇಕಡ ೭೯.೦೮ರಷ್ಟಾಗಿದೆ. ಕೃಷ್ಣಾನಗರ ಗ್ರಾಮ ಪಂಚಾಯತಿ ವ್ಯಾಪ್ತಿಯ ಶಾಲೆಗಳಲ್ಲಿ ಶಾಲಾ ಬಿಸಿಯೂಟ ಜಾರಿಗೆ ಬರುವುದಕ್ಕೆ ಮೊದಲು, ಸರಾಸರಿ ಒಟ್ಟು ಶಾಲಾ ಹಾಜರಾತಿಯು ಶೇಕಡ ೫೯.೮೧ರಷ್ಟಿದೆ. ಇದರಲ್ಲಿ ಬಾಲಕರ ಹಾಜರಾತಿ ಶೇಕಡ ೬೮.೪೦ ಇದ್ದರೆ, ಬಾಲಕಿಯರ ಹಾಜರಾತಿ ಶೇಕಡ ೫೧.೪೩ರಷ್ಟಿದೆ. ಬಿಸಿಯೂಟ ಕಾರ್ಯಕ್ರಮ ಜಾರಿಗೆ ಬಂದನಂತರ ಅಂದರೆ ೨೦೦೧-೦೨ನೆ ಶೈಕ್ಷಣಿಕ ವರ್ಷದಿಂದ ೨೦೦೩-೦೪ನೆಯ ಶೈಕ್ಷಣಿಕ ವರ್ಷಗಳ ಅವಧಿಯಲ್ಲಿ ಒಟ್ಟು ಸರಾಸರಿ ಶಾಲಾ ಹಾಜರಾತಿಯು ಶೇಕಡ ೭೬.೮೪ರಷ್ಟಾಗಿದೆ. ಶಾಲಾ ಹಾಜರಾತಿಯು ಶೇಕಡ ೮೧.೦೭ರಷ್ಟು ಹಾಗೂ ಬಾಲಕಿಯರ ಶಾಲಾ ಹಾಜರಾತಿಯು ಶೇಕಡ ೬೯.೭೯ರಷ್ಟಾಗಿದೆ. ಈ ಎಲ್ಲಾ ಅಂಕಿ ಸಂಖ್ಯೆಗಳಿಂದ ಬಿಸಿಯೂಟ ಕಾರ್ಯಕ್ರಮ ಜಾರಿಗೆ ಬಂದನಂತರ ಶಾಲಾ ಹಾಜರಾತಿಯಲ್ಲಿ ಸ್ವಲ್ಪಮಟ್ಟಿಗೆ ಹೆಚ್ಚಳವಾಗಿರುವುದು ನಮಗೆ ಸ್ಪಷ್ಟವಾಗುತ್ತದೆ. ಅದರಲ್ಲಿಯೂ ವಿಶೇಷವಾಗಿ ಬಾಲಕಿಯರ ಶಾಲಾ ಹಾಜರಾತಿಯಲ್ಲಿ ಉತ್ತಮವಾದ ಬೆಳವಣಿಗೆಯಾಗಿರುವುದನ್ನು ಗುರುತಿಸಿಬಹುದಾಗಿದೆ.
ಹೀಗೆ ಅನೇಕ ಪುರಾವೆಗಳು ಬಿಸಿಯೂಟ ಶಾಲೆಯಲ್ಲಿ ಜಾರಿಗೆ ಬಂದ ನಂತರ ಪ್ರತಿದಿನದ ಶಾಲಾ ಹಾಜರಾತಿ ಮಾತ್ರವಲ್ಲದೇ, ವಾರ್ಷಿಕ ದಾಖಲಾತಿಯಲ್ಲಿಯೂ ಕೂಡ ಪ್ರಗತಿಯಾಗಿದೆ ಎಂದು ಹೇಳುತ್ತವೆ. ಶಾಲೆಯ ದಾಖಲಾತಿ ಮತ್ತು ಹಾಜರಾತಿಯಲ್ಲಿ ವಾಸ್ತವಿಕ ಶಾಲಾ ಹಾಜರಾತಿಗಿಂತ ತುಸು ಹೆಚ್ಚಿನ ಹಾಜರಿ ಇದೆ ಎಂದು ತೋರಿಸುವ ಪ್ರವೃತ್ತಿಯು ಶಿಕ್ಷಕರಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತದೆ. ಅದೇನೆ ಇದ್ದರೂ ಅಂಕಿ ಸಂಖ್ಯೆಗಳು ಶಾಲಾ ಬಿಸಿಯೂಟ ಜಾರಿಗೆ ಬಂದ ನಂತರ ಶಾಲಾ ಹಾಜರಾತಿಯಲ್ಲಿ ಮಹತ್ವದ ಪ್ರಗತಿಯಾಗಿದೆ ಎಂಬುದನ್ನು ತಿಳಿಸುತ್ತವೆ. ಕ್ಷೇತ್ರಕಾರ್ಯ ಸಂದರ್ಭದಲ್ಲಿ ಅನೇಕ ಪೋಷಕರು, ಶಾಲೆಯಲ್ಲಿ ಬಿಸಿಯೂಟ ಜಾರಿಗೆ ಬಂದ ನಂತರ ಶಾಲಾ ಹಾಜರಾತಿಯಲ್ಲಿ ಮಹತ್ವದ ಪ್ರಗತಿಯಾಗಿದೆ ಎಂಬುದನ್ನು ತಿಳಿಸುತ್ತವೆ. ಕ್ಷೇತ್ರಕಾರ್ಯ ಸಂದರ್ಭದಲ್ಲಿ ಅನೇಕ ಪೋಷಕರು, ಶಾಲೆಯಲ್ಲಿ ಬಿಸಿಯೂಟ ಜಾರಿಗೆ ಬಂದ ನಂತರ ಪ್ರತಿದಿನ ಬೆಳಿಗ್ಗೆ ಮಕ್ಕಳನ್ನು ಶಾಲೆಗೆ ಕಳುಹಿಸುವುದು ಹೆಚ್ಚು ಸರಳವಾಗಿದೆ. ಮಕ್ಕಳು ಶಾಲೆಗೆ ಹೋಗುವಂತೆ ಪುಸಲಾಯಿಸುವುದು ಅಥವಾ ಮನವೊಲಿಸುವುದು ಸ್ವಲ್ಪ ಕಡಿಮೆಯಾಗಿದೆ. ಈಗ (ಬಿಸಿಯೂಟ ಜಾರಿಗೆ ಬಂದ ನಂತರ) ಮಕ್ಕಳೇ ಶಾಲೆಗೆ ಹೋಗಲು ಸಿದ್ಧವಾಗುತ್ತಾರೆ ಎಂದು ಹೇಳುತ್ತಾರೆ. ಅನೇಕ ಶಿಕ್ಷಕರು ಕೂಡ ಶಾಲಾ ಬಿಸಿಯೂಟದಿಂದ ಶಾಲೆಯ ಪ್ರತಿದಿನದ ಹಾಜರಾತಿಯಲ್ಲಿ ಹೆಚ್ಚಿನ ಪ್ರಗತಿಯಾಗಿದೆ ಎಂದು ಬೇಳುತ್ತಾರೆ. ಇದು ವಿಶೇ,ವಾಗಿ ಬಿ.ಪಿ.ಎಲ್. ಕುಟುಂಬಗಳಿಂದ ಬಂದ ಮಕ್ಕಳು ಸಂಜೆಯವರೆಗೆ ಶಾಲೆಯಲ್ಲಿ ಇರುವಂತೆ ಮಾಡಿದೆ. ಇದಕ್ಕೆ ಪೂರಕವಾಗಿ ಬಹುತೇಕ ಶಿಕ್ಷಕರು ಶಾಲಾ ಬಿಸಿಯೂಟ ಜಾರಿಗೆ ಬಂದನಂತರ ಮಧ್ಯಾಹ್ನದ ಬಿಡುವಿನ ನಂತರವೂ ಶಾಲೆಯಲ್ಲಿ ಮಕ್ಕಳು ಇರುವುದು ವೃದ್ಧಿಸಿದೆ ಎಂದು ಗುರುತಿಸುತ್ತಾರೆ. ಇದನ್ನು ನಮ್ಮ ಅಧ್ಯಯನವು ಗುರುತಿಸಿದೆ. ಮಧ್ಯಾಹ್ನದ ಊಟಕ್ಕೆ ಮನೆಗೆ ಹೋಗುತ್ತಿದ್ದ ಮಕ್ಕಳು ಬೇರೆ ಬೇರೆ ಕಾರಣಗಳಿಂದ ಶಾಲೆಗೆ ಮರಳದ ಸಂದರ್ಭಗಳಿರುತ್ತಿದ್ದವು. ಇದರಿಂದ ಮಧ್ಯಾಹ್ನದ ಸಮಯದಲ್ಲಿ ಶಾಲಾ ಹಾಜರಾತಿಯು ಬೆಳಗಿನ ರೂಪವನ್ನು ಪಡೆಯುತ್ತಿರಲಿಲ್ಲ. ಆದರೆ ಶಾಲಾ ಬಿಸಿಯೂಟ ಜಾರಿಗೆ ಬಂದ ನಂತರ ಮಕ್ಕಳು ಶಾಲೆಯ ಅವಧಿ ಮುಗಿಯುವವರೆಗೆ ಶಾಲಾ ಆವರಣದಲ್ಲಿ ಮತ್ತು ತರಗತಿಗಳಲ್ಲಿ ಇರುತ್ತಾರೆ ಎಂದು ವಿವರಿಸುತ್ತಾರೆ. ಇದು ವಾಸ್ತವವೂ ಹೌದು. ಇದಕ್ಕೆ ವಿರುದ್ಧವಾಗಿ, ಈ ಕಾರ್ಯಕ್ರಮವು ತರಗತಿಯ ಬೋಧನಾ ಚಟುವಟಿಕೆಗೆ ತೊಡಕು ಉಂಟುಮಾಡಿದೆ, ಬೋಧನಾ ಪ್ರಕ್ರಿಯೆಗೆ ಅಡ್ಡಿಯಾಗಿದೆ ಎಂದು ಕೆಲವು ಶಿಕ್ಷಕರು ವಾದಿಸುತ್ತಾರೆ. ಈ ವಿಷಯ ಕುರಿತು ಮುಂದೆ ಚರ್ಚೆ ನಡೆಸಲಾಗಿದೆ.
೬.೬. ಮಕ್ಕಳ ಹಸಿವನ್ನು ಕಡಿಮೆಗೊಳಿಸುತ್ತದೆ
ಶಾಲಾ ಬಿಸಿಯೂಟದಿಂದ ಮಕ್ಕಳಲ್ಲಿ ಉಂಟಾಗಿರುವ ಪೌಷ್ಟಿಕ ಬೆಳವಣಿಗೆಗೆ ಬೆಲೆ ಕಟ್ಟುವುದು ನಮ್ಮ ಅಧ್ಯನಯದ ಸ್ವರೂಪಕ್ಕಿಂತ ಬಹಳ ದೊಡ್ಡದು. ಈ ಕಾರ್ಯಕ್ರಮದ ಪ್ರಾರಂಭಿಕ ಹಂತದಲ್ಲಿ ಆಹಾರ ಸ್ವರೂಪವು ಸರಳವಾಗಿದ್ದರೂ ಪೌಷ್ಟಿಕತೆಯ ದೃಷ್ಟಿಯಿಂದ ಬಹಳ ತೀಕ್ಷವಾದ ಪರಿಣಾಮವನ್ನು ಉಂಟುಮಾಡಿದೆ. ನಮ್ಮ ಅಧ್ಯಯನದ ಸಂದರ್ಭಧಲ್ಲಿ ಪೌಷ್ಟಿಕತೆಗೆ ಸಂಬಂಧಿಸಿದಂತೆ ಎರಡು ಅಂಶಗಳು ಕಂಡುಬಂದಿವೆ.
ಮೊದಲಿಗೆ, ಶಾಲಾ ಬಿಸಿಯೂಟವು ಬಡಕುಟುಂಬಗಳಿಂದ ಬಂದ ಮಕ್ಕಳ ಹಸಿವನ್ನು ಕಡಿಮೆಗೊಳಿಸುವ ಅಥವಾ ಕೊನೆಗಾಣಿಸುವ ಸಾಮರ್ಥ್ಯವನ್ನು ಹೊಂದಿದೆ. ಅನೇಕ ಮಕ್ಕಳು ಶಾಲೆಗೆ ಬರುವ ಸಮಯದಲ್ಲಿ ಹಸಿವಾಗದಿರುವುದು; ಮತ್ತೊಂದು ಬೆಳಗ್ಗೆ ಪೋಷಕರು ಸಾಮಾನ್ಯವಾಗಿ ಮನೆಯಲ್ಲಿ ವಿವಿಧ ಕೆಲಸಗಳಲ್ಲಿ ಹೆಚ್ಚಾಗಿ ತೊಡಗಿಕೊಳ್ಳುವುದರಿಂದ ಮಕ್ಕಳಿಗೆ ಉಪಹಾರ ಸಿದ್ಧಪಡಿಸಿ ಉಪಚಾರ ಮಾಡಲು ಸಮಯವಿಲ್ಲದಿರುವುದು. ಹೀಗೆ ಮನೆಯಲ್ಲಿ ಆಹಾರ ಸೇವಿಸದೆ ಶಾಲೆಗೆ ಬಂದ ಮಕ್ಕಳಿಗೆ ಹಸಿವು ಉಂಟಾಗುವುದರಿಂದ ಶಾಲೆ ಪ್ರಾರಂಭವಾದ ಕೆಲವು ಗಂಟೆಗಳಾದ ಬಳಿಕ ಕಲಿಯುವ ಏಕಾಗ್ರತೆಯು ಮಕ್ಕಳಲ್ಲಿ ಉಳಿಯುವುದು ಬಹಳಕಷ್ಟ. ನಾವು ಅಧ್ಯಯನ ನಡೆಸಿದ ಶಾಲೆಗಳ ಎಲ್ಲಾ ಮುಖ್ಯ ಶಿಕ್ಷಕರು ಮತ್ತು ಬಹುತೇಕ ಶಿಕ್ಷಕರು ಶಾಲಾ ಬಿಸಿಯೂಟ ಜಾರಿಗೆ ಬಂದ ನಂತರ, ವಿಶೇಷವಾಗಿ ಬಡ ಕುಟುಂಬಗಳಿಂದ ಬಂದ ಮಕ್ಕಳು ಹಸಿವಿನಿಂದ ಕಲಿಕೆಯಲ್ಲಿ ಆಸಕ್ತಿ ಇಲ್ಲದೆ ಶಾಲೆ ನಡೆಯುತ್ತಿದ್ದ ಮಧ್ಯದಲ್ಲಿ ತರಗತಿಯಲ್ಲಿ ನಿದ್ರಿಸುತ್ತಿದ್ದರು. ಈ ಸಮಸ್ಯೆಯು ಬಿಸಿಯೂಟ ಜಾರಿಗೆ ಬಂದ ನಂತರ ಬಹಳ ಮಟ್ಟಿಗೆ ಕರಗಿ ಹೋಗಿದೆ ಎಂದು ಹೇಳುತ್ತಾರೆ.
ಎರಡನೆಯದಾಗಿ, ಅತ್ಯಂತ ಹಿಂದುಳಿದ ಪ್ರದೇಶಗಳಲ್ಲಿ ಮತ್ತು ದಿನಕ್ಕೆ ಎರಡು ಹೊತ್ತಿನ ಊಟವು ಸಿಗದೆ ಇರುವ ಭಾಗಗಳಲ್ಲಿ, ಅದರಲ್ಲಿಯೂ ಬಿ.ಪಿ.ಎಲ್. ರೇಖೆಗಿಂತ ಕೆಳಗಿರುವ ಕುಟುಂಬಗಳಿಂದ ಬಂದ ಮಕ್ಕಳಿಗೆ ಶಾಲಾ ಬಿಸಿಯೂಟ ಹಸಿವಿನ ವಿರುದ್ಧ ರಕ್ಷಣೆ ನೀಡುತ್ತಿದೆ. ವಿಶೇಷವಾಗಿ ನಾವು ಅಧ್ಯಯನ ನಡೆಸಿದ ಪ್ರದೇಶಗಳು ಕಳೆದ ಮೂರು ವರ್ಷಗಳಿಂದ (೨೦೦೧, ೨೦೦೨, ೨೦೦೩) ಬರಪೀಡಿತವಾಗಿವೆ. ಈ ಪ್ರದೇಶಗಳಲ್ಲಿ ಪೌಷ್ಟಿಕತೆ ಬಹಳ ಕಡಿಮೆ ಇರುವ ಮಕ್ಕಳಿಗೆ ಬಿಸಿಯೂಟ ಪೌಷ್ಟಿಕತೆ ವರ್ಧಿಸುವ ಶಕ್ತಿಯನ್ನು ಹೊಂದಿದೆ. ಇದೇ ರೀತಿಯಲ್ಲಿ ಬಡಕುಟುಂಬಗಳು, ಅವದರಲ್ಲಿಯೂ ಭೂರಹಿತ ಕೃಷಿ ಕೂಲಿ ಕಾರ್ಮಿಕರ ಕುಟುಂಬದ ಮಕ್ಕಳಿಗೆ, ಮುಖ್ಯವಾಗಿ ಇಂತಹ ಹಿನ್ನೆಲೆ ಇರುವ ವಿಧವೆಯರ ಮಕ್ಕಳಿಗೆ ಶಾಲೆಗಳಲ್ಲಿ ಉಚಿತ ಊಟದ ಸೌಲಭ್ಯ ಕಲ್ಪಿಸಿರುವುದು ಹೆಚ್ಚಿನ ಪ್ರಯೋಜನವಾಗಿದೆ. ನಿರ್ದಿಷ್ಟವಾಗಿ ಇದು ಹಸಿವಿನಿಂದ ನರಳುತ್ತಿರುವ ಪ್ರದೇಶದಲ್ಲಿ ಮಕ್ಕಳಿಗೆ ಪೌಷ್ಟಿಕತೆ ಮತ್ತು ಆಹಾರದ ಭರವಸೆಯನ್ನು ನೀಡಿದೆ. ಅದರಲ್ಲಿಯೂ ಅಪೌಷ್ಟಿಕತೆಯಿಂದ ಆಗಾಗ ಮಕ್ಕಳನ್ನು ಬಾಧಿಸುವ ರೋಗಗಳು ಹೆಚ್ಚಾಗಿರುವ ಪ್ರದೇಶದಲ್ಲಿ ಈ ಕಾರ್ಯಕ್ರಮ ಹೆಚ್ಚು ಪ್ರಯೋಜನಕಾರಿಯಾಗಿರುವುದರಲ್ಲಿ ಸಂಶಯವಿಲ್ಲ.
೬.೭ ಬಿಸಿಯೂಟ ಸಾಮಾಜೀಕರಣ
ಒಂದು ದೃಷ್ಟಿಯಲ್ಲಿ ಶಾಲಾ ಬಿಸಿಯೂಟವು ಶಾಲಾ ದಾಖಲಾತಿ ಹಾಜರಾತಿ ಮತ್ತು ಮಕ್ಕಳ ಪೌಷ್ಟಿಕತೆಯನ್ನು ಹೆಚ್ಚಳ ಮಾಡಿದರೆ, ಮತ್ತೊಂದು ದೃಷ್ಟಿಯಲ್ಲಿ ಇದು ತನ್ನೊಳಗೆ ಸಾಮಾಜಿಕ ಮೌಲ್ಯವನ್ನು ಹೊಂದಿದೆ. ಶಾಲೆಯಲ್ಲಿ ಎಲ್ಲಾ ಜಾತಿವರ್ಗಕ್ಕೆ ಸೇರಿದ ಮಕ್ಕಳು ಒಟ್ಟಿಗೆ ಕಲಿಯುವುದರ ಜೊತೆಗೆ, ಒಂದೆ ಬಗೆಯ ಆಹಾರವನ್ನು ಹಂಚಿಕೊಂಡು ತಿನ್ನುವುದರಿಂದ, ಜಾತಿ ವ್ಯವಸ್ಥೆಯ ಪೂರ್ವಕಲ್ಪಿತ ಆಚರಣೆಗಳು ಮತ್ತು ವರ್ಗ ಅಸಮಾನತೆಯ ಮನೋಭಾವ ಕ್ರಮೇಣವಾಗಿ ಕಡಿಮೆಯಾಗುತ್ತದೆ. ಇದಕ್ಕೆ ವಿರುದ್ಧವಾಗಿ ಶಾಲಾ ಬಿಸಿಯೂಟವು ಸಾಮಾಜಿಕ ಅಸಮಾನತೆಗಳನ್ನು ಪೋಷಿಸಬಲ್ಲಂತಹ ಸಾಧ್ಯತೆಗಳನ್ನು ಸಿ.ಇ.ಎಸ್. ಅಧ್ಯಯನ ತಂಡ ಗುರುತಿಸಿದೆ. ಈ ಅಧ್ಯಯನ ತಂಡವು ರಾಜಸ್ಥಾನದ ರಾಜಮಂಡ್ರಿ ಜಿಲ್ಲೆಯ ಪಟ್ಲಂಕಿ ಭಾಗೆಲ್ ಎಂಬ ಹಳ್ಳಿಯಲ್ಲಿ ದಲಿತ ಸಮುದಾಯಗಳಿಗೆ ಸೇರಿದ ಮಕ್ಕಳಿಗೆ ಪ್ರತ್ಯೇಕ ಆಸನ ವ್ಯವಸ್ಥೆ ಮಾಡಿರುವುದು, ಬಹಿರಂಗವಾಗಿ ಜಾತಿ ತಾರತಮ್ಯಗಳು ನಡೆದಿರುವ ಘಟನೆಗಳನ್ನು ನಾವು ಗುರುತಿಸಿಲ್ಲ ಎಂದು ಸಿ.ಇ.ಎಸ್. ಅಧ್ಯಯನ ತಂಡ ವಿಶ್ಲೇಷಿಸಿದೆ (ಜೀನ್ ಡ್ರೀಜ್, ೨೦೦೩).
ಪ್ರಸ್ತುತ ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ, ಒಟ್ಟು ೪೨೪ ಕುಟುಂಬಗಳಲ್ಲಿ ೯೮ ಕುಟುಂಬಗಳು ಪರಿಶಿಷ್ಟ ಜಾತಿಗೆ, ೫೫ ಕುಟುಂಬಗಳು ಪರಿಶಿಷ್ಟ ಪಂಗಡಕ್ಕೆ ಮತ್ತು ೨೭೧ ಕುಟುಂಬಗಳು ಇತರ ಜಾತಿ ಹಾಗೂ ಧರ್ಮಕ್ಕೆ ಸೇರಿದವು. ಕುಟುಂಬಗಳು ಪ್ರಾಥಮಿಕ ಶಿಕ್ಷಣ ಅಭಿವೃದ್ಧಿಗೆ ಇರುವ ಪ್ರೋತ್ಸಾಹಕ ಕಾರ್ಯಕ್ರಮಗಳ ಕಾರ್ಯಕ್ಷಮತೆಯ ಕುರಿತು ಹೊಂದಿರುವ ಅಭಿಪ್ರಾಯಗಳನ್ನು ಇಲ್ಲಿ ವಿಶ್ಲೇಷಣೆ ಮಾಡಲಾಗಿದೆ. ಪರಿಶಿಷ್ಟ ಜಾತಿಗೆ ಸೇರಿದ ಒಟ್ಟು ೯೮ ಕುಟುಂಬಗಳಲ್ಲಿ ಶೇಕಡ ೯೦.೮೧ರಷ್ಟು ಕುಟುಂಬಗಳು ಬಿಸಿಯೂಟ ಕಾರ್ಯಕ್ರಮ ಉತ್ತಮವಾಗಿದೆ ಎಂದು ಹೇಳಿವೆ. ಶೇಕಡ ೪ರಷ್ಟು ಕುಟುಂಬಗಳು ಈ ಕಾರ್ಯಖ್ರಮ ಸಾಧಾರಣವಾಗಿದೆ ಎಂದು ಹೇಳಿದ್ದರೆ, ಉಳಿದ ಶೇಕಡ ೫.೧೦ರಷ್ಟು ಕುಟುಂಬಗಳು ಬಿಸಿಯೂಟ ಕಾರ್ಯಕ್ರಮ ಸರಿಯಿಲ್ಲ ಎಂದು ಹೇಳಿವೆ. ಪರಿಶಿಷ್ಟ ಪಂಗಡಕ್ಕೆ ಸೇರಿದ ಒಟ್ಟು ೫೫ ಕುಟುಂಬಗಳಲ್ಲಿ ಶೇಕಡ ೬೯.೯ರಷ್ಟು ಕುಟುಂಬಗಳು ಸಾಧಾರಣವಾಗಿದೆ ಎಂದು ಹೇಳಿವೆ. ಇತರ ಜಾತಿ ಹಾಗೂ ಧರ್ಮಗಳಿಗೆ ಸೇರಿದ ಒಟ್ಟು ೨೭೧ ಕುಟುಂಬಗಳಲ್ಲಿ ಶೇಕಡ ೮೮.೯೨ರಷ್ಟು (೨೪೧) ಕುಟುಂಬಗಳು ಶಾಲಾ ಬಿಸಿಯೂಟ ಉತ್ತಮವಾಗಿದೆ ಎಂದು ಹೇಳಿದರೆ ಶೇಕಡ ೧೧.೦೭ರಷ್ಟು ಕುಟುಂಬಗಳು ಈ ಕಾರ್ಯಕ್ರಮ ಸಾಧಾರಣವಾಗಿದೆ ಎಂದು ಹೇಳಿವೆ. ಇಲ್ಲಿ ನಮಗೆ ಸ್ಪಷ್ಟವಾಗುವ ಅಂಶವೆಂದರೆ ಸಮಾಜದ ತಳವರ್ಗದ ಜನರಿಗೆ ಶಾಲಾ ಬಿಸಿಯೂಟ ಉತ್ತಮವಾಗಿದೆ ಎಂಬುದು.

ಜಾತಿ ತಾರತಮ್ಯವಿಲ್ಲದೆ ಊಟ ಮಾಡುತ್ತಿರುವ ಶಾಲಾ ಮಕ್ಕಳು
ಶಾಲಾ ಬಿಸಿಯೂಟ ಕಾರ್ಯಕ್ರಮವನ್ನು ಇತರ ಶಾಲಾ ಪ್ರೋತ್ಸಾಹ ಕಾರ್ಯಕ್ರಮಗಳಿಗೆ ಹೋಲಿಸಿ ನೋಡಬಹುದು. ಅಧ್ಯಯನಕ್ಕೆ ಒಳಪಡಿಸಿದೆ ಒಟ್ಟು ೪೨೪ ಕುಟುಂಬಗಳಲ್ಲಿ ವಿವಿಧ ಪ್ರೋತ್ಸಾಹಕ ಕಾರ್ಯಕ್ರಮಗಳು ಹೊಂದಿರುವ ಅಭಿಪ್ರಾಯಗಳನ್ನು ಇಲ್ಲಿ ವಿಶ್ಲೇಷಿಸಲಾಗಿದೆ. ಶಾಲಾ ಬಿಸಿಯೂಟ ಉತ್ತಮವಾಗಿದೆ ಎಂದು ಶೇಕಡ ೮೬.೭೯ರಷ್ಟು (೩೬೮) ಕುಟುಂಬಗಳು ಹೇಳಿವೆ. ಉಚಿತ ಪಠ್ಯಪುಸ್ತಕ ವಿತರಣೆ ಉತ್ತಮವಾಗಿದೆ ಎಂದು ಶೇಕಡ ೭೬.೮೮ರಷ್ಟು ಕುಟುಂಬಗಳು ಹೇಳಿವೆ. ಉಚಿತ ಸಮವಸ್ತ್ರ ವಿತರಣೆ ಉತ್ತಮವಾಗಿದೆ ಎಂದು ಶೇಕಡ ೭೦.೯೫ರಷ್ಟು ಕುಟುಂಬಗಳು ಹೇಳಿವೆ. ಶಾಲಾ ಪ್ರೋತ್ಸಾಹ ಧನ ಉತ್ತಮವಾಗಿದೆ ಎಂದು ಹೇಳಿರುವ ಕುಟುಂಬಗಳ ಸಂಖ್ಯೆ ಶೇಕಡ ೬೩.೨೦ರಷ್ಟಿದೆ. ಶಾಲಾ ಬಿಸಿಯೂಟ ಸಾಧಾರಣವಾಗಿದೆ ಎಂದು ಶೇಕಡ ೧೨.೦೨ರಷ್ಟು ಕುಟುಂಬಗಳು ಹೇಳಿವೆ. ಆದರೆ ಉಚಿತ ಪಠ್ಯಪುಸ್ತಕ, ಉಚಿತ ಶಾಲಾ ಸಮವಸ್ತ್ರ ಮತ್ತು ಶಾಲಾ ಪ್ರೋತ್ಸಾಹ ಧನ ಸರಿಯಾಗಿಲ್ಲ ಎಂದು ಹೇಳಿದ ಕುಟುಂಬಗಳ ಸಂಖ್ಯೆ ಕ್ರಮವಾಗಿ, ಶೇಕಡ ೧೭.೯೨, ಶೇಕಡ ೨೩.೮೨ ಮತ್ತು ಶೇಕಡ ೧೮.೩೯ರಷ್ಟು, ಶಾಲಾ ಬಿಸಿಯೂಟ ಕಾರ್ಯಕ್ರಮ ಸರಿಯಾಗಿಲ್ಲ ಎಂದು ಹೇಳಿದ ಕುಟುಂಬಗಳ ಸಂಕ್ಯೆ ಕೇವಲ ೫. ಆದರೆ ಉಚಿತ ಪಠ್ಯಪುಸ್ತಕ, ಉಚಿತ ಶಾಲಾ ಸಮವಸ್ತ್ರ ಮತ್ತು ಶಾಲಾ ಪ್ರೋತ್ಸಾಹಧನ ಸರಿಯಾಗಿಲ್ಲ ಎಂದು ಹೇಳಿದ ಕುಟುಂಬಗಳ ಸಂಖ್ಯೆ ಕ್ರಮವಾಗಿ ಶೇಕಡ ೫.೧೮, ಶೇಕಡ ೫.೪೨ ಮತ್ತು ಶೇಕಡ ೧೮.೩ರಷ್ಟಿದೆ. ಈ ಎಲ್ಲಾ ಅಂಕಿ – ಸಂಖ್ಯೆಗಳಿಂದ ಸ್ಪಷ್ಟವಾಗುವ ಅಂಶವೆಂದರೆ ಶಾಲಾ ಬಿಸಿಯೂಟ ಕಾರ್ಯಕ್ರಮ ಇತರ ಎಲ್ಲಾ ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮಗಳಿಗಿಂತ ಉತ್ತಮವಾಗಿದೆ ಎಂಬುದು. ಇದಕ್ಕೆ ನಾವು ಅಧ್ಯಯನಕ್ಕೆ ಆಯ್ಕೆ ಮಾಡಿಕೊಂಡ ಚಿಕ್ಕಪ್ರಮಾಣದ ಮಾದರಿ ಸಮೀಕ್, ಆಯ್ಕೆ ಮಾಡಿಕೊಂಡ ಪ್ರದೇಶ, ಆ ಪ್ರದೇಶದ ಭೌಗೋಲಿಕ ಲಕ್ಷಣ, ಕುಟುಂಬಗಳ – ಆರ್ಥಿಕ-ಸಾಮಾಜಿಕ – ಶೈಕ್ಷಣಿಕ ಮುಂತಾದ ಅಂಶಗಳನ್ನು ಕುರಿತು ಅತ್ಯಂತ ಸೂಕ್ಷ್ಮವಾಗಿ ವಿಶ್ಲೇಷಣೆ ಮಾಡುವ ಅಧ್ಯಯನಗಳಿಗಾಗಿ ಎದುರು ನೋಡಬೇಕಾಗಿದೆ. ಆದರೆ ಒಂದು ಅಂಶವಂತೂ ಸ್ಪಷ್ಟ. ನಮ್ಮ ಅಧ್ಯಯನಗಳಿಗಾಗಿ ಎದುರು ನೋಡಬೇಕಾಗಿದೆ. ಆದರೆ ಒಂದು ಅಂಶವಂತೂ ಸ್ಪಷ್ಟ. ನಮ್ಮ ಅಧ್ಯಯನ ಸಂದರ್ಭದಲ್ಲಿ ಶಾಲಾ ಬಿಸಿಯೂಟ ಅಥವಾ ಯಾವುದೇ ಶಾಲಾ ಪ್ರೋತ್ಸಾಹಕ ಕಾರ್ಯಕ್ರಮಗಳು ಸರಿಯಾಗಿಲ್ಲ ಸಾಧಾರಣವಾಗಿದೆ ಎಂದು ಹೇಳಿದ ಕುಟುಂಬಗಳು ಬಹುತೇಕ ಮೇಲುಜಾತಿಗೆ ಮತ್ತು ಮೇಲುವರ್ಗಕ್ಕೆ ಸೇರಿದವುಗಳಾಗಿವೆ.
ಹೀಗೆ ಬಿಸಿಯೂಟ ಕಾರ್ಯಕ್ರಮದ ಬಗ್ಗೆ ಉತ್ತಮವಾದ ಅಭಿಪ್ರಾಯವಿದ್ದರೂ ಅನೇಕ ಬಗೆಯ ಅಸಮಾನತೆಯ ಆಚರಣೆಗಳು ಈಗಲೂ ಇವೆ. ಜಾತಿ ಆಧಾರಿತ ತಾರತಮ್ಯಗಳು ಮತ್ತು ಅಸಮಾನತೆಯ ಆಚರಣೆಯ ಘಟನೆಗಳು ಬಿಸಿಯೂಟದ ಸಾಮಾಜಿಕ ಪಾತ್ರವನ್ನು ಕಡೆಗಣಿಸುವ ಸಾಧ್ಯತೆ ಇದೆ. ನಾವು ಅಧ್ಯಯನ ನಡೆಸಿದ ಬಹುತೇಕ ಗ್ರಾಮಗಳಲ್ಲಿ ಜಾತಿ ಹಿನ್ನೆಲೆಯ, ಬೇಧ-ಭಾವಗಳು, ಅನಿರ್ಬಂಧಿತವಾಗಿ ಈಗಲೂ ಅಸ್ತಿತ್ವದಲ್ಲಿವೆ. ಉದಾಹರಣೆಗೆ, ಅಧ್ಯಯನಕ್ಕೆ ಒಳಪಡಿಸಿದ ಬಹುತೇಕ ಗ್ರಾಮಗಳಲ್ಲಿ ಇರುವ ಚಿಕ್ಕ ಪುಟ್ಟ ಹೋಟಲ್‌ಗಳಲ್ಲಿ ಅಸ್ಪೃಶ್ಯ ಜಾತಿಗೆ ಸೇರಿದವರಿಗೆ ಈಗಲೂ ಕೂಡ ಪ್ರತ್ಯೇಕವಾದ ತಟ್ಟೆ ಮತ್ತು ಲೋಟಗಳನ್ನು ಇಟ್ಟಿದ್ದಾರೆ. ಅವುಗಳನ್ನು ಅವರೆ ತೊಳೆದುಕೊಂಡು ಟೀ ಕುಡಿಯಲು, ಆಹಾರ ಸೇವಿಸಲು ಬಳಸುತ್ತಾರೆ. ಇನ್ನೂ ಈ ಜನ ಸಮುದಾಯಗಳಿಗೆ ಸೇರಿದ ಜನರು ಮೇಲುಜಾತಿಯ ಭೂಮಾಲೀಕರ ಎದುರು ನಿಂತು ಮಾತನಾಡಲು ಹಿಂಜರಿಯುತ್ತಾರೆ. ಯರೇಹಂಚಿನಾಳ ಗ್ರಾಮ ಪಂಚಾಯತಿಯಲ್ಲಿ ಉಪಾಧ್ಯಕ್ಷರಾದರೂ ಕೂಡ ಈ ಗ್ರಾಮದಲ್ಲಿ ಹೋಟೆಲ್‌ಗಳಿಗೆ ಹೋಗುವುದಿಲ್ಲ. ಅಲ್ಲಿ ನಮಗೆ ಸಮಾನತೆ ಇಲ್ಲ. ಹೀಗಾಗಿ ನಾವು ಅಲ್ಲಿಗೂ ಹೋಗುವುದಿಲ್ಲ. ಈ ಪದ್ಧತಿಯನ್ನು ಬದಲಿಸಲು ನಾವು ಪ್ರಯ್ತನಿಸಿದ್ದೇವೆ. ಆದರೆ ಪ್ರಯೋಜನವಾಗಲಿಲ್ಲ ಎಂದು ತಮ್ಮ ಅಸಹಾಯಕತೆಯನ್ನು ಕೆಲವು ವಿದ್ಯಾವಂತ ದಲಿತ ಯುವಕರು ವ್ಯಕ್ತಪಡಿಸುತ್ತಾರೆ.

ಭಾಗ ೧ : ಸಾಕ್ಷರತೆಯ ಸಾಮಾಜಿಕ ಸ್ವರೂಪ
ಸಾಕ್ಷರತೆಯ ಮಹತ್ವವನ್ನು ಹೀಗೆ ಗುರುತಿಸಲಾಗಿದೆ:
“ಸಾಮಾಜಿಕ ಸಂಪರ್ಕ ಮತ್ತು ಸಂಬಂಧಗಳು ಲಿಖಿತ ಮಾಧ್ಯಮದ ಮೂಲಕ ಸಂಭವಿಸುವುದರಿಂದ ಸಮಾಜದಲ್ಲಿ ಸಾಕ್ಷರತೆಯು ಆತ್ಮರಕ್ಷಣೆಯ ಸಾಧನವಾಗಿರುತ್ತದೆ. ಅಕ್ಷರಜ್ಞಾನವಿಲ್ಲದವರು ತಮ್ಮನ್ನು ತಾವು ನ್ಯಾಯಾಲಯದ ಕಟಕಟೆಯಲ್ಲಿ ರಕ್ಷಿಸಿ ಕೊಳ್ಳಲಾರರು, ಬ್ಯಾಂಕಿನಿಂದ ಸಾಲ ಎತ್ತಲಾರರು, ತಮ್ಮ ವಾರಸುದಾರಿಕೆ ಹಕ್ಕುಗಳನ್ನು ಚಲಾಯಿಸಲಾರರು, ಆಧುನಿಕ ತಂತ್ರಜ್ಞಾನದ ಅನುಕೂಲ ಪಡೆದುಕೊಳ್ಳ ಲಾರರು, ಉದ್ಯೋಗ ಮಾರುಕಟ್ಟೆಯಲ್ಲಿ ಪೈಪೋಟಿ ಮಾಡಲಾರರು, ಸರಿಯಾದ ಬಸ್ಸು ಏರಲಾರರು, ರಾಜಕೀಯ ಚಟುವಟಿಕೆಗಳಲ್ಲಿ ಭಾಗವಹಿಸಲಾರರು – ಒಟ್ಟಾರೆ ಆಧುನಿಕ ಆರ್ಥಿಕತೆ ಮತ್ತು ಸಮಾಜದಲ್ಲಿ ಯಶಸ್ವಿಯಾಗಿ ಸಹ ಪಾಲುದಾರರಾಗಲಾರರು.”
(ಜೀನ್ ಡ್ರೀಜ್ ಮತ್ತು ಅಮರ್ತ್ಯಸೆನ್, ೨೦೦೨:೧೪೩)
ಸಾಕ್ಷರತೆಯ ಮಹತ್ವವನ್ನು ತುಂಬಾ ಸರಳವಾದ ನಿದರ್ಶನದ ಮೂಲಕ ತೋರಿಸ ಬಹುದು. ಕರ್ನಾಟಕದ ವಿವಿಧ ಜಿಲ್ಲೆಗಳ ಅಭಿವೃದ್ದಿ ಸಂಬಂಧಿ ಸಿದ್ದಿಸಾಧನೆಗಳನ್ನು ಮುಖಾಮುಖಿಯಾಗಿಸಿದರೆ ಯಾವ ಜಿಲ್ಲೆಯಲ್ಲಿ ಸಾಕ್ಷರತೆ ಪ್ರಮಾಣವು ಉನ್ನತವಾಗಿ ರುವುದೋ ಅದು ಆರ್ಥಿಕವಾಗಿ ಉನ್ನತ ಅಭಿವೃದ್ದಿ ಸಾಧಿಸಿಕೊಂಡಿರುತ್ತದೆ ಎಂಬುದು ತಿಳಿಯುತ್ತದೆ. ಉದಾಹರಣೆ ದಕ್ಷಿಣ ಕನ್ನಡ, ಉಡುಪಿ ಮತ್ತು ಶಿವಮೊಗ್ಗ ಜಿಲ್ಲೆಗಳು. ಯಾವ ಜಿಲ್ಲೆಗಳಲ್ಲಿ ಸಾಕ್ಷರತೆ ಪ್ರಮಾಣವು ಕನಿಷ್ಟವಾಗಿರುತ್ತದೋ ಅವು ಸಹಜವಾಗಿ ಆರ್ಥಿಕವಾಗಿ ಹಿಂದುಳಿದಿರುವ-ದುಸ್ಥಿತಿಯಲ್ಲಿರುವ ಜಿಲ್ಲೆಗಳಾಗಿರುತ್ತವೆ. ಉದಾಹರಣೆ ಗುಲಬರ್ಗಾ, ಕೊಪ್ಪಳ ಮತ್ತು ರಾಯಚೂರು.
[1]
ಆಧುನಿಕ ಸಮಾಜದಲ್ಲಿ ಎದುರಿಸಬೇಕಾದ ಸಾಮಾಜಿಕ ಅಲಕ್ಷ್ಯ ಹಾಗೂ ಹತಾಶೆಗಳನ್ನು ಅಕ್ಷರಸ್ಥರು ಹೆಚ್ಚು ಯಶಸ್ವಿಯಾಗಿ ಎದುರಿಸಲು ಸಾಧ್ಯ. ಆದ್ದರಿಂದ ಶಿಕ್ಷಣದ ಸಶಕ್ತೀಕರಣದ ಪಾತ್ರವನ್ನು ಅಲ್ಲಗಳೆಯುವುದು ಸಾಧ್ಯವಿಲ್ಲ.
ಈ ಕೋಷ್ಟಕ-೧ ಎರಡು ನೆಲೆಗಳಲ್ಲಿ ಮಹತ್ವವಾದುದಾಗಿದೆ. ಮೊದಲನೆಯದಾಗಿ ದಲಿತರು ಮತ್ತು ದಲಿತೇತರರ ನಡುವಣ ಸಾಕ್ಷರತೆಗೆ ಸಂಬಂಧಿಸಿದ ಅಂತರವನ್ನು ಅದು ತೋರಿಸುತ್ತದೆ. ಈ ಅಂತರವೂ ೧೯೯೧ ಮತ್ತು ೨೦೦೧ ಎರಡೂ ಕಾಲಘಟ್ಟಗಳಲ್ಲೂ ಕಂಡುಬರುತ್ತದೆ. ದಲಿತರ ಸಾಮಾಜಿಕ ಸ್ಥಾನಮಾನವು ಕೆಳಮಟ್ಟದಲ್ಲಿರುವುದು ಇದರಿಂದ ಸ್ಪಷ್ಟವಾಗುತ್ತದೆ.
ಕರ್ನಾಟಕದಲ್ಲಿ ಸಾಕ್ಷರತಾ ಪ್ರಮಾಣದ ಸಾಮಾಜಿಕ ಸ್ವರೂಪ: ೧೯೯೧ ಮತ್ತು ೨೦೦೧

ಮೂಲ:ಜನಗಣತಿ ವರದಿಗಳು, ೧೯೯೧ ಮತ್ತು ೨೦೦೧, ಕರ್ನಾಟಕ
ಈ ಕೋಷ್ಟಕವು ತೋರಿಸುತ್ತಿರುವ ಎರಡನೆಯ ಸಂಗತಿಯು ತುಂಬಾ ವಿಶಿಷ್ಟವಾದು ದಾಗಿದೆ. ದಲಿತರು ಮತ್ತು ದಲಿತೇತರರ ನಡುವಣ ಸಾಕ್ಷರತೆಗೆ ಸಂಬಂಧಿಸಿದ ಅಂತರವು ಸಾಪೇಕ್ಷವಾಗಿ ಕಡಿಮೆಯಾಗುತ್ತಿರುವ ಕುತೂಹಲಕಾರಿ ಸಂಗತಿಯನ್ನು ಕೋಷ್ಟಕವು ತೋರಿ ಸುತ್ತಿದೆ. ದಲಿತೇತರರ ಸಾಕ್ಷರತೆ ಪ್ರಮಾಣವು ೧೯೯೧ರಲ್ಲಿ ಒಟ್ಟು ಸಾಕ್ಷರತಾ ಪ್ರಮಾಣದ ಶೇ. ೧೦೮.೧೯ರಷ್ಟಿದ್ದುದು ೨೦೦೧ರಲ್ಲಿ ಅದು ಶೇ. ೧೦೭.೨೮ಕ್ಕೆ ಇಳಿದಿದೆ. ಈ ಅವಧಿಯಲ್ಲಿ, ಅಂದರೆ ೧೯೯೧ರಿಂದ ೨೦೦೧ರ ದಶಕದಲ್ಲಿ ಅವರ ಸಾಕ್ಷರತಾ ಪ್ರಮಾಣವು ಶೇ. ೧೭.೮೪ರಷ್ಟು ಬೆಳವಣಿಗೆ ಕಂಡಿದೆ. ಇದಕ್ಕೆ ಇದಿರಾಗಿ ದಲಿತರ ಸಾಕ್ಷರತಾ ಪ್ರಮಾಣವು ೧೯೯೧ರಲ್ಲಿ ಒಟ್ಟು ಸಾಕ್ಷರತಾ ಪ್ರಮಾಣದ ಶೇ. ೬೭.೧೫ರಷ್ಟಿದ್ದುದು ೨೦೦೧ರಲ್ಲಿ ಶೇ. ೭೭.೪ರಷ್ಟಾಗಿದೆ. ಇದನ್ನು ಸರಳವಾಗಿ ಇನ್ನೊಂದು ಬಗೆಯಲ್ಲಿ ಹೀಗೆ ಹೇಳಬಹುದು. ದಲಿತರ ಸಾಕ್ಷರತೆ ಪ್ರಮಾಣವು ೧೯೯೧ರಲ್ಲಿ ಒಟ್ಟು ಸಾಕ್ಷರತಾ ಪ್ರಮಾಣದ ೨/೩ರಷ್ಟಿದ್ದುದು ೨೦೦೧ರಲ್ಲಿ ಅದು ೩/೪ರಷ್ಟಾಗಿದೆ. ಇವರ ಸಾಕ್ಷರತಾ ಪ್ರಮಾಣವು ೧೯೯೧ರಿಂದ ೨೦೦೧ರ ದಶಕದಲ್ಲಿ ಶೇ. ೩೬.೯೯ರಷ್ಟು ಬೆಳವಣಿಗೆ ಕಂಡಿದೆ. ದಲಿತರ ಸಾಮಾಜಿಕ ಸ್ಥಾನಮಾನವು ನಿಧಾನವಾಗಿ ಉತ್ತಮವಾಗುತ್ತಿರುವುದನ್ನು ಇದು ಸ್ಪಷ್ಟವಾಗಿ ತೋರಿಸುತ್ತದೆ.
ಮಹಿಳೆಯರ ಸಾಕ್ಷರತಾ ಪ್ರಮಾಣವು-ದಲಿತರು ಮತ್ತು ದಲಿತೇತರರು-ಎರಡೂ ಗುಂಪಿನಲ್ಲೂ ಪುರುಷರ ಸಾಕ್ಷರತೆಗಿಂತ ಕಡಿಮೆಯಿರುವುದು ಕೋಷ್ಟಕದಿಂದ ತಿಳಿದು ಬರುತ್ತದೆ. ಇದು ಸಾಕ್ಷರತೆಗೆ ಸಂಬಂಧಿಸಿದ ಲಿಂಗ ಸಂಬಂಧಿ ಅಸಮಾನತೆಯ ಒಂದು ಮುಖ ಮಾತ್ರವಾಗಿದೆ. ದಲಿತ ಮಹಿಳೆಯರ ಸಾಕ್ಷರತಾ ಪ್ರಮಾಣವು ದಲಿತೇತರ ಮಹಿಳೆಯರ ಸಾಕ್ಷರತಾ ಪ್ರಮಾಣಕ್ಕಿಂತ ಕಡಿಮೆಯಿರುವುದು ಸಮಸ್ಯೆಯ ಮತ್ತೊಂದು ಕರಾಳ ಮುಖ ವಾಗಿದೆ. ಕುತೂಹಲದ ಸಂಗತಿಯೆಂದರೆ ದಲಿತೇತರ ಮಹಿಳೆಯರ ಸಾಕ್ಷರತಾ ಪ್ರಮಾಣವು ದಲಿತೇತರ ಪುರುಷರ ಸಾಕ್ಷರತಾ ಪ್ರಮಾಣದ ಶೇ. ೬೯.೨೨ರಷ್ಟು ೧೯೯೧ರಲ್ಲಿದ್ದುದು ೨೦೦೧ರಲ್ಲಿ ಅದು ಶೇ. ೭೯.೦೬ಕ್ಕೆ ಏರಿದೆ. ಆದರೆ ದಲಿತ ಮಹಿಳೆಯರ ಸಾಕ್ಷರತಾ ಪ್ರಮಾಣವು ದಲಿತ ಪುರುಷರ ಸಾಕ್ಷರತಾ ಪ್ರಮಾಣದ ಶೇ. ೫೧.೬೧ರಷ್ಟು ೧೯೯೧ರಲ್ಲಿತ್ತು. ಇದು ೨೦೦೧ರಲ್ಲಿ ಶೇ. ೬೪.೫೯ಕ್ಕೇರಿದೆ. ಲಿಂಗ ಸಮಾನತೆ ದೃಷ್ಟಿಯಿಂದ ದಲಿತ ಮಹಿಳೆಯರ ಸ್ಥಿತಿಯು ದಲಿತೇತರ ಮಹಿಳೆಯರ ಸ್ಥಿತಿಗಿಂತ ಕೆಳಮಟ್ಟದಲ್ಲಿರುವುದು ಇದರಿಂದ ಸ್ಪಷ್ಟವಾಗುತ್ತದೆ. ದಲಿತೇತರ ಮಹಿಳೆಯರ ಸಾಕ್ಷರತಾ ಪ್ರಮಾಣವು ೧೯೯೧-೨೦೦೧ರ ದಶಕದಲ್ಲಿ ಕೇವಲ ಶೇ. ೨೯.೨೧ರಷ್ಟು ಬೆಳವಣಿಗೆ ಕಂಡಿದೆ. ಆದರೆ ದಲಿತ ಮಹಿಳೆಯರ ಸಾಕ್ಷರತೆಯು ೧೯೯೧-೨೦೦೧ರ ದಶಕದಲ್ಲಿ ಶೇ. ೫೮ರಷ್ಟು ಬೆಳವಣಿಗೆ ಕಂಡಿದ್ದರೂ ಅದು ಅತ್ಯಂತ ಕೆಳಮಟ್ಟದಲ್ಲಿರುವುದು ಕಂಡುಬರುತ್ತದೆ (ಕರ್ನಾಟಕದಲ್ಲಿ ಮಾನವ ಅಭಿವೃದ್ದಿ, ೧೯೯೯).
ಸಾಕ್ಷರತೆಗೆ ಸಂಬಂಧಿಸಿದ ದಶಕವಾರು ಬೆಳವಣಿಗೆಯನ್ನು ತೋರಿಸುವ ಕೋಷ್ಟಕ-೧ ಇನ್ನೊಂದು ರೀತಿಯಲ್ಲಿ ವಿಶಿಷ್ಟವಾದುದಾಗಿದೆ. ಇಲ್ಲಿ ಬೆಳವಣಿಗೆ ಪ್ರಮಾಣ ಅತ್ಯಂತ ಕನಿಷ್ಠ ಶೇ. ೧೧.೭೬ ದಲಿತೇತರ ಪುರುಷರಿಗೆ ಸಂಬಂಧಿಸಿದ್ದರೆ ಅದರ ಗರಿಷ್ಠ ಪ್ರಮಾಣ ಶೇ. ೫೮.೦೧ ದಲಿತ ಮಹಿಳೆಯರಲ್ಲಿದೆ. ಇದು ತುಂಬಾ ಕುತೂಹಲಕಾರಿಯಾದ ಸಂಗತಿ ಯಾಗಿದೆ. ಇದನ್ನು ಸುಲಭವಾಗಿ ಅರ್ಥ ಮಾಡಿಕೊಳ್ಳಬಹುದಾಗಿದೆ. ಸಾಕ್ಷರತೆ ಮಟ್ಟವು ಉನ್ನತ ಹಂತವನ್ನು ತಲುಪಿದಂತೆ ಅದರ ಬೆಳವಣಿಗೆ ಗತಿಯು ಮಂದವಾಗುತ್ತದೆ. ಇದಕ್ಕೆ ಪ್ರತಿಯಾಗಿ ಸಾಕ್ಷರತಾ ಪ್ರಮಾಣವು ಕೆಳಮಟ್ಟದಲ್ಲಿದ್ದಾಗ ಅದರ ಬೆಳವಣಿಗೆ ಗತಿಯು ತೀವ್ರವಾಗಿರುತ್ತದೆ. ಈ ಕಾರಣದಿಂದಾಗಿ ಮಹಿಳೆಯರ ಸಾಕ್ಷರತೆಯು ಸಾಪೇಕ್ಷವಾಗಿ ಅತ್ಯಂತ ಕನಿಷ್ಠವಿರುವುದರಿಂದ ಅದರ ಬೆಳವಣಿಗೆ ಪ್ರಮಾಣವು ಗರಿಷ್ಠವಾಗಿದೆ (ವಿಮಲಾ ರಾಮಚಂದ್ರನ್, ಸಂ., ೨೦೦೪).
ಕೋಷ್ಟಕ-೨ ಸಾಕ್ಷರತೆಯ ಸಾಮಾಜಿಕ ನೆಲೆಯನ್ನು ಅರ್ಥ ಮಾಡಿಕೊಳ್ಳಲು ಸಹಾಯಕವಾಗಿದೆ. ಇಲ್ಲಿ ಸಾಕ್ಷರತೆಯ ಸಾಮಾಜಿಕ ಅಂತರವನ್ನು ಎರಡು ವಿಧಾನದಲ್ಲಿ ಲೆಕ್ಕ ಹಾಕಲಾಗಿದೆ. ಮೊದಲನೆಯದಾಗಿ ಒಟ್ಟು ಜನಸಂಖ್ಯೆಯ, ಅಂದರೆ ಪರಿಶಿಷ್ಟ ಜಾತಿ ಮತ್ತು ಪರಿಶಿಷ್ಟ ಪಂಗಡಗಳ ಜನಸಮೂಹವನ್ನು ಒಳಗೊಂಡಂತೆ ಒಟ್ಟು ಜನಸಂಖ್ಯೆಯ ಸಾಕ್ಷರತೆ ಮತ್ತು ಪರಿಶಿಷ್ಟರ ಸಾಕ್ಷರತೆ ನಡುವಣ ಅಂತರವನ್ನು ಸಾಲು-೩ರಲ್ಲಿ ತೋರಿಸಿದೆ. ಎರಡನೆಯದಾಗಿ ಶಿಷ್ಟರು ಮತ್ತು ಪರಿಶಿಷ್ಟರ ಸಾಕ್ಷರತೆ ನಡುವಣ ಅಂತರವನ್ನು ಲೆಕ್ಕ ಹಾಕಲಾಗಿದೆ (ನೋಡಿ : ಸಾಲು ೫). ಇದರಿಂದ ಸಾಕ್ಷರತೆಯ ಸಾಮಾಜಿಕ ಅಂತರದ ಪ್ರಮಾಣವನ್ನು ಸರಿಯಾಗಿ ಮಾಪನ ಮಾಡಬಹುದಾಗಿದೆ. ಸಾಲು-೩ರಲ್ಲಿ ಸಾಕ್ಷರತಾ ಅಂತರ ೧೯೯೧ರಲ್ಲಿ ಶೇ. ೧೮.೪೧ ಅಂಶಗಳಿಷ್ಟಿದ್ದುದು ೨೦೦೧ರಲ್ಲಿ ಅದು ಶೇ. ೧೫.೦೫ ಅಂಶಗಳಿಗೆ ಇಳಿದಿದೆ. ಆದರೆ ಶಿಷ್ಟರು ಮತ್ತು ಪರಿಶಿಷ್ಟರಿಗೆ ಪ್ರತ್ಯೇಕವಾಗಿ ಅಂತರವನ್ನು ಲೆಕ್ಕ ಹಾಕಿದರೆ ಅಂತರ ಅಧಿಕ ಮಟ್ಟದಲ್ಲಿರುವುದು ತಿಳಿಯುತ್ತದೆ. ಇಲ್ಲಿ ಅಂತರ ೧೯೯೧ರಲ್ಲಿ ಶೇ. ೨೪ ಅಂಶಗಳಷ್ಟಿದ್ದುದು ೨೦೦೧ರಲ್ಲಿ ಶೇ. ೧೯.೯೦ ಅಂಶಗಳಷ್ಟಾಗಿದೆ.
ಸಾಕ್ಷರತಾ ಅಂತರದ ಸಾಮಾಜಿಕ ಸ್ವರೂಪ ೧೯೯೧ ಮತ್ತು ೨೦೦೧

ಟಿಪ್ಪಣಿ : ಸಾಲು ೩ ಮತ್ತು ಸಾಲು ೫ರಲ್ಲಿನ ಅಂತರಗಳಲ್ಲಿ ವ್ಯತ್ಯಾಸವನ್ನು ಗುರುತಿಸುವ ಅಗತ್ಯವಿದೆ. ಸಾಲು ೫ರಲ್ಲಿನ ಅಂತರವು ಸಾಲು ೩ರಲ್ಲಿನ ಅಂತರಕ್ಕಿಂತ ಅಧಿಕ ಮಟ್ಟದಲ್ಲಿದೆ.
ಲಿಂಗ ಸಮಾನತಾ ಸೂಚಿ
ಸಾಕ್ಷರತೆಗೆ ಸಂಬಂಧಿಸಿದಂತೆ ಮಹಿಳೆಯರು ಮತ್ತು ಪುರುಷರ ಸಾಕ್ಷರತೆ ಪ್ರಮಾಣಗಳ ನಡುವಿನ ಅಂತರವನ್ನು ಮಾಪನ ಮಾಡಲು ಸರಳವಾದ ಲಿಂಗ ಸಮಾನತಾ ಸೂಚಿಯನ್ನು ಇಲ್ಲಿ ಬಳಸಲಾಗಿದೆ. ಅದು ಮಹಿಳೆಯರ ಸಾಕ್ಷರತೆಯು ಪುರುಷರ ಸಾಕ್ಷರತೆಯಿಂದ ಎಷ್ಟು ದೂರದಲ್ಲಿದೆ ಎಂಬುದನ್ನು ಸೂಚಿಸುತ್ತದೆ. ಈ ಸೂಚಿಯು ಲಿಂಗ ಸಮಾನತೆಯಿಂದ ವಾಸ್ತವಿಕ ಸ್ಥಿತಿಯು ಎಷ್ಟು ಅಂತರದಲ್ಲಿದೆ ಎಂಬುದನ್ನು ಸೂಚಿಸುತ್ತದೆ. ಇಲ್ಲೂ ಕುತೂಹಲದ ಸಂಗತಿಯೊಂದು ನಮಗೆ ಗೋಚರಿಸುತ್ತದೆ. ದಲಿತೇತರರ ಲಿಂಗ ಸಮಾನತಾ ಸೂಚಿಯು (೭೯.೦೬) ದಲಿತರಿಗೆ ಸಂಬಂಧಿಸಿದ ಲಿಂಗ ಸಮಾನತಾ ಸೂಚಿಗಿಂತ (೬೪.೨೮) ಉತ್ತಮವಾಗಿದೆ. ಆದರೆ ೧೯೯೧-೨೦೦೧ರ ದಶಕದಲ್ಲಿ ಲಿಂಗ ಸಮಾನತಾ ಸೂಚಿಯ ಬೆಳವಣಿಗೆಯನ್ನು ಗಮನಿಸಿದರೆ ದಲಿತರಿಗೆ ಸಂಬಂಧಿಸಿದಂತೆ ಬೆಳವಣಿಗೆ ಪ್ರಮಾಣವು (ಶೇ. ೨೪.೫೫) ದಲಿತೇತರರ ಸೂಚಿಯ ಬೆಳವಣಿಗೆ ಪ್ರಮಾಣಕ್ಕಿಂತ (ಶೇ. ೧೫.೬೨) ಉತ್ತಮವಾಗಿದೆ. ದಲಿತೇತರರಿಗೆ ಸಂಬಂಧಿಸಿದಂತೆ ಮಹಿಳೆಯರ ಸಾಕ್ಷರತೆಯು ಪುರುಷರ ಸಾಕ್ಷರತೆಯ ೩/೪ಕ್ಕಿಂತ ಅಧಿಕವಿದ್ದರೆ ದಲಿತರಿಗೆ ಸಂಬಂಧಿಸಿದಂತೆ ಅದು ಕೇವಲ ೨/೩ಕ್ಕಿಂತ ಕಡಿಮೆಯಿದೆ. ಲಿಂಗ ಸಮಾನತೆ ಬಗ್ಗೆ ಮಾತನಾಡುವಾಗ ಮಹಿಳೆಯರು ಮತ್ತು ಪುರುಷರ ನಡುವಿನ ಸಾಕ್ಷರತೆಯಲ್ಲಿನ ಅಂತರದ ಜೊತೆಗೆ ದಲಿತ ಮಹಿಳೆ ಮತ್ತು ದಲಿತೇತರ ಮಹಿಳೆಯರ ನಡುವಣ ಅಂತರದ ಕಡೆಗೂ ಹೆಚ್ಚಿನ ಗಮನ ನೀಡಬೇಕಾಗುತ್ತದೆ.
ಭಾಗ ೨
ಈ ಭಾಗದಲ್ಲಿ ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣಕ್ಕೆ (೧ರಿಂದ ೧೦) ಸಂಬಂಧಿಸಿದ ಮಕ್ಕಳ ದಾಖಲಾತಿಯ ವಿವಿಧ ಆಯಾಮಗಳನ್ನು ವಿಶದವಾಗಿ ಚರ್ಚಿಸಲಾಗಿದೆ. ಪ್ರಸ್ತಾವನೆ ಯಲ್ಲಿ ತಿಳಿಸಿರುವಂತೆ ಮಕ್ಕಳ ದಾಖಲಾತಿಯ ಮೂರು ನೆಲೆಗಳನ್ನು ಇಲ್ಲಿ ವಿಶ್ಲೇಷಿಸಲಾಗಿದೆ. ದಾಖಲಾತಿಗೆ ಸಂಬಂಧಿಸಿದ ಸ್ಥಿತಿಯನ್ನು, ಅದರ ಪ್ರಾದೇಶಿಕ ಸ್ವರೂಪವನ್ನು, ದಲಿತರು ಹಾಗೂ ದಲಿತೇತರ ಆಯಾಮಗಳನ್ನು ಹಾಗೂ ದಾಖಲಾತಿಯ ಲಿಂಗ ಸಂಬಂಧಿ ನೆಲೆಗಳನ್ನು ವಿವರವಾಗಿ ಇಲ್ಲಿ ಚರ್ಚೆಗೆ ಒಳಪಡಿಸಲಾಗಿದೆ.
ಮಕ್ಕಳ ದಾಖಲಾತಿ ಸಾಧನೆ
ಕೋಷ್ಟಕ-೩ರಲ್ಲಿ ೨೦೦೫ಕ್ಕೆ ಸಂಬಂಧಿಸಿದಂತೆ ೧ರಿಂದ ೭ನೆಯ, ೮ರಿಂದ ೧೦ನೆಯ ಹಾಗೂ ಒಟ್ಟು ೧ರಿಂದ ೧೦ನೆಯ ತರಗತಿಗಳ ದಾಖಲಾತಿ ವಿವರಗಳನ್ನು ವಿಭಾಗವಾರು ಹಾಗೂ ರಾಜ್ಯಕ್ಕೆ ಸಂಬಂಧಿಸಿದಂತೆ ನೀಡಲಾಗಿದೆ. ಒಂದರಿಂದ ಹತ್ತನೆಯ ತರಗತಿವರೆಗಿನ ದಾಖಲಾತಿ ಸಂಖ್ಯೆ ೯೯.೩೬ ಲಕ್ಷ. ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ೧-೧೦ನೆಯ ತರಗತಿಯಲ್ಲಿರುವ ಮಕ್ಕಳ ಪ್ರಮಾಣವು ಶೇ. ೧೮.೮೦ರಷ್ಟಿದೆ.
ಈ ಕೋಷ್ಟಕವು ತೋರಿಸುತ್ತಿರುವ ಒಂದು ಕುತೂಹಲಕಾರಿ ಸಂಗತಿ ಬಗ್ಗೆ ವಿವರವಾಗಿ ಚರ್ಚಿಸುವ ಅಗತ್ಯವಿದೆ. ಒಟ್ಟು ಮಕ್ಕಳ ದಾಖಲಾತಿಯ ಪ್ರಾದೇಶಿಕ ಸ್ವರೂಪಕ್ಕೆ ಇದು ಸಂಬಂಧಿಸಿದೆ. ಕರ್ನಾಟಕ ರಾಜ್ಯದ ಎರಡು ಪ್ರದೇಶಗಳಾದ ದಕ್ಷಿಣ ಕರ್ನಾಟಕ (ದ.ಕ.) ಮತ್ತು ಉತ್ತರ ಕರ್ನಾಟಕ(ಉ.ಕ.)ಗಳ ನಡುವೆ ಜನಸಂಖ್ಯೆಯ ಹಂಚಿಕೆಗಿಂತ ದಾಖಲಾದ ಮಕ್ಕಳ ಹಂಚಿಕೆಯು ಭಿನ್ನವಾಗಿದೆ. ಕೋಷ್ಟಕದ ಎರಡನೆಯ ಅಂಕಣದಲ್ಲಿ ತೋರಿಸಿರುವಂತೆ ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ದಕ್ಷಿಣ ಕರ್ನಾಟಕದ ಪಾಲು ಶೇ. ೫೭.೩೦ರಷ್ಟಿದ್ದರೆ ಉತ್ತರ ಕರ್ನಾಟಕದ ಪಾಲು ಕೇವಲ ಶೇ. ೪೨.೭೦. ಆದರೆ ೧ರಿಂದ ೧೦ನೆಯ ತರಗತಿವರೆಗಿನ ಮಕ್ಕಳ ದಾಖಲಾತಿಯಲ್ಲಿ ಇದು ತಿರುವುಮುರುವು ಆಗಿರುವುದು ಕಂಡುಬರುತ್ತದೆ. ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ಶೇ. ೫೭.೩೦ ಪಾಲು ಪಡೆದಿರುವ ದಕ್ಷಿಣ ಕರ್ನಾಟಕ ಪ್ರದೇಶವು ೧ರಿಂದ ೧೦ನೆಯ ತರಗತಿವರೆಗಿನ ಶಾಲಾ ಮಕ್ಕಳಿಗೆ ಸಂಬಂಧಿಸಿದಂತೆ ಅದರ ಪಾಲು ಕೇವಲ ಶೇ. ೫೩.೪೮. ಇದಕ್ಕೆ ಪ್ರತಿಯಾಗಿ ಜನಸಂಖ್ಯೆಯಲ್ಲಿ ಶೇ. ೪೨.೭೦ ಪಾಲು ಪಡೆದಿರುವ ಉತ್ತರ ಕರ್ನಾಟಕ ಪ್ರದೇಶವು ಶಾಲಾ ಮಕ್ಕಳಲ್ಲಿ ಶೇ. ೪೬.೫೨ ಪಾಲು ಪಡೆದಿದೆ. ಇದನ್ನು ಹೇಗೆ ವಿವರಿಸುವುದು?
ಪ್ರಾಥಮಿಕ ಮತ್ತು ಪ್ರೌಢಶಿಕ್ಷಣದಲ್ಲಿ (೧–೧೦)
ದಾಖಲಾತಿ ಪ್ರಮಾಣ: ಕರ್ನಾಟಕ – ೨೦೦೫
ಕೋಷ್ಟಕ–೩
	ವಿಭಾಗಗಳು
ಪ್ರದೇಶ ರಾಜ್ಯ
	ಜನಸಂಖ್ಯೆ
೨೦೦೧
	ದಾಖಲಾತಿ (೨೦೦೫)

	
	
	೧ – ೭
	೮ – ೧೦
	೧ – ೧೦

	
	
	(ತರಗತಿ)
	(ತರಗತಿ)
	(ತರಗತಿ)

	ಬೆಂಗಳೂರು
	೧೮,೪೯೦,೮೧೧
	೨,೫೨೯,೯೪೫
	೭೫೪,೪೪೬
	೩,೨೮೪,೩೯೧

	
	(೩೪.೯೯)
	(೩೨.೦೨)
	(೩೭.೦೫)
	(೩೩.೦೫)

	ಮೈಸೂರು
	೧೧,೭೯೧,೩೦೨
	೧,೫೨೭,೩೫೭
	೫೦೧,೯೪೪
	೨,೦೨೯,೩೦೧

	
	(೨೨.೩೧)
	(೧೯.೩೨)
	(೨೪.೬೫)
	(೨೦.೪೨)

	ದ.ಕ.
	೩೦,೨೮೨,೧೧೩
	೪,೦೫೭,೩೦೨
	೧,೨೫೬,೩೯೦
	೫,೩೧೩,೬೯೨

	
	(೫೭.೩೦)
	(೫೧.೩೫)
	(೬೧.೭೧)
	(೫೩.೪೮)

	ಬೆಳಗಾವಿ
	೧೩,೦೪೨,೧೬೩
	೨,೧೪೧,೭೨೪
	೫೦೪,೮೫೪
	೨,೬೪೬,೫೭೮

	
	(೨೪.೬೮)
	(೨೭.೧೧)
	(೨೪.೮೦)
	(೨೬.೬೩)

	ಗುಲಬರ್ಗಾ
	೯,೫೨೬,೨೮೬
	೧,೭೦೧,೭೦೭
	೨೭೪,೬೩೪
	೧,೯೭೬,೩೪೧

	
	(೧೮.೦೨)
	(೨೧.೫೪)
	(೧೩.೪೯)
	(೧೯.೮೯)

	ಉ.ಕ.
	೨೨,೫೬೮,೪೪೯
	೩,೮೪೩,೪೩೧
	೭೭೯,೪೮೮
	೪,೬೨೨,೯೧೯

	
	(೪೨.೭೦)
	(೪೮.೬೫)
	(೩೮.೨೯)
	(೪೬.೫೨)

	ರಾಜ್ಯ
	೫೨,೮೫೦,೫೬೨
	೭,೯೦೦,೭೩೩
	೨,೦೩೫,೮೭೮
	೯,೯೩೬,೬೧೧

	
	(೧೦೦.೦೦)
	(೧೦೦.೦೦)
	(೧೦೦.೦೦)
	(೧೦೦.೦೦)


ಮೂಲ:ಕರ್ನಾಟಕ ಸರ್ಕಾರ, ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ, ೨೦೦೫
ಈ ವಿಚಿತ್ರವನ್ನು ಅರ್ಥ ಮಾಡಿಕೊಳ್ಳಲು ನಾವು ರಾಜ್ಯದಲ್ಲಿನ ೦-೬ ವಯೋಮಾನದ ಮಕ್ಕಳ ಹಂಚಿಕೆಯನ್ನು ಪರಿಗಣಿಸಬೇಕಾಗುತ್ತದೆ.[2] ಕೋಷ್ಠಕ-೪ರಲ್ಲಿ ೧೯೯೧ ಮತ್ತು ೨೦೦೧ರಲ್ಲಿ ರಾಜ್ಯದ ವಿಭಾಗಗಳ ನಡುವೆ ೦-೬ ವಯೋಮಾನದ ಮಕ್ಕಳ ಹಂಚಿಕೆಯ ವಿವರ ನೀಡಲಾಗಿದೆ. ಈ ಕೋಷ್ಟಕದಲ್ಲಿ ೦-೬ ವಯೋಮಾನದ ಮಕ್ಕಳ ಸಂಖ್ಯೆ ಹಾಗೂ ಅವರ ವಿಭಾಗವಾರು ಹಂಚಿಕೆಯನ್ನು ಶೇಕಡವಾರು ತೋರಿಸಲಾಗಿದೆ.
ಕರ್ನಾಟಕ ೦–೬ ವಯೋಮಾನದ ಮಕ್ಕಳ ಸಂಖ್ಯೆ : ೧೯೯೧ ಮತ್ತು ೨೦೦೧
ಕೋಷ್ಟಕ–೪
	ವಿಭಾಗಗಳು
ಪ್ರದೇಶ ರಾಜ್ಯ
	೦-೬ ವಯೋಮಾನದ
	೦-೬ ವಯಾಮಾನದ
	೧೯೯೧-೨೦೦೧ರ

	
	ಮಕ್ಕಳು: ೧೯೯೧
	ಮಕ್ಕಳು : ೨೦೦೧
	ದಶಕವಾರು ಬೆಳವಣಿಗೆ

	
	ಸಂಖ್ಯೆ (ಲಕ್ಷಗಳಲ್ಲಿ)
	ಪ್ರಮಾಣ   (ಶೇ)
	ಸಂಖ್ಯೆ (ಲಕ್ಷಗಳಲ್ಲಿ)
	ಪ್ರಮಾಣ    (ಶೇ)
	ಸಂಖ್ಯೆ (ಲಕ್ಷಗಳಲ್ಲಿ)
	ಪ್ರಮಾಣ  (ಶೇ)

	ಬೆಂಗಳೂರು ವಿಭಾಗ
	೨೩.೧೮
	೩೧.೦೧
	೨೨.೯೦
	೩೧.೮೮
	 -೦.೨೮
	-೧.೨೧

	ಮೈಸೂರು ವಿಭಾಗ
	೧೫.೬೩
	೨೦.೯೧
	೧೩.೯೫
	೧೯.೪೨
	 -೧.೬೮
	-೧೦.೭೫

	ದ.ಕ. ಪ್ರದೇಶ
	೩೮.೮೧
	೫೧.೯೨
	೩೬.೮೫
	೫೧.೩೦
	 -೧.೯೬
	-೫.೦೫

	ಬೆಳಗಾವಿ ವಿಭಾಗ
	೧೯.೭೦
	೨೬.೩೫
	೧೯.೧೦
	೨೬.೫೯
	 -೦.೬೦
	-೩.೦೫

	ಗುಲಬರ್ಗಾ ವಿಭಾಗ
	೧೬.೨೫
	೨೧.೭೩
	೧೫.೮೮
	೨೨.೧೧
	 -೦.೩೭
	-೨.೨೮

	ಉ.ಕ. ಪ್ರದೇಶ
	೩೫.೯೫
	೪೮.೦೮
	೩೪.೯೮
	೪೮.೭೦
	 -೦.೯೭
	-೨.೭೦

	ಕರ್ನಾಟಕ ರಾಜ್ಯ
	೭೪.೭೬
	೧೦೦.೦೦
	೭೧.೮೩
	೧೦೦.೦೦
	 -೨.೯೩
	-೩.೯೨


ಮೂಲ:ಜನಗಣತಿ ವರದಿಗಳು, ೧೯೯೯ ಮತ್ತು ೨೦೦೧
ಕೋಷ್ಟಕ-೪ರಲ್ಲಿನ ವಿವರಗಳ ನೆರವಿನಿಂದ ಕೋಷ್ಟಕ – ೩ಕ್ಕೆ ಸಂಬಂಧಿಸಿದಂತೆ ಎತ್ತಿರುವ ಪ್ರಶ್ನೆಗೆ ಉತ್ತರ ನೀಡಬಹುದಾಗಿದೆ. ಮೊದಲನೆಯದಾಗಿ ರಾಜ್ಯ ಮಟ್ಟದಲ್ಲಿ ೧೯೯೧ರಿಂದ ೨೦೦೧ರ ಅವಧಿಯಲ್ಲಿ ೦-೬ ವಯೋಮಾನದ ಮಕ್ಕಳ ಸಂಖ್ಯೆಯು ಕಡಿಮೆಯಾಗಿದೆ. ಎಲ್ಲ ವಿಭಾಗಗಳಲ್ಲೂ ಅದರ ಗಾತ್ರ ಕಡಿಮೆಯಾಗಿದೆ. ಆದರೆ ೦-೬ ವಯೋಮಾನದ ಮಕ್ಕಳ ಸಂಖ್ಯೆಯಲ್ಲಿನ ಕಡಿತವು ಎಲ್ಲ ವಿಭಾಗಗಳಲ್ಲೂ ಸಮನಾಗಿಲ್ಲ. ಈ ಇಳಿಕೆಯು ಮೈಸೂರು ವಿಭಾಗದಲ್ಲಿ ಅತ್ಯಧಿಕವಿದ್ದರೆ ಗುಲಬರ್ಗಾ ವಿಭಾಗದಲ್ಲಿ ಅದು ಅತ್ಯಂತ ಕಡಿಮೆಯಿದೆ. ವಿಭಾಗಗಳ ನಡುವೆ ೦-೬ ವಯೋಮಾನದ ಮಕ್ಕಳ ಹಂಚಿಕೆಯಲ್ಲಿ ಸ್ವಲ್ಪಮಟ್ಟಿನ ಬದಲಾವಣೆಯಾಗಿದೆ.
ಎರಡನೆಯದಾಗಿ ಗಮನಿಸಬೇಕಾದ ಮತ್ತೊಂದು ಸಂಗತಿಯೆಂದರೆ ಜನಸಂಖ್ಯೆಯ ವಿಭಾಗವಾರು ಹಂಚಿಕೆ ಪ್ರಮಾಣವು ಭಿನ್ನವಾಗಿದೆ. ರಾಜ್ಯದ ಜನಸಂಖ್ಯೆಯಲ್ಲಿ ದಕ್ಷಿಣ ಕರ್ನಾಟಕದ ಪಾಲು ಶೇ. ೫೭.೩೦. ಆದರೆ ಶಾಲಾ ದಾಖಲಾತಿಯಲ್ಲಿ ಅದರ ಪ್ರಮಾಣ ಕೇವಲ ಶೇ. ೫೩.೪೮. ಇದಕ್ಕೆ ಕಾರಣ ಅದು ೦-೬ ವಯೋಮಾನದ ಮಕ್ಕಳಿಗೆ ಸಂಬಂಧಿಸಿ ದಂತೆ ಪಡೆದಿರುವ ಪಾಲು (ಶೇ. ೫೧.೩) ಎಂಬುದನ್ನು ನಾವು ಗುರುತಿಸಬೇಕಾಗಿದೆ. ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ಕೇವಲ ಶೇ. ೪೨.೭೦ ಪಾಲು ಪಡೆದಿದ್ದರೂ ಉತ್ತರ ಕರ್ನಾಟಕ ಪ್ರದೇಶವು ಶಾಲಾ ದಾಖಲಾತಿಯಲ್ಲಿ ಶೇ. ೪೬.೫೨ ಪಾಲು ಪಡೆದಿದೆ. ಇದಕ್ಕೆ ಕಾರಣ ಅದು ೦-೬ ವಯೋಮಾನದ ಮಕ್ಕಳಲ್ಲಿ ಶೇ. ೪೮.೭೦ ಪಾಲು ಪಡೆದಿರುವುದು ಕಾರಣವಾಗಿದೆ.
ಕೋಷ್ಟಕ-೩ರಲ್ಲಿನ ಮತ್ತೊಂದು ಸಂಗತಿಯನ್ನು ನಾವು ಗುರುತಿಸಬೇಕಾಗಿದೆ. ಆ ಕೋಷ್ಟಕದಲ್ಲಿ ದಾಖಲಾತಿಯನ್ನು ೧ರಿಂದ ೭ ಹಾಗೂ ೮ರಿಂದ ೧೦ನೆಯ ತರಗತಿಗಳಿಗೆ ಪ್ರತ್ಯೇಕವಾಗಿ ನೀಡಲಾಗಿದೆ. ಇದು ಪ್ರಾದೇಶಿಕ ಅಸಮಾನತೆ ಬಗ್ಗೆ ಒಂದು ಸೂಕ್ಷ್ಮ ಸಂಗತಿಯನ್ನು ತೋರಿಸುತ್ತಿದೆ. ಅದೇನೆಂದರೆ ೧ರಿಂದ ೭ನೆಯ ತರಗತಿವರೆಗಿನ ದಾಖಲಾತಿಯಲ್ಲಿ ದಕ್ಷಿಣ ಕರ್ನಾಟಕದ ಪಾಲು ಶೇ. ೫೧.೩೫ ಮತ್ತು ಗುಲಬರ್ಗಾ ವಿಭಾಗದ ಪಾಲು ಶೇ. ೨೧.೫೪ರಷ್ಟಿದೆ. ಆದರೆ ೮ರಿಂದ ೧೦ನೆಯ ತರಗತಿಯ ದಾಖಲಾತಿಯಲ್ಲಿ ದಕ್ಷಿಣ ಕರ್ನಾಟಕದ ಪಾಲು ಶೇ. ೬೧.೭೧ರಷ್ಟಾದರೆ ಗುಲಬರ್ಗಾ ವಿಭಾಗದ ಪಾಲು ಕೇವಲ ಶೇ. ೧೩.೪೯. ಅಂದರೆ ೧ರಿಂದ ೭ನೆಯ ತರಗತಿಯ ಹಂತದಿಂದ ೮ರಿಂದ ೧೦ನೆಯ ತರಗತಿ ಹಂತದವರೆಗಿನ ಪರಿವರ್ತನೆಯಲ್ಲಿ ಶಾಲೆಯನ್ನು ಬಿಡುವ ಮಕ್ಕಳ ಪ್ರಮಾಣವು ಗುಲಬರ್ಗಾ ವಿಭಾಗದಲ್ಲಿ ಅತ್ಯಧಿಕವಾಗಿದೆ. ಈ ವಿಭಾಗದಲ್ಲಿ ೧ರಿಂದ ೭ನೆಯ ತರಗತಿವರೆಗಿನ ಮಕ್ಕಳ ಪ್ರಮಾಣ ಒಟ್ಟು ಮಕ್ಕಳ ಶೇ. ೮೬.೧೦ರಷ್ಟಾದರೆ ೮ರಿಂದ ೧೦ನೆಯ ತರಗತಿವರೆಗಿನ ಮಕ್ಕಳ ಪ್ರಮಾಣ ಶೇ. ೧೩.೯೦. ಆದರೆ ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಇವೆರಡೂ ಹಂತಗಳ ನಡುವಿನ ಅನುಪಾತವು ೭೬.೩೪ : ೨೩.೬೬ರಷ್ಟಿದೆ. ವಿವರಗಳಿಗೆ ಕೋಷ್ಟಕ-೫ ನೋಡಿ.
ಕೋಷ್ಟಕ–೫
	ಕ್ರ.ಸಂ.
	ವಿಭಾಗಗಳು
	ದಾಖಲಾತಿ ಪ್ರಮಾಣ ಶೇಕಡ

	
	
	೧-೭ನೆಯ ತರಗತಿ
	೮-೧೦ನೆಯ ತರಗತಿ

	೧.
	ಬೆಂಗಳೂರು
	೭೭.೦೩
	೨೨.೯೭

	೨.
	ಮೈಸೂರು
	೭೫.೨೭
	೨೪.೭೩

	೩.
	ದ.ಕ. ಪ್ರದೇಶ
	೭೬.೩೪
	೨೩.೬೬

	೪.
	ಬೆಳಗಾವಿ
	೮೦.೯೨
	೧೯.೦೮

	೫.
	ಗುಲಬರ್ಗಾ
	೮೬.೧೦
	೧೩.೯೦

	೬.
	ಉ.ಕ. ಪ್ರದೇಶ
	೮೩.೧೪
	೧೬.೮೬

	೭.
	ಕರ್ನಾಟಕ
	೭೯.೫೧
	೨೦.೪೯


ಟಿಪ್ಪಣಿ :ಕೋಷ್ಟಕ ೨ರ ಆಧಾರದ ಮೇಲೆ ಗಣನೆ ಮಾಡಲಾಗಿದೆ.
ಈ ಕೋಷ್ಟಕವು ತುಂಬಾ ಕುತೂಹಲಕಾರಿಯಾದುದಾಗಿದೆ. ರಾಜ್ಯ ಮಟ್ಟದಲ್ಲಿ, ಪ್ರಾದೇಶಿಕ ಮಟ್ಟದಲ್ಲಿ ಹಾಗೂ ವಿಭಾಗ ಮಟ್ಟದಲ್ಲಿ ೧ರಿಂದ ೭ನೆಯ ತರಗತಿವರೆಗಿನ ಮಕ್ಕಳ ದಾಖಲಾತಿಯು ೮ರಿಂದ ೧೦ನೆಯ ತರಗತಿವರೆಗಿನ ದಾಖಲಾತಿ ಪ್ರಮಾಣಕ್ಕಿಂತ ಅಧಿಕವಾಗಿದೆ. ದಕ್ಷಿಣ ಕರ್ನಾಟಕದಲ್ಲಿ ಇವೆರಡರ ಪರಿಮಾಣ ೭೬.೩೪:೨೩.೬೬ರಷ್ಟಿದೆ. ಗುಲಬರ್ಗಾ ವಿಭಾಗದಲ್ಲಿ ಇದರ ಪರಿಮಾಣ ೮೬.೧೦:೧೩.೯೦ರಷ್ಟಿದೆ. ಪ್ರಾಥಮಿಕ ಹಂತ ದಿಂದ ಪ್ರೌಢಶಾಲಾ ಹಂತಕ್ಕೆ ಸಾಗುವ ಮಕ್ಕಳ ಪ್ರಮಾಣವು ಗುಲಬರ್ಗಾ ವಿಭಾಗದಲ್ಲಿ ಉಳಿದೆಲ್ಲ ವಿಭಾಗಗಳಿಗಿಂತ ಕೆಳಮಟ್ಟದಲ್ಲಿದೆ. ಇದನ್ನು ಸರಿಪಡಿಸುವ ಅಗತ್ಯವಿದೆ.
ಕೋಷ್ಟಕ-೩ ಶಾಲಾ ದಾಖಲಾತಿಗೆ ಸಂಬಂಧಿಸಿದ ಒಟ್ಟು ಸಾಧನೆ ಹಾಗೂ ಅದರ ಪ್ರಾದೇಶಿಕ ಸ್ವರೂಪವನ್ನು ಸ್ಪಷ್ಟವಾಗಿ ತೋರಿಸುತ್ತದೆ. ಈ ಕೋಷ್ಟಕದಲ್ಲಿನ ಅಂಕಿಸಂಖ್ಯೆಯ ಮೂಲಕ ಮೂರು ಮುಖ್ಯ ತಥ್ಯಗಳನ್ನು ರೂಪಿಸಬಹುದಾಗಿದೆ.
೧.   ಕರ್ನಾಟಕದಲ್ಲಿ ಇಂದು ೧ರಿಂದ ೧೦ನೆಯ ತರಗತಿಗಳಲ್ಲಿ ಕಲಿಯುತ್ತಿರುವ ಮಕ್ಕಳ ಸಂಖ್ಯೆ ಸರಿಸುಮಾರು ೧೦೦ ಲಕ್ಷ ಇದೆ. ಆದರೆ ದಕ್ಷಿಣ ಕರ್ನಾಟಕ ಪ್ರದೇಶವು ರಾಜ್ಯದ ಜನಸಂಖ್ಯೆಯಲ್ಲಿ ಎಷ್ಟು ಪಾಲು ಪಡೆದಿದೆಯೋ ಅದಕ್ಕಿಂತ ಕಡಿಮೆ ಪಾಲು ರಾಜ್ಯದ ಮಕ್ಕಳ ದಾಖಲಾತಿಯಲ್ಲಿ ಪಡೆದಿದೆ. ಇದಕ್ಕೆ ಪ್ರತಿಯಾಗಿ ಉತ್ತರ ಕರ್ನಾಟಕ ಪ್ರದೇಶವು ರಾಜ್ಯದ ಜನಸಂಖ್ಯೆಯಲ್ಲಿ ಎಷ್ಟು ಪಾಲು ಪಡೆದಿದೆಯೋ ಅದಕ್ಕಿಂತ ಅಧಿಕ ಪಾಲನ್ನು ರಾಜ್ಯದ ಶಾಲಾಮಕ್ಕಳ ಸಂಖ್ಯೆಯಲ್ಲಿ ಪಡೆದಿದೆ. ಆದರೆ ಇಂತಹ ಹಂಚಿಕೆ ೧-೭ನೆಯ ತರಗತಿ ದಾಖಲಾತಿಗೆ ಮಾತ್ರ ಅನ್ವಯಿಸುತ್ತದೆ. ಮುಂದೆ                     ೮-೧೦ನೆಯ ತರಗತಿಯ ದಾಖಲಾತಿ ತೆಗೆದುಕೊಂಡರೆ ಪರಿಸ್ಥಿತಿ ಆಶಾದಾಯಕ ವಾಗಿಲ್ಲ. ಇಲ್ಲಿ ದಕ್ಷಿಣ ಕರ್ನಾಟಕದ ಪಾಲು ಅಧಿಕವಾಗಿದೆ ಮತ್ತು ಉತ್ತರ ಕರ್ನಾಟಕದ ಪಾಲು ಕಡಿಮೆಯಾಗಿದೆ.
೨.   ಪ್ರಾದೇಶಿಕವಾಗಿ ದಾಖಲಾದ ಮಕ್ಕಳ ಹಂಚಿಕೆಯು ಜನಸಂಖ್ಯೆಯ ಹಂಚಿಕೆಗಿಂತ ಭಿನ್ನವಾಗಿದ್ದರೆ ಅದಕ್ಕೆ ಉತ್ತರವನ್ನು ೦-೬ ವಯೋಮಾನದ ಮಕ್ಕಳ ಪ್ರಾದೇಶಿಕ ಹಂಚಿಕೆಯಲ್ಲಿ ಕಂಡುಕೊಳ್ಳಬಹುದಾಗಿದೆ.
೩.    ಪ್ರಾದೇಶಿಕವಾಗಿ ೦-೬ ವಯೋಮಾನದ ಮಕ್ಕಳ ಹಂಚಿಕೆಯ ಆಧಾರದ ಮೇಲೆ ರಾಜ್ಯದಲ್ಲಿ ಜನಸಂಖ್ಯೆಯ ಬೆಳವಣಿಗೆಗೆ ಒತ್ತಡ ಯಾವ ಪ್ರದೇಶದಲ್ಲಿ ಅಧಿಕವಿದೆ ಎಂಬುದನ್ನು ಅರ್ಥ ಮಾಡಿಕೊಳ್ಳಬಹುದಾಗಿದೆ.
ಶಾಲಾ ದಾಖಲಾತಿಯ ದಲಿತೀಕರಣ ಪ್ರಕ್ರಿಯೆ
ಕೋಷ್ಟಕ-೪ರಲ್ಲಿ ೧ರಿಂದ ೧೦ನೆಯ ತರಗತಿಗಳಿಗೆ ಸಂಬಂಧಿಸಿದಂತೆ ಎರಡು ಹಂತಗಳಲ್ಲಿ ಪರಿಶಿಷ್ಟ (ಪ.ಜಾ.+ಪ.ಪಂ.) ಮಕ್ಕಳ ಶಾಲಾ ದಾಖಲಾತಿ ವಿವರಗಳನ್ನು ವಿಭಾಗವಾರು ನೀಡಲಾಗಿದೆ. ಈ ಕೋಷ್ಟಕದಲ್ಲೂ ಕುತೂಹಲಕಾರಿ ಸಂಗತಿಯೊಂದು ನಮ್ಮ ಗಮನ ಸೆಳೆಯುತ್ತದೆ. ಒಟ್ಟಾರೆ ನೋಡಿದಾಗ ಪರಿಶಿಷ್ಟರ ಪ್ರಮಾಣ ಜನಸಂಖ್ಯೆಯಲ್ಲಿ ಎಷ್ಟಿದೆಯೋ ಅದಕ್ಕಿಂತ ಅಧಿಕವಾಗಿ ಅವರ ಪಾಲು ೧ರಿಂದ ೧೦ನೆಯ ತರಗತಿ ದಾಖಲಾತಿಯಲ್ಲಿದೆ. ಉದಾಹರಣೆಗೆ ರಾಜ್ಯಮಟ್ಟದ ಸ್ಥಿತಿಯನ್ನು ತೆಗೆದುಕೊಂಡರೆ, ರಾಜ್ಯದ ಜನಸಂಖ್ಯೆಯಲ್ಲಿ ಪರಿಶಿಷ್ಟರ ಪ್ರಮಾಣ ಶೇ. ೨೨.೯೬. ಅದೇ ರೀತಿ ೧ರಿಂದ ೧೦ನೆಯ ತರಗತಿವರೆಗಿನ ರಾಜ್ಯದ ಒಟ್ಟು ದಾಖಲಾತಿಯಲ್ಲಿ ಪರಿಶಿಷ್ಟ ಮಕ್ಕಳ ಪ್ರಮಾಣವು ಶೇ. ೨೬.೨೯ರಷ್ಟಿದೆ. ಸಾಪೇಕ್ಷವಾಗಿ ಪ್ರಾಥಮಿಕ ಮತ್ತು ಪ್ರೌಢಶಾಲೆಗಳಲ್ಲಿ ದಲಿತ ಮಕ್ಕಳ ಪ್ರತಿನಿಧೀಕರಣವು ಉನ್ನತ ಮಟ್ಟದಲ್ಲಿರುವುದು ಇದರಿಂದ ಸ್ಪಷ್ಟವಾಗುತ್ತದೆ. ಇದು ರಾಜ್ಯದ ಎಲ್ಲ ನಾಲ್ಕು ವಿಭಾಗಗಳಿಗೂ ಅನ್ವಯವಾಗುವ ಸಂಗತಿಯಾಗಿದೆ. ರಾಜ್ಯವು ಹೆಮ್ಮೆಪಟ್ಟುಕೊಳ್ಳಬಹುದಾದ ಸಾಧನೆ ಇದಾಗಿದೆ. ರಾಜ್ಯದಲ್ಲಿ ೧ರಿಂದ ೧೦ನೆಯ ತರಗತಿಗಳಲ್ಲಿ ಕಲಿಯುತ್ತಿರುವ ದಲಿತ ಮಕ್ಕಳ ಸಂಖ್ಯೆ ೨೬.೧೨ ಲಕ್ಷ. ದಲಿತರ ಒಟ್ಟು ಜನಸಂಖ್ಯೆಯಲ್ಲಿ (೧೨೧.೩೮ ಲಕ್ಷ) ೧ರಿಂದ ೧೦ನೆಯ ತರಗತಿಯವರಗೆ ಶಾಲೆ ಕಲಿಯುತ್ತಿರುವ ದಲಿತ ಮಕ್ಕಳ ಪ್ರಮಾಣ  ಶೇ. ೨೧.೫೨. ಆದರೆ ದಲಿತೇತರಿಗೆ ಸಂಬಂಧಿಸಿದಂತೆ ೧ರಿಂದ ೧೦ನೆಯ ತರಗತಿಯವರೆಗೆ ಕಲಿಯುತ್ತಿರುವ ಒಟ್ಟು ದಲಿತೇತರ ಮಕ್ಕಳು ಅವರ ಜನಸಂಖ್ಯೆಯಲ್ಲಿ ಶೇ. ೧೭.೯೮ ರಷ್ಟಿದ್ದಾರೆ. ಪ್ರಸ್ತುತ ಅಧ್ಯಯನವು ರಾಜ್ಯದಲ್ಲಿ ಪರಿಶಿಷ್ಟ ಜಾತಿ ಮತ್ತು ಪರಿಶಿಷ್ಟ ಪಂಗಡಗಳಿಗೆ ಸಂಬಂಧಿಸಿದ ಶಾಲಾ ದಾಖಲಾತಿ ಪ್ರಮಾಣವು ಉತ್ತಮ ಮಟ್ಟದಲ್ಲಿರುವುದನ್ನು ದೃಢಪಡಿಸುತ್ತದೆ.
ಇದು ಅಖಂಡವಾಗಿ ಶಾಲಾ ದಾಖಲಾತಿಯನ್ನು ಪರಿಶೀಲಿಸಿದಾಗ ಕಂಡುಬರುವ ಸಂಗತಿ ಯಾಗಿದೆ. ಆದರೆ ಶಾಲಾ ದಾಖಲಾತಿಯನ್ನು ಪ್ರಾಥಮಿಕ (೧-೭) ಮತ್ತು ಪ್ರೌಢ (೮-೧೦)ವೆಂದು ವರ್ಗೀಕರಿಸಿದಾಗ ಕಂಡುಬರುವ ಸ್ಥಿತಿಯು ಭಿನ್ನವಾಗುತ್ತದೆ. ಕೋಷ್ಟಕ-೪ರಲ್ಲಿ ತೋರಿಸಿರುವಂತೆ ೧-೭ನೆಯ ತರಗತಿಗೆ ಸಂಬಂಧಿಸಿದಂತೆ ಒಟ್ಟು ದಾಖಲಾತಿಯಲ್ಲಿ ಪರಿಶಿಷ್ಟರ ಪ್ರಮಾಣ ಶೇ. ೨೭.೩೯ರಷ್ಟಿದೆ. ಆದರೆ ೮-೧೦ನೆಯ ಪ್ರೌಢ ಶಾಲೆಗಳನ್ನು ತೆಗೆದುಕೊಂಡರೆ ಅಲ್ಲಿನ ಒಟ್ಟು ದಾಖಲಾತಿಯಲ್ಲಿ ದಲಿತರ ಪ್ರಮಾಣ ಕೇವಲ ಶೇ. ೨೨.೧೦. ಉನ್ನತ ತರಗತಿಗಳಿಗೆ ಸಾಗಿದಂತೆ ದಲಿತರ ಪ್ರಮಾಣವು ಕಡಿಮೆಯಾಗುತ್ತದೆ.
ಇಷ್ಟಾದರೂ, ಒಟ್ಟು ಚಿತ್ರವು ಪ್ರೋತ್ಸಾಹದಾಯಕವಾಗಿದೆ. ಏಕೆಂದರೆ ರಾಜ್ಯದ ಒಟ್ಟು ಜನಸಂಖ್ಯೆಯಲ್ಲಿ ದಲಿತರ ಪ್ರಮಾಣ ಎಷ್ಟಿದೆಯೋ ಅದಕ್ಕಿಂತ ಹೆಚ್ಚಿನ ಪ್ರತಿನಿಧೀಕರಣವನ್ನು ೧-೧೦ನೆಯ ತರಗತಿಗಳ ದಾಖಲಾತಿಯಲ್ಲಿ ಕಾಣಬಹುದಾಗಿದೆ. ಇದನ್ನೇ ಇಲ್ಲಿ ಶಾಲಾ ದಾಖಲಾತಿಯ ದಲಿತೀಕರಣವೆಂದು ಕರೆಯಲಾಗಿದೆ. ಈ ಸಂಗತಿಯನ್ನು ಸ್ವಲ್ಪ ಎಚ್ಚರಿಕೆ ಯಿಂದ ಪರಿಗಣಿಸಬೇಕಾಗಿದೆ. ಒಟ್ಟು ದಾಖಲಾತಿಗೆ ಸಂಬಂಧಿಸಿದಂತೆ ಪ್ರಾದೇಶಿಕವಾಗಿ ನಮಗೆ ಇಂತಹ ಚಿತ್ರ ಕಂಡುಬಂದಿದೆ. ಜಾತಿ ಸ್ವರೂಪಕ್ಕೆ ಸಂಬಂಧಿಸಿದಂತೆ ದಲಿತೀಕರಣ ಪ್ರಕ್ರಿಯೆ ಕಂಡುಬಂದಿದೆ. ಇದನ್ನು ಕುರಿತಂತೆ ವಿಸ್ತೃತವಾದ ಅಧ್ಯಯನಗಳು ನಡೆಯಬೇಕಾದ ಅಗತ್ಯವಿದೆ.
ದಲಿತೀಕರಣದ ಅವರೋಹಣ ಗತಿ
ಕೋಷ್ಟಕ-೫ರಲ್ಲಿ ಸ್ಪಷ್ಟವಾಗಿರುವಂತೆ ಒಟ್ಟು ದಾಖಲಾತಿಯಲ್ಲಿ ಪರಿಶಿಷ್ಟರ ಪ್ರಮಾಣವು ಅವರು ಜನಸಂಖ್ಯೆಯಲ್ಲಿ ಪಡೆದಿರುವ ಪ್ರಮಾಣಕ್ಕಿಂತ ಅಧಿಕವಿದೆ. ಇದೊಂದು ಸ್ವಾಗತಾರ್ಹವಾದ ಸಂಗತಿಯಾಗಿದೆ. ಆದರೆ ಪ್ರೌಢಶಾಲೆಯ ಹಂತಕ್ಕೆ ಸಾಗಿದಾಗ ದಲಿತ ಮಕ್ಕಳ ಪ್ರಮಾಣವು ಕಡಿಮೆಯಾಗುತ್ತದೆ. ಇದನ್ನು ಪ್ರಸ್ತುತ ಅಧ್ಯಯನದ ಸಂದರ್ಭದಲ್ಲಿ ದಲೀತಕರಣದ ಅವರೋಹಣ ಗತಿ ಎಂದು ಕರೆಯಲಾಗಿದೆ.
ಶಾಲಾ ದಾಖಲಾತಿಯ ದಲಿತೀಕರಣ: ಕರ್ನಾಟಕ (೨೦೦೫)

	೭೮.೯೯
	೨೧.೬೪
(೨೭.೩೯)
	೨೦.೩೬
	೪.೫
(೨೨.೧೦)
	೯೯.೩೫
	೨೬.೧೨
(೨೬.೨೯)


ಮೂಲ:ಕರ್ನಾಟಕ ಸರ್ಕಾರ ೨೦೦೫:ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ : ೨೦೦೫
ವಿವಿಧ ತರಗತಿಗಳಲ್ಲಿ ದಲಿತೀಕರಣದ ಪ್ರಮಾಣ
ಕೋಷ್ಟಕ–೭
	ವಿವರ
	ಒಂದನೆಯ
ತರಗತಿ
	ಏಳನೆಯ
ತರಗತಿ
	ಹತ್ತನೆಯ
ತರಗತಿ
	ಒಟ್ಟು ದಾಖಲಾತಿ
೧-೧೦

	ಒಟ್ಟು ದಾಖಲಾತಿ
	೧,೧೫೭,೮೭೮
	೧,೦೧೫,೦೬೦
	೫೫೭,೭೫೫
	೯,೯೩೬,೬೧೧

	
	(೧೧.೬೫)
	(೧೦.೨೨)
	(೫.೬೧)
	 

	
	[೧೦೦.೦೦]
	[೧೦೦.೦೦]
	[೧೦೦.೦೦]
	[೧೦೦.೦೦]

	ದಲಿತೇತರರ
	೮೩೨,೩೪೪
	೭೬೧,೪೬೯
	೪೪೦೨೧೯
	೭,೩೨೯,೩೬೬

	ದಾಖಲಾತಿ
	(೧೧.೩೬)
	(೧೦.೩೯)
	(೬.೦೧)
	 

	
	[೭೧.೮೯]
	[೭೫.೦೨]
	[೭೮.೯೨]
	[೭೩.೭೬]

	ದಲಿತರ
	೩೨೫,೫೩೪
	೨೫೩,೫೯೧,
	೧೧೭೫೩೬
	೨,೬೦೭,೨೪೫

	ದಾಖಲಾತಿ
	(೧೨.೪೮)
	(೯.೭೨)
	(೪.೫೧)
	 

	
	[೨೮.೧೧]
	[೨೪.೯೮]
	[೨೧.೦೮]
	[೨೬.೨೪]


ಟಿಪ್ಪಣೆ : ದುಂಡಗಿರುವ ಆವರಣದಲ್ಲಿರುವ ಅಂಕಿಗಳು ೧-೧೦ನೆಯ ತರಗತಿಯ ಒಟ್ಟು ದಾಖಲಾತಿಯಲ್ಲಿ ದಲಿತರು ಹಾಗೂ ದಲಿತೇತರರ ಪ್ರಮಾಣವನ್ನು ತೋರಿಸಿದರೆ ಚೌಕಾಕಾರದ ಆವರಣದಲ್ಲಿರುವ ಅಂಕಿಗಳು ಸಂಬಂಧಿಸಿದ ತರಗತಿಯ ದಾಖಲಾತಿಯಲ್ಲಿದಲಿತರು ಹಾಗೂ ದಲಿತೇತರರ ಪ್ರಮಾಣವನ್ನು ತೋರಿಸುತ್ತವೆ.
ಮೂಲ : ಕರ್ನಾಟಕ ಸರ್ಕಾರ ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿಅಂಶ, ೨೦೦೫
ಕೋಷ್ಟಕ-೭ ತುಂಬಾ ಕುತೂಹಲಕಾರಿ ಸಂಗತಿಯೊಂದನ್ನು ನಮಗೆ ತೋರಿಸುತ್ತದೆ. ರಾಜ್ಯದ ೧-೧೦ರವರೆಗಿನ ಒಟ್ಟು ದಾಖಲಾತಿಯಲ್ಲಿ ಒಂದನೆಯ ತರಗತಿಯಲ್ಲಿನ ಮಕ್ಕಳ ಪ್ರಮಾಣ ಶೇ. ೧೧.೬೫ರಷ್ಟಾದರೆ ಏಳನೆಯ ತರಗತಿಯಲ್ಲಿನ ಪ್ರಮಾಣ ಶೇ. ೧೦.೨೨. ಆದರೆ ಹತ್ತನೆಯ ತರಗತಿಯಲ್ಲಿನ ಪ್ರಮಾಣ ಕೇವಲ ಶೇ. ೫.೬೧. ಒಟ್ಟು ದಾಖಲಾತಿಯನ್ನು ದಲಿತರು ಮತ್ತು ದಲಿತೇತರರ ದಾಖಲಾತಿಯಾಗಿ ವರ್ಗೀಕರಿಸಿ ನೋಡಿದಾಗ ನಮಗೆ ಬೇರೆ ಚಿತ್ರ ಎದುರಾಗುತ್ತದೆ. ರಾಜ್ಯದಲ್ಲಿ ೨೦೦೫ರಲ್ಲಿ ದಲಿತೇತರರ ದಾಖಲಾತಿ ೭೩.೨೯ ಲಕ್ಷ. ಇವರಲ್ಲಿ ಒಂದನೆಯ ತರಗತಿಯಲ್ಲಿನ ಮಕ್ಕಳ ಪ್ರಮಾಣ ಶೇ. ೧೧.೩೬ ಹಾಗೂ ಏಳನೆಯ ತರಗತಿಯಲ್ಲಿನ ಮಕ್ಕಳ ಪ್ರಮಾಣ ಶೇ. ೧೦.೩೯. ಪ್ರೌಢ ಶಿಕ್ಷಣದ ಕೊನೆಯ ಹಂತವಾದ ಹತ್ತನೆಯ ತರಗತಿಯಲ್ಲಿನ ಈ ಮಕ್ಕಳ ಪ್ರಮಾಣ ಶೇ. ೬.೦೧.
ಒಟ್ಟು ದಾಖಲಾತಿ ಹಾಗೂ ದಲಿತೇತರರ ದಾಖಲಾತಿಗೆ ಭಿನ್ನವಾದ ಚಿತ್ರ ದಲಿತ ಮಕ್ಕಳ ದಾಖಲಾತಿಗೆ ಸಂಬಂಧಿಸಿದಂತೆ ಕಂಡುಬರುತ್ತದೆ. ದಲಿತರ ರಾಜ್ಯಮಟ್ಟದ ಒಟ್ಟು ದಾಖಲಾತಿ ೨೬.೦೭ ಲಕ್ಷ. ಇವರಲ್ಲಿ ಒಂದನೆಯ ತರಗತಿಯಲ್ಲಿನ ದಲಿತ ಮಕ್ಕಳ ಪ್ರಮಾಣ ಶೇ. ೧೨.೪೮. ಮುಂದೆ ಏಳನೆಯ ತರಗತಿಯಲ್ಲಿ ಅದರ ಪ್ರಮಾಣ ಶೇ. ೯.೭೨. ಆದರೆ ಅತ್ಯಂತ ಆತಂಕಕಾರಿ ಸಂಗತಿಯೆಂದರೆ ಹತ್ತನೆಯ ತರಗತಿಯಲ್ಲಿ ದಲಿತ ಮಕ್ಕಳ ಪ್ರಮಾಣ ಕೇವಲ ಶೇ. ೪.೫೧. ಆದರೆ ದಲಿತೇತರ ಮಕ್ಕಳ ದಾಖಲಾತಿ ಚಿತ್ರವು ಇದಕ್ಕಿಂತ ಭಿನ್ನವಾಗಿದೆ. ಒಟ್ಟು ೧ರಿಂದ ೧೦ನೆಯ ತರಗತಿಗಳಲ್ಲಿರುವ ದಲಿತೇತರ ಮಕ್ಕಳ ಸಂಖ್ಯೆ ೭೩.೨೯ ಲಕ್ಷ. ಇವರಲ್ಲಿ ಒಂದನೆಯ ತರಗತಿಯಲ್ಲಿರುವ ಮಕ್ಕಳ ಪ್ರಮಾಣ ಶೇ. ೧೧.೩೬, ಏಳನೆಯ ತರಗತಿಯಲ್ಲಿರುವವರ ಪ್ರಮಾಣ ಶೇ. ೧೦.೩೯ ಮತ್ತು ಹತ್ತನೆಯ ತರಗತಿಯಲ್ಲಿರುವವರ ಪ್ರಮಾಣ ಶೇ. ೬.೦೧.
ಅದೇ ರೀತಿ ಒಂದನೆಯ ತರಗತಿಯ ಒಟ್ಟು ದಾಖಲಾತಿಯಲ್ಲಿ ದಲಿತ ಮಕ್ಕಳ ಪ್ರಮಾಣ ಶೇ. ೨೮.೧೧ ರಷ್ಟಿದ್ದರೆ ಏಳನೆಯ ತರಗತಿಯ ಒಟ್ಟು ದಾಖಲಾತಿಯಲ್ಲಿ ಅವರ ಪ್ರಮಾಣ ೨೪.೯೮. ಆದರೆ ಹತ್ತನೆಯ ತರಗತಿಯ ಒಟ್ಟು ದಾಖಲಾತಿಯಲ್ಲಿ ದಲಿತ ಮಕ್ಕಳ ಪ್ರಮಾಣ ಕೇವಲ ಶೇ. ೨೧.೦೮. ಹೀಗೆ ಉನ್ನತ ತರಗತಿಗಳಿಗೆ ಸಾಗಿದಂತೆ ದಲಿತರ ಪ್ರಮಾಣ ಕಡಿಮೆ ಯಾಗುವ ಪ್ರಕ್ರಿಯೆಯನ್ನು ‘ದಲಿತೀಕರಣದ ಅವರೋಹಣ ಬೆಳವಣಿಗೆ’ ಎಂದು ಕರೆಯ ಲಾಗಿದೆ. ಇದು ಅನೂಚಾನವಾಗಿ ಹರಿದುಕೊಂಡು ಬಂದಿರುವ ಸಾಮಾಜಿಕ ಅಸಮಾನತೆಯ ಪರಿಣಾಮವಾಗಿದೆ. ಯಾವುದನ್ನು ಡ್ರೀಜ್-ಸೆನ್ ಅವರು ‘ಅನೂಚಾನವಾಗಿ ಹರಿದುಕೊಂಡು ಬಂದಿರುವ ಅಸಮಾನತೆ’ಯೆಂದು ಕರೆದಿದ್ದಾರೋ (೨೦೦೨:೩೪೩) ಅದನ್ನು ನಿವಾರಿಸುವ ಕಡೆಗೆ ಇಂದು ಹೆಚ್ಚಿನ ಗಮನ ನೀಡುವ ಅಗತ್ಯವಿದೆ. ಈ ಬಗೆಯ ಅಸಮಾನತೆಯನ್ನು ವಿಮಲಾ ರಾಮಚಂದ್ರನ್ ಅವರು (೨೦೦೪) ‘ಸಾಮಾಜಿಕ ಶ್ರೇಣೀಕರಣ’ ವೆಂದು ಕರೆದಿದ್ದಾರೆ. ಪ್ರಾಥಮಿಕ ಶಿಕ್ಷಣವು ಇಂದು ಮುಖ್ಯವಾಗಿ ಎದುರಿಸಬೇಕಾದ ಸಮಸ್ಯೆಯೆಂದರೆ ಸಮಾಜದಲ್ಲಿ ಅಂಚಿಗೆ ದೂಡಲ್ಪಟ್ಟ ಜನರನ್ನು ಒಳಗೊಳ್ಳುವುದಾಗಿದೆ. ದಲಿತೀಕರಣವು ಕೆಳಹಂತದಲ್ಲಿ ನಡೆಯುತ್ತಿದೆ. ಆದರೆ ಉನ್ನತ ಹಂತವನ್ನು ಅದಿನ್ನೂ ಪ್ರವೇಶಿಸಿಲ್ಲ. ಈ ಬಗ್ಗೆ ಪ್ರಸ್ತುತ ಅಧ್ಯಯನವು ಬೆಳಕು ಚೆಲ್ಲುತ್ತದೆ.
ದಾಖಲಾತಿಯ ಲಿಂಗ ಸ್ವರೂಪ
ಶಾಲಾ ದಾಖಲಾತಿಯ ಲಿಂಗ ಸ್ವರೂಪವನ್ನು ಸರಳವಾದ ‘ಲಿಂಗ ಸಮಾನತಾ ಸೂಚಿ’ ಎಂಬ ಮಾಪನದ ಮೂಲಕ ಗುರುತಿಸಲು ಇಲ್ಲಿ ಪ್ರಯತ್ನಿಸಲಾಗಿದೆ. ಈ ಸೂಚಿಯು ದಾಖಲಾತಿಗೆ ಸಂಬಂಧಿಸಿದಂತೆ ಮಹಿಳೆಯರ ಪ್ರಮಾಣ ಎಷ್ಟಿದೆ ಎಂಬುದನ್ನು ತಿಳಿಸುತ್ತದೆ. ಈ ಸೂಚಿಯ ಆಧಾರದ ಮೇಲೆ ಹೆಣ್ಣುಮಕ್ಕಳ ಶಾಲಾಶಿಕ್ಷಣದ ಸಾಧನೆಯನ್ನು ಗುರುತಿಸ ಬಹುದಾಗಿದೆ.
ಪ್ರಾಥಮಿಕ ಹಾಗೂ ಪ್ರೌಢಶಾಲಾ ದಾಖಲಾತಿಯಲ್ಲಿ ಲಿಂಗ ಸಮಾನತಾ ಸೂಚಿ : ೨೦೦೪–೦೫
ಕೋಷ್ಟಕ–೮
	ವಿಭಾಗಗಳು ಪ್ರದೇಶ ರಾಜ್ಯ
	ಲಿಂಗ ಸಮಾನತಾ ಸೂಚಿ

	
	೧-೭
	೮-೧೦
	೧-೧೦

	ಬೆಂಗಳೂರು ವಿಭಾಗ
	೯೪.೯೧
	೮೯.೯೬
	೯೩.೭೫

	ಮೈಸೂರು ವಿಭಾಗ
	೯೪.೫೮
	೯೪.೬೭
	೯೪.೬೦

	ದಕ್ಷಿಣ ಕನ್ನಡ ಪ್ರದೇಶ
	೯೪.೭೯
	೯೧.೮೧
	೯೪.೦೮

	ಬೆಳಗಾವಿ
	೯೨.೭೨
	೭೮.೭೦
	೮೯.೮೮

	ಗುಲಬರ್ಗಾ
	೮೯.೮೬
	೭೫.೨೩
	೮೭.೬೯

	ಉತ್ತರ ಕನ್ನಡ ಪ್ರದೇಶ
	೯೧.೪೪
	೭೭.೪೬
	೮೮.೯೩

	ಕರ್ನಾಟಕ ರಾಜ್ಯ
	೯೩.೧೪೭
	೮೬.೦೫
	೯೧.೬೫


ಮೂಲ:ಅನುಬಂಧ ಕೋಷ್ಟಕ-೧, ೨ ಮತ್ತು ೩ರಿಂದ ಪಡೆಯಲಾಗಿದೆ.
ಕೋಷ್ಟಕ-೮ರಲ್ಲಿ ೧-೭ ಹಾಗೂ ೮-೧೦ನೆಯ ತರಗತಿಗಳಲ್ಲಿನ ಪುರುಷರ ದಾಖಲಾತಿಗೆ ಸಾಪೇಕ್ಷವಾಗಿ ಹೆಣ್ಣುಮಕ್ಕಳ ಪ್ರಮಾಣ ಎಷ್ಟಿದೆ ಎಂಬುದನ್ನು ತೋರಿಸಲಾಗಿದೆ. ಬಹಳ ಸ್ಪಷ್ಟವಾಗಿ ಗೋಚರಿಸುವ ಸಂಗತಿಯೆಂದರೆ ಲಿಂಗ ಸಮಾನತಾ ಸೂಚಿಯ ಮಟ್ಟವು ೧- ೭ನೆಯ ತರಗತಿಗಳಲ್ಲಿ ಅಧಿಕವಿದ್ದು ೮-೧೦ನೆಯ ತರಗತಿಗಳಲ್ಲಿ ಅದು ಕಡಿಮೆಯಿದೆ. ಎರಡನೆಯದಾಗಿ ಪ್ರದೇಶ-ವಿಭಾಗವೊಂದರ ಅಭಿವೃದ್ದಿ ಮಟ್ಟಕ್ಕೂ ಮತ್ತು ಅದಕ್ಕೆ ಸಂಬಂಧಿಸಿದ ಸೂಚಿಯ ಪ್ರಮಾಣಕ್ಕೂ ಸಂಬಂಧವಿರುವಂತೆ ಕಾಣುತ್ತದೆ. ರಾಜ್ಯದಲ್ಲಿ ತೀವ್ರ ಅಭಿವೃದ್ದಿ ಹೊಂದಿದ ಮೈಸೂರು ವಿಭಾಗದಲ್ಲಿ ಸೂಚಿಯು ಅಧಿಕ ಮಟ್ಟದಲ್ಲಿದೆ ಹಾಗೂ ೧-೭, ೮-೧೦ ಹಾಗೂ ೧-೧೦ ಹೀಗೆ ಮೂರು ಹಂತದಲ್ಲೂ ಅದು ಏಕರೂಪಿಯಾಗಿದೆ. ಇದೊಂದು ವಿಶಿಷ್ಟ ಸಾಧನೆಯಾಗಿದೆ.
ಆದರೆ ಅತ್ಯಂತ ಕನಿಷ್ಟ ಸೂಚಿಯಿರುವ ಗುಲಬರ್ಗಾ ವಿಭಾಗದಲ್ಲಿ ೧-೭ನೆಯ ಹಾಗೂ ೮-೧೦ನೆಯ ತರಗತಿಗಳ ನಡುವೆ ತೀವ್ರ ವ್ಯತ್ಯಾಸವಿರುವುದನ್ನು ಗಮನಿಸಬಹುದು. (ಶೇ. ೧೪.೬೩ ಅಂಶಗಳಷ್ಟು ವ್ಯತ್ಯಾಸವಿದೆ.) ಲಿಂಗ ಸಮಾನತೆ ಮತ್ತು ಅಭಿವೃದ್ದಿಯ ಗತಿಗಳ ನಡುವೆ ಸಂಬಂಧವಿರುವುದು ಇದರಿಂದ ತಿಳಿದುಬರುತ್ತದೆ. ಆದರೆ ಇದನ್ನು ಸಮೀಕರಣದ ರೀತಿಯಲ್ಲಿ ಪ್ರತಿಪಾದಿಸುವುದರಲ್ಲಿ ಅರ್ಥವಿಲ್ಲ. ಏಕೆಂದರೆ ಅಭಿವೃದ್ದಿಯ ಗತಿ ಉನ್ನತ ಮಟ್ಟಕ್ಕೇರಿದಂತೆ ಲಿಂಗ ಸಮಾನತೆ ಉಂಟಾಗುತ್ತದೆ ಎಂಬುದಕ್ಕೆ ನಮಗೆ ಖಚಿತವಾದ ಆಧಾರಗಳೇನಿಲ್ಲ.

ಮೂಲ:ಕರ್ನಾಟಕ ಸರ್ಕಾರ, ೨೦೦೨, ಸ್ಟೇಟ್ ಡೊಮೆಸ್ಟಿಕ್ ಪ್ರಾಡಕ್ಟ್, ಕರ್ನಾಟಕ, ೧೯೯೩-೯೪ರಿಂದ ೨೦೦೦-೨೦೦೧, ಆರ್ಥಿಕ ಮತ್ತು ಸಾಂಖ್ಯಿಕ ನಿರ್ದೇಶನಾಲಯ, ಬೆಂಗಳೂರು, ಜನಗಣತಿ ವರದಿ, ೨೦೦೧
ಈ ಕೋಷ್ಟಕದಲ್ಲಿ ಕಂಡುಬರುವಂತೆ ಸಾಕ್ಷರತೆಯಲ್ಲಿ ಉನ್ನತ ಮಟ್ಟ ಸಾಧಿಸಿಕೊಂಡಿರುವ ಜಿಲ್ಲೆಗಳು ಆರ್ಥಿಕವಾಗಿಯೂ ಉನ್ನತ ಮಟ್ಟ ಸಾಧಿಸಿಕೊಂಡಿವೆ. ಕರ್ನಾಟಕ ರಾಜ್ಯದ ತಲಾ ಒಟ್ಟು ದೇಶೀಯ ಉತ್ಪನ್ನವು ೧೯೯೯-೨೦೦೦ದಲ್ಲಿ ರೂ. ೧೮೫೬೧ (ಚಾಲ್ತಿ ಬೆಲೆಗಳಲ್ಲಿ). ಹಿಂದುಳಿದ ಜಿಲ್ಲೆಗಳಲ್ಲಿ ಸಾಕ್ಷರತೆ ಮಟ್ಟವು ಕನಿಷ್ಟವಾಗಿದೆ ಮತ್ತು ತಲಾ ಒಟ್ಟು ದೇಶೀಯ ಉತ್ಪನ್ನವೂ ಕೆಳಮಟ್ಟದಲ್ಲಿದೆ.
[2]      ಕರ್ನಾಟಕದಲ್ಲಿನ ಒಟ್ಟು ಜನಸಂಖ್ಯೆಯಲ್ಲಿ ೦-೬ ವಯೋಮಾನದ ಮಕ್ಕಳ ಪ್ರಮಾಣದ ವಿವರವನ್ನು ಕೆಳಗಿನ ಕೋಷ್ಟಕದಲ್ಲಿ ನೀಡಲಾಗಿದೆ.
	ವಿಭಾಗಗಳು
	ಒಟ್ಟು ಜನಸಂಖ್ಯೆಯಲ್ಲಿ ೦-೬

ಎರಡೂ ಕಾಲಘಟ್ಟಗಳಲ್ಲಿ ೦-೬ ವಯೋಮಾನದ ಮಕ್ಕಳ ಪ್ರಮಾಣವು ಹೆಚ್ಚಿನ ಮಟ್ಟದಲ್ಲಿರುವುದು ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಎಂಬುದು ಕೋಷ್ಟಕದಿಂದ ತಿಳಿಯುತ್ತದೆ. ಉತ್ತರ ಕರ್ನಾಟಕ ಪ್ರದೇಶದ ಜನಸಂಖ್ಯೆಯು ದಕ್ಷಿಣ ಕರ್ನಾಟಕ ಪ್ರದೇಶದ ಜನಸಂಖ್ಯೆಗಿಂತ ಹೆಚ್ಚು ಎಳೆತನದಿಂದ ಕೂಡಿರುವುದು ಸ್ಪಷ್ಟವಾಗಿದೆ. ಜನಸಂಖ್ಯೆಯ ಬೆಳವಣಿಗೆಯನ್ನು ತಡೆಯುವ ಕಾರ್ಯಕ್ರಮದ ದೃಷ್ಟಿಯಿಂದ ಮೇಲಿನ ಸಂಗತಿಯು ತುಂಬಾ ಮುಖ್ಯವಾಗಿದೆ (ವಿವರವಾದ ಚರ್ಚೆಗೆ ನೋಡಿ:ಚಂದ್ರಶೇಖರ ಟಿ.ಆರ್., ೨೦೦೩, ೨೭-೩೪).
ಭಾಗ ೩ : ಶಾಲೆಯನ್ನು ಮಧ್ಯದಲ್ಲಿ ಮಕ್ಕಳು ಬಿಡುವ ಸಮಸ್ಯೆ
ಪ್ರಾಥಮಿಕ ಹಾಗೂ ಪ್ರೌಢಶಾಲೆಗಳಿಗೆ ಸಂಬಂಧಿಸಿದಂತೆ ನಾವು ಎದುರಿಸುತ್ತಿರುವ ಸಮಸ್ಯೆಯೆಂದರೆ ಮಕ್ಕಳು ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಸಂಗತಿಯಾಗಿದೆ. ಪ್ರತಿಯೊಂದು ಮಗುವಿಗೆ ೧೦ ವರ್ಷಗಳ ಶಾಲಾ ಶಿಕ್ಷಣವನ್ನು ಕಡ್ಡಾಯವಾಗಿ ಮತ್ತು ಉಚಿತವಾಗಿ ಒದಗಿಸುವ ಜವಾಬುದಾರಿಗೆ ಸಮಾಜವು ಬದ್ಧವಾಗಿದೆ. ಆದರೆ ೧೦ ವರ್ಷಗಳ ಶಾಲಾಶಿಕ್ಷಣವನ್ನು ಪಡೆಯುವ ಭಾಗ್ಯ ಅನೇಕ ಮಕ್ಕಳಿಗಿರುವುದಿಲ್ಲ. ಇದಕ್ಕೆ ಬಡತನವನ್ನು ಮುಖ್ಯ ಕಾರಣವನ್ನಾಗಿ ನೀಡುತ್ತಾ ಬರಲಾಗಿದೆ. ಆದರೆ ಮಕ್ಕಳು ಶಾಲೆಯನ್ನು ಬಿಡಲು ಅನೇಕ ಕಾರಣಗಳು ಸಾಧ್ಯ. ಅದಕ್ಕೆ ಬಡತನವನ್ನು ಮಾತ್ರವೇ ಕಾರಣ ಮಾಡುವುದು ಸೂಕ್ತವೆನಿಸುವುದಿಲ್ಲ.
[1]
ಅನೇಕ ಸಾಮಾಜಿಕ-ರಾಜಕೀಯ-ಚಾರಿತ್ರಿಕ ಕಾರಣಗಳು ಇದರ ಹಿಂದಿರಲು ಸಾಧ್ಯ. ಮೊದಲ ತಲೆಮಾರಿನ ಅಕ್ಷರಸ್ಥ ಮಕ್ಕಳ ಸಮಸ್ಯೆ ಒಂದು ಬಗೆಯದ್ದಾದರೆ ವಲಸೆ ಹೋಗುವ ಕುಟುಂಬಗಳಲ್ಲಿನ ಮಕ್ಕಳ ಸಮಸ್ಯೆ ಇದಕ್ಕಿಂತ ಭಿನ್ನವಾಗಿದೆ. ಈಚಿನ ಅಧ್ಯಯನಗಳು ತೋರಿಸಿರುವಂತೆ ಶಾಲೆಯೊಳಗಿನ ವಾತಾವರಣವೂ ಬಹಳ ಮುಖ್ಯ. ಮಕ್ಕಳಿಗೆ ಶಾಲೆ-ಪಾಠ ಆಕರ್ಷಣೀಯವಾಗುವಂತೆ ಮಾಡುವುದು, ಉಚಿತ ಊಟ, ಪಠ್ಯಪುಸ್ತಕ, ಸಮವಸ್ತ್ರ ಮುಂತಾದವುಗಳನ್ನು ಒದಗಿಸುವುದು ಮಕ್ಕಳು ಶಾಲೆಯನ್ನು ಮಧ್ಯದಲ್ಲಿ ಬಿಡುವುದನ್ನು ಕಡಿಮೆ ಮಾಡಬಲ್ಲವು. ಆವರ್ತನ ರೀತಿಯ ವಲಸೆಯು ವ್ಯಾಪಕವಾಗಿರುವ ಪ್ರದೇಶಗಳಲ್ಲಿ ಉದ್ಯೋಗ ಭದ್ರತೆಯ ಪಾತ್ರ ತುಂಬಾ ಮುಖ್ಯವಾಗುತ್ತದೆ. ಈ ಸಮಸ್ಯೆಯು ದಲಿತ ಮಕ್ಕಳಲ್ಲಿ ಅಧಿಕವಾಗಿರುವುದು ಅಚ್ಚರಿಯ ಸಂಗತಿಯೇನಲ್ಲ. ಹಾಗೆಯೇ ಗಂಡುಮಕ್ಕಳಿಗಿಂತ ಹೆಣ್ಣುಮಕ್ಕಳು ಶಾಲೆಯನ್ನು ಮಧ್ಯದಲ್ಲಿ ಬಿಡುವುದು ಅಧಿಕ. ಹೀಗೆ ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳಿಗೆ ಸಂಬಂಧಿಸಿದ ಸಮಸ್ಯೆಗೆ ಅನೇಕ ಮುಖಗಳಿವೆ.
ಇದನ್ನು ತಡೆಗಟ್ಟುವ ಕಾರ್ಯಯೋಜನೆಯೂ ಕೂಡ ಬಹುರೂಪಿಯಾಗಿರ ಬೇಕಾಗುತ್ತದೆ. ಆದರೆ ಸರ್ಕಾರವು ಶಾಲಾ ಸೌಲಭ್ಯಗಳನ್ನು ಅಧಿಕಗೊಳಿಸುವುದರ ಮತ್ತು ಅದನ್ನು ಉತ್ತಮಪಡಿಸುವುದರ ಮೂಲಕ ಸಮಸ್ಯೆಯನ್ನು ತಡೆಗಟ್ಟಬಹುದೆಂದು ತಿಳಿದಿರುವಂತಿದೆ. ಆದರೆ ಅವಕಾಶಗಳನ್ನು ಒಂದು ಕಡೆ ವಿಸ್ತರಿಸಿದಂತೆ ಇನ್ನೊಂದು ಕಡೆ ಅವುಗಳನ್ನು ಧಾರಣೆ ಮಾಡಿಕೊಳ್ಳಲು ಅವಶ್ಯವಾದ ಜನರ ಸಾಮರ್ಥ್ಯವನ್ನು ಉತ್ತಮ ಪಡಿಸಬೇಕಾಗುತ್ತದೆ. ದಲಿತರು ಹಾಗೂ ಹಿಂದುಳಿದ ವರ್ಗಗಳ ವಿಷಯದಲ್ಲಿ ಇದು ಬಹಳ ಮುಖ್ಯವಾಗಿದೆ.
[image: https://kanaja.karnataka.gov.in/wp-content/uploads/2011/11/Prathamika-Shikshana-300x223.jpg]
ಕೋಷ್ಟಕ-೯ರಲ್ಲಿ ೧ರಿಂದ ೭ನೆಯ ತರಗತಿಗೆ ಸಂಬಂಧಿಸಿದ ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟ ಮಕ್ಕಳ ಪ್ರಮಾಣವನ್ನು ಜಿಲ್ಲಾವಾರು ನೀಡಲಾಗಿದೆ. ಅದನ್ನು ನಕ್ಷೆಯ ಮೂಲಕವೂ ತೋರಿಸಲಾಗಿದೆ. ಈ ಕೋಷ್ಟಕ ಹಾಗೂ ನಕ್ಷೆಗಳು ಸಮಸ್ಯೆಯ ಪ್ರಮಾಣ ಹಾಗೂ ಅದರ ಪ್ರಾದೇಶಿಕ ಸ್ವರೂಪವನ್ನು ತೋರಿಸುತ್ತವೆ. ರಾಜ್ಯಮಟ್ಟದಲ್ಲಿ ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟ ಮಕ್ಕಳ ಪ್ರಮಾಣವು ಶೇ. ೧೪.೪೭ರಷ್ಟಿದೆ. ಆದರೆ ಬೆಂಗಳೂರು ನಗರ ಜಿಲ್ಲೆ                     (ಶೇ. ೧೫.೯೩) ದಾವಣಗೆರೆ (ಶೇ. ೧೪.೪೦) ಮತ್ತು ಕೋಲಾರ (ಶೇ. ೧೧.೮೮)ಗಳನ್ನು ಬಿಟ್ಟರೆ ಉಳಿದಂತೆ ದಕ್ಷಿಣ ಕರ್ನಾಟಕದಲ್ಲಿ ಇದರ ಪ್ರಮಾಣವು ಶೇ. ೧೦ ಮತ್ತು ೧೦ಕ್ಕಿಂತ ಕಡಿಮೆಯಿದೆ. ಆದರೆ ರಾಜ್ಯದ ಬೆಳಗಾವಿ ವಿಭಾಗ ಹಾಗೂ ಗುಲಬರ್ಗಾ ವಿಭಾಗಗಳಲ್ಲಿ ಸಮಸ್ಯೆಯ ಪ್ರಮಾಣ ತೀವ್ರವಾಗಿದೆ. ಬೆಳಗಾವಿ ವಿಭಾಗದ ಮೂರು ಜಿಲ್ಲೆಗಳಲ್ಲಿ ಅದು ಶೇ. ೨೦ಕ್ಕಿಂತ ಅಧಿಕವಿದೆ. ಈ ಸಮಸ್ಯೆಯು ಅತ್ಯಂತ ಗಂಭೀರ ಸ್ವರೂಪದಲ್ಲಿರುವುದು ಗುಲಬರ್ಗಾ ವಿಭಾಗದ ಜಿಲ್ಲೆಗಳಲ್ಲಿ ಎಂಬುದು ಗಮನಿಸಬೇಕಾದ ಸಂಗತಿ. ಈ ವಿಭಾಗದ ೫ ಜಿಲ್ಲೆಗಳ ಪೈಕಿ ಮೂರರಲ್ಲಿ ಅದು ಶೇ. ೩೦ಕ್ಕಿಂತ ಅಧಿಕವಿದೆ. ಅಭಿವೃದ್ದಿಗೆ ಸಂಬಂಧಿಸಿ ದಂತೆ ಪ್ರಾದೇಶಿಕ ಅಸಮಾನತೆಯು ರಾಜ್ಯದ ಯಾವ ವಿಭಾಗದಲ್ಲಿ ಮತ್ತು ಯಾವ ಜಿಲ್ಲೆಗಳಲ್ಲಿ ಮಡುಗಟ್ಟಿಕೊಂಡಿದೆ ಎಂಬುದು ಕೋಷ್ಟಕ-೭ರಿಂದ ಸ್ಪಷ್ಟವಾಗುತ್ತದೆ.
ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳ ಪ್ರಮಾಣ: ೨೦೦೫
(೧೯೯೭–೯೮ರಲ್ಲಿ ದಾಖಲಾದ ಮಕ್ಕಳು)

	೮.೮೩
	೭.೮೬
	೮.೩೫

	೧೨.
	ಕೊಡಗು
	೭.೬೧
	೭.೬೫
	೭.೬೩

	೧೩.
	ಚಿಕ್ಕಮಗಳೂರು
	೫.೫೪
	೫.೧೯
	೫.೩೬

	೧೪.
	ದಕ್ಷಿಣ ಕನ್ನಡ
	೩.೯೫
	೩.೭೦
	೩.೮೩

	೧೫.
	ಉಡುಪಿ
	೩.೨೭
	೩.೫೮
	೩.೪೨

	(ಮೈಸೂರು ವಿಭಾಗ)

	೧೬.
	ಬಿಜಾಪುರ
	೨೪.೬೬
	೨೭.೨೭
	೨೫.೮೧

	೧೭.
	ಬಾಗಲಕೋಟೆ
	೨೦.೨೯
	೨೦.೭೪
	೨೦.೫೦

	೧೮.
	ಗದಗ
	೨೦.೩೭
	೧೯.೮೫
	೨೦.೧೨

	೧೯.
	ಹಾವೇರಿ
	೧೫.೦೪
	೧೪.೬೯
	೧೪.೮೭

	೨೦.
	ಉತ್ತರ ಕನ್ನಡ
	೮.೮೯
	೮.೫೨
	೮.೭೧

	೨೧.
	ಬೆಳಗಾವಿ
	೭.೮೪
	೯.೧೨
	೮.೪೪

	೨೨.
	ಧಾರವಾಡ
	೬.೪೦
	೬.೯೧
	೬.೬೪

	(ಬೆಳಗಾವಿ ವಿಭಾಗ)

	೨೩.
	ಗುಲಬರ್ಗಾ
	೩೬.೫೪
	೩೯.೦೭
	೩೭.೬೫

	೨೪.
	ರಾಯಚೂರು
	೩೨.೧೭
	೩೭.೦೪
	೩೪.೨೪

	೨೫.
	ಕೊಪ್ಪಳ
	೩೧.೨೪
	೩೪.೫೬
	೩೨.೭೮

	೨೬.
	ಬೀದರ್
	೨೧.೫೦
	೨೦.೫೮
	೨೧.೦೭

	೨೭.
	ಬಳ್ಳಾರಿ
	೧೭.೯೧
	೧೯.೭೬
	೧೮.೭೬

	(ಗುಲಬರ್ಗಾ ವಿಭಾಗ)

	
	ಕರ್ನಾಟಕ ರಾಜ್ಯ
	೧೪.೫೯
	೧೪.೩೪
	೧೪.೪೭


ಟಿಪ್ಪಣಿ:ಪ್ರತಿ ವಿಭಾಗದಲ್ಲೂ ಜಿಲ್ಲೆಗಳನ್ನು ಅವರೋಹಣ ಕ್ರಮದಲ್ಲಿ ಜೋಡಿಸಿದೆ.
ಮೂಲ:ಕರ್ನಾಟಕ ಸರ್ಕಾರ ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ, ೨೦೦೫, ಸರ್ವ ಶಿಕ್ಷ ಅಭಿಯಾನ, ಸಾರ್ವಜನಿಕ ಶಿಕ್ಷಣ ಇಲಾಖೆ, ಬೆಂಗಳೂರು.
ಶೈಕ್ಷಣಿಕ ಪರಿವರ್ತನಾ ಸೂಚ್ಯಂಕ : ೨೦೦೫–೦೬ ರಿಂದ ೨೦೦೬–೦೭
ಪ್ರಾಥಮಿಕ ಹಂತದ ಏಳನೆಯ ತರಗತಿಯಿಂದ ಪ್ರೌಢಹಂತದ ಎಂಟನೆಯ ತರಗತಿಗೆ ಮಕ್ಕಳು ಸಾಗುವ ಪ್ರಕ್ರಿಯೆಯನ್ನು ಇಲ್ಲಿ ಶೈಕ್ಷಣಿಕ ಪರಿವರ್ತನಾ ಪ್ರಕ್ರಿಯೆಯೆಂದು ಕರೆಯಲಾಗಿದೆ. ಶೈಕ್ಷಣಿಕ ಪ್ರಗತಿಯ ಮಾಪನದ ದೃಷ್ಟಿಯಿಂದ ಇದು ತುಂಬಾ ಮುಖ್ಯವಾದ ಸಂಗತಿಯಾಗಿದೆ. ಏಕೆಂದರೆ ಪರಿವರ್ತನಾ ಪ್ರಕ್ರಿಯೆಯನ್ನು ಶಿಕ್ಷಣದ ಸಾರ್ವತ್ರೀಕರಣ ಸೂಚಿಯನ್ನಾಗಿ ಬಳಸಬಹುದಾಗಿದೆ. ಈ ದಿಶೆಯಲ್ಲಿ ಕರ್ನಾಟಕವು ರಾಜ್ಯ ಮಟ್ಟದಲ್ಲಿ ಸಾಧಿಸಿಕೊಂಡಿರುವ ಸಾಧನೆ ನಿಜಕ್ಕೂ ಅದ್ಭುತವಾಗಿದೆ. ಕರ್ನಾಟಕ ರಾಜ್ಯ ಮಟ್ಟದಲ್ಲಿನ ಶೈಕ್ಷಣಿಕ ಪರಿವರ್ತನಾ ಸೂಚ್ಯಂಕ ೦.೮೯೯. ಶಿಕ್ಷಣದ ಸಾರ್ವತ್ರೀಕರಣದ ಸನಿಹ ಅದು ಸಾಗಿದೆ. ಆದರೆ ಆತಂಕಕಾರಿ ಸಂಗತಿಯೆಂದರೆ ಶಿಕ್ಷಣದ ಸಾರ್ವತ್ರೀಕರಣದ ಸ್ವರೂಪವು ರಾಜ್ಯಾದ್ಯಂತ ಏಕರೂಪವಾಗಿಲ್ಲ. ಶೈಕ್ಷಣಿಕ ಸಾರ್ವತ್ರೀಕರಣ ಸಾಧನೆಯ ದೃಷ್ಟಿಯಿಂದ ರಾಜ್ಯದ ಗುಲಬರ್ಗಾ ವಿಭಾಗವು ಬಹಳ ದೂರದಲ್ಲಿದೆ. ಬೆಳಗಾವಿ ವಿಭಾಗವೂ ಸಾಕಷ್ಟು ದೂರದಲ್ಲಿದೆ. ರಾಜ್ಯ ಮಟ್ಟದ ಹಾಗೂ ದಕ್ಷಿಣ ಕರ್ನಾಟಕ ಪ್ರದೇಶದ ಬೆಂಗಳೂರು ಮತ್ತು ಮೈಸೂರು ವಿಭಾಗಗಳ ಸಾಧನೆಯನ್ನು ಮಾತ್ರ ಗಮನದಲ್ಲಿಟ್ಟುಕೊಂಡರೆ ನಮಗೆ ರಾಜ್ಯದಲ್ಲಿನ ಶಿಕ್ಷಣ ಪ್ರಗತಿಯ ಪೂರ್ಣ ರೂಪದ ದರ್ಶನವಾಗುವುದಿಲ್ಲ. ಇದನ್ನು ಕೋಷ್ಟಕದಲ್ಲಿ ತೋರಿಸಲಾಗಿದೆ.
ಕೋಷ್ಟಕ-೧೦ರಲ್ಲಿ ಸ್ಪಷ್ಟವಾಗಿ ತೋರಿಸಿರುವಂತೆ ದ.ಕ. ಪ್ರದೇಶದಲ್ಲಿ ಶೈಕ್ಷಣಿಕ ಪರಿವರ್ತನಾ ಸೂಚ್ಯಂಕ ೦.೯೭೩ರಷ್ಟಿದ್ದರೆ ಉ.ಕ. ಪ್ರದೇಶದಲ್ಲಿ ಅದು ೦.೮೦೯ರಷ್ಟಿದೆ. ಆದರೆ ಗುಲಬರ್ಗಾ ವಿಭಾಗದಲ್ಲಿ ಶೈಕ್ಷಣಿಕ ಪರಿವರ್ತನಾ ಸೂಚ್ಯಂಕ ಕೇವಲ ೦.೭೭೯ರಷ್ಟಿದೆ. ಶಿಕ್ಷಣದ ಸಾರ್ವತ್ರೀಕರಣದ ದೃಷ್ಟಿಯಿಂದ ದ.ಕ. ಪ್ರದೇಶ ಎಷ್ಟು ಹತ್ತಿರದಲ್ಲಿದೆ ಮತ್ತು ಉ.ಕ. ಪ್ರದೇಶ ಎಷ್ಟು ದೂರದಲ್ಲಿದೆ ಎಂಬುದು ಸ್ಪಷ್ಟವಾಗುತ್ತದೆ. ಈ ಪರಿವರ್ತನಾ ಪ್ರಕ್ರಿಯೆಯಲ್ಲಿ ಶೈಕ್ಷಣಿಕ ಪರಿಧಿಯಿಂದ ಹೊರಹೋದ ೧.೦೧ ಲಕ್ಷ ಮಕ್ಕಳಲ್ಲಿ ದ.ಕ. ಪ್ರದೇಶದ ಪಾಲು ಕೇವಲ ಶೇ. ೧೪.೪೧ರಷ್ಟಾದರೆ ಉ.ಕ. ಪ್ರದೇಶದ ಪಾಲು ಶೇ. ೮೫.೫೯. ಅಂದರೆ ಶೈಕ್ಷಣಿಕ ಪರಿಧಿಯಿಂದ ಹೊರ ನಡೆದ ೧.೦೧ ಲಕ್ಷದಲ್ಲಿ ದ.ಕ. ಪ್ರದೇಶಕ್ಕೆ ಸೇರಿದವರು ಕೇವಲ ೦.೧೫ ಲಕ್ಷವಾದರೆ ಉ.ಕ. ಪ್ರದೇಶದ ಮಕ್ಕಳ ಸಂಖ್ಯೆ ೦.೮೬ ಲಕ್ಷ. ರಾಜ್ಯದ ಜನಸಂಖ್ಯೆಯಲ್ಲಿ ಉ.ಕ. ಪ್ರದೇಶದ ಪಾಲು ಕೇವಲ ಶೇ. ೪೨.೭. ಆದರೆ ಪರಿವರ್ತನಾ ಪ್ರಕ್ರಿಯೆಯಲ್ಲಿ ಶೈಕ್ಷಣಿಕ ಪರಿಧಿಯಿಂದ ಹೊರ ನಡೆದ ಮಕ್ಕಳ ಪ್ರಮಾಣವು ಶೇ. ೮೫.೫೮.
ಶೈಕ್ಷಣಿಕ ಪರಿವರ್ತನಾ ಸೂಚ್ಯಂಕ : ೨೦೦೫–೦೬ ರಿಂದ ೨೦೦೬–೦೭ (ವಿಭಾಗವಾರು)
ಕೋಷ್ಟಕ–೧೦
	ರಾಜ್ಯ
ಪ್ರದೇಶ
ವಿಭಾಗಗಳು
	೨೦೦೫-೦೬ರಲ್ಲಿ
೭ನೆಯ ತರಗತಿ
ದಾಖಲಾತಿ
	೨೦೦೬-೦೭ರಲ್ಲಿ
೮ನೆಯ ತರಗತಿ
ದಾಖಲಾತಿ
	ವ್ಯತ್ಯಾಸ
	ಪರಿವರ್ತನಾ
ಸೂಚ್ಯಂಕ

	ಬೆಂಗಳೂರು ವಿಭಾಗ
	೩೩೩,೯೦೩
	೩೨೪,೯೪೬
	-೮೯೫೭
	೦.೯೭೩

	
	(೩೩.೫೩)
	(೩೬.೩೦)
	(೮.೯೦)
	

	ಮೈಸೂರು ವಿಭಾಗ
	೨೧೧,೫೪೯
	೨೦೬,೦೦೦
	-೫೫೪೯
	೦.೯೭೪

	
	(೨೧.೨೪)
	(೨೩.೦೧)
	(೫.೫೧)
	

	ದ.ಕ. ಪ್ರದೇಶ
	೫೪೫,೪೫೨
	೫೩೦,೯೪೬
	-೧೪೫೦೬
	೦.೯೭೩

	
	(೫೪.೭೭)
	(೫೯.೩೧)
	(೧೪.೪೧)
	

	ಬೆಳಗಾವಿ ವಿಭಾಗ
	೨೭೯,೫೮೮
	೨೩೧,೨೧೨
	-೪೮೩೭೬
	೦.೮೨೭

	
	(೨೮.೦೮)
	(೨೫.೮೩)
	(೪೮.೦೮)
	

	ಗುಲಬರ್ಗಾ ವಿಭಾಗ
	೧೭೦,೭೯೦
	೧೩೩,೦೪೬
	-೩೭೭೪೪
	೦.೭೭೯

	
	(೧೭.೧೫)
	(೧೪.೮೬)
	(೩೭.೫೧)
	

	ಉ.ಕ. ಪ್ರದೇಶ
	೪೫೦,೩೭೮
	೩೬೪,೨೫೮
	-೮೬೧೨೦
	೦.೮೦೯

	
	(೪೫.೨೩)
	(೪೦.೬೯)
	(೮೫.೫೯)
	

	ಕರ್ನಾಟಕ ರಾಜ್ಯ
	೯೯೫,೮೩೦
	೮೯೫,೨೦೪
	-೧೦೦೬೨೬
	೦.೮೯೯

	
	(೧೦೦.೦೦)
	(೧೦೦.೦೦)
	(೧೦೦.೦೦)
	


ಟಿಪ್ಪಣಿ :ಆವರಣದಲ್ಲಿನ ಅಂಕಿಗಳು ಒಟ್ಟು ಮೊತ್ತದ ಶೇಕಡ ಪ್ರಮಾಣವನ್ನು ತೋರಿಸುತ್ತವೆ.
ಮೂಲ:ಕರ್ನಾಟಕ ಸರ್ಕಾರ, ೨೦೦೭, ಶೈಕ್ಷಣಿಕ ಮಾಹಿತಿ, ಸಾರ್ವಜನಿಕ ಶಿಕ್ಷಣ ಇಲಾಖೆ, ಸರ್ವಶಿಕ್ಷ ಅಭಿಯಾನ, ಬೆಂಗಳೂರು
ಈ ಪ್ರಾದೇಶಿಕ ಅಸಮಾನತೆಯನ್ನು ಬಹಳ ಗಂಭೀರವಾಗಿ ಪರಿಗಣಿಸುವ ಅಗತ್ಯವಿದೆ. ರಾಜ್ಯದಲ್ಲಿ ಜಾರಿಯಲ್ಲಿರುವ ಸರ್ವಶಿಕ್ಷ ಅಭಿಯಾನದ ನೇತೃತ್ವ ವಹಿಸಿರುವವರು ಸಮಸ್ಯೆಯ ಪ್ರಾದೇಶಿಕ ಸ್ವರೂಪಕ್ಕೆ ಹೆಚ್ಚಿನ ಗಮನ ನೀಡಬೇಕಾಗುತ್ತದೆ. ದುರದೃಷ್ಟದ ಸಂಗತಿಯೆಂದರೆ ಸದ್ಯ ಅಂತಹ ದೃಷ್ಟಿಕೋನ ಅಲ್ಲಿ ಗೈರುಹಾಜರಾಗಿದೆ. ಈಗಲೂ ಕಾಲ ಮಿಂಚಿಲ್ಲ. ಶಿಕ್ಷಣಕ್ಕೆ ಸಂಬಂಧಿಸಿದಂತೆ ತೀವ್ರ ಪ್ರಾದೇಶಿಕ ಅಸಮಾನತೆಗಳಿವೆ. ಅವುಗಳನ್ನು ಗಮನದಲ್ಲಿಟ್ಟುಕೊಂಡು ಶಿಕ್ಷಣ ಕಾರ್ಯಕ್ರಮಗಳನ್ನು ರೂಪಿಸಬೇಕಾಗುತ್ತದೆ. ಈಗ ಸರ್ವಶಿಕ್ಷ ಅಭಿಯಾನವು ಪೂರ್ಣವಾಗಿ ರಾಜ್ಯ ಕೇಂದ್ರಿತ ಕಾರ್ಯಕ್ರಮವಾಗಿದೆ. ಇದನ್ನು ಸರಿಪಡಿಸುವುದು ತುಂಬಾ ಅಗತ್ಯವಾಗಿದೆ.
ಕರ್ನಾಟಕದಲ್ಲಿ ಪ್ರಾಥಮಿಕ ಶಿಕ್ಷಣದಲ್ಲಿ ಪರಿವರ್ತನಾ ಪ್ರಕ್ರಿಯೆ : ತರಗತಿವಾರು
ಕೋಷ್ಟಕ–೧೧
	ತರಗತಿಗಳು
	೨೦೦೪-೦೫ರಲ್ಲಿ
ದಾಖಲಾತಿ
	೨೦೦೫-೦೬ರಲ್ಲಿ
ದಾಖಲಾತಿ
	ವ್ಯತ್ಯಾಸ
	ಶೇಕಡ
ವ್ಯತ್ಯಾಸ

	ಒಂದನೆಯ ತರಗತಿ
	೧೧೫೭೮೭೮
	೧೨೧೯೬೫೨
	  __
	  __

	ಎರಡನೆಯ ತರಗತಿ
	೧೧೬೬೦೮೫
	೧೦೯೮೦೧೭
	-೫೯೮೬೧
	-೫.೧೭

	ಮೂರನೆಯ ತರಗತಿ
	೧೧೬೩೭೪೯
	೧೧೩೯೫೧೧
	-೨೬೫೭೪
	-೨.೨೮

	ನಾಲ್ಕನೆಯ ತರಗತಿ
	೧೧೯೫೨೮೫
	೧೧೩೩೧೯೧
	-೩೦೫೫೮
	-೨.೬೩

	ಐದನೆಯ ತರಗತಿ
	೧೧೩೭೨೮೭
	೧೧೬೭೪೦೮
	-೨೭೮೭೭
	-೨.೩೩

	ಆರನೆಯ ತರಗತಿ
	೧೦೬೫೩೮೯
	೧೦೪೯೩೯೯
	-೮೭೮೮೮
	-೭.೭೩

	ಏಳನೆಯ ತರಗತಿ
	೧೦೧೫೦೬೦
	೯೯೫೮೩೦
	-೬೯೫೫೯
	-೬.೫೩

	ಎಂಟನೆಯ ತರಗತಿ
	೮೦೨೯೫೬
	೮೪೧೦೫೯
	-೧೭೪೦೦೧
	-೧೭.೧೪

	ಒಂಬತ್ತನೆಯ ತರಗತಿ
	೬೭೫೧೬೭
	೭೦೦೨೨೦
	-೧೦೨೭೩೬
	-೧೨.೭೯

	ಹತ್ತನೆಯ ತರಗತಿ
	೫೫೭೭೫೫
	೬೧೫೬೫೫
	-೫೯೫೧೨
	-೮.೮೧

	ಒಟ್ಟು ದಾಖಲಾತಿ
	೯೯೩೬೬೧೧
	೯೯೫೯೯೪೪
	__
	  __


ಮೂಲ:೧. ಕರ್ನಾಟಕ ಸರ್ಕಾರ :೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ, ೨೦೦೫,                      ಸರ್ವ ಶಿಕ್ಷ ಅಭಿಯಾನ, ಬೆಂಗಳೂರು
೨. ಕರ್ನಾಟಕ ಸರ್ಕಾರ :೨೦೦೬, ಸಮಗ್ರ ಶೈಕ್ಷಣಿಕ ಅಂಕಿ-ಅಂಶ, ೨೦೦೬, ಸರ್ವಶಿಕ್ಷ ಅಭಿಯಾನ, ಬೆಂಗಳೂರು
ಕೋಷ್ಟಕ-೧೧ರಲ್ಲಿ ೨೦೦೪-೦೫ರಿಂದ ೨೦೦೫-೦೬ರ ನಡುವೆ ಒಂದನೆಯ ತರಗತಿ ಯಿಂದ ಹತ್ತನೆಯ ತರಗತಿವರೆಗಿನ ದಾಖಲಾತಿಯಲ್ಲಿನ ವ್ಯತ್ಯಾಸವನ್ನು ತೋರಿಸಿದೆ. ಒಂದನೆಯ ತರಗತಿಗೆ ೨೦೦೪-೦೫ರಲ್ಲಿ ದಾಖಲಾದ ಮಕ್ಕಳ ಸಂಖ್ಯೆ ೧೧.೫೮ ಲಕ್ಷ. ಈ ಮಕ್ಕಳೆಲ್ಲ ೨೦೦೫-೦೬ರಲ್ಲಿ ಎರಡನೆಯ ತರಗತಿ ಪ್ರವೇಶಿಸಬೇಕು. ಆದರೆ ವಾಸ್ತವಿಕವಾಗಿ ೨೦೦೫-೦೬ರಲ್ಲಿ ಎರಡನೆಯ ತರಗತಿಗೆ ದಾಖಲಾದ ಮಕ್ಕಳ ಸಂಖ್ಯೆ ೧೦.೯೮ ಲಕ್ಷ. ಇಲ್ಲಿ ಉಂಟಾಗಿರುವ ಕಡಿತದ ಸಂಖ್ಯೆ ೫೯೮೬೧. ಅದೇ ರೀತಿ ಮೂರನೆಯ ತರಗತಿಯಲ್ಲಿ ಉಂಟಾದ ಕಡಿತದ ಸಂಖ್ಯೆ ೨೬೫೭೪. ಇದು ಹೀಗೆ ಮುಂದುವರಿದು ಏಳನೆಯ ತರಗತಿಯಿಂದ ಎಂಟನೆಯ ತರಗತಿ ನಡುವೆ ಉಂಟಾದ ಕಡಿತದ ಸಂಖ್ಯೆ ೧.೭೪ ಲಕ್ಷ.
ಈ ವಿವರಗಳಿಂದ ತಿಳಿಯುವ ಸಂಗತಿಯೆಂದರ ೧ರಿಂದ ೧೦ನೆಯ ತರಗತಿವರೆಗಿನ ಶಿಕ್ಷಣದಲ್ಲಿ ಏಳನೆಯ ತರಗತಿಯಿಂದ ಎಂಟನೆಯ ತರಗತಿಗೆ ನಡೆಯುವ ಪರಿವರ್ತನೆಯ ತುಂಬಾ ನಿರ್ಣಾಯಕವಾದ ಹಂತವಾಗಿದೆ. ಈ ಹಂತದಲ್ಲಿ ಕಡಿತದ ಪ್ರಮಾಣ ಶೇ. ೧೭.೧೪. ಅದೇ ರೀತಿ ಎಂಟರಿಂದ ಒಂಬತ್ತನೆಯ ತರಗತಿವರೆಗೆ ನಡೆದ ಪರಿವರ್ತನೆಯಲ್ಲಿ ಕಡಿತದ ಪ್ರಮಾಣ ಶೇ. ೧೨.೭೯. ಒಂಬತ್ತನೆಯ ತರಗತಿಯಿಂದ ಹತ್ತನೆಯ ತರಗತಿಗೆ ನಡೆಯುವ ಪರಿವರ್ತನೆಯಲ್ಲಿನ ಕಡಿತದ ಪ್ರಮಾಣ ಶೇ. ೮.೮೧.
ಇಲ್ಲಿ ಬಹಳ ಮುಖ್ಯವಾಗಿ ಪರಿಗಣಿಸಬೇಕಾದ ಸೂಕ್ಷ್ಮ ಸಂಗತಿಯೊಂದಿದೆ. ಕೋಷ್ಟಕ-೮ರಲ್ಲಿ ತೋರಿಸಿರುವಂತೆ ೨೦೦೪-೦೫ರಿಂದ ೨೦೦೫-೦೬ರ ನಡುವಿನ ಏಳನೆಯ ತರಗತಿಯಿಂದ ಎಂಟನೆಯ ತರಗತಿವರೆಗಿನ ಪರಿವರ್ತನೆಯಲ್ಲಿ ಕಡಿತದ ಸಂಖ್ಯೆ ೧.೭೪ ಲಕ್ಷ. ಆದರೆ ಕೋಷ್ಟಕ-೯ರಲ್ಲಿ ತೋರಿಸಿರುವಂತೆ ಕಡಿತದ ಸಂಖ್ಯೆ ೨೦೦೫-೦೬ರಿಂದ ೨೦೦೬-೦೭ರ ಅವಧಿಯಲ್ಲಿ ೧.೭೪ ಲಕ್ಷದಿಂದ ೧.೦೧ ಲಕ್ಷಕ್ಕೆ ಇಳಿದಿದೆ. ಇದೊಂದು ಆಶಾದಾಯಕ ಸೂಚನೆ ಹಾಗೂ ಸಾಧನೆಯಾಗಿದೆ.
ಶೈಕ್ಷಣಿಕ ದುಸ್ಥಿತಿಯ ಕೂಪ
ಈಗಾಗಲೆ ತಿಳಿದುಬಂದಿರುವಂತೆ ಶಾಲೆ ಬಿಟ್ಟ ಮಕ್ಕಳ ಪ್ರಮಾಣವು ಹೈದರಾಬಾದ್ ಕರ್ನಾಟಕ ಪ್ರದೇಶದ ಜಿಲ್ಲೆಗಳಲ್ಲಿ ಅತ್ಯಧಿಕ ಮಟ್ಟದಲ್ಲಿದೆ. ಈ ವಿಭಾಗದ ಕೆಲವು ತಾಲ್ಲೂಕು ಗಳಲ್ಲಿ ಸಮಸ್ಯೆಯು ಅತ್ಯಂತ ಗಂಭೀರ ಸ್ವರೂಪ ತಳೆದಿದೆ. ಇದೊಂದು ಆತಂಕಕಾರಿ ಸಂಗತಿಯಾಗಿದೆ. ಶೈಕ್ಷಣಿಕ ದುಸ್ಥಿತಿಯ ಕೂಪದಂತಿರುವ ತಾಲ್ಲೂಕುಗಳ ವಿವರವನ್ನು ಕೋಷ್ಟಕ-೧೨ರಲ್ಲಿ ನೀಡಿದೆ.
ಒಟ್ಟು ೧೪ ತಾಲ್ಲೂಕುಗಳಲ್ಲಿ ಸಮಸ್ಯೆ ಗಂಭೀರ ಸ್ವರೂಪ ತಳೆದಿದೆ. ಈ ೧೪ರ ಪೈಕಿ ೮ ತಾಲ್ಲೂಕುಗಳು ಗುಲಬರ್ಗಾ ಜಿಲ್ಲೆಗೆ ಸೇರಿವೆ. ಪ್ರದೇಶವಾರು ನೋಡಿದಾಗ ಎಲ್ಲ ೧೪ ತಾಲ್ಲೂಕುಗಳು ಉತ್ತರ ಕರ್ನಾಟಕ ಪ್ರದೇಶಕ್ಕೆ ಸೇರಿವೆ. ಈ ಕೂಪದ ಪಟ್ಟಿಯಲ್ಲಿ ದಕ್ಷಿಣ ಕರ್ನಾಟಕ ಪ್ರದೇಶದ ಒಂದು ತಾಲ್ಲೂಕೂ ಇಲ್ಲ. ಒಟ್ಟು ೧೪ ತಾಲ್ಲೂಕುಗಳಲ್ಲಿ ೧೨ ಗುಲಬರ್ಗಾ ವಿಭಾಗಕ್ಕೆ ಸೇರಿದ್ದರೆ, ಎರಡು ಬೆಳಗಾವಿ ವಿಭಾಗದ ತಾಲ್ಲೂಕುಗಳಾಗಿವೆ. ಈ ೧೪ ತಾಲ್ಲೂಕುಗಳು ರಾಜ್ಯದ ಅತ್ಯಂತ ಹಿಂದುಳಿದ ತಾಲ್ಲೂಕುಗಳೂ ಆಗಿವೆ.[2]
ಡಿ.ಎಂ. ನಂಜುಂಡಪ್ಪ ವರದಿಯ ಪ್ರಕಾರ ೧೪ ತಾಲ್ಲೂಕುಗಳ ಅಭಿವೃದ್ದಿ ಸ್ಥಾನಗಳು ೧೦೦ರ ಮೇಲಿವೆ. ಗುಲಬರ್ಗಾ, ಸವಣೂರು, ಮತ್ತು ಗಂಗಾವತಿ ತಾಲ್ಲೂಕುಗಳನ್ನು ಬಿಟ್ಟರೆ ಉಳಿದ ೧೧ ತಾಲ್ಲೂಕುಗಳ ಅಭಿವೃದ್ದಿ ಸ್ಥಾನವು ೧೫೦ಕ್ಕಿಂತ ಮೇಲಿವೆ. ಆರ್ಥಿಕವಾಗಿ ಅಥವಾ ವರಮಾನದ ದೃಷ್ಟಿಯಿಂದ ಉನ್ನತ ಸ್ಥಾನವನ್ನು ಸಾಧಿಸಿಕೊಂಡ ತಾಲ್ಲೂಕುಗಳೆಲ್ಲವೂ ಶೈಕ್ಷಣಿಕವಾಗಿಯೂ ಉತ್ತಮವಾಗಿರುತ್ತವೆಂದು ಹೇಳಲು ಸಾಧ್ಯವಿಲ್ಲ. ಶೋರಾಪುರ ತಾಲ್ಲೂಕು ಪಟ್ಟಿಯಲ್ಲಿನ ೧೪ರ ಪೈಕಿ ಅಭಿವೃದ್ದಿಯಲ್ಲಿ ೬ನೆಯ ಸ್ಥಾನದಲ್ಲಿದೆ. ಆದರೆ ಸಾಕ್ಷರತೆಯಲ್ಲಿ ಅದರ ಸ್ಥಾನ ೧೦ ಮತ್ತು ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳಿಗೆ ಸಂಬಂಧಿಸಿದಂತೆ ಇದರ ಸ್ಥಾನ ೧೨. ಸಿಂದಗಿಯು ಅಭಿವೃದ್ದಿಯಲ್ಲಿ ೯ನೆಯ ಸ್ಥಾನದಲ್ಲಿದ್ದರೂ ಸಾಕ್ಷರತೆಯಲ್ಲಿ ಅದು ಉನ್ನತ ಸಾಧನೆ ಸಾಧಿಸಿಕೊಂಡಿದೆ.
ಶೈಕ್ಷಣಿಕ ದುಸ್ಥಿತಿಯ ಕೂಪಗಳು ಮತ್ತು ಅಭಿವೃದ್ದಿ ಮಟ್ಟ

ಟಿಪ್ಪಣಿ :೧. ಸಾಕ್ಷರತೆ ಪ್ರಮಾಣವನ್ನು ಅವರೋಹಣ ಕ್ರಮದಲ್ಲಿ ಜೋಡಿಸಲಾಗಿದೆ. ಅಭಿವೃದ್ದಿ ಮಟ್ಟವನ್ನು ಡಾ.ಡಿ.ಎಂ. ನಂಜುಂಡಪ್ಪ ಸಮಿತಿ ವರದಿಯ ಸೂಚ್ಯಂಕದ ಆಧಾರದ ಮೇಲೆ ಸ್ಥಾನ ನೀಡಲಾಗಿದೆ. ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟ ಮಕ್ಕಳ ಪ್ರಮಾಣಕ್ಕೆ ಸಂಬಂಧಿಸಿದಂತೆ, ಯಾವ ತಾಲ್ಲೂಕುಗಳ ಪ್ರಮಾಣ ಶೇ. ೩೫ಕ್ಕಿಂತ ಅಧಿಕವಿದೆಯೋ ಅವುಗಳನ್ನು ಶೈಕ್ಷಣಿಕ ದುಸ್ಥಿತಿ ಕೂಪಗಳೆಂದು ಕರೆಯಲಾಗಿದೆ.
೨. ಇಲ್ಲಿ ಪಟ್ಟಿ ಮಾಡಿರುವ ೧೪ ತಾಲ್ಲೂಕುಗಳಿಗೆ ಶ್ರೇಣಿಯನ್ನು ನೀಡಲಾಗಿದೆ.
ಮೂಲ :ಕರ್ನಾಟಕ ಸರ್ಕಾರ ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ, ೨೦೦೫ ಸಾರ್ವಜನಿಕ ಶಿಕ್ಷಣ ಇಲಾಖೆ, ಸರ್ವಶಿಕ್ಷಾ ಅಭಿಮಾನ, ೨೦೦೫, ಪು. ೩೩೯
ಲಿಂಗ ಸಂಬಂಧಿ ಸ್ವರೂಪ
ಅತ್ಯಂತ ಕುತೂಹಲದ ಸಂಗತಿಯೆಂದರೆ ಶಾಲೆ ಬಿಟ್ಟ ಮಕ್ಕಳ ಲಿಂಗ ಸ್ವರೂಪವನ್ನು ಪರಿಶೀಲಿಸಿದಾಗ ಹೆಣ್ಣು ಮಕ್ಕಳ ಪ್ರಮಾಣವು ಗಂಡುಮಕ್ಕಳ ಪ್ರಮಾಣಕ್ಕೆ ಸರಿಸುಮಾರು ಸಮನಾಗಿರುವುದು ಕಂಡುಬರುತ್ತದೆ. ರಾಜ್ಯಮಟ್ಟದಲ್ಲಿ ಶಾಲೆಯನ್ನು ಮಧ್ಯದಲ್ಲಿ ಬಿಟ್ಟ ಗಂಡುಮಕ್ಕಳ ಪ್ರಮಾಣ ಶೇ. ೧೪.೫೯ ಮತ್ತು ಹೆಣ್ಣುಮಕ್ಕಳ ಪ್ರಮಾಣ ಶೇ. ೧೪.೩೪. ಇದೇ ಸ್ಥಿತಿ ಸರಿಸುಮಾರು ಎಲ್ಲ ಜಿಲ್ಲೆಗಳಲ್ಲೂ ಕಂಡುಬರುತ್ತದೆ.
ಪ್ರಚಲಿತದಲ್ಲಿರುವ ಸಂಗತಿಯೆಂದರೆ ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳಲ್ಲಿ ಹೆಣ್ಣು ಮಕ್ಕಳ ಪ್ರಮಾಣ ಅಧಿಕ ಎಂಬುದಾಗಿದೆ. ಈ ನಂಬಿಕೆ ವ್ಯಾಪಕವಾಗಿ ಹರಡಿದೆ. ಇದು ಎಲ್ಲ ಸಂದರ್ಭದಲ್ಲೂ ನಿಜವಾಗಿರಲು ಸಾಧ್ಯವಿಲ್ಲ. ಇಂದು ಪರಿಸ್ಥಿತಿ ಬದಲಾಗುತ್ತಿದೆ. ಕೋಷ್ಟಕ-೭ರಲ್ಲಿ ಶಾಲೆ ಬಿಟ್ಟ ಮಕ್ಕಳ ಪ್ರಮಾಣವನ್ನು ಹೆಣ್ಣು ಮತ್ತು ಗಂಡು ಮಕ್ಕಳಿಗೆ ಸಂಬಂಧಿಸಿದಂತೆ ಜಿಲ್ಲಾವಾರು ನೀಡಲಾಗಿದೆ. ಇಲ್ಲಿ ಹೆಣ್ಣು-ಗಂಡುಗಳ ನಡುವೆ ತೀವ್ರ ಅಂತರಗಳೇನಿಲ್ಲ. ಇದೇ ಮಾತನ್ನು ಪ್ರೌಢ ಹಾಗೂ ಉನ್ನತ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಹೇಳಲು ಸಾಧ್ಯವಿಲ್ಲ. ಇದಕ್ಕೆ ಸಂಬಂಧಿದಂತೆ ನಮಗೆ ಮಾಹಿತಿ ಇಲ್ಲದಿರುವುದರಿಂದ ಅದನ್ನು ಕುರಿತಂತೆ ಇಲ್ಲಿ ಚರ್ಚಿಸಿಲ್ಲ. ಆದರೆ ಉನ್ನತ ಹಂತಕ್ಕೆ ಸಾಗಿದಂತೆ ಹೆಣ್ಣುಮಕ್ಕಳ ಪ್ರಮಾಣವು ಕಡಿಮೆಯಾಗುವುದನ್ನು ಇನ್ನೊಂದು ರೂಪದಲ್ಲಿ ತೋರಿಸಬಹುದು. ಕೋಷ್ಟಕ-೯ರಲ್ಲಿ ೧ನೆಯ ತರಗತಿ, ೭ನೆಯ ತರಗತಿ ಹಾಗೂ ೧೦ನೆಯ ತರಗತಿಗಳಲ್ಲಿ ಹೆಣ್ಣುಮಕ್ಕಳ ಪ್ರಮಾಣವನ್ನು ವಿಭಾಗವಾರು ತೋರಿಸಿದೆ. ಲಿಂಗ ಸಂಬಂಧಿ ತಾರತಮ್ಯದ ಸೂಕ್ಷ್ಮ ಎಳೆಗಳನ್ನು ಇಲ್ಲಿ ಗುರುತಿಸಬಹುದಾಗಿದೆ.
ಪ್ರಾಥಮಿಕ ಹಾಗೂ ಪ್ರೌಢಶಾಲೆಗಳ ಮೂರು ಹಂತಗಳಲ್ಲಿನ ದಾಖಲಾತಿಯಲ್ಲಿ ಲಿಂಗ ಸಮಾನತಾ ಸೂಚಿ

ಮೂಲ:ಕರ್ನಾಟಕ ಸರ್ಕಾರ, ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ:೨೦೦೫
ಕೋಷ್ಟಕ-೧೩ಕ್ಕೆ ಸಂಬಂಧಿಸಿದಂತೆ ಕೆಳಕಂಡ ಸಂಗತಿಗಳನ್ನು ಗುರುತಿಸಬಹುದಾಗಿದೆ.
ಅ.   ಲಿಂಗ ಸಮಾನತಾ ಸೂಚಿಯು ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಉತ್ತಮವಾಗಿದೆ. ಅಲ್ಲಿ ಸೂಚಿಯು ರಾಜ್ಯ ಸರಾಸರಿಗಿಂತ ಅಧಿಕ ಮಟ್ಟದಲ್ಲಿದೆ.
ಆ.   ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಸೂಚಿಯ ಪ್ರಮಾಣವು ಸಾಪೇಕ್ಷವಾಗಿ ಕೆಳಮಟ್ಟ ದಲ್ಲಿದೆ.
ಇ.   ಅತ್ಯಂತ ಕನಿಷ್ಟತಮ ಸೂಚಿಯು (೭೪.೭೧) ಗುಲಬರ್ಗಾ ವಿಭಾಗದಲ್ಲಿದೆ.
ಈ.  ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಸೂಚಿಯ ಪ್ರಮಾಣ ಮೂರು ಹಂತಗಳಲ್ಲೂ ಸರಿ ಸುಮಾರು ಒಂದೇ ಮಟ್ಟದಲ್ಲಿದೆ. ತೀವ್ರ ಏರುಪೇರುಗಳು ಅಲ್ಲಿ ಕಂಡು ಬರುವುದಿಲ್ಲ. ಆದರೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಒಂದನೆಯ ತರಗತಿ ಮಟ್ಟದಲ್ಲಿ ಸೂಚಿಯು ಅಧಿಕವಾಗಿದ್ದು ೧೦ನೆಯ ತರಗತಿಯಲ್ಲಿ ಅದು ಕಡಿಮೆ ಯಾಗಿದೆ.
ಪ್ರಾದೇಶಿಕ ಅಸಮಾನತೆಯ ತೀವ್ರತೆಯು ಉತ್ತರ ಕರ್ನಾಟಕ ಭಾಗದಲ್ಲಿ, ಅದರಲ್ಲೂ ಗುಲಬರ್ಗಾ ವಿಭಾಗದಲ್ಲಿ ಮಡುಗಟ್ಟಿಕೊಂಡಿರುವುದನ್ನು ಕೋಷ್ಟಕ-೧೩ ಸ್ಪಷ್ಟವಾಗಿ ತೋರಿಸುತ್ತದೆ. ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ಲಿಂಗ ಸಮಾನತಾ ಸೂಚಿಯು ಸರಿಸುಮಾರು ಮೂರು ಹಂತದಲ್ಲಿ ಸಮನಾಗಿದೆ. ವಾಸ್ತವವಾಗಿ ಹತ್ತನೆಯ ತರಗತಿಯಲ್ಲಿ ಸೂಚಿಯ ಪ್ರಮಾಣವು ಒಂದನೆಯ ಮತ್ತು ಏಳನೆಯ ತರಗತಿಯಲ್ಲಿ ರುವುದಕ್ಕಿಂತ ಅಧಿಕವಾಗಿದೆ. ಆದರೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಒಂದನೆಯ ತರಗತಿ ಮಟ್ಟದಿಂದ ಹತ್ತನೆಯ ತರಗತಿಗೆ ಸಾಗುವ ಪ್ರಕ್ರಿಯೆಯಲ್ಲಿ ಬಾಲಕಿಯರು ಶಾಲಾ ವಾಹಿನಿಯಿಂದ ದೂರ ಸರಿಯುವ ಪ್ರಮಾಣ ಅಧಿಕವಾಗಿದೆ. ಗುಲಬರ್ಗಾ ವಿಭಾಗದಲ್ಲಿ ಲಿಂಗ ಸಮಾನತಾ ಸೂಚಿ ಒಂದನೆಯ ತರಗತಿಯಲ್ಲಿ ೮೯.೭೬ರಷ್ಟಿದ್ದರೆ ಏಳನೆಯ ತರಗತಿಯಲ್ಲಿ ಅದು ೮೨.೪೩ರಷ್ಟಾಗಿದೆ. ಹತ್ತನೆಯ ತರಗತಿಯಲ್ಲಿ ಅದು ೭೪.೭೧ರಷ್ಟಾಗಿದೆ. ಇದು ಅತ್ಯಂತ ಆತಂಕಕಾರಿ ಸಂಗತಿಯಾಗಿದೆ. ಈ ಸಂಗತಿಯ ಕಡೆಗೆ ನೀತಿ-ನಿರೂಪಕರು ಹೆಚ್ಚು ಗಮನ ನೀಡುವ ಅಗತ್ಯವಿದೆ.
ಲಿಂಗ ಸಮಾನತೆಯು ಪ್ರಾಥಮಿಕ ಶಾಲೆಯ ಪ್ರವೇಶದ ಹಂತದಲ್ಲಿ ಉತ್ತಮಗೊಂಡಿದೆ. ಅದು ಉನ್ನತ ಹಂತದಲ್ಲೂ ಉತ್ತಮವಾಗಿರುವಂತೆ ನೋಡಿಕೊಳ್ಳಬೇಕಾದುದು ನಮ್ಮ ಜವಾಬುದಾರಿಯಾಗಿದೆ.
ಅಧ್ಯಯನದ ತಥ್ಯಗಳು
ಪ್ರಸ್ತುತ ಅಧ್ಯಯನದ ಮೂಲಕ ಕರ್ನಾಟಕದಲ್ಲಿನ ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣ ಕುರಿತಂತೆ ಕೆಲವು ಸೂಕ್ಷ್ಮ ಸಂಗತಿಗಳನ್ನು ಗುರುತಿಸಲಾಗಿದೆ. ಶಿಕ್ಷಣ ನೀತಿ ಹಾಗೂ ಶಿಕ್ಷಣ ಕಾರ್ಯಕ್ರಮಗಳ ದೃಷ್ಟಿಯಿಂದ ಇವು ಮಹತ್ವದ ತಥ್ಯಗಳಾಗಿವೆ. ಇಲ್ಲಿ ರೂಪಿಸಿರುವ ತಥ್ಯಗಳ ಆಧಾರದ ಮೇಲೆ ಶಿಕ್ಷಣ ಕಾರ್ಯಕ್ರಮದಲ್ಲಿ ಕೆಲವು ಬದಲಾವಣೆಗಳನ್ನು ತರಬೇಕಾಗುತ್ತದೆ. ಸರ್ವಶಿಕ್ಷಣ ಅಭಿಯಾನ ಕಾರ್ಯಕ್ರಮದ ಮೂಲ ಉದ್ದೇಶವೇ ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣದಲ್ಲಿ ಸಾಮಾಜಿಕ ಹಾಗೂ ಲಿಂಗಸಂಬಂಧಿ ಕಂದರಗಳನ್ನು ೨೦೧೦ರೊಳಗೆ ನಿವಾರಿಸುವುದಾಗಿದೆ.[3] ಈ ಗುರಿಯನ್ನು ಸಂಪೂರ್ಣವಾಗಿ ಸಾಧಿಸುವುದು ಸಾಧ್ಯವಿಲ್ಲವೆಂಬುದು ಸ್ಪಷ್ಟವಾಗಿದೆ. ಆದರೆ ಕಂದರಗಳನ್ನು ನಿವಾರಿಸುವ ದಿಶೆಯಲ್ಲಿ ಕರ್ನಾಟಕವು ದಿಟ್ಟ ಹೆಜ್ಜೆಗಳನಿಟ್ಟು ಮುಂದೆ ಸಾಗುತ್ತಿರುವುದು ಶ್ಲಾಘನೀಯ ಸಂಗತಿಯಾಗಿದೆ. ಈ ಗುರಿಯನ್ನು ಈಡೇರಿಸಿಕೊಳ್ಳಲು ಪ್ರಾಥಮಿಕ ಹಾಗೂ ಪ್ರೌಢ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಪ್ರಸ್ತುತ ಕಾರ್ಯಕ್ರಮದಲ್ಲಿ ಯಾವ ರೀತಿಯ ಬದಲಾವಣೆ ಅಳವಡಿಸಿಕೊಳ್ಳಬೇಕು ಎಂಬುದನ್ನು ಪ್ರಸ್ತುತ ಅಧ್ಯಯನದಲ್ಲಿ ಅಂಕಿ-ಅಂಶಗಳ ಆಧಾರದ ಮೇಲೆ ಮಂಡಿಸಿದೆ. ಪ್ರಸ್ತುತ ಅಧ್ಯಯನದಿಂದ ಕಂಡುಕೊಂಡ ಮುಖ್ಯ ತಥ್ಯಗಳನ್ನು ಸಂಗ್ರಹ ರೂಪದಲ್ಲಿ ಇಲ್ಲಿ ನೀಡಲಾಗಿದೆ.
೧.   ಸಾಕ್ಷರತೆಗೆ ಸಂಬಂಧಿಸಿದಂತೆ ದಲಿತರು ಮತ್ತು ದಲಿತೇತರರ ನಡುವೆ ಕಂದರವಿದೆ. ಈ ಕಂದರವು ತೀವ್ರಗತಿಯಲ್ಲಿ ಕಡಿಮೆಯಾಗುತ್ತಾ ನಡೆದಿದೆ. ಸಾಕ್ಷರತಾ ಪ್ರಮಾಣವು ಉನ್ನತ ಮಟ್ಟವನ್ನು ತಲುಪಿದಂತೆ ಅದರ ಬೆಳವಣಿಗೆ ಗತಿಯು ಮಂದವಾಗಿ ಬಿಡುತ್ತದೆ. ಈ ದೃಷ್ಟಿಯಿಂದ ಸರ್ಕಾರವು ದಲಿತರ ಸಾಕ್ಷರತಾ ಪ್ರಮಾಣವನ್ನು ಉತ್ತಮಪಡಿಸಲು ಹೆಚ್ಚಿನ ಶ್ರಮ ವಹಿಸಬೇಕಾಗುತ್ತದೆ.
೨.   ಸಾಕ್ಷರತೆಗೆ ಸಂಬಂಧಿಸಿದಂತೆ ಲಿಂಗಸಂಬಂಧಿ ಅಸಮಾನತೆಗಳು ತೀವ್ರವಾಗಿವೆ. ಇದನ್ನು ಎರಡು ಬಗೆಗಳಲ್ಲಿ ಗುರುತಿಸಬೇಕಾಗುತ್ತದೆ.
ಅ.   ಒಟ್ಟು ಸಾಕ್ಷರತೆಗೆ ಸಂಬಂಧಿಸಿದಂತೆ ದಲಿತೇತರರೊಳಗೆ ಮತ್ತು ದಲಿತರೊಳಗೆ ಲಿಂಗ ಸಂಬಂಧಿ ಅಂತರಗಳಿವೆ. ದಲಿತರಲ್ಲಿನ ಲಿಂಗ ಸಮಾನತಾ ಸೂಚಿಯ ಪ್ರಮಾಣವು ದಲಿತೇತರದಲ್ಲಿನ ಲಿಂಗ ಸಮಾನತಾ ಸೂಚಿಗಿಂತ ಕೆಳಮಟ್ಟ ದಲ್ಲಿದೆ.
ಆ.   ದಲಿತ ಮಹಿಳೆ ಮತ್ತು ದಲಿತೇತರ ಮಹಿಳೆಯರ ನಡುವೆಯೂ ಸಾಕ್ಷರತೆಗೆ ಸಂಬಂಧಿಸಿದಂತೆ ಅಂತರಗಳಿವೆ. ದಲಿತ ಮಹಿಳೆಯರ ಸಾಕ್ಷರತೆಯು ೨೦೦೧ರಲ್ಲಿ ಶೇ. ೪೦.೨೩ರಷ್ಟಿದ್ದರೆ ದಲಿತೇತರ ಮಹಿಳೆಯರ ಸಾಕ್ಷರತೆಯು ಶೇ. ೬೩.೩೯ರಷ್ಟಿದೆ. ಅಲ್ಲಿ ಅಂತರ ಶೇ. ೨೩.೧೬ ಅಂಶಗಳಷ್ಟಿದೆ. ಮಹಿಳೆ ಮತ್ತು ಪುರುಷರ ನಡುವಿನ ಸಾಕ್ಷರತೆಗೆ ಸಂಬಂಧಿಸಿದ ಅಂತರವನ್ನು ಕಡಿಮೆ ಮಾಡುವುದರ ಜೊತೆಗೆ ದಲಿತ ಮಹಿಳೆ ಮತ್ತು ದಲಿತೇತರ ಮಹಿಳೆಯರ ನಡುವಿನ ಸಾಕ್ಷರತೆಗೆ ಸಂಬಂಧಿಸಿದ ಅಸಮಾನತೆಯನ್ನು ನಿವಾರಿಸುವ ಕಡೆ ಹೆಚ್ಚಿನ ಗಮನ ನೀಡಬೇಕಾದ ಅಗತ್ಯವಿದೆ.
೩    ಈ ಅಧ್ಯಯನದಿಂದ ಒಡಮೂಡಿದ ಒಂದು ಮಹತ್ವದ ಒಳನೋಟವೆಂದರೆ ಶಾಲಾ (೧-೧೦) ದಾಖಲಾತಿಗೆ ಸಂಬಂಧಿಸಿದ ಪ್ರಾದೇಶಿಕ ಹಂಚಿಕೆಯಲ್ಲಿನ ವಿಶಿಷ್ಟತೆ. ರಾಜ್ಯದ ಜನಸಂಖ್ಯೆಯಲ್ಲಿ ದಕ್ಷಿಣ ಕರ್ನಾಟಕ ಪ್ರದೇಶವು ಎಷ್ಟು ಪಾಲು ಪಡೆದಿದೆಯೋ ಅದಕ್ಕಿಂತ ಕಡಿಮೆ ಪಾಲನ್ನು ೧-೧೦ನೆಯ ತರಗತಿವರೆಗಿನ ದಾಖಲಾತಿಯಲ್ಲಿ ಪಡೆದಿದೆ. ಇದಕ್ಕೆ ಪ್ರತಿಯಾಗಿ ರಾಜ್ಯದ ಜನಸಂಖ್ಯೆಯಲ್ಲಿ ಉತ್ತರ ಕರ್ನಾಟಕ ಪ್ರದೇಶವು ಎಷ್ಟು ಪಾಲು ಪಡೆದಿದೆಯೋ ಅದಕ್ಕಿಂತ ಅಧಿಕ ಪಾಲನ್ನು ಮಕ್ಕಳ ದಾಖಲಾತಿಯಲ್ಲಿ ಪಡೆದಿದೆ. ಈ ತಥ್ಯದ ಇಂಗಿತಾರ್ಥವೇನು?
ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಹೆಚ್ಚಿನ ಒತ್ತಡವನ್ನು ಗುರುತಿಸಬಹುದಾಗಿದೆ. ಏಕೆಂದರೆ ೦-೬ ವಯೋಮಾನದ ಮಕ್ಕಳ ಪ್ರಮಾಣವು ದಕ್ಷಿಣ ಕರ್ನಾಟಕ ಪ್ರದೇಶಕ್ಕಿಂತ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಅಧಿಕವಿದೆ. ಇದು ಇನ್ನೊಂದು ಬಗೆಯಲ್ಲಿ ಜನಸಂಖ್ಯೆಯ ಬೆಳವಣಿಗೆಗೆ ಸಂಬಂಧಿಸಿದ ಒತ್ತಡವನ್ನು ಸೂಚಿಸುತ್ತದೆ.[4] ಆದ್ದರಿಂದ ಸರ್ಕಾರವು ಜನಸಂಖ್ಯೆಯ ಬೆಳವಣಿಗೆಯ ಪ್ರಾದೇಶಿಕ ವಿಶಿಷ್ಟತೆಯನ್ನು ಗಮನದಲ್ಲಿಟ್ಟುಕೊಂಡು ಅದಕ್ಕೆ ಸಂಬಂಧಿಸಿದ ನೀತಿ ಗಳನ್ನು ರೂಪಿಸಬೇಕಾಗುತ್ತದೆ.
೪.   ಶಾಲಾ (೧-೧೦) ದಾಖಲಾತಿಯು ಕರ್ನಾಟಕದಲ್ಲಿ ದಲಿತೀಕರಣ ಪ್ರಕ್ರಿಯೆಗೆ ಒಳಗಾಗಿರುವುದನ್ನು ಅಧ್ಯಯನವು ಗುರುತಿಸಿದೆ. ರಾಜ್ಯಮಟ್ಟದಲ್ಲಿ ಒಟ್ಟು ಜನಸಂಖ್ಯೆ ಯಲ್ಲಿ ದಲಿತರ (ಪ.ಜಾ.+ಪ.ಪಂ.) ಪ್ರಮಾಣವು ೨೦೦೧ರಲ್ಲಿ ಶೇ. ೨೨.೯೬ರಷ್ಟಿದೆ. ಆದರೆ ೧-೭ನೆಯ ತರಗತಿವರೆಗಿನ ಒಟ್ಟು ಶಾಲಾ ದಾಖಲಾತಿಯಲ್ಲಿ ದಲಿತ ಮಕ್ಕಳ ಪ್ರಮಾಣವು ಶೇ. ೨೭.೩೯ರಷ್ಟಿದ್ದರೆ, ೮ರಿಂದ ೧೦ನೆಯ ತರಗತಿಗಳಿಗೆ ಸಂಬಂಧಿಸಿದ ಒಟ್ಟು ದಾಖಲಾತಿಯಲ್ಲಿ ದಲಿತರ ಪ್ರಮಾಣವು ಶೇ. ೨೨.೧೦ರಷ್ಟಿದೆ. ಒಟ್ಟು ೧-೧೦ನೆಯ ತರಗತಿಗಳನ್ನು ಗಣನೆಗೆ ತೆಗೆದುಕೊಂಡರೆ ದಲಿತರ ಪ್ರಮಾಣ                     ಶೇ. ೨೬.೨೯ರಷ್ಟಾಗುತ್ತದೆ. ಇದೊಂದು ಕುತೂಹಲದ ಹಾಗೂ ಸ್ವಾಗರ್ತಾಹವಾದ ಸಂಗತಿಯಾಗಿದೆ. ಆದರೆ ಶಾಲಾ ರಚನೆಯಲ್ಲಿ ಉನ್ನತ ಹಂತಕ್ಕೆ ಸಾಗಿದಂತೆ ದಲಿತ ಮಕ್ಕಳ ಪ್ರಮಾಣವು ಕಡಿಮೆಯಾಗುತ್ತಾ ನಡೆಯುವುದನ್ನು ಅಧ್ಯಯನವು ಗುರುತಿಸಿದೆ. ದಲಿತೀಕರಣ ಹಾಗೂ ದಲಿತೀಕರಣದ ಅವರೋಹಣ ಗತಿ ಎರಡನ್ನು ಗಮನದಲ್ಲಿಟ್ಟು ಕೊಂಡು ಸರ್ಕಾರವು ಪ್ರಾಥಮಿಕ ಶಿಕ್ಷಣ-ಪ್ರೌಢ ಶಿಕ್ಷಣ ಕಾರ್ಯಕ್ರಮವನ್ನು ರೂಪಿಸಬೇಕಾಗುತ್ತದೆ.
೫.   ಲಿಂಗ ಸಮಾನತಾ ಸೂಚಿಯು ರಾಜ್ಯಮಟ್ಟದಲ್ಲಿ ಉತ್ತಮವಾಗಿದೆ. ದಕ್ಷಿಣ ಕರ್ನಾಟಕ ಪ್ರದೇಶದ ಜಿಲ್ಲೆಗಳಲ್ಲೂ ಇದು ತೃಪ್ತಿಕರವಾಗಿದೆ. ಆದರೆ ರಾಜ್ಯದ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಮತ್ತು ಮುಖ್ಯವಾಗಿ ಗುಲಬರ್ಗಾ ವಿಭಾಗದ ಜಿಲ್ಲೆಗಳಲ್ಲಿ ಇದರ ಮಟ್ಟವು ತುಂಬಾ ಕಡಿಮೆಯಿದೆ. ಲಿಂಗಸಂಬಂಧಿ ಕಂದರವನ್ನು ನಿವಾರಿಸುವ ದಿಶೆಯಲ್ಲಿ ಮೇಲಿನ ಅಂಶವನ್ನು ಗಮನಿಸಬೇಕಾಗುತ್ತದೆ.
೬.   ಪ್ರಾಥಮಿಕ ಮತ್ತು ಪ್ರೌಢ ಶಿಕ್ಷಣದಲ್ಲಿ ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳ ಸಮಸ್ಯೆ ತುಂಬಾ ಮುಖ್ಯವಾದುದು. ಇದಕ್ಕೆ ಸಂಬಂಧಪಟ್ಟಂತೆ ಪ್ರಸ್ತುತ ಅಧ್ಯಯನ ದಲ್ಲಿ ಕೆಲವು ಮುಖ್ಯ ಸಂಗತಿಗಳನ್ನು ಮುಂಚೂಣಿಗೆ ತರಲಾಗಿದೆ. ರಾಜ್ಯಮಟ್ಟದಲ್ಲಿ ಅದು ಕೇವಲ ಶೇ. ೧೪.೪೭ರಷ್ಟಿದೆ. ಆದರೆ ಬಹಳ ಮುಖ್ಯವಾದ ಸಂಗತಿಯೆಂದರೆ ದಕ್ಷಿಣ ಕರ್ನಾಟಕ ಪ್ರದೇಶದ ಜಿಲ್ಲೆಗಳಲ್ಲಿ ಇದು ಕೆಳಮಟ್ಟದಲ್ಲಿದೆ. ಆದರೆ ಸಮಸ್ಯೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ, ಅದರಲ್ಲೂ ಮುಖ್ಯವಾಗಿ ಹೈದರಾಬಾದ್-ಕರ್ನಾಟಕ ಪ್ರದೇಶದಲ್ಲಿ ವ್ಯಾಪಕವಾಗಿದೆ. ಇದಕ್ಕೆ ಸಂಬಂಧಿಸಿದಂತೆ ಸಮಸ್ಯೆಯು ರಾಜ್ಯದ ಕೆಲವು ತಾಲ್ಲೂಕುಗಳಲ್ಲಿ ತುಂಬಾ ಗಂಭೀರ ಸ್ವರೂಪದಲ್ಲಿದೆ. ಸರ್ಕಾರವು ಸಮಸ್ಯೆ ತೀವ್ರವಾಗಿರುವ ತಾಲ್ಲೂಕುಗಳ ಬಗ್ಗೆ ವಿಶೇಷ ಗಮನಹರಿಸಬೇಕಾದ ಅಗತ್ಯವಿದೆ.
ಶಾಲೆಯನ್ನು ಮಧ್ಯದಲ್ಲಿ ಬಿಡುವ ಮಕ್ಕಳಲ್ಲಿ ಹೆಣ್ಣುಮಕ್ಕಳ ಪ್ರಮಾಣ ಅಧಿಕ ವಾಗಿರುತ್ತದೆ ಎಂಬ ನಂಬಿಕೆ ವ್ಯಾಪಕವಾಗಿ ಹರಡಿದೆ. ಆದರೆ ೧-೭ನೆಯ ತರಗತಿಗಳಲ್ಲಿ ಶಾಲೆ ಬಿಟ್ಟ ಮಕ್ಕಳಲ್ಲಿ ಹೆಣ್ಣುಮಕ್ಕಳು ಹಾಗೂ ಗಂಡುಮಕ್ಕಳ ನಡುವೆ ತೀವ್ರ ಅಂತರಗಳೇನಿಲ್ಲ. ರಾಜ್ಯದ ಹಿಂದುಳಿದ ಜಿಲ್ಲೆಗಳಲ್ಲಿ ಲಿಂಗಸಂಬಂಧಿ ಅಸಮಾನತೆ ತೀವ್ರವಾಗಿರುವುದು ಮಾತ್ರ ಕಂಡುಬರುತ್ತದೆ.
ಒಟ್ಟಂದದಲ್ಲಿ ಕರ್ನಾಟಕದಲ್ಲಿ ಪ್ರಾಥಮಿಕ ಹಾಗೂ ಪ್ರೌಢಶಿಕ್ಷಣದ ಸ್ಥಿತಿಗತಿಯನ್ನು ಪರಿಶೀಲಿಸಿದಾಗ ಅನೇಕ ಸ್ವಾಗತಾರ್ಹ ಸಂಗತಿಗಳು ಕಂಡುಬರುತ್ತವೆ. ಆದರೆ ಸಾಮಾಜಿಕ ಮತ್ತು ಲಿಂಗ ಸಂಬಂಧಿ ಅಂತರ-ಕಂದರಗಳನ್ನು ನಿವಾರಿಸುವ ದಿಶೆಯಲ್ಲಿ ರಾಜ್ಯವು ಸಾಗಬೇಕಾದ ದಾರಿ ತುಂಬಾ ದೂರವಿದೆ. ಅತ್ಯಂತ ಗಂಭೀರವಾದ ಸಮಸ್ಯೆಯೆಂದರೆ ಅದರ ಪ್ರಾದೇಶಿಕ ಅಸಮಾನತೆಯ ಸ್ವರೂಪ. ರಾಜ್ಯದ ಹಿಂದುಳಿದ ಜಿಲ್ಲೆಗಳಿಂದ ಕೂಡಿರುವ ಹೈದರಾಬಾದ್-ಕರ್ನಾಟಕ (ಗುಲಬರ್ಗಾ ವಿಭಾಗ) ಪ್ರದೇಶದಲ್ಲಿ ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಸರ್ಕಾರವು ವಿಶೇಷ ಕಾರ್ಯ ಯೋಜನೆಯನ್ನು ರೂಪಿಸುವ ಅಗತ್ಯವಿದೆ. ಇದು ಕೇವಲ ವಿಶೇಷ ನಿರ್ದೇಶನಾಲಯ ವನ್ನು ತೆರೆದುಬಿಟ್ಟರೆ ಸಾಕಾಗುವುದಿಲ್ಲ[5] ಅಥವಾ ಡಿ.ಎಂ. ನಂಜುಂಡಪ್ಪ ವರದಿ ಕುರಿತಂತೆ ಜಪ ಮಾಡಿದರೆ ಸಾಕಾಗುವುದಿಲ್ಲ. ನಿದಿಷ್ಟವಾಗಿ ಕಾರ್ಯರೂಪಕ್ಕೆ ಇಳಿಸು ವಂತಹ ಕ್ರಮಗಳನ್ನು ಯೋಜಿಸಬೇಕಾಗಿದೆ. ಪ್ರಾದೇಶಿಕ ಅಸಮಾನತೆ ನಿವಾರಣೆ ಬಗ್ಗೆ ಒಟ್ಟಾರೆ ಪ್ರಾಮಾಣಿಕ ಪ್ರಯತ್ನ ನಡೆಯಬೇಕು.
ಈ ಅಧ್ಯಯನದಲ್ಲಿ ವಿಶೇಷವಾಗಿ ಗುರುತಿಸಿರುವ ಸಂಗತಿಯೆಂದರೆ ಪ್ರಾಥಮಿಕ ಹಂತದಿಂದ ಪ್ರೌಢಹಂತಕ್ಕೆ ನಡೆಯುವ ಪರಿವರ್ತನೆಯ ಸಂದಿಕಾಲದಲ್ಲಿನ ವಿದ್ಯಾರ್ಥಿಗಳ ಸಂಖ್ಯೆಯಲ್ಲಿನ ತೀವ್ರ ಕಡಿತ. ಇದನ್ನು ವಿಭಾಗವಾರು ಹಾಗೂ ತರಗತಿವಾರು ಗುರುತಿಸಲಾಗಿದೆ. ವಿಭಾಗವಾರು ಶೈಕ್ಷಣಿಕ ಪರಿವರ್ತನಾ ಸೂಚ್ಯಂಕ (ಕೋಷ್ಟಕ-೮) ತೋರಿಸುವಂತೆ ರಾಜ್ಯ ಮಟ್ಟದಲ್ಲಿ ಪರಿವರ್ತನಾ ಸೂಚ್ಯಂಕ ೦.೮೯೯. ಆದರೆ ದ.ಕ. ಪ್ರದೇಶದಲ್ಲಿ ಇದರ ಪ್ರಮಾಣ ಅಧಿಕವಾಗಿದ್ದರೆ ಗುಲಬರ್ಗಾ ವಿಭಾಗದಲ್ಲಿ ಅತ್ಯಂತ ಕಡಿಮೆಯಿದೆ. ಎಂಟನೆಯ ಮತ್ತು ಒಂಬತ್ತನೆಯ ತರಗತಿ ಗಳಲ್ಲಿ ಮಕ್ಕಳು ಶಾಲಾ ಪ್ರಕ್ರಿಯೆಯಿಂದ ಹೊರ ಹೋಗುವುದು ಅಧಿಕವೆಂಬುದನ್ನು ಇಲ್ಲಿ ತೋರಿಸಲಾಗಿದೆ (ಕೋಷ್ಟಕ-೧೧). ಈ ಸಂಗತಿಯ ಕಡೆಗೆ ಸರ್ವ ಶಿಕ್ಷಣ ಅಭಿಯಾನದ ಪ್ರಭೃತಿಗಳು ಗಮನ ನೀಡಬೇಕು. ರಾಜ್ಯದಲ್ಲಿ ೨೦೦೫-೦೬ರಿಂದ ೨೦೦೬-೦೭ರ ಪರಿವರ್ತನಾ ಪ್ರಕ್ರಿಯೆಯಲ್ಲಿ ಒಟ್ಟು ಕಡಿತವಾದ ವಿದ್ಯಾರ್ಥಿಗಳ ಸಂಖ್ಯೆಯಲ್ಲಿ ಉ.ಕ. ಪ್ರದೇಶದ ಪಾಲು ಶೇ. ೮೫.೫೯. ಸಮಸ್ಯೆಯ ಮೂಲ ಎಲ್ಲಿದೆಯೆಂಬುದು ಇದರಿಂದ ಅರ್ಥವಾಗುತ್ತದೆ (ಕೋಷ್ಟಕ-೧೦). ಇಂತಹ ಸೂಕ್ಷ್ಮ ಸಂಗತಿಗಳ ಕಡೆ ಗಮನ ನೀಡಬೇಕಾದ ಅಗತ್ಯವಿದೆ.
೭.   ಈ ಅಧ್ಯಯನದಲ್ಲಿ ಪ್ರಧಾನವಾಗಿ ಕರ್ನಾಟಕದಲ್ಲಿನ ಪ್ರಾಥಮಿಕ ಶಿಕ್ಷಣದ ಸ್ಥಿತಿಗತಿ ಯನ್ನು ಪ್ರಾದೇಶಿಕ ನೆಲೆಯಿಂದ ಪೃಥಕ್ಕರಿಸಲು ಪ್ರಯತ್ನಿಸಲಾಗಿದೆ. ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದ ಪ್ರಾದೇಶಿಕ ನೆಲೆಗಳನ್ನು ಪರಿಗಣಿಸದೆ ಶಿಕ್ಷಣದ ಸಾರ್ವತ್ರೀ ಕರಣವು ಸಾಧ್ಯವಿಲ್ಲ. ಈ ಅಧ್ಯಯನದಲ್ಲಿ ತೋರಿಸಿರುವಂತೆ ದಕ್ಷಿಣ ಕರ್ನಾಟಕ ಪ್ರದೇಶವು ಪ್ರಾಥಮಿಕ ಶಿಕ್ಷಣಕ್ಕೆ ಸಂಬಂಧಿಸಿದಂತೆ ಸಾರ್ವತ್ರೀಕರಣದ ಸನಿಹಕ್ಕೆ ಸಾಗಿಬಿಟ್ಟಿದೆ. ಈಗ ಸಮಸ್ಯೆಯೆಂದರೆ ಉತ್ತರ ಕರ್ನಾಟಕ ಪ್ರದೇಶದಲ್ಲಿ, ಅದರಲ್ಲೂ ಮುಖ್ಯವಾಗಿ ಗುಲಬರ್ಗಾ ವಿಭಾಗದ ಜಿಲ್ಲೆಗಳಲ್ಲಿ ಶಿಕ್ಷಣದ ಸಾರ್ವತ್ರೀಕರಣವನ್ನು ಹೇಗೆ ಸಾಧಿಸಿಕೊಳ್ಳುವುದು ಎಂಬುದಾಗಿದೆ. ರಾಜ್ಯ ಸರ್ಕಾರವು ತನ್ನ ನೀತಿ ನಿರೂಪಣೆ ಗಳಲ್ಲಿ, ಯೋಜನೆ-ಕಾರ್ಯಕ್ರಮಗಳಲ್ಲಿ ಪ್ರಜ್ಞಾಪೂರ್ವಕವಾಗಿ ಪ್ರಾದೇಶಿಕತೆಯನ್ನು ಅಳವಡಿಸಿಕೊಳ್ಳಬೇಕಾಗುತ್ತದೆ. ಇಲ್ಲದಿದ್ದರೆ ಶಿಕ್ಷಣ ಕ್ಷೇತ್ರದಲ್ಲಿ  ಸಾರ್ವತ್ರೀಕರಣವು ಕೇವಲ ದಕ್ಷಿಣ ಕರ್ನಾಟಕ ಸಂಗತಿಯಾಗಿ ಬಿಡುತ್ತದೆ. ಇದನ್ನು ಸರಿಪಡಿಸುವ ದಿಶೆಯಲ್ಲಿ ಮೂಲಭೂತವಾದ ಬದಲಾವಣೆಯನ್ನು ಸರ್ಕಾರವು ತನ್ನ ಅಭಿವೃದ್ದಿ ನೀತಿಯಲ್ಲಿ ಅಳವಡಿಸಿಕೊಳ್ಳಬೇಕಾದ ಅಗತ್ಯವಿದೆ. ಈ ಸಂಗತಿಯತ್ತ ಗಮನ ಸೆಳೆಯಲು ಪ್ರಸ್ತುತ ಅಧ್ಯಯನ ಪ್ರಬಂಧದಲ್ಲಿ ಪ್ರಯತ್ನಿಸಲಾಗಿದೆ.
೮.   ಈ ಅಧ್ಯಯನದಲ್ಲಿ ಕಂಡುಕೊಂಡ ಮತ್ತೊಂದು ಮಹತ್ವವಾದ ತಥ್ಯವೆಂದರೆ ಲಿಂಗ ಸಮಾನತಾ ಸೂಚಿಗೆ ಸಂಬಂಧಿಸಿದ ಪ್ರಾದೇಶಿಕ ಅಸಮಾನತೆ. ಶಾಲಾ ದಾಖಲಾತಿಯ ಕೆಳಹಂತದಲ್ಲಿ ಲಿಂಗ ಸಮಾನತಾ ಸೂಚಿಯು ಉತ್ತಮವಾಗಿರುತ್ತದೆ. ಅದು ಉನ್ನತ ಹಂತಕ್ಕೆ ಸಾಗಿದಂತೆ ಕಡಿಮೆಯಾಗುತ್ತಿರುವುದು ತುಂಬಾ ಕುತೂಹಲಕಾರಿಯಾಗಿದೆ. ಈ ಸಂಗತಿಯು ಪ್ರಾದೇಶಿಕ ಅಸಮಾನತೆಯನ್ನು ಸರಿಪಡಿಸುವ ದೃಷ್ಟಿಯಿಂದ ತುಂಬಾ ಮುಖ್ಯವಾದುದಾಗಿದೆ. ದಕ್ಷಿಣ ಕರ್ನಾಟಕ ಪ್ರದೇಶದಲ್ಲಿ ದಾಖಲಾತಿಗೆ ಸಂಬಂಧಿಸಿದ ಲಿಂಗ ಸಮಾನತಾ ಸೂಚಿಯು ಒಂದನೆಯ ತರಗತಿಯಿಂದ ಹತ್ತನೆಯ ತರಗತಿಯವರೆಗೆ ಒಂದು ನೆಲೆಯಲ್ಲಿ ಉತ್ತಮವಾಗಿರುವುದು ಕಂಡುಬರುತ್ತದೆ. ಆದರೆ ಉತ್ತರ ಕರ್ನಾಟಕದ ಪ್ರದೇಶದಲ್ಲಿ ದಾಖಲಾತಿಗೆ ಸಂಬಂಧಿಸಿದ ಲಿಂಗ ಸಮಾನತಾ ಸೂಚಿಯು ಕೆಳಹಂತದಲ್ಲಿ ಉತ್ತಮವಾಗಿದ್ದು ಉನ್ನತ ಹಂತದಲ್ಲಿ ತೀವ್ರ ಕಡಿಮೆಯಾಗಿರುವುದನ್ನು ಕೋಷ್ಟಕ-೧೩ರಲ್ಲಿ ತೋರಿಸಲಾಗಿದೆ. ಕೋಷ್ಟಕ-೮ ಮತ್ತು ಕೋಷ್ಟಕ-೧೩ ಎರಡೂ ಒಂದೇ ವಿಷಯಕ್ಕೆ ಸಂಬಂಧಿಸಿದ್ದರೂ ಅವುಗಳ ನಡುವಣ ಭಿನ್ನತೆಯನ್ನು ನಾವು ಅಗತ್ಯ ಗುರುತಿಸಿಕೊಳ್ಳಬೇಕು. ಪ್ರಸ್ತುತ ಅಧ್ಯಯನದ ಪ್ರಮುಖ ತಥ್ಯ ಇದಾಗಿದೆ. 

[1]      ಉಚಿತ ಶಿಕ್ಷಣವನ್ನು ಸರ್ಕಾರಿ ಶಾಲೆಗಳ ಮೂಲಕ ಒದಗಿಸಲಾಗುತ್ತಿದೆ. ಆದರೆ ಶಾಲೆಗೆ ಮಕ್ಕಳನ್ನು ಕಳುಹಿಸಲು ಅದು ಮಾತ್ರ ಸಾಕಾಗುವುದಿಲ್ಲ. ಮತ್ತೊಂದು ಸಂಗತಿಯೆಂದರೆ ಸರ್ಕಾರಿ ಶಾಲೆಗಳ ಶಿಕ್ಷಕರ ಔದಾಸೀನ್ಯ ಮನೋಭಾವ. ಬಡಮಕ್ಕಳ ಸಮಸ್ಯೆ ಬಗ್ಗೆ ಶಿಕ್ಷಕರು ಪ್ರೋಸ್ಪಂದಿಸುತ್ತಿಲ್ಲ (ವಿವರಗಳಿಗೆ ನೋಡಿ:ವಿಮಲಾ ರಾಮಚಂದ್ರನ್, ೨೦೦೪).
[2]      ಅಭಿವೃದ್ದಿಗೆ ಸಂಬಂಧಿಸಿದ ಪ್ರಾದೇಶಿಕ ಅಸಮಾನತೆ ಕುರಿತಂತೆ ಅಧ್ಯಯನ ನಡೆಸಲು ಸರ್ಕಾರವು ಡಾ. ಡಿ.ಎಂ. ನಂಜುಂಡಪ್ಪ ಅವರ ಅಧ್ಯಕ್ಷತೆಯಲ್ಲಿ ಸಮಿತಿಯೊಂದನ್ನು ೨೦೦೦ದಲ್ಲಿ ನೇಮಿಸಿತ್ತು. ಸಮಿತಿಯು ಸಾವಿರ ಪುಟಗಳನ್ನು ಮೀರಿದ ಬೃಹತ್ ವರದಿಯನ್ನು ಸರ್ಕಾರಕ್ಕೆ ೨೦೦೨ರಲ್ಲಿ ಸಲ್ಲಿಸಿದೆ. ರಾಜ್ಯದ ತಾಲ್ಲೂಕುಗಳನ್ನು ಅಭಿವೃದ್ದಿ ಘಟಕಗಳನ್ನಾಗಿ ಪರಿಗಣಿಸಿದ ಸಮಿತಿಯು ಅವುಗಳ ಅಭಿವೃದಿ ಮಟ್ಟವನ್ನು ಗುರುತಿಸಲು ೩೫ ಸೂಚಿಗಳಿಂದ ಕೂಡಿದ ‘ಸಮಗ್ರ ಸಂಯುಕ್ತ ಅಭಿವೃದ್ದಿ ಸೂಚ್ಯಂಕ’ವೆಂಬ ಮಾಪನವನ್ನು ರೂಪಿಸಿದೆ. ಈ ಸೂಚಿಯ ಆಧಾರದ ಮೇಲೆ ರಾಜ್ಯದ ೧೭೫ ತಾಲ್ಲೂಕುಗಳಿಗೂ ಶ್ರೇಣಿಯನ್ನು ನೀಡಿದೆ. ಈ ಸೂಚ್ಯಂಕವು ಅತ್ಯಧಿಕ ಮಡಿಕೇರಿ ತಾಲ್ಲೂಕಿನಲ್ಲಿದ್ದರೆ ಕನಿಷ್ಟ ದೇವದುರ್ಗ ತಾಲ್ಲೂಕಿನಲ್ಲಿದೆ (ವಿವರಗಳಿಗೆ ನೋಡಿ:ಕರ್ನಾಟಕ ಸರ್ಕಾರ (೨೦೦೦), ಪ್ರಾದೇಶಿಕ ಅಸಮಾನತೆ ನಿವಾರಣಾ ಅಧ್ಯಯನ ಸಮಿತಿ ವರದಿ).
[3]      ಸರ್ವಶಿಕ್ಷಣ ಅಭಿಯಾನ ಮಿಷನ್‌ನ ಉದ್ದೇಶಗಳು ಹೀಗಿವೆ.
ಅ. ಎಲ್ಲ ಮಕ್ಕಳು ೨೦೦೫ರೊಳಗೆ ಶಾಲೆಯಲ್ಲಿ ದಾಖಲಾಗಿರಬೇಕು.
ಆ. ಪ್ರಾಥಮಿಕ ಶಿಕ್ಷಣದ ಹಂತದಲ್ಲಿನ ಎಲ್ಲ ಲಿಂಗ ಸಂಬಂಧಿ ಹಾಗೂ ಸಾಮಾಜಿಕ ಅಂತರವನ್ನು ೨೦೦೭ರೊಳಗೆ ಮತ್ತು ಹಿರಿಯ ಪ್ರಾಥಮಿಕ ಹಂತದಲ್ಲಿ ೨೦೧೦ರೊಳಗೆ ಕಡಿಮೆ ಮಾಡುವುದು.
ಇ. ೨೦೧೦ರೊಳಗೆ ಶಾಲೆಯಲ್ಲಿ ಉಳಿಯುವಿಕೆಯನ್ನು ಸಾರ್ವತ್ರಿಕಗೊಳಿಸುವುದು.
ಈ. ತೃಪ್ತಿಕರ ಗುಣಮಟ್ಟದ ಪ್ರಾಥಮಿಕ ಶಿಕ್ಷಣ ಒದಗಿಸುವುದು.
(ವಿವರಗಳಿಗೆ ನೋಡಿ:ಕರ್ನಾಟಕ ಸರ್ಕಾರ ೨೦೦೫, ತಾಲ್ಲೂಕುವಾರು ಶೈಕ್ಷಣಿಕ ಅಂಕಿ-ಅಂಶ ೨೦೦೫)
[4]      ೨೦೦೧ರ ಜನಗಣತಿ ಪ್ರಕಾರ ೧೯೯೧-೨೦೦೧ರ ದಶಕದಲ್ಲಿ ಕರ್ನಾಟಕದಲ್ಲಿ ಜನಸಂಖ್ಯೆಯ ವಾರ್ಷಿಕ ಬೆಳವಣಿಗೆ ಪ್ರಮಾಣ ಶೇ. ೧.೭೩. ಆದರೆ ರಾಜ್ಯದ ರಾಯಚೂರು, ಕೊಪ್ಪಳ ಮತ್ತು ಬಳ್ಳಾರಿ ಜಿಲ್ಲೆಗಳಲ್ಲಿ ಅದರ ಪ್ರಮಾಣ ಶೇ. ೨ಕ್ಕಿಂತ ಅಧಿಕವಿದೆ. ರಾಜ್ಯದ ೧೮ ಜಿಲ್ಲೆಗಳಲ್ಲಿ ಅದು ರಾಜ್ಯ ಸರಾಸರಿಗಿಂತ ಕಡಿಮೆಯಿದೆ. ಅಂದಮೇಲೆ ಜನಸಂಖ್ಯೆಯ ಬೆಳವಣಿಗೆ ಒತ್ತಡವು ರಾಜ್ಯದ ಗುಲಬರ್ಗಾ ವಿಭಾಗದ ಜಿಲ್ಲೆಗಳಲ್ಲಿ ಅಧಿಕವಿದೆ.
[5]      ಈ ಮಾತು ಬಹಳ ಮುಖ್ಯ. ಗುಲಬರ್ಗಾ ವಿಭಾಗಕ್ಕೆ ಸಂಬಂಧಿಸಿದಂತೆ ಸರ್ಕಾರವು ೨೦೦೧ರಲ್ಲಿ ಸಾರ್ವಜನಿಕ ಶಿಕ್ಷಣ ಇಲಾಖೆಯ ವಿಶೇಷ ನಿರ್ದೇಶನಾಲಯವನ್ನು ತೆರೆಯಿತು. ಅದರ ಪರಿಸ್ಥಿತಿ ಬಗ್ಗೆ ಇತ್ತೀಚಿನ ಪತ್ರಿಕಾ ವರದಿಯ ಕೆಲವು ಭಾಗ ಹೀಗಿದೆ.
“ಹೈದರಾಬಾದ್-ಕರ್ನಾಟಕ ಭಾಗದ ಜಿಲ್ಲೆಗಳಲ್ಲಿ ಶೈಕ್ಷಣಿಕ ಗುಣಮಟ್ಟವನ್ನು ಸುಧಾರಿಸುವ ಉದ್ದೇಶದಿಂದ ಗುಲಬರ್ಗಾದಲ್ಲಿ ಪ್ರತ್ಯೇಕವಾಗಿ ಸಾರ್ವಜನಿಕ ಶಿಕ್ಷಣ ಇಲಾಖೆ ಆಯುಕ್ತಾಲ ಯವನ್ನು ಪ್ರಾರಂಭಿಸಲಾಗಿದೆಯಾದರೂ ಆರಂಭದಿಂದ ಆಯುಕ್ತರ ಹುದ್ದೆಯೇ ಖಾಲಿ ಇರುವುದರಿಂದ ಒಂದು ರೀತಿಯಲ್ಲಿ ನಾಮಕಾವಸ್ಥೆಗೆ ಮಾತ್ರ ಇಲ್ಲಿ ಆಯುಕ್ತಾಲಯ ಇರುವಂತಾಗಿದೆ.”
“ಇಲ್ಲಿ ಆಯುಕ್ತರು ಇಲ್ಲದ ಕಾರಣ ಪ್ರಮುಖ ಕಡತಗಳು ವಿಲೇವಾರಿಗಾಗಿ ಈಗಲೂ ಬೆಂಗಳೂರಿಗೆ ಹೋಗುತ್ತವೆ. ಬೆಂಗಳೂರಿನ ಸಾರ್ವಜನಿಕ ಶಿಕ್ಷಣ ಇಲಾಖೆಯ ಆಯುಕ್ತ ಎಂ. ಮದನಗೋಪಾಲ್ ಅವರು ಪ್ರಭಾರಿಯಾಗಿ ಗುಲಬರ್ಗಾದ ಸಾರ್ವಜನಿಕ ಶಿಕ್ಷಣ ಇಲಾಖೆ ಆಯುಕ್ತಾಲಯದ ಹೊಣೆಯನ್ನು ಹೊತ್ತಿದ್ದರೂ, ಒಂದೆರಡು ಬಾರಿ ಬಂದಿದ್ದು ಬಿಟ್ಟರೆ ಮತ್ತೆ ಅವರು ಇತ್ತ ಕಡೆ ತಲೆ ಹಾಕಿಲ್ಲ”(ಪ್ರಜಾವಾಣಿ ೧೯.೦೭.೨೦೦೬).
ಪ್ರಾದೇಶಿಕ ಅಸಮಾನತೆ ನಿವಾರಣೆ ಬಗ್ಗೆ ಸರ್ಕಾರವು ಎಷ್ಟರಮಟ್ಟಿಗೆ ಜಾಗೃತವಾಗಿದೆ ಎಂಬುದುಕ್ಕೆ ಮೇಲಿನ ಪತ್ರಿಕಾ ವರದಿಯೇ ಸಾಕ್ಷಿ.

